
ᐊᐃᐱᖅ, ᒫᑦᓯ 22, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

2150

ᐃᖃᓗᐃᑦ, ᓄᓇᕗᑦ 
ᐊᐃᐱᖅ, ᒫᑦᓯ 22, 2005 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᐊᐱᕆᔪᒪᓪᓗᖓ ᒪᒃᓴᓚᒃᒥᒃ ᒪᑐᐃᖅᓯᓂᖃᖁᓪᓗᒍ ᑐᒃᓯᐊᓂᒃᑯ. 
 
>>ᑐᒃᓯᐊᕐᓂᖅ 
 
ᐅᖃᖅᑎ (ᑐᓵᔨᒃᑯᑦ): ᐃᖏᓪᓗᓯ. ᐅᓪᓛᒃᑯᑦ ᓯᕗᓕᖅᑎ, ᐊᖓᔪᖅᑳᑦ ᐊᒻᒪᓗ ᒪᓕᒐᓕᐅᖅᑏᑦ . ᐅᓪᓗᒥ 
ᑲᑎᒪᔾᔪᑎᒃᓴᓅᕐᓗᑕ. ᑲᑎᒪᔾᔪᑎᒃᓴᖅ 2. ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑦ ᐅᖃᐅᓯᖏᑦ 098 - 2(2): ᖁᔭᓈᖅᑕᐅᓯᒪᓂᖏᑦ ᖄᖏᕐᓂᑯᓕᐅᕈᑎᒥᓂᕐᓂᒃ ᐅᑎᕐᕕᐅᒍᑎᒥᓃᑦ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑐᓴᖅᑎᑦᑎᒋᐊᕈᒪᓪᓗᖓ ᒪᓕᒐᓕᐅᑎᑎᐅᖃᑎᓐᓂᒃ 
ᐊᓯᔾᔨᖅᑕᐅᓯᒪᓂᖏᓐᓄᑦ ᐃᑲᔫᓯᐊᖅᑖᖑᕙᑦᑐᑦ ᐱᖁᔭᐃᑦ ᒪᓕᒐᕋᓛᖏᑦ.  
 
ᑐᓴᖅᓯᒪᔪᒍᑦ ᐅᑭᐅᖅᑕᖅᑐᒥ ᑯᐊᐸᓕᕆᔨᒃᑯᓐᓂᒃ; ᖄᖏᕐᓂᑯᓕᐅᕈᑎᒥᓃᑦ ᐃᓚᒋᔭᐅᔪᓄᑦ ᐅᑎᖅᑎᑕᐅᕙᑦᑐᑦ 
ᓄᓇᕗᒻᒥᐅᓄᑦ ᐅᖓᑖᓃᑦᑐᑦ $3 ᒥᓕᐊᓐ. ᑖᒃᑯᐊ ᑭᖑᓂᑦᑎᓐᓂ ᑮᓇᐅᔾᔭᑦᓴᒍᑎᐅᖃᑦᑕᖅᓯᒪᔪᑦ 
ᓇᓗᓇᐃᖅᑕᐅᖃᑦᑕᖅᓯᒪᔪᑦ ᐃᖅᑲᓇᐃᔭᕈᑕᐅᒐᑎᒃ ᑮᓇᐅᔾᔭᑦᓴᒍᑎᐅᓂᖏᓐᓂᒃ ᐊᒻᒪᓗ ᐲᔭᖅᑕᐅᕙᑦᑐᑎᒃ 
ᐃᑲᔫᓯᐊᖅᑖᕆᓂᐊᖅᑕᖏᓐᓂᒃ. 
 
ᐱᒋᐊᕐᓗᓂ ᐃᐳᓗ 1, 2005, ᐃᑲᔫᓯᐊᖅᑖᖑᕙᑦᑐᑦ ᐱᖁᔭᐃᑦ ᒪᓕᒐᕋᓛᖏᑦ ᐊᓯᔾᔨᖅᑕᐅᓂᐊᖅᑐᑦ 
ᖁᔭᓈᖅᑕᐅᖃᑦᑕᓕᕐᓗᑎᒃ ᑯᐊᐸᒃᑯᓐᓂᑦ ᖄᖏᕐᓂᑯᓕᐅᕈᑎᒥᓃᑦ ᐅᑎᕐᕕᐅᔾᔪᑎᒥᓂᖏᑦ 
ᑮᓇᐅᔾᔭᑦᓴᒍᑎᒥᓂᐅᓐᓂᕆᐊᖏᑦ ᓄᓇᕗᒻᒥ. 
 
ᑖᒃᑯᐊ ᖁᔭᓈᖅᓯᓂᐅᔪᑦ ᓴᖅᑭᔮᖅᑎᑦᓯᔪᑦ ᒐᕙᒪᖏᔭᑦᑕ ᐊᖏᕈᑎᖃᖅᓯᒪᐃᓐᓇᕐᓂᖏᓐᓂᒃ 
ᓴᖏᓕᖅᐹᓪᓕᖅᑎᑦᓯᒐᓱᐊᕐᓂᕐᒧᑦ ᑮᓇᐅᔭᓕᐅᕈᑎᐅᔪᓐᓇᖅᑐᓂᒃ ᓄᓇᓕᓐᓂ ᐊᒻᒪᓗ ᐊᒥᓱᕐᖑᕆᐊᕈᑎᐅᓗᓂ 
ᓂᐅᕕᖃᑦᑕᕈᓐᓇᕐᓂᖏᓐᓄᑦ ᑭᒃᑯᑐᐃᓐᓇᕐᓄᑦ ᐊᑐᖅᐸᑦᑐᓄᑦ ᐃᑲᔫᓯᐊᕈᑎᓂᒃ. ᖃᐅᔨᒪᒐᑦᓯ ᑕᒪᓐᓇ ᐃᑲᔪᕐᓂᖃᒻᒪᑦ 
ᐱᕙᓪᓕᐊᔭᐅᓂᖓᓄᑦ ᐊᒻᒪᓗ ᑮᓇᐅᔭᓕᐅᕈᑎᐅᔪᓐᓇᖅᑐᓂᒃ ᐱᕈᑉᐹᓕᑎᑦᑎᓂᕐᒧᑦ ᓄᓇᓕᓐᓂ ᑖᑯᑎᒎᓇ ᓄᓇᓖᑦ 
ᑯᐊᐸᖏᑎᒍᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳ ᐸᕋᐅᓐ. 
 
ᐊᖓᔪᖅᑳᑦ ᐅᖃᐅᓯᖏᑦ 099 - 2(2): 2005 ᐃᒥᒐᖅᑕᐃᓕᒪᓂᖅ 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᔪᖓ ᐃᑲᔪᖅᓱᕈᒪᓪᓗᒋᑦ 
ᐃᒥᒐᖅᑕᐃᓕᒪᓂᕐᒧᑦ ᓴᖅᑦᑭᔮᖅᑎᑦᓯᓂᐊᖅᑐᑦ ᓄᓇᕗᒻᒥ ᐃᓕᓐᓂᐊᕐᕕᖏᓐᓂ ᒫᑦᓯᒥ ᐃᐳᓗᒧᑦ. 
 
ᖁᕕᐊᑦᑐᖓ ᐅᖃᐅᓯᕆᒍᓐᓇᕋᒃᑭᑦ ᐃᒥᒐᖅᑕᐃᓕᒪᓂᕐᒧᑦ ᐱᓕᐅᑎᑎᑦᓯᓂᖅ ᐱᒋᐊᓛᕐᖓᑦ ᐃᐳᓗ 21-ᒥᒃ 25-ᒧᑦ, 
2005. ᐃᓕᓐᓂᐊᖅᑏᑦ ᐱᓕᐅᑎᑎᑕᐅᓛᖅᑐᑦ ᐃᒥᒐᑦᑕᐃᓕᑎᑕᐅᓗᑎᒃ ᐱᓇᓱᐊᕈᓯᓕᒫᒥᒃ. 
ᓂᕈᐊᖅᓯᖔᖃᑦᑕᖁᔭᐅᓗᑎᒃ ᐃᒥᒧᑦ ᐱᐅᓂᖅᓴᓂᒃ ᓲᕐᓗ ᐃᒥᕐᒥᒃ, ᐃᒻᒧᒻᒥᒃ, ᖃᔪᕐᒥᒃ ᐅᕝᕙᓘᓐᓃᑦ 100 ᐳᓴᓐᑎ 
ᓰᕐᓇᖅᑐᑦ ᐃᒥᒐᑦᓴᔭᖓᓂᒃ. 
 
ᓂᕿᑦᓯᐊᕙᓕᕆᓂᖅ ᐱᒻᒪᕆᐅᒻᒪᑦ ᑎᒥᖏᓐᓄᑦ ᐃᓱᒪᖏᓐᓄᓪᓗ ᐱᕈᖅᐸᓪᓕᐊᔪᑦ ᓱᕈᓰᑦ ᓱᑲᖃᓗᐊᖅᑐᑦ, ᓲᕐᓗ 
ᐃᒥᒐᐃᑦ, ᑎᒥᑦᑎᓐᓄᑦ ᐱᐅᓂᖅᑕᖃᖏᒻᒪᑕ ᐃᓅᑦᓯᐊᕈᑎᑦᓴᑎᓐᓄᑦ, ᐃᖅᑲᓇᐃᔭᕐᓂᑎᓐᓄᑦ, ᐊᒻᒪᓗ 
ᐃᓕᑉᐸᓪᓕᐊᓂᖏᓐᓄᑦ ᐃᓕᓐᓂᐊᕐᕕᒻᒥ. 
 
ᑭᒡᒐᖅᑐᐃᔨᖏᓐᓂᒃ ᐱᓕᕆᕕᖏᓐᓂᒃ ᐃᓕᓐᓂᐊᕐᓂᓕᕆᔨᒃᑯᑦ, ᐃᓕᖅᑯᓯᓕᕆᔨᒃᑯᑦ ᐊᒻᒪᓗ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᒻᒪᓗ ᓇᒻᒥᓂᖃᖅᑎᐅᔪᓂᒃ ᐃᖅᑲᓇᐃᔭᖃᑎᒌᑉᐸᓪᓕᐊᔪᑦ 
ᐊᐅᓚᑕᐅᓂᖓᓄᑦ 2005 ᐃᒥᒐᖅᑕᐃᓕᒪᓂᕐᒧᑦ. ᓄᓇᖃᖅᑳᖅᑐᒥᓂᕐᓄᑦ ᐊᐅᒥᒍᑦ ᓱᑲᖃᓗᐊᖅᑐᓕᕆᓂᕐᒧᑦ 
ᐱᒋᐊᖅᑕᐅᓯᒪᔪᑎᒍᑦ ᑮᓇᐅᔭᖃᕈᑎᑦ ᐊᑐᖅᑕᐅᓂᐊᖅᑐᑦ ᐃᓕᓐᓂᐊᖅᑎᑦᓯᔨᓄᑦ ᓂᕿᑦᓯᐊᕙᓕᕆᓂᕐᒧᑦ 
ᑐᑭᓯᒋᐊᖅᑎᑦᓯᒍᑕᐅᓗᑎᒃ ᓴᖅᑭᔮᖅᑎᑦᓯᓂᕐᒧᑦ ᑎᒥᒧᑦ ᐊᑑᑎᓕᓐᓂᒃ ᐃᒥᖃᑦᑕᖓᖁᓪᓗᒋᑦ ᓄᓇᕗᒻᒥ 
ᐃᓕᓐᓂᐊᕐᑎᖏᓐᓂ. ᓵᓚᖃᐅᓯᐊᕋᑦᓴᐃᑦ ᑐᓂᐅᖅᑲᖅᑕᐅᓛᖅᑐᑦ ᐃᓕᓐᓂᐊᖃᑎᒌᓄᑦ ᐊᑐᓂᒃ ᐃᓕᓐᓂᐊᕐᕕᓐᓂ 
ᐃᓚᐅᖃᑕᐅᓂᖅᐹᖑᓯᒪᔪᓄᑦ, ᐃᓕᓐᓂᐊᕐᕕᓐᓄᑦ ᐃᓚᐅᖃᑕᐅᓂᖅᐸᖑᓯᒪᔪᓄᑦ ᐊᒻᒪᓗ ᓄᓇᕗᓕᒫᒥ 
ᐊᒧᔭᐅᔪᖃᓛᕐᒥᔪᖅ ᓵᓚᖃᐅᓯᐊᖅᑐᓂᒃ. 
 
ᐅᖃᖅᑎ, ᐃᓚᒋᐊᖅᑕᒃᑲ ᓄᓇᕗᒻᒥᐅᓕᒫᑦ ᐃᒥᒐᖅᑕᐃᓕᖃᑕᐅᖁᓪᓗᒋᑦ ᐊᒻᒪᓗ ᐃᑲᔪᖁᓪᓗᒋᑦ ᐃᓕᓐᓂᐊᖅᑎᓂᒃ 
ᑕᒪᑐᒧᖓ. 
 
ᓂᕈᐊᖃᑦᑕᕐᓂᖅ ᑎᒥᒧᑦ ᐊᑑᑎᖃᑦᓯᐊᕐᓂᖅᓴᓂᒃ ᓂᕿᑦᓯᐊᕙᓐᓂᒃ ᐊᒻᒪᓗ ᐃᒥᕐᓂᐊᖅᑕᖏᓐᓂᒃ, ᐊᒻᒪᓗ 
ᕿᑲᑐᐃᓐᓇᖏᓪᓗᓂ ᐃᓅᓯᖃᑦᓯᐊᕐᓂᑦ, ᖃᓄᐃᓐᖏᑦᓯᐊᑎᑦᓯᒍᓐᓇᖅᑐᑦ ᐊᒻᒪᓗ ᐋᓐᓂᐊᑕᖅᑕᐃᓕᒍᑕᐅᓗᑎᑦ ᓲᕐᓗ 
ᐊᐅᒥᒍᑦ ᓱᑲᖃᓗᐊᕐᓂᖅ ᐊᒻᒪᓗ ᐆᒻᒪᑎᕐᓗᓐᓂᕐᒥᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᐅᓪᓗᒥ ᑲᑎᒪᔾᔪᑎᒃᓴᓅᕐᓗᑕ. ᑲᑎᒪᔾᔪᑎᒃᓴᖅ 3. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐹᓇᐸᔅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 258 - 2(2): ᐃᓐᓇᑐᖃᒃᑯᕕᖃᖏᓗᐊᕐᓂᖅ 
 

ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᐊᒻᒪᓗ ᑕᑯᓚᐅᕐᕋᑦᑕ ᐱᓇᓱᐊᕈᓯᐅᓚᐅᖅᑐᒥ, 
ᑕᑯᓚᐅᖅᑐᒍᑦ ᐊᒥᓱᒻᒪᕆᓐᓂᒃ ᐃᓐᓇᑐᖃᕐᓂᒃ ᐅᕙᓂ ᑲᑎᒪᕕᒻᒥ. ᐱᑕᖃᖏᑦᑐᖅ ᐱᙳᐊᖅᑐᓕᕆᓂᕐᒧᑦ 
ᐊᑐᖅᑕᐅᒍᓐᓇᖅᑐᓂᒃ, ᐅᕝᕙᓘᓐᓃᑦ  ᐃᓐᓇᑕᖃᕐᓄᑦ ᐊᑐᖅᑕᐅᒍᓐᓇᖅᑐᓂᒃ ᐊᒥᓱᓂ ᓄᓇᕗᑦ ᓄᓇᓕᖏᓐᓂ. 
 
ᖃᐅᔨᒪᔪᖓ ᓄᓇᓕᖓᓂ ᒥᑦᑎᒪᑕᓕᒃᒥᐅᑦ ᐱᑕᖃᑦᑐᖅ ᐅᐸᑦᑕᐅᒍᓐᓇᖃᑦᑕᖅᑐᒥᒃ ᐃᓐᓇᑐᖃᕐᓄᑦ ᑭᓯᐊᓂᓕ 
ᑮᓇᐅᔭᖃᑦᑎᑕᐅᖏᑦᑐᖅ. ᑮᓇᐅᔭᓕᐅᕆᐊᖃᑦᑐᑦ ᐅᖅᑰᓴᖅᑎᑦᑎᓂᐊᕐᕈᑎᒃ ᐃᓪᓗᒥᒃ, ᐊᑐᖅᑕᐅᕙᑦᑐᓂ 
ᐃᑲᔪᖅᕕᐅᓪᓗᓂ ᐃᓄᓐᓄᑦ. ᐱᑐᖃᖅ ᐋᓐᓂᐊᕕᒥᓂᖅ. ᐃᑲᔪᖅᑐᖅᑕᐅᓂᖅᓴᐅᔭᕆᐊᓖᑦ ᐃᓐᓇᑐᖃᐃᓐ 
ᐊᐅᓚᑦᑎᓂᒃᑯᑦ ᐃᑲᔪᖅᑕᐅᑎᐊᕐᓂᖅᓴᐅᓗᑎᒃ ᐊᒻᒪᓗ ᐱᑕᖃᕐᓗᓂ ᐱᓕᕆᐊᒃᓴᓂᒃ ᑮᓇᐅᔭᖃᑦᑎᑕᐅᔪᑎᒍᑦ 
ᑲᔪᓰᓇᑐᒃᑯᑦ. 
 
ᑕᐃᒪᓐᓇ ᓇᖏᖅᓯᕗᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ ᐃᓱᒫᓘᑎᓐᓂᒃ ᑭᒡᒐᑐᖅᑐᒋᑦ ᐃᓐᓇᑐᖃᐃᓐ. ᖁᔭᓐᓇᒦᒃ, 
ᐅᖃᖅᑎ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑕᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 259 - 2(2): "ᓯᓐᓇᑦᑑᒪᑲᒻᒪᑦᑕᐃᓕᒍᑎᑦ" ᐳᓚᕋᕐᓂᖅ - 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐊᓕᐊᓇᐃᒍᓱᑉᐳᖓ ᐅᓪᓗᒥ ᓇᖏᖅᓯᒍᓐᓇᕐᕋᒪ ᑐᓴᖅᑎᑦᑎᓗᖓ ᒪᓕᒐᓕᐅᖅᕕᒻᒥᒃ 
ᑕᒪᑐᒧᐊ ᑕᒫᓂ ᐊᕐᕌᒍᒥ ᐅᑭᐅᖅᑕᖅᑐᒥ 60 ᐳᓚᕋᕐᓂᖅ, ᕿᑎᕐᒥᐅᓂ ᐳᓚᕋᕐᓂᐅᓂᐊᖅᑐᖅ ᐱᒋᐊᕐᓗᓂ ᐃᐳᕈ 16 
- 22-ᒧᑦ. 
 
ᖁᙱᐊᖅᑕᐅᓲᖅ, ᐃᙱᖅᑎ ᐊᒻᒪᓗ ᑲᒪᑦᑎᐊᖅᑐᖅ ᐃᓅᖃᑎᒥᓂᒃ, ᑖᒻ ᔮᒃᓴᓐ, ᐳᓚᕋᕐᓂᐊᕐᒪᑦ 6-ᓄᑦ ᓄᓴᓕᓐᓄᑦ 
ᕿᑎᕐᒥᐅᓂ ᐃᓕᓐᓂᐊᕐᑎᑦᑎᖃᑦᑕᕐᓗᓂ ᐃᒻᒥᓃᖅᑕᐃᓕᒪᓂᕐᒧᑦ ᐊᒻᒪᓗ ᑐᓴᕋᓐᓈᑎᑦᑎᖃᑦᑕᕐᓗᓂ ᐃᙱᑎᓪᓗᒍ 
ᐱᕚᓕᑎᑦᑎᓇᓱᐊᕐᓗᓂ ᓄᓇᓕᓐᓂ ᖃᓄᐃᖏᑎᐊᕐᓂᖅ. 
 
ᐳᓚᕋᕐᓂᕐᒧᑦ ᐱᓕᕆᐊᖑᓂᐊᖅᑐᖅ ᐅᖃᖃᑎᖃᑉᐸᓪᓗᑎᒃ ᐃᓅᓱᒃᑐᓂᒃ ᑕᒪᑐᒧ ᒥᒃᓵᓄᒃ ᐃᒻᒥᓃᖅᑕᐃᓕᒪᓂᐅᑉ. 
ᐃᒻᒥᓃᖃᑦᑕᕐᓂᖅ ᐃᓅᒍᓐᓃᕈᑕᐅᓂᖅᐹᖑᒻᒪᑦ ᐃᓅᓱᒃᑐᖁᑎᑦᑎᓐᓂ ᓄᓇᕗᒻᒥ. ᐊᒥᓲᓂᖏᑦ ᐃᒻᒥᓃᖃᑦᑕᖅᑐᐃᑦ 
ᐃᓅᓱᒃᑐᓂᒃ ᐊᖑᑎᓂ ᐊᕐᕌᒍᓖᑦ 15-24 ᐊᒥᓲᓂᖅᓴᐅᓂᖃᑦᑐᖅ 4-5-ᒥᒃ ᑲᓇᑕᓂ. 
 
ᑖᒻ ᔮᒃᓴᓐ ᐃᓕᓐᓂᐊᕐᑎᑦᑎᓂᖓ ᐱᓕᕆᖃᑎᒌᓐᓂᒃᑯᑦ ᑲᒪᒋᔭᖃᖃᑦᑕᖅᑐᖅ ᐊᒻᒪᓗ ᐃᓅᓱᒃᑐᓂᒃ 
ᓂᓪᓕᐊᑎᑦᑎᖃᑦᑕᖅᑐᓂ ᑖᓐᓇᓕ ᓂᓪᓕᐊᖏᖔᖅᑐᓂ. ᐅᖃᓪᓚᒡᕕᒋᓪᓗᓂᒋᑦ ᐊᒃᓱᕈᓐᓇᕐᓂᐅᑉ ᒥᒃᓵᓄᑦ ᐊᒻᒪᓗ 
ᖃᓄᖅ ᐊᒃᑐᐃᓂᖃᑉᐸᒻᒪᖔᖅ ᐃᓅᓱᒃᑐᓂ. ᐃᓕᓐᓂᐊᕐᑎᒃᑎᓂᖓ ᐊᒻᒪᓗ ᓂᔾᔭᐅᓯᔭᕐᓂᖓ ᐃᑲᔪᖃᑦᑕᖅᑐᑦ 
ᐃᓅᓱᒃᑐᓂᒃ ᐃᓕᑉᐹᓕᕐᓗᑎᒃ ᐊᒃᓱᕈᓐᓂᕐᒥᒃ ᑲᒪᒋᔭᖃᕐᓂᕐᒥᒃ ᐊᒻᒪᓗ ᖃᓄᖅ ᐊᓂᒎᔾᔭᐅᒍᓐᓇᕐᒪᖔᑕ. 
 
ᖃᐅᔨᒪᔪᓯᖃᐃ, ᐊᒥᓱᑦ ᐃᓄᐃᑦ ᐱᖃᑕᐅᓂᖏᓐᓂᒃ ᑖᒃᓱᒪ ᒥᔅᑕ. ᔮᒃᓴ ᑕᒪᐅᖓᐅᔾᔨᑎᓪᓗᒍ 
ᓯᓐᓇᒃᑑᒪᑦᑕᐃᓕᒪᑎᑦᑎᓂᕐᒧᑦ ᐳᓚᕋᕐᓂᕐᒥᒃ ᕿᑎᕐᒥᐅᓄᑦ. ᐸᓖᓯᒃᑯᑦ ᖃᖓᑕᓲᖓᑎᒍᑦ ᑎᑭᑎᑦᑎᓂᐊᖅᑐᑦ 
ᐅᐸᑦᑕᖏᓐᓄᑦ ᓄᓇᓕᓐᓄᑦ, ᑐᔪᒻᒥᕖᓪᓗ ᓇᒻᒥᓂᖃᑦᑎᖏᑦ ᐊᑭᖃᖏᑎᑦᑎᓪᓗᑎᒃ ᑐᔪᒻᒥᓂᖏᓐᓂᒃ ᑖᒃᑯᐊ 
ᐳᓚᕋᖅᑐᐃᑦ, ᑖᒃᑯᐊᓗ ᐃᓕᓴᐃᔩᑦ ᐊᒻᒪᓗ ᐃᓕᓐᓂᐊᕐᕖᑦ ᐅᐸᓗᖓᐃᔭᐃᑎᓪᓗᖏᑦ ᐃᓕᓐᓂᐊᖅᑎᓂᒃ ᐊᒻᒪᓗ 
ᐊᑐᖅᑕᐅᓂᐊᖅᑐᓂᒃ ᐃᓕᓐᓂᐊᕐᑎᑦᑎᓂᖓᓄᑦ ᐊᒻᒪᓗ ᓂᔾᔭᐅᓯᔭᓕᖅᑲᑦ. ᐃᓘᓇᑎᒃ ᓂᕆᐅᑦᑎᐊᖅᑐᑦ 
ᑎᑭᓐᓂᐊᕐᓂᖓᓂᒃ ᑕᖅᑭᐅᓛᖅᑐᒥ. 
 
ᐊᐱᕆᔪᒪᓪᓗᖓ ᐃᓘᓇᖏᓐᓂᒃ ᒪᓕᒐᓕᐅᖅᑎᓂᒃ ᑲᑎᒪᕕᒻᒥ ᖁᔭᓐᓇᒦᖃᑎᒋᔪᒪᓪᓗᒋᑦ ᓰᓚ ᓕᐊᕕᒥᒃ, 
ᐊᖓᔪᖅᑳᕆᔭᐅᓚᐅᖅᑐᖅ ᑲᓇᑕᒥ ᑲᑐᔾᔨᖃᑎᒌᓄᑦ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ, ᐱᓕᕆᐊᖃᕐᓂᖓᓄᑦ 
ᕿᑎᕐᒥᐅᑕᓂᒃ ᐋᖅᑭᒃᑎᕆᓪᓗᑎᒃ ᓯᓐᓇᑦᑑᒪᑦᑕᐃᓕᑎᑦᑎᓂᕐᒧᑦ ᐳᓚᕋᕐᓂᕐᒧᑦ, ᐃᖏᕐᕋᓂᕆᓂᐊᖅᑕᖏᓐᓄᑦ, ᐊᒻᒪᓗ 
ᓂᔾᔭᐅᓯᔭᕐᓂᖏᓐᓄᑦ. 
 
ᐃᒻᒥᓃᖃᑦᑕᕐᓂᖅ ᖁᕕᐊᓇᖏᑦᑐᐊᓘᒻᒪᑦ ᐊᒻᒪᓗ ᐅᖑᒪᔭᐅᔭᕆᐊᖃᑦᑐᓂ. ᐃᓇᑉᐸᒃᑲ ᓄᓇᕗᑦ ᒐᕙᒪᒃᑯᑦ 
ᐃᑲᔪᖅᑐᐃᖏᓐᓇᖁᓪᓗᒋᑦ ᐱᓕᕆᐊᕆᔭᖓᓐᓂᒃ ᑖᒃᑯᐊ ᑎᒍᓗᒍ ᐃᓅᓯᖅ ᑲᑎᒪᔨᖏᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᑎᖅ. 

ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᑐᓴᖅᓴᐅᑎᐅᓚᐅᕐᒪᑦ ᐱᕙᓪᓕᐊᔪᓕᕆᔨᑎᒍᑦ ᐃᓱᒪᒋᔭᐅᓪᓗᖓ 
ᓂᓪᓕᐊᔪᒥᓂᐅᒋᐊᒃᓴᖅ ᓴᓪᓕᓂᒃ ᐊᒻᒪᓗ ᐃᓪᓗᓕᒑᕐᔪᒥᒃ ᐸᓖᓯᖃᖏᓇᑦᑕ ᐊᒻᒪᓗ  

ᐊᓪᓚᒡᕕᖃᕐᓇᑕ ᐊᒻᒪᓗ ᐅᖃᓚᐅᕐᕋᒪ ᖁᐊᔅᓵᓚᓐᓂᓐᓂᒃ ᑕᒪᑐᒧᖓ. ᐅᖃᓚᐅᖅᓯᒪᖏᑦᑎᐊᕐᕋᒪ ᑕᐃᒪᓐᓇᕈᔪᒃ 
ᑲᑎᒪᑎᓪᓗᑕ ᐊᒻᒪᓗ ᑐᓴᖅᑎᑦᑎᑐᐃᓐᓇᖅᑐᖓ ᐃᓄᓐᓂᒃ ᑕᖅᑳᓃᑦᑐᓂᒃ. 
 
ᒪᓐᓇᓕ ᑲᑉᐱᐊᓲᑎᒋᔭᕋ ᑕᐃᒃᑯᐊ ᑎᓴᒪᑦ ᐸᓖᓰᑦ ᐃᓅᒍᓐᓃᓚᐅᖅᑐᑦ ᐱᓕᕆᓪᓗᑎᒃ. ᑕᒪᓐᓇᓗ 
ᐃᓱᒫᓘᑎᒋᓗᐊᖅᑐᒍ ᒪᓕᒐᖅᑎᒍᑦ ᐊᔪᕈᓐᓃᖅᑎᑕᐅᓂᖓ ᐋᖓᔮᓐᓇᖅᑐᐃᑦ ᐊᑐᖅᑕᐅᕙᑦᑐᑦ ᐋᓐᓂᐊᔪᓄᑦ. 
ᐊᒻᒪᑕᐅᖅ ᐃᓱᒫᓘᑎᒋᓗᐊᕐᖑᐊᖅᑕᕋ ᑕᒪᓐᓇ ᒪᓕᒐᖅᑎᒍᑦ ᐊᔪᕈᓐᓃᑎᑦᑎᓂᖅ ᐃᒻᒥᓂᒃ ᑮᓇᐅᔭᓕᐅᕈᑎᖃᕐᓂᖅ 
ᐊᐃᑉᐸᖃᕐᓂᒃᑯᑦ ᑲᓇᑕᒥ. 
 
ᑕᒪᒃᑯᐊᓕ ᐊᒃᓱᐊᓗ ᐃᓱᒫᓘᑎᒋᔭᒃᑲ. ᑐᓴᖅᑐᓂ ᑕᐃᒪᓐᓇ ᖁᕕᐊᓇᖏᑦᑐᖅ. (ᑐᓵᔨᒃᑯᑦ ᐃᓱᓕᑉᐳᖅ) 
ᑐᑭᑖᖅᑎᒍᒪᓪᓗᒍ ᑎᑎᕋᖅᑕᐅᓯᒪᔪᖅ, ᐅᖃᑦᑐᒥᓂᐅᓂᕋᑦᑕᐅᓚᐅᕐᕋᒪ ᐱᕙᓪᓕᐊᔪᓕᕆᔨᓂᒃ, "ᖁᐊᔅᓵᓚᑦᑐᒥᓂᐅᒐᒪ 
ᐊᒥᓲᓂᖅᓴᓂᒃ ᐸᓖᓯᖃᕆᐊᖃᕐᓂᑎᓐᓂᒃ ᓄᓇᓕᖏᓐᓂ ᐃᓪᓗᓕᒑᕐᔪᒃ ᐊᒻᒪᓗ ᓴᓪᓖᑦ." 
 
ᒪᓐᓇᓕ ᐅᕙᓐᓄᑦ ᖁᐊᖅᓵᓇᖅᑐᖅ ᑐᐹᖅᓴᖅᑕᐅᓚᐅᖅᑎᓪᓗᑕ ᑖᒃᑯᐊ ᑎᓴᒪᐃᑦ ᑐᖁᑕᐅᔪᑦ ᓯᓚᑖᓂ ᐃᐊᑦᒪᑕᓐ, 
ᐅᖃᓪᓚᒍᑎᖃᓕᕐᒪᑕ ᒪᓕᒐᖅᑎᒍᑦ ᐊᔪᓐᓇᕈᓐᓃᖅᑎᑕᐅᓗᓂ ᐋᖓᔮᕐᓇᖅᑐᑦ ᐱᑦᔪᑎᒋᓪᓗᒍ ᐊᒥᓲᓗᐊᖅᑐᑦ ᐃᓄᐃᑦ 
ᓱᕋᐃᓕᕐᒪᑕ ᒪᓕᒐᕐᓂᒃ. ᖃᓄᑎᒋ ᐱᑦᑕᖓᔪᓐᓇᖅᑭᒃ ᐊᒻᒪᓗ ᐊᓂᖅᓵᑐᓪᓗᑎᑦ ᓱᓕ? 
 
ᐊᒻᒪᑕᐅᖅ ᐊᓯᐊ ᐅᖃᓪᓚᐅᓯᖃᕐᒥᒻᒪᑕ ᒪᓕᒐᖅᑎᒍᑦ ᐊᔪᓐᓇᕈᓐᓂᑎᑦᑎᓂᕐᒥᒃ ᐃᒻᒥᓂᒃ 
ᑮᓇᐅᔭᓕᐅᕈᑎᖃᕋᓱᐊᕐᓂᕐᒥᒃ ᐊᐃᑉᐸᖃᕐᓂᒃᑯᑦ ᑲᓇᑕᒥ. ᑕᒪᓐᓇ ᖁᐊᖅᓵᓇᕐᒪᑦ ᐱᑦᔪᑎᒋᓪᓗᒍ ᐃᒻᒥᓂᒃ 
ᑮᓇᐅᔭᓕᐅᕈᑎᒋᖃᑦᑕᖅᑐᑦ ᐊᐃᑉᐸᖃᕐᓂᒃᑯᑦ ᑐᖁᑕᐅᖃᑦᑕᖅᑐᑦ ᓇᒥᑐᐃᓐᓈᓗᒃ ᑲᓇᑕᒥ, ᐊᒻᒪᓗ ᑕᐃᒪ ᒫᓐᓇ 
ᐅᖃᐅᓯᖃᕈᒪᓕᖅᑐᑦ ᒪᓕᒐᖅᑎᒍᑦ ᐊᔪᓐᓇᕈᓐᓃᖅᑎᑕᐅᓗᓂ ᐃᒻᒥᓂᒃ ᑮᓇᐅᔭᓕᐅᕈᑎᖃᕐᓂᖅ ᐊᐃᑉᐸᕇᓐᓂᒃᑯᑦ. 
ᑲᙳᓇᓪᓚᕆᒃᑐᖅ ᓄᓇᒋᔭᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐋᕆᐊᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 261 - 2(2): ᕿᒧᑦᓯᐅᔾᔪᐊᕐᓂᖅ ᒥᑦᑎᒪᑕᓕᒃᒥᑦ ᓴᓂᕋᔭᒻᒧᑦ 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᕿᒧᔅᓯᐅᔾᔪᐊᕐᓂᐊᖅᑐᓂᒃ 
ᕿᑭᖅᑖᓗᒻᒥ. 2005 ᐸᖓᓕᐅᔾᔨᓂᖅ ᐱᒋᐊᕐᓂᐊᖅᑐᖅ ᒥᑦᑎᒪᑕᓕᒃᒥᑦ, ᐅᖃᖅᑎ, ᑖᓐᓇᓗ ᓂᕈᐊᖅᑕᐅᕕᒋᓯᒪᔭᐃᑦ, 
ᓴᓂᕋᔭᓕᐊᕐᓂᐊᖅᑐᑎᓪᓗ, ᑖᓐᓇᓗ ᑕᐹᕐᔫᑉ ᒪᓕᒐᓕᐅᖅᑎᐅᕕᒋᔭᖓ. 
 
ᐊᑯᓂᐅᓂᖃᕐᓂᐊᖅᑐᑦ ᐱᓇᓱᐊᕈᓯᕐᒥᒃ ᒥᑦᑎᒪᑕᓕᒃᒦᖔᕐᓗᑎᒃ ᓴᓂᕋᔭᒻᒧᑦ. ᐱᑕᖃᕐᓂᐊᕐᒥᔪᖅᑕᐅᖅ 
ᐱᒋᖓᐊᕐᓂᐊᖅᑐᓂᒃ ᑲᖏᖅᑐᒑᐱᒻᒥᒃ, ᒥᑦᑎᒪᑕᓕᒃᒧᑦ ᐃᒃᐱᐊᕐᔪᒻᒧᑦ, ᐃᒡᓗᓕᒃᒧᓪᓗ, ᐊᒻᒪᓗ ᑕᐃᑯᖓ ᓴᓂᕋᔭᒻᒧᑦ 
ᐊᒻᒪᓗ ᐃᖃᓗᓐᓃᖔᖅᑐᖃᕐᓂᐊᕐᕆᓪᓗᓂ. 
 
ᕘᔅᑎᐅᒃᑯᑦ ᐊᒃᓱᐊᓗᒃ ᐃᑲᔪᖅᑐᐃᓂᐊᖅᑐᑦ ᑮᓇᐅᔭᓕᐅᕋᓱᐊᕐᓂᒃᑯᑦ ᑐᓂᓯᓂᐊᕐᒪᑕ ᖃᖓᑦᑕᐅᑎᓂᒃ 
ᐊᑐᖅᑕᐅᓂᐊᖅᑐᓂᒃ ᑮᓇᐅᔭᓕᐅᕋᓱᐊᕈᑕᐅᓗᑎᒃ. ᕘᔅᑎᐅᒃᑯᑦ ᐊᑐᖅᑕᐅᓪᓗᐊᑕᕐᓂᐊᖅᑐᑦ ᖃᖓᑕᓲᕆᔭᐅᓗᑎᒃ. 
ᒥᑦᑎᒪᑕᓕᒃᒧᑦ ᐅᕝᕙᓘᓐᓃᑦ ᓴᓂᕋᔭᒻᒧᑦ, ᑐᓂᓯᓂᐊᖅᑐᖅ 60-ᐳᓴᓐᒥᒃ ᐊᑭᑭᓪᓕᒋᐊᕈᑎᒥᒃ ᖃᖓᑦᑕᐅᑎᓄᑦ. 
 
ᓯᕗᓪᓕᖅᐹᒧᑦ ᓵᓚᖃᐅᓯᐊᒃᓴᖅ $10,000-ᖑᓂᐊᖅᑐᖅ. ᐊᐃᑉᐸᖓᓄᑦ $5,000 ᐊᒻᒪᓗ ᐱᖓᓱᐊᓄᑦ $2,000, 
ᐊᒻᒪᓗ ᑎᓴᒪᖓᓄᑦ $1,500. ᓄᓇᓖᑦ ᑮᓇᐅᔭᓕᐅᕋᓱᐊᖃᑦᑕᕐᒪᑕ ᑕᒪᒃᑯᓇᓂᓕᒫᖅ ᓄᓇᓕᓐᓂ. ᒥᑦᑎᒪᑕᓕᒃ, 
ᐃᐸᕋᐅᑕᖅ, ᐃᓱᒪᑐᔪᒃᑯᑦ ᑲᖏᖅᑐᒑᐱᒻᒥ, ᐊᒻᒪᓗ ᐃᒡᓗᓕᒃᒥ ᑖᒃᑯᐊ ᐹᙵᒎᓯᔾᔩᑦ, ᐊᒻᒪᓗ ᓴᓂᕋᔭᕐᒥ ᐅᑯᐊ ᐱᑐᒃ. 

ᐃᓄᐃᑦ ᑕᑯᓐᓇᕋᔅᓴᓕᕆᔨᒃᑯᑦ ᐊᑦᔨᓕᐅᕆᓂᐊᖅᑐᑎᒃ ᐸᖓᓕᐅᔾᔨᖅᔪᐊᖅᑐᖃᑦᑎᓪᓗᒍ ᑕᐃᑲᖓᑦ ᐅᓪᓗ 
ᓯᕗᓪᓕᐹᖓᓂᒃ ᐃᓱᐊᓄᑦ ᐊᒻᒪᓗ ᑕᑯᓐᓇᕈᓐᓇᓛᖅᑐᑎᑦ ᓱᒃᑲᓂᑭᓴᐅᑎᔪᓂᒃ. ᐱᑐᒃ, ᑲᑐᔾᔨᖃᑎᒌᕗᑦ ᓴᓂᕋᔭᒻᒥ 
ᐸᕐᓇᑎᕆᑦᑎᐊᖅᑐᑦ ᖃᓄᐃᓕᐅᕈᑎᒃᓴᒥᒃ. ᐱᓇᓱᐊᕈᓯᖅ ᖁᕕᐊᓇᕈᓘᔭᕐᓂᐊᖅᑐᖅ ᑕᑯᓐᓇᕐᓗᓂ ᑎᑭᓕᖅᐸᑕ 
ᓱᑲᓐᓂᑭᓴᐅᑎᔪᑦ ᓴᓂᕋᔭᒻᒧᑦ. 
 
ᓱᓕᕆᐊᒃᓴᖅᑕᖃᕈᓘᔭᖅᑐᖅ ᓄᓇᓕᓐᓂ ᐊᒻᒪᓗ ᑕᒪᓐᓇ ᖃᓄᐃᖏᑎᐊᕐᓂᒃᑯᑦ ᐱᙳᐊᕈᓯᐅᒻᒪᑦ. ᐃᓇᑉᐸᒃᑲ 
ᒪᓕᒐᓕᐅᖅᑎᓕᒫᑦ ᑕᑯᓐᓇᖁᓪᓗᒋᑦ ᓱᑲᓐᓂᑭᓴᐅᑎᔪᖃᓕᖅᑲᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑰᓕ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 262 - 2(2): ᓄᓇᕗᒻᒥ ᓯᕗᓂᒃᓴᕗᑦ ᐊᕐᕌᒍᓄᑦ 20-ᓄᑦ ᓇᓪᓕᐅᓂᖅᓯᐅᖅᑐᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᔪᒪᓪᓗᖓ ᑎᑎᖅᑲᐅᓯᐊᕐᓚᐅᕐᕋᒪ 
ᑎᑎᕋᖅᑕᒥᓂᕐᒥᒃ ᒪᑦᓯ 17, 2005 ᑭᓕᐅᕋ ᐃᕙᓕᒃᒥᑦ. ᐃᒃᓯᕙᐅᑕᕆᔭᐅᔪᖅ ᓄᓇᕗᒻᒥ ᓯᕗᓂᒃᓴᑯᑦ ᑲᑎᒪᔨᖏᓐᓄᑦ 
. ᐃᒪᐃᓕᖓᔪᖅ, "ᑕᒫᓂ ᐅᑭᐅᒥ ᓄᓇᕗᒻᒥ ᓯᕗᓂᒃᓴᒃᑯᑦ ᐃᓕᓐᓂᐊᕐᓂᖅ ᓇᓪᓕᐅᓂᖅᓯᐅᓂᐊᕐᒪᑦ 20-
ᒋᓕᖅᑕᖏᓐᓄᑦ ᐊᕐᕌᒍᐃᑦ. ᐊᒃᓱᒻᒪᕆᐊᓗᒃ ᐅᐱᒍᓱᒻᒪᑕ ᐊᑯᓂᒃ ᑕᒫᓃᓯᒪᓕᕋᒥᒃ." 
 
ᑲᑎᒪᔨᖏᑦ ᐅᖃᓕᒫᕈᓐᓇᕈᒪ ᐃᓚᖓᓂᒃ ᑎᑎᖅᑲᐅᑉ ᑲᑎᒪᕕᒻᒧᑦ ᐊᒻᒪᓗ ᓄᓇᕗᒻᒥᐅᓄᑦ. ᐊᓕᐊᓇᐃᒍᓱᒃᑲᒪ 
ᐅᖃᓕᒪᕐᓂᐊᕐᕋᒪ ᐃᓚᖓᓂᒃ ᑎᑎᖅᑲᐅᑉ. ᖃᓪᓗᓈᑎᑐᑦ ᐅᖃᓕᒫᕐᓂᐊᕐᕋᒪ. 
 
ᐃᓚᖓ ᑲᑎᒪᔨᐅᖃᑕᐅᔪᖅ ᑕᒫᓃᑦᑐᖅ ᐊᒻᒪᓗ ᐃᓕᓐᓂᐊᖅᑲᑕᐅᓂᑰᓪᓗᓂ ᓄᓇᕗᒻᒥ ᓯᕗᓂᒃᓴᑯᓐᓄᑦ, ᐅᕙᓃᑦᑐᖅ 
ᔪᐊᓂᑕ ᑕᐃᓗᕐ. ᖃᓪᓗᓈᑎᑐᑦ ᐅᖃᓕᒫᓐᓂᐊᕐᕋᒪ. ᓇᐃᑦᑐᑯᓗᒃ ᐊᒻᒪᓗ ᐊᑎᕐᓂᒃ ᐅᖃᐅᓯᖃᕐᓂᐊᕐᕋᒪ. 
 
(ᑐᓵᔨᒃᑯᑦ ᐃᓱᓕᑉᐳᖅ) ᐅᖃᖅᑎ, 1985-ᒥ ᑐᙵᕕᒃᑯᑦ ᑲᑐᔾᔨᖃᑎᒌᖏᑦ ᐱᒋᐊᖅᑎᑦᑎᓚᐅᖅᓯᒪᒻᒪᑕ 
ᐃᓕᓐᓂᐊᕐᓂᕐᒥᒃ ᐃᓕᓴᐃᒍᒪᓪᓗᑎᒃ ᐊᒥᓲᖏᑦᑐᓂᒃ ᐃᖅᑲᓇᐃᔭᖅᑐᓂᒃ ᐃᑲᔪᕐᓂᐊᑎᑐᓂᒃ 
ᓄᓇᑖᕋᓱᐊᕐᓂᖃᑦᑎᓪᓗᒋᑦ. ᑖᓐᓇᓗ ᐃᓕᓐᓂᐊᕐᓂᖅ ᐱᕈᖅᓯᒪᓕᖅᐳᖅ ᓱᒃᑲᐃᑦᑐᒥᒃ ᐊᒃᓱᒻᒪᕆᐊᓗᒃ 
ᐊᑐᖅᑕᐅᑦᑎᐊᓕᖅᑐᓂᓗ ᐃᓅᓱᒃᑐᖁᑎᑦᑎᓐᓄᑦ. ᓄᓇᕗᒻ ᓯᕗᓂᒃᓴᕗᑦ. ᖁᕕᐊᓱᒃᐳᖓ ᑐᓴᖅᑎᑦᑎᔭᕆᐊᔅᓴᖅ ᑕᒫᓂ 
ᐊᕐᕌᒍᒥ, ᓄᓇᕗᑦ ᓯᕗᓂᒃᓴᒃᑯᑦ ᐅᐱᒍᓱᑦᑎᐊᖅᑐᑎᒃ ᐃᓕᓐᓂᐊᑎᑦᑎᓂᐊᖅᑐᑦ 20-ᒋᓕᖅᑕᖓᓄᑦ ᐊᕐᕌᒍᖏᑕ. 
 
ᑕᒪᓐᓇ ᐊᕐᕌᒍ ᑕᑯᓂᐊᖅᑐᖅ ᐅᖓᑖᓄᑦ 250 ᓄᓇᕗᒻᒥ ᓄᓇᑖᖃᑕᐅᓯᒪᔪᑦ ᐱᐊᓂᒃᓯᑎᓪᓗᒋᑦ ᑖᔅᓱᒥᖓ 
ᐊᑑᑎᖃᒻᒪᕆᒃᑐᒥᒃ ᐃᓕᓐᓂᐊᕐᓂᕐᒥᒃ. ᐅᖃᖅᑎ, ᓄᓇᕗᑦ ᓯᕗᓂᒃᓴᕗᑦ ᐊᒃᓱᒻᒪᕆᐊᓗᒃ ᐱᒃᑯᒋᔭᐅᒻᒪᑦ ᐃᓅᓱᒃᑐᓄᑦ. 
ᑐᑭᓯᓇᑦᑎᐊᖅᑐᓂᓗ, ᑕᕝᕙᑑᓂᖓᓄᑦ ᐃᓕᓐᓂᐊᕐᕋᔅᓴᖅ ᐃᓕᓐᓂᐊᖅᑏᑦ ᐃᓕᓴᒍᓐᓇᖅᑐᑎᒃ ᒐᕙᒪᓕᕆᓂᕐᒥᒃ 
ᐊᒻᒪᓗ ᐃᓅᓯᓕᕆᓂᕐᒥᒃ, ᐃᓕᓐᓂᐊᕐᕈᓐᓇᖅᑐᑎᒃ ᐱᒻᒪᕆᐅᓂᖓᓂᒃ ᓄᓇᑖᕈᑎᐅᓯᒪᔪᑦ, ᐃᓕᒍᓐᓇᖅᑐᑎᒃ ᐊᒥᓱᓂᒃ 
ᐱᓕᕆᐊᕆᔭᐅᔪᓂᒃ ᐅᓪᓗᒥᐅᔪᖅ. ᐅᖃᖅᑎ, ᐱᐊᓂᒃᓯᒪᔪᑦ ᐃᓕᓐᓂᐊᕐᓂᕐᒧᑦ ᖃᐅᔨᒪᔭᐅᔪᑦ ᐅᐱᒍᓱᑦᑎᐊᕐᓂᖏᓐᓂᒃ 
ᐃᓄᐃᑦ ᐃᓕᖅᑯᓯᖓᓂᒃ ᐊᒻᒪᓗ ᐃᑦᑕᕐᓂᓴᒥᓂᒃ. 
 
ᐃᒻᒥᓂᒃ ᐱᒃᑯᒋᔪᑦ ᐊᒻᒪᓗ ᐃᑲᔪᕈᒪᑦᑎᐊᖅᑐᑎᒃ ᓯᕗᓂᒃᓴᖓᓄᑦ ᓄᓇᕗᑦ. ᑕᑯᓚᐅᖅᑐᒍᑦ ᐆᑦᑑᑎᑦᑎᐊᕙᒻᒥᒃ 
ᒫᓐᓇᐅᕌᑖᓚᐅᖅᑐᖅ ᐃᓕᓐᓂᐊᖅᑎᐅᔪᑦ ᐅᐸᒃᓯᑎᓪᓗᒋᑦ ᐆᒪᔪᓂᒃ ᓯᕐᓈᖅᑎᓂᒃ ᑲᓇᑕᐅᑉ ᒪᓕᒐᓕᐅᖅᕕᔾᔪᐊᖓᑕ 
ᓴᓂᐊᓂ. 
 
ᐅᖃᖅᑎ, ᐊᖏᖅᑕᐅᔪᒪᓪᓗᖓ ᐃᓘᓇᖏᓐᓄᑦ ᐱᐊᓂᒍᓐᓇᕈᒪᓪᓗᖓ ᐅᖃᐅᓯᕆᔭᓐᓂᒃ.  

ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᓪᓗᓂ ᐃᓘᓇᖏᓐᓄᑦ ᐱᐊᓂᒍᒪᓪᓗᓂ ᐅᖃᐅᓯᕆᔭᒥᓂᒃ. 
ᐋᒡᒑᖅᑐᖃᑉᐸ? ᐱᑕᖃᖏᒻᒪᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᒃᓱᒻᒪᕆᐊᓗᒃ ᖁᕕᐊᒋᔭᖃᕋᑦᑕ ᐊᒻᒪᓗ ᐅᐱᒋᓪᓗᒋᑦ ᐃᓕᓐᓂᐊᖅᑏᑦ 
ᐃᓚᐅᖃᑕᐅᓚᐅᖅᑐᖅ ᑕᒪᑐᒧᖓ. (ᑐᓵᔨᒃᑯᑦ ᐃᓱᓕᑉᐳᖅ) ᐊᒥᓱᑦ ᐃᖅᑲᓇᐃᔭᓕᖅᑐᑦ ᓄᓇᕗᑦ ᒐᕙᒪᒃᑯᓐᓄᑦ, 
ᑕᒪᒃᑯᓇᓂᓗ ᐃᓄᐃᑦ ᑲᑐᔾᔨᖃᑎᒌᖏᓐᓂ, ᒐᕙᒪᑐᖃᒃᑯᓐᓂ ᐊᒻᒪᓗ ᐃᓗᐊᓂ ᓇᒻᒥᓂᖃᑦᑎᐅᔪᑦ. 
ᐃᑲᔪᕐᓂᖃᑦᑎᐊᖅᑐᑦ ᓄᓇᕗᑦ ᐃᓅᓯᕆᔭᖓᓄᑦ. ᐅᐱᒋᔪᒪᓪᓗᒋᑦ ᐃᓘᓇᑎᒃ ᑕᐃᒃᑯᐊ ᐱᐊᓂᒃᓯᓯᒪᔪᑦ 
ᐃᓕᓐᓂᐊᕐᓂᕐᒥᒃ ᕿᒪᑦᑕᑎᓐᓂ ᐊᒻᒪᓗ ᐅᐱᒋᔪᒪᑦᑎᐊᖅᑐᒋᑦ ᑕᐃᒃᑯᐊ ᐱᐊᓂᓐᓂᐊᖅᑐᑦ ᑕᒫᓂ ᐊᕐᕌᒍᒥ. 
 
ᐊᒻᒪᓗ ᖁᕕᐊᒋᔪᒪᓪᓗᒋᑦ ᑕᐃᒃᑯᐊᓕᒫᑦ ᐃᑲᔪᖅᑐᐃᓯᒪᔪᑦ ᐃᓕᓐᓂᐊᕐᓂᕐᒥᒃ ᐊᒻᒪᓗ ᐃᑲᔪᖅᓯᒪᔪᑦ 
ᐊᑐᕈᓐᓇᖅᑎᑕᐅᓂᖓᓄᑦ ᐊᕐᕌᒍᓄᑦ 20-ᓄᑦ. (ᑐᓵᔨᒃᑯᑦ ᐃᓱᓕᑉᐳᖅ) ᐊᒻᒪᓗ ᖁᔭᓐᓇᒦᕈᒪᓪᓗᖓ ᑕᒪᕐᒥᒃ 
ᒪᓕᒐᓕᐅᖅᑎᓂᒃ ᖁᕕᐊᒋᔭᖃᕐᓂᖏᓐᓄᑦ ᑕᒃᑯᓂᖓ ᐃᓕᓐᓂᐊᖅᑎᓂᒃ. 
 
ᑕᐃᓯᓂᐊᕐᕋᒪ ᐊᑎᖏᓐᓂᒃ ᐃᓚᖏᓐᓂᒃ ᐱᖃᑕᐅᔪᑦ ᑕᕝᕙᓂ ᐃᓕᓐᓂᐊᕐᓂᕐᒥ. ᐅᑯᐊ ᐃᔅᕋ ᑲᓴᓐᓇᖅ, 
ᒥᑦᑎᒪᑕᓕᒃᒥᐅᖅ, ᐅᖃᑦᑎᐊᖅᑕᒃᓴᕆᒐᓗᐊᖅᐸᒃᑲ, ᕕᑮ ᕼᐊᐃᓐᓄ ᑲᖏᖅᑐᒑᐱᒻᒥᒃ, ᐹᑐᕆᓴ ᐸᐃᑕᓐ 
ᐸᓐᓂᖅᑑᕐᒥᐅᖅ, ᒫᑎᐅ ᓇᐅᔪᖅ ᐸᓐᓂᖅᑑᕐᒥᐅᖅ, ᐋᓂ ᐊᓐᓂᕐᒥᐅᒃ ᐸᓐᓂᖅᑑᒥᒃ, ᔨᐊᓯ ᒪᐃᒃ ᐃᖃᓗᓐᓂᒃ, ᔨᐊᓯᑲ 
ᐱᐅᔅ ᐃᖃᓗᓐᓂᒃ, ᓈᑎᐊ ᒪᐃᒃ ᐃᖃᓗᓐᓂᒃ. 
 
ᐊᑯᒪᓕᒃ ᑎᑭᕝᕕᒃ, ᑭᒻᒥᕈᒻᒥᑦ, ᓯᐅᑎᐊᐱᒃ ᐱᑦᓯᐅᓛᖅ ᑭᒻᒥᕈᒻᒥᒃ, ᓵᓐᑐᕋ ᓚᐃᐅᓪ ᑕᓗᕐᔪᐊᕐᒥᒃ, ᐅᐃᓐᑐᕐ ᑯᓕᒃᑖᓇ 
ᖁᓪᓗᖅᑑᒥᒃ, ᐊᓈᔅ ᐋᑦ ᖁᓪᓗᖅᑑᒥᒃ, ᔭᓐᕕᐸᕝ ᑯᓗᓛ ᖃᒪᓂᖅᑐᐊᕐᒥᒃ, ᐅᐃᓕᐊᒻ ᑎᑦᑕᒃ ᖃᖏᖅᖠᓂᖅ, ᓯᑎᐊᓚ 
ᕿᓚᕝᕙᖅ ᑲᖏᖅᑐᒑᐱᒻᒥᒃ ᐊᒻᒪᓗ ᓵᓖᓐ ᑕᓯᐅᖅ ᖃᖏᖅᖠᓂᕐᒥᒃ ᐊᒻᒪᓗ ᑕᑯᓯᒪᔪᓯ ᐊᑦᔨᙳᐊᓂᒃ ᐳᕋᐃᐊᓐ 
ᓯᕙᑦᓯᐅᖅ ᐊᕐᕕᐊᕐᒥᐅᑕ, ᑖᒃᑯᐊ ᐊᕐᕌᒍᒥᒃ ᓯᕗᓪᓕᖅᐹᖃᑦᑕᑐᑦ ᑕᐃᑲᓂ. 
 
ᐊᐃᐹᓂᓕ ᐊᕐᕌᒍᐊᓂ, ᐅᑯᐊᖑᔪᑦ, ᐃᐊᓚᓐ ᐊᓚᕆᐊᖅ ᑭᙵᕐᒥᐅᖅ, ᔭᐃᓐ ᑯᒧᕈᐃᑦᑐᖅ ᐃᖃᓗᒃᑑᑎᐊᕐᒥᒃ, ᐱᐊᑭ 
ᕿᓚᕝᕙᖅ, ᐃᖃᓗᓐᓂᒃ, ᔨᐊᓇ ᐊᒥᙳᐊᖅ ᖁᓪᓗᖅᑑᒥᒃ, ᐃᕆᓐ ᐱᑦᓯᐅᓛᖅ ᒥᑦᑎᒪᑕᓕᒃᒥᑦ, ᔨᐊᓯ ᒥᖅᑯᓵᖅ 
ᒥᑦᑎᒪᑕᓕᒃᒥᑦ, ᑖᓂᐅᓪ ᑕᐃᓗᕐ ᑲᖏᖅᖠᓂᕐᒥᒃ. ᖁᔭᓐᓇᒦᕈᒪᓪᓗᖓᑦᑕᐅᖅ ᑕᐃᒃᑯᓂᖓ ᐱᐊᓂᒃᓯᒪᔪᓂᒃ 
ᐃᒃᓯᕚᖅᑐᑦ ᑕᕝᕙᓂ ᑲᑎᒪᕕᒻᒥ. ᐊᑏ ᐸᑦᑕᖅᑐᓚᐅᕐᓚᕗᑦ ᐅᐱᒋᓗᒋᑦ ᐊᒻᒪᓗ ᐊᒃᓱᐊᓗᒃ ᐱᒃᑯᒋᔭᐅᒻᒪᑕ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 263 - 2(2): ᐅᐱᙵᔅᓵᒥᒃ ᖁᕕᐊᓲᑎᖃᕐᓂᖅ ᖁᓪᓗᖅᑑᒥ - ᓇᑦᑎᖅ  

ᖁᕕᐊᓱᕈᓘᔭᕐᓂᖅ 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎ. ᐃᒪᐃᓕᖅᑎᓪᓗᒍ ᐊᕐᕌᒍᒥ, ᐃᓱᒪᕗᑦ ᓯᓚᒧᑦ ᓴᖑᓲᖑᒻᒪᑕ, ᐅᓪᓗᐃᓪᓗ 
ᐊᑯᓂᐅᓕᖅᐸᓪᓕᐊᓪᓗᑎᒃ ᐊᒻᒪᓗ ᐅᖅᑰᓯᕙᓪᓕᐊᓪᓗᓂ ᐊᒻᒪᓗ ᐆᒪᑎᕗᑦ ᓯᓚᒦᒍᒪᔪᖅ ᓄᓇᒥ. ᐅᖃᖅᑎ, 
ᐅᐱᙵᔅᓵᒥᓗ ᓄᓇᓖᑦ ᑲᑎᓲᖑᕗᑦ ᖁᕕᐊᓲᑎᖃᑦᑐᑎᒃ ᓄᑖᒥᒃ ᓯᓚ ᐃᓅᓯᖅᑖᕐᓂᖓᓄᑦ. 

ᓄᓇᕗᓗᒃᑖᒥ ᐊᑦᔨᒌᖏᑦᑐᑦ ᓄᓇᓖᑦ ᖃᓄᐃᓕᐅᕈᓘᔭᖅᑎᑦᑎᕙᒻᒪᑕ ᒫᓐᓇᐅᔪᖅ. ᐃᖃᓗᓐᓂ ᑑᓂᖅ ᑕᐃᒻ, 
ᖃᐅᔨᒪᔭᐅᓂᖅᐹᖑᖃᑕᐅᔪᖅ ᖁᕕᐊᓱᓐᓇᕈᓘᔭᖅ. ᓄᓇᒋᔭᓐᓂᓕ ᖁᓪᓗᖅᑑᒥ ᑭᒃᑯᓕᒫᑦ ᐊᑯᓂᒍᓱᖃᑦᑕᖅᑐᑦ 
ᑖᒃᓱᒧᖓ ᐊᕐᕌᒍᑕᒫᑦ ᓇᑦᑎᖅ ᖁᕕᐊᓱᓐᓇᕈᓘᔭᕐᒥᒃ. ᑕᒫᓂ ᐊᕐᕋᒍᒥ ᖁᕕᐊᓱᓐᓇᕈᓘᔭᕐᓂᖅ ᐱᒋᐊᕐᓂᐊᖅᑐᖅ ᐃᐳᕈ 
20-ᒥᒃ 4-ᒧᑦ. ᐱᙳᐊᕐᓂᕐᒧᑦ ᐊᖓᔪᖅᑳᔾᔪᐊᖑᓚᐅᖅᓯᒪᓪᓗᖓ, ᖃᐅᔨᒪᕗᖓ ᑖᓐᓇ ᖁᕕᐊᓱᓐᓇᖅ ᐊᒃᓱᒻᒪᕆᐊᓗᒃ 
ᑲᔪᓯᑦᑎᐊᕐᓂᐊᕐᒥᔪᖅ ᑕᐃᒃᓱᒪᓂᑎᑐᑦ. 
 
ᓇᑦᑎᖅ ᖁᕕᐊᓱᓐᓇᕈᓘᔭᕐᓂᖅ ᑭᒃᑯᓕᒫᑦᑎᐊᑦ ᓄᓇᓕᓐᓂ ᑲᑎᖃᑦᑕᖅᑐᑦ. ᐊᕐᕌᒎᖃᑎᒌᖏᑦᑐᑦ ᖁᕕᐊᓲᑎᖃᑉᐸᑦᑐᑦ 
ᐊᑦᔨᒌᖏᑐᒃᑯᑦ ᑭᓯᐊᓂᓕ ᐃᓘᓇᑎᒃ ᐊᓕᐊᓇᐃᒍᓱᑉᐸᑦᑐᑦ. ᑕᐃᒪᐃᑦᑐᑦ ᖁᕕᐊᓱᓐᓂᕈᓘᔭᐃᑦ ᐃᑲᔪᓐᓂᖃᑉᐸᒻᒥᔪᑦ 
ᖃᓄᐃᖏᑎᐊᕐᓂᕐᒥᒃ, ᐊᑕᐅᓯᐅᖃᑎᒌᒥᒃ ᓄᓇᓕᓐᓂᑦ, ᐊᒻᒪᓗ ᐊᐱᕆᕙᒃᑲᑦ ᐃᓘᓇᑎᒃ ᒪᓕᒐᓕᐅᖅᑎᐅᖃᑦᑎᒃᑲ 
ᖁᕕᐊᓲᑎᖃᖁᓪᓗᒋᑦ ᐊᒃᓱᒻᒪᕆᐊᓗᒃ ᐱᓕᕆᖃᑦᑕᕐᓂᕆᔭᖏᓐᓂᒃ ᐃᑲᔪᖅᑎᐅᔪᑦ ᓄᓇᕗᓗᒃᑖᒥ, ᑕᒪᑯᓂᖓ 
ᐅᐱᓐᖔᖅᑯᑦ ᖁᕕᐊᓱᓐᓂᕉᓘᔭᕐᓂᒃ ᑲᔪᓯᑎᑦᑎᑦᑎᐊᕈᓐᓇᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐸᕋᐅᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 264 - 2(2): ᓂᕈᐊᖅᑎᒋᔭᐅᓯᒪᔪᓂᒃ ᐃᓱᒪᖃᑦᑎᐊᕐᓂᖅ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᕙᖓᑦᑕᐅᖅ ᐅᖃᐅᓯᖃᕈᒪᓪᓗᖓ. ᑐᓱᒋᕙᕋ 
ᑰᓕ ᐅᖃᐅᓯᕆᔭᖏᓐᓂᒃ, ᓇᓗᔪᖓᓕ ᐅᖃᐅᓯᖃᕐᓂᐊᕐᒪᖔᕐᒪ ᑲᖏᖅᖠᓂᕐᒥᒃ ᐅᕝᕙᓘᓐᓃᑦ ᑎᑭᕋᔾᔪᐊᕐᒥᒃ, 
ᐱᑦᔪᑎᒋᓪᓗᒍ ᒪᕐᕉᓐᓂᒃ ᓄᓇᓕᖁᑎᖃᕋᒪ ᓂᕈᐊᖅᑕᐅᕕᒋᓯᒪᔭᓐᓂᒃ. ᑕᐃᒪᓕ ᐱᒋᐊᕈᑎᖃᕐᓂᐊᕐᕋᒪ ᓄᓇᓕᐊᓂᒃ 
ᑎᑭᕋᔾᔪᐊᑉ. ᖃᐅᔨᒪᑎᒍᒪᓪᓗᒋᑦ ᐳᐃᒍᖅᓯᒪᖏᓇᒃᑯ ᓄᓇᓕᓯ. 
 
ᑎᑭᕋᔾᔪᐊᕐᒨᓐᓂᐊᖅᑐᖓ ᐊᑯᓂᐅᖏᑦᑐᖃᐃ ᒫᓐᓂᓚᐅᕐᓗᖓ. ᐄᕙ ᐊᒻᒪᓗ ᓵᓚᒪᓐ ᕗᐊᓯ, ᐅᐱᒋᑦᑎᐊᕐᐸᑦᓯ ᐊᒻᒪᓗ 
ᖁᕕᐊᒋᔪᒪᓪᓗᓯ ᐃᓗᓕᑖᕋᑦᓯᒃ. ᐊᓯᖏᑦᑕᐅᖅ ᐃᕐᖑᑕᖅᑖᓚᐅᕐᒥᒻᒪᑎᒃ ᐊᒻᒪᓗ ᐃᓱᒪᒋᑦᑎᐊᖅᐸᑦᓯᒃ. 
 
ᐊᒥᓲᒐᓗᐊᖅᑎᓪᓗᒋᑦ ᑎᑭᕋᔾᔪᐊᕐᒥ ᑭᓯᐊᓂᓕ ᐅᖃᐅᓯᖃᕈᒪᑐᐃᓐᓇᖅᑐᖓ ᐊᒥᓲᖏᑦᑐᓂᒃ ᐃᓐᓇᑐᖃᕐᓂᒃ. ᐊᐃᔪ 
ᐊᒻᒪᓗ ᓄᓕᐊᑦ, ᐃᖅᑲᒋᔭᐅᑦᑎᐊᖅᑑᒃ ᐃᓐᓇᑐᑳᖅ. ᖃᓄᐃᖁᖏᑎᐊᖅᐸᑦᓯᒃ. ᒫᑭ ᐊᒻᒪᓗ ᔮᒃ ᐊᖑ, 
ᑕᑯᖃᑦᑕᐅᑎᓂᐊᖅᐳᒍᑦ ᒫᓐᓇᕈᓗᑦᑎᐊᖅ. ᐃᓯᕆᓂᖅ ᐊᒻᒪᓗ ᔮᒃ ᓇᐸᔪᖅ, ᐃᓱᒪᒋᑦᑎᐊᖅᐸᓯᒃ. 
 
ᑲᖏᖅᖠᓂᕐᒧᑦ, ᐃᓛᒃ ᐅᓪᓗᒥ ᑭᖑᓪᓕᖅᐹᕆᒐᑦᑎᒍ ᑲᑎᒪᓂᑦᑕ, ᑭᓯᐊᓂᓕ ᐱᐊᓂᒍᓐᓇᕈᒪᕗᖓᐅᒐᓗᐊᖅ ᐅᓪᓗᒥ 
ᑲᑎᒪᓂᑦᑎᓐᓂᒃ. ᓯᕗᓪᓕᖅᐹᒥ ᑰᓕ ᐅᖃᖅᑲᐅᔫᒐᓗᐊᖅ 60-ᒋᓕᖅᑕᖓᓂ ᐊᕐᕌᒍᐃᑦ ᑲᑎᑎᑕᐅᓚᐅᖅᓯᒪᔫᒃ 
ᓇᓪᓕᐅᓂᖅᓯᐅᖅᑑᒃ, ᐋᓂ ᐊᒻᒪᓗ ᕌᐴᑦ, ᐃᓄᒃᑎᐊᕚᓘᒃ ᐊᒻᒪᓗ ᐊᒥᓱᓂᒃ ᐃᓚᕋᑦᑐᑎᒃ. 
 
ᐅᖃᐅᓯᖃᕈᒪᓪᓗᖓᑦᑕᐅᖅ ᐃᓐᓇᑐᖃᕐᓂᒃ. ᒥᓯᓯ. ᑲᑉᓛᓕᒃ, ᑕᑯᓛᖅᐸᒋᑦ. ᖁᖓᑉᐸᒋᑦ ᐊᒻᒪᓗ ᐃᕿᑦᑐᑎᑦ ᐊᒻᒪᓗ 
ᑯᓂᑦᑐᑎᒃ ᐅᓗᐊᒃᑯᑦ. ᐊᖏᔪᒃᑳ, ᐃᐊᒪ ᐊᒻᒪᓗ ᐊᐃᑕ, ᑕᑯᓐᓇᕈᑦᓯᒃ, ᐃᓱᒪᒋᑦᑎᐊᐸᑦᓯᒃ, ᐊᒻᒪᓗ ᓄᖃᕋ, ᒪᓂᕋᓛᒃ, 
ᐃᓱᒪᒋᑦᑎᐊᖅᐸᒋᑦ ᐊᒻᒪᓗ ᐊᓂᒐ ᓄᐊᓛᖅ ᐊᒻᒪᓗ ᐊᑎᒃᑲᓐᓂᖓ ᑭᕕᐅᖅ, ᐊᒻᒪᓗ ᐊᖏᔪᒪ ᐊᕿᒡᒋᕕᒃ, 
ᑕᑯᓐᓇᕈᑦᓯ, ᐃᓱᒪᒋᑦᑎᐊᕐᐸᑦᓯ ᐊᒻᒪᓗ ᕼᐋᓘᖅᐸᑦᓯ. ᐊᒻᒪᓗᒃᑕᐅᖅ ᐃᑲᔪᖅᑎᒐ, ᐃᓱᒪᒋᑦᑎᐊᖅᐸᒋᑦ ᐊᒻᒪᓗ 
ᖁᔭᓐᓇᒦᒃ ᐱᓕᕆᑦᑎᐊᖃᑦᑕᕋᕕᑦ. 
 
ᑲᖏᖅᖠᓂᕐᒥ ᐅᐱᙵᓵᒃᑯᑦ ᖃᓄᐃᓕᐅᕈᓘᔭᖅᑐᖃᕐᓂᐊᕐᒥᒻᒪᑦ ᖁᕕᐊᓲᑎᖃᕐᓗᑎᒃ ᑕᖅᑭᐅᓂᐊᖅᑐᒥᒃ. 

ᓯᕗᓪᓕᖅᐹᑦᑎᐊᒥᒃ ᐊᖏᖅᑕᐅᔪᒪᓪᓗᖓ ᐅᖃᐅᓯᒃᑲ ᐱᐊᓂᒍᒪᓪᓗᒋᑦ ᒪᓕᒐᓕᐅᖅᑎᓕᒫᓄᑦ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᓪᓗᓂ ᐃᓘᓇᖏᓐᓄᑦ ᒪᓕᒐᓕᐅᖅᑎᓄᑦ ᐱᐊᓂᒍᒪᓪᓗᓂ 
ᐅᖃᐅᓯᕆᔭᒥᓂᒃ ᐋᒡᒑᖅᑐᖃᑉᐸ? ᐱᑕᖃᖏᒻᒪᑦ. ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓪᓕᐹᑦᑎᐊᒥ ᐊᐱᕆᓪᓗᖓ ᐅᖃᖅᑎᒥᒃ 
ᐅᖃᓪᓚᓐᓂᕆᔭᖓ ᐅᖓᕙᕆᐊᖅᑕᐅᖁᓪᓗᒍ. ᖁᔭᓐᓇᒦᒃ ᐊᔪᖏᑎᑕᐅᒐᒪ. 
ᑲᖏᖅᖠᓂᕐᒥ ᕿᒧᔅᓯᓐᓂᑭᓴᐅᑎᔪᖃᕐᓂᐊᕐᒪᑦ ᒫᓐᓇᒫᕈᓘᓕᖅᑐᖃᐃ. ᖃᖏᖅᖠᓂᕐᒥᒃ ᐊᕐᕕᐊᓅᓐᓂᐊᖅᑐᑦ ᐊᒻᒪᓗ 
ᑰᔾᔪᐊᕌᓗᒻᒧᑦ. ᐅᖃᐅᓯᖃᓚᐅᕋᓗᐊᖅᑎᓪᓗᒍ ᐊᓚᕋᓚᒃ ᑕᒪᑐᒧᖓ. ᓇᒻᒥᓂᖅ ᐃᖅᑲᓇᐃᔭᖅᕕᓖᑦ ᑲᑐᔾᔨᖃᑎᒌᖏᑦ 
ᑲᑎᒪᓂᐊᕐᒪᑕ. ᑲᑎᒪᖃᑕᐅᒍᒪᓪᓗᖓ ᐊᔪᙱᒃᑯᒪ. ᐅᔭᕋᕐᓂᐊᕐᓂᕐᒧᑦ ᑲᑎᒪᓂᐅᒧᖅ ᑲᔪᓯᓂᐊᕐᒪᑦ ᑕᖅᑭᐅᓂᐊᖅᑐᒥ. 
 
ᓇᓗᖏᑦᑐᖓ ᑰᓕᓗ ᑲᑎᒪᖃᑕᐅᓐᓂᐊᖅᑐᒍᒃ. ᐅᖃᕈᒪᓪᓗᖓᓗ ᓯᑰᓐ, ᑐᓵᒍᕕᙵ ᐃᓱᒪᒋᑦᑎᐊᖅᐸᒋᑦ, ᐊᒻᒪᓗ 
ᓇᐃᕉᓂ ᒪᓃᓛᒃ, ᑕᑯᓛᖅᐸᒋᑦ, ᐊᒻᒪᓗ ᐃᓐᓇᑐᖃᖅ, ᐃᓐᓇᑐᖃᐅᓂᖅᐹᖅ, ᐅᒃᐱᒃ ᐸᑎᖅ ᐊᒻᒪᓗ ᐃᓘᓇᓯ ᐃᓚᒃᑲ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑦᑐᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 265 - 2(2): ᑲᒪᒋᔭᖃᕐᓂᖅ ᓇᓄᕐᓂᒃ ᓴᓂᑭᓗᐊᕐᒥ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᔾᔭᐅᓚᐅᕐᕋᒪ ᖁᖓᖏᓗᐊᖅᐸᒃᑲᒪ ᑕᓚᕖᓴᒃᑯᑦ ᑕᐃᒪᓕ 
ᖁᖓᓕᖅᐳᖓ ᑕᐃᒃᓱᒧᖓ ᐃᓄᒻᒧᑦ. 
 
ᐅᓪᓗᒥ ᑭᖑᓪᓕᖅᐹᕆᕙᓪᓚᐃᒐᑦᑎᒍ ᑲᑎᒪᓂᑦᑕ. ᐊᓕᐊᓇᒍᓱᓛᖅᐳᖓ ᐃᓚᓐᓂ ᑕᑯᓗᖓ. ᐅᐱᒍᓱᑦᑎᐊᖅᑐᖓ 
ᑕᑯᓛᕋᒃᑭᑦ ᑭᓯᐊᓂ ᑕᒫᓂ ᐱᔭᒃᓴᖃᕋᑦᑕ. ᐅᖃᐅᓯᕇᓐᓇᖅᑕᕋ, ᐅᖃᐅᓯᕆᒃᑲᓂᕐᓂᐊᖅᐸᕋ ᑭᖑᓪᓕᖅᐹᒥ, ᑕᒪᒧᖓ 
ᑲᒪᒋᔭᖃᕐᓂᖅ ᓇᓄᕐᓂᒃ ᓂᕈᐊᖅᑕᐅᕕᒋᓯᒪᔭᓐᓂ. ᑲᒪᒋᔭᖃᕐᓂᖅ ᓇᓄᕐᓂᒃ. 
 
ᐊᖑᓇᓱᒃᑐᓕᕆᔨᒃᑯᑦ ᓴᓂᑭᓗᐊᕐᒥ ᑲᑎᒪᖃᑎᖃᖅᓯᒪᔪᑦ ᐊᖓᔪᖅᑳᒥᒃ ᐅᖄᓚᐅᑎᒃᑯ. 
ᐊᖏᖃᑎᒌᓚᐅᕐᕋᓗᐊᖅᑎᓪᓗᒋᑦ ᓈᓴᐅᑎᖏᓐᓄᑦ ᓇᓄᐃᑦ ᐊᖑᓇᓱᒃᑕᐅᒍᓐᓇᖅᑐᓄᑦ, ᓱᓕ ᐃᓱᒫᓘᑎᑕᖃᕐᒪᑦ 
ᓄᓇᓕᓐᓄᑦ ᐊᒻᒪᓗ ᐊᖓᔪᖅᑳ ᖃᐅᔨᒪᓪᓗᓂ ᑕᒪᑐᒧᖓ  ᐱᑦᔪᑎᒋᓪᓗᒍ ᓇᓄᐃᑦ ᐊᐅᓚᑕᐅᓂᖏᓐᓄᑦ ᑭᓪᓕᖓ 
ᖃᐅᔨᓴᖅᑕᐅᓚᐅᖅᓯᒪᖏᒻᒪᑦ ᓱᓕ. 
 
ᑎᓕᐅᕈᒪᓪᓗᒍ ᐊᖓᔪᖅᑳ ᖃᐅᔨᓴᖅᑐᖃᕐᓗᓂ ᓇᓄᐃᑦ ᐊᒥᓲᓂᖏᓐᓂᒃ ᐊᔪᓐᓇᕈᓐᓃᑐᐊᖅᑲᑦ, ᐊᒻᒪᓗ 
ᐃᓱᒪᒋᔭᖃᑦᑎᐊᕐᓗᓂ ᖃᐅᔨᓴᕐᓂᕐᒥᒃ ᑕᒪᑐᒥᖓ ᓄᓇᒥᒃ ᓯᕗᓪᓕᐅᔾᔭᐅᓂᒃᑯᑦ ᑕᐃᒃᑯᐊᑕᐅᖅ ᓂᕈᐊᖅᑎᒋᓯᒪᔭᒃᑲᑦ 
ᐃᑉᐱᒋᔭᐅᔭᕆᐊᖃᒻᒪᑕ ᐊᑦᔨᒌᒥᒃ, ᑕᐃᒫᑦᓴᐃᓐᓇᖅ ᓄᓇᕗᒻᒥ ᓄᓇᓕᑦᑎᑐᑦ. ᑎᓕᐅᖅᐸᕋ ᖃᐅᔨᒪᓇᓱᒃᑎᐊᖁᓪᓗᒍ 
ᐃᓱᒻᒥᖅᓱᐃᓇᓱᓪᓗᓂ ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᑲᓐᓂᕐᓂᕐᒧᑦ ᖃᐅᔨᓴᖅᑕᐅᒍᓐᓇᖁᓪᓗᒍ ᐊᒥᓲᓂᖏᑦ 
ᓯᕗᓂᐊᒍᑦ ᐊᕐᕌᒎᑦ 2008, ᑖᓐᓇ ᑐᕌᖅᑕᐅᓇᓱᐊᖅᑐᖅ ᐅᓪᓗᒋᒻᒪᒍ. 

ᑎᓕᐅᖅᐸᕋ ᐊᖓᔪᖅᑳ ᕿᓂᖁᓪᓗᒍ ᐊᓯᒃᑲᓐᓂᖏᓐᓂᒃ ᑮᓇᐅᔭᓂᒃ ᑕᒪᓐᓇ ᐱᓕᕆᐊᖑᒍᓐᓇᖅᓴᕋᐃᖁᓪᓗᒍ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 266 - 2(2): ᐃᖃᓗᓐᓂᒃ ᑐᙵᓱᒃᑎᑦᑎᓂᖅ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᖃᕈᒪᓪᓗᖓ ᑐᙵᓱᒃᑎᑦᑎᓂᕐᒥᒃ. ᐊᖓᔪᖅᑳᖃᕝᕕᒋᒻᒪᒍ 
ᓄᓇᕗᑦ, ᑐᙵᓱᒃᑎᑦᑎᖃᑦᑕᕋᑦᑕ ᐳᓚᕋᑎᓂᒃ ᓄᓇᕗᓕᒫᒥ, ᐃᓄᐃᑦ ᓄᓇᖓᓂ ᐊᒻᒪᓗ ᓄᓇᕐᔪᐊᕐᒥ. ᑲᓇᑕᐅᑉ 
ᐊᖓᔪᖅᑳᒻᒪᕆᖓ, ᑯᐃᓐ, ᑭᐊᕕᓐ ᓯᐸᐃᓯ, ᐳᕉᒃ ᓯᐅᑦ, ᐊᑎᖏᑦ ᑕᐃᑐᐃᓐᓇᕐᓗᒋᑦ ᑕᕐᕇᔮᒃᓴᓕᐅᖅᑕᐅᓲᑦ, 
ᑐᙵᓱᒃᑎᑕᐅᓯᒪᔪᑦ ᑕᒫᓂ ᐊᖓᔪᖅᑳᖃᕝᕕᐊᓂᒃ ᓄᓇᕗᑦ. 
 
ᐱᓇᓱᐊᕈᓯᐅᓚᐅᖅᑐᓂ ᐅᖓᑖᓂ 500 ᐃᓕᓴᐃᔩᑦ ᓄᓇᕗᓕᒫᒥᒃ ᑕᒫᓃᓚᐅᕐᒪᑕ ᑲᑎᒪᔭᖅᑐᖅᑐᑎᒃ. ᐊᒥᓱᑦ 
ᑐᔪᒻᒥᓪᓗᑎᒃ ᐊᖏᕐᕋᕆᔭᐅᔪᓂ. ᓯᕗᓂᐊᒍᑦ 1999, ᐋᓐᓂᐊᕕᒃᑯᑦ ᑐᔪᒻᒥᕕᖁᑎᖓᓂᒃ ᐱᑕᖃᓚᐅᖏᑦᑐᖅ. 
ᐃᓘᓇᑲᓴᖏᑦ ᐋᓐᓂᐊᕕᓕᐊᖅᑐᑦ ᐊᒻᒪᓗ ᒪᓕᒃᑎᖏᑦ, ᖃᐅᔨᒪᔪᓯ, ᑐᔪᒻᒥᖃᑦᑕᓚᐅᖅᑐᑦ ᐊᖏᕐᕋᕆᔭᐅᔪᓂ, 
ᓇᒻᒥᓂᕆᔭᐅᔪᓂ ᑕᒫᓂ ᐃᖃᓗᓐᓂ. 
 
ᐅᓪᓗᒥ ᑕᑕᓕᕋᐃᒻᒪᑦ ᑕᒻᒫᕐᑎᕐᕕᒃ, ᑕᐃᒪᐃᒐᔪᒃᑐᓂᓗ. ᐋᓐᓂᐊᕕᓕᐊᖅᑐᑦ ᐊᒻᒪᓗ ᒪᓕᒃᑎᖏᑦ ᑐᔪᒻᒥᖃᑦᑕᖅᑐᑦ ᐊ
 ᖏᕐᕋᕆᔭᐅᔪᓂ ᐃᓅᑦᑎᐊᕙᖏᓐᓂ ᐃᖃᓗᐃᑦ. ᒫᓐᓇᐅᔪᖅ ᖁᔭᓐᓇᒦᕈᒪᓪᓗᒋᑦ ᐊᒥᓱᑦ ᐃᖃᓗᒻᒥᐅᑦ 
ᐆᒪᑎᒥᓂᒃ ᒪᑐᐃᖓᑎᑦᑎᖃᑦᑕᖅᑐᑦ ᐊᒻᒪᓗ ᐊᖏᕐᕋᒥᓂᒃ ᑕᐅᒪᖓᑕᒫᑦ ᐃᑲᔪᕈᒪᓪᓗᑎᒃ ᓄᓇᕗᒻᒥᐅᑕᓂᒃ. 
 
ᑕᒪᓐᓇ ᑐᙵᓱᒃᑎᑦᑎᓂᐅᒻᒪᑦ ᐊᒻᒪᓗ ᐱᖃᓐᓂᕐᓂᕐᒧᑦ ᐃᓚᓕᐅᑎᓯᒪᓪᓗᓂ ᐊᒻᒪᓗ ᒪᑐᐃᖓᓂᕐᒧᑦ ᐃᖃᓗᒻᒥᐅᑦ 
ᖃᐅᔨᒪᔭᐅᔾᔪᑎᒋᔭᖏᑦ. ᖁᔭᓐᓇᒦᖃᑎᒋᓚᐅᕐᓚᑦᓯ ᐊᒥᓱᓂᒃ ᐃᖃᓗᒻᒥᐅᑕᓂᒃ ᑐᔪᒻᒥᐊᖃᖃᑦᑕᖅᑐᓂᒃ ᐊᒻᒪᓗ 
ᐆᒻᒪᑎᒥᒍᑦ ᒪᑐᐃᖓᑦᑎᖃᑦᑕᕐᓂᖏᓐᓄᑦ ᐊᓯᖏᓐᓄᑦ ᓄᓇᕗᒻᒥᐅᑕᓄᑦ ᑕᐃᒪᖓᓕᒫᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 267 - 2(2): ᐊᖏᕐᕋᓪᓗᓂ ᐸᖕᓂᖅᑑᒧᑦ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᒻᒪᓗ ᐅᓪᓛᒃᑯᑦ, ᐅᖃᖅᑎ. ᐅᖄᓚᕕᐅᖅᑲᐅᒐᒪ ᐸᖕᓂᖅᑑᒥᒃ 
ᐊᒻᒪᓗ ᐊᐱᕆᔭᐅᓪᓗᖓ, ᐊᖏᕐᕋᕈᓐᓇᕐᒪᖔᕐᒪ ᖃᖓᑕᓲᒃᑯᑦ. ᐃᕐᓂᕋ, ᐅᖃᖅᑎ, ᔫᓯᐱ ᐊᕐᕌᒍᓕᒃ ᖁᓕᓂᑦ 
ᐊᐱᕆᖅᑲᐅᒻᒪᖓ ᐊᐱᕆᖁᓪᓗᓂᖓ ᐅᖃᖅᑎᒥᒃ ᐊᖏᕐᕋᕈᓐᓇᕐᒪᖔᕐᒪᑦ ᖃᖓᑕᓲᒃᑯᑦ ᒫᓐᓇᐅᔪᖅ. 
 
ᓇᓗᓇᕈᓐᓃᕐᒪᑦ ᐱᐊᓂᓐᓂᐊᓕᖅᑐᒍᑦ ᑲᑎᒪᓂᑦᑎᓐᓂᒃ ᑕᒫᓂ ᐱᓇᓱᐊᕈᓯᕐᒥ ᐊᒻᒪᓗ ᑕᑯᓐᓇᕈᓂ ᑕᓛᕖᓴᒃᑯᑦ, 
ᐃᖃᓪᓕᐊᕈᑎᓛᖅᐸᒋᑦ ᐱᓇᓱᐊᕈᓯᐅᑉ ᓄᙳᐊᓂ. ᐊᒻᒪᓗ, ᐃᓚᒃᑲ ᐃᓱᒪᒋᑦᑎᐊᐸᒃᑲ. ᓄᓇᒃᑯᑦ ᐊᐅᓚᓛᕐᕋᑦᑕ 
ᐊᒻᒪᓗ ᐊᑐᕋᔅᓴᑑᓪᓗᓂ ᑕᐃᒫᒃ. ᐅᖃᖅᑎ, ᓂᕈᐊᖅᑎᒋᓯᒪᔭᒃᑲᑦ ᑭᐅᔭᐅᓯᒪᖏᑦᑐᓂᒃ ᐊᐱᖅᑯᑎᖃᑉᐸᑕ, 
ᐅᖄᓚᒍᓐᓇᖅᑐᑦ ᐅᕙᓐᓄᑦ. 
 
ᐊᖅᒪᓗ ᐃᕐᖑᑕᕋ ᑭᐊᕕᓐ, ᐊᒻᒪᓗ ᐊᓈᓇᖓ ᓲᓯ. ᐃᓱᒪᒋᑦᑎᐊᐸᑦᓯ. ᖁᔭᓐᓇᒦᒃ, ᐅᖃᖅᑎ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᑉᓴᓚᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 268 - 2(2): ᑭᖑᓪᓕᖅᐹᖓ ᑲᑎᒪᓂᐅᑉ 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᐊᒻᒪᓗ ᐊᓕᐊᓇᐃᒍᓱᑦᑐᖓ ᐃᓱᓕᑦᑎᓕᕋᑦᑕ 
ᑲᑎᒪᓂᕐᒥᒃ ᐊᒻᒪᓗ ᐊᖏᕐᕋᐅᓂᐊᓕᖅᑐᑕᖃᐃ ᓄᓇᑦᑎᓐᓄᑦ ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᐊᖓᔪᖅᑳᑦ 
ᑲᑎᒪᖃᑕᐅᒍᓐᓇᖅᓯᒪᔪᑦ ᐱᔭᒃᓴᓕᒻᒪᕆᐊᓘᒐᓗᐊᖅᑐᑎᒃ, ᐱᕕᒃᓴᖃᕈᓐᓇᓚᐅᕐᒪᑕ ᒪᐃᔭᒥᒃ ᑲᑎᒪᖃᑎᖃᕈᓐᓇᖅᑐᑎᒃ 
ᓇᐅᔮᓂ ᐊᒻᒪᓗ ᓱᓕᒍᒪ ᑐᒃᓯᕌᕆᔭᖏᑦ ᐊᖏᖅᑕᐅᓚᐅᕐᒪᑕ. 
 
ᐅᖃᖅᑎ, ᒪᓕᒐᓕᐅᖅᑎᖑᕋᑖᖅᑎᓪᓗᖓ ᑕᕝᕗᖓ ᒪᓕᒐᓕᐅᖅᕕᒻᒧᑦ, ᓴᔪᖃᑦᑕᓚᐅᖅᓯᒪᒐᒪ ᐱᒋᐊᓕᕋᑖᓗᐊᒧᑦ. 
ᑕᒪᓐᓇᓗ ᐃᓕᑉᐸᓪᓕᐊᓂᐅᒻᒪᑦ ᑭᓯᐊᓂᓕ ᐅᖃᐅᑎᒍᓐᓇᖅᓯᒋᒃᑭᒃ, ᐅᖃᖅᑎ, ᑕᐃᔅᓱᒪᓂᑎᑐᑦ ᓴᔪᒍᓐᓃᖅᐳᖓ 
ᐊᒻᒪᓗ ᖃᖑᓱᖏᒻᒪᕆᓕᖅᑐᖓᓗ ᑕᒻᒪᕋᓗᐊᕐᕈᒪ. 
 
ᑕᑯᒐᒃᑯᓕ, ᐊᖏᖃᑎᒌᖏᑦᑐᖃᑦᑎᓪᓗᒍ, ᐃᑲᔪᖅᑐᖃᑎᒌᓐᓂᐅᒻᒪᑦ. ᐃᓱᒪᖃᑦᑕᓚᐅᖅᓯᒪᔪᖓ 
ᐊᖏᖃᑎᒌᖏᑦᑐᖃᑦᑎᓪᓗᒍ ᒪᕐᕈᑎᒍᑦ, ᑕᒪᓐᓇ ᐱᓕᕆᖃᑎᒌᓐᓂᐅᒻᒪᑦ. ᐊᖏᖃᑎᒌᖏᓐᓇᕈᑦᑕ 
ᐊᐱᖅᓱᕈᑎᑕᖃᖔᕋᔭᕐᒪᑦ. 
 
ᑕᐃᒪᐃᒻᒪᑦ, ᖁᔭᓐᓇᒦᕈᒪᓪᓗᒋᑦ ᐃᓘᓇᑎᒃ ᒪᓕᒐᓕᐅᖅᑏᑦ ᐊᒻᒪᓗ ᒥᓂᔅᑕᐃᑦ ᐊᒻᒪᓗ ᑕᒪᕐᒥᒃ ᓄᓇᕗᒻᒥᐅᑦ 
ᐱᕕᖃᑦᑎᑦᑎᓂᖏᓐᓄᑦ ᐅᕙᓐᓂᒃ ᐃᓕᑉᐸᓐᓕᐊᓂᕐᒥᒃ ᒪᓕᒐᓕᐅᖅᕕᒻᒥ. ᐅᖃᖅᑎ, ᐅᖃᐅᑎᒍᒪᑐᐃᓐᓇᖅᑐᒋᑦ 
ᒪᓕᒐᓕᐅᖅᑎᐅᖃᑎᒃᑲ ᑕᑯᓛᕆᕗᒍᑦ ᐃᐳᕈᒥ ᖃᐅᑉᐸᑦ ᐊᖏᕐᕋᓂᐊᖅᑐᔅᓴᐅᒐᒪ ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒡᓘᒃᑲᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 269 - 2(2): ᑐᖁᑕᐅᕕᒃᓯᐅᑎᐊᕐᓂᐊᖅᐳᓯ ᓄᓇᕗᒻᒥᐅᑕᐃᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᕈᒪᓪᓗᖓ ᑐᖁᑕᐅᕕᒃᓯᐅᑎᐊᕐᓂᐊᖅᐳᓯ 
ᓄᓇᕗᒻᒥᐅᑦ. 
 
ᑐᖁᑕᐅᕕᐅᓂᐊᕐᒪᑦ ᐅᓪᓗᐃᓐᓇᐅᓂᐊᖅᑐᒥ, ᑕᓗᕐᔪᐊᕐᒥᐅᑕᐃᑦ ᑐᖃᑕᐅᕕᒃᓯᐅᑦᑎᐊᖁᕙᒃᑲ, ᐱᓗᐊᖅᑐᒥᒃ ᐊᓈᓇᒐ. 
ᐅᖃᐅᑎᕙᒋᑦ ᑐᖁᑕᐅᕕᒃᓯᐅᑦᑎᐊᕐᕆᑦ ᐊᒻᒪᓗ ᐅᖃᓪᓗᖓ ᑕᐃᒃᓱᒧᖓ ᓂᖏᐅᕐᒧᑦ ᑯᒧᒃᑲᓐᓄᐊᕐᒧᑦ ᖁᖓᑦᑐᑎᑦ. 
ᒫᓐᓇᕈᓗᒃ ᑕᑯᓛᖅᐸᓯ ᐊᖏᕐᕋᕈᒪ ᐊᒻᒪᓗ ᓱᕈᓯᓕᒫᑦ. ᐊᒻᒪᓗ ᐃᓄᖏᑦ ᐃᑲᔪᓚᐅᖅᑐᖅᑦ ᐅᖅᓱᖅᑑᒥ, ᕼᐃᐊᓚᓐ 
ᑎᕆᒐᓂᐊᖅ. ᖁᔭᓐᓇᒦᒃ. ᔮᓂ ᑯᑦᑐᒃ ᑕᓗᕐᔪᐊᕐᓂᒃ ᐊᒻᒪᓗ ᓕᐊ ᖃᕙᕙᐅᖅ, ᕕᐅᓪᑏᒪ, ᖁᔭᓐᓇᒦᒃ. 
 
ᐅᖃᕈᒪᓪᓗᖓᑦᑕᐅᖅ ᑐᖁᑕᐅᕕᒃᓯᐅᑎᐊᕐᓂᐊᖅᐳᑎᑦ ᒪᓕᒐᓕᐅᖅᑎᐅᖃᑎᓕᒫᒃᑲ ᐊᒻᒪᓗ ᖃᖓᑕᑦᑎᐊᕐᓂᐊᖅᐳᓯ 
ᐊᖏᕐᕋᐅᓕᕈᑦᓯ ᖃᐅᑉᐸᑦ ᐅᓐᓄᓘᓐᓃᑦ. ᑕᑯᓛᕆᕗᒍᑦ ᐃᐳᕈᒥ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑑ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 270 - 2(2): ᖁᕕᐊᓱᓐᓂᐊᖁᔨᓂᖅ ᐱᓇᓱᐊᕈᓯᐅᑉ ᓄᙳᑯᑖᖓᓂ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᓇᓗᓇᙱᑦᑐᖅ ᒪᓕᒐᓕᐅᖅᑏᑦ ᐅᕙᓂ ᒪᓕᒐᓕᐅᕐᕕᒻᒥ ᓄᖅᑲᖅᑐᑦᓴᐅᔮᓕᖅᑐᑦ 
ᑲᑎᒻᒪᓂᕐᒥᓐᓂᒃ. ᐅᓪᓗᒥ ᑭᖑᓪᓕᖅᐹᕆᑐᐃᓐᓇᕆᐊᓕᕗᑦ ᑲᑎᒻᒪᓂᑦᑎᓐᓂ ᓄᙳᐊᓅᙱᓂᑦᑎᓐᓂ 
ᑕᖅᑭᕆᓛᖅᑕᑦᑕ. ᖁᔭᓐᓇᒦᑯᒪᑐᐃᓐᓇᖅᑕᑦᓯ ᐃᓘᓐᓇᓯ  >>ᐃᓪᓚᖅᑐᑦ ᐃᖏᕐᕋᑦᓯᐊᓛᖁᓇᕆᕗᓯ ᐊᖏᕐᕋᓕᕈᑦᓯ 
ᖁᕕᐊᓇᖅᑐᐊᓗᒻᒥᓪᓗ ᐱᓇᓱᐊᕈᓯᐅᑉ ᓄᙳᐊᓂᓯᐅᕐᓗᓯ ᑲᑎᒪᓗᒋᑦ ᐃᓚᓯ ᓇᓪᓕᒋᔭᓯᓗ. 
 
ᐃᓱᒪᒋᔭᕋ ᐅᓇ ᑲᑎᒻᒪᓂᖅ ᖃᑎᒻᒪᓇᕐᓗ, ᐊᑦᓱᐊᓗᒃ ᓯᕗᓪᓕᕐᒥ ᐱᒋᐅᖅᑐᕋᓴᐃᑦ. ᐸᕋᐅᓐ ᓯᕗᓪᓕᖅᐹᓯ 
ᐃᓚᒋᐊᕆᒋᐅᕈᒪᑦᑕᖅᑯᖅ ᐅᓂᒃᑳᓕᐊᒥᓂᒃ. ᑕᒪᓐᓇ ᐱᐅᔪᒥᒃ ᓇᓗᓇᐃᖅᓯᒍᑎᖃᖅᐸᓪᓚᐃᔪᖅ. 
ᓇᓗᓇᐃᖅᓯᕙᓪᓚᐃᔪᖅ ᐃᓚᖏᒍᑦ ᓯᕗᓪᓕᖅᐹᓯᐅᖅᑐᖃᕆᐊᖓ, ᐃᒪᐃᒃᑲᑦᑕ, ᓚᕆᑦᑐᖅ ᑕᐃᒫᒃ ᒪᑉᓴᓚᒃ ᐱᐅᔪᒥᒃ 
ᐃᓕᓐᓂᐊᕐᓂᐅᒋᐊᖓ ᐱᓕᕆᓂᕗᑦ ᒪᓕᒐᓕᐅᖅᑎᓕᒫᖅᑎᒍᑦ ᐅᕙᓂ ᒪᓕᒐᓕᐅᕐᕕᒻᒥ. ᐄᓗᓐᓇᑎᒃ 
ᖃᐅᔨᒪᓕᖅᐸᓪᓕᐊᑐᐃᓐᓇᖅᑐᑦ ᐊᑲᕐᕆᓂᖅᓴᐅᓕᖅᓱᑎᓪᓗ ᐱᓕᕆᐊᑦᓴᒥᓐᓄᑦ ᐊᒻᒪᓗ ᖃᓄᖅ 
ᐱᓕᕆᖃᑎᒌᒋᐊᖃᕐᒪᖔᑦᑕ ᐱᐅᓂᖅᓴᐅᓈᖅᑐᒥᒃ ᓄᓇᕗᒻᒥᐅᓄᑦ. ᑕᒪᓐᓇ ᑕᐃᒪᐃᑉᐸᓪᓕᐊᑎᓪᓗᒍ ᑕᐅᑐᓚᐅᖅᑕᕋ 
ᐅᕙᓂ ᑲᑎᒻᒪᓇᑦᑎᓐᓂ. 
 
ᐅᐱᒋᔪᒪᑐᐃᓐᓇᖅᑕᒃᑲ ᐃᓘᓐᓇᑎᒃ ᐅᕙᓂ ᑕᒪᑐᒧᖓ ᐊᒻᒪᓗ ᖃᓄᐃᒐᑎᒃ ᐃᖏᕐᕋᓯᐊᕐᓂᐊᖁᑦᓱᒋᑦ ᐊᖏᕐᕋᒥᓐᓄᑦ 
ᐊᒻᒪᓗ ᐸᓂᒻᒪ ᐅᖃᐅᓯᕆᕙᔪᔭᖓᒍᑦ, "ᖁᕕᐊᓇᖅᑐᑦ ᒪᑭᕝᕕᖓᓂᓯᐅᑏᑦ ᒪᓐᓃᑦ". ᖁᔭᓐᓇᒦᒃ, ᐅᖃᖅᑎ.   
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᑎᕐᕕᒋᓗᒋᑦ ᐅᓪᓗᒥ ᑲᑎᒻᒪᐅᑎᑦᓴᐃᑦ. 
ᑲᑎᑎᒪᐅᑎᑦᓴᖅ 4. ᐅᑎᕐᕕᒋᓗᒋ ᐅᖃᐅᓯᒃᑯᑦ ᐊᐱᖅᑯᑏᑦ. ᐸᕋᐅᓐ.       
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᒧᑦ 219 - 2(2): ᑎᒻᒥᖕᔪᒃᑯᑦ ᑐᐊᕕᕐᓇᖅᑐᒥᒃ ᐊᐅᓪᓚᐅᔾᔨᖃᑦᑕᕐᓂᖅ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐅᖃᖅᑎ, ᐊᐱᖅᑯᑦ 219-2(2), ᑐᐊᕕᕐᓇᖅᑐᒥᒃ ᐊᐅᓪᓚᐅᔾᔨᖃᑦᑕᕐᓂᖅ ᑎᒻᒥᔫᒃᑯᑦ 
ᐊᐱᖅᑯᑎᒋᓯᒪᔭᖓ ᐲᑕᓴᓐ, ᒫᑦᓯ 8, 2005-ᒥ. 
 
ᒫᑦᓯ 8, 2005-ᒥ ᒪᓕᒐᖠᐅᖅᑎᐅᖃᑎᒐ, ᐲᑕᓴᓐ, ᖃᓄᖅ ᓘᑦᑖᑦ ᑐᑭᑖᓲᖑᒻᒪᖔᑕ ᐱᔪᓐᓇᖅᑎᑦᓯᓗᑎᒃ 
ᑐᐊᕕᐊᖑᒋᐊᓕᓐᓄᑦ ᓄᓇᓕᓐᓂ. ᑕᒪᓐᓇ ᖃᐅᔨᓇᓱᐊᖅᓯᒪᒐᒃᑯ ᐊᒻᒪᓗ ᐅᖃᐅᑎᒍᒪᔭᒃᑲ ᒪᓕᒐᖠᐅᖅᑏᑦ 
ᖃᐅᔨᔭᒥᓂᓐᓃᕙᖓ. 
 
ᐊᑐᓂᑦ ᑐᐊᕕᖓᖃᕆᐊᖃᕐᓃᑦ ᐋᖅᑭᑦᑕᐅᕙᑦᑐᑦ ᐃᒻᒥᒃᑯᐊᖅᑎᖅᓯᒪᔪᓂᒃ ᐋᓐᓂᐊᓯᐅᖅᑎ ᑎᑭᑎᑕᐅᑦᓱᓂ 
ᖃᐅᔨᒋᐊᕐᕕᐅᑦᓱᑎᒃ ᓘᑦᑖᑦ. ᐅᓃᑦ ᐊᒥᓱᐊᓘᒐᓗᐊᖅᑎᓪᓗᒋᑦ ᐃᓱᒪᕕᒋᒋᐊᖃᕐᓗᒋᑦ ᐊᑐᓂᑦ, ᐃᓘᓐᓇᑎᒃ 
ᐋᓐᓂᐊᕐᕕᕗᑦ ᒪᓕᖃᑦᑕᖅᑐᑦ ᐋᓐᓂᐊᔪᓕᕆᓂᕐᓄᑦ ᐊᑐᐊᒐᕐᓂᒃ ᑕᐃᒫᒃ ᐋᖅᑭᑦᑕᐅᓯᒪᓂᖏᒍᑦ ᑎᑎᕋᖅᓯᒪᔭᖏᒍᑦ 
ᑲᓇᑕᐅᑉ ᒐᕙᒪᖓᑕ ᓇᓪᓕᐅᒃᑯᒫᖃᙱᑦᑐᑎᒍᑦ ᐋᓐᓂᐊᖃᕐᓇᖏᑦᑐᓕᕆᓂᕐᓅᖓᔪᓂ ᐃᖃᒧᖅᑕᐅᒍᓐᓇᐅᑎᑎᒍᑦ 
ᐊᓪᓚᕝᕕᖓᒍᑦ ᐋᓐᓂᐊᓯᐅᖅᑏᑦ ᐱᔨᑦᓯᐅᑎᖏᑕ. ᐃᓄᐃᓴᑦᑐᑦ ᐃᓚᖏᑦ ᐅᑯᐊ: 
 
• ᑐᐊᕕᕐᓇᖅᑐᒥᒃ ᐊᐅᓚᑎᑦᓯᓂᕐᒧᑦ ᐊᑐᐊᒐᐃᑦ ᐋᓐᓂᐊᓯᐅᖅᑎᓄᑦ ᐃᑉᐱᒍᓱᑦᑐᓄᑦ 
• ᐋᓐᓂᐊᓕᕆᓂᕐᓄᑦ ᐊᑐᐊᒐᐃᑦ ᐋᓐᓂᐊᓯᐅᖅᑎᓄᑦ ᐃᑉᐱᒍᓱᑦᑐᓄᑦ 
• ᓴᐅᓐᓈᖅᓯᒪᔪᓕᕆᓂᕐᓄᑦ ᐊᑐᐊᒐᐃᑦ ᐋᓐᓂᐊᓯᐅᖅᑎᓄᑦ ᐃᑉᐱᒍᓱᑦᑐᓄᑦ 

ᑖᒃᑯᐊ ᑎᑎᖅᑲᐃᑦ ᑐᐊᕕᕐᓇᖅᑐᓂᒃ "ᕿᓗᓯᒍᑕᐅᕙᑦᑐᑦ" ᒪᑯᐊᒐᓚᓐᓂᒃ ᓂᐊᖅᑯᐊᖅᓯᒪᔪᓂᒃ, ᖃᓄᑐᐃᓐᓇᕐᓗ 
ᐊᑲᐃᓪᓕᕈᑎᒋᑐᐃᓐᓇᕆᐊᓕᓐᓄᑦ ᐅᕝᕙᓗ ᐊᑲᐃᓪᓕᐅᕈᑎᒋᑦᓴᐅᑎᒋᔪᓄᑦ ᖃᒪᒋᓇᓱᐊᕆᐊᖓ 
ᐊᔪᕐᓇᕐᓂᖅᓴᐅᑐᐊᕐᐸᑦ ᐋᓐᓂᐊᕐᕕᓐᓂ. ᓘᑦᑖᕗᑦ ᐊᑐᓲᑦ ᑕᒪᒃᑯᓂᖓ ᓴᓇᕐᕈᑎᒋᑦᓱᓂᒋᑦ ᐊᓯᖏᓐᓂᓪᓗ 
ᑐᑭᑖᓪᓚᕆᒋᐊᖃᓕᑐᐊᕋᐃᒐᒥᒃ ᑎᑭᖁᔨᓗᑎᒃ ᑎᒻᒥᔫᒥᒃ ᑐᐊᕕᖅᑐᓂᒃ. 
 
ᓱᓕ, ᐅᖃᐅᑎᒍᒪᔭᒃᑲ ᒪᓕᒐᓕᐅᖅᑏᑦ ᒫᓐᓇᕋᓵᖑᔪᔪᖅ ᑕᒻᒪᖅᓯᒪᔪᖅᓯᐅᖅᑏᑦ ᓈᓴᐃᔩᑦ ᓇᓗᓇᐃᖅᓯᓯᒪᔪᑦ 68-ᓂᒃ 
ᑐᐊᕕᕐᓇᖅᑐᕕᓂᕐᓂᒃ, ᐊᑕᐅᓯᖅ 'ᐱᓕᕆᐊᓯᓂᐅᑐᐃᓐᓇᕆᐊᓕᒃ' ᐋᓐᓂᐊᕐᕕᑐᐃᓐᓇᕐᒥ ᐊᓪᓛᑦ ᑕᕝᕘᓈᕋᓗᐊᖅᑎᓪᓗ 
ᐊᑕᐅᓯᐊᖅᓱᓂ, ᐊᓯᖏᒎᖅᑐᓂᒃ ᓱᓕᔪᓂᒃ ᑐᐊᕕᕐᓇᖅᓯᔪᓂᒃ ᑐᑭᑖᕐᕕᖃᖃᑦᑕᖅᓯᒪᔪᑦ ᑎᒻᒥᔫᓂᒃ 
ᑎᑭᑎᑦᓯᒋᐊᖃᓕᕈᑕᐅᑦᓱᑎᒃ. ᖁᔭᓐᓇᒦᒃ, ᐅᖃᖅᑎ.   
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ. ᐅᑎᕐᕕᒋᓗᒋᑦ ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒻᒪᐅᑎᑦᓴᓄᑦ ᐅᓪᓗᒥ. 
ᑲᑎᒻᒪᐅᑎᑦᓴᖅ 5. ᐃᓕᑕᖅᓯᓂᖅ ᐳᓛᖅᑐᓂᒃ ᒪᓕᒐᓕᐅᕐᕕᒻᒥ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑐᙵᓱᑦᑎᑦᑎᔪᒪᒐᒪ ᒪᓕᒐᓕᐅᕐᕕᒻᒧᑦ ᑕᐃᒃᑯᓂᖓ ᐃᓅᑦᑐᓂᒃ, 
ᐃᓄᑯᓗᓐᓂᒃ ᐅᕙᑦᑎᓐᓂᒃ ᐱᓕᕆᖃᑎᖃᖃᑦᑕᖅᑐᓂᒃ ᑭᖑᓪᓕᖅᐹᕐᓱᓕᖅᑎᓪᓗᑕ. 
 
ᐅᖃᖅᑎ, ᒪᓕᒐᓕᐅᕐᕕᒃ ᐅᓪᓗᒥ ᑲᑎᒪᑎᓪᓗᒋᑦ, ᑖᒃᑯᐊ ᐃᓅᓱᑦᑐᐃᑦ ᐃᓕᓐᓂᐊᖅᑳᕆᐊᖃᖃᑦᑕᕐᖓᑕ ᐅᓪᓛᒃᑯᑦ 
ᐊᒻᒪᓗ ᐅᑎᕆᐊᖃᖅᐸᑦᑐᑎᒃ ᐅᕗᖓ 9:30-ᑎᓪᓗᒍ ᐊᒻᒪᓗ ᐅᕙᑦᑎᓐᓂᒃ ᐃᔅᓯᕙᖃᑎᖃᐃᓐᓇᐸᑦᑐᑎᒃ 
ᒪᓕᒐᓕᐅᕐᕕᒃ ᐱᔭᕇᕋᓱᐊᕐᓂᖓᓂ. ᐃᓚᖏᑦ ᐃᖅᑲᓇᐃᔮᖃᑦᑐᑎᒃ ᐅᖃᖅᑎ, ᒪᓕᒐᓕᐅᕐᕕᐅᑉ ᐊᓯᐊᓂᒃ ᐊᒻᒪᓗ 
ᐃᓕᓐᓂᐊᕐᕕᒻᒥ ᐱᔨᑲᑖᖅᑎᑐᑦ ᐅᖃᐅᓯᕆᓂᐊᕋᒃᑭᑦ.  
 
ᑕᐃᒫᒃ ᐅᓪᓗᑯᑖᕌᓘᕙᒻᒪᑦ ᑖᒃᑯᓄᖓ, ᑐᙵᓱᑦᑎᑦᑎᒍᒪᒐᒪ ᒪᓕᒐᓕᐅᕐᕕᒻᒧᑦ ᐊᒻᒪᓗ ᓯᕗᓪᓕᖅᐹᒥ ᖁᔭᓐᓇᒦᕐᓗᖓ, 
ᓗᐊᕋᓐ ᑏᒪᓐ ᐃᓄᒃᓱᒃ ᐃᓕᓐᓂᐊᕐᕕᐊᓗᒻᒥ, ᑕᒫᓂ ᐃᖃᓗᓐᓂ ᓗᐊᕋᓐ ᑕᐃᑲ ᐃᔅᓯᕚᖅᑐᖅ ᐊᑭᑦᑎᐊᖓᓂ 
ᐱᖃᓐᓇᕆᔭᑦᑕ ᓈᓐᓯ ᑐᐱᐅᑉ. ᐊᒻᒪᓗᑦᑕᐅᖅ, ᔭᓂᕗ ᑐᐊᑎᓐ ᐊᒻᒪ ᔨᐊᓂᕗ ᐊᓂᑲᐃᓐᓇᕋᑖᖅᑐᓂ ᐱᓕᕆᐊᒥᓂᒃ 
ᐱᓕᕆᐊᖃᖅᑐᓂᒃ ᐱᔨᑲᑖᖑᓪᓗᓂ. ᔭᓂᕗ ᖃᐅᔨᒪᔭᒻᒪᕆᐅᔪᖅ ᓄᓇᓕᓐᓂᑦ ᐊᒻᒪᓗ ᐃᖅᑲᓇᐃᔭᑲᐃᓐᓇᐸᑦᑐᓂ 
ᒑᓯᑖᕐᕕᒻᒥ.  
 
ᑕᕝᕙᑦᑕᐅᖅ ᓴᖅᐸᐃᓕᐊ ᓵᒋᐊᖅᑐᖅ ᐅᕙᖓ ᓴᓂᑦᑎᐊᖓᒍᑦ ᐱᓱᕋᑖᑦᑎᐊᖅᑐᖅ, ᐃᓄᑦᑎᐊᕙᒻᒪᕆᑯᓗᒃ ᑕᒫᓂ 
ᓄᓇᓕᓐᓂᒥᐅᑕᖅ ᐊᒻᒪᓗ ᑭᖑᓪᓕᖅᐹᒥ ᐅᖃᖅᑎ, ᐃᕐᓂᕋ ᐅᐊᓕ, ᐅᕙᓃᑦᑐᖅ ᐅᖃᖅᑎ. ᐅᐊᓕ ᐊᐱᕆᓚᐅᕋᒃᑯ 
ᑭᓇᒥᒃ ᒪᓕᒐᓕᐅᖅᑎᒥᒃ ᖁᕕᐊᒋᓂᖅᐹᖃᕐᒪᖔᖅ ᐅᖃᖅᑎ, ᐅᕙᖓᐅᓚᐅᙱᑦᑐᖅ ᐃᕝᕕᓘᓐᓃᑦ, ᐹᑦᖑᒐᓂᓗ. 
ᑐᑑᒐᓂᓗ. ᓯᕗᓕᖅᑎ ᐅᑲᓕᐅᒐᓂᓗ. ᐅᖃᖅᑎ, ᐅᐊᓕᐅᑉ ᒪᓕᒐᓕᐅᖅᑎ ᖁᕕᐊᒋᓂᖅᐹᖓ ᒪᓕᒐᓕᐅᕐᕕᒻᒥ ᑰᓕ.  
 
>>ᐸᑦᑕᑐᖅᑐᑦ 
 
ᑰᓕᐅᑉ ᐃᓪᓚᖅᑎᖃᑦᑕᕐᖓᒍ ᐊᒻᒪᓗ ᖃᖓᐅᓚᐅᖅᑐᑭᐊᖅ ᐅᐊᓕ ᑯᕕᔪᑯᓘᓚᐅᕐᒪᑦ ᐊᖓᔪᖅᑳ ᑕᐹᕐᔪᒻᒧᑦ 
ᐃᖅᑲᓇᐃᔭᖅᑎᖏᓐᓄᓪᓗ ᐊᒻᒪᓗ ᖁᔭᓐᓇᒦᕈᒪᓪᓗᖓ ᐱᕕᖃᖅᑎᑕᐅᓂᓐᓂᒃ ᒪᒥᐊᓐᓂᕐᒥᒃ. ᑎᑎᖅᑲᓂᒃ 
ᑐᓂᔭᐅᒐᓚᕕᐅᑎᓕᓚᐅᕋᒪ ᐃᒪᐃᓕᖓᔪᓂᒃ ᐊᑖᑕᒥᑑᖅᑐᖅ ᐃᕐᓂᖓ. ᐅᖃᖅᑎ, ᐅᐊᓕ ᕿᐅᖅᑲᕆᐊᓕᑯᓘᒻᒪᑦ. 

ᐅᖃᐅᑎᖅᑲᐅᔭᕋ ᐹᑦ, ᓇᑦᑎᖅ, ᐃᓯᖅᐸᓕᐊᓪᓗᖓ ᐅᖃᖅᑎ, ᓄᓕᐊᕋ ᐅᕙᓐᓄᑦ ᑕᐃᒫᒃ ᐅᖃᓚᐅᕐᒪᑦ, 
ᑕᕝᕙᑐᐊᑦᑎᐊᖅ ᐃᓱᒫᓗᒋᔭᕆᐊᓕᕗᒃ ᐅᐊᓕ ᕿᐅᖅᑲᖅᑕᐅᒋᐊᓕᒃ, ᑕᐃᒪᐃᑉᐸᓪᓗ ᐱᓕᕆᑦᑎᐊᐸᓗᒋᓂᐊᖅᐳᒍᑦ. 
 
ᑕᐃᒫᒃ, ᑕᕝᕗᖓ ᐃᓱᖃᕐᓗᒍ, ᐅᖃᖅᑎ, ᑐᙵᓱᑦᑎᒍᒪᕙᒃᑲ ᐱᔨᑲᑖᑦ ᐱᓕᕆᑦᑎᐊᖅᑐᐊᓘᖃᑦᑕᕐᓂᖏᓐᓄᑦ 
ᒪᓕᒐᓕᐅᕐᕕᒻᒥ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ, ᐱᓕᕆᑦᑎᐊᖅᑐᐊᓘᓂᔅᓯᓐᓄᑦ. ᐃᓕᓴᕐᓯᓂᖅ ᐳᓛᕆᐊᕐᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 
ᑰᓕ.  
 
ᑰᓕ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑎ. ᐃᓕᓴᕆᔪᒪᔭᕋ ᐃᖅᓱᖅᑎ. ᐅᕙᑦᑎᓐᓂᒃ ᖃᐅᑕᒫᑦ ᑐᙵᓱᑦᑎᑦᑎᖃᑦᑕᕐᖓᑦ 
ᐊᒻᒪᓗ ᒪᓕᒐᓕᐅᖅᑎᓄᑦ ᖃᐅᔨᒪᔭᐅᑦᑎᐊᖅᑐᓂ, ᑭᓯᐊᓂ ᐃᓕᔅᓯᓐᓄᑦ ᐅᓂᒃᑳᕌᕐᔪᒍᒪᔪᖓ ᖃᓄᑎᒋ 
ᖃᐅᔨᒪᓕᕐᒪᖔᒃᑯ ᑖᓐᓇ 40-ᐸᓘᓕᖅᑐᓂᒃ ᐊᕐᕌᒍᓂᒃ ᖃᐅᔨᒪᓕᕋᒃᑯ ᐱᔾᔪᑎᒋᓪᓗᒍ ᕙᓐᑯᕙᒦᓚᐅᕐᓯᒪᒐᓐᓄᒃ 
1964-ᖑᑎᓪᓗᒍ, ᐄᖃᐃ, ᐊᒻᒪᓗ ᑕᐃᒪᙵᓂ ᐱᖃᓐᓇᕇᑦᑐᓄᒃ.  
 
ᕙᓐᑯᕙᒦᓚᐅᕐᓯᒪᒐᓐᓄᒃ ᐱᖓᓲᔪᖅᑐᓂᒃ ᑕᖅᑭᓂᒃ. ᖃᐅᔨᒪᓕᖅᑕᕋ ᑕᐃᒪᙵᓂᑦ ᐊᒻᒪᓗ ᐃᕐᖑᑕᖃᖅᑐᓂ 
ᐊᑎᖃᖅᑐᒥᒃ ᔮᔅ ᐊᒻᒪᓗ ᐃᕐᖑᑕᕋ ᐅᕗᙵᑐᐊᕋᐃᒻᒪᑦ ᐅᖄᓚᐃᓐᓇᓲᖑᒻᒪᑦ ᐃᕐᖑᑕᒥᓄᑦ. ᐱᖃᓐᓇᕇᒻᒪᑎᒃ ᐊᒻᒪᓗ 
ᖁᕕᐊᒋᓪᓗᒍ ᑕᒪᓐᓇ.  
 
ᑕᐃᒫᒃ, ᒪᐅᙵᕋᐃᒻᒪᑦ, ᐊᖏᕐᕋᖅᑑᔮᑐᐃᓐᓇᐸᒻᒪᑦ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃᔭ ᐃᓕᓴᕐᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᑉᐱᒍᓱᑦᑎᐊᖏᓐᓂᓪᓚᕆᐅᒐᔭᕐᖓᑦ ᐃᓕᓴᕐᓯᖏᒃᑯᑦᑕ ᐅᕙᓃᖃᑕᐅᔪᓂᒃ 
ᐅᕙᑦᑎᓐᓂᒃ ᑐᑭᓯᐊᑎᑦᑎᑎᐊᖅᐸᑦᑐᓂᒃ ᖃᓄᐃᓕᐅᖅᑐᖃᓕᕐᒪᖔᖅ ᐅᕙᓂ ᒪᓕᒐᓕᐅᕐᕕᒻᒥ ᐊᒻᒪᓗ ᐱᑰᒐᓂ, 
ᐅᖃᖅᑎ, ᐱᑰᙱᓪᓚᕆᑦᑐᖅ, ᑐᓵᔨᕗᓂᒃᑯᐊ.  
 
ᐃᓕᓴᕆᔪᒪᔭᒃᑲ ᐱᓇᓱᐊᑦᑎᐊᖃᑦᑕᕐᓂᖏᓐᓄᓪᓗ. ᖃᐅᔨᒪᔪᖓ ᐃᑲᕐᕋᒐᓴᓐᓂᒃ ᐃᖅᑲᓇᐃᔭᖅᐸᒻᒪᑕ ᐊᒻᒪᓗ 
ᐊᒥᓱᐊᓗᓐᓂᒃ ᑐᐊᕕᕐᓇᖅᑐᓕᕆᖃᑦᑕᕐᖓᑕ ᓴᖅᑭᖅᑕᐅᓕᑕᐃᓐᓇᖅᑐᓂᒃ ᐊᒻᒪᓗ ᓈᒻᒪᒋᓪᓗᑎᒍ 
ᒪᓕᒐᓕᐅᖅᑎᐅᓪᓗᑕ ᒪᓕᒐᓕᐅᕐᕕᒻᒥ ᓇᓗᓇᙱᑦᑐᖅ. ᐊᒻᒪᓗᑦᑕᐅᖅ, ᐅᖃᖅᑎ, ᐃᓕᓴᕆᔪᒪᒻᒥᔭᒃᑲ 
ᑐᓵᔨᐅᒍᑎᓕᕆᔩᑦ ᐊᒻᒪᓗ ᐊᓯᖏᑦ ᐃᖅᑲᓇᐃᔭᖅᑎᖁᑎᕗᑦ ᐱᓕᕆᑦᑎᐊᖅᑐᐊᓘᕙᑦᑐᑎᒃ, ᑭᓯᐊᓂ, 
ᑕᒫᓂᖑᔭᐃᓐᓇᐸᒻᒪᑕ ᐅᖃᖅᑎ, ᐊᒻᒪᓗᑦᑕᐅᖅ ᐱᖃᓐᓇᕆᔭᕗᑦ ᓰᐱᓰᒃᑯᓐᓂᒥᐅᑕᐃᑦ ᐅᕙᓃᑉᐸᑦᑐᑦ 
ᐃᓪᓗᕈᓯᕋᓛᑯᓗᒻᒥ ᑐᓴᕋᔅᓴᓕᕆᑎᓐᓇᑕ ᐱᒋᐊᓕᕋᑖᖅᑎᓪᓗᑕ.  
 
ᑐᙵᓱᑦᑎᑲᓐᓂᕈᒪᓪᓗᒋᑦ ᐊᒻᒪᓗ ᖁᔭᓐᓇᒦᕐᓗᒋᑦ ᑐᓴᒐᒃᓴᓂᒃ ᓴᖅᑭᑎᑦᑎᖃᑦᑕᕐᓂᖏᓐᓄᑦ ᓄᓇᕗᒻᒥᐅᓕᒫᓄᑦ. 
ᐊᒻᒪᓗᑦᑕᐅᖅ, ᐅᖃᖅᑎ, ᐃᓕᓴᕆᔪᒪᒻᒥᔭᕋ ᐱᓇᓱᐊᖅᑎᐊᕐᓂᕆᕙᑦᑕᖓ ᐃᖅᓱᑎᑦᑕ, ᓴᐃᒪᓂᖅ ᕿᓚᕝᕙᖅ 
ᐅᕙᓃᓐᓂᑕᒫᑦ ᖁᖓᐃᓐᓇᐸᒻᒪᑦ ᐊᒻᒪᓗ ᓴᓂᓪᓕᕆᓪᓗᒍ ᑕᐅᓇᓂ. ᐊᐅᓪᓚᕐᓯᒪᕕᒋᕙᑦᑕᖓ 
ᐅᖓᑎᑦᑎᐊᑯᓗᐊᓃᒻᒪᑦ ᐊᐅᓪᓚᕐᓯᒪᕕᒋᕙᑦᑕᒪ, ᐊᒻᒪᓗ ᐃᖅᑲᐃᑎᒍᒪᓪᓗᒍ ᓂᕆᐅᓐᓂᕋᖅᑐᖓ ᑕᑯᓛᕆᐊᒃᓴᖅ 
ᓴᓇᙳᐊᖅᑕᖓᓂᒃ ᐊᐃᕕᐅᑉ ᓂᐊᖁᐊᓂᒃ ᐊᐃᕝᕙᓚᐅᕐᓯᒪᔭᑦᑎᓐᓂᒃ. 

ᓴᓇᙳᐊᓂᐊᕐᓂᕋᓚᐅᕐᓯᒪᒻᒪᑦ. ᐅᕙᓐᓄᑦ ᑕᑯᖅᑯᑎᓚᐅᕐᓯᒪᒻᒪᑕ ᐊᐅᔭᖅ. ᑕᐅᓇᓂ ᐊᐅᓪᓚᕐᓯᒪᕕᖃᔪᒻᒪᑦ 
ᐊᐅᓪᓚᕐᓯᒪᕕᒋᕙᑦᑕᑦᑕ ᐊᑯᓐᓂᖓᓂ ᐊᒻᒪᓗ ᑕᑯᓛᕆᐊᔅᓴᖅ ᓴᓇᙳᐊᖅᑕᒥᓂᖓᓂᒃ ᓂᕆᐅᑉᐳᖓ. ᖁᔭᓐᓇᒦᒃ, 
ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. 
ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᔪᒪᓪᓗᖓ ᐃᓕᓐᓂᒃ ᓯᕗᓪᓕᖅᐹᒥ, 
ᐅᖃᖅᑎ. 
 
ᐊᒻᒪᑕᐅᖅ ᓯᕗᓐᓂᓐᓃᑦᑐᖅ, ᐃᖅᑲᓇᐃᔭᖅᑎᖏᑦ ᒪᓕᒐᓕᐅᖅᕕᐅᑉ, ᓈᓐᓯ ᑐᐱᖅ ᐊᒻᒪᓗ ᖂᔪᖅ. ᖃᖓᓚᐅᒃᑯᑦ 
ᑕᑯᒃᓴᐅᑎᑕᐅᓲᖑᔪᑦ ᑕᓚᕖᓴᒃᑯᑦ, ᐊᒻᒪᓗ, ᐃᕝᕕᑦᒪ ᐅᖃᖅᑎ, ᐃᓕᑕᕆᕙᒋᑦ ᐊᒻᒪᓗ ᑎᑎᕋᖅᑎᐅᑉ 
ᐃᖅᑲᓇᐃᔭᖅᑎᖏᑦ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ 
ᒪᓕᒐᓕᐅᖅᕕᒻᒧᑦ.  
 
ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 338 - 2(2): ᐃᓱᒫᓘᑎᖃᕐᓂᖅ ᓄᓇᓕᐸᐅᔭᒃᑯᑦ ᓯᐅᕋᖅᑕᖅᕕᐊᓂᒃ  
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᐊᖓᔪᖅᑳᒧᑦ ᑲᒪᒋᔭᖃᑦᑐᒧᑦ ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᓯᕋᖅᑎᒃᑯᑦ. 
 
ᐅᖃᖅᑎ, ᖃᐅᔨᒪᓪᓗᖓ ᐊᖓᔪᖅᑳ ᐊᒻᒪᓗ ᐱᓕᕆᔨᖏᑦ ᐊᒻᒪᓗ ᐊᒥᓱᑦ ᐃᓄᐃᑦ ᓇᒥᑐᐃᓐᓇᖅ ᖃᐅᔨᒪᓚᐅᖅᑐᑦ 
ᐊᕐᕌᓂ ᐊᐅᔭᒃᑯᑦ ᐃᓱᒫᓘᑎᑕᖃᓚᐅᕐᒪᑦ ᓯᐅᕋᖅᑕᖅᕕᐅᕙᑦᑐᒥᒃ ᑖᒃᑯᐅ ᓄᓇᓕᐸᐅᔭᒃᑯᑦ ᓯᐅᕋᖅᑕᖅᕕᒋᕙᒃᑕᖓᓂᒃ 
ᒪᑐᓄᖓ ᐃᓂᒃᓴᖏᓐᓄᑦ ᐅᓇ ᓲᕐᓗ ᓄᑖᖅ ᐃᓕᓐᓂᐊᖅᕕᕗᑦ ᐊᒻᒪᓗ ᓴᓇᕕᐅᔪᖅ ᓄᑖᖅ ᐋᓐᓂᐊᕕᒃᓴᖅ ᐊᒻᒪᓗ 
ᐃᖅᑲᑦᑐᐃᕕᒃᓴᐅᔪᒧᑦ. 
 
ᐊᐱᕆᔪᒪᑐᐃᓐᓇᖅᑐᖓ ᐊᖓᔪᖅᑳᒥᒃ ᑖᓐᓇ ᐃᖅᑲᓇᐃᔭᖅᑎᖏᓪᓗ ᖃᐅᔨᒪᒻᒪᖔᑕ ᑕᒪᓐᓇ 
ᑕᐃᒪᐃᒍᓐᓇᕐᓂᕆᔭᖓᓂᒃ ᐊᐅᔭᐅᓂᐊᖅᑐᒥ ᐅᕝᕙᓘᓐᓃᑦ ᐱᓕᕆᐊᖑᓯᒪᕙ ᐅᐱᓐᖔᖑᓕᖅᑲᑦ, 
ᓄᖅᑲᖓᔾᔪᑎᖃᕐᓂᐊᕐᖏᓐᓇᑦᑕ ᐱᓕᕆᐊᖑᓇᓱᐊᖅᑐᓄᑦ ᓄᓇᓕᓐᓂ ᐱᑕᖃᖏᓐᓂᖓᓄᑦ ᓯᐅᕋᕐᒥᒃ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᒋᔭᖃᑦᑐᖅ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔭᒃᑯᓪᓕ, ᑳᑦᑐᓛᑦᑎᑦᑎᔨᐅᔪᑦ ᓯᐅᕋᕐᒧᑦ 
ᐊᒻᒪᓗ ᓄᓇᓕᐸᐅᔭᒃᑯᑦ ᐃᓱᒫᓘᑎᖃᖅᓯᒪᔪᑦ. ᐃᓱᒫᓘᑎᖃᓚᐅᖅᓯᒪᔪᑦ ᓯᐅᕋᖅᑕᓂᕐᒧᑦ, ᑭᓯᐊᓂᓕ ᐅᖃᐅᑎᒍᒪᓪᓗᒍ  

ᒪᓕᒐᓕᐅᖅᑎ ᐊᑲᐅᖏᓕᐅᕈᑕᐅᓚᐅᖅᓯᒪᔪᖅ ᖃᓄᖅᑑᖅᓯᒪᓕᖅᑕᕗᑦ ᐊᒻᒪᓗ ᓄᖅᑲᖓᔾᔪᑎᑕᖃᔾᔮᕈᓐᓃᖅᑐᓂ 
ᑕᒫᓂ ᐊᕐᕌᒍᒥ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐃᓱᒪᑐᐃᓐᓇᖅᑐᖓ ᐊᖓᔪᖅᑳ ᓇᓗᓇᐃᖅᓯᒍᓐᓇᕐᒪᖔᖅ ᖃᓄᖅ 
ᖃᓄᖅᑑᕈᑎᖃᓚᐅᕐᒪᖔᑕ ᐊᑲᐅᖏᓕᐅᕈᑎᒥᒃ. ᓱᓕᒍᒪ ᑖᒃᑯᐊᖑᓚᐅᖅᑐᑦ ᒐᕙᒪᑐᖃᒃᑯᑦ ᐃᓄᖏᑦ ᐅᕝᕙᓘᓐᓃᑦ 
ᑭᓇᑭᐊᖅ ᑎᑭᓚᐅᖅᑐᖅ ᐊᒻᒪᓗ ᓄᖅᑲᑎᑦᑎᓪᓗᓂ ᐊᒻᒪᓗ ᐊᐱᕆᔪᒪᑐᐃᓐᓇᖅᑐᖓ ᓇᓗᓇᐃᖅᓯᒍᓐᓇᕐᒪᖔᖅ 
ᑳᑦᑐᓛᒃᑎᐅᔪᑦ ᐊᒻᒪᓗ ᓄᓇᓕᐸᐅᔭᒃᑯᑦ ᐊᑲᐅᖏᓕᐅᕈᑎᖃᔾᔮᕈᓐᓃᕐᓂᖏᓐᓂᒃ ᑕᒫᓂ ᐊᕐᕌᒍᒥ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐅᒡᒍᐊᓇᖅᑑᒐᓗᐊᖅ, ᓴᖅᑮᔪᓐᓇᖏᓐᓇᒪ 
ᖃᓄᐃᓕᐅᕈᑕᐅᓚᐅᖅᑐᓂᒃ ᐅᖃᖃᑎᒌᓐᓂᖃᑦᑎᓪᓗᒋᑦ, ᑭᓯᐊᓂᓕ ᑖᓐᓇ ᐅᖃᐅᓯᕆᔭᐅᔪᖅ ᖃᐅᔨᒪᔪᖓ ᑕᐃᒃᑯᐊ 
ᐃᓚᐅᓂᖃᑦᑐᑦ ᐅᖃᖃᑎᒌᒍᑎᖃᖅᓯᒪᒻᒪᑕ ᐋᖅᑭᒃᓯᓇᓱᐊᖅᑐᑎᒃ ᓈᒻᒪᑦᑐᒥᒃ ᖃᓄᖅᑑᕈᑎᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᖏᑦᑐᖓ ᐊᖓᔪᖅᑳ ᐱᔪᓐᓇᕐᓂᖃᒻᒪᖔᖅ ᐅᕝᕙᓘᓐᓃᑦ ᐋᒡᒐᖃᐃ, ᑭᓯᐊᓂᓕ 
ᐱᔪᓐᓇᕐᓂᖃᑉᐸᑦ, ᑐᓴᖅᑎᑦᑎᒍᓐᓇᖅᑲ ᓄᓇᓕᐸᐅᔭᒃᑯᓐᓂᑦ ᑐᑭᓯᐅᒪᓂᖓ ᒪᓕᓪᓗᒍ ᑕᒪᓐᓇ ᐃᓱᒫᓘᑎᐅᓯᒪᔪᖅ 
ᖃᓄᖅᑑᕈᑕᐅᓯᒪᓕᖅᑐᖅ ᐊᒻᒪᓗ ᐊᑦᔨᐸᓗᐊᓂᒃ ᐊᑲᐅᖏᓕᐅᕈᑎᑲᔾᔮᕈᓐᓃᕐᓂᖏᓐᓂᒃ ᑕᒫᓂ ᐊᕐᕌᒍᒥ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᓂᐊᕐᕋᑦᑕ, ᐅᖃᐅᔾᔨᓇᓱᐊᖅᑐᖓ 
ᒪᓕᒐᓕᐅᖅᑎᐅᖃᑎᓐᓄᑦ ᑕᒪᓐᓇ ᐃᓱᒫᓘᑎᐅᓯᒪᔪᖅ ᐱᓕᕆᐊᖑᔪᖅ ᐅᖃᖃᑎᒌᖃᑦᑕᓂᒃᑯᑦ ᐊᒻᒪᓗ 
ᑲᑦᑐᖓᐃᕈᑎᒋᓂᐊᖅᑲᕋ ᑐᓴᖅᑎᑦᑎᒐᔭᕐᓂᓐᓂᒃ ᓄᓇᓕᓐᓄᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᓐᓄᑦ ᑐᑭᑖᕈᑕᐅᔪᓂᒃ 
ᐊᒻᒪᓗ ᐋᖅᑭᒍᑕᐅᔪᓂᒃ ᐱᔾᔪᑕᐅᔪᒧᑦ ᑲᑎᒪᒍᑕᐅᖃᑦᑕᖅᑐᒧᑦ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥ ᐃᓚᒋᐊᕈᑏᑦ, ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᕆᑲᐃᓐᓇᕈᓐᓇᕈᒃᑯ ᐊᖓᔪᖅᑳ ᑐᑭᓯᓇᖅᓯᑎᑦᑎᒋᐊᖁᓗᒍ. 
ᐅᖃᖅᐸᓚᐃᖅᑲᐅᒻᒪᓂᓐᓇ ᐱᔾᔪᑕᐅᔪᖅ ᐋᖅᑭᑦᑕᒥᓂᐅᓂᕋᖅᑐᓂᐅᒃ ᐊᒻᒪᓗ ᐊᑲᐅᙱᓕᐅᕈᑎᑕᖃᕋᔭᕐᓂᕋᕋᓂᐅᒃ 
ᐊᒻᒪᓗ ᑭᖑᓪᓕᖅᐹᒥ ᑭᐅᔾᔪᑎᖓᓂ ᐅᖃᖅᑲᐅᒻᒪᑦ ᑲᑎᒪᒍᑕᐅᖏᓐᓇᕐᓂᕋᖅᑐᓂᐅᒃ ᐊᒻᒪᓗ ᕿᓂᖅᑐᑎᒃ 
ᐅᕿᓪᓕᕚᓪᓕᕈᑎᔅᓴᖏᓐᓂᒃ ᐊᑲᐅᙱᓕᐅᕈᑕᐅᔫᑉ ᓯᕗᓂᑦᑎᓐᓂ.  
 
ᑐᑭᓯᓇᕐᓯᑎᑦᑎᒍᓐᓇᑕᕐᒪᖔᖅ ᐃᓱᒪᒐᒪ ᐋᖅᑭᑦᑕᐅᓯᒪᑦᑕᕐᒪᖔᖅ ᐅᕝᕙᓘᓐᓃᑦ ᑕᐃᒫᒃ ᐅᖃᕋᑖᕐᖓᑦ ᑭᖑᓪᓕᖅᐹᒥ 
ᑭᐅᔾᔪᑎᖓᓂ ᐱᓕᕆᐊᖑᓂᖓᓂᒃ ᐋᖅᑭᑦᑕᐅᒐᓱᐊᖅᑐᓂ ᐊᒻᒪᓗ ᐅᕙᑦᑎᓐᓄᑦ ᓇᓗᓇᐃᕐᓯᒍᓐᓇᑕᕐᒪᖔᖅ 
ᖃᖓᒃᑯᑦ, ᐋᖅᑭᑕᐅᙱᑉᐸᑦ, ᖃᖓᒃᑯᑦ ᐋᖅᑭᑦᑕᐅᓂᐊᖅᑐᕆᑦᑕᕐᒪᖔᒍ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ.  

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑎ. ᐄ, ᒪᓕᒐᓕᐅᖅᑎᐅᖃᑎᒐ ᓱᓕᔪᖅ. 
ᐅᖃᕋᓱᖅᑲᐅᔪᖓ ᑲᑐᔾᔨᖃᑎᒌᖑᔪᑦ ᑲᑎᒪᒍᑎᖃᖃᑦᑕᕐᖓᑕ ᑲᑎᒪᖃᑦᑕᖅᑐᑎᓪᓗ ᓈᒻᒪᑦᑐᒥᒃ 
ᐋᖅᑭᒍᑎᖃᕋᓱᐊᖅᑐᑎᒃ ᐊᑲᐅᙱᓕᐅᕈᑕᐅᔪᒧᑦ. ᐱᕙᓪᓕᐊᓯᒪᓕᙱᑉᐸᑕᓕ ᒫᓐᓇᕋᑖᖑᓚᐅᖅᑐᖅ ᐅᕝᕙᓘᓐᓃᑦ 
ᒫᓐᓇᕋᑖᑦᑎᐊᖅ ᖃᐅᔨᓚᐅᙱᑕᕐᓂᒃ, ᐱᔾᔪᑕᐅᔪᖅ ᐋᖅᑭᑦᑕᐅᓯᒪᓕᖅᑐᖃᐃ, ᑭᓯᐊᓂ ᑲᑦᑐᖓᐃᕈᑎᒋᓂᐊᖅᑲᕋ 
ᑐᑭᓯᑎᒋᐊᕋᔭᕋᒃᑯ ᒪᓕᒐᓕᐅᖅᑎᐅᖃᑎᒐ, ᐅᖃᖅᑎ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᒪᓕᒐᓕᐅᖅᑎ ᓇᓄᓕᒻᒧᑦ, ᓇᑦᑎᖅ.  
 
ᐊᐱᖅᑯᑦ 339 - 2(2): ᑐᑦᑐᓂᒃ ᖃᐅᔨᓴᕐᓂᖅ ᓴᓪᓖᑦ ᖃᓂᒋᔮᓂ 
 
ᓇᑦᑎᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑎ. ᓇᓪᓕᐊᓐᓄᑦ ᐊᖓᔪᖅᑳᕐᒧᑦ ᐊᐱᖅᑯᑎᒋᓂᐊᕐᒪᖔᒃᑯ ᓇᓗᔪᖓ. 
ᐃᒻᒪᖃ, ᐊᖓᔪᖅᑳ ᒪᑭᒪᓇᓱᐊᖅᑐᓕᕆᓂᕐᒧᑦ ᐱᔾᔪᑎᒋᓪᓗᒍ ᑎᑎᕋᕐᓯᒪᒻᒪᑦ ᐃᓄᓕᕆᔨᑐᖃᒃᑯᑦ, 
ᒪᑭᒪᓇᓱᐊᖅᑐᓕᕆᓂᕐᒥᒃ, $100 ᑕᐅᓴᓐᓂᒃ ᐱᒐᔭᕆᐊᖏᓐᓂᒃ. ᑐᑭᓯᑦᑎᐊᕈᒪᒐᒃᑭᑦ ᐃᓗᓕᖏᑦ. ᖁᔭᓐᓇᒦᒃ, 
ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ):  ᐊᖓᔪᖅᑳ ᒪᑭᒪᓇᓱᐊᖅᑐᓕᕆᓂᕐᒧᑦ, ᓯᒪᐃᓚᒃ. ᐊᖓᔪᖅᑳ ᐊᕙᑎᓕᕆᓂᕐᒧᑦ, ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑎ. ᖃᐅᔨᓴᕈᒪᔪᒐᑦᑕ ᑐᑦᑐᓂᒃ, 
ᓇᓄᓕᕆᖃᑦᑕᕐᓂᑯᑯᓗᐊᐱᒃ, ᑭᓯᐊᓂ ᐃᓄᓕᕆᔨᑐᖃᒃᑯᑦ ᐅᕙᑦᑎᓐᓂᒃ ᐃᑲᔪᕈᓐᓇᙳᓱᒻᒪᑕ South Hampton-ᒥ 
ᑐᑦᑐᓂᒃ. ᖃᐅᔨᓴᒃᑲᓐᓂᕈᒪᓪᓗᒋᑦ ᑐᑦᑐᐃᑦ ᓴᓪᓖᑦ ᖃᓂᒋᔮᓃᑦᑐᑦ, ᖃᓄᖅ ᐊᐅᓚᒍᓐᓇᕐᓂᐊᕐᒪᖔᑦᑎᒍ 
ᕿᑭᖅᑕᖓᓂ ᓴᓪᓖᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ):  ᓯᕗᓪᓕᖅᐹᖅ ᐃᓚᒋᐊᕈᑏᑦ, ᓇᑦᑎᖅ.  
 
ᓇᑦᑎᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᑲᕋ ᐊᖓᔪᖅᑳ. ᖃᖓ ᑐᑦᑐᐃᑦ ᖃᐅᔨᓴᖅᑕᐅᒋᐊᓯᓛᖅᑲᑦ? 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ.  
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑎ. ᐱᒋᐊᕐᓂᐊᖅᑐᒍᑦ ᑕᒫᓂ ᐊᕐᕌᒍᒥ 
ᑲᒪᒋᔭᖃᖅᑎᓪᓗᑕ ᑐᑦᑐᓂᒃ. ᑕᒫᓂ ᐊᕐᕌᒍᒥ ᐱᒋᐊᕐᓂᐊᖅᑐᑦ.  
 
ᐅᖃᖅᑎ (ᑐᓵᔨᒃᑯᑦ):  ᑐᖏᓕᐊ ᐃᓚᒋᐊᕈᑏᑦ, ᓇᑦᑎᖅ.  
 
ᓇᑦᑎᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑎ. ᓈᒻᒪᒋᔭᕗᑦ ᐱᓕᕆᐊᖑᕙᓪᓕᐊᔪᑦ ᑐᑦᑐᐃᑦ ᓴᓪᓕᓂᑦ. ᐃᑦᑎᓇᖅᑐᓂᒃ 
ᐱᔭᕋᐃᒻᒪᑕ, ᐅᖃᓲᖑᒻᒪᑕ ᑕᐃᒃᑯᐊ ᐃᑦᑎᓇᖅᑐᑦ ᐃᓪᓚᐅᖃᕐᒪᖔᑕ ᐃᓪᓚᐅᖃᙱᒻᒪᖔᑕᓘᓐᓃᑦ. ᐊᕐᕌᓂ, 90%-
ᖑᕙᓪᓚᐃᔪᒻᒪᑕ ᑕᒪᑐᒧᖓ ᐊᕐᕌᒍᒧᑦ, ᑐᓴᕐᓯᒪᔪᒍᑦ ᐊᒥᓲᓗᐊᕐᓯᒪᙱᒋᐊᖏᓐᓂᒃ. ᐃᓱᒪᒐᒪ ᖃᐅᔨᒪᑦᑕᕐᒪᖔᖅ 
ᐃᑦᑎᓇᖅᑐᑦ ᐃᓪᓚᐅᓖᑦ ᖃᑦᑎᐅᓂᖏᓐᓂᒃ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ):  ᐊᖓᔪᖅᑳ.  

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᒫᓐᓇᐅᔪᖅ ᑐᑭᓯᒋᐊᕈᑎᑦᓴᐃᑦ ᐱᓯᒪᙱᑕᒃᑲ. 
ᖃᐅᔨᓴᖅᑕᐅᓚᐅᖅᑎᓪᓗᒋᑦ ᑕᕝᕙᓂ ᐊᕐᕌᒍᒥ ᑐᑭᓯᒋᐊᒃᑲᓐᓂᕈᓐᓇᕐᓂᐊᖅᑐᒍᑦ ᖃᑦᓯᐅᖃᑦᑕᕐᒪᖔ ᐃᑦᑎᓇᖅᑐᐃᑦ 
ᐃᓪᓚᐅᓖᑦ. 
 
ᐃᓚᐅᖃᑕᐅᖁᑦᓯᐊᕋᔭᖅᑕᕗᑦ ᖃᐅᔨᓴᖅᑕᖃᓕᕐᓂᖅᑲᑦ ᖃᐅᔨᒪᔭᖃᕐᓂᖅᓴᐅᒻᒪᑕ ᑐᑦᑐᓂᒃ ᑕᐅᕙᓂ, 
ᐊᒥᓱᕐᖑᐸᓪᓕᐊᒻᒪᖔᑕ ᐅᕝᕙᓗ ᖃᑦᓰᓐᓇᕈᖅᐸᓪᓕᐊᒻᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᓴᑐᐃᓐᓇᖃᑦᑕᖅᓱᓂ ᐊᓯᖏᓐᓂᒃ ᐊᒻᒪᓗ ᐱᓕᕆᕕᖓᓐᓃᖔᕋᑎᒃ, 
ᑐᓴᖅᑎᑦᓯᒋᐊᕈᓐᓇᓚᖓᕙ ᒪᓕᒐᓕᐅᕐᕕᒻᒧᑦ ᖃᑦᓯᐅᓂᖏᓐᓂᒃ ᐊᕐᓇᐃᑦ ᐃᓪᓕᐊᓖᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐅᓛᔪᒃ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᖃᐅᔨᓴᖅᑕᐅᒌᖅᓯᒪᓕᖅᑲᑕ, ᓄᐊᑕᐅᓯᒪᔪᑦ ᓴᖅᑭᖅᑕᐅᔪᑦ 
ᐊᑐᐃᓐᓇᐅᑎᒍᓐᓇᑕᒃᑲ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᑰᓕ. 
 
ᐊᐱᖅᑯᑦ 340 - 2(2): ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔩᑦ ᐃᖅᑲᓇᐃᔭᖅᑎᖏᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᑦᓴᖃᖅᑐᖓ ᒥᓂᔅᑕᖓᓄᑦ ᒪᓕᒐᓕᕆᔨᒃᑯᑦ. 
ᖁᔭᓐᓇᒦᓚᐅᖅᓯᒪᒐᒃᑯ ᐅᑭᐊᑦᓵᖅ ᓱᒃᑲᐃᓐᓂᖓᓄᑦ ᓴᙱᓂᐅᔪᓂᒃ ᑎᒍᓯᕙᓪᓕᐊᒐᓱᐊᕐᓂᖅ ᐊᒻᒪᓗ 
ᐊᐱᖅᓱᓚᐅᖅᓯᒪᓪᓗᒍ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᐱᓕᕆᐊᖑᔪᓂᒃ ᐊᒻᒪᓗ ᖃᑦᓯᐅᒻᒪᖔᑕ 
ᐃᖅᑲᓇᐃᔭᖅᑎᖏᑦ. ᑐᓴᖅᓯᒪᔪᒍᑦ ᐱᖓᓲᓂᖏᓐᓂᒃ. ᐃᖅᑲᓇᐃᔮᑦᓴᐃᑦ ᐊᑐᐃᓐᓇᐅᑎᑕᐅᓚᖓᕙᑦ 
ᐃᖅᑲᓇᐃᔮᖅᑖᖑᒐᓱᐊᕐᓗᑎᒃ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᐸᓗᖓᐃᔭᖅᐸᓪᓕᐊᔪᒍᑦ ᐃᖅᑲᓇᐃᔮᑦᓴᐃᑦ 
ᒪᑐᐃᖅᑕᐅᓛᕐᓂᖏᓐᓄᑦ, ᑭᓯᐊᓂ ᖃᐅᔨᒋᐊᒃᑲᓐᓂᕈᓐᓇᖅᑕᕋ ᐃᖅᑲᓇᐃᔮᑦ ᒪᑐᐃᖓᑎᑕᐅᓂᐊᕋᓗᐊᕐᒪᖔᑕ 
ᑭᒃᑯᑐᐃᓐᓇᕐᓄᑦ. ᖁᕕᐊᒃᑲᔭᖅᑐᒍᑦ ᓄᓇᓕᓐᓂᒥᐅᑕᕐᓄᑦ ᐃᖅᑲᓇᐃᔮᖅᑖᖑᒍᓐᓇᖅᑲᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᐱᖓᓲᓂᐊᖅᑲᑕ ᐃᖅᑲᓇᐃᔮᑦ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᓪᓗᑦᓴᖅᑕᖃᙱᑦᑐᖅ ᐊᒻᒪᓗ 
ᖁᕕᐊᒐᔭᖅᑐᒍᑦ ᐃᖅᑲᓇᐃᔭᖅᑎᑖᕈᓐᓇᖅᑲᑕ ᓄᓇᓕᓐᓂᒥᐅᑕᕐᓂᒃ. ᒥᓂᔅᑕ ᒪᓕᒐᓕᕆᔨᒃᑯᓐᓄᑦ 
ᐊᖏᕈᑎᖃᕈᓐᓇᖅᑲ ᐅᕝᕙᓗ ᖃᐅᔨᒪᔭᖃᖅᑲ ᑎᑎᕋᕐᕕᑦᓴᖓᑕ ᐃᓂᒋᓂᐊᖅᑕᖓᓄᑦ ᐊᑭᑦᑐᕋᐅᑎᒍᑕᐅᓂᐊᕐᒪᖔᖅ 
ᓴᓪᓕᕐᒥ. 
 
ᐅᖃᖅᑎ (ᑐᓵᔨᒃᑯᑦ): ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᐄ, ᐅᖃᖅᑎ. ᐸᕐᓇᑕᐅᕙᓪᓕᐊᑎᓪᓗᒍ ᓇᓗᓇᖅᓯᓚᐅᖅᓯᒪᔪᒍᑦ ᐃᓪᓗᒥᒃ 
ᑎᑎᕋᕐᕕᑦᓴᐅᓂᐊᖅᑐᒥᒃ ᐊᒻᒪᓗ ᓇᓂᓯᒌᖅᓯᒪᔪᒍᑦ, ᑭᓯᐊᓂ ᓄᑖᕐᖑᕆᐊᖅᑕᐅᒋᐊᓕᒃ. ᐃᖅᑲᓇᐃᔭᖅᑎᓄᑦ 
ᐃᓪᓗᑦᓴᐃᑦ ᐊᑐᐃᓐᓇᐅᒻᒥᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑐᒡᓗᐊᓂ ᐃᓚᒋᐊᕈᑏᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᐅᖃᖅᑎ, ᑎᑎᕋᕐᕕᑦᓴᐃᑦ ᓇᒥᑐᐃᓐᓇᖅ ᓄᓇᓕᓐᓂ ᐃᓛᓐᓂᒃᑯᑦ ᐊᑭᑦᑐᕋᐅᑎᒍᑎᖃᖃᑦᑕᕐᖓᑕ 
ᐃᓂᑦᓴᕆᐅᒍᓐᓇᖅᑐᓂᒃ. ᒪᓕᑦᑕᐅᓪᓗᑎᒃ ᑭᒡᓕᓕᕆᓂᕐᒧᑦ ᒪᓕᒐᕋᓛᑦ ᓄᓇᓕᓐᓂ, ᐊᐱᕆᒍᒪᔭᕋ ᒥᓂᔅᑕ 
ᒪᓕᒐᓕᕆᔨᒃᑯᓐᓄᑦ ᐅᖃᖅᓯᒪᔪᖃᖅᑎᓪᓗᒍ ᓄᓇᓕᓐᓂ ᐊᑐᖅᑐᐊᖅᑎᑦᓯᔪᓐᓇᖅᑐᒥᒃ ᑎᑎᕋᕐᕕᖓᓂᒃ, 
ᐊᐱᕆᒍᒪᑐᐃᓐᓇᖅᑕᕋ ᓱᒻᒪᑦ ᐊᑐᖅᑐᐊᕐᕕᖃᓚᐅᙱᒻᒪᖔᖅ ᓇᒻᒥᓂᖃᖅᑎᐅᔪᒥᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᑐᑦᓯᐊᕋᓱᐊᕆᐊᖃᕋᑦᑎᒍ ᑮᓇᐅᔭᖁᑎᕗᑦ 
ᐊᑲᐅᓂᖅᐹᒃᑯᑦ ᐊᒻᒪᓗ ᑎᑎᕋᕐᕕᖁᑎᖃᕈᑦᑕ ᐊᑐᖅᑕᐅᙱᑦᑐᓂᒃ, ᐊᑐᕆᐊᖃᕋᑦᑎᒍ, ᐊᑐᙱᒃᑯᑦᑎᒍ, 
ᐊᑐᑦᑎᐊᕋᔭᙱᓇᑦᑎᒍ ᐱᖁᑎᕗᑦ. ᐊᓯᐊᒎᕐᕕᑦᓴᖃᙱᑯᑦᑕ, ᐊᑐᕋᔭᖅᑕᕋᓗᐊᕗᑦ, ᑭᓯᐊᓂ ᐃᓂᑦᓴᖅᑕᖃᖅᑲᑦ, 
ᐊᑐᕋᓱᐊᖅᐸᑦᑕᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᕗᖓ ᐱᑦᔪᑎᒋᓪᓗᒍ ᒪᓕᒃᑐᒍ ᓄᓇᕗᒻᒥ ᓇᒻᒥᓂᖃᑎᓄᑦ ᐃᑲᔫᑎ, 
ᐃᑲᔪᖅᑐᕆᐊᖃᕋᑦᑎᒍᑦ ᐃᓄᐃᑦ ᓇᒻᒥᓂᖃᑦᑎᐅᔪᑦ. 
 
ᐃᑲᔪᖅᑐᐃᔫᔮᖏᒻᒪᑕ ᓄᓇᓕᓐᓂ ᓇᒻᒥᓂᖃᑦᑎᐅᔪᓂᒃ ᐃᓚᖏᓐᓂ ᓄᓇᓕᓐᓂ. ᐊᐱᕆᔪᒪᓪᓗᖓ ᐊᖓᔪᖅᑳᒥᒃ 
ᑕᒪᓐᓇ ᐊᑯᓂᒨᖓᓂᐊᕐᒪᖔᖅ ᐊᖏᕈᑕᐅᓯᒪᓂᖅ ᐊᓪᓚᒃᕕᖃᑦᑎᑕᐅᓗᑎᒃ ᓄᓇᓕᓐᓂ? ᑕᐃᓐᓇ ᓇᒻᒥᓂᖃᑦᑎᐅᔪᖅ 
ᐊᑐᖅᑐᐊᖅᑕᐅᖁᔨᓚᐅᕐᕋᓗᐊᖅᑎᓪᓗᒍ, ᖁᓚᕐᓇᖏᓚᖅ ᐃᖃᓗᓐᓃᓂᐊᖅᐸᑦ, ᑐᓂᒐᔭᖅᑕᕗᑦ ᓇᒻᒥᓂᖃᑦᑎᐅᔪᒧᑦ. 
 
ᒪᓕᓐᓂᐊᖅᑭᑕ ᓄᓇᕗᒻᒥ ᓇᒻᒥᓂᖃᑦᑎᓄᑦ ᐃᑲᔫᑎᒥᒃ ᐊᐅᓛᖅᑎᕆᓂᐊᖅᑎᓪᓗᒋᑦ ᒥᑭᓂᖅᓴᓄᑦ ᓄᓇᓕᓐᓄᑦ? 
ᐊᕐᕌᓂ ᐅᖅᓱᖅᑑᖅ, ᓲᕐᓗ, ᓂᐅᕕᓚᐅᖅᑐᑦ ᐃᓪᓗᓂᒃ ᓇᒻᒥᓂᖃᑦᑎᐅᔪᒥᒃ ᐃᒪᓐᓇᓄᑦ $490 ᑕᐅᓴᓐ 
ᑭᖑᕙᕐᓂᐊᕐᓕᓚᐅᕐᒪᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐃᑲᔪᖅᑐᐃᑦᑎᐊᖅᑐᒍᑦ ᑖᑯᓂᖓ ᒥᑭᓂᖅᓴᐅᔪᓂᒃ 
ᓄᓇᓕᓐᓂᑦ, ᑕᐃᒪᓐᓇ ᐃᓕᒍᒪᓚᐅᖅᑲᕗᑦ ᑕᒪᒃᑯᓇᓂ ᒥᑭᔫᑎᓂ ᓄᓇᓕᓐᓂ. 
 
ᖁᔭᓕᑦᑎᐊᖅᑐᖓ ᐃᑲᔪᕈᓐᓇᓚᐅᕐᒪᑕ ᐅᕙᑦᑎᓐᓂᒃ. ᐊᑐᕆᐊᖃᕋᑦᑎᒍᑦ ᑮᓇᐅᔭᕗᑦ ᐊᑲᐅᓂᖅᐹᒃᑯᑦ. 
ᐊᓪᓚᒡᕕᖃᕈᑦᑕ ᐊᑐᐃᓐᓇᐅᔪᓂᒃ ᐱᖁᑎᒋᔭᐅᔪᓂᒃ ᒐᕙᒪᒃᑯᓐᓄᑦ, ᑕᐃᒪᓕ ᖃᓄᐃᒻᒪᑦ ᓯᓚᑖᓅᕋᔭᖅᐱᑕ? ᐄ, 
ᐃᑲᔪᖅᑐᐃᔪᒍᑦ ᓄᓇᓕᓐᓂ ᓇᒻᒥᓂᖃᑦᑎᐅᔪᓂᒃ, ᑭᓯᐊᓂᓕ ᐊᓯᖏᓐᓂᒃ ᐃᓪᓗᖁᑎᖃᖏᑉᐸᑕ. 
 
ᐃᓄᖃᖏᑎᑦᑎᑐᐃᓐᓇᕐᓂᐊᕐᕈᑦᑕ ᐃᓪᓗᓂᒃ, ᑐᑭᖃᖏᒻᒪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᑯᓪᓕᒃᒧᑦ, ᒪᑉᓴᓚᒃ. 

ᐊᐱᖅᑯᑦ 341 - 2(2): ᕼᐊᒻᓚᒃᑯᑦ ᐊᓪᓚᒡᕕᖁᑎᖓ 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐᓕ ᑐᕌᖅᑎᑕᕋ ᐊᖓᔪᖅᑳᒧᑦ ᑲᒪᒋᔭᖃᑦᑐᖅ ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ. 
 
ᐅᖃᖅᑎ, ᕼᐋᒻᓚᒃᑯ ᐊᓪᓚᒡᕕᐊ ᐃᑭᓚᐅᖅᑎᓪᓗᒍ, ᓴᓇᔪᖃᓚᐅᕐᒪᑦ ᐊᓯᐊᓂᒃ ᓯᑎᐱᕆ 2003-ᒥ ᐊᒻᒪᓗ 
ᐱᐊᓂᒃᑕᐅᑕᐃᓐᓇᖅᑐᓂ 2005-ᒥ. ᒥᑭᓂᖅᓴᐅᓪᓗᓂ ᐃᓪᓗ ᐊᒻᒪᓗ ᐊᑯᓂᐊᓘᖅᑐᓂ ᓴᓇᔭᐅᓂᖓ. ᐃᓛᖃᐃ 
ᐊᖓᔪᖅᑳ ᑐᓴᐅᒪᑎᑕᐅᓚᐅᖅᐸ ᖃᓄᐃᒻᒪᑦ ᐊᑯᓂᐊᓘᓚᐅᕐᒪᖔᖅ ᐱᐊᓂᒃᑕᐅᓇᓱᐊᕐᓂᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᒋᔭᖃᑦᑐᖅ ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᓯᕋᖅᑎᒃᑯᑦ, ᐊᖓᔪᖅᑳ 
ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᒍᑎᓂᒃ ᐱᑎᑕᐅᓯᒪᖏᑦᑐᖓ ᖃᓄᐃᒻᒪᑦ 
ᐊᑯᓂᐅᓗᐊᕐᓚᐅᕐᒪᖔᖅ ᐱᐊᓂᒃᑕᐅᓇᓱᐊᖅᑐᓂ. ᓱᓕ ᐱᓚᐅᖏᑦᑐᖓ ᑐᑭᓯᒋᐊᕈᑎᓂᒃ ᐅᓪᓗᒥᒧᑦ. ᐃᒻᒪᖃ ᐅᕙᖓ 
ᐊᓪᓚᕕᖓᓃᑦᑐᖅ ᒫᓐᓇᐅᔪᖅ ᖃᓄᐃᒻᒪᑦ ᐊᑯᓂᐅᓗᐊᕐᓚᐅᕐᒪᖔᖅ ᓴᓇᔭᐅᓂᖓᓄᑦ ᑕᐃᓐᓇ ᐃᓪᓗ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᑯᓂᐊᓘᓚᐅᕐᒪᑦ ᓴᓇᔭᐅᓂᖓᓄᑦ ᐊᓪᓚᒡᕕᒃᓴᖅ ᑲᑎᙵᔪᖅ. 
ᐊᓯᒃᑲᓐᓂᖏᓐᓂᒃ ᑮᓇᐅᔭᖅᑖᕆᐊᖃᓚᐅᕐᒪᑖ ᐱᐊᓂᒃᑕᐅᓂᐊᕐᓗᓂ ᓴᓇᔭᐅᓂᖓ ᐊᒻᒪᓗ ᑕᐃᒪᐃᓐᓂᖅᐸᑦ, 
ᖃᑦᑎᓂᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᐊᓂᒃᕕᒃᓴᖓᓄᑦ ᖃᓪᓕᓕᕋᓗᐊᖅᑎᓪᓗᒍ ᐃᓪᓘᑉ, 
ᐱᓕᕆᒃᑲᓐᓂᕆᐊᖃᓚᐅᕐᒪᑕ ᓈᒻᒪᖏᓐᓂᖓᓄᑦ ᒪᓕᒃᑕᐅᔭᕆᐊᓕᒻᒧᑦ ᐅᕝᕙᓘᓐᓃᑦ ᑐᙵᕕᒋᔭᐅᔪᓄᑦ. 
ᓴᓇᔭᐅᕙᓪᓕᐊᑎᓪᓗᒍ ᐃᓪᓗ, ᐋᖅᑭᒃᑕᐅᓯᒪᓚᐅᖅᑐᑦ ᐊᑦᓯᐊᓄᑦ ᐊᑐᕈᑎᒃᓴᖓᓄᑦ. ᐱᓯᒪᙱᑕᒃᑲ ᑐᓴᕋᑦᓴᐃᑦ 
ᓯᕗᕋᓐᓃᖏᑦᑐᑦ ᒫᓐᓇ, ᑕᐃᒪ ᑕᒪᓐᓇ ᐱᔾᔪᑎᒋᑦᓱᒍ ᑭᐅᑦᓯᐊᕖᙵᕈᓐᓇᙱᓚᕋ ᒫᓐᓇᐅᓂᖓᓂ. ᖁᔭᓐᓇᒦᒃ  
 
ᐅᖃᖅᑎ (ᑐᓵᔨᒃᑯᑦ):  ᐊᐅᑉᐸᖓᓂ ᐃᓚᒋᐊᕆᒍᑏᑦ, ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᐃᒪᒋᐊᕆᔪᓐᓇᖅᑐᑦᓴᐅᔪᖅ ᓱᓇᒥᒃᑭᐊᖅ ᓇᓗᓇᐃᒃᑯᓯᐅᑎᓇᔭᖅᑐᒥᒃ ᖃᑦᓯᑲᓐᓂᕐᓂᒃ 
ᐊᑭᑐᓂᖅᓴᐅᓂᖃᕋᔭᕐᒪᖔᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᐊᑭᖃᒃᑲᓐᓂᕐᓂᕐᐸᑕ ᐅ=ᕙᓗ ᖑᖓᑖᓅᕈᑎᓂᒃ 
ᐊᑭᓕᒃᑲᓐᓂᕆᐊᖃᕐᓂᖅᐸᑕ, ᐅᖃᐅᑎᓛᖅᐸᕋ ᒪᓕᒐᓕᐅᖅᑎ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ):  ᑭᖑᓪᓕᖅᐹᒥ ᐃᓚᒋᐊᕆᒍᑏᑦ. ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ.  ᖃᖓ ᒪᑐᐃᓐᑕᐅᓂᖃᓪᓚᕆᓛᖅᑲ ᐊᓪᓚᕝᕕᒃ? ᑕᕝᕙᓂ 
ᐅᐱᕐᖓᑦᓴᒥᐅᙱᑉᐸᑦ, ᑕᐃᒪᖃᐃ ᐊᐅᔭᒥᐅᓇᔭᖅᑲ. 

ᖁᔭᓐᓇᒦᕈᒪᔭᕋ ᒥᓂᔅᑕ ᑭᐅᖃᑦᑕᕐᒪᒋᑦ ᐊᐱᖅᑯᑎᒃᑲ ᐊᒻᒪᓗ ᖁᔭᓐᓇᒦᖅᐸᒌᖅᓯᒪᒍᒪᔭᕋ ᓯᕗᓂᖓᓂ 
ᑖᕗᙵᓛᕐᓂᐊᑐᐊᖅᐸᑦ ᓴᑐᐃᕆᐊᖅᑐᓪᓚᕆᓪᓗᓂᐅᒃ ᑕᐃᓐᓇ ᐃᓪᓗ. ᖁᔭᓐᓇᒦᒃ  
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ.  ᐅᖃᐅᑎᓯᒪᒻᒥᔭᕋ ᒪᓕᒐᓕᐅᖅᑎ ᐅᐸᑦᓯᒪᓛᕆᐊᒪ 
ᒪᑐᐃᖅᑕᐅᓪᓚᕆᓐᓂᖃᓕᖅᐸᑦ ᑕᐃᓐᓇ ᐃᓪᓗ. ᐅᖃᑎᒌᖅᓯᒪᔭᕋ ᓯᕗᓂᖓᒍᑦ ᐊᒻᒪᓗ ᐅᖃᑎᓯᒪᒻᒥᑦᓱᒍ 
ᑖᕗᙵᑐᑦᓴᐅᔮᕆᐊᒪ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᑦᑑᑦᓯᐊᕐᒥ,  
ᐲᑕᓴᓐ. 
 
ᐊᐱᖅᑯᑦ 342 - 2(2): ᖃᑦᓯᐅᓂᖏᑉ ᐊᕐᕌᒍᑭᑦᑐᑦ  ᐱᓂᓗᐸᑦᑐᑦ ᓇᔾᔨᐊᖑᑦᓱᑎᒃ 

ᐃᒥᐊᓗᑦᓯᒪᒍᑕᐅᖃᑦᑕᕐᓂᑯᐃᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ.  ᐊᐱᖅᑯᑎᒐ ᑐᕌᖅᑐᖅ ᒥᓂᔅᑕᖓᓄᑦ ᐃᖅᑲᖅᑐᐃᕕᓕᕆᔩᑦ ᐱᔾᔪᑎᖃᖅᓱᓂᓗ 
ᓇᔾᔨᐊᖑᑦᓱᑎᒃ ᐃᒥᐊᓗᑦᓯᒪᒍᑕᐅᖃᑦᑕᖅᑐᒥᓃᑦ ᐊᔪᕈᑎᓕᓐᓂᒃ. 
 
ᐃᑉᐸᑦᓴᖅ, ᐊᐱᕆᓚᐅᖅᑕᕋ ᒥᓂᔅᑕᖓ ᐋᓐᓂᐊᖃᕐᓇᖏᑦᑐᓕᕆᔩᑦ ᐃᓄᓕᕆᔩᓪᓗ ᒥᑦᓵᓄᑦ ᓇᔾᔨᐊᖑᑦᓱᑎᒃ 
ᐃᒥᐊᓗᑦᓯᒪᒍᑕᐅᖃᑦᑕᖅᑐᒥᓃᑦ ᐊᔪᕈᑎᓖᑦ, ᐊᒻᒪᓗ ᓱᕙᓪᓕᐊᕕᖃᕐᒪᖔᖅ ᐱᓕᕆᕕᖓ ᑕᒪᑦᓱᒥᖓ 
ᐱᑐᐃᓐᓇᐅᖏᑦᑐᐊᓗᒻᒥᒃ ᐃᓱᒫᓗᓐᓇᕐᓂᓕᒻᒥᒃ. ᐅᖃᖅᑎ, ᐃᓄᐃᑦ ᓇᔾᔨᐊᖑᑦᓱᑎᒃ ᐃᒥᐊᓗᑦᓯᒪᒍᑕᐅᕙᑦᑐᒥᓃᑦ 
ᐊᔪᕈᑎᑖᖅᓯᒪᔪᑦ ᑕᐃᒫᑦᓯᐊᖏᑦᑐᒥᒃ ᐃᓅᓯᕋᕆᐊᓯᕙᑦᑐᑦ. 
 
ᐊᐱᖅᑯᑎᒐ ᒥᓂᔅᑕᒥᒃ, ᖃᑦᓯᐅᕙᑦ ᓇᓗᓇᐃᖅᑕᐅᓯᒪᔪᑦ ᐅᕕᒃᑲᓛᑦ ᐱᓂᕐᓗᖃᑦᑕᖅᓯᒪᔪᑦ ᓴ0ᔨᖓᖑᑦᓱᑎᒃ 
ᐃᒥᐊᓗᑦᓯᒪᒍᑕᐅᖃᑦᑕᖅᑐᒥᓂᐅᓂᕐᒧᑦ ᐊᔪᕈᑎᑖᖅᓯᒪᕙᑦ? ᖁᔭᓐᓇᒦᒃ, ᐅᖃᖅᑎ.   
 
ᐅᖃᖅᑎ (ᑐᓵᔨᒃᑯᑦ):  ᒥᓂᔅᑕᖓ ᐃᖅᑲᖅᑐᐃᕕᓕᕆᔩᑦ, ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ.  ᖃᐅᔨᒪᙱᑦᑐᖓ ᖃᑦᓯᐅᑦᑕᕐᒪᖔᑕ, ᑭᓯᐊᓂ, ᑮᓇᐅᔭᐃᑦ 
ᐊᑐᖅᑐᑦᓴᖁᑎᒃᑲ ᐃᖅᑲᖅᑐᐃᕕᓕᕆᕕᒻᒧᑦ ᐊᒥᓱᙳᕆᐊᖅᓯᒪᔪᐹᓗᐃᑦ ᐃᓱᒪᒥᒃ ᖃᐅᔨᓇᓱᐊᕈᑎᑦᓴᐃᑦ ᑕᐃᒪ, 
ᑲᖐᑦᓵᓪᓚᑦᓯᒪᔪᖃᓯᓐᓂᖅᐸᑦ ᐃᓱᒪᖓᒍᑦ ᖃᓄᐃᒍᑎᖃᑐᐃᓐᓇᕆᐊᓕᒻᒥᒃ, ᑕᐃᒪ ᖃᐅᔨᓴᖅᑕᐅᔪᖃᓯᓲᖑᕗᖅ. 
 
ᐊᕐᕌᒎᒃ ᒪᕐᕉᒃ ᓈᓕᖅᑑᒃ ᐊᒥᓱᙳᐹᓪᓕᖅᓯᒪᕕᐹᓗᐃᑦ ᐱᓕᕆᕕᖁᑎᒃᑲ ᐊᒻᒪᓗ ᐃᓱᒪᒥᒃ ᕿᒥᕐᕈᓂᐅᓯᒪᒧᑦ 
ᐃᖅᑲᖅᑐᐃᕕᑦᑎᒎᖅᓯᒪᔪᑦ, ᐊᒻᒪᓗ ᐱᓕᕆᖃᑎᖃᖅᑐᒍᑦ ᐋᓐᓂᐊᖃᕐᓇᖏᑦᑐᓕᕆᔨᓂᒃ ᖃᐅᔨᓇᓱᐊᖅᓱᑕ ᖃᓄᖅ 
ᐋᖅᑭᑦᓯᒪᑦᓯᐊᕈᓐᓇᕐᒪᖔᖅ ᓇᓗᓇᐃᖅᓯᑦᓯᐊᖃᑦᑕᕐᓂᖅ ᓄᓇᕗᒻᒥ. ᒫᓐᓇ, ᒫᓐᓇᐅᓂᖓᓂ, 
ᐊᐅᓚᑦᑎᖃᑦᑕᕆᐊᖃᓲᕆᒐᑦᑎᒍ ᐃᓱᒪᖏᑦ ᖃᐅᔨᓴᖅᑕᐅᔭᖅᑐᖅᑎᑦᓱᒋᑦ, ᑕᐃᒪ ᑕᒪᓐᓇ ᖃᐅᔨᑦᓯᐊᕋᓱᐊᖅᑕᕗᑦ 
ᐊᑲᐅᓈᕐᓂᖅᐸᐅᒍᑎᐅᓲᖑᒻᒪᖔᖅ ᐋᖅᑭᓐᓇᓱᐊᕐᓗᒍ ᑕᒪᓐᓇ. ᑕᒪᓐᓇ ᐃᓱᒫᓘᑕᐅᖏᓐᓇᑦᓯᐊᓲᖅ ᐊᒻᒪᓗ ᐅᕙᒍᑦ 
ᐃᓱᒫᓗᒋᑦᓱᑎᒍ. ᖁᔭᓐᓇᒦᒃ, ᐅᖃᖅᑎ.   
 
ᐅᖃᖅᑎ (ᑐᓵᔨᒃᑯᑦ):  ᓯᕗᓪᓕᖅᐹᒥ ᐃᓚᒋᐊᕆᒍᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ.  ᖁᔭᓐᓇᒦᖅᑕᕋ ᒥᓂᔅᑕ ᑭᖑᒻᒫᖓ ᑕᒪᑦᓱᒥᖓ. ᒥᓂᔅᑕ ᑐᑭᓯᓐᓇᑎᑦᓯᒋᐊᕈᓐᓇᖅᑲ 
ᓱᓇ ᑕᒪᒃᑯᓄᖓ ᑐᕌᕐᕕᖃᓪᓚᕆᓪᓗᓂ ᖃᓄᐃᒍᓐᓃᖅᓴᐅᑕᐅᓗᓂ ᐱᔨᑦᓯᐅᑎᐅᕙ 
ᐊᑐᐃᓐᓇᐅᑎᑕᐅᓗᓂ ᐊᕐᕌᒍᑭᑦᑐᓄᑦ ᐱᓂᕐᓗᐸᑦᑐᓄᑦ ᓇᔾᔨᐊᖑᑦᓱᑎᒃ ᐋᖓᔮᕈᑕᐅᖃᑦᑕᕐᓂᑯᒥᓂᕐᓄᑦ 
ᐊᔪᕈᑎᑖᖅᓯᒪᓄᑦ? ᖁᔭᓐᓇᒦᒃ, ᐅᖃᖅᑎ.   
 
ᐅᖃᖅᑎ (ᑐᓵᔨᒃᑯᑦ):  ᐅᑲᓖᖅ. 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ.  ᒫᓐᓇ ᐃᒪᐃᓲᖑᒧᒍᑦ ᑕᒪᒃᑯᐊ ᑐᓴᖅᑕᐅᓚᐅᙱᓐᓂᖏᓐᓂ 
ᐃᖅᑲᖅᑐᐃᕕᓐᓂ, ᐃᓱᒪᓯᐅᖅᑕᐅᔪᖃᓲᖅ ᖃᐅᔨᓴᖅᑕᓂᒃ ᐊᓱᐃᓪᓛᒃ ᐃᖅᑲᖅᑐᐃᕕᒻᒥ ᑐᑭᑖᕈᑕᐅᑦᑕᖅᑯᖅ ᓇᐅᒃᑯᑦ 
ᐱᐅᓈᕐᓂᖅᐹᒥᒃ ᒪᒥᓴᖅᑕᐅᓂᐊᖅᑎᓪᓗᒍ ᐃᓄᒃ, ᓇᓗᓇᐃᖅᑕᐅᓚᐅᖅᑎᓪᓗᒍ ᖃᐅᔨᓴᕐᓂᒃᑯᑦ. 
 
ᒫᓐᓇ, ᐱᔭᕆᐊᑐᔪᓕᔪᖅ ᐅᐱᓐᓇᕋᓂ ᐱᑕᖃᙱᓇᑦᑕ ᐃᖅᑲᓇᐃᔭᖅᑎᓂᒃ ᖃᐅᔨᓴᕈᓐᓇᖅᑐᓂᒃ ᐃᓱᒪᖏᓐᓂᒃ 
ᑕᒪᒃᑯᐊ ᐃᓗᐊᓂ ᓄᓇᕗᑦ, ᑭᓯᐊᓂ, ᐱᓕᕆᖃᑎᖃᖅᑐᒍ ᐋᓐᓂᐊᖃᕐᓇᖏᑦᑐᓕᕆᔨᓂᒃ ᑕᒪᒃᑯᐊ 
ᐱᔪᓐᓇᕐᓂᐊᕈᒪᓗᒋᑦ. ᐱᔭᕆᐊᑐᔪᐊᓗᒃ ᐅᕙᑦᑎᓐᓄᑦ ᐊᑐᐃᓐᓇᐅᑎᑦᓯᒋᐊᖅ ᐱᓕᕆᐊᓂᒃ ᑕᐃᒪᐃᑦᑐᓅᖓᔪᓂᒃ 
ᐊᖅᑯᑎᒋᓗᒍ ᐃᖅᑲᖅᑐᐃᕕᓕᕆᕕᒃ ᐅᐱᓐᓇᕋᓂ ᐃᖅᑲᓇᐃᔮᖃᖅᑐᒍ ᐊᓄᓪᓚᑦᓰᕕᒻᒨᕆᓂᕐᓂᒃ ᐱᕋᔭᓂᒃ ᐊᒻᒪᓗ 
ᑕᒪᓐᓇ ᐱᓕᕆᐊᕆᒃᑲᓐᓂᕆᐊᖃᕐᓂᐊᖅᓱᑎᒍ. ᖁᔭᓐᓇᒦᒃ, ᐅᖃᖅᑎ.   
 
ᐅᖃᖅᑎ (ᑐᓵᔨᒃᑯᑦ):  ᑐᖏᓕᐊ ᐃᓚᒋᐊᕈᑏᑦ, ᐱᑕᓴᓐ.  
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᓱᓕ, ᖁᔭᓐᓇᒦᖅᑲᕋ ᐊᖓᔪᖅᑳ ᑭᐅᔾᔪᑎᖓᓄᑦ. ᐊᖓᔪᖅᑳ ᐅᕙᑦᑎᓐᓄᑦ 
ᐅᖃᕈᓐᓇᖅᑲ ᖃᑦᑎᓂᒃ ᑲᒪᒋᔭᖃᖃᑦᑕᕐᒪᖔᑕ ᐃᓐᓇᕐᓂᒃ ᐃᑲᔪᖅᑕᐅᕕᒃᑰᐸᑦᑐᓂᒃ ᐃᒥᐊᓗᒻᒧᑦ ᐊᑦᑐᖅᑕᐅᓯᒪᔪᓂᒃ? 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ):  ᐊᖓᔪᖅᑳ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᒫᓐᓇ ᑎᑎᕋᕐᓯᒪᔪᓂᒃ ᑖᒃᑯᓂᖓ ᐱᓯᒪᑦᑎᖏᓐᓇᒪ, ᑭᓯᐊᓂ 
ᖃᐅᔨᒋᐊᓛᖅᑯᖓ ᑕᒪᑐᒥᖓ. ᐅᖃᖅᑲᐅᒐᒪ, ᐃᑲᔪᖅᑕᐅᕕᓕᕆᔨᒃᑰᖏᑦᑐᑦ ᑐᑭᑖᕈᑎᖃᖃᑦᑕᖏᒻᒪᑕ ᐃᓄᒃ 
ᐃᒥᐊᓗᒻᒧᑦ ᐊᑦᑐᖅᑕᐅᓯᒪᓂᖃᕐᒪᖔᖅ ᐅᕝᕙᓘᓐᓃᑦ ᐃᒥᐊᓗᒻᒧᑦ ᐃᑦᑕᑦᑕᐅᓂᑰᒻᒪᖔᖅ ᓇᔾᔨᐊᖑᓪᓗᓂ. ᑕᒪᓐᓇ 
ᐃᖅᑲᖅᑐᐃᕕᑦᑎᒍᑦ ᑲᒪᒋᔭᐅᖃᑦᑕᖅᑐᖅ. ᑕᒪᓐᓇ ᖃᐅᔨᒋᐊᒃᑲᓐᓂᕈᓐᓇᐸᓪᓚᐃᒐᒃᑯ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ):  ᑭᖑᓪᓕᖅᐹᖅ ᐃᓚᒋᐊᕈᑏᑦ, ᐲᑕᓴᓐ.  
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃᑲᓂᖅᑲᕋ ᐊᖓᔪᖅᑳ. ᓄᓇᕗᒥ ᐃᖅᑲᖅᑐᐃᕕᓕᕆᔾᔪᑎ ᓘᑦᑖᒧᑦ 
ᖃᐅᔨᒍᑕᐅᓯᒪᔪᒥᒃ ᐃᒥᐊᓗᒻᒧᑦ ᐃᑦᑕᑦᑕᐅᓯᒪᒻᒪᖔᑦ ᐃᓱᒪᔅᓴᕐᓯᐅᕈᑎᖃᖃᑦᑕᖅᑲ ᐃᖅᑲᑐᖅᑕᐅᑎᓪᓗᒋᑦ 
ᑐᑭᑖᕈᑕᐅᓂᐊᖅᑎᓪᓗᒋᓪᓘᓐᓃᑦ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ):  ᐊᖓᔪᖅᑳ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᑕᐃᒫᒃ ᖃᐅᔨᓴᖅᑕᐅᓲᖑᕗᑦ ᐃᓱᒪᒋᔭᐅᑎᓪᓗᒋᑦ 
ᐃᖅᑲᖅᑐᐃᒍᑕᐅᔪᑦ, ᑕᒪᓐᓇ ᐃᓱᒪᔅᓴᕐᓯᐅᕈᑕᐅᕙᑦᑐᖅ ᕿᒥᕐᕈᔭᐅᕙᑦᑐᖅ. ᑕᒪᓐᓇ ᑐᑭᓯᓯᒪᔭᕋ ᑕᐃᒫᒃ 
ᑮᓇᐅᔭᑐᕈᑎᔅᓴᑦ ᐃᖅᑲᖅᑐᐃᓂᓕᕆᓂᕐᒧᑦ ᐃᓱᒪᒥᒃ ᖃᐅᔨᓴᕐᓂᕐᒧᑦ ᐊᒥᓱᕈᕆᐊᕐᓯᒪᒍᑎᖃᓗᐊᖅᑐᖅ. ᖁᔭᓐᓇᒦᒃ, 
ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᒪᓕᒐᓕᐅᖅᑎ ᕼᑦᓴᓐ ᐸᐃᒧᑦ, ᑲᑦᑐᒃ.  
 
ᐊᐱᖅᑯᑦ 343 - 2(2): ᓄᓇᕗᒻᒥᐅᑦ ᖃᓪᓗᓈᑦ ᐊᓄᓪᓚᔅᓰᕕᔾᔪᐊᖏᓐᓂ 
 
ᑲᑦᑐᒃ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᓂᐊᖅᑕᕋ ᐊᖓᔪᖅᑳ ᐃᖅᑲᖅᑐᐃᓂᓕᕆᓂᕐᒧᑦ 
ᐱᔾᔪᑎᒋᓪᓗᒋᑦ ᐃᓄᐃᑦ ᑕᐃᒃᑯᐊ ᖃᓪᓗᓈᑦ ᐊᓄᓪᓚᔅᓰᕕᔾᔪᐊᖏᓐᓃᐸᑦᑐᑦ. 

ᐱᐅᓂᖅᓴᐅᒐᔭᖅᐸᓪᓚᐃᔪᖅ ᑕᐃᒃᑯᐊ ᑎᒍᔭᐅᖅᑲᕙᑦᑐᑦ ᐅᑎᖅᑎᑕᐅᑉᐸᑕ ᓄᓇᕗᒻᒧᑦ. ᐱᔾᔪᑎᒋᓪᓗᒍ ᑕᒪᓐᓇ 
ᐅᖃᐅᓯᕆᔭᕋ ᐃᓚᖏᑦ ᐃᓅᔪᓐᓃᕋᐃᒻᒪᑕ, ᐊᔅᓱᕈᓪᓚᕆᖃᑦᑕᕐᖓᑕ ᐊᒻᒪᓗ ᕿᔅᓵᒋᐊᖃᖅᑎᑕᐅᕙᒐᑎᒃ, 
ᐊᖏᕈᑎᒋᔪᓐᓇᖃᑦᑕᕐᓇᒋᓪᓘᓐᓃᑦ.  
 
ᐊᐱᕆᔪᒪᔭᕋ ᐊᖓᔪᖅᑳ ᑎᒍᔭᐅᖅᑲᔪᑦ ᖃᖓ ᐅᑎᖅᑎᑕᐅᓛᕐᒪᖔᑕ ᓄᓇᕗᒻᒧᑦ, ᐅᕝᕙᓘᓐᓃᑦ 
ᐃᓱᒪᔅᓴᕐᓯᐅᕈᑕᐅᒻᒪᖔᖅ? ᖁᔭᓐᓇᒦᒃ, ᐅᖃᖅᑎ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ.  ᒪᕐᕉᒃ ᐅᖓᑖᓄᑦ ᑎᒍᔭᐅᖅᑲᓂᐊᖅᑎᓪᓗᒋᑦ, ᖃᓪᓗᓈᑦ 
ᓄᓇᖓᓐᓄᑦ ᐊᓄᓪᓚᔅᓰᕕᔾᔪᐊᓕᐊᖅᑎᑕᐅᓲᑦ. ᐊᔅᓱᕈᕐᓇᖅᑐᒃᑰᕈᑎᒋᖃᑦᑕᕐᓯᒪᔭᕗᑦ ᐱᔾᔪᑎᒋᓪᓗᒍ 
ᐅᖃᐅᑎᒐᓱᖃᑦᑕᕋᓗᐊᕋᑦᑎᒍ ᒐᕙᒪᑐᖃᒃᑯᑦ ᐊᓄᓪᓚᔅᓰᕕᔾᔪᐊᖅᑖᕆᐊᖃᕐᓂᕋᖅᑐᑕ, ᐅᕝᕙᓘᓐᓃᑦ 
ᑕᒪᐅᙵᖅᑎᑕᐅᖁᓪᓗᒋᑦ ᐱᔾᔪᑎᒋᓪᓗᒍ ᐊᒥᓱᓂᒃ ᖃᓪᓗᓈᑦ ᓄᓇᖓᓐᓃᑦᑐᖁᑎᖃᕋᑦᑕ ᐊᓄᓪᓚᔅᓰᕕᓐᓂᒃ. 
ᐱᓗᐊᖅᑐᒥᑦ ᖃᓄᐃᑦᑐᖃᕋᐃᒻᒪᑦ ᐃᓚᖏᓐᓂᒃ ᖃᓂᒋᓂᖅᓴᖏᓐᓂᒃ, ᓲᕐᓗ ᑐᖁᔪᖃᖅᑎᓪᓗᒍ. ᖁᔭᓐᓇᒦᒃ, 
ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ):  ᓯᕗᓪᓕᖅ ᐃᓚᒋᐊᕈᑏᑦ, ᑲᑦᑐᒃ.  
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᖅᑲᖅᑐᐃᕕᒃᑰᖅᑳᓱᑦ ᓄᓇᕗᒥ ᐊᒻᒪᓗ ᑐᑭᓕᐅᕈᑕᐅᓲᑦ ᑕᒫᓂ. ᑕᒫᓂ 
ᑐᑭᑖᕈᑕᐅᒐᒥᒃ ᐊᒻᒪᓗ ᓈᒻᒪᑦᑑᔮᙱᓪᓚᕆᒃᑲᓗᐊᕐᖓᑦ ᖃᓪᓗᓈᑦ ᓄᓇᖓᓐᓄᑦ 
ᐊᓄᓪᓚᔅᓰᕕᓕᐊᖅᑎᑕᐅᖃᑦᑕᕐᓂᖏᑦ.  
 
ᐊᖓᔪᖅᑳ ᐃᖅᑲᖅᑐᐃᓂᓕᕆᓂᕐᒧᑦ ᐱᓕᕆᐊᖃᓪᓚᕆᙳᓱᑉᐸᑦ ᑕᒪᑐᒥᖓ ᐊᔅᓱᕈᕐᓗᓂ ᑕᒫᓂ ᓴᓇᔭᐅᑎᑦᑎᓗᓂ 
ᐊᓄᓪᓚᔅᓰᕕᔾᔪᐊᕐᒥᑦ ᐃᓂᒋᔭᐅᖃᑦᑕᓂᐊᖅᑐᒥᒃ ᑎᒍᔭᐅᖅᑲᕙᑦᑐᓄᑦ ᓄᓇᕗᑦ ᓯᓚᑖᓂ? ᐊᖓᔪᖅᑳ ᐅᕙᑦᑎᓐᓄᑦ 
ᐅᖃᕈᓐᓇᖅᑲ ᐱᓕᕆᕕᐊ ᑐᑭᑖᕈᑎᖃᕐᓂᐊᕐᓂᕋᕐᓗᒍ ᖃᖓᒃᑯᑦ ᑕᒪᓐᓇ ᑲᒪᒋᔭᐅᓛᕐᒪᖔᖅ, ᐅᕝᕙᓘᓐᓃᑦ 
ᐅᖃᖃᑎᒌᒍᑕᐅᕙᒻᒪᖔᖅ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒐᕙᒪᑐᖃᒃᑯᑦ ᑲᒪᒋᔭᖃᑦᑐᑦ ᐊᓄᓪᓚᒃᓰᕕᒻᒦᓐᓂᐊᕐᕈᑎᒃ 
ᐊᕐᕌᒎᓐᓄᑦ ᒪᕐᕉᓐᓄᑦ ᐅᖓᑖᓄᓪᓘᓐᓃᑦ. 
 
ᐃᑲᔫᑎᖃᕐᓂᖅᓴᐅᒐᔭᖅᑑᒐᓗᐊᕐᓕ ᐊᓄᓪᓚᒃᓰᕕᖃᕈᑦᑕ ᑕᒫᓂ ᓄᓇᕗᒻᒥ ᐊᒻᒪᓗ ᖃᓂᕐᓂᖅᓴᐅᒐᔭᖅᑐᑎᒃ 
ᓄᓇᓕᖏᓐᓄᑦ. ᐱᐅᓂᖅᓴᓂᒃ ᐱᔨᑦᑎᕈᑎᖃᕈᓐᓇᕋᔭᖅᑐᒍᑦ ᑖᒃᑯᓄᖓ ᑕᒪᒃᑯᓄᖓ ᐊᓂᕙᓪᓕᐊᔪᓄᑦ 
ᐃᓂᖃᑦᑎᐅᓕᕋᐃᑉᐸᑕ ᐃᖅᑲᑐᖅᑕᐅᔾᔪᑎᒥᓂᕐᒥᓂᒃ ᐱᐊᓂᒃᓯᓇᓱᐊᕐᓗᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐹᓇᐸᔅ. 
 
ᐊᐱᖅᑯᑦ 344 - 2(2): ᐱᔨᑦᑎᕈᑎᑦᑎᐊᕙᐅᓂᖅᓴᓂᑦ ᐃᓐᓇᑐᖃᕐᓄᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑲᔪᓯᓗᖓ ᐅᖃᐅᓯᕆᖅᑲᐅᔭᓐᓂᒃ ᒪᓕᒐᓕᐅᖅᑏᑦ ᐅᖃᐅᓯᖏᑎᒍᑦ, 
ᑐᕌᖅᑎᓐᓂᐊᕐᕌᒃᑯᑦ ᐊᐱᖅᑯᑎᒐ ᐊᖓᔪᖅᑳᖓᓄᑦ ᐱᓕᕆᕕᒃᑯᑦ ᐃᓕᖅᑯᓯᖅ, ᐅᖃᐅᓯᖅ, ᐃᓐᓇᑐᖃᐃᓐ ᐊᒻᒪᓗ 
ᐃᓅᓱᒃᑐᐃᑦ ᐊᒻᒪᓗ ᐱᑦᔪᑎᖃᑦᑐᖅ ᐃᓐᓇᑐᖃᕐᓂᒃ ᐱᔨᑦᑎᖅᑕᐅᑦᑎᐊᖃᑦᑕᓂᖅᓴᐅᖁᓪᓗᒋᑦ. 

ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐱᓕᕆᕕᐊᑕ ᐃᓕᖅᑯᓯᖅ, ᐅᖃᐅᓯᖅ, ᐃᓐᓇᑐᖃᐃᓐ ᐊᒻᒪᓗ ᐃᓅᓱᒃᑐᐃᑦ, 
ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᑕᒪᑐᒧᖓᓕ ᐃᓐᓇᑐᖃᒃᑯᕕᓐᓄᑦ ᐊᒻᒪᓗ ᐊᑦᔨᒌᖏᑦᑐᑦ ᐃᑲᔪᖅᑐᕈᑎᐅᔪᑦ 
ᐱᑕᖃᑦᑎᑕᐅᕙᑦᑐᑦ. ᒪᓕᒐᓕᐅᖅᑎ ᓇᓗᓇᐃᖅᓯᖁᓪᓗᒍ ᖃᓄᖅ ᐅᖃᕋᓱᒻᒪᖔᖅ ᐃᓪᓗᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓇᓗᓇᐃᑦᑎᐊᑲᐃᓐᓇᕈᒃ ᐊᐱᖅᑯᑏᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓇᓗᓇᐃᕐᓗᒍ ᐱᑦᔪᑎᒋᔭᕋ, ᓲᕐᓗ, ᓄᓇᒋᔭᑦᓯᓐᓂ ᐱᑕᖃᕐᒪᑦ 
ᐋᓐᓂᐊᕕᒥᓂᑐᖃᕐᒥᒃ ᐊᑐᖅᑕᐅᔪᑦ ᐃᓐᓇᑐᖃᕐᓄᑦ ᐃᑲᔪᖅᕕᐅᓪᓗᓂ ᐃᓅᓱᒃᑐᓄᑦ. ᐃᒪᐃᖃᑦᑕᕐᒪᑕ, ᑖᒃᑯᐊ 
ᐃᓐᓇᑐᖃᐃᑦ ᓇᒻᒥᓂ ᓂᐅᕕᖃᑦᑕᕆᐊᖃᓲᖑᒻᒪᑕ ᐅᖅᑯᓵᑎᖓᑕ ᐅᖅᓱᒃᓴᖓᓂᒃ ᐊᒻᒪᓗ ᐊᑕᐅᓯᐊᕋᓗᐊᖅᑐᑎᒃ 
ᐅᖃᐅᔾᔭᐅᓯᒪᔪᒍᑦ ᑖᒃᑯᐊ ᐃᓐᓇᑐᖃᐃᓐ ᐸᐃᑉᐹᓕᕆᔪᓐᓇᖅᑐᒥᒃ ᐃᖅᑲᓇᐃᔭᖅᑎᖃᖏᒻᒪᑕ. 
 
ᑕᒪᒃᑯᓇᓂ ᒥᑭᔫᑕᐅᓂᖅᓴᓂᒃ ᓄᓇᓕᓐᓂ, ᐱᑕᖃᖏᑎᐊᕐᒪᕆᒻᒪᑕᓕ ᐃᓐᓇᒃᑯᕕᓐᓂᒃ ᐊᒻᒪᓗ ᖃᓄᑐᐃᓐᓇᑦᑎᐊᖅ 
ᐃᑲᔪᖅᑐᖅᑕᐅᖏᑎᐊᖅᑐᑎᒃ. ᐊᐱᕆᔪᒪᓪᓗᖓ ᐊᖓᔪᖅᑳᒥᒃ ᖃᓄᖅ ᐃᑲᔪᖅᑐᐃᒍᑎᖃᑉᐸᒻᒪᖔᑕ ᐃᓐᓇᑐᖃᕐᓄᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᑕᒪᒃᑯᓄᖓᓕ ᐱᑕᖃᑉᐸᒌᖅᑐᓄᑦ ᐃᓪᓗᓄᑦ, ᑮᓇᐅᔭᖃᑦᑎᒃᑎᖃᑦᑕᖏᑦᑐᒍ 
ᐊᑐᖅᑕᐅᓂᖏᓐᓄᑦ, ᐅᖅᓱᐊᓗᖓᓄᑦ, ᐊᒻᒪᓗ ᐊᓯᖏᓐᓄᑦ. ᑭᓯᐊᓂᓕ ᑲᑐᔾᔨᖃᑎᒌᑦᑐᖃᑉᐸᑦ ᓄᓇᓕᓐᓂ, 
ᐱᑕᖃᑦᑐᖅ ᐃᒪᓐᓇᑐᐃᓐᓇᕐᓂᒃ $2,000 ᑐᓂᔭᐅᖃᑦᑕᖅᑐᖅ ᒐᕙᒪᒃᑯᓐᓂᑦ ᐊᒻᒪᓗ ᐊᑐᖅᑕᐅᒍᓐᓇᖅᑐᓂ 
ᐃᓱᒪᔅᓲᑕᐅᓗᓂ ᑖᒃᑯᓇᙵᑦ ᑲᑐᔾᔨᖃᑎᒌᓄᑦ. 
 
ᐊᓯᐊᓂᒃᑕᐅᖅ ᑮᓇᐅᔭᓂᒃ ᐱᑕᖃᕐᒥᔪᒍᑦ ᐊᑐᖅᑕᐅᒍᓐᓇᖅᑐᑦ ᓴᓇᒋᐊᕈᑎᒃᓴᓄᑦ ᐃᓐᓇᑐᖃᒃᑯᕕᓐᓄᑦ. 
ᑮᓇᐅᔭᖃᑦᑎᒃᑎᖃᑦᑕᖅᑐᒍᑦ ᑖᒃᑯᓄᖓᐃᓐᓇᖅ, ᐊᐅᓚᑦᔪᑎᓄᓪᓕ ᐊᒻᒪᓗ ᒪᑭᒪᐅᑎᓄᑦ, ᐱᑕᖃᖏᑦᑐᖅ ᑮᓇᐅᔭᓂᒃ 
ᓇᓗᓇᐃᖅᑕᐅᓯᒪᔪᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑏᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑭᐅᔾᔪᑎᖓ ᐊᖓᔪᖅᑳᑉ, ᐱᓕᕆᕕᓯ ᐸᕐᓇᒍᑎᓕᐅᖅᐸᑦ ᓴᓂᖅᕙᐃᓗᑎᒃ 
ᑮᓇᐅᔭᓂᒃ ᐃᑲᔪᖅᑐᐃᔾᔪᑎᐅᓂᐊᖅᑐᓂᒃ ᐊᒻᒪᓗ ᐊᑐᖅᑕᐅᓂᐊᖅᑐᓄᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐸᕐᓈᒍᑎᓕᐅᖅᓯᒪᖏᑦᑐᒍᑦ ᑕᒪᑐᒧᖓ, ᐅᖃᕈᓐᓇᑐᐃᓐᓇᖅᑐᖓᓕ ᒪᓕᒃᑲᑦᑕ 
ᐃᓄᐃᑦ ᐱᖅᑯᑎᓯᖃᖓᓂᒃ. 
 
ᑕᒪᑐᒧᖓᓕ ᐃᓕᖅᑯᓯᑐᖃᕐᓄᑦ ᐱᓕᕆᐊᒃᓴᐃᑦ, ᐊᒻᒪᓗ ᐱᓗᐊᖅᑐᒥᒃ ᐱᖅᑯᓯᑐᖃᑦᑎᒍᑦ ᐃᑲᔪᕐᓂᖅ 
ᐅᖃᖃᑎᒌᓐᓂᒃᑯᑦ, ᐱᓕᕆᖃᑎᖃᕋᓱᖃᑦᑕᖅᑐᒍᑦ ᑕᒪᒃᑯᓂᖓ ᑲᑐᔾᔨᖃᑎᒌᓂᒃ ᐱᑕᖃᑦᑎᑦᑎᓇᓱᐊᖅᑐᑕ 
ᑕᐃᒪᓐᓇᐃᑦᑐᓂᒃ ᐱᔨᑦᑎᕈᑎᓂᒃ ᐊᒻᒪᓗ ᐱᓕᕆᖃᑎᖃᑉᐸᑦᑐᑕ ᐋᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪᓗ 
ᐃᖅᑲᑦᑐᐃᕕᓕᕆᔨᒃᑯᓐᓂᑦ. 

ᑭᓱᓕᒫᑦ ᐋᖅᑭᓱᖅᑕᐅᓚᐅᖅᑎᓪᓗᒋᑦ, ᐅᖃᖅᑎ, ᐃᓱᒪᕗᖓᓕ ᐊᖏᖃᑎᒌᒍᓐᓇᕈᑦᑕ ᖃᓄᐃᑦᑐᓂᒃ ᐱᓕᕆᐊᒃᓴᓂᒃ 
ᐱᑕᖃᑦᑐᖃᕆᐊᖃᒻᒪᖔᖅ ᐊᒻᒪᓗ ᑕᐃᒃᑯᐊ ᐱᖓᓱᑦ ᐱᓕᕆᕕᐅᔪᑦ ᐊᖏᕐᒪᖔᑕ, ᑕᐃᒪ 
ᖃᓄᖅᑑᕈᑎᒋᔪᓐᓇᓂᐊᖅᑕᕗᑦ. ᑭᓯᐊᓂ, ᒫᓐᓇᐅᔪᖅ, ᐊᑐᐃᓐᓇᖁᑎᖃᙱᓇᑦᑕ. ᑭᓯᐊᓂᓕ, 
ᐅᖃᖃᑎᒌᒍᑎᒋᕙᓪᓕᐊᓕᖅᑕᕗᑦ ᑕᒪᓐᓇ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑐᖏᓕᐊ ᐃᓚᒋᐊᕈᑏᑦ, ᐹᓇᐸᔅ.  
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒫᓐᓇ ᑎᑎᕋᕐᓯᒪᔪᓂᒃ ᐊᑐᐃᓐᓇᖅᑕᖃᙱᑦᑐᖅ ᓄᓇᓕᕋᓛᖑᓂᖅᓴᓂᑦ 
ᖃᓄᖅ ᐱᔪᓐᓇᕋᔭᕐᒪᖔᑕ ᐱᓕᕆᕕᒻᒧᑦ ᐊᒻᒪᓗ ᖃᓄᖅ ᐃᑲᔪᖅᑕᐅᔪᓐᓇᕐᒪᖔᑕ ᑎᑎᕋᖅᑎᓄᑦ ᐃᑲᔪᕈᓐᓇᖅᑐᓄᑦ 
ᐊᓪᓚᕝᕕᓕᕆᔨᓄᓪᓘᓐᓃᑦ. ᓴᖅᑮᔪᓐᓇᖅᑲᑦ ᑕᐃᒃᑯᓂᖓ ᑎᑎᕋᕐᓯᒪᔪᓂᒃ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑕᐹᕐᔪᒃ.  
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᖃᖅᑭᑖ ᐃᓅᓯᓕᕆᔨᓂᒃ? 
 
ᓴᓂᕋᔭᒃ ᐆᑦᑑᑎᒋᓗᒍ, ᐃᓪᓗᓕᐅᓚᐅᕐᓯᒪᒻᒪᑕ ᑮᓇᐅᔭᖃᖅᑎᑕᐅᓪᓗᓂ ᐃᓕᖅᑯᓯᓕᕆᔨᒃᑯᓐᓂᒃ, ᐊᒻᒪᓗ ᖃᐅᔨᒪᔭᕋ 
ᐃᒡᓗᓕᒃ ᐱᔪᒻᒪᑕ ᑮᓇᐅᔭᓂᒃ ᓴᓇᒋᐊᕈᑎᔅᓴᓂᒃ ᐃᓪᓗᒥᒃ. ᑮᓇᐅᔭᓂᒃ ᑐᓂᓯᓯᒪᒐᑦᑕ ᐃᓪᓗᒧᑦ ᐃᓄᑐᖃᕐᓄᑦ 
ᐃᓅᓯᓕᕆᕕᐅᖃᑦᑕᓂᐊᖅᑐᒧᑦ.  
 
ᑐᓂᓯᔪᓐᓇᖅᑐᒍᑦ ᐋᖅᑭᔅᓱᐃᕙᓪᓕᐊᑎᓪᓗᒋᑦ ᑕᒪᒃᑯᓂᖓ ᐱᓕᕆᐊᔅᓴᓂᒃ, ᑭᓯᓂᐊ ᐃᓪᓗᓄᑦ 
ᐊᑐᖅᑕᐅᖏᓐᓇᖃᑦᑕᓂᐊᖅᑐᓄᑦ, ᑲᒪᒋᓂᖅᓴᕆᒻᒪᒋᓪᓕ ᑕᒪᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 
ᑲᒪᒋᔭᖃᙱᓇᑦᑕ ᓴᖅᑮᓂᕐᒥᒃ ᐃᓄᑐᖃᒃᑯᕕᓐᓂᒃ, ᑲᒪᒋᔭᖃᕐᓂᖅᓴᐅᕙᒃᑲᑦᑕᓕ ᓴᓇᒋᐊᕐᓂᕐᒥᒃ ᐃᓅᓯᓕᕆᓂᕐᒥᓪᓗ 
ᐊᓯᖏᓐᓂᓪᓗ. 
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ. ᐹᓇᐸᔅ.  
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᖃᐅᔨᒪᔪᖓ ᐃᓪᓗᓕᕆᔨᕐᔪᐊᒃᑯᑦ ᑲᒪᒋᔭᖃᖅᐸᒻᒪᑕ 
ᐃᓪᓗᖃᖅᑎᑦᑎᓂᕐᒥᒃ ᐃᓄᑐᖃᕐᓂᒃ ᐊᒻᒪᓗ ᑲᒪᒋᔭᖃᖅᐸᑦᑐᑎᒃ ᐃᓄᑐᖃᒃᑯᕕᓐᓂᒃ.  
 
ᐊᖓᔪᖅᑳ ᐅᖃᕋᑖᕐᖓᑦ ᐱᓕᕆᖃᑎᖃᕈᓐᓇᕐᓂᕋᖅᑐᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᐃᓄᓕᕆᔨᒃᑯᓂᓪᓗ 
ᐊᒻᒪᓗ ᐱᓕᕆᖃᑎᖃᕈᓐᓇᕐᓂᕋᖅᑐᓂ ᐃᖅᑲᖅᑐᐃᓂᓕᕆᔨᒃᑯᓐᓂᒃ ᐱᒋᐊᖅᐸᓪᓕᐊᓕᖅᑎᓪᓗᒋᑦ, ᑭᓯᐊᓂ 
ᓄᓇᓕᕋᓛᖑᓂᖅᓴᓂᑦ, ᐃᓄᑐᖃᒃᑯᕕᑦᑕᖃᐅᙱᒻᒪᕆᒻᒪᑦ ᓇᔪᖅᑕᐅᖃᑦᑕᓂᐊᖅᑐᒥᒃ. 
ᑎᑎᕋᖅᑎᖃᙱᑦᑎᐊᖅᑐᑎᓪᓗ ᐊᒻᒪᓗ ᑮᓇᐅᔭᖃᖅᑎᑕᐅᒐᑎᒃ.  
 
ᑕᐃᒪ, ᖃᓄᖅ ᐃᓕᖅᑯᓯᓕᕆᔨᒃᑯᑦ ᐃᑲᔪᖅᓯᕈᓐᓇᖅᑲᑦ ᐃᓄᑐᖃᕐᓂᒃ? ᑐᑭᓯᒋᐊᕈᑎᔅᓴᓂᒃ ᐱᓯᒪᑦᑎᖏᒻᒪᕆᑦᑐᑦ 
ᖃᓄᖅ ᐱᓇᓱᐊᕈᓐᓇᕐᒪᖔᑕ ᑮᓇᐅᔭᓂ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑕᐹᕐᔪᒃ.  

ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐅᑭᐊᔅᓴᖅ, ᑮᓇᐅᔭᓂᒃ ᐊᒥᐊᒃᑯᑕᖃᔪᒻᒪᑦ 
ᓴᓇᒋᐊᕈᑎᔅᓴᓂᒃ ᓄᑖᙳᕆᐊᕈᑎᔅᓴᓂᓪᓗ ᐃᓪᓗᑐᖃᕐᓄᑦ, ᐱᓗᐊᖅᑐᒥᑦ ᐃᓄᑐᖃᒃᑯᕕᓐᓄᑦ ᑲᑎᕕᐅᕙᑦᑐᓄᑦ.  
 
ᑮᓇᐅᔭᐃᑦ ᑐᕌᖓᒻᒪᑕ ᓴᓇᒋᐊᕈᑎᔅᓴᑐᐊᓄᑦ ᐊᒥᐊᒃᑯᒥᐅᓂᐅᓪᓗᑎᒃ. ᒪᓕᒐᓕᐅᖅᑎᐅᖃᑎᒃᑲᓗ ᒪᓕᒐᓕᐅᖅᑎᓗ 
ᐊᐱᖅᑯᑎᓕᒃ ᑐᓴᕋᑖᕐᖓᑦ ᐱᓇᓱᐊᕋᔭᕐᓂᑎᓐᓂᒃ ᑮᓇᐅᔭᓂᒃ ᑭᓇᑐᐃᓐᓇᖅ ᓴᓇᔪᒪᓂᐊᑐᐊᕈᓂ ᐃᓄᑐᖃᒃᑯᕕᔅᓴᒥᒃ 
ᐱᓇᓱᐊᕈᓐᓇᕐᖓᑦ. $200 ᑕᐅᓴᓐᓂᒃ ᑮᓇᐅᔭᖅᑕᖃᕐᓂᕐᖓᑦ ᐊᑐᐃᓐᓇᓂᒃ ᑕᒪᑐᒧᖓ ᑐᕌᖓᔪᓂᒃ ᐊᒻᒪᓗ 
ᖃᐅᔨᒃᑲᐃᓯᒪᔪᒍᑦ ᑭᒃᑯᑐᐃᓐᓇᕐᓂᒃ ᑕᖅᑳᓂ ᐊᒻᒪᓗ ᖃᐅᔨᒃᑲᐃᓯᒪᒋᓪᓗᑕ ᒪᓕᒐᓕᐅᖅᑎᓂᒃ ᒪᓕᒐᓕᐅᕐᕕᒻᒥ 
ᑕᒪᑐᒪ ᒥᔅᓵᓄᑦ.  
 
ᐊᑐᖅᓯᒪᓪᓗᑕᓗ ᐊᓯᖏᓐᓂᒃ ᐊᖅᑯᑎᐅᔪᓂᒃ ᖃᐅᔨᒃᑲᐃᓂᕐᒧᑦ ᑭᒃᑯᑐᐃᓐᓇᕐᓂᒃ ᐱᓗᐊᖅᑐᒥᑦ ᐱᔾᔪᑎᒋᓪᓗᒍ 
ᑮᓇᐅᔭᐃᑦ ᐊᑐᖅᑕᐅᑦᑎᐊᕆᐊᖃᕐᖓᑕ ᐊᒻᒪᓗ ᑲᒪᒋᔭᐅᑦᑎᐊᕆᐊᖃᕐᖓᑕ. ᐃᓪᓗᑕᖃᖅᑲᑦ ᒫᓐᓇ 
ᓇᖅᐸᖅᑕᐅᔭᕇᖅᓯᒪᔪᒥᒃ ᓄᓇᓕᓐᓂᑦ, ᑮᓇᐅᔭᖅᑕᓕᒃ ᐊᑐᐃᓐᓇᓂᒃ ᓴᓇᒋᐊᕈᑎᔅᓴᓂᒃ ᐱᓇᓱᐊᕐᓂᒃᑯᑦ ᑕᐃᒃᑯᓂᖓ 
ᑮᓇᐅᔭᓂᒃ. ᐱᓕᕆᖃᑦᑕᕋᑦᑕ ᑐᓴᕋᔅᓴᓕᕆᔨᑎᒍᑦ ᓄᓇᑦᓯᐊᕐᒥ ᐱᕙᓪᓕᐊᔪᓕᕆᔨᓂᒃ ᐊᒻᒪ ᐅᑭᐊᔅᓵᖑᔪᔪᖅ, 
ᖃᐅᔨᒃᑲᐃᓯᒪᔪᔪᒍᑦ ᓄᓇᕗᒻᒥᐅᓂᒃ ᑐᓴᕋᔅᓴᑎᒍᑦ.  
 
ᐊᔅᓱᕈᕐᓂᖅᓴᐅᓗᑕ ᐱᓕᕆᔪᓐᓇᖅᑐᒍᑦ. ᓱᑲᑦᑐᒃᑯᑦ ᓄᓇᓖᑦ ᕼᐊᒪᓚᖏᓐᓄᑦ ᐊᐅᓪᓚᑦᑎᑦᑎᓯᒪᒻᒥᔪᒍᑦ. 
ᖃᐅᔨᒪᒃᑲᓂᙱᓐᓇᒪ ᖃᓄᒃᑲᓐᓂᖅ ᑐᓴᖅᑎᑦᑎᔭᕆᐊᔅᓴᖅ ᑭᒃᑯᑐᐃᓐᓇᕐᓂᒃ ᑭᓯᐊᓂ ᐃᑲᔪᖅᓯᒋᐊᕈᑎᔅᓴᖃᕈᕕᑦ 
ᖃᓄᖅ ᖃᐅᔨᒃᑲᐃᑲᓐᓂᕈᓐᓇᕐᒪᖔᑦᑕ ᐃᓄᓕᒫᓂᒃ ᑐᓴᖅᑕᐅᑦᑎᐊᕋᔭᕐᒥᔪᖅ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ):  ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᓄᓕᒻᒧᑦ, ᓇᑦᑎᖅ. 
 
ᐊᐱᖅᑯᑦ 345 - 2(2): ᐊᖓᔪᖅᑲᐅᑏᑦ ᖃᑎᒻᒪᖃᑎᖃᕈᒫᕐᓂᐊᖅᑐᑦ ᐃᓪᓗᓕᒑᕐᔪᒻᒥᐅᑦ ᐆᒪᔪᕐᓂᐊᖅᑎᖏᑕ 

ᑲᑎᒻᒪᔨᖏᓐᓂᒃ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ.  ᑐᕌᖅᑎᒍᒪᔭᕋ ᐊᐱᖅᑯᑎᒐ ᒥᓂᔅᑕᖓᓄ ᐊᕙᑎᓕᕆᔨᒃᑯᑦ. 
 
ᐃᑉᐸᑦᓴᖅ, ᐅᖃᐅᔾᔭᐅᓚᐅᖅᑐᒍ ᐃᓪᓗᓕᒑᕐᔫᑉ ᐃᖃᓗᓕᕆᕕᖓ ᐱᓕᕆᐊᖑᓛᕆᐊᖓ ᐊᒻᒪᓗ ᖁᔭᓐᓇᒦᖅᑕᕋ 
ᑕᒪᓐᓇ ᐱᓪᓗᒍ. ᐅᖃᖅᑎ, ᐊᐱᕆᔪᓐᓇᖅᑐᑲᐃ ᐃᖅᑲᓇᐃ.ᖅᑎᖁᑎᒥᓂᒃ ᐅᐸᖁᓗᒋᑦ ᐃᓪᓗᓕᒑᕐᔪᒻᒥᐅᓂᒃ 
ᑲᑎᒻᒪᖃᑎᖃᕆᐊᖅᑐᕐᓗᑎᒃ ᐆᒪᔪᕐᓂᐊᖅᑎᖏᑦᑕ ᑲᑎᒻᒪᔨᖏᓐᓂᒃ. ᖁᔭᓐᓇᒦᒃ, ᐅᖃᖅᑎ.   
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐊᕙᑎᓕᕆᓂᕐᒧᑦ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ.  ᐊᐱᕆᓂᐊᖅᑕᒃᑲ ᐃᖅᑲᓇᐃᔭᖅᑎᒃᑲ 
ᓱᖅᑯᐃᒪᒋᐊᕐᓗᒍ ᐃᖅᑲᓇᐃᔮᖃᕋᓗᐊᕐᒪᖔᑕ ᐃᖃᓗᓕᕆᓂᕐᒥᒃ ᑕᐃᑯᖓ.  
 
ᐃᖅᑲᓇᐃᔭᖃᑎᖃᖅᑐᑦᓴᐅᔮᖅᑐᒍᑦ ᓄᓇᕗᒻᒥᐅᓕᒫᓅᖓᔪᓂᒃ ᐃᖃᓗᓕᕆᕕᑦᑖᖁᓪᓗᒋᑦ ᐊᒻᒪᓗ ᖃᐅᔨᒪᔪᖓ 
ᐊᑐᓂᐅᒐᓚᓚᖓᔪᖅ ᑕᒪᓐᓇ ᐋᖅᑭᓪᓚᕆᓐᓇᓱᐊᕐᓗᒍ, ᑭᓯᐊᓂ ᐃᖅᑲᓇᐃᔭᖅᑎᑯᑎᒃᑲ ᓇᓕᐊᓐᓄᑐᐃᓐᓇᖅ 
ᓄᓇᓕᓐᓅᑐᑦᓴᐅᔮᖅᑐᑦ ᐃᖃᓗᓕᕆᓂᓕᕆᔭᖅᑐᕐᓗᑎᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ):  ᓯᕗᓪᓕᖅᐹᒥ ᐃᓚᒋᐊᕆᒍᑏᑦ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ.  ᐃᖃᓗᓕᕆᓂᖅ ᐊᑦᓱᐊᓗᒃ ᐃᖅᑲᓇᐃᔮᐱᒋᐊᓕᒃ. ᐊᕐᕌᓂ, 
ᓯᕗᓕᖅᑎᕗᓪᓗ ᕿᒥᕐᕈᔪᔭᕗᒃ ᐃᖃᓗᓕᕆᕕᒃ ᐊᒻᒪᓗ ᑕᑯᔪᑦᓱᑎᒍ ᐱᐅᙱᓕᕙᓪᓕᐊᓕᐱᐊᖓ ᐱᑐᖃᐅᓗᐊᕐᓂᑯᒧᑦ. 
ᐱᓂᐊᙱᑐᐊᕈᑦᑕ ᓄᑖᒥᒃ ᐃᖃᓗᓕᕆᕕᒻᒥᒃ, ᐊᑦᓱᕖᙶᓗᒃ ᓄᑳᕈᖅᑎᑎᖅᑕᐅᓪᓚᕆᒋᐊᖃᓛᖅᑐᖅ. ᖃᖓ ᒥᓂᔅᑕ 
ᐊᐱᕆᔪᓐᓇᖅᑲ ᐃᖅᑲᓇᐃᔭᖅᑎᑯᑎᒥᓂᒃ ᑕᑯᓂᐊᖁᔨᓗᓂ ᑕᐃᑦᓱᒥᖓ ᐃᖃᓗᓕᕆᕕᒻᒥᒃ? ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ; 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ.  ᐃᖅᑲᓇᐃᔭᖅᑎᒃᑲ ᑕᑯᓂᐊᕆᐊᖃᕋᔭᖅᑐᑦ 
ᑕᒪᑦᓱᒥᖓ ᓱᖅᑯᐃᒪᒋᐊᕐᓂᐊᕐᓗᑎᒃ ᐃᑲᓗᓕᕆᓂᖅ ᐱᔪᓐᓇᖅᓯᒍᓇᐅᑦᑕᕋᓗᐊᕐᒪᖔᖅ. ᒪᑐᐃᖅᑎᕆᓚᖓᑐᐊᕈᑦᑕ 
ᐊᒥᓱᐊᓗᓐᓂᒃ ᐃᖃᓗᓕᕆᕕᓐᓂᒃ, ᑕᐅᑐᒋᐊᖃᕋᔭᖅᑐᒍᑦ ᐱᔪᓐᓇᖅᓯᑐᐃᓐᓇᕆᐊᖃᑦᑕᕐᒪᖔᑕ ᖃᐅᔨᓴᕐᓂᕐᓂᒃ 
ᓇᓗᓇᐃᖅᓯᓯᒪᑦᓯᐊᕐᓂᐊᕐᓗᑕ ᑮᓇᐅᔭᖅᑑᑎᑕᖃᕋᓗᐊᕆᐊᖓ ᐊᒻᓴᓗ ᓇᓗᓇᐃᖅᓯᓯᒪᑦᓯᐊᕐᓗᑕ 
ᐱᔪᓐᓇᖅᓯᑐᐃᓐᓇᕆᐊᖃᑦᑕᕐᒪᖔᑕ ᖃᐅᔨᓴᕐᓂᖅᑕᖃᕐᓗᓂ. 
 
ᐃᑲᔪᕈᒪᔭᕗᑦ ᐃᖃᓗᒐᓱᓐᓂᖅ ᓄᓇᓕᓕᒫᓂᑦ, ᐊᒻᒪ ᐃᒡᓗᓕᒑᕐᔫᑉ ᐃᖃᓗᓕᕆᕐᕕᐊ ᑲᔪᓯᒍᑎᒃ, ᑕᐃᒪ ᑖᓐᓇ 
ᑕᐅᑐᒡᓗᒍ ᐃᓚᖏᓐᓂᑦ ᓄᓇᓕᓐᓂᑦ ᐱᒋᐊᖅᑎᑎᒍᒫᖅᐳᒍᑦ. ᖃᐅᔨᒪᑦᓯᐊᖅᑐᖓ ᐃᓘᓐᓇᑎᒃ ᓄᓇᓕᓕᒫᑦ 
ᑭᓪᓛᓕᑦᑕᕐᕕᓖᑦ ᐃᖃᓗᒋᐊᓕᒻᒥᓐᓄᑦ, ᑕᐃᒪ, ᑕᐃᒪᐃᒻᒪᑦ ᐱᔪᓐᓇᖅᓯᒍᓐᓇᕈᓇᐅᑦᑕᕋᓗᐊᕐᒪᖔᖅ 
ᖃᐅᔨᓴᕆᐊᖃᓚᕿᕗᒍᑦ ᐊᒻᒪᓗ ᓱᖅᑯᐃᒪᓗᑕ ᐃᖃᓗᓕᕆᕖᑦ ᐃᖏᕐᕋᑦᓯᐊᕋᓗᐊᕐᒪᖔᑕ ᐊᑭᓕᑦᓴᓂᑦᑕᐅᓕᒪᓗᑎᒃ. 
 
ᐅᖃᖅᑎ (ᑐᓵᔨᒃᑯᑦ):  ᐊᐃᑉᐸᖓᓂ ᐃᓚᒋᐊᕆᒍᑏᑦ ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ.  ᒥᓂᔅᑕᖓ ᐱᕙᓪᓕᐊᑎᑦᓯᔩᑦ ᐊᓚᒃᑲᖃᑦᑕᖅᓯᒪᒧᖅ ᑲᑎᒻᒪᔨᕋᓛᓄᑦ 
ᐊᐱᖅᓱᖅᑕᐅᕕᒻᒦᒍᑎᒥᓂ. ᐊᐱᖅᑯᑎᒋᓯᒪᔭᕋ ᐱᔾᔪᑎᒋᑦᓱᒍ ᐃᓪᓗᓕᒑᕐᔫᑉ ᐃᖃᓗᓕᕆᕕᖓ ᐊᒻᒪᓗᒎᖅ 
ᓄᑖᙳᖅᑎᑎᖅᑕᐅᒐᔭᖅᓱᓂ. ᓄᑖᙳᖅᑎᑎᕆᒋᐊᓯᑉᐸᑖ, ᐱᓕᕆᕖᑦ ᐱᓕᕆᖃᑎᖃᕈᒪᒐᔭᖅᑲ ᑕᐃᒃᑯᓂᖓ 
ᑕᐃᑦᓱᒨᓇ?  
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓲᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ.  ᐱᓕᕆᕕᖓ ᐊᕙᑎᓕᕆᓂᐅᑉ, ᐱᓕᕆᕕᐅᓂᑦᑎᒍᑦ 
ᑕᐅᑐᒐᖃᕐᓂᐊᖅᑐᒍᑦ ᐱᔪᓐᓇᖅᓯᑐᐃᓐᓇᕆᐊᖃᑦᑕᕋᔭᕐᒪᖔᖅ ᖃᐅᔨᓇᓱᐊᕐᓂᕐᒥᒃ ᐊᒻᒪᓗ ᐱᓕᕆᖃᑎᒋᔪᓐᓇᖅᓱᑎᒍ 
ᐱᕙᓪᓕᐊᑎᑦᓯᔩᑦ ᐃᖏᕐᕋᔫᓕᕆᔩᓪᓗ ᐊᒻᒪᓗ ᖃᐅᔨᒋᐊᕐᓂᐊᖅᓱᑎᒃ ᐊᑭᑐᔫᑎᑖᕈᑎᓄᑦ ᐸᕐᓇᐅᑎᓂᒃ ᐊᒻᒪᓗ 
ᑕᐅᑐᓂᐊᖅᑕᕗᑦ ᐃᖃᓗᓕᕆᓂᕐᓅᖓᔪᑦ ᖃᓄᑦᑑᓂᖏᑦ. 
 
ᐅᖃᖅᑎ (ᑐᓵᔨᒃᑯᑦ):  ᑭᖑᓪᓕᖅᐹᒥ ᐃᓚᒋᐊᕆᒍᑏᑦ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ.  ᓄᓇᕗᒻᒥ ᐱᕙᓪᓕᐊᑎᑦᓯᔩᑦ ᑯᐊᐳᕋᐃᓴᒃᑯᖏᑦ ᐅᖃᖅᐸᑕ 
ᐃᖅᑲᓇᐃᔮᖃᕐᓂᐊᕆᐊᖅ ᐃᖃᓗᓕᕆᕕᒻᒥᒃ, ᒥᓂᔅᑕᐅᑉ ᐅᖃᐅᑎᒍᓐᓇᖅᐹᑎᒍᑦ ᑐᓂᓯᔭᐅᓂᐊᕆᐊᑦᑕ 
ᖃᑦᓯᐅᒋᐊᖃᕐᓂᖏᓐᓂᒃ ᑭᓪᓛᓕᕝᕕᖏᑕ ᐃᖃᓗᑦᑕᐃᑦ? 
 
ᐅᖃᖅᑎ (ᑐᓵᔨᒃᑯᑦ):  ᐊᑭᓲᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ.  ᖃᐅᔨᓇᓱᐊᕐᓂᖃᕆᐊᖃᕋᔭᖅᑐᒍᑦ ᐊᒻᒪᓗ 
ᐃᖅᑲᓇᐃᔭᖃᑎᒋᔪᒪᔭᕗᑦ ᒥᓂᔅᑕᖓ ᐱᕙᓪᓕᐊᑎᑦᓯᔩᑦ. ᕿᒥᕐᕈᓂᖃᒃᑲᓐᓂᕋᔭᖅᑐᑦ ᖃᓄᐃᓕᖓᑦᓯᐊᕐᒪᖔᑕ 
ᓴᓇᒻᒪᖏᑦ ᑕᓰᑦ. ᐄ, ᐱᓕᕆᖃᑎᒋᔪᑦᓴᐅᔮᖅᑕᕗᑦ ᓄᓇᕗᒻᒥ ᐱᕙᓪᓕᐊᑎᑦᓯᔩᑦ ᑯᐊᐳᕋᐃᓴᖏᑦ ᒥᓂᔅᑕᖓᓗ 
ᐱᕙᓪᓕᐊᑎᑦᓯᔩᑦ. ᖁᔭᓐᓇᒦᒃ.     

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 346 - 2(2): ᐃᓱᓕᕝᕕᑦᓴᖏᑦ ᐊᑯᓂᐅᔪᒧᑦ ᐊᑐᖅᑐᐊᖅᑕᖏᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᒥᓂᔅᑕᖓᓄᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ ᐊᒻᒪᓗ 
ᐱᔾᔪᑎᖃᓐᒋᑦᑐᖅ ᑐᐊᐸᓂᒃ. 
 
ᐊᐱᖅᓱᖃᑦᑕᔪᒐᓗᐊᖅᑐᖓ ᑲᑎᒪᓂᕗᑦ ᐱᒋᐊᕋᑖᖅᑎᓪᓗᒍ ᐊᑐᖅᑐᐊᖃᑦᑕᕐᓃᑦ ᐱᔾᔪᑎᒋᓪᓗᒋᑦ ᐊᒻᒪᓗ ᐃᓚᖏᑦ 
ᐊᑐᖅᑐᐊᖅᑕᐅᔪᑦ ᓇᓗᓇᐃᖅᑕᐅᓯᒪᔪᑦ ᑎᑎᕋᖅᓯᒪᔪᓂ ᒥᓂᔅᑕᐅᑉ ᓴᖅᑭᖅᑎᓚᐅᖅᑕᖓᓂ. 
 
ᐅᖃᖅᑏ, ᐊᐱᖅᑯᑎᒐ ᐅᓇ: ᐃᓚᖏᑦ ᐊᑯᓂ ᐊᑐᖅᑐᐊᖅᑕᐅᓯᒪᔪᑦ ᐃᓱᓕᓛᓕᕐᖓᑕ, ᖃᐅᔨᒪᒐᕕᑦ ᐊᑯᓂᐅᔪᒧᑦ 
ᐊᑐᖅᑐᐊᖅᑕᐅᓯᒪᔪᑦ ᐃᓚᖏᑦ ᐊᑭᑐᔪᓪᓚᕆᐅᒻᒪᑕ ᑎᑎᕋᖅᓯᒪᔪᑦ. ᒐᕙᒪᒃᑯᑦ ᐸᕐᓇᓯᒪᕙᑦ 
ᐊᔩᕈᑕᐅᒃᑲᓐᓂᓛᕐᓂᖏᓐᓂᒃ ᐊᑐᖅᑐᐊᕐᕕᒋᔭᕇᖅᑕᒥᓐᓂᒃ, ᐅᕝᕙᓗ ᖃᐅᔨᓴᖅᓯᒪᕙᑦ ᓴᖅᑭᖅᓯᑲᓐᓂᕋᔭᕐᒪᖔᑕ 
ᑐᒃᓯᕋᐅᑎᓂᒃ ᐊᑐᖅᑐᐊᖅᑎᑦᓯᒍᒪᔪᓄᑦ ᐊᓯᖏᓐᓄᑦ ᓄᑖᓂᒃ ᐊᑐᖅᑐᐊᖅᑎᑦᓯᔾᔪᑎᑦᓴᓂᒃ ᐅᕝᕙᓗ ᐊᓯᖏᓐᓂᒃ 
ᓇᓖᕌᕈᑦᓴᓂᒃ ᑮᓇᐅᔭᐃᑦ ᐊᑐᖅᑕᐅᑦᓯᐊᕐᓂᖅᐹᖑᒍᓐᓇᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᖃᑎᒐ ᓱᓕᔪᖅ. ᐊᑯᓂᐅᔪᒧᑦ 
ᐊᑐᖅᑐᐊᕈᑏᑦ ᐊᑭᑐᔪᒻᒪᕆᐊᓗᐃᑦ, ᑖᒃᑯᐊ ᐊᑯᓂ ᐊᑐᖅᑐᐊᖅᑕᐅᒐᓗᐊᖅᑎᓪᓗᒋᑦ, ᐃᓱᓕᕝᕕᖃᓛᖅᑐᑦ ᐊᒻᒪᓗ 
ᑕᐃᒃᑯᐊ ᐊᑐᖅᑐᐊᖅᑕᐅᔪᑦ ᐃᓱᓕᓐᓂᐅᓴᔪᑦ, ᑎᑭᐅᑎᓂᐅᓴᓕᖅᑲᑦ ᐅᓪᓗᖓᓄᑦ ᐅᕝᕙᓗ ᐃᓱᓕᑦᓯᒪᓕᖅᑲᑕ, 
ᐃᓱᒪᑦᓴᖅᓯᐅᕈᑎᒋᓛᖅᑕᕗᑦ ᕿᒥᕐᕈᒋᐊᕐᓗᒋᑦ ᓴᖅᑭᖅᓯᒋᐊᖃᕐᓂᐊᕐᒪᖔᑕ ᐊᑭᑦᑐᕋᐅᑎᑎᑦᓯᒍᑎᒥᒃ ᐅᕝᕙᓗ 
ᓄᑖᕐᖑᕆᐊᖅᑕᐅᓂᐊᕐᒪᖔᑕ ᐊᑐᖅᑐᐊᕈᑎᐅᔪᑦ. 
 
ᐱᓕᕆᐊᖃᖅᑎᐅᓕᕋᑦᑕ ᑳᓐᑐᕌᓕᕆᓂᕐᒧᑦ ᐊᑐᖅᑐᐊᕈᑎᓂᒃ ᓇᓗᓇᐃᖅᓯᓯᒪᒐᓱᐊᕐᓗᑕ ᑮᓇᐅᔭᐃᑦ 
ᐊᑐᖅᑕᐅᑦᓯᐊᓕᕋᓗᐊᕐᒪᖔᑕ ᐊᒻᒪᓗ ᖃᐅᔨᓴᖅᐸᓪᓕᐊᖏᓐᓇᕐᓂᖅᓴᕆᓕᖅᑕᕗᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖁᕕᐊᑦᑐᖓ ᑐᓴᖅᑎᑕᐅᒐᒪ ᖃᐅᔨᒪᒐᒪ ᐃᓘᓐᓇᑎᓪᓗ ᒪᓕᒐᓕᐅᖅᑏᑦ ᑕᕝᕙᓂ 
ᑕᒻᒪᖅᓯᒪᔪᖅᓯᐅᖅᑎ ᐅᖃᓚᐅᖅᓯᒪᒻᒪᑦ ᐃᓚᖏᓐᓂ ᐅᓂᒃᑳᓕᐊᒥᓂᖏᓐᓂ ᐊᑐᖅᑐᐊᖅᑐᓕᕆᓂᕐᒧᑦ. 
 
ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ: ᐊᑐᖅᑐᐊᕈᑎᖏᑦ ᐃᓱᓕᓐᓂᐅᓴᓕᖅᑎᓪᓗᒋᑦ, ᖃᓄᑎᒋ ᓯᕗᕐᖓᒍᑦ 
ᐸᕐᓇᐸᓪᓕᐊᓯᒪᖃᑦᑕᖅᑲᑦ, ᖃᐅᔨᓴᖅᐸᓪᓕᐊᖃᑦᑕᕐᒪᖔᑕ ᐱᔭᕆᐊᓕᖏᓐᓂᒃ ᓇᒥᑐᐃᓐᓇᖅ ᐅᕝᕙᓗ 
ᖃᐅᔨᓴᖅᑕᐅᖃᑦᑕᕐᒪᖔᑕ ᐱᕚᓪᓕᕈᑕᐅᔪᓐᓇᕐᓗᑎᒃ ᒐᕙᒪᒃᑯᓐᓄᑦ ᓴᓇᖔᕋᔭᕐᓂᖅᑲᑕ ᐊᒻᒪᓗ ᓇᒻᒥᓂᖃᖔᓕᕐᓗᑎᒃ 
ᐊᑭᑐᔪᐊᓗᓐᓂᒃ ᐊᑐᖅᑐᐊᑐᐃᓐᓇᕈᓐᓃᕐᓗᑎᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 



ᐊᐃᐱᖅ, ᒫᑦᓯ 22, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᑭᐅᓗᒍ ᒪᓕᒐᓕᐅᖅᑎᐅᖃᑎᒐ, ᐊᑐᖅᑐᐊᖅᑕᐅᕙᑦᑐᑦ 
ᒪᓕᑦᑕᐅᓪᓗᑎᒃ ᐱᔭᕆᐊᓕᕗᑦ  ᓄᓇᓕᓐᓂ ᓇᓪᓕᐊᓐᓄᑐᐃᓐᓇᖅ ᐱᓕᕆᕕᐅᔪᓄᑦ, ᑭᓯᐊᓂ ᐊᑐᖅᑐᐊᕐᓂᐅᕙᑦᑐᑦ 
ᒪᓕᑉᐸᑦᑐᑦ ᐱᔭᕆᐊᓕᑦᑎᓐᓄᑦ ᐊᒻᒪᓗ ᐃᓱᓕᒐᐃᒻᒪᑕ, ᐱᓕᕆᕕᐅᔪᑦ, ᐃᖅᑲᓇᐃᔭᖃᑎᖃᖅᑐᑎᒃ ᐊᓯᖏᓐᓂᒃ 
ᐱᓕᕆᕕᓐᓂᒃ ᐃᓚᐅᖃᑕᐅᑐᐃᓐᓇᕆᐊᓕᓐᓂᒃ, ᕿᒥᕐᕈᕙᑦᑐᑦ, ᐊᒻᒪᓗ, ᐱᔭᕆᐊᓕᖏᑦ ᒪᓕᑦᑐᒋᑦ, 
ᐃᓱᒪᓕᐅᕈᑕᐅᓕᖃᑦᑕᖅᑐᑦ ᐊᔩᕈᑕᐅᒃᑲᓐᓂᕐᓂᐊᕐᒪᖔᑕ ᑳᓐᑐᕌᑦ ᐃᓱᓕᑦᑕᕐᕕᖏᑦ ᐅᑯᓂᕈᕆᐊᖅᑕᐅᓗᑎᒃ ᐅᕝᕙᓗ 
ᖃᐅᔨᓴᖅᑕᐅᓗᑎᒃ ᓇᓖᕌᕈᑎᑦᓴᐅᔪᓐᓇᖅᑐᑦ, ᐅᕝᕙᓗ ᒐᕙᒪᒃᑯᑦ ᕿᒥᕐᕈᒋᐊᖃᕐᒪᖔᑕ ᓴᓇᒋᐊᖃᕐᒪᖔᕐᒥᒃ ᓇᒻᒥᓂᖅ 
ᐃᓪᓗᖁᑎᑖᕆᓂᐊᖅᑕᒥᓂᒃ ᑮᓇᐅᔭᐃᑦ ᐊᑑᑎᐅᑦᓯᐊᕐᓂᖅᐹᖑᒍᓐᓇᖁᓪᓗᒋᑦ ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑐᒡᓕᐊ ᐃᓚᒋᐊᕈᑎᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᖓ ᐅᑭᐅᑦᓵᑕᒫᑦ ᑕᒫᓃᑦᑎᓪᓗᑕ ᐊᒻᒪᓗ ᑭᖑᓂᑦᓯᐊᖓᒍᑦ 
ᐱᔭᕇᕋᑖᓚᐅᖅᑎᓪᓗᑕ ᑲᑎᒪᓂᑦᑎᓐᓂ, ᐱᓕᕆᕕᐅᔪᑦ ᓴᖅᑭᖅᓯᓕᖃᑦᑕᕐᖓᑕ ᐊᑭᑐᔫᑎᓄᑦ ᐸᕐᓇᐅᑎᓂᒃ ᐅᕝᕙᓗ 
ᓯᕗᓂᑦᓴᒥ ᒥᑦᓴᐅᓴᒍᑎᐅᔪᓂᒃ ᐅᕝᕙᓗ ᐱᓕᕆᐊᖑᓂᐊᖅᑐᓂᒃ ᑲᔪᓯᒍᑕᐅᖁᔭᐅᔪᓂᒃ ᐊᕐᕌᒎᓛᖅᑐᒥ, ᐊᒻᒪᓗ 
ᖃᐅᔨᒪᒐᒪ ᐸᕐᓇᐃᓂᖅ ᐊᑯᐅᓂᖃᑦᑕᕐᖓᑦ ᑕᒪᑐᒧᖓ. ᐊᑐᖅᑐᐊᕋᔅᓴᒥᒃ ᓴᖅᑭᖅᑐᖃᕐᓂᐊᖅᑎᓪᓗᒍ ᐊᒻᒪᓗ 
ᖃᓄᖅᑑᕈᓐᓇᑎᓪᓗᒋᑦ ᓄᑖᙳᕆᐊᖅᑎᑦᑎᓂᕐᒥᒃ, ᐅᕝᕙᓘᓐᓃᑦ ᓴᓇᓂᕐᒥᒃ ᐅᕝᕙᓘᓐᓃᑦ ᖃᐅᔨᓴᕐᓂᕐᒥᒃ ᓇᓪᓕᐊᑦ 
ᑮᓇᐅᔭᑐᙱᓂᖅᓴᐅᔪᓐᓇᑕᕐᒪᖔᖅ.  
 
ᖃᓄᑎᒋ ᐱᕕᖃᖅᑎᒋᒻᒪᖔᑦ, ᑕᓪᓕᒪᓂᒃ ᐊᕐᕌᒍᓂᒃ ᐊᒥᐊᒃᑯᖃᓕᖅᑎᓪᓗᒍ, ᐅᕝᕙᓘᓐᓃᑦ ᒪᕐᕉᓐᓂᒃ ᐊᕐᕌᒎᓐᓂᒃ 
ᐊᑐᖅᑐᐊᖅᑕᐅᔪᒥᒃ, ᐊᑕᐅᓯᖅ ᐊᕐᕌᒍ ᐊᒥᐊᒃᑰᓕᖅᑎᓪᓗᒍ ᐊᑐᖅᑐᐊᓂᕐᒧᑦ ᐱᓕᕆᐊᖑᓯᓚᐅᖅᑎᓐᓇᒍ ᐊᒻᒪᓗ 
ᑕᒪᓐᓇ ᕿᒥᕐᕈᔭᐅᓪᓚᑦᑖᓲᖑᓪᓗᓂ. ᖃᓄᑎᒋ ᐱᕕᖃᖅᑎᒋᒻᒪᖔᑦ ᐊᑐᖅᑐᐊᖅᑕᐅᓂᖓ ᐃᓱᓕᓚᐅᙱᓐᓂᖓᓂ 
ᑕᒪᓐᓇ ᐱᒋᐊᓲᖑᕙ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ):  ᐊᖓᔪᖅᑳ ᕿᓚᕝᕙᖅ.  
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑎ. ᑕᑯᓪᓗᒍ ᐊᑭᑐᔫᑎᓄᑦ ᐸᕐᓇᐅᓯᐅᕈᑕᐅᔪᖅ ᐊᒻᒪᓗ 
ᖃᐅᔨᓴᖅᑕᐅᔭᕆᐊᖃᖅᑎᓪᓗᒍ ᖃᓄᐃᓕᖓᓂᖓ ᒪᑭᒪᓇᓱᐊᕈᑏᑦ ᓴᓇᒋᐊᓯᓚᐅᙱᓪᓗᓂ, 
ᐅᖓᕙᕆᐊᖅᓯᓚᐅᙱᓪᓗᓂᓘᓐᓃᑦ, ᐅᕝᕙᓘᓐᓃᑦ ᓄᑖᙳᕆᐊᖅᑎᑦᑎᓚᐅᙱᓪᓗᓂ ᓄᑖᓂᒃ ᐊᑐᖅᑐᐊᕈᑎᔅᓴᓂᒃ, 
ᐃᓚᖏᓐᓂ ᐊᔪᕐᓇᖅᑐᓂ, ᐊᑭᑐᔫᑎᓄᑦ ᐊᑐᖅᑕᐅᔭᕆᐊᓕᒃ ᕿᒥᕐᕈᓂᖅ ᑭᖑᓪᓕᖅᐹᒦᒐᔪᓲᖅ ᐊᕐᕌᒍᒥ, 
ᐊᑐᖅᑐᐊᕈᑎᐅᔪᑦ ᐃᓱᓕᓚᐅᖅᑎᓪᓗᒋᑦ ᐊᒻᒪᓗ ᐋᔩᖃᑎᒌᒍᑕᐅᔭᕇᕐᓯᒪᓕᖅᑎᓪᓗᒋᑦ.  
 
ᐃᓚᖏᓐᓂ ᐊᑭᑐᔫᑎᓄᑦ ᐸᕐᓇᐅᓯᐅᕐᓂᖅ ᐊᑐᖅᑐᐊᕈᑕᐅᔪᑦ ᐃᓱᓕᓚᐅᖅᑎᓪᓗᒋᐅᓲᑦ ᐊᒻᒪᓗ ᓇᓖᕌᕋᔅᓴᐃᑦ 
ᓄᖑᓯᒪᑦᑎᐊᓲᖑᒻᒪᑕ. ᕿᒥᕐᕈᓕᓲᖑᓪᓗᑎᒃ ᐊᑐᖅᑐᐊᕈᑕᐅᔪᑦ ᐅᖓᕙᕆᐊᖅᑕᐅᔪᓐᓇᕐᒪᖔᑕ ᐋᒡᒐᓘᓐᓃᑦ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ):  ᑭᖑᓪᓕᖅᐹᒥ ᐃᓚᒋᐊᕈᑏᑦ, ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐃᓱᒪᔪᖃᕋᔭᖅᑐᖅ ᐋᔩᖃᑎᒌᒍᒪᓂᕐᒥᒃ; ᐊᑐᕐᓂᖃᕋᔭᖅᑐᓴᐅᒻᒪᑦ ᐋᔩᖃᑎᒌᓐᓂᓯᓐᓂᒃ 
ᓈᓴᐅᑏᑦ ᐱᓯᒪᒍᔅᓯᐅᒃ ᑕᐃᑲᓂ. ᓲᕐᓗ ᐅᕙᑦᑎᓐᓂᒃ ᐊᑭᓖᑎᑦᑎᔪᒪᑦᑕᕐᓂᕈᔅᓯ, $1 ᒥᓕᐊᙳᒐᓗᐊᖅᑲᑦ ᐊᕐᕌᒍᑕᒫᑦ 
ᐊᓪᓚᕝᕕᖃᕐᕕᒻᒧᑦ ᐊᒻᒪᓗ ᐃᓪᓗᓕᐅᕈᓐᓇᖅᑐᑕ ᖃᑦᑏᓐᓇᐅᓂᖅᓴᒻᒪᕆᓐᓄᑦ ᑖᒃᑯᓂᖓ.  
 
ᑕᐃᒪ ᐃᓱᒪᑐᐃᓐᓇᖅᑐᖓ, ᓇᓗᓇᐃᖅᑕᐅᓯᒪᒻᒪᑦ ᖃᐅᔨᖅᑎᒻᒪᕆᒻᒧᑦ ᑭᖑᓂᑦᑎᓐᓂᒃ, ᒐᕙᓚᒃᑯᑦ ᐅᕝᕙᓘᓐᓃᑦ 
ᐱᓕᕆᕕᒃ ᑕᑯᒋᐊᖁᔭᐅᓪᓗᓂ, ᖃᐅᔨᒪᔪᖓ ᐱᒋᐊᙵᕐᓂᑐᐃᓐᓇᕆᒐᓗᐊᖅᑐᓂᐅᒃ ᖃᐅᔨᓂᐊᕐᓂᕐᒧᑦ ᑭᓱ 
ᐊᑐᕈᓐᓇᖅᑕᕋᔭᕐᒪᖔᖅ, ᒪᓕᓪᓗᒋᑦ ᒫᓐᓇᐅᔪᖅ ᐊᑭᖏᑦ, ᐃᓪᓗᓕᐅᕐᓗᓂᖃᐃ ᑭᓯᐊᓂᐅᒐᔭᖅᑐᖅ 
ᐃᓇᖐᔪᓐᓇᖅᑐᒥᒃ ᐊᑐᖅᑐᐊᖅᑕᐅᔪᒥᒃ ᓯᕗᕐᖓᒍᑦ ᖃᓄᖅᑑᕈᑎᔅᓴᖃᕈᓐᓇᕋᔭᕐᖓᑕ ᐊᒻᒪᓗ  

ᐊᑭᓖᑎᑕᐅᒐᓱᐊᕋᔭᙱᒻᒪᑕ, ᐋᔩᖃᑎᒌᓐᓂᖃᖅᑎᓪᓗᒋᑦ ᐊᑐᖅᑐᐊᕈᑕᐅᔪᓂᒃ, ᖃᐅᔨᒪᒐᔭᕐᖓᑕ ᓇᓪᓕᐊᓐᓄᑦ 
ᐊᑐᖅᑐᐊᕐᕕᒋᔭᖓᓐᓂᒃ, ᑮᓇᐅᔭᐃᕈᑎᑦᑎᒐᓱᙱᒃᑲᓗᐊᕐᒪᖔᑕ ᐋᒡᒐᓘᓐᓃᑦ. ᖁᔭᓐᓇᒦᒃ.  
 
ᑕᒪᓐᓇ ᐊᖓᔪᖅᑳᑉ ᕿᒥᕐᕈᒐᔭᖅᑲᐅᒃ ᐃᓱᓕᑉᐸᓪᓕᐊᓂᐊᖅᑐᓄᑦ ᐱᒻᒪᕆᐅᔪᓂᒃ ᐊᑐᖅᑐᐊᕈᑕᐅᔪᓂᒃ, ᐃᓚᖏᓐᓂᒃ 
ᐊᑭᑐᔫᑎᓂᒃ ᐊᐅᓚᔪᓐᓇᐅᑎᖁᑎᑦᑎᓐᓂᒃ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ):  ᐊᖓᔪᖅᑳ ᕿᓚᕝᕙᖅ.  
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑎ. ᑕᑯᓇᒃᑲᓐᓂᓵᑲᐃᓐᓇᕋᒃᑭᑦ ᑎᑎᕋᕐᓯᒪᔭᒃᑲ, ᐅᓇ 
ᕿᓂᖅᑲᐅᒐᒃᑯ ᐅᐊᑦᑎᐊᕈ, ᑭᓯᐊᓂ ᓇᓂᔪᓐᓇᖃᐅᙱᓇᒃᑯ ᐅᓪᓗᖓ. 2003-ᒥ ᐱᖁᑎᓪᓚᕆᓐᓄᑦ 
ᐊᑐᖅᑐᐊᕈᑎᐅᔪᓄᑦ, ᐊᑐᐊᒐᖅ ᐋᖅᑭᑦᑕᒥᓂᖅ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔾᔪᑕᐅᔪᑦ ᐋᖅᑭᓯᒪᒐᓗᐊᕐᒪᖔᑕ, ᑖᓐᓇ 
ᐅᑎᕈᑎᒋᓗᒍ ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᖅᑲᐅᔭᖓᓄᑦ ᖃᐅᔨᓴᖅᑎᒻᒪᕆᐅᑉ ᒥᔅᓵᓄᑦ, ᐊᐅᓚᑦᑎᓂᐊᕐᓗᓂ 
ᐱᐅᓂᖅᓴᒃᓂ ᐊᑐᕋᔅᓴᐅᔪᓂᒃ, ᐊᑐᐊᒐᖅ ᐊᖏᖅᑕᐅᓯᒪᔪᖅ ᐊᖓᔪᖅᑳᐅᑎᓄᑦ. ᓇᓗᓇᐃᕐᓯᓂᐊᕐᒥᔪᖓ 
ᐱᖁᑎᓪᓚᕆᓐᓄᑦ ᐊᑐᖅᑐᐊᕈᑎᓂᒃ ᑎᑭᐅᑎᔪᓂᒃ ᐅᖓᑖᓅᖓᔪᓂᓪᓘᓐᓃᑦ $1 ᒥᓕᐊᓐ, ᑕᐃᒪ ᑮᓇᐅᔭᓕᕆᓂᕐᒧᑦ 
ᑲᑎᒪᔨᓄᑦ ᐊᖏᖅᑕᐅᔭᕆᐊᖃᕋᔭᖅᑯᖅ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᕐᒧᑦ. ᐲᑕᓴᓐ.  
 
ᐊᐱᖅᑯᑦ 347 - 2(2): ᒪᓕᒐᐃᑦ ᐱᓕᕆᐊᕐᒥᒃ ᑮᓇᐅᔭᖃᖅᑎᑦᑎᓂᕐᒧᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᐊᖓᔪᖅᑳᕐᒧᑦ ᒪᑭᒪᓇᓱᐊᖅᑐᓕᕆᓂᕐᒧᑦ ᐃᖏᕐᕋᖃᑦᑕᖅᑐᓕᕆᓂᕐᒧᓪᓗ.  
 
ᐱᓇᓱᐊᕈᓯᐅᔪᔪᒥ ᐅᖃᐅᓯᖃᔪᒐᒪ ᐱᔾᔪᑎᖃᖅᑐᒥᒃ ᐊᖏᖅᑕᐅᓂᙱᑦᑐᒥᒃ ᕿᑎᕐᒥᐅᓂᑦ ᑎᒥᐅᔪᒥ 
ᑐᔅᓯᕋᐅᑎᒋᓯᒪᔭᖓᓂᒃ ᐊᑖᓂ ᓄᓇᕗᒥ ᒪᑭᒪᓇᓱᐊᖅᑐᓕᕆᓂᕐᒧᑦ ᐸᕐᓇᒍᑎᐅᔪᒧᑦ ᑮᓇᐅᔭᓂᒃ. ᓄᓇᕗᒥ 
ᒪᑭᒪᓇᓱᐊᖅᑐᓕᕆᔨᒃᑯᑦ 28-ᖑᔪᒻᒪᑦ ᐱᓕᕆᐊᖅ ᐊᐅᓪᓚᖅᑎᑕᐅᓯᒪᓪᓗᓂ ᐋᑐᕚᒧᑦ, ᐱᒋᐊᖅᓯᒪᔪᖅ 
ᐱᖓᓲᔪᖅᑐᖓᓐᓂᒃ.  
 
ᐊᐱᖅᑯᑎᒐ ᐊᖓᔪᖅᑳᕐᒧᑦ: ᐊᖓᔪᖅᑳ ᐊᖓᔪᖅᑳ ᐊᕙᓐᓄᑦ ᓇᓗᓇᐃᕐᓯᔪᓐᓇᖅᑲ ᖃᓄᐃᑦᑐᒥᒃ ᒪᓕᒐᕐᒥᒃ ᐋᑐᕚ 
ᐊᑐᕐᓂᕐᒪᖔᖅ ᖃᐅᔨᓴᖅᑐᑎᒃ ᐊᒻᒪᓗ ᐊᖏᖅᓯᓪᓗᑎᒃ ᓄᓇᕗᒻᒧᑦ ᐱᓕᕆᐊᔅᓴᓂᒃ ᐊᐅᓪᓚᖅᑎᑕᒥᓂᕐᓂᒃ ᐋᑐᕚᒧᑦ? 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᒋᔭᖃᑦᑐᖅ ᐱᕙᓪᓕᐊᔪᓕᕆᓂᕐᒥᒃ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᓂᕐᒥᒃ, 
ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎ. ᐋᒡᒑ, ᖃᐅᔨᒪᖏᑦᑐᖓ ᖃᓄᐃᑦᑐᒥᒃ ᓈᒻᒪᒋᔭᐅᓯᒪᔪᓂᒃ 
ᐋᑐᕚ ᐊᑐᖃᑦᑕᕐᒪᖔᖅ ᑕᒪᒃᑯᓂᖓ ᐱᓕᕆᐊᖃᑦᑎᓪᓗᒋᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᑎᑎᕋᖅᓯᒪᔪᖁᑎᖃᕋᒪ 20-ᓂᒃ ᐱᓕᕆᐊᒃᓴᓂᒃ ᐊᒻᒪᓗ ᐊᒥᓱᒻᒪᕆᐊᓗᐃᑦ  
ᒐᕙᒪᐅᓐᖏᑦᑐᒥᐅᓄᑦ ᐱᓕᕆᐊᒃᓴᐅᓪᓗᑎᑦ ᖃᑦᓰᓇᐃᓪᓗ ᓇᒻᒥᓂᕆᔭᓄᑦ ᐱᓇᓱᐊᒐᐊᓪᓗᑎᑦ. 

ᑕᐃᒪ ᐊᐱᖅᑯᑎᒋᔪᒪᔭᕋ ᐊᖓᔪᖅᑳᒧᑦ: ᐊᖓᔪᖅᑳ ᓇᓗᓇᐃᖅᓯᔪᓐᓇᖅᐹ ᓇᒻᒥᓂᕆᔭᐅᓪᓚᑦᑖᖅᑐᑦ ᑲᒻᐸᓂᐅᔪᑦ 
ᐱᓇᓱᒍᓐᓇᕋᔭᕐᒪᖔᑕ ᑮᓇᐅᔭᓂᑦ, ᐅᕝᕙᓘᓐᓃᑦ ᑮᓇᐅᔭᐃᑦ ᑐᕌᖅᐸᑦ ᒐᕙᒪᒃᑯᑦ ᐊᒻᒪ ᐊᑦᔨᐸᓗᖏᑦ ᒐᕙᒪᒃᑯᑦ 
ᓯᕗᓪᓕᐅᔭᔾᔭᐅᒍᒪᔪᑦ ᐱᓕᕆᐊᒃᓴᐃᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎ. ᐋᒡᒐ, ᓇᒻᒥᓂᖃᑦᑎᐅᔪᑦ ᐱᓕᕆᕕᑦ ᐱᔪᓐᓇᕐᒥᔪᑦ 
ᑮᓇᐅᔭᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᑐᒍᑦ ᐊᖓᔪᖅᑳ ᐅᖃᐅᓯᕆᔭᖓᓄᑦ. ᐅᖃᓕᒫᖅᑕᑯᓪᓕ ᑎᑎᕋᖅᓯᒪᔪᓂᒃ 
ᑕᑯᒃᓴᐅᔫᔮᕐᒪᑦ ᐊᒥᓲᓂᖅᓴᐃᑦ ᐱᓕᕆᐊᒃᓴᐅᔪᑦ ᐊᖏᖅᑕᐅᓚᐅᖅᑐᑦ ᐋᑐᕚᒥᐅᓂᑦ ᑕᒪᒃᑯᐊᓗ ᐱᖓᓱᑦ 
ᐊᑖᓃᓚᐅᖅᑐᑦ 6-ᖑᔪᑦ. 
 
ᐊᖓᔪᖅᑳ ᖃᐅᔨᒪᕙ ᓱᒻᒪᑦ ᐊᑦᑎᓂᖅᐹᖑᔪᑦ ᐊᖏᖅᑕᐅᓚᐅᕐᒪᖔᑕ ᐊᒻᒪᓗ ᖁᑦᑎᓂᖅᐹᒦᑦᑐᑦ ᐱᓕᕆᐊᒃᓴᐃᑦ 
ᐊᖏᖅᑕᐅᓚᐅᖏᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎ. ᐋᒡᒐᐃ, ᓱᓕ, ᖃᐅᔨᒪᖏᑦᑐᖓ ᖃᓄᐃᑦᑐᒥᒃ 
ᐋᖅᑭᒃᓯᒪᓂᐅᔪᒥᒃ ᐊᑐᓚᐅᕐᒪᖔᑕ ᓯᕗᓪᓕᐅᔾᔨᓂᖃᑦᑎᓪᓗᒋᑦ ᑖᒃᑯᓂᖓ ᑐᒃᓯᕋᐅᑎᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋ ᐊᖓᔪᖅᑳ ᑭᐅᒻᒪᖓ. ᐱᑕᖃᑦᑑᔮᖅᑐᖅ ᐊᖏᔪᒥᒃ ᓇᓗᓇᖅᑐᒥᒃ 
ᐊᒻᒪᓗ ᓇᓗᓇᐃᖅᓯᓯᒪᔪᖃᖏᑦᑐᓂ ᑕᒪᑐᒧᖓ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᑕᐅᓯᒪᔪᑦ ᑮᓇᐅᔭᓄᑦ ᐊᒻᒪᓗ 
ᐱᓕᕆᐊᒃᓴᓄᑦ, ᓈᒻᒪᒋᔭᐅᓯᒪᔪᑦ ᐊᒻᒪᓗ ᖃᐅᔨᓴᕐᓂᕐᒧᑦ. 
 
ᐊᖓᔪᖅᑳ ᐊᐱᕆᔪᓐᓇᖅᑭᒍ ᐊᖏᕈᓐᓇᕐᒪᖔᖅ ᐱᑕᖃᑦᑎᑦᑎᓗᓂ ᑲᑎᒪᕕᒻᒧᑦ ᑖᒃᑯᐊ NEDS ᐱᓕᕆᐊᒃᓴᓄᑦ 
ᓈᒻᒪᒋᔭᐅᓯᒪᔪᓂᒃ ᐊᒻᒪᓗ ᐊᖏᖅᓯᖃᑦᑕᕐᓂᖏᓐᓄᑦ ᑲᑎᒪᓂᖃᓕᕈᑦᑕ ᐅᐱᙵᔅᓵᖅ ᐱᒋᐊᕐᓗᑕ ᐃᐳᕈ 26-ᒥ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒋᐊᕐᓂᐊᖅᐳᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᓴᓂᑭᓗᐊᕐᒧᑦ, ᑲᑦᑐᒃ. 
 
ᐊᐱᖅᑯᑦ 348 - 2(2): ᓴᓇᙳᐊᒐᒃᓴᖃᑦᑎᑦᑎᓂᖅ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᖃᑦᑕᓲᖑᒐᑦᑕ ᐊᐱᖅᑯᑎᒋᔪᒪᔭᑦᑎᓐᓂᒃ ᑲᑎᒪᕕᒻᒥ. 
ᐊᐱᕆᔪᒪᓪᓗᖓ ᐊᖓᔪᖅᑳᕐᒧᑦ ᑲᒪᒋᔭᖃᑦᑐᒧᑦ ᐱᕙᓪᓕᐊᔪᓕᕆᓂᕐᒥᒃ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᓂᕐᒥᒃ, 
ᐊᐱᖅᑯᑎᒐ ᑕᒪᑐᒧᖓ ᓄᓇᕗᒻᒥ ᓄᓇᓖᑦ ᐊᒻᒪᓗ ᓴᓇᙳᐊᒐᒃᓴᖅ. 

ᓈᒻᒪᑦᑐᒥᒃ ᓴᓇᙳᐊᒐᒃᓴᖅᑕᖃᑉᐸ ᓄᓇᓕᓐᓄᑦ ᓄᓇᕗᒻᒥ? ᐱᑕᖃᖏᑉᐸᑦ, ᑖᒃᑯᐊ ᐱᓕᕆᕕᖓ 
ᐱᕙᓪᓕᐊᔪᓕᕆᔨᒃᑯᑦ ᐃᑲᔪᕈᓐᓇᖅᐸᑦ ᓴᓇᓐᒍᐊᒐᒃᓴᓂᑦ ᐱᓗᑎᒃ ᓄᓇᓕᓐᓄᑦ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓂᐱᖃᓗᐊᖏᓚᐅᕆᑦᓯ ᐊᐱᕆᔪᖃᑦᑎᓪᓗᒍ. ᐊᖓᔪᖅᑳ ᑲᒪᒋᔭᖃᑦᑐᖅ ᐱᕙᓪᓕᐊᔪᓕᕆᓂᕐᒥᒃ 
ᐊᒻᒪᓗ ᐃᖏᕐᕋᖃᑦᑕᖅᑐᓕᕆᓂᕐᒥᒃ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᐱᙵᔅᓵᖅ ᐊᒻᒪᓗ ᐊᐅᔭᒥ, 
ᖃᐅᔨᓴᖅᑐᖃᕐᓂᐊᖅᑐᖅ ᓴᓇᙳᐊᒐᒃᓴᒥᒃ ᐊᑐᓂᒃ ᓄᓇᓕᓐᓂ. ᑕᐃᒃᑯᐊ ᓄᓇᓖᑦ ᐱᑕᖃᑦᑐᑦ ᖃᓂᑦᑐᒥᒃ 
ᓴᓇᙳᐊᒐᒃᓴᒥᒃ, ᖃᐅᔨᓴᕐᓂᖃᕐᓂᐊᖅᑐᒍᑦ ᐊᒻᒪᓗ ᖃᐅᔨᒋᐊᕐᓗᑕ ᖃᓄᑎᒋ ᐅᖓᓯᒃᑎᒋᔪᒥᒻᒪᖔᖅ ᐊᒻᒪᓗ 
ᖃᓄᑎᒋ ᐱᑕᖃᑦᑎᒋᒻᒪᖔᖅ. ᖃᐅᔨᒍᓐᓇᓂᐊᖅᑐᒍᑦ ᓇᓪᓕᐊᒃ ᓄᓇᓖᑦ ᓯᕗᓪᓕᐅᔾᔭᐅᒐᔭᕐᒪᖔᑕ ᐃᑲᔪᖅᑕᐅᓗᑎᒃ 
ᓴᓇᙳᐊᒐᒃᓴᑖᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᐊᑎᖁᑎᖃᕈᓐᓃᕐᕋᒪ. ᑲᑎᒪᔾᔪᑎᒃᓴᖅ 7, ᑎᑎᕋᖅᓯᒪᔪᑦ 
ᐊᐱᖅᑯᑎᑦ. ᐲᑕᓴᓐ. 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 030 - 2(2): ᓱᕈᓯᕐᓂᒃ ᐸᖅᑭᑦᓯᓂᕐᒧᑦ ᐱᓕᕆᔾᔪᓰᑦ ᓄᓇᕗᒻᒥ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᑎᑎᖅᑲᑎᒍᑦ ᐊᐱᖅᑯᑎᒐ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ 
ᐊᒻᒪᓗ ᐱᔾᔪᑎᓕᒃ ᓱᕈᓰᑦ ᐱᓯᒪᔭᐅᑲᐃᓐᓇᖃᑦᑕᖅᑐᑦ ᐱᓕᕆᔾᔪᓯᓕᐅᖅᑕᐅᔪᖏᓐᓂᑦ ᓄᓇᕗᒻᒥ. 
 
1. ᓇᓪᓕᐊᑦ ᓄᓇᕗᒻᒥ ᒫᓐᓇᐅᔪᖅ ᓱᕈᓯᕐᓄᑦ ᐊᒻᒪᓗ ᐃᓚᒌᓄᑦ ᐱᔨᑦᓯᕋᕐᓂᕐᒧᑦ ᑲᑎᒪᔨᕋᓛᖃᖅᑲᑦ? 
2. ᓇᓪᓕᐊᑦ ᓄᓇᓖᑦ ᓄᓇᕗᒻᒥ ᓱᕈᓯᕐᓂᒃ ᓴᐳᔾᔨᓯᒪᓇᓱᐊᕐᓂᕐᒧᑦ ᐃᖅᑲᓇᐃᔭᖅᑎᖃᖅᑲᑦ? 
3. 1999-ᒥᓂᑦ, ᖃᑦᓯᑦ ᐸᕐᓇᐃᓂᕐᒧᑦ ᐃᑉᐱᒋᔭᐅᒋᐊᓕᓐᓂᒃ ᑲᑎᒪᔨᕋᓛᓂᒃ ᓴᖅᑭᖅᑕᐅᓯᒪᔪᖃᖅᑲ ᓄᓇᕗᒻᒥ, 

ᐊᒻᒪᓗ ᓇᓪᓕᐊᓐᓂ ᓄᓇᓕᓐᓂ? 
4. 1999-ᒥᓂᑦ, ᖃᑦᓯᐅᓯᒪᕙᑦ ᐸᕐᓇᐃᓂᕐᒧᑦ ᐃᑉᐱᒋᔭᐅᑎᑕᐅᒋᐊᓕᓐᓂᒃ ᐊᖏᖃᑎᒌᒍᑏᑦ ᒪᓕᑦᑕᐅᓪᓗᑎᒃ 

ᐃᓚᖓ 19 ᓱᕈᓯᓕᕆᓂᕐᒧᑦ ᐊᒻᒪᓗ ᐃᓚᒌᓄᑦ ᐱᔨᑦᓯᕋᕐᓂᕐᒧᑦ ᐱᖁᔭᕐᔪᐊᖓᓂ ᐋᖅᑭᑦᑕᐅᓯᒪᕙᑦ ᓱᕐᕈᕐᓯᓄᑦ 
ᓴᐳᔾᔭᐅᓯᒪᒋᐊᓕᓐᓄᑦ? 

5. 1999-ᒥᓂᑦ, ᖃᑦᓯᐅᓯᒪᕙᑦ ᓱᕈᓰᑦ ᐊᖅᓵᖅᑕᐅᓯᒪᔪᑦ ᐊᑐᖅᑕᐅᓪᓗᑎᒃ ᐃᓚᖓᑦ 10, 11, ᐊᒻᒪᓗ 33 ᓱᕈᓯᕐᓄᑦ 
ᐃᓚᒌᓄᓪᓗ ᐱᖁᔭᕐᔪᐊᖓᓂ? 

6. ᐊᒡᒍᑐᖅᓯᒪᓗᒋᑦ ᓄᓇᓕᑎᒍᑦ, ᖃᑦᓯᐅᓯᒪᕙᑦ ᓱᕈᓰᑦ ᐊᖅᓵᖅᑕᐅᓯᒪᔪᑦ ᒪᓕᑦᑕᐅᓪᓗᑎᒃ ᓱᕈᓯᕐᓄᑦ ᐃᓚᒌᓄᓪᓗ 
ᐱᔨᑦᓯᕋᕐᓂᕐᒧᑦ ᐱᖁᔭᕐᔪᐊᖓᑦ ᐅᑯᓇᓂ ᐊᕐᕌᒍᓂ: 
• 1999 
• 2000 
• 2001 
• 2002 
• 2003 
• 2004 

7. ᐊᒡᒍᑐᖅᓯᒪᓗᒋᑦ ᓄᓇᓕᑎᒍᑦ, ᖃᑦᓯᐅᓯᒪᕙᑦ ᐊᖏᕐᕋᙳᐊᕆᐅᔪᑦ ᐊᖏᖅᑕᐅᓯᒪᕙᑦ ᓄᓇᕗᒻᒥ ᒪᓕᑦᑕᐅᓪᓗᑎᒃ 
ᐃᓚᖓᑦ 62 ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᓯᕋᕐᓂᕐᒧᑦ ᐱᖁᔭᕐᔪᐊᖓᑦ ᒫᑦᓯ 22, 2005-ᒧᓄᑦ? 

8. ᐅᑯᓇᓂ ᐊᕐᕌᒍᓂ, ᖃᑦᓯᐅᓯᒪᕙᑦ ᓱᕈᓰᑦ ᐃᓕᔭᐅᓯᒪᔪᑦ ᓯᕗᓂᐊᒍᑦ ᐊᖏᕐᕋᖑᐊᑦᓴᖏᓐᓄᑦ ᓄᓇᕗᒻᒥ: 
• 1999 
• 2000 
• 2001 
• 2002 
• 2003 
• 2004 

9. ᐅᑯᓇᓂ ᐊᕐᕌᒍᓂ, ᖃᑦᓯᐅᓯᒪᕙᑦ ᓱᕈᓰᑦ ᐊᖏᕐᕋᙳᐊᖏᓐᓄᑦ ᓄᓇᕗᑦ ᓯᓚᑖᓂ: 
• 1999 
• 2000 
• 2001 
• 2002 
• 2003 
• 2004 

10. ᖃᑦᓯᐅᕙᑦ ᐸᐃᕆᕖᑦ ᓲᕐᓗ ᐃᓗᓯᕐᓗᑦᑐᓄᑦ ᐊᖏᕐᕋᕆᔭᐅᔪᑦ ᒪᓕᑦᑕᐅᓪᓗᑎᒃ ᐃᓚᖓᑦ 62 ᓱᕈᓯᕐᓄᑦ 
ᐃᓚᒌᓄᓪᓗ ᐱᔨᕐᓯᕋᕐᓂᕐᒧᑦ ᐱᖁᔭᕐᔪᐊᖓᑦ ᐊᖏᖅᑕᐅᓯᒪᕙᑦ ᓄᓇᕗᒻᒥ ᐊᒻᒪᓗ ᓇᓪᓕᐊᓐᓂ ᓄᓇᓕᓐᓃᑉᐸᑦ? 

11. ᐅᑯᓇᓂ ᐊᕐᕌᒍᓂ, ᖃᑦᓯᐅᓯᒪᕙᑦ ᓱᕈᓰᑦ ᑐᓂᔭᐅᓯᒪᔪᑦ ᐊᖏᖅᑕᐅᓯᒪᔪᓂ ᐸᐃᕆᕕᓐᓂ ᓄᓇᕗᒻᒥ: 
• 1999 
• 2000 
• 2001 
• 2002 
• 2003 
• 2004 

12. ᐅᑯᓇᓂ ᐊᕐᕌᒍᓂ, ᖃᑦᓯᐅᓯᒪᕙᑦ ᓱᕈᓰᑦ ᑐᓂᔭᐅᓯᒪᔪᑦ ᐊᖏᖅᑕᐅᓯᒪᔪᓂ ᐸᐃᕆᕕᓐᓂ ᓄᓇᕗᑦ ᓯᓚᑖᓂ: 
• 1999 
• 2000 
• 2001 
• 2002 
• 2003 
• 2004 

 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑎᑎᖅᑲᑎᒍᑦ ᐊᐱᖅᑯᑏᑦ. ᐅᑎᕐᕕᒋᓗᒋᑦ ᑲᑎᒪᔾᔪᑎᒃᓴᐃᑦ. ᑲᑎᒪᔾᔪᑎᑦᓴᓂ 8. ᑲᑎᒪᔾᔪᑎᑦᓴᓂ 
9. ᑲᑎᒪᔾᔪᑎᑦᓴᓂ 10. ᑲᑎᒪᔾᔪᑎᑦᓴᓂ 11. ᑲᑎᒪᔾᔪᑎᑦᓴᓂ 12. ᑲᑎᒪᔾᔪᑎᑦᓴᓂ 13. ᓴᖅᑭᖅᑕᐅᓂᖏᑦ 
ᑎᑎᖅᑲᐃᑦ. ᓯᕗᓕᖅᑏ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 

ᓴᖅᑭᑕᐅᔪᖅ ᑎᑎᖅᑲᒃ 111 - 2(2): ᒪᓕᒐᓕᕆᓂᕐᒧᑦ ᐱᔨᑦᓯᕐᓂᕐᒧᑦ ᑲᑎᒪᔩᑦ ᓄᓇᕗᒻᒥ ᐊᕐᕌᒍᑕᒫᖅᓯᐅᑎᖓ 

ᐅᓂᒃᑳᓕᐊᖅ 2002/03 ᐊᒻᒪᓗ 2003/04 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᓴᖅᑭᖅᑎᑦᓯᒍᒪᔪᖓ ᐅᑯᓂᖓ ᑎᑎᕋᖅᓯᒪᔪᓂᒃ: ᒪᓕᒐᓕᕆᓂᕐᒧᑦ 
ᐱᔨᑦᓯᕐᓂᕐᒧᑦ ᑲᑎᒪᔩᑦ ᓄᓇᕗᒻᒥ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᑦ 2002/03 ᐊᒻᒪᓗ 2003/04. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑐᓂᓚᐅᒃᑭᑦ ᑎᑎᖅᑲᐃᑦ ᑎᑎᕋᖅᑎᒧᑦ. ᐊᒡᓘᒃᑲᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 112 - 2(2): ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖏᑦ ᑲᑎᒪᔨᕋᓛᓄᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᐊᒻᒪᓗ ᑭᐅᑦᑕᕆᐊᖃᕐᓂᒧᓪᓗ ᐊᑐᓕᖁᔭᐅᓯᒪᔪᑦ - ᐅᓪᓗᓕᖅᓯᒪᔪᖅ ᓄᕕᐱᕆ 24, 
2004 

 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᓴᖅᑮᔪᒪᓪᓗᖓ ᐅᑯᓂᖓ ᑎᑎᖅᑲᓂᒃ: ᓄᓇᕗᑦ ᒐᕙᒪᒃᑯᑦ 
ᑭᐅᔾᔪᑎᖏᑦ ᐊᑐᓕᖁᔭᐅᓯᒪᔪᓄᑦ ᑲᑎᒪᔨᕋᓛᓄᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪᓗ ᑭᐅᑦᑕᕆᐊᖃᕐᓂᒧᓪᓗ, 
ᐅᓪᓗᖓᓂ ᓄᕕᐱᕆ 24, 2004-ᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓴᖅᑮᑕᐅᓂᖏᑦ ᑎᑎᖅᑲᐃᑦ. ᑲᑦᑐᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 113 - 2(2): ᑎᑎᕋᖅᓯᒪᔪᖁᑎᖏᑦ ᑲᑎᒪᔨᕋᓛᑦ ᓄᓇᖃᖅᑳᖅᓯᒪᔪᑦ ᐱᓕᕆᓂᖏᑦ 

ᐊᒻᒪᓗ ᐅᑭᐅᖅᑕᖅᑐᒥᑦ ᐱᕙᓪᓕᐊᓂᖅ 
 
ᑲᑦᑐᒃ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᓴᖅᑮᔪᒪᒐᒪ ᑎᑎᕋᖅᓯᒪᔪᓂᒃ ᒫᑦᓯ 10, 2005, ᑲᑎᒪᓂᖃᑦᑎᓪᓗᒋᑦ 
ᑲᓇᑕᐅᑉ ᑲᑎᒪᔨᕐᔪᐊᖏᑦ ᑲᑎᒪᔨᕋᓛᑦ ᓄᓇᖃᖅᑳᖅᓯᒪᔪᑦ ᐱᓕᕆᓂᖏᑦ ᐊᒻᒪᓗ ᐅᑭᐅᖅᑕᖅᑐᒥᒃ ᐱᕙᓪᓕᐊᓂᕐᒧᑦ. 
 
ᑖᓐᓇ ᑲᓇᑕᐅᑉ ᒪᓕᒐᓕᐅᖅᑎᖏᑕ ᑲᑎᒪᔨᕋᓛᖏᑦ ᐊᐱᕆᓯᒪᔪᑦ ᒐᕙᒪᑐᖃᒃᑯᓐᓂᑦ ᓴᖅᑮᖁᔨᓪᓗᑎᒃ 
ᖃᐅᔨᒋᐊᖅᑎᐅᓂᐊᖅᑐᓂᒃ ᕿᒻᒦᑦ ᑐᖁᑕᐅᓂᕆᓯᒪᔭᖏᓐᓄᑦ. ᒪᓕᒐᓕᐅᖅᑎᓕᒫᑦ ᕿᒥᕐᕈᖁᓪᓗᒋᑦ ᑖᔅᓱᒥᖓ 
ᑎᑎᕋᖅᓯᒪᔪᒥᒃ ᐅᑦᔨᓱᑦᑎᐊᓂᒃᑯᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓴᖅᑭᖅᑕᐅᔪᑦ ᑎᑎᖅᑲᐃᑦ. ᑰᓕ. 
 
ᓴᖅᑭᑕᐅᔪᖅ ᑎᑎᖅᑲᒃ 114 - 2(2): ᑎᑎᖅᑲᖅ ᑭᓕᐅᕋ ᐃᕙᓕᒃᒥᑦ ᓄᓇᕗᒻᒥ ᓯᕗᓂᒃᓴᑯᑦ ᑲᑎᒪᔨᖏᓐᓂᒃ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓴᖅᑭᖅᓯᒍᒪᓪᓗᖓ ᑎᑎᖅᑲᒥᒃ ᐱᓚᐅᖅᑕᓐᓂᒃ ᓄᓇᕗᒻᒥ ᓯᕗᓂᒃᓴᑯᓐᓂᑦ 
ᓇᓪᓕᐅᓂᖅᓯᐅᓂᐊᕐᓂᖏᓐᓄᑦ ᐃᓕᓐᓂᐊᕐᓂᕐᒧᑦ ᐊᒻᒪᓗ ᐊᑎᖏᑦ ᐃᓕᓐᓂᐊᖅᑐᐃᑦ ᑕᕝᕙᓂ ᐃᒻᒪᖃ 
ᓯᕗᓕᖅᑎᒋᓛᖅᑕᕗᖅᑲᐃ ᓯᕗᓂᑦᑎᓐᓄ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓴᖅᑮᑎᑦᑎᓂᖅ ᑎᑎᖅᑲᓂᒃ. ᑎᑎᕋᖅᑎ. 
 
ᓴᖅᑭᑕᐅᔪᖅ ᑎᑎᖅᑲᒃ 115 - 2(2): ᑭᐅᔾᔪᑎ ᐊᑎᓕᐅᖅᑕᐅᓯᒪᔪᒧᑦ 5-2(2): ᒑᓴᓖᖓ ᐊᐅᓱᐃᑦᑐᒥ 

ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. ᓴᖅᑮᓯᒍᒪᓪᓗᖓ ᑭᒡᒐᖅᑐᐃᓗᖓ ᐊᖓᔪᖅᑳᖓᓂᒃ ᓄᓇᓕᓐᓂ ᒐᕙᒪᒃᑯᓪᓗ 
ᐱᔨᑦᓯᕋᖅᑎᒃᑯᑦ ᑭᐅᔾᔪᑎᐅᔪᖅ ᐊᑎᓕᐅᖅᑕᐅᓯᒪᔪᒧᑦ 5 - 2(2), ᒑᓴᓖ ᐊᐅᓱᐃᑦᑐᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓴᖅᑭᑎᑦᑎᓂᖅ ᑎᑎᖅᑲᓂᒃ. ᓴᖅᑭᑎᑦᑎᓂᖅ ᑎᑎᖅᑲᓂᒃ. 
 
ᑲᑎᒪᔾᔪᑎᒃᓴᖅ 14, ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᒃ. ᓇᑦᑎᖅ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 019 - 2(2): ᐃᑲᔪᖅᑐᐃᔾᔪᑎ ᓴᖅᑭᑦᑎᖁᓪᓗᒋᑦ ᐃᖅᑲᖅᑐᐃᕕᒻᒥᒃ ᖃᐅᔨᓴᐃᓂᐊᖅᑐᒥᒃ 

ᐃᓄᐃᑦ ᕿᒻᒦᔭᖅᑕᐅᓚᐅᖅᓯᒪᓂᖏᓐᓄᑦ - ᖃᐅᔨᒃᑲᐃᓂᖅ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖃᐅᔨᒃᑲᐃᕗᖓ ᓇᒡᒐᔾᔭᐅᓕᖅᑭᕐᒥ ᐃᐳᕈ 26, 2005, 
ᐱᒋᐊᖅᑎᑦᑎᓂᐊᖅᑐᖓ ᐅᑯᓂᖓ ᐱᖁᔨᕗᖔᕈᑎᒥᒃ: 
 
ᒫᓐᓇ ᑕᐃᒪᐃᒻᒪᑦ ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ ᕼᐊᑦᓴᓐ ᐸᐃ ᑕᐅᔭᕐᔪᐊᖓᓄᑦ, 
ᒪᓕᒐᓕᐅᖅᑎ ᑲᑎᒪᔨᖏᑦ ᐅᖃᐅᔾᔨᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᖏᖃᑎᖃᖁᓪᓗᒋᑦ ᑲᑎᒪᔨᕋᓛᑦ 
ᑐᒃᓯᕋᐅᑎᒋᓯᒪᔭᖓᓐᓂᒃ ᓴᖅᑭᑦᑎᖁᓪᓗᒋᑦ ᐃᖅᑲᖅᑐᐃᔨᒥᒃ ᖃᐅᔨᓴᖅᑎᐅᓂᐊᖅᑐᒥᒃ ᕿᒻᒦᔭᖅᑕᐅᓂᑯᕕᓂᖏᓐᓄᑦ 
ᐃᓄᐃᑦ. 
 
ᐅᖃᖅᑎ, ᐊᑲᐅᓈᑦᑎᐊᕐᓕᖅᐸᑦ, ᐊᖏᖅᑕᐅᔪᒪᓂᐊᖅᐳᖓ ᐱᓕᐊᖃᓪᓗᑕ ᐱᖁᔨᕗᖔᕈᑎᓐᓂᒃ ᐅᓪᓗᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᒃ. ᑐᑐ. 
 
ᐱᒋᐊᖅᑎᑕᖅ 020 - 2(2): ᐊᑐᓕᖁᔭᐅᔪᖅ ᓄᒃᑎᖅᑕᐅᖁᓪᓗᒋᑦ ᑮᓇᐅᔭᑦ $150,000 ᐲᖅᑕᐅᓚᐅᖅᑐᑦ 

ᑮᓇᐅᔭᖅᑐᕈᑎᒃᓴᓂᒃ - ᖃᐅᔨᒃᑲᐃᓂᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖃᐅᔨᒃᑲᐃᔪᒪᓪᓗᖓ ᕿᑎᖅᑰᕐᒥ, ᒫᑦᓯ 26, ᐱᒋᐊᖅᑎᑦᑎᓂᐊᕐᕋᒪ ᐆᒥᖓ 
ᐱᖁᔨᕗᖔᕈᑎᒥᒃ; 
 
ᑕᐃᒪᐃᒻᒪᑦ, ᐱᖁᔨᕗᖓ ᑖᒃᑯᐊ ᑲᑎᒪᔩᑦ ᐊᑐᓕᖁᔭᐅᓕᖁᓪᓗᒋᑦ ᓄᓇᕗᑦ ᒐᕙᒪᒃᑯᖏᓐᓄᑦ ᓴᖅᑭᑦᑎᖁᓪᓗᒋᑦ 
ᐃᓚᒋᐊᕈᑎᓂᒃ ᑮᓇᐅᔭᖅᑐᕈᑎᒃᓴᓄᑦ ᐱᖁᔭᕐᔪᐊᒥᒃ ᐅᐱᓐᖔᕐᒥ ᑲᑎᒪᕐᔪᐊᕐᓂᑦᑎᓐᓂ ᐊᓯᐊᓄᑦ ᑐᓂᔭᐅᖁᓪᓗᒋᑦ 
$150,000 ᐲᖅᑕᐅᓚᐅᖅᑐᑦ 2005-2006-ᒧᑦ ᐊᑐᕈᒫᖅᑕᖏᓐᓂᑦ ᐱᓕᕆᕕᖓᑕ ᐊᕙᑎᓕᕆᔨᒃᑯᑦ; ᐊᒻᒪᓗ ᑖᒃᑯᐊ 
ᑮᓇᐅᔭᐃᑦ ᐊᑐᖅᑕᐅᖔᖁᓪᓗᒋᑦ ᓱᕋᐅᔾᔨᓯᒪᔪᓄᑦ ᐅᑎᖅᑎᑦᑎᔾᔪᑕᐅᓗᑎᒃ ᐊᖑᓇᓱᒃᑎᓄᑦ ᐊᒻᒪᓗ 
ᒥᑭᒋᐊᕐᓂᐊᖅᑎᓄᑦ ᐊᖑᓇᓱᒍᑎᒥᓂᕐᓂᒃ ᐱᖁᑎᖏᓐᓂᒃ ᐊᓯᐅᔨᔪᓄᑦ. 
 
ᐊᑲᐅᓈᑦᑎᐊᕐᓕᖅᐸᑦ, ᐅᖃᖅᑎ, ᐊᐱᕆᔾᔪᑎᖃᓛᕋᒪ ᐃᓘᓇᖏᓐᓄᑦ ᐊᖏᖅᑕᐅᔪᒪᓗᖓ ᐱᓕᕆᐊᖃᕐᓗᑕ ᑖᔅᓱᒥᖓ 
ᐱᖁᔨᕗᖔᕈᑎᒥᒃ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖃᐅᔨᒃᑲᐃᔾᔪᑏᑦ ᐱᒋᐊᖅᑎᑦᑎᓂᕐᒧᑦ. ᑲᑎᒪᔾᔪᑎᔅᓴᖅ 15. ᑲᑎᒪᔾᔪᑎᔅᓴᖅ 16. ᑲᑎᒪᔨᕋᓛᑦ 
ᐱᒋᐊᖅᑎᑕᐃᑦ. ᓇᑦᑎᖅ.  
 

ᑲᑎᒪᔾᔪᑎᒃᓴᖅ 16: ᑲᑎᒪᔨᕋᓛᓂᑦ ᐱᒋᐊᖅᑎᑕᐃᑦ 

ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓘᓐᓇᖏᓐᓄᑦ ᐊᖅᑕᐅᔪᒪᓪᓗᖓ ᑲᒪᒋᔭᖃᕈᒪᓪᓗᖓ 
ᐱᖁᔨᕗᖔᕈᒻᒥᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᑲᒪᒋᔭᖃᕈᒪᓪᓗᓂ ᐱᖁᔨᕗᖔᕈᒻᒥᑦ. 
ᐋᒡᒑᖅᑐᖃᖅᖂᔭᓐᓇᒦᒃ ᐋᒡᒑᖅᑐᖃᙱᒻᒪᑦ. ᑲᔪᓯᒋᑦ, ᓇᑦᑎᖅ.  
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ ᒪᓕᒐᓕᐅᖅᑎᐅᖃᑎᒃᑲᓗ. 
 
ᐱᒋᐊᖅᑎᑕᖅ 019 - 2(1): ᐃᑲᔪᖅᑐᐃᔾᔪᑎ ᓴᖅᑭᑦᑎᖁᓪᓗᒋᑦ ᐃᖅᑲᖅᑐᐃᔨᒥᒃ ᖃᐅᔨᓴᐃᓂᐊᖅᑐᒥᒃ 
ᐃᓄᐃᑦ ᕿᒻᒦᔭᖅᑕᐅᓚᐅᕐᓯᒪᓂᖏᓐᓄᑦ 
 
ᐃᒪᐃᒻᒪᑦ ᐃᓄᐃᑦ ᕿᒻᒦᔭᖅᑕᐅᓯᒪᓂᖏᓐᓄᑦ ᐋᓐᓂᕐᓯᓯᒪᒻᒪᑕ ᓄᓇᕗᑦ ᓄᓇᖁᑎᖏᓐᓂᒃ ᐊᒻᒪᓗ ᐃᓕᖅᑯᓯᖏᓐᓂᒃ.  
 
ᐊᒻᒪᓗ ᐃᒪᐃᒻᒪᑦ ᑲᓇᑕᐅᑉ ᐱᖁᔭᓕᐅᕐᕕᔾᔪᐊᖓᓐᓂ ᑲᑎᒪᔨᕋᓛᖑᔪᑦ ᓄᓇᖃᖅᑳᕐᓯᒪᔪᑦ ᑲᒪᒋᔭᐅᓂᖏᓐᓄᑦ ᐊᒻᒪᓗ 
ᐅᑭᐅᖅᑕᖅᑐᕐᒥᐅᑦ ᐱᕙᓪᓕᐊᑎᑕᐅᓂᖏᓐᓄᑦ ᖃᐅᔨᓴᐃᓂᖃᓚᐅᕐᒪᑕ ᐃᓄᐃ ᑦᕿᒻᒦᔭᖅᑕᐅᓂᕕᓂᖏᓐᓄᑦ 
ᕿᒧᔅᓯᐅᑎᓂᒃ ᐊᑯᓐᓂᐊᓂ ᐊᕐᕌᒍᐃᑦ 1950 ᐊᒻᒪᓗ 1970, ᐊᒻᒪ ᑐᔅᓯᕋᕐᓯᒪᓕᕐᒪᑕ ᐃᖅᑲᖅᑐᐃᔨᒧᑦ ᑕᒪᓐᓇ 
ᖃᐅᔨᓴᖅᑕᐅᖁᓪᓗᒍ;  
 
ᒫᓐᓇ ᑕᐃᒪᐃᒻᒪᑦ ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ ᕼᐊᑦᓴᓐ ᐸᐃ ᑕᓯᐅᔭᕐᔪᐊᖓᓄᑦ, 
ᒪᓕᒐᓕᐅᖅᑎᑦ ᑲᑎᒪᔨᖏᑦ ᐅᖃᐅᔾᔨᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᖏᖃᑎᖃᖁᓪᓗᒋᑦ ᑲᑎᒪᔨᕋᓛᑦ 
ᑐᔅᓯᕋᐅᑎᒋᓯᒪᔭᖓᓐᓂᒃ ᓴᖅᑭᑦᑎᖁᓪᓗᒋᑦ ᐃᖅᑲᖅᑐᐃᔨᒥᒃ ᖃᐅᔨᓴᖅᑎᐅᓂᐊᖅᑐᒥᒃ ᕿᒻᒦᔭᖅᑕᐅᓂᑯᕕᓂᖏᓐᓄᑦ 
ᐃᓄᐃᑦ.  
 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑕᐅᓯᒪᕗᖅ. ᐱᖁᔨᕗᖔᕈᒻᒧᑦ. ᐊᐱᖅᑯᑕᐅᓯᒪᒻᒪᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? 
ᓂᕈᐊᙱᑦᑐᑦ? ᐱᒋᐊᖅᑎᑕᖅ ᑲᔪᓯᔪᖅ.  
 
ᑲᑎᒪᔾᔪᑎᔅᓴᖅ 16. ᑲᑎᒪᔨᕋᓛᑦ ᐱᒋᐊᖅᑎᑕᐃᑦ. ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᒪᓐᓇ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᓂᐊᕋᒪ ᑲᒪᒋᔪᒪᓪᓗᒍ ᐱᒋᐊᖅᑎᑕᖅ 018 - 2(2) 
ᐱᔾᔪᑎᓕᒃ ᓴᖅᑭᕐᓯᓂᕐᒥᒃ ᑎᑎᕋᕐᓯᒪᔪᓂᒃ ᑐᓂᔭᐅᓂᐊᖅᑐᓂᒃ ᑲᑎᒪᔨᑐᐃᓐᓇᕐᓄᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐱᒋᐊᖅᑎᑕᖓᓄᑦ ᐅᓪᓗᒥ. 
ᐋᒡᒑᖅᑐᖃᖅᖂᔭᓐᓇᒦᒃ ᐊᒡᒑᖅᑐᖃᙱᒻᒪᑦ. ᑲᔪᓯᒋᑦ, ᑐᑐ.  
 
ᐱᒋᐊᖅᑎᑕᖅ 018 - 2(2): ᓴᖅᑭᑕᐅᔪᑦ ᑎᑎᖅᑲᑦ 100 – 2(2), 101 – 2(2) ᐊᒻᒪ 102 – 2(2) 

ᑎᑎᕋᕐᓯᒪᔪᓂᒃ ᑲᑎᒪᔨᑐᐃᓐᓇᕐᓄᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐃᖃᓗᑦᑑᑦᑎᐊᕐᒧᑦ 
ᓴᖅᑭᓯᖅᑲᐅᔪᒧᑦ ᑎᑎᕋᕐᓯᒪᔪᓂᒃ 100 - 2(2) ᓄᓇᕗᑦ ᒐᕙᒪᐅᑉ ᐃᓪᓗᐃᑦ ᐊᑐᖅᑐᐊᖅᑕᐅᔪᓄᑦ ᐅᓂᒃᑳᖅ 
ᐃᓱᓕᑦᑐᖅ ᒫᑦᓯ 31, 2004, 101 - 2(2) ᓄᓇᕗᑦ ᒐᕙᒪᐅᑉ ᓂᐅᕕᕐᓂᕐᒧᑦ ᐊᒻᒪ ᑳᓐᑐᕌᒃᑎᑦᓯᓂᕐᒧᑦ ᐅᓂᑳᖅ 
2003/04,  

ᐊᒻᒪ 102 - 2(2) ᓄᓇᕗᑦ ᒐᕙᒪᐅᑉ ᓇᕿᑦᑕᒐᕐᓂᒃ ᑳᓐᑐᕌᒃᓂᒃ ᐅᓂᑳᖅ 2003/04 ᓅᑕᐅᖁᓪᓗᒋᑦ 
ᑲᑎᒪᔨᑐᐃᓐᓇᕐᓄᑦ ᑲᑎᒪᒍᑕᐅᒃᑲᓐᓂᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᖅᑎᑕᐅᓯᒪᔪᖅ. ᐱᖁᔨᕗᖔᕈᒻᒧᑦ. ᓂᕈᐊᕈᒪᔪᖃᓕᖅᐳᖅ. ᓈᒻᒪᓴᖅᑐᑦ. 
ᐊᑭᕋᖅᑐᖅᑐᑦ. ᓂᕈᐊᙱᑦᑐᑦ. ᐱᒋᐊᖅᑎᑕᖅ ᑲᔪᓯᔪᖅ.  
 
ᐱᒋᐊᖅᑎᑕᐃᑦ. ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᐱᖁᔨᕗᖔᕈᑎᓐᓄᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐱᒋᐊᖅᑎᑕᖓᓄᑦ ᐅᓪᓗᒥ. 
ᐋᒡᒑᖅᑐᖃᖅᖂᔭᓐᓇᒦᒃ ᐊᒡᒑᖅᑐᖃᙱᒻᒪᑦ. ᑲᔪᓯᒋᑦ, ᑐᑐ. 
 
ᐱᒋᐊᖅᑎᑕᖅ 020 - 2(2): ᐊᑐᓕᖁᔭᐅᔪᖅ ᐃᓕᔭᐅᒃᑲᓐᓂᖁᓪᓗᒋᑦ $150,000 ᐲᖅᑕᐅᓯᒪᔪᓂᒃ  
 
ᑐᑐ: ᖁᔭᓐᓇᒦᒃ, ᐅᖃᖅᑎ.  
 
ᐃᒪᐃᒻᒪᑦ ᒪᓕᒐᓕᐅᖅᑎᑦ ᒥᒃᖠᒋᐊᖅᑎᑎᓚᐅᕐᒪᑕ 2005-2006 ᐊᑐᕈᒫᕐᓂᐊᖅᑕᖏᓐᓂᒃ ᑮᓇᐅᔭᓂᒃ  
ᐊᕙᑎᒥᐅᑕᓕᕆᔨᒃᑯᑦ $150,000-ᓂᒃ; 
 
ᐊᒻᒪᓗ ᐃᒪᐃᒻᒪᑦ ᑲᑎᒪᔨᑦ ᐃᓱᒪᒋᔭᖃᕐᒪᑕ ᑖᒃᑯᐊ ᑮᓇᐅᔭᑦ ᓄᒃᑎᖅᑕᐅᒋᐊᖃᕐᓂᖏᓐᓄᑦ ᐊᓯᖏᓐᓄᑦ ᐱᓕᕆᐊᓄᑦ 
ᐃᑲᔪᕈᑕᐅᓂᐊᕐᓗᑎᒃ ᓄᓇᓕᖕᓄᑦ ᐃᓄᖕᓄᓪᓗ; 
 
ᐊᒻᒪᓗ ᐃᒪᐃᒻᒪᑦ ᐃᓱᒫᓗᒍᑎᖃᕋᑦᑕ ᐊᖑᓇᓱᒃᑎᑦ ᒥᑭᒋᐊᕐᓂᐊᖅᑎᓪᓗ ᐊᑭᓕᖅᑕᐅᒍᑎᒃᓴᖏᓐᓄᑦ 
ᐱᓂᕐᓗᐊᕿᒑᖓᑕ; 
 
ᑕᐃᒪᐃᒻᒪᑦ,  ᐱᖁᔨᕗᖓ ᑖᒃᑯᐊ ᑲᑎᒪᔨᑦ ᐊᑐᓕᖁᔭᓕᐅᖁᓪᓗᒋᑦ ᓄᓇᕗᑦ ᒐᕙᒪᒃᑯᖏᓐᓄᑦ ᓴᖅᑭᑦᑎᖁᓪᓗᒋᑦ 
ᐃᓚᒋᐊᕈᑎᓂᒃ ᑮᓇᐅᔭᖅᑐᕈᑎᒃᓴᓄᑦ ᐱᖁᔭᕐᔪᐊᒥᒃ ᐅᐱᕐᖔᒥ ᑲᑎᒪᕐᔪᐊᕐᓂᑦᑎᓐᓂ ᐊᓯᐊᓄᑦ ᑐᓂᔭᐅᖁᓪᓗᒋᑦ 
$150,000 ᐲᖅᑕᐅᓚᐅᖅᑐᑦ 2005-2006-ᒧᑦ ᐊᑐᕈᒫᖅᑕᖏᓐᓂᑦ ᐱᓕᕆᕕᖓᑦᑕ ᐊᕙᑎᓕᕆᔨᒃᑯᑦ; ᐊᒻᒪ ᑖᒃᑯᐊ 
ᑮᓇᐅᔭᐃᑦ ᐊᑐᖅᑕᐅᖔᖁᓪᓗᒋᑦ ᓱᕋᐅᔾᔨᓯᒪᔪᓄᑦ ᐅᑎᖅᑎᑦᑎᔾᔪᑕᐅᓗᑎᒃ ᐊᖑᓇᓱᒃᑎᓄᑦ ᐊᒻᒪ ᒥᑭᒋᐊᕐᓂᐊᖅᑎᓄᑦ 
ᐊᖑᓇᓱᒍᑎᒥᖕᓂᒃ ᐱᖁᑎᒥᖕᓂᒃ ᐊᓯᐅᔨᔪᓄᑦ.  
 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᐱᒋᐊᖅᑎᑕᐅᔪᒧᑦ. ᓂᕈᐊᕈᒪᓕᕐᖓᑕ. ᓈᒻᒪᑦᓴᖅᑐᑦ. 
ᓈᒻᒪᑦᓴᙱᑦᑐᑦ. ᓂᕈᐊᙱᑦᑐᑦ. ᐱᒋᐊᖅᑎᑕᖅ ᑲᔪᓯᔪᖅ. ᐱᒋᐊᖅᑎᑕᐅᔪᑦ. 
 
ᑲᑎᒪᔾᔪᑎᑦᓴᓂᒃ 17, ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᑦᓴᐃᑦ. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ 
ᐱᖁᔭᑦᓴᐃᑦ. ᑲᑎᒪᔾᔪᑎᑦᓴᓂ 18, ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ, ᑐᒡᓕᐊᓂ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᓂ 19, ᐃᓱᒪᑦᓴᖅᓯᐅᕈᑕᐅᓂᐊᖅᑐᑦ ᑲᑎᒪᓂᑐᐃᓐᓇᕐᒥ ᐱᖁᔭᒃᓴᐃᑦ ᐊᓯᖏᓪᓗ: 
ᒪᓕᒐᒃᓴᖅ 8, ᒪᓕᒐᒃᓴᖅ 9, ᒪᓕᒐᒃᓴᖅ 10, ᒪᓕᒐᒃᓴᖅ 11, ᒪᓕᒐᒃᓴᖅ 12, ᒪᓕᒐᒃᓴᖅ 13, ᒪᓕᒐᒃᓴᖅ 14 
ᐊᒻᒪᓗ ᓴᖅᑭᖅᑎᑕᐅᓯᒪᔪᖅ ᑎᑎᖅᑲᖅ 58 - 2(2), ᓇᑦᑎᖅ ᐃᒃᓯᕙᐅᑕᐅᑎᓪᓗᒍ. 

ᒪᓕᑦᑐᒍ ᓴᙱᓂᖃᖅᑎᐅᓂᕋ ᐱᖁᔨᕗᖔᕈᑎ 3 - 2(2), ᑲᑎᒪᑐᐃᓐᓇᕐᓂᐊᖅᑐᑦ ᐱᔭᕇᓚᐅᙱᓐᓂᕐᒥᓂ. 
ᓄᖅᑲᖓᑲᐃᓐᓇᕐᓂᐊᖅᑐᒍᑦ ᓂᕆᓐᓇᒥ ᐊᒻᒪᓗ ᐅᑎᕐᓂᐊᖅᑐᒍᑦ 1:30. 
 
ᐃᖅᓱᖅᑏ. 
 
>>ᒪᓕᒐᓕᐅᖅᑏᑦ ᓄᖅᑲᑲᐃᓐᓇᖅᑐᑦ 12:07 ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 13:32 
 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᓇᑦᑎᖅ) (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᓂᑐᐃᓐᓇᖅ ᐱᒋᐊᖅᑎᓐᓂᐊᕋᒃᑯ. ᐱᓕᕆᐊᖃᕐᓂᐊᖅᑐᒍᑦ 
ᐅᑯᓂᖓ: ᒪᓕᒐᒃᓴᖅ 8, ᒪᓕᒐᒃᓴᖅ 9, ᒪᓕᒐᒃᓴᖅ 10, ᒪᓕᒐᒃᓴᖅ 11, ᒪᓕᒐᒃᓴᖅ 12, ᒪᓕᒐᒃᓴᖅ 13, ᒪᓕᒐᒃᓴᖅ 
14 ᐊᒻᒪᓗ ᓴᖅᑭᖅᑎᑕᐅᓯᒪᔪᖅ ᑎᑎᖅᑲᖅ 58 - 2(2) 
 
ᖃᓄᐃᓕᐅᕈᒪᕙᑦ ᑲᑎᒪᔩᑦ? ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᒪᔾᔪᑎᒋᒍᒪᔭᕗᑦ ᒪᓕᒐᒃᓴᖅ 8 ᐊᒻᒪᓗ ᕿᒥᕐᕈᔭᐅᓗᑎᒃ 
ᑮᓇᐅᔭᐃᑦ ᐊᑐᖅᑐᑦᓴᐃᑦ ᐃᓕᖅᑯᓯᓕᕆᔨᒃᑯᓐᓄᑦ ᐊᒻᒪᓗ ᑭᖑᓂᐊᒍᑦ ᒐᕙᒪᓕᕆᔨᒃᑯᑦ ᐊᒻᒪᓗ ᒪᓕᒐᓕᐅᖅᑎᒃᑯᑦ. 
 
ᒪᓕᒐᒃᓴᖅ 8 ᐱᔭᕇᖅᑕᐅᑉᐸᑦ ᐊᓯᖏᑦ ᐱᖁᔭᒃᓴᐃᑦ ᐊᒻᒪᓗ ᕿᒥᕐᕈᔭᐅᓂᐊᖅᑐᑦ ᐅᖃᐅᓯᐅᓂᐊᖅᑐᑦ ᑭᖑᓂᐊᒍᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑉᓴᓚᒃ. ᐊᖏᖅᑐᑦ. ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᓵᒨᕆᐊᖅᑐᒋᑦ 
ᐃᖅᑲᓇᐃᔭᖅᑎᑎᓪᓗ. ᖁᔭᓐᓇᒦᒃ. 
 
ᑐᙵᓱᒋᑦ, ᒥᓂᔅᑖ. ᑎᑎᕋᖅᑕᐅᓂᐊᕐᖓᑕ, ᐅᖃᐅᓯᕆᒃᑭᑦ ᐃᖅᑲᓇᐃᔭᖅᑎᑎᑦ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓴᐅᒥᓐᓃᑦᑐᖅ ᑕᐃᕕᑎ ᐊᕿᐊᕈᖅ, ᑐᒡᓕᕋ 
ᒥᓂᔅᑕᐅᓪᓗᖓ ᐊᒻᒪᓗ ᐊᓯᒃᑲᓐᓂᖓᓂᒃ ᐃᖅᑲᓇᐃᔭᖅᑎᒥᒃ ᖃᐃᔪᖃᕐᓂᐊᕐᒥᔪᖅ ᓵᒧᑦ ᐊᒻᒪᓗ ᐅᖃᐅᓯᕆᓂᐊᖅᑕᕋ 
ᖃᐃᑉᐸᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑕᐹᕐᔫᒃ ᐊᒻᒪᓗ ᑐᙵᓱᒋᑦ ᐊᕿᐊᕉᖅ. 
 
ᑲᑎᒪᔩᑦ 10 ᒥᓂᑦᓯᓂᒃ ᐱᕕᖃᖅᑎᓐᓂᐊᖅᑕᒃᑲ ᐅᖃᐅᓯᑦᓴᖃᕈᓐᓇᕐᓗᑎᒃ. ᐅᖃᐅᓯᑦᓴᐃᑦ? ᑲᑦᑐᒃ. 
ᐃᓵᒃᓯᒪᔪᖅᑕᖃᙱᒻᒪᑦ. ᑲᑎᒻᒪᑎᒥ F-5-ᒦᑦᑐᒍᑦ (ᑐᓵᔨ ᓄᖅᑲᖅᐳᖅ) ᐱᓕᕆᕕᖓ ᐃᓕᖅᑯᓯᓕᕆᔨᒃᑯᑦ, 
ᐅᖃᐅᓯᓕᕆᔨᒃᑯᑦ, ᐃᓄᑐᖃᓕᕆᔨᒃᑯᑦ ᐅᕕᒃᑲᓕᕆᔨᒃᑯᓪᓗ. ᐱᓕᕆᕕᒻᒧᑦ ᓇᐃᓵᖅᓯᒪᔪᑦ. ᑲᑎᒻᒪᔨᓄᑦ. ᑲᑎᑦᓱᒋᑦ 
ᐊᐅᓚᒍᑏᑦ ᒪᑭᒪᑦᓯᒍᑏᓪᓗ. $3,247,000, ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ  
 
ᐃᒃᓯᕙᐅᑕᖅ: ᖁᔭᓐᓇᒦᒃ (ᑐᓵᔨᒃᑯᑦ): ᒥᓂᔅᑕ, ᑐᙵᓱᑦᑎᑕᐅᒃᑲᕈᒪᒍᕕᒋᑦ ᐃᖅᑲᓇᐃᔭᖅᑎᑎᑦ 
ᐃᑎᑕᐅᓐᓇᑲᐃᓐᓇᖅᑐᑦ ᐱᒋᐊᓚᖓᑦᓯᐊᓕᖅᑎᓪᓗᑕ. (ᑐᓵᔨ ᓄᖅᑲᖅᐳᖅ) ᒥᓂᔅᑖ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂ ᑕᐃᕕᑦ ᑯᓛᑦ, ᐱᓕᕆᐊᓕᒃ 
ᐊᐅᓚᓂᖏᓐᓂᒃ ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓄᑐᖃᓕᕆᔨᒃᑯᑦ ᐅᕕᒃᑲᓕᕆᔨᒃᑯᓪᓗ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᙵᓱᒋᑦ, ᑯᓛᑦ. ᒪᑉᐱᒐᕐᒥ F-7-ᒦᑦᑐᒍᑦ. (ᑐᓵᔨ ᓄᖅᑲᖅᐳᖅ) ᐱᓕᕆᕕᖓ  

ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓄᑐᖃᓕᕆᔨᒃᑯᑦ ᐅᕕᒃᑲᓕᕆᔨᒃᑯᓪᓗ. ᐱᓕᕆᕕᒻᒧᑦ ᓇᐃᓈᖅᓯᒪᔪᑦ. 
ᐅᖃᐅᓯᕐᓅᖓᔪᑦ. ᖃᑎᑦᓱᒋᑦ ᐊᐅᓚᒍᑎᖏᑦ ᒪᑭᒪᒍᑎᖏᓪᓗ. $2,192,000, ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. F-9. ᐱᓕᕆᕕᖓ ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓄᑐᖃᓕᕆᔨᒃᑯᑦ 
ᐅᕕᒃᑲᓕᕆᔨᒃᑯᓪᓗ. ᐱᓕᕆᕕᒻᒧᑦ ᓇᐃᓈᖅᓯᒪᔪᑦ. ᐃᓕᖅᑯᓯᓕᕆᓂᕐᒧᑦ ᐱᐅᓯᓕᕆᓂᕐᓄᓪᓗ. ᖃᑎᑦᓱᒋᑦ 
ᐊᐅᓚᒍᑎᖏᑦ ᒪᑭᒪᒍᑎᖏᓪᓗ. $3,809,000, ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᖃᕐᕕᒋᔪᒪᖅᑲᐅᔭᕋ ᐅᕙᓂ ᒪᑉᐱᒐᕐᒥ. ᐅᖃᓕᒫᑲᐃᓐᓇᕋᒪ 
ᐱᕙᓪᓕᐊᔪᓂᕐ 'ᓄᓇᕐᔪᐊᕐᒥ ᑎᑎᖅᑲᐃᓪᓗ"-ᓂᒃ ᐊᒻᒪᓗ ᐊᓚᒃᑲᐅᒪᑎᑕᐅᔪᖃᓛᖅᓱᓂ ᐃᓄᐃᑦ 
ᐱᒐᓚᑐᐊᕕᓂᖏᓐᓂᒃ. ᐊᒥᓱᐊᓘᕙᓪᓚᐃᒻᒪᑕ ᐱᒐᓚᑐᖃᒥᓂᖏᑦ ᑕᑯᑦᓴᐅᑎᑕᐅᓛᖅᑐᑦ ᑕᑯᑦᓴᐅᑎᑦᓯᕕᒻᒥ ᐊᒻᒪᓗ 
ᑐᕌᓐᑐᒦᓛᖅᓱᑎᒃ. 
 
ᐃᑦᓯᕋᕐᔪᐊᖃᕐᕕᖓᓂ ᐃᑕᓕᐅᑉ, ᐃᓚᖏᑦ ᐱᒐᓚᑐᖃᒥᓃᑦ ᓇᒻᒥᓂᕆᔭᐃᑦ ᐃᓄᕕᐊᓗᓐᓄᑦ, ᑭᓯᐊᓂ ᓱᖅᑯᐃᒪᔪᖓ 
ᐊᒥᓱᐊᓘᒋᐊᖏᑦᑕᐅᖅ ᐱᒐᓚᑐᖃᒥᓂᖏᑦ ᓄᓇᕗᒻᒥᐅᑦ ᐊᒻᒪᓗ ᐃᒪᐃᑦᓯᒪᓪᓚᕆᖅᑰᖅᑐᖅ, ᑕᐃᒃᑯᐊ ᐱᒐᓚᑐᖃᐃᑦ 
ᓇᑦᓴᖅᑕᐅᖃᑦᑕᖅᑐᒥᓃᑦ ᐃᑦᓯᕋᕐᔪᐊᓄᑦ ᐃᐅᕈᑉᒥᐅᓄᓪᓗ. 
 
ᐊᑦᓱᐊᓗᒃ ᖁᕕᐊᑦᑐᖓ ᑕᑯᑦᓴᐅᑎᑕᐅᓛᖅᑐᓂᒃ ᐃᓄᐃᑦ ᐱᒐᓚᑐᐊᒥᓂᖏᓐᓂᒃ ᐃᑕᓕᒥ ᐅᕝᕙᓗ ᓯᓚᑖᓂ 
ᑲᓇᑕᐅᑉ, ᑭᓯᐊᓂ ᑕᑯᒋᐊᖃᕋᑦᑕ ᑕᑯᑦᓴᐅᑎᑕᓂ ᐱᒐᓚᑐᖃᒥᓂᕐᓂᒃ ᑕᒫᓂ ᐅᕙᑦᑎᓐᓂ ᓄᓇᕗᒻᒥ. ᓱᖅᑯᐃᒪᔪᖓ 
ᐊᓯᖏᓐᓂᑦᑕᐅᖅ ᐱᑕᓕᒃ ᐃᓄᐃᑦ ᐱᒐᓚᑐᖃᒥᓂᖏᓐᓂᒃ ᓴᓂᕐᕙᖅᑕᐅᓯᒪᔪᓂᒃ ᐅᕝᕙᓗ ᑕᑯᑦᓴᐅᑎᑕᓂᒃ 
ᓇᒥᑐᐃᓐᓇᖅ ᓄᓇᕐᔪᐊᕐᒥ. 
 
ᑕᑯᒃᖃᓐᓂᕋᔭᕈᒪᔪᖓ ᐊᓚᒃᑲᐅᒪᑎᑕᐅᒃᑲᓐᓂᑎᓪᓗᒋᑦ ᑕᒫᓂ ᓄᓇᕗᒻᒥ ᐅᐱᓐᓇᕋᓂ ᓱᖅᑯᐃᒪᔪᖓ ᐃᓄᐃᑦ 
ᑕᖅᑲᒃᑯᐊ ᑕᑯᒍᒪᔪᑦ ᑕᒪᒃᑯᓂᖓ ᐱᒐᓚᑐᖃᒥᓂᕐᓂᒃ. ᖃᖓ ᐅᕝᕙᓗ ᐊᓄᖅ ᑕᑯᑦᓴᐅᑎᑦᓯᖃᑦᑕᕈᓐᓇᕋᔭᖅᑭᑕ 
ᐅᕝᕙᓗ ᖃᖓ ᐱᑐᖃᒃᑯᕕᓕᐅᓛᕐᓂᐊᖅᑭᑕ ᑐᑯᑦᓱᒐᖃᕐᕕᒻᒥᓪᓘᓐᓃᑦ ᒫᓂ ᓄᓇᕗᒻᒥ; ᖃᖓ ᖃᓄᕐᓗ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑉᓴᓚᒃ. ᒥᓂᔅᑖ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᒃ ᐅᖃᖅᑲᐅᒐᒪ ᓯᐊᕈᒋᐊᖅ, ᑕᐅᑐᒐᖃᖅᑐᒍᑦ 
ᓄᓇᕗᒻᒥ ᑐᑯᑦᓱᒐᖃᕐᕕᒻᒥᒃ ᐅᕝᕙᓗ ᐃᑦᓴᕐᓂᑕᖃᕐᕕᒻᒥᒃ. ᑲᑎᒻᒪᒍᑎᑦᑎᓐᓂ ᐊᕐᕕᐊᕐᒥ, ᑐᐊᕕᖁᔭᐅᔪᔪᒍᑦ 
ᒪᓕᒐᓕᐅᖅᑎᓄᑦ ᐃᓂᖅᓯᖁᔭᐅᑦᓱᑕ ᐃᑦᓴᕐᓂᑕᖃᕐᕕᒻᒥᒃ ᑕᒫᓂ ᓄᓇᕗᒻᒥ. 
 
ᐸᕐᓴᐃᔨᓂᒃ ᑲᑎᒻᒪᔨᕋᒫᖃᖅᑐᒍᑦ ᐃᓚᒋᓕᐅᓯᒪᔪᖃᖅᓱᓂ ᓄᓇᕗᑦ ᑐᙵᕕᒻᒦᙶᖅᓯᒪᔪᓂᒃ, ᓄᓇᕗᑦ 
ᒐᕙᒪᖓᓂᓪᓗ, ᐊᒻᒪᓗ ᐃᓄᐃᑦ ᐃᑦᓴᕐᓂᑕᓂ ᐸᐸᑦᓯᔨᖏᓐᓂᒃ. ᒫᓐᓇᐅᕋᑖᓚᐅᖅᑐᖅ, ᑕᐅᑐᒐᑲᖅᑐᒍᑦ 
ᐱᔪᓐᓇᖅᓯᑐᐃᓐᓇᕆᐊᖃᕋᔭᙱᒃᑲᓗᐊᕐᒪᖔᖅ ᖃᐅᔨᓴᕐᓂᕐᒥᒃ ᐊᒻᒪᓗ ᐱᓯᒪᔪᒍᑦ ᐊᑭᒋᓇᔭᙳᐊᖅᑕᖏᓐᓂᒃ, 
ᑭᓯᐊᓂ ᐊᑲᐃᓪᓕᐅᕈᑎᖃᖅᑐᒍᑦ ᓇᑭᑦ ᐱᑦᑕᕋᔭᕐᒪᖔᑦᑕ ᑮᓇᐅᔭᓂᒃ ᑕᒪᓐᓇ ᓱᓕᓕᖁᓪᓗᒍ; ᑭᓯᐊᓂ ᓇᐃᐱᑦᓯᒍᑦᑕ 
ᑮᓇᐅᔭᖅᑑᑎᑦᓴᓂᒃ ᑕᑯᑦᓱᒐᖃᕐᕕᓕᐅᕋᔭᖅᑐᑦ ᑐᖅᑯᑎᑎᕆᓯᒪᑦᓯᐊᕐᕕᒻᒥᒃ ᑕᐃᒫᑦᓯᐊᖅᓯᒪᔪᒥᒃ ᐃᓪᓗᒥᒃ  

ᐃᓂᑦᓴᖓᓂᒃ ᐱᒐᓚᑐᖃᒥᓃᑦ, ᐊᒻᒪᓗ ᑭᓯᐅᓂ ᑕᐃᒪᐃᑦᑐᒥᒃ ᐃᓪᓗᖁᑎᖃᓕᕈᑦᑕ ᐅᑎᖅᑎᐸᓪᓕᐊᒍᓐᓇᕋᔭᖅᑕᕗᑦ 
ᐃᓄᐃᑦ ᐱᒐᓚᑐᖃᒥᓂᖏᑦ. 
 
ᓇᖕᒥᓂᕆᔭᐅᔪᑦ ᑖᒃᑯᓄᖓ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᐃᓄᐃᑦ ᐱᑐᖃᖁᑎᖏᓐᓂᒃ ᑎᒍᒥᐊᖅᑎᓄᑦ ᑭᓯᐊᓂ 
ᐃᓪᓗᖁᑎᖃᑦᓯᐊᖏᓐᓂᑎᓐᓄᑦ ᐃᓂᖃᑦᓯᐊᖏᓐᓂᑯᒋᓇᔭᖅᑕᖏᓐᓄᑦ ᒫᓐᓇ ᑕᑯᔭᒐᖃᕐᕕᖓᓃᑐᐃᓐᓇᖅᑐᑦ 
ᔭᓗᓇᐃᕝ ᐊᒻᒪᓗ ᐋᑐᕚᒥ. ᐅᖃᖅᑲᐅᒐᕕᑦ, ᑕᐃᒃᑯᐊ ᐃᑦᑕᕐᓂᓴᐃᑦ ᐃᒡᓗᓕᒻᒨᕈᔾᔭᐅᓯᒪᔪᑦ ᑕᐃᑲᓂ 
ᑕᑯᑦᓴᐅᑎᑕᐅᓪᓗᑎᒃ ᐊᒻᒪᓗ ᐊᖏᖅᑎᑦᓯᓇᓱᐊᕐᓂᒃᑯᑦ ᐊᐃᕙᔾᔪᑎᒋᓗᒋᑦ ᒐᕙᒪᓄᑦ ᑎᒍᒥᐊᖅᑐᓄᑦ 
ᐅᑎᖅᑎᔪᓐᓇᖅᓯᓇᔭᖅᑕᕗᑦ ᐃᓚᖏᑦ ᐃᑦᑕᕐᓂᓴᐃᑦ. 
 
ᐃᑦᑕᕐᓂᓴᖅᑕᖃᐅᕐᒥᔪᖅ ᐃᑦᑕᕐᓂᓴᒃᑯᕕᖓᓂ ᔪᐊᕈᑉ ᐊᒻᒪᓗ ᒥᐊᓕᒃᑲ ᓄᓇᖓᓂ. ᑕᒪᓐᓇᐅᑎᓪᓗᒍ ᑲᓇᑕᒥ 
ᑕᑯᔭᒐᖃᕐᕕᒦᑦᑐᖃᕐᒥᔪᖅ ᐃᓅᓕᒫᕐᔪᐊᓄᑦ ᐃᓚᖏᓐᓂᒃ ᑎᒍᒥᐊᕐᒥᔪᖅ ᐃᓂᖃᖅᑎᑕᐅᓪᓗᑎᒃ ᐊᒻᒪᓗ 
ᒥᕐᖑᐃᓯᕐᕕᓕᕆᔩᑦ ᑲᓇᑕᒥ ᐊᒻᒪᓗ ᑕᑯᔭᒐᖃᕐᕕᖓᓂ ᔭᓗᓇᐃᕝ, ᐳᕆᓐᔅ ᓕᑯ ᐅᐃᐊᔅ ᐃᑦᑕᕐᓂᓴᖃᕐᕕᖕᒥ. ᒫᓐᓇ 
ᐱᓕᕆᐊᕆᕙᓪᓕᐊᔭᕗᑦ ᑕᒪᓐᓇ ᓇᓗᓇᐃᖅᑕᐅᓯᒪᓂᖓ ᒪᓕᓪᓗᒍ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᓂ. 
 
ᑖᒃᑯᐊ ᐃᑦᑕᕐᓂᓴᐃᑦ ᐅᓐᓄᐊᖏᓐᓇᖅ ᐱᔾᔮᖏᑦᑕᕗᑦ ᑭᓯᐊᓂᓕ ᓇᓗᓇᐃᖅᓯᕕᒋᒻᒪᕆᑉᐸᓯ 
ᑕᑯᔭᒐᖃᕐᕕᑦᑖᓂᐊᖅᑐᒍᑦ ᐃᑦᑕᕐᓂᓴᖃᕐᕕᑦᓴᒥᒃ ᑕᒫᓂ ᓄᓇᕗᒻᒥ ᐊᒻᒪᓗ ᐃᓱᒪᑦᓴᖅᓯᐅᕈᑎᒋᕙᓪᓕᐊᓂᐊᖅᑕᕗᑦ 
ᖃᓄᖅ ᑕᐃᒃᑯᐊ ᐅᑎᖅᑎᑦᓱᓇᕐᒪᖔᑦᑎᒍ ᐃᑦᑕᕐᓂᓴᐃᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᒪᑉᓴᓛᒃ. 
 
ᒪᑉᓴᓛᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᓚᒋᐊᕐᓗᒍ ᐊᐱᖅᑯᑎᒐ, ᖃᓄᐃᓕᖓᓂᐊᖅᑲᓕ ᐊᑕᐅᓯᕐᒦᒃ 
ᑕᐅᑐᒃᑕᖃᖅᑭᓯ ᑕᑯᔭᒐᖃᕐᕕᓕᐅᕆᐊᒃᓴᖅ ᐅᕝᕙᓘᓐᓃᑦ ᐃᑦᑕᕐᓂᓴᖃᕐᕕᖕᒥᒃ ᐅᕝᕙᓘᓐᓃᑦ ᐊᒥᓱᓂᒃ ᓴᓇᓂᐊᖅᑭᓯ. 
ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᓄᓇᕗᒻᒥ ᐃᑦᑕᕐᓂᓴᖃᕐᕕᓕᐅᕈᒪᔪᒍᑦ ᐊᒻᒪᓗ 
ᐅᐱᓐᓇᕋᓂ ᐊᑕᐅᓯᑐᐊᒥᒃ ᓴᓇᓂᐊᖅᑐᒍᑦ ᑭᓯᐊᓂ ᖃᐅᔨᒍᒪᔪᒍᑦ ᓇᑭᑦ ᑮᓇᐅᔭᖃᖅᑎᑕᐅᔪᓐᓇᕋᔭᕐᒪᖔᑦᑕ 
ᖃᐅᔨᓴᕈᑎᒃᓴᓂᒃ ᓈᖕᒪᒃᑲᔭᕋᓗᐊᕐᒪᖔᖅ.  
 
ᐄ, ᓴᓇᒍᑎᒃᓴᓕᒫᓂᒃ ᑕᑯᔭᒐᖃᕐᕕᖕᒧᑦ ᐅᕝᕙᓘᓐᓃᑦ ᐃᑦᑕᕐᓂᓴᖃᕐᕕᖕᒧᑦ ᐱᓂᐊᖅᑐᒍ, ᐃᓚᒋᓗᓂᐅᒃ ᐊᑭᖓ. 
ᓴᓇᓂᐊᕈᑦᑕ ᑕᑯᔭᒐᖃᕐᕕᖕᒥᒃ, ᖃᐅᔨᒪᓇᓱᐊᑦᓯᐊᓂᐊᕐᒥᔪᒍᑦ ᓴᓇᔭᐅᑦᓯᐊᕐᓂᐊᕋᓗᐊᕐᒪᖔᖅ ᑭᓯᐊᓂᑦᑕᐅᖅ 
ᓄᓇᓖᑦ ᒥᑭᓐᓂᖅᓴᐃᑦ ᐅᖃᖃᑎᒋᖃᑦᑕᖅᓯᒪᒐᑦᑎᒍ ᓇᓂ ᓄᓇᕗᒻᒥ ᐃᑦᑕᕐᓂᓴᖃᕐᕕᓕᐅᖅᑐᖃᕋᔭᕐᒪᖔᖅ ᐊᒻᒪᓗ 
ᒥᑭᑦᑑᑎᓂᒃ ᐅᕝᕙᓘᓐᓃᑦ ᑕᑯᔭᒐᖃᕐᕕᕋᓛᓂᒃ ᓯᐊᒻᒪᔮᖅᑎᓯᒪᔪᓂᒃ. 
 
ᑐᓴᕋᓱᓐᓂᖅᑕᖃᕆᐊᖃᕋᔭᕐᒥᔪᖅ ᑭᓯᐊᓂ ᒫᓐᓇ ᐅᖃᕈᓐᓇᓂᖏᑦᑐᖓ ᖃᖓᒃᑯᑦ ᐊᒻᒪᓗ ᖃᓄᖅ. ᒫᓐᓇᓕ 
ᐸᕐᓇᐸᓪᓕᐊᓕᑕᐃᓐᓇᕋᑦᑕ ᑭᓯᐊᓂ ᖃᐅᔨᒪᖁᔭᑦᓯ ᐱᑕᖃᒃᑲᓂᓛᕆᐊᖓ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᑦ, ᐊᖓᔪᖅᑳ. ᒪᑉᓴᓛᒃ. 
 
ᒪᑉᓴᓛᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᖁᔭᒋᔪᒪᓪᓗᒍᑦᑕᐅᖅ ᒥᓂᔅᑕ. 

ᓇᓗᓇᙱᑦᑐᖅ ᑕᑯᒥᓇᖅᑐᕐᔪᐊᕌᓘᒐᔭᕆᐊᖓ. ᓇᓂᓕ ᐃᓄᐃᑦ ᐱᑐᖃᖁᑎᖏᓐᓄᑦ ᐃᓂᒃᓴᐅᓇᔭᑐᖅ 
ᓴᓇᔭᐅᓂᐊᖅᐸ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑉᓴᓛᒃ. ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᒫᓐᓇᐅᔪᖅ ᐃᓱᒪᓕᐅᕈᑎᒋᓯᒪᙱᑕᕗᑦ ᓇᓃᓐᓂᐊᕐᒪᖔᖅ ᑭᓯᐊᓂᓕ ᐅᖃᖅᑲᐅᒐᒪ 
ᖃᐅᔨᓴᕐᓂᖅᑕᖃᖅᑳᕆᐊᖃᕐᓂᐊᕐᒪᑦ ᓈᒻᒪᒃᑲᔭᕋᓗᐊᕐᒪᖔᖅ. ᖃᑦᓯᑐᕋᔭᙳᐊᕐᒪᖔᖅ ᖃᐅᔨᓯᒪᒐᓗᐊᖅᑐᒍᑦ 
ᑭᓯᐊᓂᓕ ᖃᑦᓯᑐᓪᓚᑦᑖᓂᐊᕐᒪᖔᖅ ᐊᑭᒋᓇᔭᖅᑕᖓ ᖃᐅᔨᖅᑳᕆᐊᖃᕐᓂᐊᖅᑕᕗᑦ ᐃᓘᓐᓈᓄᑦ 
ᐱᓕᕆᐊᖑᓂᐊᖅᑐᒧᑦ ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᑦ ᐃᓱᒪᓕᐅᕈᑎᒋᓂᐊᖅᑕᖓ ᓇᓃᓐᓂᐊᕐᓂᖓ. 
 
ᑲᑎᒪᔨᐅᒋᐊᕐᙵᓚᐅᕐᓯᒪᔪᑦ ᓇᓗᓇᐃᖅᓯᖃᑦᑕᔪᔫᒐᓗᐊᑦ ᖃᑦᓯᑲᓪᓚᓐᓂᒃ ᓄᓇᖠᓐᓂ. ᓯᕗᓪᓕᖅᐸᐅᓪᓗᑎᒃ 
ᐅᖃᐅᓯᐅᓯᒪᖃᑦᑕᖅᑐᑦ ᐃᖃᓗᐃᑦ, ᑐᒡᓕᐊᓂ ᑲᖏᕐᖠᓂᖅ, ᐊᒻᒪᓗ ᐱᖓᔪᐊᓐᓂ ᐊᕐᕕᐊᑦ. ᑖᒃᑯᐊ ᓄᓇᓖᑦ 
ᑕᐅᑐᓐᓂᐊᖅᑕᕗᑦ ᐊᒻᒪᓗ ᑮᓇᐅᔭᖅᑐᕐᓂᐊᕐᓂᖏᑦ ᑕᐅᑐᖃᓯᐅᑎᓗᒋᑦ ᑭᓯᐊᓂ ᒫᓐᓇᐅᔪᖅ ᐅᖃᕈᓐᓇᖏᑦᑐᖓ 
ᓇᓃᓪᓚᑦᑖᕐᓂᐊᕐᓂᖓᓂᒃ. ᐊᒻᒪᓗ ᑕᑯᓗᒋᑦ ᑮᓇᐅᔭᓕᕆᓂᕐᒨᖓᔪᑦ. ᒫᓐᓇ ᐅᖃᕈᓐᓇᖏᑦᑐᖓ ᐃᓕᔭᐅᓂᐊᕆᐊᖓ. 
ᑲᒪᒋᔭᖃᕋᑦᑕ ᓇᑭᑦ ᑮᓇᐅᔭᓂᒃ ᐱᓂᐊᕐᒪᖔᑕ. ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐊᓚᕋᓚᒃ.  
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᐱᖅᑯᑎᔅᓴᖃᕋᒪ ᐱᔾᔪᑎᒋᓪᓗᒋᑦ ᐃᑦᑕᕐᓂᓴᖃᕐᕕᕗᑦ. 
ᓚᐃᓴᑖᕈᒪᓯᒪᒐᕕᑦ ᕿᓂᕐᓂᐊᑐᐊᕈᕕᑦ ᖃᓗᕋᕐᓂᐊᑐᐊᕈᕕᓪᓘᓐᓃᑦ ᑕᐃᒃᑯᓇᓂ ᐃᑦᑕᕐᓂᓴᖃᕐᕕᓐᓂᑦ. 
ᐃᑦᑕᕐᓂᓴᓕᕆᔩᑦ ᖃᐅᔨᔪᓐᓇᓲᖑᒐᓗᐊᕐᖓᑕ ᐱᑐᖃᐃᑦ ᖃᓄᑎᒋ ᐱᑐᖃᐅᑎᒋᒻᒪᖔᑕ. 
ᑕᐃᒪᐃᓕᐅᖅᑐᖁᑎᖃᕆᕕᑖ ᒐᕙᒪᑦᑎᓐᓂᒃ? ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑐᖏᓕᕋ ᑭᐅᑎᓐᓂᐊᕋᒃᑯ ᐊᐱᖅᑯᑕᐅᔪᒧᑦ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᐊᕿᐊᕈᒃ.  
 
ᐊᕿᐊᕈᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑕᒪᕐᒥᒃ ᐃᑦᑕᕐᓂᓴᖃᕐᕖᑦ ᖃᓗᕋᖅᑕᐅᕙᑦᑐᑦ 
ᓚᐃᓴᖃᖅᑐᐃᓐᓇᐅᔭᕆᐊᖃᖅᐸᑦᑐᑦ ᐊᒻᒪᓗ ᐅᓂᒃᑳᓕᐅᕆᐊᖃᓲᖑᓪᓗᑎᓪᓗ. ᖃᓗᕋᕐᓂᐊᕈᔅᓯ ᑕᐃᒃᑯᓇᓂ 
ᓄᓇᓕᓐᓄᑦ ᖃᓂᑦᑐᓄᑦ, ᐅᖃᖃᑎᖃᕆᐊᖃᓲᑦ ᓄᓇᓕᓐᓂᑦ ᓯᕗᕐᖓᒍᑦ. ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᐊᓚᕋᓚᒃ.  
 
ᐊᓚᕋᓚᒃ (ᑐᓵᔨᒃᑯᑦ): ᐊᐱᖅᑯᑎᒋᕋᑖᖅᑕᕋ ᓚᐃᓴᑖᕋᓱᑦᑎᓪᓗᒋᑦ ᒐᕙᒪᑐᖃᒃᑯᓐᓂᒃ. ᓚᐃᓴᑖᕋᓱᑦᑎᓪᓗᒋᑦ ᐊᒻᒪᓗ 
ᐅᖃᖃᑎᖃᖃᑦᑕᑎᓪᓗᒋᑦ ᐃᓄᑐᖃᕐᓂᒃ ᓄᓇᓕᓐᓂᑦ ᖃᓗᕋᕐᓂᐊᑎᓪᓗᒋᑦ. ᐊᐱᕆᓲᖑᕙᑦ ᐃᓄᑐᖃᕐᓂᒃ 
ᖃᓄᐃᔅᓴᖏᒃᑲᓗᐊᕐᒪᖔᑕ ᖃᓗᕋᖅᑲᑕ ᓇᓪᓕᐊᓐᓂᒃ ᐃᑦᑕᕐᓂᓴᖃᕐᕕᓐᓂᒃ? ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᑕᐹᕐᔪᒃ.  

ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᓈᑎᕆᑎᓪᓗᒋᑦ ᑎᑎᕋᕐᕕᔅᓴᓂᒃ ᓇᓕᖅᑲᖏᑦ 
ᑐᓂᔭᐅᓲᖑᒻᒪᑕ ᓄᓇᓕᓐᓄᑦ. ᓇᓗᓇᐃᕐᓯᓲᑦ ᐃᑦᑕᕐᓂᓴᓕᕆᔩᑦ ᑭᓱᓂᒃ ᕿᓂᕐᒪᖔᑕ ᐊᒻᒪᓗ ᖃᓄᖅ ᓄᓇᓕᐅᔪᑦ 
ᐃᓱᒪᒋᔭᖃᕐᒪᖔᑕ. ᑕᒪᒃᑯᐊ ᑎᑎᕋᖅᑕᐅᓯᒪᒐᔪᓲᑦ ᑎᑎᕋᕐᕕᔅᓴᒥ. ᓚᐃᓴᑖᕋᔪᓲᑦ ᐃᓕᖅᑯᓯᓕᕆᔨᒃᑯᓐᓂᒃ. 
ᓚᐃᓴᓕᐅᓲᖑᔪᒍᑦ ᑭᓯᐊᓂ ᐅᖃᖃᑎᖃᓚᐅᖅᑎᓪᓗᑕ ᓄᓇᓕᓐᓂᑦ. ᐃᓄᐃᑦ ᐱᖁᑎᖏᓐᓂᒃ ᓇᐅᑦᓯᑐᖅᑏᑦ 
ᐱᖃᑕᐅᖃᑦᑕᕐᒥᔪᑦ ᐱᓕᕆᐊᕐᒥ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓚᕋᓚᒃ.  
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐅᖃᕋᑖᕋᕕᑦ ᐃᑦᑕᕐᓂᓴᓕᕆᔩᑦ ᐱᓕᕆᖃᑎᖃᖃᑦᑕᕐᓂᕋᖅᑐᒋᑦ 
ᐃᓕᓐᓂᐊᖅᑎᓂᒃ. ᐊᐱᕆᒃᑲᓐᓂᕈᒪᓕᕐᒥᒐᒃᑭᑦ. ᐱᑐᖃᐃᑦ ᓇᓂᔭᐅᑎᓪᓗᒋᑦ ᐃᑦᑕᕐᓂᓴᖃᕐᕕᒻᒥ ᐃᓄᓐᓄᑦ 
ᐱᒋᔭᐅᕙᑦᑐᒥᓂᕐᓂᒃ, ᐱᑐᖃᐃᑦ ᐱᑐᖃᐅᓂᖅᓴᐅᑎᓪᓗᒋᑦ ᐃᓚᖏᓐᓂᒃ. ᐊᒻᒪᓗ ᐃᓚᖏᑦ 
ᐱᑐᖃᐅᓂᖅᓴᒃᑲᓐᓂᐅᓪᓗᑎᒃ. ᐅᒡᒍᐊᕐᓇᖅᑑᒐᓗᐊᖅ ᑲᑎᓐᖓᑎᑕᐅᓕᖅᑐᐃᓐᓇᐅᓯᒪᖕᒪᑕ.  
 
ᐃᓱᒪᒋᔭᖃᕐᓯᒪᕕᓰ, ᐆᑦᑑᑎᒋᓗᒍ, ᕿᑎᕐᒥᐅᓂᑦ, ᓇᓂᓯᓚᐅᖅᑎᓪᓗᒋᑦ ᐱᑐᖃᕐᓂᒃ ᐊᒻᒪᓗ ᐱᑐᖃᐃᑦ 
ᓇᓗᓇᐃᖅᑕᐅᓚᐅᖅᑎᓪᓗᒋᑦ ᐃᓱᒪᔅᓴᕐᓯᐅᕈᑎᖃᕐᓯᒪᕖᑦ ᐱᑐᖃᐃᑦ ᐅᑎᐅᔾᔭᐅᖁᒐᔭᕆᐊᖏᑕ ᐃᖃᓗᓐᓄᑦ 
ᑕᑯᔭᒐᖃᕐᕕᒃ ᐋᖅᑭᓯᒪᑉᐸᑦ ᐃᖃᓗᓐᓂ? ᕿᑎᕐᒥᐅᑕᐃᓪᓕ ᑕᑯᒍᒪᒐᔭᖅᑐᒋᕕᒋᑦ ᐱᑐᖃᕐᓂᒃ ᐊᒻᒪᓗ ᐅᓂᒃᑳᖅᑐᐊᓂᒃ 
ᕿᑎᕐᒥᐅᓂᑦ ᐃᑦᑕᕐᓂᓴᑐᖃᖃᕐᕕᒃ ᐱᓯᒪᑦᑎᓂᐊᖅᑲᑦ ᕿᑎᕐᒥᐅᑦ ᐱᑐᖃᖁᑎᖏᓐᓂᒃ? ᐅᖓᓯᑦᑐᐊᓗᒻᒧᑦ 
ᐅᐸᖃᑦᑕᕆᐊᖃᕋᔭᖅᑐᑦ ᑕᑯᔭᖅᑐᕐᓗᑎᒃ ᐱᑐᖃᕐᓂᒃ ᐊᒻᒪᓗ ᐊᑭᑐᔪᐊᓘᒐᔭᖅᑐᓂ ᑕᒪᐅᙵᕋᓱᓪᓗᓂ ᑕᑯᔭᖅᑐᕐᓗᓂ 
ᐱᑐᖃᕐᓂᒃ.  
 
ᐃᓱᒪᕋᑖᕋᒪ ᐃᓱᒪᒋᔭᖃᕐᓯᒪᒻᒪᖔᖅᐱᑦ ᑕᒪᑐᒥᖓ ᓄᓇᕗᑦ ᓄᓇᖓ ᐊᖏᔪᐊᓘᑎᓪᓗᒍ. ᐃᓱᒪᕋᑖᕋᒪ ᑕᒪᑐᒥᖓ 
ᐃᓱᒪᒋᔭᖃᕐᓯᒪᒻᒪᖔᖅᐱᑦ? ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᐊᕿᐊᕈᖅ.  
 
ᐊᕿᐊᕈᖅ (ᑐᓵᔨᒃᑯᑦ): ᐄ, ᐱᑐᖃᐃᑦ ᖃᓗᕋᖅᑕᐅᓯᒪᓕᖅᑎᓪᓗᒋᑦ ᑐᖅᑯᖅᑕᐅᓯᒪᓲᖑᒻᒪᑕ ᐃᓂᒋᔭᕆᐊᓕᖏᓐᓂᒃ 
ᐱᔾᔪᑎᒋᓪᓗᒍ ᑐᖅᑯᖅᓯᒪᕕᖃᐅᑦᑎᐊᙱᓇᑦᑕ ᐱᑐᖃᕐᓄᑦ ᓇᓂᔭᐅᖃᑦᑕᖅᑐᑦ. ᐴᖅᑲᑕᐅᑦᑎᐊᖅᑐᑎᒃ. ᓈᒻᒪᑦᑐᒥᒃ 
ᐴᖅᑲᐃᕕᖃᖏᓇᑦᑕ ᐱᑐᖃᒥᓂᕐᓄᑦ, ᑕᒪᒃᑯᐊ ᐱᑐᖃᒥᓃᑦ ᓄᓇᒥᒃ ᓇᓂᔭᐅᓚᐅᖅᑎᓪᓗᒋᑦ, 
ᐊᐅᓚᖅᑎᑕᐅᖃᑦᑕᖅᑐᑦ ᔨᐊᓗᓇᐃᒧᑦ ᐃᓂᖃᑦᑎᑕᐅᑦᑎᐊᓕᖅᑐᑎᓪᓗ. 
 
ᐃᓂᒃᓴᑦᑎᐅᕙᒻᒥᒃ ᓴᓇᓯᒪᔪᖃᓕᖅᐸᑦ, ᐃᓂᖃᑦᑎᒍᓐᓇᕐᕋᔭᖅᑕᕗᑦ ᑐᖅᑯᖅᑕᐅᓯᒪᔭᕆᐊᖃᕐᒪᑕ ᐅᖅᑰᓂᖓᓄᑦ 
ᑲᒪᒋᔭᐅᑦᑎᐊᑐᒃᑯᑦ. ᐊᐅᓚᑎᑎᑦᑎᒍᓐᓇᕋᔭᖅᑐᒍᑦ ᐱᑐᖃᒥᓂᕐᓂᒃ ᕿᒥᕐᕈᔭᐅᓂᐊᕐᓗᑎᒃ ᓄᓇᓕᓐᓂ. ᐃᓛᖃᐃ 
ᑕᒪᓐᓇ ᐱᓕᕆᓂᐅᔪᖅ ᑲᔪᓯᓂᐊᖅᑐᖅ. ᑕᐃᒪᓐᓇ ᐱᑐᖃᒥᓃᑦ ᐊᐅᓚᖅᑎᑕᐅᖃᑦᑕᖅᑐᑦ ᓄᓇᓕᓐᓄᑦ 
ᑕᑯᒃᓴᐅᑎᑕᐅᓂᐊᕐᒪᑕ ᑭᓯᐊᓂᓕ ᐴᖅᑕᐅᓯᒪᑦᑎᐊᖃᑦᑕᖅᑐᑦ ᐊᐅᓚᖅᑎᑕᐅᓚᐅᖏᓐᓂᖏᓐᓂ ᓄᓇᓕᓐᓄᑦ. 
 
ᑕᐃᒪᓐᓇ ᐊᑐᖅᑕᐅᔪᖅ ᑕᒪᓐᓇ ᐊᒻᒪᓗ ᓇᓗᖏᓚᖓ ᑲᔪᓯᓂᐊᖅᑐᓂ ᑕᒪᓐᓇ ᐱᓕᕆᓂᐅᔪᖅ. ᐱᑐᖃᐅᔪᑦ 
ᐊᐅᓚᖅᑎᑕᐅᒍᓐᓇᖅᑐᑦ ᓄᓇᓕᓐᓄᑦ. ᐅᑎᖅᑎᑕᐅᔭᕆᐊᖃᑉᐸᑦ ᐃᓂᑐᖃᖏᓐᓄᑦ, ᐃᒪᐃᖃᑦᑕᖅᑐᒍᑦ 
ᐊᐅᓚᑎᑦᑐᑎᒍ ᓄᓇᓕᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓚᕋᓚᒃ. 
 
ᐊᓚᕋᓚ (ᑐᓵᔨᒃᑯᑦ): ᖁᔭᓐᓇᒦᒃ. ᑐᒡᓕᐊᓄᑦ ᐊᖓᔪᖅᑳᖑᓪᓗᖓ ᐊᒻᒪᓗ ᐃᒃᓯᕙᐅᑕᖅ, ᓱᓕᒍᒪ 
ᐃᓱᒪᒋᔭᖃᕐᓂᖅᓴᐅᔭᕆᐊᖃᑦᑐᒍᑦ ᑕᒪᒃᑯᓂᖓ ᐱᑐᖃᒥᓂᕐᓂᒃ ᐱᑦᔪᑎᒋᓪᓗᒍ ᔨᐊᓗᓇᒥ ᐴᖅᑕᐅᓯᒪᕕᐅᕙᑦᑐᒥ 
ᐱᑐᖃᕐᓄᑦ, ᐱᖁᑎᒋᔭᐅᖃᑦᑕᓚᐅᖅᓯᒪᒐᓗᐊᕐᒪᑕ ᓄᓇᓕᓐᓄᑦ ᓄᓇᖃᑦᑎᐅᔪᓄᑦ ᓯᕗᓕᖏᑕ. 

ᑖᒃᑯᐊᓗ ᐃᓄᐃᑦ ᑕᑯᔪᓐᓇᕆᐊᖃᑦᑐᑦ ᐃᑦᑐᒥᓂᖏᑦ/ᓂᖏᐅᒥᓂᖏᑕ ᐅᕝᕙᓘᓐᓃᑦ ᓯᕗᓕᖏᑕ 
ᓇᒻᒥᓂᖁᑎᒥᓂᖏᓐᓂᒃ. ᐱᓕᕆᐊᖃᓕᑐᐊᖅᑐᓂ ᐱᖁᑎᒥᓂᕐᓂᒃ ᐊᒻᒪᓗ ᐃᑦᑕᕐᓂᓴᒥᓂᕐᓂᒃ, 
ᓴᒃᑯᐃᔪᓐᓇᐃᓕᓇᖅᑐᖅ, ᑕᐃᒪᓕ ᐃᓱᒪᒋᔭᐅᔭᕆᐊᖃᑦᑐᒋᕙᕋ ᐱᑐᖃᒥᓂᕐᓄᑦ ᐊᒻᒪᓗ ᐊᑭᑐᓂᐊᕐᒪᑦ. 
 
ᐊᒥᐊᓗ ᐊᐱᖅᑯᑎᐅᔪᖅ ᐊᐱᖅᑯᑎᒋᔪᒪᔭᕋ ᒪᓐᓇ ᐊᒥᓱᓄᑦ ᐊᕐᕌᒍᓄᑦ ᐃᑦᑕᕐᓂᓴᓕᕆᔩᑦ ᐱᓕᕆᐊᖃᖅᓯᒪᒻᒪᑕ 
ᐊᑕᐅᓯᕐᒥᒃ ᐃᑦᑕᕐᓂᓴᖅᑕᖃᑦᑐᒥᒃ ᕿᓂᖅᑐᑎᒃ ᐱᑐᖃᒥᓂᕐᓂᒃ ᓄᓇᒥᒃ. ᖃᓄᑎᒋ ᑕᐃᒪ ᐊᑕᐅᓯᖅ ᕿᓂᖅᕕᐅᔪᖅ 
ᐊᑭᖃᕋᔭᖅᐸ ᐃᓕᓐᓂᐊᕐᑎᑦᑎᖃᑦᑕᖅᑐᑦ ᐃᓕᓐᓂᐊᖅᑎᓂᒃ ᐃᑦᑕᕐᓂᓴᓕᕆᓂᕐᒥᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᑐᒡᓕᐊ ᐊᖓᔪᖅᑳᑉ ᑭᐅᑎᓐᓂᐊᕐᕋᒃᑯᑦ ᐊᐱᖅᑯᑎᒥᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᕿᐊᕈᖅ. 
 
ᐊᕿᐊᕈᖅ: ᐊᑦᔨᒌᖏᑦᑐᖅ ᑮᓇᐅᔭᖅᑐᕈᑎᖓ. ᐃᑦᑕᕐᓂᓴᓕᕆᓂᕐᒧᓪᓕ ᐃᓕᓐᓂᐊᖅᑐᐃᑦ, ᐃᓄᐃᑦ 
ᐃᑦᑕᕐᓂᓴᖁᑎᖏᓐᓄᑦ ᐸᐸᑦᑎᔩᑦ ᐃᓕᓐᓂᐊᕐᑎᑦᑎᓯᒪᔪᑦ ᐃᓕᓐᓂᐊᖅᑎᓂᒃ ᓇᒥᑐᐃᓐᓇᖅ, ᓇᐅᔮᓂᓘᓐᓃᑦ 
ᐅᕝᕙᓘᓐᓃ ᖁᓪᓗᖅᑑᒥ. 
 
ᑕᑯᓐᓇᖏᒃᑲᓗᐊᖅᑐᖓ ᐊᑭᖁᑎᒋᔭᐅᔪᓄᑦ ᑎᑎᕋᖅᓯᒪᔪᒥᒃ ᑭᓯᐊᓂᓕ ᐊᐅᓚᑎᑦᑎᖃᑦᑕᖅᑐᑦ ᑐᒃᓯᕋᐅᑎᓂᒃ. 
ᐊᑕᐅᓯᕐᒧᑦ ᓄᓇᒧᑦ ᖁᓪᓗᖅᑑᒥ, ᑮᓇᐅᔭᖅᑐᕈᑎᖃᓚᐅᖅᑐᖅ $5,000 ᐃᓕᓐᓂᐊᕐᑎᑦᑎᓂᐊᕐᓗᓂ 
ᐱᓕᕆᖃᑎᖃᑦᑎᓪᓗᒋᑦ ᐃᓕᓐᓂᐊᖅᑎᓂᒃ. ᐱᓇᓱᒍᓐᓇᖅᑐᑦ ᑐᒃᓯᕋᐅᑎᖃᕐᓗᑎᒃ. ᐃᑦᑕᕐᓂᓴᓕᕆᔩᑦ 
ᑐᒃᓯᕋᐅᑎᓕᐅᕈᓐᓇᖅᑐᑦ. ᐃᓕᓐᓂᐊᕐᑎᑦᑎᔪᒪᒍᑎᒃ ᐊᒻᒪᓗ ᐱᓕᕆᖃᑎᖃᕐᓗᑎᒃ ᐃᓕᓐᓂᐊᖅᑎᓂᒃ, 
ᐊᑦᔨᒋᖏᑕᖓᓂᓪᓕ ᐊᒥᓲᓂᖃᕐᒥᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᖑᓪᓕᖅᐹᖅ ᐊᐱᖅᑯᑎᒐ ᓯᕗᓂᐊᒍᑦ 1980, ᑭᓇᑐᐃᓐᓇᖅ 
ᐃᓅᓐᓂᕈᓂ ᓄᓇᕗᒻᒥ, ᑭᓇᑐᐃᓐᓇᑦᑎᐊᖅ, ᐃᓅᑐᐊᕈᑎᒃ, ᓇᒥᑐᐃᓐᓇᖅ ᓄᓇᒥ ᕿᓂᕈᓐᓇᓚᐅᖅᑐᑦ 
ᐊᔪᙱᔾᔪᑎᖃᖏᒃᑲᓗᐊᖅᑐᑎᒃ. ᐱᔪᓐᓇᓚᐅᖅᑐᒋᑦ ᕿᓂᕈᓐᓇᕐᓗᑕ ᓄᓇᒥᓂᕐᒥ. ᒫᓐᓇᐅᔪᕐᓕ ᖃᓄᐃᓕᖓᓕᖅᐸ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑭᓇ ᑭᐅᔪᒪᕙ. ᐊᖓᔪᖅᑳ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᕋᓛᑦ ᓇᓗᓇᐃᖅᓯᓯᒪᔪᑦ ᑭᓇᑐᐃᓐᓇᑎᖅ 
ᕿᓂᕆᐊᖃᖏᑦᑐᑦ ᐱᑐᖃᒥᓂᕐᓂᒃ ᐊᔪᙱᔾᔪᑎᖃᖏᓪᓗᓂ. ᐃᓄᐃᑦ ᐱᑐᖃᖁᑎᖏᓐᓂᒃ ᑎᒍᒥᐊᖅᑏᑦ ᐊᒻᒪᓗ 
ᐃᓕᖅᑯᓯᓕᕆᔨᒃᑯᑦ ᑐᓴᖅᑎᑦᓯᓯᒪᔪᑦ ᑭᒃᑯᓕᒫᓂᒃ ᕿᓂᖃᑦᑕᖁᔨᒐᑎᒃ ᐃᑦᑕᕐᓂᓴᕐᓂᒃ ᖃᓪᓗᓈᓃᙶᖅᑐᑦ, 
ᐳᓚᕋᑏᑦ, ᑕᑯᖃᑦᑕᖅᓯᒪᔪᒍᑦ ᖃᓪᓗᓈᓂᒃ ᑎᒍᓯᒐᓱᐊᖅᑐᓂᒃ ᐃᑦᑕᕐᓂᓴᕐᓂᒃ ᐱᐅᒋᒐᒥᔾᔪᒃ, ᑭᓯᐊᓂ 
ᐃᖅᑲᖅᑐᐃᕕᒃᑯᑦ ᐊᑭᓖᑎᑕᐅᓇᓱᐊᕈᓐᓇᖅᑐᑦ ᐅᕝᕙᓗ ᐃᖅᑲᖅᑐᐃᕕᒻᒧᐊᖅᑕᐅᓗᑎᒃ. 
 
ᑭᓇᑐᐃᓐᓇᖅ ᓇᓂᓯᓐᓂᖅᑲᑦ ᐃᑦᑕᕐᓂᓴᕐᒥᒃ, ᐊᕐᕌᓂ ᐊᑭᓐᓇᕐᒥᐅᑕᓕᐅᓚᐅᖅᑐᒍᑦ ᐱᖁᔭᕐᓂᒃ 
ᓯᖁᒥᑦᓯᒐᔭᕐᓂᕋᐃᔪᒥᒃ ᑎᒍᓯᒐᓱᐊᖅᑐᓄᑦ ᐃᑦᑕᕐᓂᓴᕐᓂᒃ ᐱᔪᓐᓇᐅᑎᖃᙱᓪᓗᑎᒃ ᐅᕝᕙᓗ ᓚᐃᓴᓐᓯᖃᙱᓪᓗᑎᒃ. 
ᐊᑐᓕᖅᑎᑐᐃᓐᓇᖅᓯᒪᒐᑦᑎᒍ ᒪᓕᒐᖅ ᓄᓇᑦᓯᐊᕐᒥᒃ, ᑕᐃᒪᐃᒻᒪᑦ ᐱᖁᔭᖅᑕᖃᙱᑦᑐᖅ ᑐᕌᖓᔪᒥᒃ ᓄᓇᕗᒻᒧᑦ,  
ᑭᓯᐊᓂ ᐊᑐᓕᖅᑎᑦᓯᒪᑐᐃᓐᓇᕋᑦᑎᒍ ᐃᑦᑕᕐᓂᓴᓕᕆᓂᕐᒧᑦ ᒪᓕᒐᖅ, ᐋᖅᑭᑦᓱᐃᓯᒪᙱᑦᑐᒍᑦ ᓄᓇᕗᒻᒥ 
ᓴᓇᔭᐅᓯᒪᔪᒥᒃ ᐱᖁᔭᕐᔪᐊᒥᒃ. 
 
 
 
 



ᐊᐃᐱᖅ, ᒫᑦᓯ 22, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

2193

ᑭᓯᐊᓂ ᐃᓛᒃᑰᖅᑐᖅ 23 ᓄᓇᕗᒻᒥ ᓄᓇᑖᕈᑎᐅᓯᒪᔪᑦ ᐊᖏᕈᑎᖓᒍᑦ, ᑎᑎᕋᖅᓯᒪᔪᑦ ᓄᓇᕗᒻᒥᐅᑕᐅᑐᐊᖅᑲᑕ 
ᓄᓇᕗᒻᒥ ᓄᓇᑖᕐᕕᐅᓯᒪᔫᑉ ᐃᓗᐊᓂ, ᑐᓴᖅᑎᑦᓯᒋᐊᖃᖅᑐᒍᑦ ᑲᓇᑕᒥ ᑕᑯᔭᒐᖃᕐᕕᔾᔪᐊᖅ ᐃᓄᖃᑎᒌᕐᔪᐊᓄᑦ 
ᐊᒻᒪᓗ ᒥᕐᖑᐃᖅᓯᕐᕕᓕᕆᔨᒃᑯᓐᓄᑦ ᑲᓇᑕᒥ ᖃᖓᓕᒫᖅ ᓇᓂᓯᔪᖃᕐᓂᖅᑲᑦ ᐃᑦᑕᕐᓂᓴᕐᓂᒃ. 
 
ᖃᐅᔨᒪᓗᐊᙱᑦᑐᖓ ᑖᓐᓇ ᒪᓕᒐᖅ ᐅᕝᕙᓗ ᐱᖁᔭᐃᑦ ᒪᓕᒐᕋᓛᖏᑦ ᓱᓕ ᐊᔾᔨᓴᐃᓐᓇᕆᒻᒪᖔᒋᑦ ᓯᕗᕐᖓᒍᑦ 
1980-ᖏᓐᓂ. ᐅᖃᕋᑖᕋᒪ ᒪᓕᒐᖅ ᐊᑐᓕᖅᑎᑕᐅᑐᐃᓐᓇᖅᓯᒪᒻᒪᑦ ᓄᓇᑦᓯᐊᕐᒥᒃ, ᑕᐃᒪᐃᓕᖓᕗᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐳᐃᒍᑲᓴᕋᑖᕋᒃᑯ ᐊᐱᖅᑯᑎᒋᓂᐊᕋᑖᖅᑕᕋ. ᐊᐱᕆᒃᑲᓐᓂᕐᓚᒋᑦ 
ᒪᕐᕉᓐᓂᒃ; ᑭᐅᖁᔭᒋᑦ ᐊᖏᕐᓗᑎᑦ ᐅᕝᕙᓗ ᐋᒡᒑᕐᓗᑎᑦ ᐊᐱᖅᑯᑎᒋᓂᐊᖅᑕᓐᓄᑦ. ᓄᓇᕗᒻᒥᐅᓕᒫᑦ 
ᐸᑲᓇᒋᐊᖃᙱᒻᒪᑕ ᐃᑦᑕᕐᓂᓴᕐᓂᖅ, ᖃᐅᔨᒪᕙᑦ? (ᐊᙵᔪᖅ) ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. 
 
ᐊᖓᔪᖅᑳ ᑕᐹᕐᔪᒃ (ᑐᓵᔨᒃᑯᑦ): ᐄ, ᖃᐅᔨᒪᑦᓯᐊᖅᑐᑦ. 
 
ᐃᒃᓯᕙᐅᑕᖅ: ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᖃᐅᔨᓇᖅᓯᕗᖅ ᐊᕐᕌᒍᐃᑦ 50 ᑕᑯᖃᑦᑕᓚᐅᖅᑕᒃᑲ 
ᐃᑦᑕᕐᓂᓴᐃᑦ ᐸᑲᓇᒃᑕᐅᓯᒪᔪᑦ ᐃᓄᓐᓄᑦ ᓄᓇᑐᖃᒥᓂᖏᓐᓂ ᐅᕝᕙᓘᓐᓃᑦ ᓇᓂᓯᒐᐃᒐᒥᒃ ᖃᕐᒪᑐᖃᒥᓂᕐᒥᓂᒃ 
ᐸᑯᓇᓯᖃᑦᑕᕐᖓᑕ. ᓇᓗᓇᙱᑦᑐᖅ ᑕᖅᑳᓃᑦᑐᑦ ᓇᒻᒥᓂᖃᖅᑐᑦ ᐃᑦᑕᕐᓂᓴᕐᓂᒃ ᐊᒻᒪᓗ ᑎᒍᔭᒥᓂᕆᓗᒋᑦ ᒪᓕᒐᖅ 
ᐊᑐᓕᖅᑎᑕᐅᓚᐅᖅᑎᓐᓇᒍ ᓱᓕ. ᐊᑭᓖᑎᑕᐅᒐᓱᐊᕈᓐᓇᖅᑳᑦ ᐅᕝᕙᓘᓐᓃᑦ ᐸᓯᔭᑦᓴᐅᔪᓐᓇᖅᑲᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. 
 
ᐊᖓᔪᖅᑳ ᑕᐹᕐᔪᒃ (ᑐᓵᔨᒃᑯᑦ): ᑐᒡᓕᕋ ᑭᐅᑎᓐᓂᐊᖅᑕᕋ ᑖᑦᓱᒥᖓ ᓯᖁᒥᑦᓯᓯᒪᒻᒪᖔᑕ ᐱᖁᔭᕐᓂᒃ ᐅᕝᕙᓗ 
ᓯᖁᒥᑦᓯᓯᒪᙱᒻᒪᖔᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᕿᐊᕈᖅ. 
 
ᐊᕿᐊᕈᖅ (ᑐᓵᔨᒃᑯᑦ): ᐄ, ᓯᖁᒥᑦᓯᒐᔭᖅᑐᑦ ᐱᖁᔭᕐᔪᐊᒥᒃ ᐃᑦᑕᕐᓂᓴᖁᑎᖃᕈᑎᒃ ᐊᖏᕐᕋᒥᓂ. ᖃᐅᔨᒪᔪᒍᑦ 
ᓄᓇᕗᑦ ᐱᙳᖅᑎᑕᐅᓚᐅᕐᖓᓂᒃ, ᐸᓯᔭᑦᓴᕈᖅᑎᑕᐅᔪᖃᓚᐅᖅᓯᒪᙱᑦᑐᖅ, ᐊᒻᒪᓗ ᐃᓚᖏᓐᓂ ᑭᖑᓂᑦᑎᓐᓂ, ᐄ, 
ᑎᒍᓯᔪᖃᖃᑦᑕᖅᓯᒪᔪᖅ ᐃᑦᑕᕐᓂᓴᕐᓂᒃ. 
 
ᐃᓪᓗᓕᐅᖅᓯᒪᓕᕈᑦᑕ ᓈᒻᒪᑦᑐᒥᒃ ᐃᓂᑦᓴᐅᒐᔭᖅᑐᒥᒃ ᐃᑦᑕᕐᓂᓴᕐᓄᑦ, ᐅᖃᐅᑎᖃᑦᑕᕈᓐᓇᓕᕋᔭᖅᑕᕗᑦ ᐃᓄᐃᑦ 
ᐃᑦᑕᕐᓂᓴᖁᑎᖃᖅᑲᑕ, ᑐᓂᓯᒍᓐᓇᖅᑐᑦ ᐃᓚᖏᑦ ᐃᓄᐃᑦ ᑕᑯᖃᑦᑕᕈᓐᓇᕐᓂᐊᕐᖓᑕ ᖃᐅᔨᒪᓗᑎᒃ 
ᓇᒧᙵᕆᐊᖃᕐᒪᖔᑕ. 

ᐃᓪᓗᖁᑎᖃᑦᑎᐊᑐᐊᓕᕈᑦᑕ, ᑕᐃᒪ ᐃᖅᑲᓇᐃᔭᖅᑎᕗᑦ ᐱᓇᓱᐊᕋᔭᖅᑐᑦ ᐃᓚᖏᓐᓂᒃ ᐱᑐᖃᐅᔪᓂᒃ. ᐃᓚᖏᑦ 
ᐃᓄᐃᑦ ᑐᓂᓯᓲᖑᒻᒪᑕ ᐱᑐᖃᖁᑎᒥᓂᒃ ᐊᑭᖃᖅᑎᑦᑎᒐᑎᒃ ᑭᓯᐊᓂ ᐃᖅᑲᖅᑐᐃᕕᒻᒨᕈᔾᔨᔭᕆᐊᖃᓚᐅᕐᓯᒪᙱᓇᑦᑕ. 
ᖃᐅᔨᒃᑲᐃᓇᓱᐊᑐᐃᓐᓇᓲᖑᔪᒍᑦ ᐃᓄᓕᒫᓂᒃ ᒪᓕᒐᕐᒥᒃ ᓱᕋᐃᒐᕕᑦ ᐱᑐᖃᕐᒥᒃ ᐱᓯᒪᑦᑎᒍᕕᑦ.  
 
ᑕᐃᒪ, ᖃᐅᔨᒃᑲᕋᓱᓲᕗᑦ ᑕᐃᒫᒃ. ᐱᐅᒐᔭᖅᑐᖅ ᑐᓂᓯᒍᕕᑦ ᐱᑐᖃᕐᒥᒃ ᑕᑯᔭᒐᖃᕐᕕᒻᒧᑦ ᐅᕝᕙᓘᓐᓃᑦ ᐃᓄᐃᑦ 
ᐱᖁᑎᖏᓐᓂᒃ ᓇᐅᑦᓯᑐᖅᑎᓄᑦ. ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᓄᓐᓄᑦ ᖃᐅᔨᔭᐅᓚᐅᖅᑎᓐᓇᒍ ᒪᓕᒐᖅᑕᖃᕐᖓᑦ ᑕᐃᒫᒃ, ᑕᐃᒪ 
ᐱᕕᖃᕋᔭᖅᑲᑦ ᐸᓯᔭᔅᓴᐅᙱᓐᓂᕋᕆᐊᖃᙱᓂᕐᒥᒃ ᖃᐅᔨᒪᓐᓂᖏᒃᑯᑎᒃ ᒪᓕᒐᖅᑕᖃᕐᓂᕐᖓᑦ ᑕᐃᒫᒃ, 
ᐱᓯᒪᑦᑎᔭᕆᐊᖃᙱᓐᓂᖏᓐᓂᒃ ᐱᑐᖃᕐᓂᒃ ᐅᕝᕙᓘᓐᓃᑦ ᓱᓕ ᐃᖅᑲᖅᑐᐃᕕᓕᐊᕆᐊᖃᕋᔭᖅᑲᑦ. ᒪᓕᓪᓗᒋᑦ 
ᐃᓄᐃᑦ ᖃᐅᔨᒪᔭᑐᖃᖏᑦ, ᐃᖅᑲᖅᑐᐃᕕᒃᑰᕆᐊᖃᙱᒻᒪᑕ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐹᕐᔪᒃ.  
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᓱᒪᔅᓴᕐᓯᐅᕈᑎᒋᓯᒪᙱᑕᕗᓪᓕ ᐃᓄᒻᒥᒃ 
ᐃᖅᑲᖅᑐᐃᕕᒃᑰᖅᑐᖃᕆᐊᖃᕋᔭᕐᒪᖔᖅ ᐱᑐᖃᕐᓂᒃ ᐱᔪᒥᓂᐅᓂᖏᓐᓄᒃ ᖃᐅᔨᒪᙱᑦᑐᒥᓂᐅᑎᓪᓗᒋᑦ 
ᒪᓕᒐᔅᓴᖅᑕᖃᕐᓂᖓᓂᒃ.  
 
ᐊᒥᓱᑦ ᐃᓄᐃᑦ ᐱᖃᑦᑕᕐᓯᒪᒻᒪᑕ ᐱᑐᖃᕐᓂᒃ ᓄᓇᒥ ᑭᓯᐊᓂ ᐃᓄᐃᑦ ᐱᖁᑎᖏᓐᓂᒃ ᓇᐅᑦᓯᑐᖅᑏᑦ ᒪᓕᒐᖏᑦ 
ᒪᓕᑦᑕᐅᔭᕆᐊᖃᕐᖓᑕ. ᐃᓄᐃᑦ ᐱᖁᑎᖏᓐᓂᒃ ᓇᐅᑦᓯᑐᖅᑏᑦ ᑕᐃᒪᐃᑦᑐᓂᒃ ᑲᒪᒋᔭᖃᖃᑦᑕᕐᓯᒪᒻᒪᑕ. 
ᐅᖃᖃᑎᒋᓯᒪᙱᑕᕗᑦ ᐃᓄᐃᑦ ᐱᖁᑎᖏᓐᓂᒃ ᓇᐅᑦᓯᑐᖅᑏᑦ ᖃᓄᐃᑕᐅᔪᖃᕈᓐᓇᕐᒪᖔᖅ ᐃᓄᒻᒥᒃ 
ᖃᐅᔨᒪᓐᓂᖏᑦᑐᒥᒃ ᑕᐃᒫᒃ ᒪᓕᒐᖅᑕᖃᕆᐊᖓ ᐊᒻᒪᓗ ᐱᔪᒥᓂᐅᒍᑎᒃ ᐱᑐᖃᕐᓂᒃ ᐊᒻᒪᓗ 
ᖃᓄᐃᓕᐅᕋᔭᕐᒪᖔᑦᑎᒍ. ᑭᐅᔪᓐᓇᕋᔭᙱᑕ ᑖᓐᓇ ᐊᐱᖅᑯᑦ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᐊᓚᕋᓚᒃ.  
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐱᐅᕗᖅ ᑕᐃᒫᒃ ᐅᕙᓐᓄᑦ ᑭᐅᒐᕕᑦ ᐊᖓᔪᖅᑳ 
ᑎᑎᕋᖅᑕᐅᓯᒪᓂᐊᕐᖓᑦ.  
 
ᓲᕐᓗ, ᐆᑦᑑᑎᒋᓗᒍ, ᐱᖁᑎᑕᖃᐅᕐᓂᖅᑲᑦ ᐃᓄᓐᓄᑦ ᐱᓯᒪᔭᐅᔪᓂᒃ ᐊᒻᒪᓗ ᐃᓄᒃ ᐱᓯᒪᑦᑎᔪᖅ ᐱᑐᖃᕐᓂᒃ 
ᐅᖃᕋᔭᕐᖓᑦ ᐅᕙᓃᓐᓂᕋᕐᓗᒋᑦ. ᐃᒪᐃᓕᖓᔪᕐᔫᔮᕐᖓᑦ ᐅᖃᐅᓯᕆᒐᓗᐊᕐᓗᒋᑦ ᖃᓄᐃᑦᑑᔮᙱᑦᑐᖅ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ.  
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᑭᓇᑐᐃᓐᓇᕐᒧᑦ ᐅᐸᑦᑕᐅᓚᐅᙱᑦᑐᒍᑦ ᑕᒪᓐᓇ ᐱᓪᓗᒍ. 
ᕿᒥᕐᕈᓯᒪᓪᓚᕆᙱᓇᑦᑎᒍ ᓄᓇᑦᓯᐊᑉ ᒪᓕᒐᔅᓴᓕᐊᕆᓯᒪᔭᖏᑦ ᓱᓕ ᐱᔾᔪᑎᒋᓪᓗᒍ 
ᐋᖅᑭᒋᐊᕆᔭᕆᐊᖃᕋᔭᕐᓂᑎᓐᓄᑦ ᒪᓕᒐᔅᓴᓕᐊᖑᓯᒪᔪᓂᒃ ᓄᓇᕗᒻᒧᑦ ᐋᖅᑭᓯᒪᓕᖅᑎᓪᓗᒋᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓚᕋᓚᒃ. 

ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ. ᑭᖑᓪᓕᖅᐹᒥ, ᐃᔅᓯᕙᐅᑕᖅ, ᐅᖃᐅᓯᑐᐃᓐᓇᖅ. ᖃᐅᔨᒪᔪᖓ 
ᐊᑲᐅᙱᓕᐅᕈᑎᑕᖃᖃᑦᑕᓂᐊᖅᑐᖅ ᑕᐃᒃᑯᓄᖓ ᐃᓄᓐᓄᑦ ᐱᓯᒪᔪᓄᑦ ᐱᑐᖃᕐᓄᑦ ᓄᓇᕗᒥ.  
 
ᕿᒪᑐᐃᓐᓇᕋᔭᖅᑕᖏᑦ ᓇᓗᓇᙱᑦᑐᖅ ᑭᖑᕚᖏᓐᓄᑦ ᑎᑎᕋᕐᓯᒪᔭᖏᓐᓂᖃᐃ. ᑕᑯᔭᕆᐊᖃᖅᐸᓪᓚᐃᔭᕗᑦ ᒪᓕᒐᖅ 
ᒪᓕᒐᔅᓴᓕᐊᖑᓯᒪᔪᖅ ᐋᖅᑭᓯᒪᒐᓗᐊᕐᒪᖔᖅ ᓴᐳᑎᔭᐅᓯᒪᖁᓪᓗᒋᑦ ᐱᑐᖃᐃᑦ. ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᑲᑦᑐᒃ. ᐹᓇᐸᔅ.  
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᐱᖅᑯᑎᔅᓴᖃᑐᐃᓐᓇᖅᑐ ᐃᔅᓯᕙᐅᑕᕐᒧᑦ. ᐊᖓᔪᖅᑳ 
ᖃᐅᔨᒃᑲᐃᔪᓐᓇᖅᑲ ᐃᓄᓕᒫᓂᒃ ᓴᐳᑎᔭᐅᓯᒪᓂᖏᓐᓂᒃ ᐃᓄᓐᓄᑦ ᐱᑐᖃᐃᑦ. ᐱᓇᓱᐊᕈᓯᐅᔪᔪᒥᒐᓚᐅᓕᖅᑐᖅ 
ᐃᓄᑐᖃᐃᑦ ᑲᑎᒻᒪᔪᔪᑦ ᐊᒻᒪᓗᖃᐃ ᐅᖃᕈᓐᓇᖅᑐᖅ. ᐃᓄᑐᖃᕐᓂᒃ ᑲᑎᒻᒪᔨᐊᖃᔪᒐᑦᑕ ᐅᕙᑦᓯᐊᕉᓗᐊᙱᑦᑐᖅ 
ᐅᐱᓐᓇᕋᓂ ᐸᕐᓇᐅᑎᑕᖃᕈᒪᔪᒍᑦ ᑕᐃᒃᑯᐊ ᐃᓄᐃᑦ ᐱᐅᓯᑐᖃᖏᑦ ᐊᑐᐊᖅᑕᐅᖃᑦᑕᖁᒐᑦᑎᒍ ᐊᑐᓂᑦ ᓄᓇᓕᓐᓂ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐸᕐᓇᐅᑎᖃᖅᑐᒍᑦ ᐋᖅᑭᑦᓯᒪᔪᒥᒃ ᐊᒻᒪᓗ ᑐᕌᒐᖃᖅᓱᑕ 
ᓇᓗᓇᐃᖅᑕᐅᓯᒪᔪᒥᒃ ᓄᓇᓕᒻᒥᒃ ᐊᕐᕕᐊᕐᒥᒃ. ᑐᖔᓂ ᑲᑎᒻᒪᓚᐅᖅᑎᓪᓗᒋᑦ ᐃᓄᑐᖃᐃᑦ ᑐᓴᕐᕕᒋᔪᔭᕗᑦ ᐃᒫᒃ, 
ᐊᑦᓱᐊᓗᒃ ᐃᑲᔪᕐᓂᖃᔪᔪᖅ ᐱᓕᕆᕕᑦᑎᓐᓂᒃ. ᐸᕐᓇᐅᔨᓂᒃ ᑲᑎᒻᒪᔨᕋᓛᖅᑕᓕᒃ ᐅᑯᓇᙶᖅᓯᒪᔪᓂᒃ 
ᐃᖅᑲᖅᑐᐃᕕᓕᕆᔨᓂᒃ ᐊᒻᒪᓗ ᐊᓯᖏᓐᓂᒃ ᐱᓕᕆᕕᓐᓃᙶᖅᓯᒪᔪᓂᒃ ᐱᔾᔪᑎᒋᑦᓱᒋᑦ ᐃᓄᐃᑦ ᐱᐅᓯᖏᑦ 
ᖃᓄᐃᓕᐅᓲᖑᓐᓂᕐᒪᖔᑕ ᐅᕙᑦᓯᐊᕈᐊᓗᒃ. 
 
ᐅᓐᓃᑦ ᐅᓪᓗᒥᐅᓕᕋᓗᐊᖅᑎᓪᓗᒍ ᐊᑑᑎᖃᕈᓐᓇᕐᒪᑕ ᐅᕙᑦᑎᓐᓂᒃ ᐃᑲᔪᕐᓗᑎᒃ ᑕᐃᒪ ᐃᓱᒪᕗᒍᑦ 
ᐱᒋᐊᙵᕐᓂᒐᓚᖓᓂ ᐊᐃᑉᕉᓪ ᑕᖅᑭᖓᑕ ᖃᐃᑦᓯᒐᔭᙳᐊᖅᑐᑦ ᐅᓂᒃᑳᓕᐊᕆᓯᒪᔪᓂᒃ ᓇᑦᑎᖅᔭᒥᓂᕐᒥᓐᓂᒃ ᐊᒻᒪᓗ 
ᐊᖓᔪᖅᑳᐅᑏᑦ ᐅᖃᓕᒫᓛᕐᓂᐊᖅᓱᓂᒋᑦ ᖃᐅᔨᓇᓱᐊᕐᓗᑎᒃ ᑕᒪᓐᓇ ᖃᓄᑦᓯᐊᖅ ᐱᓕᕆᐊᕆᒋᐊᖃᕐᓂᐊᕐᒪᖕᖓᖅ. 
ᒫᓐᓇ ᐸᕐᓈᕆᔭᐅᕙᓪᓕᐊᔪᖅ ᑲᑎᒻᒪᓚᐅᖅᑎᓪᓗᒋᑦ ᐃᓄᑐᖃᐃᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓪᓗᒋᒃ ᒪᑉᓴᓚᐅᑉ ᐊᓚᕋᓚᐅᓪᓗ ᐅᖃᐅᓯᖏᑦ ᐃᓄᒻᒥᒃ 
ᑕᑯᔪᖃᕐᓂᑯ ᐊᒪᐅᑎᒥᒃ ᐊᒪᐅᑎᒥᓂᖓᓂᒃ ᐊᓈᓇᖓᑕ. ᑕᑯᑦᓱᒐᖃᕐᕕᒻᒥ ᐊᒻᒪᓗ ᐊᑦᑐᕈᓐᓇᓂᙱᑕᖓᓪᓘᓐᓃᑦ 
ᑕᐃᓐᓇ ᐊᒪᐅᑎ. ᐅᖃᔾᔮᖏᑦᑐᐊ ᐊᑎᖏᓐᓂᒃ ᑭᓯᐊᓂ ᐊᒥᓱᐊᓘᒻᒪᑕ ᐱᒐᓚᑐᑐᖃᒥᓂᖏᑦ ᐃᓄᐃᑦ ᐱᒋᔭᐃᑦ 
ᓄᓇᕗᒻᒥᐅᓄᑦ ᒥᐊᓕᒐᕐᓃᑐᐃᓐᓇᖏᑦᑐᑦ ᑭᓯᐊᓂᑦᑕᐅᖅ ᑲᓇᑕᒥ. 
 
ᐱᓕᕆᖃᑎᒋᕕᓯᐅᒃ ᒥᓂᔅᑕᖓ ᒐᕙᒪᖃᐅᖅᑐᓕᕆᔩᑦ ᐅᑎᖅᑎᒐᓱᐊᕐᓂᐊᕐᓗᒋᑦ ᑕᐃᒃᑯᐊ ᐱᒐᓚᑐᖃᒥᓃᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᖃᑎᒋᙱᑦᑕᕗᑦ ᐱᓕᕆᕕᖓ 
ᐱᔾᔪᑎᒋᑦᓱᒋᑦ ᐊᒥᓱᐊᓘᒻᒪᑕ ᐱᒐᓚᑐᖃᒥᓃᑦ ᐱᔭᐅᓯᒪᔪᑦ, ᐅᕝᕙᓗ ᓄᓇᓃᑦᑐᑦ ᑕᐅᓇᓂ ᖃᓪᓗᓈᓂ. 
ᐱᓕᕆᖃᑎᖃᖅᑐᒍᑦ ᐃᓄᐃᑦ ᐱᖁᑎᖏᓐᓂᒃ ᐸᐸᑦᓯᔨᓂᒃ ᐅᑎᖅᑎᒍᓐᓇᕐᓂᐊᕐᓗᒋᑦ ᑕᐃᒃᑯᐊ ᐱᒐᓚᑐᖃᕆᔭᒥᓃᑦ. 

ᐊᖏᖃᑎᒌᒍᑎᖃᕆᐊᖃᕋᑦᑕ ᐊᒻᒪᓗ ᐊᖏᖃᑎᒋᓇᓱᐊᕐᓗᒋᑦ ᑕᐃᒃᑯᐊ ᐃᓄᐃᑦ ᐃᒻᒪᖃᑦᑕᐅᖅ ᐱᓕᐊᕿᑦᑕᕐᓂᕈᑦᑕ 
ᓇᒻᒥᓂᑦᑎᓐᓂᒃ ᑕᑯᑦᓱᒐᖃᕐᕕᒻᒥᒃ ᐃᓱᒪᒋᐊᖃᕋᔭᕋᑦᑕ ᖃᓄᖅ ᐊᖏᖃᑎᒌᒐᓱᐊᕈᑎᑦᓴᓂᒃ ᐊᑐᕋᔭᖅᑕᑎᓐᓂᒃ 
ᑕᐃᒃᑯᓄᖓ ᖃᓪᓗᓈᓄᑦ ᖃᓪᓗᓈᓃᑦᑐᓄᑦ ᒥᐊᓕᒐᕐᓂᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕖᑦ ᓱᕖᖃᓛᖅᑲ ᑕᐃᒃᑯᐊ ᐳᕌᓐᑭᓕᓐ ᐅᒥᐊᕐᔪᐊᒃᑯᑦ 
ᑎᑭᓯᒪᑦᓱᑎᒃ ᕿᒪᑯᒥᓂᖏᓐᓂᒃ ᕼᐃᐱᑦᑕᐅᓯᒪᔪᓂ ᒫᓂ ᓄᓇᕗᒻᒥ? ᑕᐃᒃᑯᐊ ᖃᓄᐃᓕᖓᓛᖅᑲᑦ 
ᓚᐃᓴᓐᓯᖃᙱᓇᑦᑕ ᐱᔪᓐᓇᐅᑎᖃᕋᑕᓗ ᑎᒍᓯᔪᓐᓇᐅᑎᓂᒃ ᑲᓇᑕᐅᑉ ᓯᓚᑖᓃᑦᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ.  
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᓄᓇᖃᖅᑳᖅᓯᒪᔪᑦ ᐃᑦᑕᕐᓂᓴᖁᑎᒋᙱᑕᖏᑦ 
ᑎᒍᔭᐅᓚᐅᕐᓯᒪᔪᑦ ᑕᒪᐅᓇ, ᒥᔅᑕ ᐊᕿᐊᕈᖅ ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᖅᑕ (ᑐᓵᔨᒃᑯᑦ): ᐊᕿᐊᕈᖅ. 
 
ᐊᕿᐊᕈᖅ: ᖁᔭᓐᓇᒦᒃ, ᐃᑦᓯᕙᐅᑕᖅ. ᒫᓐᓇ ᐃᖅᑲᓇᐃᔭᖃᑎᖃᖅᑐᒍᑦ ᐃᓄᐃᑦ ᐱᑐᖃᖁᑎᖏᓐᓂᒃ ᑎᒍᒥᐊᖅᑎᓂᒃ 
ᐊᒻᒪᓗ ᐸᕐᓇᑏᑦ ᑲᑎᒪᔨᕋᓛᖏᑦ ᐸᕐᓇᐸᓪᓕᐊᓯᒪᔪᑦ ᖃᓄᖅ ᑕᑯᔭᒐᒃᑯᕕᑦᑖᓂᐊᕐᒪᖔᑦᑕ ᓄᓇᕗᒻᒥ. 
 
ᑕᒫᙵᑦ, ᐊᖏᖅᑎᑦᓯᓇᓱᐊᕆᐊᖃᕋᔭᖅᑐᒍᑦ ᐊᐃᕙᓂᒃᑯᑦ ᖃᓪᓗᓈᓂᒥᐅᑕᕐᓂᖅ ᑕᐃᒃᑯᐊ ᐅᑎᖅᑎᓐᓇᓱᐊᕐᓗᒋᑦ 
ᐃᑦᑕᕐᓂᓴᐃᑦ ᑕᐃᒃᑯᓇᙵᑦ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᒫᓐᓇᕈᓘᓚᐅᖅᑐᖅ, ᐊᐅᔭᐅᖅᑲᐅᔪᖅ, ᐃᒡᓗᓕᐅᑉ ᖃᖓᑖᓲᒃᑯᕕᖓᑕ 
ᓴᓂᐊᓂᒃ, ᐃᑦᑕᕐᓂᓴᖅᓯᐅᖅᑎᓂᒃ ᓴᒡᒐᖅᑐᖃᓚᐅᕐᒪᑦ ᐊᐅᔭᐅᓚᐅᖅᑐᖅ. 
 
ᐃᑦᑕᕐᓂᓴᕐᓂᒃ ᓴᒡᒐᖅᑐᑎᒃ ᐃᒡᓗᓕᐅᑉ ᖃᖓᑕᓲᒃᑯᕕᖓᑕ ᓴᓂᐊᓂ ᐊᒻᒪᓗ ᓴᒡᒐᖅᑐᖃᓚᐅᕆᓪᓗᓂ ᒥᑦᑎᒪᑕᓕᐅᑉ 
ᖃᓂᒋᔮᓂ. ᓇᒧᙶᖃᖅᑕᐅᕙᓪᓕ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᓚᖏᑦ ᔭᓗᓇᐃᕝᓕᐊᕈᔾᔭᐅᖃᑦᑕᖅᑐᑦ 
ᑕᑯᔭᒐᖃᕐᕕᖓᓄᑦ ᐊᒻᒪᓗ ᐃᓚᖏᑦ ᐃᓕᓐᓂᐊᕕᔾᔪᐊᓄᑦ. 
 
ᑕᐃᒃᑯᐊᓕᒫᑦ ᐃᑦᑕᕐᓂᓴᐃᑦ ᐃᑦᑕᕐᓂᓴᓕᕆᔨᓄᑦ ᓴᒡᒐᖅᑕᐅᓪᓗᑎᒃ ᐱᔭᐅᖃᑦᑕᖅᑐᑦ ᔭᓗᓇᐃᕝᒨᖅᑕᐅᖃᑦᑕᖅᑐᑦ. 
ᒐᕙᒪᒃᑯᓐᓄᑦ ᑐᓂᔭᐅᓯᒪᔪᑦ. ᐱᔪᓐᓇᐅᑦ ᑐᓂᔭᐅᓯᒪᔪᖅ ᐃᓄᐃᑦ ᐱᑐᖃᖁᑎᖏᓐᓂᒃ ᑎᒍᒥᐊᖅᑎᓂᒃ ᐊᒻᒪᓗ 
ᒐᕙᒪᒃᑯᓐᓂᒃ, ᓇᒥᑐᐃᓐᓈᕋᓗᐊᕐᐸᑕ ᖃᓄᐃᙱᑦᑐᖅ ᐃᓂᖃᑦᓯᐊᑦᑕᓚᐅᖅᐸᑕ ᓈᖕᒪᑦᑐᒥᒃ. ᐃᓂᒃᓴᖅᑖᑐᐊᕈᑦᑕ, 
ᐅᑎᖅᑎᓂᐊᖅᑕᕗᑦ. ᖁᔭᓐᓇᒦᒃ, ᐃᑦᓯᕙᐅᑕᖅ. 

ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᖁᔭᓐᓇᒦᒃ, ᐹᓇᐸᔅ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᖅᑕ. ᑕᒪᑦᓱᒧᖓ ᐅᖃᐅᓯᕆᔭᐅᔪᒧᑦ, ᐃᓄᐃᑦ ᐊᑯᓂᑲᓪᓚᒃ 
ᐱᓕᕆᐊᖃᖃᑦᑕᖅᓯᒪᒻᒪᑕ ᐃᑦᑕᕐᓂᓴᕐᓂᖅ ᑕᒪᓐᓇ ᐃᓕᖅᑯᓯᕆᓪᓗᑎᒍ ᐱᖅᑯᓯᑦᑎᒍ. 
 
ᖃᐅᔨᒪᒻᒥᔪᖓ ᓄᓇᑦᑎᓐᓂ ᐱᕈᖅᐸᓕᐊᓪᓗᖓ ᐃᑦᑕᕐᓂᓴᖅᓯᐅᖅᑐᖃᖃᑦᑕᖅᓯᒪᒻᒪᑦ ᑕᐃᒪᙵᓂᐊᓗᒃ ᓄᓇᑦᑎᓐᓂ 
ᓲᕐᓗ ᐊᖏᔪᖅᑳᒃᑲ. ᓱᔭᒃᓴᖃᕈᓐᓃᕋᐃᒐᒥᒃ, ᐃᑦᑕᕐᓂᓴᖅᓯᐅᖃᑦᑕᓲᖑᒻᒪᑎᒃ. 
 
ᐃᓅᒍᓐᓇᐃᖅᑑᒐᓗᐊᑦ ᐃᓚᖏᑦ, ᑕᐃᒪᙵᓂᐊᓗᒃ ᓴᒡᒐᖃᑦᑕᖅᓯᒪᔪᑦ ᐃᑦᑕᕐᓂᓴᖅᓯᐅᖅᓱᑎᒃ 1940-ᒥᓂᒃ ᓄᓇᓐᓂ. 
ᐊᐱᖅᑯᑎᒐ ᐃᑦᓯᕙᐅᑖᖅ, ᐊᑖᓃᑦᑐᖅ ᒥ-11. ᓄᓇᙳᐊᓂᒃ ᐊᑦᓯᖅᑐᐃᓂᕐᒧᑦ ᐱᓇᓱᐊᖅᑕᐅᔪᖅ ᐊᑎᑐᖃᖏᓐᓂᒃ 
ᓄᓇᓖᑦ ᐊᑎᓕᐊᕕᓂᒋᓐᓂᒃ. ᑖᓐᓇ ᐱᓕᕆᐊᖑᐃᓐᓇᖃᑦᑕᕐᒪᑦ ᐊᕐᕌᒍᑕᒫᑦ ᐊᑭᖃᕐᑐᓂ $100 ᑕᐅᓴᓂᒃ. 
 
ᖃᑦᓯ ᓄᓇᓖᑦ ᐊᑦᓯᖅᑐᐃᓯᒪᓕᖅᑲᑦ ᐊᑎᑐᖃᖏᓐᓂᒃ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑦᑐᒃ. ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᑐᒡᓕᓐᓄᑦ ᑭᐅᔭᐅᑎᓐᓂᐊᕋᒃᑯ ᐊᐱᖅᑯᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᕿᐊᕈᖅ. 
 
ᐊᕿᐊᕈᖅ: ᖁᔭᓐᓇᒦᒃ, ᐃᑦᓯᕙᐅᑕᖅ. 2003/04-ᒥ, 9 ᓄᓇᓖᑦ ᐱᓕᕆᐊᖃᖅᓯᒪᓚᐅᖅᑐᑦ ᑮᓇᐅᔭᓂᒃ 
ᐊᑐᐃᓐᓇᐅᑎᑕᐅᔪᓂᒃ ᐊᑐᕐᖢᑎᒃ. 
 
ᐃᑦᓯᕙᐅᖅᑕ (ᑐᓵᔨᒃᑯᑦ): ᑲᑦᑐᒃ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᐊᕿᐊᕈᖅ. ᖃᖓᑐᐃᓐᓇᒃᑯᑦ ᓄᓇᓖᑦ 
ᑐᒃᓯᕋᖅᑎᓪᓗᒋᑦ ᑮᓇᐅᔭᒥᒃ, ᑐᓂᔭᐅᕙᑉᐸᑦ ᑮᓇᐅᔭᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᐱᓕᕆᔾᔪᑎᒥᒃ ᑐᓂᔭᐅᕙᑉᐸᑦ 
ᐱᖅᑯᑎᓯᖃᓐᓂᒃ ᓄᓇᐃᑦ ᐊᑎᖏᓐᓂᒃ ᐱᓕᕆᓂᐊᖅᑎᓪᓗᒋᑦ? ᓲᕐᓗ, ᑭᓇᑐᐃᓐᓇᖅ ᐱᖅᑯᓯᑐᖃᕐᓂᒃ ᓄᓇᐃᑦ 
ᐊᑎᖏᓐᓂᒃ ᐊᑎᖅᓰᒍᓂ, ᖃᓄᕐᓕ ᑮᓇᐅᔭᖅ ᐊᑐᖅᑕᐅᖃᑦᑕᖅᐸ? ᑭᓱᒥᒃ ᓂᐅᕕᕆᐊᖃᑉᐸᑉᐸᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑦᑐᒃ. ᐊᖓᔪᖅᑳ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖃᐅᔨᒪᔭᐅᑎᑦᑎᕙᓪᓕᐊᓂᖅ ᐊᒻᒪᓗ ᓴᐳᔾᔨᓯᒪᓂᖅ ᐊᑎᑐᖃᖏᓐᓂᒃ ᓄᓇᐃᑦ 
ᐱᓕᕆᐊᖑᖃᑦᑕᖅᑐᖅ ᐃᓄᓐᓄᑦ ᓄᓇᓕᓐᓂ ᑕᑯᓇᒃᑐᑎᒃ ᓄᓇᙳᐊᒥᒃ ᐊᒻᒪᓗ ᖃᐅᔨᓴᖅᑐᑎᒃ ᐊᑎᑐᖃᖏᓐᓂᒃ 
ᓄᓇᐅᑉ ᖃᓂᒋᔭᖓᓂ ᓄᓇᓖᑦ. 
 
ᐱᑕᖃᕐᒥᔪᖅ ᐃᒡᓗᓕᒃᒥ ᐱᓕᕆᐊᖃᖃᑦᑕᖅᑐᖅ ᓄᓇᙵᐊᓂᒃ ᐊᒻᒪᓗ ᐃᒪᓐᓇᐃᓕᐅᖃᑦᑕᖅᑐᑦ ᐊᐅᓚᑎᑦᑎᓪᓗᑎᒃ 
ᐃᒡᓗᓕᒃᒧᑦ ᐸᖅᑭᔭᐅᑦᑎᐊᕐᓂᐊᕐᒪᑕ ᐊᒻᒪᓗ ᖃᐅᔨᔭᐅᕙᓪᓕᐊᑎᓪᓗᒋᑦ, ᑭᓯᐊᓂᓕ ᑮᓇᐅᔭᕐᒥᒃ ᐱᑕᖃᑦᑐᖅ ᐊᑐᓂᒃ 
ᓄᓇᓕᓐᓄᑦ ᐊᑎᑐᖃᖏᓐᓂᒃ ᐊᑦᑏᓂᐊᕐᓗᓂ ᓄᓇᓂᒃ ᓴᐳᔾᔭᐅᓯᒪᓂᕐᒧᑦ ᐊᒻᒪᓗ ᖃᐅᔨᒪᔭᐅᑎᑦᑎᕙᓪᓕᐊᓂᕐᒧᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓴᖅᓯᒪᒐᒪ ᑕᒪᒃᑯᐅ ᐱᑐᖃᒥᓂᐅᔪᑦ ᐃᓄᐃᑦ ᓇᓂᕙᑦᑕᖏᑦ 
ᐃᓛᓐᓂᒃᑯᑦ ᐊᔪᓕᖅᑎᑕᐅᓯᒪᕙᒻᒪᑕ ᐃᓕᓐᓂᐊᕐᕕᔾᔪᐊᕌᓗᓐᓂ. ᑐᕌᖓᔪᓄᑯᐊ ᐃᓄᖏᓐᓄᒃ ᓄᓇᕗ? ᐃᓄᐃᑦ 
ᐃᓕᓐᓂᐊᕐᕈᑎᖃᑉᐸᑉᐸᑦ ᑕᒪᒃᑯᓄᖓ ᐅᕝᕙᓘᓐᓃᑦ ᓄᓇᖃᑦᑎᐅᖏᑦᑐᑦ ᑭᓯᐊᓂ ᐃᑦᑕᕐᓂᓴᓕᕆᓂᕐᒧᑦ ᕿᓂᕐᓂᕐᒧᑦ 
ᐃᓕᓐᓂᐊᖃᑦᑕᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐄ, ᑭᓇᑐᐃᓐᓇᖅ ᕿᓂᕈᒪᔪᖅ ᐃᓕᓐᓂᐊᕐᕕᔾᔪᐊᕌᓗᒻᒦᖔᖃᑦᑕᖅᑐᑦ ᐊᒻᒪᓗ 
ᐊᔪᙱᔾᔪᑎᑖᕈᒪᕙᒃᑐᑎᒃ ᐅᕝᕙᓘᓐᓃᑦ ᐱᔪᓐᓇᐅᑎᒥᒃ ᕿᓂᕈᒪᓪᓗᑎᒃ ᓄᓇᐅᑉ ᐃᓗᐊᓂ. 
 
ᐃᓚᖏ ᐃᓕᓐᓂᐊᕐᕕᔾᔪᐊᕌᓗᒻᒥ ᐃᓕᓐᓂᐊᖅᑐᐃᑦ ᐱᔪᓐᓇᐅᑎᑖᕈᒪᕙᑦᑐᑦ ᕿᓂᕈᒪᓪᓗᑎᒃ ᐊᒻᒪᓗ ᐱᓯᒪᑦᑎᕙᑦᑐᑎᒃ 
ᓇᓂᔭᒥᓂᒃ, ᕿᓚᒥᑲᐃᓐᓇᖅ ᐱᓯᒪᔭᐅᓗᑎᒃ, ᑭᓯᐊᓂᓗ ᑐᓂᔭᐅᓕᕋᔭᖅᑐᑎᒃ ᑕᑯᔭᒐᖃᕝᕕᒻᒧᑦ ᓇᓕᐊᓐᓄᑐᐃᓐᓇᖅ 
ᔨᐅᓗᓇᐃᒥ ᐅᕝᕙᓘᓐᓃᑦ ᐋᑐᕚᒥ. 
 
ᐃᓪᓗᒥᒃ ᐱᔪᓐᓇᖅᓯᑐᐊᕐᕈᑦᑕ ᑕᒫᓂ ᓄᓇᕗᒻᒥ, ᑖᒃᑯᓂᖓ ᐅᑎᖅᑎᑦᑎᒐᔭᖅᑐᒍᑦ ᐊᒻᒪᓗ ᐱᓕᕆᖃᑎᖃᕐᓗᑎᒃ 
ᐃᓄᐃᑦ ᐃᑦᑕᕐᓂᓴᖁᑎᖏᓐᓂᒃ ᐸᐸᑦᑎᔨᒃᑯᓐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒻᒪᖃ ᑐᑭᓯᖅᑲᐅᖏᓐᓇᒪ. ᐅᖃᖅᑲᐅᒐᕕᑦ ᐊᑐᖅᑕᐅᖃᑦᑕᕐᒪᑕ 
ᐃᓕᓐᓂᐊᕐᕕᔾᔪᐊᕌᓗᓐᓂ ᐃᓕᓐᓂᐊᕐᕈᑎᒋᔭᐅᓪᓗᑎᒃ ᐊᒻᒪᓗ ᓱᓕᒍᒪ ᑕᐃᒪᓐᓇ ᑭᐅᖅᑲᐅᔪᑎᒃ ᐊᐱᖅᓱᑎᓪᓗᒍ. 
ᑕᒪᔾᔭᑐᐊᖅ. ᐃᒃᓯᕙᐅᑕᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑦᑐᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᑎᐅᖃᑎᒐ ᐊᕐᕕᐊᕐᒥᐅᑕᖅ ᐅᖃᖅᑲᐅᒻᒪᑦ 
ᓂᐊᑎᕆᓇᓱᒋᐊᖃᕋᑦᑕ ᐱᑐᖃᒥᓂᕐᓂᒃ. ᑕᐃᒃᑯᓄᖓᓕ ᐃᓄᓐᓄᑦ ᓇᓂᓯᓯᒪᔪᓄᑦ ᐱᑐᖃᒥᓂᕐᓂᒃ, 
ᐃᒪᓐᓇᐃᓕᒍᒪᔪᖓ, ᐃᒃᓯᕙᐅᑕᖅ, ᑕᒪᓐᓇ ᐃᓚᒋᓪᓚᑖᖅᐹ ᐃᑦᑕᕐᓂᓴᓕᕆᓂᐅᑉ, ᑭᓯᐊᓂᓕ ᑕᐃᒃᑯᓄᖓ 
ᐅᖃᓕᒫᕈᓐᓇᖅᑐᓄᑦ ᖃᓪᓗᓈᑎᑐᑦ ᓴᓪᓕᕐᒥᐅᑕᔅᓴᔭᓄᑦ ᕿᑭᖅᑕᖓᓃᙶᖅᓯᒪᔪᓄᑦ ᐃᓅᔪᓐᓃᖅᑐᓄᑦ.  
 
ᐅᖃᓕᒫᕐᓯᒪᔪᔅᓴᐅᒻᒥᔪᑎᑦ ᑎᑎᕋᖅᑕᐅᓯᒪᔪᒻᒪᑦ ᐃᓄᓐᓂᒃ ᖃᐅᔨᓴᖅᑎᒧᑦ ᑭᓯᐊᓂ ᒫᓐᓇᐅᓕᖅᑐᖅ, ᑲᔪᓯᓯᒪᙱᒻᒪᑦ 
ᐊᒻᒪᓗ ᐊᔭᐅᑉᐱᐊᕗᑦ ᐱᖓᓱᓂᒃ ᑎᒍᐊᖃᕐᓂᕐᖓᑦ. ᒪᕐᕉᖅᑲᐃ ᐃᓅᔪᓐᓃᖅᑐᑎᒃ ᐊᒻᒪᓗ ᐃᓚᖓ 
ᒫᓐᓇᕋᑖᖑᔪᓪᓗᓂ, ᒪᕐᕉᖅᑲᐃ ᐊᕐᕌᒎᒃ ᐊᓂᒍᓕᖅᑑᒃ, ᑭᖑᕚᓖᑦ, ᐸᓂᖏᑦ. 
 
ᓴᓪᓕᕐᒥᐅᔅᓴᔭᓪᓚᕇᑦ ᐊᒻᒪᓗ ᕗᕈᔅ ᐅᖃᖅᑲᐅᓪᓗᓂ ᐊᐃᑉᐹ ᐃᒡᓗᓕᓕᐊᕐᓂᕐᖓᑦ. ᑕᒪᓐᓇ ᑕᐃᔅᓱᒪᓂᑐᖃᕐᓂᒃ 
ᐱᓕᕆᐊᖑᓕᖅᑎᑕᐅᔭᕆᐊᓕᒃ ᑎᑎᕋᖅᑕᐅᓯᒪᑦᑎᐊᕐᓂᐊᕐᖓᑕ ᐱᔾᔪᑎᒋᓪᓗᒍ ᓯᕗᓕᒥᓂᕗᑦ 
ᐱᑦᑎᐊᕐᓯᒪᔭᕆᐊᖃᕐᖓᑕ ᐊᒻᒪᓗ ᐃᔅᓯᕙᐅᑕᖅ, ᐊᒻᒪᓗᑦᑕᐅᖅ, ᓴᓪᓕᕐᒥᐅᑕᒥᓂᖁᑎᕗᑦ, ᓴᓪᓖᑦ, 
ᐃᑦᑕᕐᓂᓴᑐᖃᖃᕐᕕᑕᐅᖃᐅᖅᑐᐊᓘᒻᒪᑦ, ᑐᐱᕐᕕᒥᓃᑦ ᐊᒻᒪᓗ ᐱᑐᖃᒐᓛᓗᐃᑦ ᐱᔭᐅᖃᑦᑕᕐᓯᒪᓪᓗᑎᒃ.  
 



ᐊᐃᐱᖅ, ᒫᑦᓯ 22, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

2199

ᐃᓚᒋᔭᐅᓪᓗᖓ ᐱᖃᑕᐅᓯᒪᕗᖓ. ᐃᑦᑕᕐᓂᓴᖃᕐᕕᕈᖅᑎᑕᐅᔪᓐᓇᖅᑐᑦ. ᐊᖓᔪᖅᑳ ᐊᐱᕆᔪᒪᒐᒃᑯ, 
ᐱᓕᕆᖃᑎᒋᓕᕆᐊᓕᑦᑎᑦ ᓴᓪᓕᕐᒥᐅᑕᐃᑦ ᐊᒻᒪᓗ ᑕᐃᒃᑯᐊ ᑕᑯᕙᑦᑐᑎᒍ ᐃᑦᑕᕐᓂᓴᖃᕐᕖᑦ ᐊᐅᓪᓛᕋᐃᒐᑦᑕ ᐊᒻᒪᓗ 
ᐃᓗᕕᖅᑕᐅᑦᑎᐊᕆᐊᖃᖅᑐᑎᒃ ᐱᔾᔪᑎᒋᓪᓗᒍ ᑕᑯᓚᐅᕐᓇᓲᖑᒻᒪᑦ ᓴᐅᓂᕐᓂᒃ ᓂᐊᖁᒥᓂᕐᓂᒃ.  
 
ᐅᐱᕐᖔᖑᕋᑖᔪᔪᖅ ᓂᐊᖁᒥᓂᖅᑕᖃᔪᒻᒪᑦ ᐊᒻᒪᓗ ᖃᐅᔨᒪᒐᒃᑯ ᑖᕙᓐᓇ ᑖᕙᓂᒥᐅᑕᐅᕙᓚᐅᕐᓯᒪᒐᒪ. 
ᐃᓗᕕᓕᐅᖅᑐᖃᑦᑎᐊᕆᐊᖃᖅᑐᒋᔭᕋ. ᒪᒥᓴᕐᓂᖅᑕᖃᕋᔭᕐᒥᔪᖅ ᑕᐃᒪᐃᓐᓂᖅᑲᑕ. ᑕᐃᒃᑯᓄᖓ ᐃᓄᓐᓄᑦ, 
ᑎᓕᐅᕆᐊᖅᑲᒃᑲ, ᐅᖃᐅᑎᓪᓗᒋᑦ ᑕᒪᓐᓇ ᐱᒻᒪᕆᐅᒻᒪᑦ. ᐅᖃᐅᑎᑐᐊᕈᒃᑭᑦ ᐃᐱᐊᖅ ᓴᐃᒪᓇᖅ ᑭᖑᕚᖑᔪᑦ 
ᑕᐃᒃᑯᓄᖓ.  
 
ᐱᔪᓐᓇᖏᒃᑯᒪ, ᓯᕗᓂᑦᑎᓐᓂ ᖃᖓᑭᐊᖅ, ᐃᓕᓴᕆᔭᐅᔪᒪᒐᔭᖅᑐᖓ ᐱᔾᔪᑎᒋᓪᓗᒍ ᑕᐃᒃᑯᐊ ᐃᓚᒌᖑᓚᐅᕐᓯᒪᒻᒪᑕ. 
ᓄᓇᒥᐅᑕᐅᓪᓚᑦᑖᖑᓚᐅᙱᒻᒪᑕ. ᐃᓚᖏᑦ ᕿᑭᖅᑖᓗᒻᒦᙶᖅᓯᒪᓪᓗᑎᒃ ᐊᒻᒪ ᑯᐸᐃᒃ ᑕᕐᕋᖓᓂ. ᐃᔅᓯᕙᐅᑕᖅ, 
ᐊᖓᔪᖅᑳ ᐊᐱᕆᔪᓐᓇᖅᑲ ᓴᓪᓕᕐᒥᐅᓂᒃ ᐃᓗᕕᓕᐅᑦᑎᐊᖁᓗᒋᑦ. ᐊᐱᕆᑦᑕᓂᖅᑲᑕ, ᐃᑲᔪᖅᓯᕋᔭᖅᑭᒋᑦ.  
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐄ, ᑮᓇᐅᔭᖅᑕᖃᕐᖓᑦ ᑕᒪᒃᑯᓄᖓ ᐊᒻᒪᓗ 
ᐅᖃᕈᒪᔪᖓ ᐊᑎᓪᓚᕆᒋᒐᒃᑯ ᕿᖓᐅᑦ ᐊᒻᒪᓗ ᐊᑦᑎᑕᐅᓯᒪᓪᓗᓂ ᑕᐃᒃᑯᓄᖓ ᐃᒡᓗᓕᒻᒨᓚᐅᕐᓯᒪᔪᓄᑦ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᔭᕇᖅᑮᑦ. ᖁᔭᓐᓇᒦᒃ, ᑰᓕ. ᐃᕝᔭᕈᑕᐃᓚᖅ.  
 
ᐃᕝᔭᕈᑕᐃᓚᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐅᖃᐅᓯᖃᕈᒪᒻᒥᔪᖓ ᐱᑐᖃᕐᓂᒃ.  
 
1984-ᖑᑎᓪᓗᒍ, ᑕᐃᔅᓱᒪᓂ ᐃᓄᐃᑦ ᕿᓂᕆᐊᖅᑐᒥᓃᑦ ᐱᑐᖃᕐᓂᒃ ᖁᕐᓗᖅᑐᒥ ᐅᖃᕐᓯᒪᒻᒪᑕ 
ᓚᐃᓴᖃᖅᑐᒥᓂᐅᓂᕋᖅᑐᑎᒃ ᑕᐃᒪᐃᓕᐅᕐᓂᐊᖅᑐᑎᒃ ᕿᓂᕐᓗᑎᒃ ᐱᑐᖃᕐᓂᒃ ᐃᓚᒋᔭᐅᑎᓪᓗᖓ ᕼᐊᒪᓚᒃᑯᑦ 
ᑲᑎᒪᔨᖏᓐᓄᑦ. ᐅᖃᕐᓯᒪᔪᒍᑦ ᓇᓂᓯᑐᐊᖅᑲᑕ ᖃᐅᔨᒃᑲᐃᖁᓪᓗᒋᑦ ᕼᐊᒪᓚᒃᑯᑦ ᑲᑎᒪᔨᖏᓐᓂᒃ. ᓇᓂᔭᐅᒻᒪᑕ, 
ᐅᑎᖅᑎᑕᐅᓚᐅᕐᓯᒪᔪᑦ ᕼᐊᒪᓚᒃᑯᑦ ᑲᑎᒪᔨᖏᓐᓄᑦ, ᑭᓯᐊᓂ ᑖᒃᑯᐊ, ᖃᐅᔨᓚᐅᖅᑐᒍᑦ ᐊᔾᔨᒋᓐᓂᕐᖓᒋᑦ.  
 
ᑐᓂᔭᐅᓐᓂᖏᓐᓇᑦᑕ ᑕᐃᒃᑯᓂᖓᓪᓚᑦᑖᖅ. ᐅᖃᐅᑎᔪᒐᑦᑎᒍ ᑕᐃᒃᑯᐊ ᕿᓂᖅᑐᑦ ᐱᑐᖃᕐᓂᒃ 
ᐅᑎᖅᑎᑦᑎᒋᐊᖃᕐᓂᕋᖅᑐᒋᑦ ᓇᓂᔭᖏᓐᓂᒃ ᕼᐊᒪᓚᒃᑯᑦ ᑲᑎᒪᔨᖏᓐᓄᑦ, ᑭᓯᐊᓂ ᓇᔅᓯᐅᔾᔨᓯᒪᓕᖅᑲᑕ 
ᐱᑐᖃᒥᓂᐅᓱᒋᔭᑦᑎᓐᓂᒃ, ᑭᓯᐊᓂ ᐊᔾᔨᓪᓗᐊᑐᐃᓐᓇᒥᓂᖏᑦ, ᑕᐃᒃᑯᐊᓚᑦᑖᖑᓯᒪᙱᑦᑐᑦ ᐅᑎᖅᑎᑕᐅᔪᔪᑦ 
ᓄᓇᓕᓐᓄᑦ.  
 
ᐃᓱᒪᔪᖓᓕ ᐱᑐᖃᐃᑦ ᓇᓂᔭᐅᑉᐸᑕ ᐃᓱᒪᔪᖓ ᑕᒪᒃᑯᐊ ᑕᑯᔅᓴᐅᑎᑕᐅᔭᕆᐊᖃᕐᓂᖏᓐᓂᒃ ᐃᓕᓐᓂᐊᕐᕕᓐᓂᑦ 
ᐃᓕᓐᓂᐊᖅᑏᑦ ᐃᓕᓐᓂᐊᕈᑎᒋᔪᓐᓇᕋᔭᕐᖓᒋᑦ ᐱᑐᖃᐃᑦ ᐊᒻᒪᓗ ᓇᑭᙶᕐᓯᒪᓐᓂᕐᒪᖔᑕ. ᑕᐃᒫᒃ 
ᐅᖃᓚᐅᖅᑎᓪᓗᖓ ᐊᖓᔪᖅᑳ ᐊᐱᕆᔪᒪᔭᕋ, ᐱᑐᖃᐃᑦ ᐱᓪᓗᒋᑦ ᒥᐊᓕᒐᐃᑦ ᓄᓇᖓᓐᓂ ᐊᒻᒪᓗ ᖃᓪᓗᓈᑦ 
ᓄᓇᖓᓐᓂ ᑲᓇᑕᒥ, ᐃᒻᒪᖃ ᑕᕆᐅᑉ ᐊᑭᐊᓂᑦᑕᐅᖅ, ᑐᔅᓯᕋᕈᓐᓇᖅᑭᓯ ᐱᑐᖃᕐᓂᒃ ᐅᑎᖅᑎᑕᐅᒍᓐᓇᕐᒪᖔᑕ 
ᓄᓇᕗᒻᒧᑦ ᐃᓕᓐᓂᐊᕐᕕᓐᓄᑦ ᐃᓕᒍᓐᓇᕋᔭᕋᑦᑎᒍ? 
 
ᑕᑯᔭᒐᖃᕐᕕᖃᓕᑐᐊᕈᑦᑕ ᑐᖅᑯᑦᑎᐊᕈᓐᓇᕋᔭᕋᑦᑎᒍ ᓇᒻᒥᓂᑦᑎᓐᓂᒃ ᑕᑯᔭᕋᖃᕐᕕᒻᒥᒃ.  

ᐃᔅᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ.  
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐄ, ᐃᓛᓐᓂᒃᑯᑦ ᐊᐅᓪᓚᑎᑦᑎᓲᖑᒻᒪᑕ ᓄᓇᓕᓐᓂᑦ 
ᐊᓯᐊᓄᑦ ᓄᓇᓕᓐᓄᑦ ᑕᒪᓐᓇ ᐋᖅᑭᓱᖅᑕᐅᔪᓐᓇᑐᔅᓴᐅᒻᒥᔪᖅ ᑐᑭᓯᔭᕆᐊᖃᖅᑕᐃᑦ ᑐᖅᑯᕐᓯᕕᖃᑦᑎᐊᕆᐊᖃᕐᖓᑕ, 
ᐸᓂᓗᐊᕐᓂᐊᖏᒻᒪᑕ, ᓄᖑᓐᓂᐊᖏᒻᒪᑕᓘᓐᓃᑦ. ᐃᓂᖃᑦᑎᐊᕆᐊᓖᑦ ᐅᖅᑰᓂᖓ/ᓂᓪᓕᓇᕐᓂᖓ ᓈᒻᒪᑎᐊᕐᓗᓂ. 
ᑕᒪᓐᓇ ᐅᖃᖃᑎᒌᒍᑎᒋᕙᓪᓕᐊᔭᕗᑦ ᐃᓄᐃᑦ ᐱᖁᑎᖏᓐᓂᒃ ᓇᐅᑦᓯᑐᖅᑎᑯᓪᓗ, ᐊᒻᒪᓗ ᐅᑎᖅᑎᓐᓂᐊᕈᑦᑎᒍ 
ᐃᓂᖏᓐᓄᑦ ᐱᑐᖃᐃᑦ, ᑭᓱᒧᓪᓕ ᐴᕆᐊᖃᕋᔭᕋᑦᑎᒍ? 
 
ᒫᓐᓇᓕ ᑭᓯᐊᓂ ᐃᒫᒃ ᐅᖃᕈᓐᓇᖅᑐᖓ ᐃᓂᖃᑦᑎᐊᕐᓂᕋᐃᓗᑕ ᑕᐃᒪ ᐅᑎᖅᑎᒍᓐᓇᕋᔭᖅᑕᕗᑦ ᐱᑐᖃᐃᑦ 
ᐃᓂᖏᓐᓄᑦ. ᐱᑐᖃᐃᑦ ᐱᔭᐅᓯᒪᔪᑦ ᓄᓇᕗᑦ ᐱᙳᖅᑎᑕᐅᓚᐅᖅᑎᓐᓇᒍ, ᐃᓚᖏᑦ ᓄᐊᑕᐅᖃᑦᑕᕐᓯᒪᒻᒥᒻᒪᑕ 
ᓇᒻᒥᓂᓕᓐᓄᑦ, ᐅᕝᕙᓘᓐᓃᑦ ᒥᐊᓕᒐᐃᑦ ᓯᓚᑦᑐᓴᕐᕕᔾᔪᐊᖏᓐᓄᑦ, ᓇᒥᑐᐃᓐᓈᖅᑐᐊᓘᒻᒪᑕ ᑕᒪᒃᑯᐊᓕᒫᑦ 
ᐃᓱᒪᒋᔭᕆᐊᓕᕗᑦ. ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐃᕝᔭᕈᑕᐃᓚᖅ.  
 
ᐃᕝᔭᕈᑕᐃᓚᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑕᒪᓐᓇ ᑐᓴᕈᒥᓇᓪᓚᕆᑦᑐᖅ. ᑕᒪᒃᑯᐊ ᐱᑐᖃᐃᑦ ᖃᓪᓗᓈᑦ 
ᓄᓇᖓᓐᓃᒃᑲᓗᐊᖅᑎᓪᓗᒋᑦ ᑲᓇᑕᒥ, ᒥᐊᓕᒐᐃᑦ ᓄᓇᖓᓐᓂ ᑕᕆᐅᑉ ᐊᑭᐊᓂᓗ, ᐅᑎᖅᑎᒋᐊᓕᕗᑦ ᓄᓇᕗᒻᒧᑦ. 
ᑕᒪᓐᓇ ᑐᓴᕐᓯᒪᔭᕋ ᐊᐅᓪᓚᖃᑦᑕᕐᕕᐅᕙᑦᑐᖅ ᑕᑯᔭᒐᖃᕐᕕᒃ ᐱᑐᖃᖁᑎᖃᐅᖅᑐᒍᑦ. ᑐᓴᕈᒥᓇᓪᓚᕆᑦᑐᖅ. 
ᐱᒐᓚᒥᓂᖁᑎᑐᖃᖃᖅᑐᒍᑦ ᐊᒻᒪᓗ ᑕᑯᓕᒪᓇᖅᓱᑎᒃ. ᖃᐅᔨᒍᒪᔪᖓ ᐃᖏᕐᕋᔪᒥᒃ ᑕᑯᑦᓱᒐᖃᕐᕕᖃᕈᓐᓇᕐᒪᖔᑦᑕ 
ᒫᓂ ᓄᓇᕗᒻᒥᒃ ᓄᓇᓕᓐᓅᖃᑦᑕᕋᔭᖅᑐᒥᒃ ᓄᓇᓕᓐᓃᙶᓯᔭᓪᓗᓂ. ᖁᔭᓐᓇᒦᒃ  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐸᕐᓈᖃᖅᓯᒪᙱᑦᑐᒍᑦ ᒫᓐᓇᒧᓄᑦ ᐱᖃᓯᐅᑎᒐᔭᕐᓂᖓᓄᑦ ᑕᐃᑦᓱᒪ 
ᐃᖏᕐᕋᒨᑉ ᑕᑯᑦᓱᒐᖃᕐᕕᐅᑉ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᐱᐅᓇᔭᖅᑐᖅ ᐊᐅᓛᔭᑦᑐᒥᒃ ᑕᑯᑦᓱᒐᖃᖅᕕᑦᑕᖃᖅᐸᑦ ᐅᐱᓐᓇᕋᓂ ᑐᑦᓯᕋᐃᓐᓇᓲᑦ 
ᓄᓇᓖᑦ ᐃᓕᓐᓂᐊᖅᑎᓄᑦ ᐅᕕᒃᑲᕐᓄᓪᓗ ᐃᓕᒍᒪᑐᐃᓐᓇᕆᐊᖃᕐᒪᑕ ᓱᖃᑦᑕᖅᑐᒥᓂᐅᒻᒪᖔᑕ ᓯᕗᓕᒥᓂᖏᑦ 
ᖃᒧᐃᑦᑑᓂᕐᒪᖔᑕᓗ. 
 
ᐃᒪᐃᑦᑐᑦᓴᐅᒐᓗᐊᖅᐳᑕᒑᕈᑎᒐ ᑖᓐᓇ ᐃᖏᕐᕋᔪᖅ ᑕᑯᑦᓱᒐᖃᕐᕕᒃ ᓄᓇᓕᓐᓃᙵᕐᓗᓂ ᐊᓯᐊᓄᑦ 
ᓄᓇᓕᓅᓯᖃᑦᑕᕋᔭᕐᓗᓂ, ᐃᓕᓐᓂᐊᕐᕖᑦ ᐱᕕᖃᕋᔭᕐᒪᑕ ᐱᕕᑦᓴᑐᐊᕆᓇᔭᖅᑕᒥᓐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᕐᒥ F-9-ᒦᑦᑐᒍᑦ (ᑐᓵᔨ ᓄᖅᑲᖅᐳᖅ) ᐱᓕᕆᕕᖓ ᐃᓕᖅᑯᓯᓕᕆᔨᒃᑯᑦ, 
ᐅᖃᐅᓯᓕᕆᔨᒃᑯᑦ, ᐃᓄᑐᐊᓕᕆᔨᒃᑯᑦ ᐅᕕᒃᑲᓕᕆᔨᒃᑯᓪᓗ. ᐱᓕᕆᕕᒻᒧᑦ ᓇᐃᓈᖅᓯᒪᔪᑦ. ᐃᓕᖅᑯᔨᓕᕆᔨᓄᑦ 
ᐱᐅᓯᓕᕆᔨᓄᓪᓗ. ᑲᑎᑦᓱᒋᑦ ᐊᐅᓚᒍᑎᖏᑦ ᒪᑭᒪᒍᑎᖏᓪᓗ. $3,809,000, ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓱᕈᓯᑦᓯᐊᖅ. ᒪᑉᐱᒐᖅ F-12. ᐱᓕᕆᕕᖓ ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, 
ᐃᓄᑐᐊᓕᕆᔨᒃᑯᑦ ᐅᕕᒃᑲᓕᕆᔨᒃᑯᓪᓗ. ᐱᓕᕆᕕᒻᒧᑦ ᓇᐃᓈᖅᓯᒪᔪᑦ. ᓄᓇᓕᓐᓂ ᐱᓕᕆᐊᓄᑦ. ᑲᑎᑦᓱᒋᑦ 
ᐊᐅᓚᒍᑎᖏᑦ ᒪᑭᒪᒍᑎᖏᓪᓗ. $1,678,000, ᐊᖏᖅᑭᓰ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. F-14. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᒍᒪᔭᕋ ᐅᓇ ᐱᓪᓗᒍ ᐱᙳᖅᑐᓕᕆᓂᖅ 
ᐅᑭᐅᖅᑕᖅᑐᒥ. ᐊᒥᓱᙳᕆᐊᕐᓂᖃᖅᓯᒪᒻᒪᑕ ᐃᒪᐃᓪᓗᐊᖅᑐᓂᒃ $500,000 ᑐᓴᖅᓯᒪᔭᒃᑲ ᐱᔾᔪᑎᒋᑦᓱᒋᑦ ᑲᓇᑕᒥ 
ᐱᙳᐊᕐᓃᑦ ᐊᐅᔭᒃᑯᑦ. ᓱᒐᒥ ᐊᒥᓱᙳᕆᐊᖅᑕᐅᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐊᒥᓱᙳᕆᐊᕋᓱᐊᖅᑕᕗᑦ $500,000-ᓂᒃ ᐊᕐᕌᒍᐊᓄᒃ 2005/06, 
ᑐᕌᖓᑎᓪᓗᒋᑦ ᐅᑭᐅᖅᑕᖅᑐᒥ ᐅᑭᐅᒃᑯᑦ ᐱᙳᐊᓇᕐᔪᐊᒧᑦ. ᐊᕐᕌᒎᒃ ᒪᕐᕉᒃ ᓈᒐᐃᒻᒪᑎᒃ ᐅᑭᐅᖅᑕᖅᑐᒥ ᐅᑭᐅᒃᑯᑦ 
ᐱᙳᐊᓇᕐᔪᐊᖃᓲᖑᒐᑦᑕ. ᑕᐃᒪ ᐃᓗᐊᓂ ᑕᐃᑦᓱᒪ ᐊᕐᕌᒎᑉ, ᐱᓇᓱᐊᖅᓯᒪᒐᑦᑕ ᑮᓇᐅᔭᒃᑲᓐᓂᕐᓂᒃ ᐊᒻᒪᓗ 
ᑐᕌᕐᕕᖃᕐᒥᔪᓂᑦᑕᐅᖅ ᐅᐊᓕᓂᖓᓂ ᑲᓇᑕᐅᒃ ᐊᐅᔭᒃᑯᑦ ᐱᙳᐊᓇᕐᔪᐊᖓᓐᓄᑦ. ᑕᐃᒪ ᑖᒃᑯᐊ ᑮᓇᐅᔭᐃᑦ ᑐᕌᖅᑐᑦ 
ᑕᒪᒃᑮᓐᓄᑦ ᐊᐅᔭᒃᑯᑦ ᐅᑭᐅᒃᑯᓪᓗ ᐱᙳᐊᓇᕐᔪᐊᓐᓄᑦ, ᑕᐃᒫᒃ ᐅᕕᒃᑲᕗᑦ ᐃᓚᒍᓐᓇᕐᓂᐊᕐᒪᑕ ᑲᓇᑕᒥ ᐊᐅᔭᒃᑯᑦ 
ᐱᙳᐊᓇᕐᔪᐊᒧᑦ. 
 
ᐃᒃᓯᕙᐅᑕᖅ: ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓇᙵᑦ ᑮᓇᐅᔭᓂᒃ, ᐱᙳᐊᖅᑐᓕᕆᓂᖅ ᓄᓇᕗᒻᒥ 
ᐱᑎᑕᐅᓲᖑᕙᑦ ᑕᐃᑲᙶᖅᑐᓂᒃ ᐊᒻᒪᓗ ᐃᓘᓐᓇᖏᓐᓅᕙ ᐊᑭᓕᒫᖏᓐᓄᑦ ᐅᕝᕙᓗ ᐃᓚᐃᓐᓇᖏᓐᓅᖓᕙᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᑐᖓᓕᕋ ᑭᐅᑎᓐᓂᐊᖅᐸᕋ ᑖᑦᓱᒥᖓ ᐊᐱᖅᑯᑎᓐᓃᕕᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᕿᐊᕈᖅ. 
 
ᐊᕿᐊᕈᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.ᐊᕗᖓ ᐊᕐᕌᒍᒧᑦ 2005/06, ᐊᒻᒪᓗ ᒪᑉᐱᒐᕐᒥ F-15-ᒥ $2-
ᒥᓕᐊᓐ ᓇᓗᓇᐃᖅᑕᐅᓯᒪᔪᑦ ᐱᙳᐊᖅᑐᓕᕆᓂᖏᓐᓅᖓᑦᓱᑎᒃ ᓄᓇᕗᑦ. ᐊᒥᓱᙳᕆᐊᖅᓯᒪᔪᑦ $500,000-ᓂᒃ 
ᑕᕝᕙᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓗᒍ ᑐᓴᖅᓯᒪᔭᕋ, ᐊᕐᕌᒍᑕᒫᑦ ᑖᒃᑯᐊ ᑐᓂᔭᐅᕙᑦᑐᑦ 
ᐱᙳᐊᖅᑐᓕᕆᔨᖏᓐᓄᑦ ᓄᓇᕗᑦ; ᑕᐃᒪᐃᑉᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᕿᐊᕈᖅ. 
 
ᐊᕿᐊᕈᖅ (ᑐᓵᔨᒃᑯᑦ): ᐄ, ᐅᑭᐅᖅᑕᖅᑐᒥ ᐅᑭᐅᒃᑯᑦ ᐱᙳᐊᓇᖅᑕᖃᙱᒐᐃᒻᒪᑦ, ᓄᓇᕗᒻᒥ 
ᐱᙳᐊᓇᕐᔪᐊᖃᕋᔪᑦᑐᖅ ᐊᒻᒪᓗ ᑐᕌᖓᕕᓖᓐᓇᐅᑦᓱᑎ ᐱᙳᐊᓂᕐᒥᒃ ᐱᕙᓪᓕᐊᑎᑦᓯᓂᕐᒧᑦ, ᐊᕐᕌᒍᑕᒫᑦ 
ᑐᓂᔭᐅᕙᑦᑐᑦ ᐱᙳᐊᖅᑐᓕᕆᔨᖏᓐᓄᑦ ᓄᓇᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᐃᒪᐃᕚ? ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 1970-ᒥ, ᑲᓇᑕᐅᑉ ᐊᖓᔪᖅᑳᕐᔪᐊᕆᓚᐅᖅᓯᒪᔭᖓ ᐄᓕᐊᑦ ᑐᕉᑐ 
ᐅᐸᑦᓯᒪᓚᐅᖅᓯᒪᔪᖅ ᐅᑭᐅᖅᑕᖅᑐᒥ ᐅᑭᐅᒃᑯᑦ ᐱᙳᐊᓇᕐᔪᐊᕐᒥᒃ ᔨᐊᓗᓇᐃᒧᑦ.  
 
ᓄᓇᓖᑦ ᐱᙳᐊᖃᑦᑕᓚᐅᖅᓯᒪᔪᑦ ᐱᙳᐊᕈᓯᑐᖃᕐᓂᒃ ᓴᐳᔾᔨᒍᒪᓪᓗᑎᒃ ᐊᒻᒪᓗ ᓴᙵᖅᑎᕆᔪᒪᓪᓗᑎᒃ 
ᐃᓕᖅᑯᓯᕐᒥᒃ. ᐅᓪᓗᒥᓕ ᐃᓅᓱᒃᑐᑎᓐᓂᒃ ᑕᑯᖃᑦᑕᓕᖅᑐᒍᑦ ᐃᓪᓘᑉ ᐃᓗᐊᓂ ᕼᐋᑭᑦᑐᑦ, ᓂᓚᒥ ᕼᐋᑭᑦᑐᑦ, 
ᕙᓕᕚᖅᑐᑦ ᐊᒻᒪᓗ ᐊᓯᖏᓐᓄᑦ, ᐱᙳᐊᖃᑕᐅᖃᑦᑕᑎᓪᓗᒋᑦ ᐱᙳᐊᕕᔾᔪᐊᑐᖃᑦᑎᓪᓗᒍ. 
 
ᐊᐱᖅᑯᑎᒐᓕ ᖃᓄᐃᒻᒪᑦ ᐱᖃᓯᐅᔾᔨᖃᑦᑕᖏᒻᒪᖔᑦᑕ ᐱᙳᐊᕈᓯᑐᖃᕐᓂᒃ ᒫᓐᓇᐅᓕᖅᑐᖅ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᒪᓐᓇ ᓱᓕᑦᑎᐊᖅᑐᖅ. ᓴᓂᖅᕙᐃᓯᒪᔪᒍᑦ 
ᑮᓇᐅᔭᓂᒃ ᐊᑐᖅᑕᐅᒍᓐᓇᖅᑐᓂᒃ ᓄᓇᓕᓐᓄᑦ ᖃᐅᔨᒪᔭᐅᑎᑦᑎᕚᓪᓕᕐᓗᑎᒃ ᐃᓄᐃᑦ ᐱᙳᐊᕈᓯᑐᖃᖏᓐᓂᒃ. 
ᓇᓗᓇᐃᖅᓯᓯᒪᔪᒍᑦ ᑮᓇᐅᔭᓂᒃ ᑖᒃᑯᑎᒎᓇ ᐱᙳᐊᖅᑐᓕᕆᓂᕐᒧᑦ ᐊᒻᒪᓗ ᓴᐃᓕᓂᕐᒧᑦ, ᐅᕙᓃᑦᑐᖅ F-17 ᐅᑯᓇᓂ 
ᑮᓇᐅᔭᖅᑖᕇᔭᑦ ᐊᒻᒪᓗ ᑐᓂᕐᕈᑎᓄᑦ. 
 
ᑕᐅᑐᓐᓂᖃᕐᓂᖅᓴᐅᔪᒍᓪᓕ ᐃᓄᓐᓄᒃ ᐱᙳᐊᕈᓯᑐᖃᒥᓂᕐᓄᑦ ᐊᒻᒪᓗ ᐃᓚᖏᓐᓂᒃ ᐆᒻᒪᑎᑦᑎᑲᓐᓂᕋᓱᐊᖅᑐᑕ 
ᐃᓄᐃᑦ ᐱᙳᐊᕈᓯᕆᕙᑦᑕᒥᓂᖏᓐᓂᒃ ᓲᕐᓗ ᐅᓇ ᐊᒪᕉᔭᐅᔭᖅ. ᑕᒪᒃᑯᓂᖓ ᑕᐅᑐᓐᓂᖅᓴᐅᔪᒍᑦ ᑕᒪᒃᑯᓇᓂ 
ᐃᓄᐃᑦ ᐱᙳᐊᕈᓯᑐᖃᖏᓐᓂ ᐊᒻᒪᓗ ᑮᓇᐅᔭᖅᑕᖃᑦᑐᑕ ᐊᑐᐃᓐᓇᐅᔪᓂᒃ ᓇᓕᐊᑐᐃᓐᓇᖅ ᓄᓇᓖᑦ ᐊᑐᕈᒪᒍᑎᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᑦᑎᐊᑉ ᒐᕙᒪᒃᑯᖏᓐᓂ ᑎᐊᓂ ᐊᓪᓚᐃᑦ ᐱᕚᓕᑎᑦᑎᖃᑦᑕᖅᑐᑦ 
ᐊᓪᓚᐃᑦ ᐱᙳᐊᕈᓯᑐᖃᖏᓐᓂᒃ. ᑖᓐᓇᓕ ᑮᓇᐅᔭᖅ ᓇᓗᓇᐃᖅᑕᐅᓯᒪᔪᑦ ᐊᒻᒪᓗ ᑕᒪᒃᑯᐊ ᒥᑭᔫᑕᐅᓂᖅᓴᐃᑦ 
ᓄᓇᓖᑦ ᐱᕚᓕᑎᑦᑎᓂᐊᖅᐸᑕ ᐃᓄᐃᑦ ᐱᖅᑯᓯᑐᖃᖏᓐᓂᒃ. 
 
ᑖᓐᓇᓕ ᐊᖏᔫᓗᐊᖏᑦᑐᖅ ᑮᓇᐅᔭᐃᑦ ᐊᕕᑦᑐᖅᑕᐅᓂᐊᖅᑲ ᓄᓇᕗᒻᒥ ᓄᓇᓕᐅᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ. 
 
ᐊᖓᔪᖅᑳ ᓗᐃ ᑖᐹᕐᔪᒃ (ᑐᓵᔨᒃᑯᑦ): ᐄ, ᐊᕕᑦᑐᖅᑕᐅᓯᒪᕙᑦᑐᖅ ᓄᓇᕗᒻᒥ ᓄᓇᓕᖏᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐹᓇᐸᔅ, ᐱᐊᓂᒃᐱᑦ? ᐅᕙᓃᒃᑲᑦᑕ ᒪᑉᐱᖅᑐᒐᖅ F-14. ᐃᓕᖅᑯᓯᖅ, 
ᐅᖃᐅᓯᖅ, ᐃᓐᓇᑐᖃᐃᓐ ᐊᒻᒪᓗ ᐃᓅᓱᒃᑐᐃᑦ. ᐱᓕᕆᕕᐊᓄᑦ ᓇᐃᓕᒋᐊᖅᑕᐅᓯᒪᔪᑦ. ᓄᓇᕗᒻᒥ ᐱᙳᐊᖅᑐᓕᕆᔩᑦ. 
$2,834,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. F-16. ᐃᓕᖅᑯᓯᖅ, ᐅᖃᐅᓯᖅ, ᐃᓐᓇᑐᖃᐃᓐ, ᐃᓅᓱᒃᑐᐃᑦ. ᐱᓕᕆᐊᓄᑦ 
ᓇᐃᓕᒋᐊᖅᑕᐅᓯᒪᔪᑦ. ᐱᙳᐊᖅᑐᓕᕆᓂᖅ ᐊᒻᒪᓗ ᓴᐃᓕᓂᕐᒧᑦ. ᑲᑎᓯᒪᔪᑦ. ᐊᐅᓚᑦᔪᑎᑦ ᐊᒻᒪᓗ ᒪᑭᒪᐊᑎᓄᑦ. 
$1,876,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᑎᕐᓗᑕ F-4-ᒧᑦ. ᐃᓕᖅᑯᓯᖅ, ᐅᖃᐅᓯᖅ, ᐃᓐᓇᑐᖃᐃᓐ ᐊᒻᒪᓗ 
ᐃᓅᓱᒃᑐᐃᑦ. ᐱᓕᕆᕕᐊᓄᑦ ᓇᐃᓕᒋᐊᖅᑕᐅᓯᒪᔪᑦ. ᑮᓇᐅᔭᖅᑐᕈᑎᖏᑕ ᓇᓗᓇᐃᖅᑎᖅᓯᒪᓂᖏᑦ. ᑲᑎᓯᒪᔪᑦ. 
ᐊᐅᓚᑦᔪᑎᓄᑦ ᐊᒻᒪᓗ ᒪᑭᒪᐅᑎᓄᑦ. $15,636,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᐊᓂᒃᐱᑕ ᐱᓕᕆᕕᐊᓂᒃ ᐃᓕᖅᑯᓯᖅ, ᐅᖃᐅᓯᖅ, ᐃᓐᓇᑐᖃᐃᓐ ᐊᒻᒪᓗ 
ᐃᓅᓱᒃᑐᐃᑦ? ᖁᔭᓐᓇᒦᒃ. ᑕᐹᕐᔪᒃ, ᓄᖅᑲᐸᓪᓕᐊᓗᑎᒃ ᐅᖃᐅᓯᙵᐅᑎᖃᕈᕕᑦ, ᒪᑐᐃᖓᕗᖅ ᐃᓕᓐᓄᑦ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕈᒪᓪᓗᒋᑦᑕᐅᖅ ᒪᓕᒐᓕᐅᖅᑎᖏᑦ 
ᒪᓕᒐᓕᐅᖅᕕᐅᑉ. ᐱᑦᔪᑎᓪᓗᐊᑕᕆᔭᕗᓪᓕ ᑕᑯᓇᒃᑐᑕ ᐊᓯᒃᑲᓐᓂᖏᓐᓂᒃ ᐃᑲᔫᓯᐊᓂᒃ ᐃᓐᓇᑐᖃᕐᓄᑦ ᐱᑦᔪᑎᒋᓪᓗᒍ 
ᐱᒻᒪᕆᐊᓘᒻᒪᑦ ᐊᒻᒪᓗ ᑐᓴᐅᒪᑎᑦᑎᓂᐊᖅᐳᒍᑦ ᒪᓕᒐᓕᐅᖅᑎᓂᒃ ᐊᒻᒪᓗ ᑐᓴᖅᑎᑦᑎᒋᐊᖃᑦᑕᓂᐊᖅᐳᒍᑦ 
ᑕᐃᒪᖓᑕᒫᑦ. 
 
ᑕᒪᑐᒧᖓ ᐃᓕᖅᑯᓯᕐᒧᑦ ᐊᒻᒪᓗ ᐅᖃᐅᓯᓕᕆᓂᕐᒧᑦ, ᑖᒃᑯᐊᓕ ᒪᕐᕉᒃ ᐱᒻᒪᕆᐊᓘᔫᒃ ᐊᒻᒪᓗ ᐃᓱᒪᓪᓗᖓ 
ᐋᖅᑭᒋᐊᖅᓯᓂᐊᕐᕋᑦᑕ ᑖᓐᓇᓗ ᒥᔅᑕ. ᐊᕿᐊᕈᖅ ᐊᒻᒪᓗ ᐊᐃᑉᐸᖓ ᑕᐃᕕᑦ, ᖁᔭᓐᓇᒦᖅᐹᒃᑲ ᐃᑲᔪᕐᒪᑎᒃ ᐅᕙᓐᓂᒃ 
ᑕᒫᓃᑎᓪᓗᑕ ᓯᕗᓂᐊᓂ ᑲᑎᒪᔩᑦ. 
 
ᖁᔭᓐᓇᒦᒃ, ᐊᒃᓱᒻᒪᕆᐊᓗᒃ ᓈᒻᒪᔅᓴᕋᑦᓯ ᑮᓇᐅᔭᖁᑎᑦᑎᓐᓂᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᖁᔭᓐᓇᒦᕈᒪᓪᓗᒋᑦ ᐱᓕᕆᔨᑎᑦ ᑕᒫᓃᒍᓐᓇᕐᒪᑕ. ᐱᐊᓂᒃᐳᓯ. 
 
(ᑐᓵᔨᒃᑯᑦ ᐃᓱᓕᑉᐳᖅ) ᓯᕗᓕᖅᑎ ᐅᖃᐅᓯᙵᐅᑎᖃᑉᐸ? 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᖁᕕᐊᓱᒃᑐᖓ ᐅᖃᐅᓯᖃᕐᓂᐊᑎᓪᓗᖓ 
ᑐᑦᓯᕋᐅᑕᐅᔪᒥᒃ 2005/06 ᑮᓇᐅᔭᑦ ᐊᑐᖅᑐᒃᓴᓂᒃ ᒐᕙᒪᓕᕆᔨᒃᑯᓐᓄᑦ. 
 
ᑮᓇᐅᔭᑦ ᐊᑐᖅᑐᒃᓴᑦ ᐋᖅᑭᑦᑕᐅᓯᒪᔪᑦ ᐃᑲᔫᑕᐅᓂᐊᕐᓗᑎᒃ ᓯᕗᓪᓕᖅᐸᐅᔾᔭᐅᖁᔭᐅᓯᒪᔪᓂᒃ ᐱᓇᓱᐊᖅᑕᕗᒃᑯᑦ, 
ᐱᓇᓱᐊᖅᑕᕗᑦ ᑎᑎᕋᖅᓯᒪᔪᖅ 2004-ᒥᒃ 2009-ᒧᑦ. ᓯᕗᓪᓕᖅᐸᐅᑎᒍᒪᔭᕗᑦ ᒐᕙᒪᐅᓪᓗᑕ ᓴᖅᑭᑦᓯᓂᖅ 
ᓴᙱᓂᖅᓴᒥᒃ ᐃᓕᖅᑯᓯᓕᕆᓂᕐᒧᑦ ᑐᙵᔪᒥᒃ ᐃᓄᐃᑦ ᐃᓕᖅᑯᓯᖏᑕ ᐱᖕᒪᕆᐅᑎᑕᖏᓐᓂᒃ ᐊᒻᒪᓗ 
ᐱᕙᓪᓕᐊᑎᑦᓯᓂᕐᒧᑦ ᐊᖏᓕᕙᓪᓕᐊᒍᑎᒃᓴᖏᓐᓂᓪᓗ ᒪᑭᑉᐸᓪᓕᐊᓂᕐᒧᑦ ᐱᕙᓪᓕᐊᔾᔪᑕᐅᓂᐊᖅᑐᑦ. 
 
ᒐᕙᒪᓕᕆᔨᒃᑯᑦ ᐊᒥᓱᑲᓪᓚᓐᓂᒃ ᑲᑐᔾᔨᖃᑎᖃᖅᐳᑦ ᑐᕌᒐᕐᒥᓄᑦ. ᐃᓚᒋᔭᐅᓪᓗᑎᒃ ᐅᖃᐅᔾᔨᒋᐊᖅᑎᐅᓂᖅ ᐊᒻᒪᓗ 
ᐊᐅᓚᑦᓯᕕᐅᔪᓂᒃ ᐃᑲᔪᖅᓯᓯᒪᓂᖅ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐊᒻᒪ ᒐᕙᒪᒃᑯᑦ ᐱᓕᕆᕝᕕᓕᒫᖏᓐᓄᑦ ᐊᒻᒪᓗ 
ᑎᒥᖁᑎᖏᓐᓄᑦ, ᖃᐅᔨᓴᖅᑎᐅᓪᓗᑎᒃ ᐊᐅᓚᓂᐅᔪᓕᒫᑦ ᒐᕙᒪᓕᕆᓂᕐᒧᑦ ᐊᒻᒪᓗ ᐱᕙᓪᓕᐊᑎᑦᓯᓂᕐᒥᒃ 
ᐊᖏᔪᖅᑲᐅᑎᓂᒃ ᑭᒡᒐᖅᑐᐃᔨᐅᓂᕐᒥᒃ, ᖃᐅᔨᓴᖅᑎᐅᓪᓗᑎᒃ ᐊᐅᓚᓂᕆᔭᖏᓐᓂᒃ ᓄᓇᕐᔪᐊᑉ ᐅᑭᐅᖅᑕᖅᑐᖓᓂ  

ᒐᕙᒪᐅᖃᑎᒌᑦᑐᓕᕆᓂᕐᒧᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ ᐱᓇᓱᐊᖅᑕᖏᓐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ 
ᐱᖕᒪᕆᐅᓂᖅᐸᐅᓪᓗᓂ, ᐃᖅᑲᓇᐃᔮᖃᕐᓂᖅ ᓄᓇᕗᒻᒥ ᓄᓇᑖᕈᑕᐅᓯᒪᔪᑦ ᐊᖏᕈᑏᑦ ᐊᑐᖅᑕᐅᑦᓯᐊᓕᕋᓗᐊᕐᒪᖔᑕ.  
 
ᒐᕙᒪᓕᕆᔨᒃᑯᑦ ᓯᕗᓕᖅᑎᐅᕗᑦ ᐊᐅᓚᑦᓯᔨᐅᓪᓗᑎᒃ ᐊᒻᒪᓗ ᐸᕐᓇᑎᐅᓪᓗᑎᒃ ᒐᕙᒪᒃᑯᑦ ᐱᓇᓱᐊᖅᑕᖓᓂᒃ. 
ᒐᕙᒪᓕᕆᓂᕐᒧᑦ ᑐᑭᒧᐊᒍᑎᓕᐅᖃᑦᑕᓂᕐᒥᒃ ᐊᒻᒪᓗ ᐃᑲᔪᖃᑦᑕᖅᑐᓂᒃ ᐱᓕᕆᕝᕕᐅᔪᓂᒃ ᐸᕐᓇᐅᑎᑎᒍᑦ, 
ᐊᐅᓚᑦᓯᓂᒃᑯᑦ ᐊᑐᓕᖅᑎᓯᕙᓪᓕᐊᓂᒃᑯᓪᓗ ᐊᒥᓱᓂᒃ ᐱᓇᓱᐊᖅᑕᖏᓐᓂᒃ ᑎᑎᕋᖅᓯᒪᔪᓂᒃ ᐱᓇᓱᐊᖅᑕᕗᑦ. 
 
ᒐᕙᒪᓕᕆᔨᒃᑯᑦ ᐱᓕᕆᐊᖃᕆᕗᑦ ᑐᓴᐅᒪᖃᑦᑕᐅᑎᓂᕐᒥᒃ ᑲᔪᓯᑎᑕᐅᓯᒪᔪᓂᒃ, ᑐᕌᒐᒃᓴᓕᐊᖑᓯᒪᔪᓂᒃ ᐊᒻᒪᓗ 
ᐊᑐᐊᒐᖏᓐᓂᒃ ᒐᕙᒪᒃᑯᑦ ᑕᒪᒃᑭᓐᓄᑦ ᒐᕙᒪᒃᑯᓐᓄᑦ ᐊᒻᒪᓗ ᓄᓇᕗᒻᒥᐅᓄᑦ. ᐱᓇᓱᐊᖅᑕᕗᑦ ᐊᐃᑉᐹᓂ 
ᐊᒃᓱᕈᕐᓇᑐᒻᒪᕆᐅᕗᖅ. ᓇᓗᙱᓚᖓ ᒐᕙᒪᓕᕆᔨᒃᑯᑦ ᓯᕗᓕᖅᑎᐅᓂᐊᕆᐊᖏᑦ ᐱᓕᕆᕝᕕᐅᔪᓕᒫᓄᑦ 
ᐃᖅᑲᓇᐃᔭᖃᑎᒌᒐᓱᐊᕐᓂᐊᑎᓪᓗᑕ ᓯᕗᓪᓕᖅᐸᐅᔭᐅᔪᒪᔪᑦ ᑲᔪᓯᖁᓪᓗᒋᑦ ᐋᖅᑭᓱᖅᓯᒪᔭᕗᑦ 2004-ᒥᒃ 2009-ᒧᑦ. 
 
ᐅᐱᒋᒻᒪᕆᑉᐸᒃᑲ ᓄᓇᕗᒻᒥ ᑲᔪᓯᑎᖃᑦᑕᖅᓯᒪᔭᕗᑦ ᐅᓪᓗᒥᒧᑦ, ᓱᓕ ᐱᔭᒃᓴᖃᒃᑲᓂᒻᒪᕆᑉᐳᒍᑦ ᐱᐊᓂᒋᐊᓕᓐᓂᒃ. 
ᑮᓇᐅᔭᑦ ᐊᑐᖅᑐᒃᓴᓕᐊᖑᓯᒪᔪᑦ ᑮᓇᐅᔭᓕᕆᓂᒃᑯᑦ ᑐᑭᒧᐊᒍᑕᐅᓂᐊᖅᐳᑦ ᒐᕙᒪᓕᕆᔨᒃᑯᓐᓄᑦ 2005/06-ᒧᑦ, 
ᑐᑭᒧᐊᒍᑕᐅᓂᐊᖅᑐᖅ ᐱᓇᓱᐊᖅᑕᑎᓐᓄᑦ ᑲᔪᓯᔾᔪᑕᐅᓂᐊᖅᑐᖅ. 
 
ᑮᓇᐅᔭᑦ ᐊᑐᖅᑐᒃᓴᑦ ᑲᑎᓪᓗᒋᑦ 2005/06-ᒧᑦ $10 ᒥᓕᔭᓐ 69 ᑕᐅᓴᓐ. ᑖᓐᓇ ᐅᓄᖅᓯᒋᐊᕈᑕᐅᔪᖅ $672 
ᑕᐅᓴᓐ 2004/05-ᒧᑦ. ᑖᒃᑯᓇᙵᑦ, ᐅᓄᖅᓯᒋᐊᕈᑕᐅᔪᖅ $484 ᑕᐅᓴᓐ ᑖᒃᑯᓇᙶᖅᑐᖅ 
ᐊᖏᖃᑎᒌᒍᑎᑖᖅᑲᐅᓂᒃ. ᑮᓇᐅᔾᔭᒃᓵᑦ ᐅᓄᖅᓯᒋᐊᕈᑎᖏᑦ ᐱᓕᕆᕝᕕᐅᔪᒧᑦ ᐊᑭᑦᑐᕆᐊᕈᑕᐅᓂᐊᖅᑐᑦ 
ᐊᑯᓂᐅᓂᖅᓴᖅ ᐃᖅᑲᓇᐃᔭᖅᑎᐅᔪᓄᑦ. 
 
ᐊᒻᒪᓗ ᓱᓕ 2 ᐳᓴᓐᒥᒃ ᐊᑭᑦᑐᕆᐊᕐᓂᕆᕗᖅ $188 ᑕᐅᓴᓐ ᐱᓕᕆᕝᕕᐅᔪᓕᒫᒧᑦ ᑮᓇᐅᔭᑦ ᐊᑐᖅᑐᒃᓴᑦ 
ᐊᑭᑦᑐᐸᓪᓕᐊᓂᐅᔪᖅ ᒪᓕᓪᓗᒍ. ᑖᓐᓇ ᑮᓇᐅᔭᖅ ᐊᒡᒍᑐᖅᑕᐅᔪᒃᓴᒫᖅ ᐱᓕᕆᕝᕕᐅᔪᒧᑦ ᐊᑭᑦᑐᕆᐊᖅᓯᒪᓂᐅᔪᓄᑦ 
ᐊᐅᓪᓚᖃᑦᑕᐅᑎᓄᑦ, ᒥᓂᔅᑕᐃᑦ ᓯᓂᒃᑕᐅᑎᑦᓴᖏᑦ ᐊᒻᒪᓗ ᓱᓇᒃᑯᑖᑦ ᐱᔨᒃᓯᕋᐅᑏᓪᓗ. 
 
ᐅᓄᖅᓯᒋᐊᓚᐅᖅᑎᓪᓗᒍ, ᒐᕙᒪᓕᕆᔨᒃᑯᑦ ᒥᑭᓐᓂᖅᐹᓂᒃ ᐊᐅᓚᔾᔪᑎᒃᓴᖃᖅᐳᑦ ᐋᖅᑭᑦᓯᒪᐅᑎᒃᓴᓂᓪᓗ ᑮᓇᐅᔭᑦ 
ᐊᑐᖅᑐᒃᓴᓂᒃ. ᓯᕗᓕᖅᑏᑦ ᐱᓇᓱᐊᕐᕕᖓ ᒐᕙᒪᓕᕆᔨᒃᑯᓐᓂ ᐱᓕᕆᐊᖃᓲᖑᕗᖅ ᑮᓇᐅᔭᓕᕆᓂᕐᒥᒃ, 
ᑭᒡᓕᓯᓂᐊᕐᓂᕐᒥᒃ ᐊᒻᒪᓗ ᑐᓴᐅᒪᖃᑦᑕᐅᑎᓕᕆᓂᕐᒥᒃ, ᐊᑐᐊᒐᓕᕆᓂᖅ, ᐸᕐᓇᐅᑏᑦ ᐊᒻᒪᓗ ᖃᐅᔨᓴᕐᓂᕐᒥᒃ. 
 
ᑖᓐᓇ ᐱᓕᕆᕕᐅᔪᖅ ᐃᑲᔪᕐᓯᖃᑦᑕᒥᒻᒪᑦ ᐊᖓᔪᖅᑳᐅᑎᓄᑦ ᐊᒻᒪᓗ ᐊᖓᔪᖅᑳᐅᑏᑦ ᑎᑎᕋᕐᕕᖏᓐᓄᑦ. 
ᑮᓇᐅᔭᑐᕈᑎᔅᓴᐃᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔨᓄᑦ ᐱᖃᓯᐅᑎᓯᒪᒻᒥᔪᖅ ᑮᓇᐅᔭᑐᕈᑎᔅᓴᓂᒃ.  
 
ᐊᐅᓚᑦᑎᔩᑦ ᐃᓘᓐᓇᖏᓐᓂᒃ ᐊᐅᓚᑦᑎᓂᖃᖃᑦᑕᕐᖓᑕ ᑐᑭᒧᐊᑦᑎᑦᑎᕙᑦᑐᑎᓪᓗ ᐊᒻᒪᓗ ᑲᒪᒋᔭᖃᖅᐸᑦᑐᑎᒃ 
ᓴᖅᑮᖃᑦᑕᓂᕐᒥᒃ ᐊᖓᔪᖅᑳᐅᑏᑦ ᑲᑎᒪᔾᔪᑎᔅᓴᖏᓐᓂᒃ ᒪᓕᑦᑐᑎᒃ ᑎᓕᓯᖃᑦᑕᕐᓂᖓᓂᒃ ᓯᕗᓕᖅᑎᐅᑉ, 
ᐃᑲᔪᖅᐸᑦᑐᓂ ᐊᖓᔪᖅᑳᐅᑎᓂᒃ ᐊᒻᒪ ᑐᓴᐅᒪᖃᑦᑕᐅᑎᑎᑦᑎᖃᑦᑕᓂᕐᒥᒃ ᐊᖓᔪᖅᑳᐅᑎᓂᒃ ᐃᓄᓕᒫᓄᑦ 
ᐱᔨᑦᑎᕋᖅᑎᓄᑦ. ᒐᕙᒪᒃᑯᑦ ᑲᒪᒋᔭᖃᕐᓂᐊᖅᑐᑦ ᒪᑭᒪᓇᓱᐊᖅᑐᓕᕆᓂᕐᒥᒃ ᐱᓇᓱᐊᕋᔅᓴᓂᓪᓗ ᓄᓇᕗᒻᒥᐅᓄᑦ.  
 
ᑕᒪᓐᓇ ᐱᓪᓗᒍ, ᐅᖃᖃᑎᒋᒋᐊᕐᓯᒪᓕᖅᑕᓄᑦ ᒐᕙᒪᑐᖃᒃᑯᑦ ᓯᐊᒻᒪᖅᑎᕆᓂᕐᒥᒃ ᓄᓇᕗᒻᒥᐅᑦ ᐊᑐᕐᓂᖅᓴᐅᖁᓪᓗᒋᑦ 
ᐱᕚᓪᓕᕈᑎᔅᓴᓂᒃ ᐱᑕᖃᑦᑎᐊᖅᑐᖁᑎᖏᓐᓂᒃ ᓄᓇᓃᙶᕐᓯᒪᔪᓂᒃ ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ. ᑕᕝᕙᓴᐃᓐᓇᕐᓗ, 
ᐊᔭᐅᖅᑐᐃᓂᐊᖅᑯᖓ ᑲᓇᑕᒥ ᑮᓇᐅᔭᒃᑲᓂᕐᓂᒃ ᐱᔪᒪᓗᖓ ᐃᓪᓗᓕᕆᓂᕐᒧᑦ ᐊᐅᓚᔪᓐᓇᐅᑎᓄᓪᓗ ᐊᒻᒪ  

ᓴᖅᑭᕐᓗᒋᑦ ᐊᔾᔨᒌᙱᑦᑐᑦ ᐊᕝᕕᐊᕈᑏᑦ ᐱᕙᓪᓕᐊᑎᑦᑎᓂᕐᒧᑦ ᒪᑭᒪᓇᓱᐊᕈᑎᑦᑎᓐᓄᑦ, ᐱᓗᐊᖅᑐᒥᑦ 
ᐃᖃᓗᓕᕆᓂᕐᒥᒃ.  
 
ᑖᒃᑯᐊ ᖁᕕᐊᒋᔭᐅᓗᑎᒃ ᐅᖃᐅᓯᐅᓛᕐᒥᔪᑦ ᐱᖃᑕᐅᑎᓪᓗᒋᑦ ᓄᓇᕗᑦ ᐅᑭᐅᖅᑕᖅᑐᒥ ᐸᕐᓇᒍᑕᐅᓯᒪᔪᒧᑦ 
ᓇᓗᓇᐃᖅᑕᐅᔪᔪᒧᑦ ᑎᓯᐱᕆ 2004-ᒥ. ᐃᑲᔪᕐᓂᐊᖅᑐᖓ ᑕᒪᑐᒥᖓ ᒐᕙᒪᐅᖃᑎᒌᓕᕆᔨᒃᑯᑎᒍᑦ 
ᑲᒪᒋᔭᖃᖃᑦᑕᕐᖓᑕ ᐊᐅᓚᑦᑎᓂᕐᒥᒃ ᐱᕙᓪᓕᐊᑎᑦᑎᓂᕐᒥᓪᓗ ᒐᕙᒪᐅᖃᑎᒌᑦ ᐸᕐᓇᐅᑎᖏᓐᓂᒃ, ᐊᑐᐊᒐᖏᓐᓂᒃ 
ᐸᕐᓇᐅᑎᖏᓐᓂᓪᓗ ᐱᔾᔪᑎᓕᓐᓂᒃ ᒐᕙᒪᑐᖃᒃᑯᓐᓂᒃ, ᑭᓪᓕᖃᕐᕕᖏᓐᓂᒃ, ᐅᑭᐅᖅᑕᖅᑑᑉ ᑭᓪᓕᖃᕐᕕᖏᓐᓂᒃ, 
ᐅᑭᐅᖅᑕᖅᑐᓕᒫᒥ ᐊᒻᒪᓗ ᓄᓇᖃᖅᑳᕐᓯᒪᔪᓕᕆᓂᕐᒥᒃ ᓴᖅᑮᓂᒃᑯᑦ ᐊᒻᒪᓗ ᐊᑐᖅᑎᑦᑎᓂᒃᑯᑦ ᓴᙱᔪᒥᒃ 
ᐱᓕᕆᖃᑎᖃᕐᓂᕐᒥᒃ ᐊᓯᖏᓐᓂᒃ ᒐᕙᒪᐅᔪᓂᒃ, ᑐᑭᒧᐊᑦᑎᑦᑎᓂᕐᒥᒃ ᓄᓇᕗᑦ ᒐᕙᒪᒃᑯᖏᑕ ᐱᓕᕆᐊᖏᓐᓂᒃ 
ᓄᓇᕗᑦ ᑐᙵᕕᒃᑯᓐᓅᖓᔪᓂᒃ ᑐᑭᒧᐊᑦᑎᑕᐅᓗᑎᒃ ᐃᖅᑲᓇᐃᔭᖃᑎᒌᓄᑦ ᐊᕕᑦᑐᖅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓂᑦ ᐊᒻᒪᓗ ᓄᓇᕗᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓄᑦ.  
 
ᐅᖃᖅᑲᐅᒐᒪᐃᓛᒃ, ᓯᕗᒧᐊᑦᑎᑦᑎᓂᕐᒧᑦ ᓯᐊᒻᒪᐸᓪᓕᐊᑎᑦᑎᓂᕐᒥᒃ, ᐱᓕᕆᕕᒐ ᑮᓇᐅᔭᒃᑲᓂᕐᓂᒃ 
ᐱᔭᕆᐊᖃᙳᓱᒻᒪᑦ. ᑖᒃᑯᐊ ᑮᓇᐅᔭᑐᕈᑎᔅᓴᐃᑦ ᑭᖑᓪᓕᖅᐹᒥ ᑲᒪᒋᔭᐅᔪᒻᒪᑕ ᐊᖏᖃᑎᖃᓚᐅᖅᑎᓐᓇᒋᑦ ᑲᓇᑕᒥ 
ᑲᔪᓯᒋᐊᖁᓪᓗᒋᑦ ᐋᔩᖃᑎᒌᓐᓃᑦ. ᑭᖑᓂᐊᒍᑦ ᐊᕐᕌᒍᒥ ᖃᑦᑎᕌᕋᔭᙳᐊᕐᒪᖔᑕ ᐊᑭᖏᑦ ᑎᑎᕋᖅᓯᒪᑦᑎᐊᓂᖅᓴᓂᒃ 
ᐱᓯᒪᓕᖅᑐᒍᑦ, ᐃᓕᔅᓯᓐᓄᑦ ᐃᑲᔪᖅᑕᐅᔪᒪᓂᐊᖅᑐᖓ ᑮᓇᐅᔭᔅᓴᑲᓐᓂᕐᓄᑦ.  
 
ᑕᒪᔾᔭ ᒐᕙᒪᐅᖃᑎᒌᓕᕆᔨᒃᑯᑦ ᐃᓚᖏᑦ ᐱᓕᕆᔾᔪᑎᖓᑕ ᓇᓗᓇᐃᖅᓯᓯᒪᔪᑦ ᐊᕐᕌᒍᒧᑦ 2005/06ᒧᑦ ᐊᒻᒪ 
ᐅᓪᓗᒥᒧᑦ ᐱᒋᐊᓚᖓᔪᒍᑦ ᐱᓕᕆᐊᒋᔭᕗᑦ ᐊᒻᒪ ᐱᒍᒪᓪᓚᑦᑖᖅᑕᕗᑦ ᓯᕗᒨᖅᐸᓪᓕᐊᑎᓪᓗᒋᑦ ᒐᕙᒪᑎᒍᑦ 
ᓴᓐᖏᓂᖅᓴᒥᑦ ᐱᖅᑯᓯᖃᑦᓯᐊᖁᓪᓗᑕ ᐃᓄᐃᑦ ᐃᓅᓯᖏᓂᑦ ᐱᓪᓗᒋᑦ ᑮᓇᐅᔾᔭᕙᓪᓕᐊᓗᑕᓗ. 
 
ᑭᐅᓇᓱᒍᓐᓇᑎᐊᕐᓂᐊᖅᑐᖓ ᐊᒻᒪᓗ ᐅᖃᐅᓯᖃᕐᓗᖓ. ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. ᐃᔅᓯᕙᐅᑕᖅ ᑲᑎᒪᔨᕋᓛᕐᓄᑦ ᐅᖃᐅᓯᕐᖓᐅᑎᔅᓴᖃᖅᑲ? ᑐᑐ. 
 
ᑐᑐ: ᒪᒥᐊᑦᑕᐅᑎᒋᓕᖅᑯᖓ ᑐᓵᔨᓄᑦ ᐅᖃᓕᒫᙳᓱᒃᑲᒪ ᓱᑲᑦᑐᒥᒃ. ᑕᑭᔪᐊᓘᒻᒪᑦ ᐅᓂᒃᑳᕋ.  
 
ᑲᑎᒪᔨᕋᓛᖑᐃᓐᓇᖅᑐᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪᓗ ᑭᐅᔪᓐᓇᕆᐊᖃᕐᓂᖏᓐᓄᑦ ᕿᒥᕐᕈᓯᒪᒻᒪᑕ 
ᑐᔅᓯᕋᐅᑕᐅᓯᒪᔪᒥᒃ ᓇᓚᐅᑦᑖᖅᑕᐅᓯᒪᔪᓂᒃ ᑮᓇᐅᔭᑐᕈᑎᔅᓴᓂᒃ ᐊᒻᒪᓗ ᐱᓕᕆᓂᕐᒧᑦ ᐸᕐᓇᐅᒻᒥᑦ ᐊᐅᓚᑦᑎᔨᓂᒃ 
ᒐᕙᒪᐅᖃᑎᒌᓕᕆᔨᓂᓪᓗ 2005/06 ᑮᓇᐅᔭᓕᕆᓂᕐᒧᑦ ᐊᕐᕌᒍᒥ, ᐊᒻᒪᓗ ᖁᕕᐊᓱᑦᑐᖓ ᐃᓕᔅᓯᓐᓄᑦ 
ᑐᓂᓯᔭᕆᐊᔅᓴᖅ ᑲᑎᒪᔨᕋᓛᑦ ᐅᖃᐅᓯᔅᓴᖏᓐᓂᒃ.  
 
ᑲᑎᒪᔨᕋᓛᑦ ᓇᓗᓇᐃᕐᓯᔪᑦ ᐱᓕᕆᕕᒃ ᑐᔅᓯᕋᐅᓯᐅᕐᓂᕐᖓᑦ 2005/06 ᑮᓇᐅᔭᑐᕈᑎᔅᓴᓂᒃ $10 ᒥᓕᐊᓐ 69 
ᑕᐅᓴᓐᓂᒃ ᐊᓱᕈᒃᑲᓂᕐᓯᒪᓪᓗᑎᒃ ᐃᒻᒪᖃ 30 ᐳᓴᓐᒥᒃ ᐃᓕᒋᐊᙵᔪᔭᖏᓐᓂᒃ $7.734 ᒥᓕᐊᓐᓂ 1999/2000-ᒥ. 
ᐱᓕᕆᕕᐅᑉ ᑐᔅᓯᕋᐅᓯᐅᕈᑎᒋᓯᒪᔭᖏᑦ 2005/06 ᑮᓇᐅᔭᑐᕈᑎᔅᓴᓄᑦ ᐃᒻᒪᖃ 7 ᐳᓴᓐᒥᒃ ᐊᒥᓲᓂᖅᓴᐃᑦ 
2004/05 ᓇᓚᐅᑦᑖᖅᑕᐅᓯᒪᔪᓄᑦ.  
 
ᑭᖑᓂᑦᑎᓐᓂ, ᐊᒥᓱᑦ ᐃᓱᒫᓗᒍᑎᖃᓚᐅᖅᐳᑦ ᕿᒥᕐᕈᓪᓗᑎᒃ ᑮᓇᐅᔭᖅᑐᕈᑎᒃᓴᖏᓐᓂᒃ ᐊᑐᕈᒫᕐᓂᐊᖅᑐᓂᒃ 
ᐱᓕᕆᓂᕐᒧᑦ ᐸᕐᓇᒃᓯᒪᒍᑎᓂᒡᓗ. ᑕᐃᒪ ᐅᖃᐅᓯᕆᓂᐊᖅᐸᒃᑲ ᐱᕚᓪᓕᖅᐸᓪᓕᐊᒍᑕᐅᓯᒪᔪᑦ ᐱᓕᕆᐊᕆᔭᐅᓯᒪᔪᓪᓗ 
ᑕᒪᑐᒪ ᒥᒃᓵᓄᑦ. 
 
ᓱᓕᔪᖅ, ᐃᒃᓯᕙᐅᑖᖅ, ᑲᔪᓯᓂᖅ ᐱᓕᕆᑦᓯᐊᕐᓂᕐᓗ. ᑕᒪᐃᑎᒍᑦ, ᒥᓂᔅᑕᐃᑦ ᐃᖅᑲᓇᐃᔭᕐᕕᐅᓪᓗ ᒪᓕᒐᑎᒍᑦ 
ᑎᑎᖃᓂᒃ ᓴᖅᑭᑎᑎᒋᐊᖃᕐᓂᖏᑦ ᐱᕚᓪᓕᖅᓯᒪᓕᖅᐳᑦ ᑕᐃᒪᖓᓂᑦ ᓯᕗᓪᓕᖅᐹᖑᓯᒪᔪᓂ ᐊᕐᕌᒎᓚᐅᖅᓯᒪᔪᓂ 
ᐊᐅᓚᓕᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᑦ.  

ᐊᐅᓚᑦᓯᔩᑦ ᒐᕙᒪᐅᖃᑎᒌᓪᓗ ᐱᒻᒪᕆᐅᔪᒥᒃ ᐱᓕᕆᐊᒃᓴᖃᕐᒪᑕ ᐃᓂᖅᑎᖅᑕᐅᒋᐊᖃᖅᖢᑎᒃ ᑕᒪᑐᒪ ᒥᒃᓵᓄᑦ. 
ᑭᓯᐊᓂ, ᐊᐅᓚᑦᓯᔩᑦ ᒐᕙᒪᐅᖃᑎᒌᓪᓗ ᐆᒃᑑᑎᒋᔭᐅᒋᐊᖃᖅᖢᑎᒃ, ᐊᒻᒪᓗ ᒫᓐᓇᓵᖑᓚᐅᖅᑐᒥ ᑭᖑᕙᖅᖢᑎᒃ 
ᓴᖅᑭᑎᑎᓚᐅᕐᓂᖏᑦ ᑎᑎᖃᓂᒃ 2003/04 ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᕆᔭᐅᔪᓂᒃ ᖃᐅᒻᒪᖁᑎᑦ ᐊᑭᖏᓐᓂᒃ 
ᕿᒥᕐᕈᔩᑦ ᑲᑎᒪᔨᖏᑦᑕ ᐅᓂᒃᑳᓕᐊᖏᓐᓂᒃ ᖁᕕᐊᓇᓚᐅᖏᑉᐳᖅ.  
 
ᑖᒃᑯᐊ ᐅᓂᒃᑳᓕᐊᖏᑦ ᐊᕐᕌᒍᑕᒫᖅᓯᐅᑎᑦ ᑐᓂᔭᐅᓚᐅᖅᑎᓪᓗᒋᑦ ᒥᓂᔅᑕᒧᑦ ᔫᓂ 21, 2004-ᖑᑎᓪᓗᒍ, 
ᓴᖅᑭᑎᑕᐅᓕᑕᐃᓐᓇᓚᐅᖅᐳᑦ ᑕᐃᑦᓱᒪᓂ ᕕᕗᐊᕆ 28, 2005-ᒥ, ᑕᖅᑭᑦ 8 ᐅᖓᑖᓄᑦ 
ᐱᔭᐅᓯᒪᓕᖅᑐᑐᖃᐅᓪᓗᑎᒃ. ᑲᑎᒪᔨᑦ ᐃᓱᒪᕈᓘᔭᕈᓐᓇᖅᐳᑦ ᐊᔾᔨᒌᖏᑦᑐᓂᒃ ᓱᖕᒪᑦ 
ᓴᖅᑭᑎᑕᐅᑲᐅᑎᒋᓚᐅᖏᒻᒪᖔᑕ ᑲᑎᒪᕐᔪᐊᓕᖅᑎᓪᓗᒋᑦ ᐅᑭᐊᒃᓵᖓᓂ 2004. 
 
ᑲᑎᒪᔨᕋᓛᑦ ᐅᖃᐅᔾᔩᒍᒪᕗᑦ ᐊᕐᕌᒍᑕᒫᑦ ᐱᓕᕆᐊᖃᕐᓂᕐᒧᑦ ᑮᓇᐅᔭᖅᑖᕈᑕᐅᒃᑲᓐᓂᖅᐸᒃᑐᑦ ᐃᖅᑲᓇᐃᔭᖅᑎᓄᑦ 
ᐊᖓᔪᖃᐅᑕᐅᔪᓄᑦ ᐊᒻᒪᓗ ᑯᐊᐳᕇᓴᒃᑯᑦ ᐊᐅᓚᑦᓯᔨᖏᓐᓄᑦ ᑕᐃᒪᓐᓇ ᐊᒃᑐᐊᓂᖃᕆᐊᖃᕋᓗᐊᕐᒪᑕ 
ᓴᖅᑭᑎᑎᖏᑲᐅᑎᒋᒑᖓᑕ ᒪᓕᒐᑎᒍᑦ ᑕᐃᒪᓐᓇ ᓴᖅᑭᑎᑎᖃᑦᑕᕆᐊᖃᕐᓂᖏᑦ ᐅᓂᒃᑳᓕᐊᕆᔭᐅᓯᒪᔪᓂᒃ. 
 
ᑲᑎᒪᔨᕋᓛᓪᓗ ᐅᖃᒃᑲᓐᓂᕈᒪᕗᑦ ᓯᕗᓕᖅᑎ ᓴᖅᑭᑎᑎᒋᐊᖃᕐᓂᖓᓄᑦ ᑲᑎᒪᕕᐅᑉ ᐃᓗᐊᓄᑦ ᐊᑐᐊᒐᖏᓐᓂᒃ 
ᐊᖏᖅᑕᐅᓯᒪᕙᒌᖅᑐᓂᒃ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ ᐊᑎᓕᐅᖅᓯᒪᓗᑎᒃ ᐊᖓᔪᖄᕆᔭᐅᖕᒪᑦ ᐊᐅᓚᑦᓯᔨᒃᑯᓐᓄᑦ. 
ᑲᑎᒪᔨᕋᓛᑦ ᖃᐅᔨᒪᒐᓗᐊᖅᖢᑎᒃ ᓄᓇᕗᑦ ᒐᕙᒪᒃᑯᖏᑦᑕ ᐊᑐᐊᒐᖏᑦ ᐊᑐᐃᓐᓇᕈᖅᑎᑕᐅᖃᑦᑕᕐᒪᑕ 
ᑭᒃᑯᑐᐃᓐᓇᕐᓄᑦ ᖃᕆᑕᐅᔭᒃᑯᑦ, ᓴᖅᑭᑎᑕᐅᓪᓚᕆᒋᐊᖃᕋᓗᐊᕐᒪᑕᓗ ᒪᓕᒐᓕᐅᖅᑎᒃᑯᓐᓄᑦ ᑕᐃᒪᓐᓇ ᒐᕙᒪᒃᑯᑦ 
ᓵᑕᐅᔪᒃᓴᐅᓂᕐᒥᖕᓄᑦ ᒪᓕᒐᑎᒍᑦ ᖃᐅᔨᒪᑦᓯᐊᖁᓪᓗᒋᑦ.  
 
ᑕᐃᒪ, ᑕᒪᒃᑯᐊ ᓴᖅᑭᑎᑕᐅᕙᖕᒪᑕ ᓄᑖᑦ ᐋᖅᑭᒋᐊᖅᓯᒪᔪᓪᓗ ᓄᓇᕗᑦ ᒐᕙᒪᒃᑯᖏᑦᑕ ᐊᑐᐊᒐᖏᑦ 
ᐅᖃᐅᓯᕆᔭᐅᒋᐊᖃᖅᖢᑎᒡᓗ ᑲᑎᒪᔨᓄᑦ ᒪᓕᒐᓕᐅᖅᑎᒃᑯᓐᓂ ᐅᖃᐅᓯᒃᑯᑦ ᑕᐃᒪᓐᓇ ᓱᖕᒪᑦ ᐊᑐᐊᒐᖃᕐᓂᖏᓐᓄᑦ 
ᐃᑲᔪᕈᑎᒃᓴᐅᓂᐊᖅᑐᓂᒃ ᒪᓕᒐᓕᐅᖅᑎᒃᑯᑦ ᑲᑎᒪᔨᖏᓐᓄᑦ ᑭᒃᑯᑐᐃᓐᓇᐃᓪᓗ ᖃᐅᔨᒪᔪᓐᓇᖁᓪᓗᒋᑦ 
ᖃᓄᐃᓕᐅᕈᑕᐅᕙᓪᓕᐊᔪᓂᒃ. 
 
ᑕᐃᑦᓱᒪᓂᐅᓯᒪᔪᖅ, ᑲᑎᒪᔨᑦ ᐊᒃᓱᕈᕈᑎᖃᖅᓯᒪᕗᑦ ᐃᖅᑲᓇᐃᔭᕐᕕᒃ ᑐᓴᐅᒪᑎᑎᓯᐊᒃᑲᓐᓂᖁᓪᓗᒋᑦ ᑭᒃᑯᑐᐃᓐᓇᕐᓂᒃ 
ᓄᓇᓕᖕᓂᒡᓗ. ᑲᑎᒪᔨᑦ ᖁᕕᐊᓱᒃᐳᑦ ᐊᑐᐃᓐᓇᖃᑦᑕᕐᒪᑕ ᓈᓚᐅᑎᓂᒃ ᓄᓇᓕᖕᓂ ᑐᑭᓯᐅᒪᒍᑕᐅᔪᒃᓴᓂᒃ 
ᑐᓴᖅᑎᑎᖃᑦᑕᖅᖢᑎᒃ ᑭᒃᑯᑐᐃᓐᓇᕐᓂᒃ ᑕᖅᑳᓂᒥᐅᓂᒃ. 
 
ᑲᑎᒪᔨᑦ ᖁᕕᐊᒋᔭᖃᖅᓯᒪᕗᑦ ᓄᓇᕗᑦ ᑲᔪᓯᑦᓯᐊᓚᐅᕐᒪᑕ ᐱᓕᕆᖃᑎᖃᖅᖢᑎᒃ ᓄᓇᑦᓯᐊᒥᐅᓂᒃ ᔪᑳᓐᒥᐅᑕᓂᒡᓗ 
ᓯᕗᓪᓕᖅᐸᐅᑎᑕᐅᒋᐊᖃᖅᑐᑦ ᐱᖓᓱᓄᑦ ᒐᕙᒪᓄᑦ ᐱᓕᕆᐊᕆᔭᐅᑎᓪᓗᒋᑦ. ᒫᓐᓇᓵᖑᓚᐅᖅᑐᖅ 
ᑐᓴᖅᑎᑎᒍᑎᖃᓚᐅᕐᒪᑕ ᐅᑭᐅᖅᑕᖅᑐᒥᐅᓄᑦ ᐸᕐᓇᐅᑎᒋᔭᐅᓯᒪᔪᓂᒃ ᐱᒻᒪᕆᐅᓪᓗᓂᓗ ᑕᒪᓐᓇ 
ᓄᒃᑎᖅᑕᐅᕙᓪᓕᐊᒋᐊᖃᕐᓂᖏᓐᓄᑦ ᒐᕙᒪᑐᖃᒃᑯᓐᓂᑦ ᐱᓕᕆᐊᒃᓴᐃᑦ ᐊᖏᕈᑕᐅᓯᒪᓪᓗᑎᒃ ᑕᐃᒪᓐᓇ ᖃᓪᓗᓈᑦ 
ᓄᓇᖓᑦᑎᑐᑦ ᑎᒍᓯᕙᓪᓕᐊᓂᕐᒧᑦ ᐱᓕᕆᐊᒃᓴᓂᒃ ᓴᓐᖏᓂᖃᖅᐸᓪᓕᐊᓂᕐᒧᑦ.  
 
ᑲᑎᒪᔨᑦ ᓂᕆᐅᒋᔭᖃᕐᓂᐊᖅᐳᑦ ᐃᑲᔪᕈᒪᓂᕐᒧᑦ ᐊᕐᕌᒎᓂᐊᖅᑐᒥ ᐸᕐᓇᐅᑎᖃᕐᓗᑎᒃ ᑲᑎᒪᓂᕐᒧᑦ 
ᓯᕗᓪᓕᖅᐸᐅᑎᑕᐅᒋᐊᖃᖅᑐᑦ ᓄᓇᕗᒥ ᐱᓕᕆᐊᕆᔭᐅᔪᓐᓇᖁᓪᓗᒋᑦ ᐊᑐᖃᑕᐅᔪᓐᓇᖁᓪᓗᑕᓗ ᑮᓇᐅᔭᓂᒃ $120-
ᒥᓕᔭᓐᑖᓚᓂᒃ ᑐᓂᔭᐅᓚᐅᖅᑐᓂᒃ ᐱᖓᓱᓄᑦ ᒐᕙᒪᒋᔭᐅᔪᓄᑦ ᐅᑭᐅᖅᑕᖅᑐᒥ ᐱᔾᔪᑎᒋᔭᐅᓪᓗᑎᒃ ᐸᕐᓇᒍᑎᒃᓴᑦ 
ᐅᑭᐅᖅᑕᖅᑐᒥᐅᑦ ᐱᓕᕆᐊᖃᖅᐸᓪᓕᐊᔪᓐᓇᖁᓪᓗᒋᑦ ᒐᕙᒪᑐᖃᒃᑯᑦ ᐱᓕᕆᐊᕆᓯᒪᔭᖏᓐᓂᒃ. 
 
ᑭᓯᐊᓂ, ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᒥᒃ ᐱᓕᕆᓂᖅᓴᐅᔪᓐᓇᖁᓪᓗᒍ ᑐᓴᖅᑎᑎᖃᑦᑕᕐᓗᓂ ᑭᒃᑯᑐᐃᓐᓇᕐᓂᒃ 
ᖃᑯᑎᒃᑯᑦ ᑲᑎᒪᔨᓂᒡᓗ ᒐᕙᒪᐅᖃᑎᒌᑦ ᖃᓄᐃᓕᐅᕈᑎᒋᒍᒪᔭᖏᓐᓂᒃ ᐱᕙᓪᓕᐊᓂᕆᔭᖏᓐᓂᒡᓗ. ᓲᕐᓗ  
ᐆᒃᑑᑎᒋᓗᒍ, ᓄᕕᐱᕆ 2, 2004-ᒥ, ᐱᖓᓱᑦ ᐅᑭᐅᖅᑕᖅᑐᒥ ᓯᕗᓕᖅᑎᒋᔭᐅᔪᑦ ᑎᑎᕋᓚᐅᕐᒪᑕ ᑲᑐᔾᔨᓪᓗᑎᒃ 
ᑲᓇᑕᐅᑉ ᒐᕙᒪᒃᑯᖏᓐᓂ ᐊᖓᔪᖄᕆᔭᐅᔪᒧᑦ ᑕᒪᒃᑯᐊ ᖃᕐᔪᑯᑖᑦ ᐱᔾᔪᑎᒋᔭᐅᓪᓗᑎᒃ ᐅᑭᐅᖅᑕᖅᑐᒥᐅᓄᑦ 
ᐊᑲᐅᖏᓕᐅᕈᑎᒋᔭᐅᑐᐃᓐᓇᕆᐊᖃᕐᓂᖏᓐᓄᓪᓗ.  
 
 
 



ᐊᐃᐱᖅ, ᒫᑦᓯ 22, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑲᑎᒪᔨᑦ ᑕᐃᒪᓐᓇ ᖃᐅᔨᑎᑕᐅᓕᑕᐃᓐᓇᓚᐅᕐᒪᑕ ᑲᓇᑕᒥ ᓯᕗᓕᖅᑎᐅᑉ ᐊᑭᕋᖏᑦ ᓴᖅᑭᑎᑎᖕᒪᑕ 
ᑕᐃᒪᓐᓇᐃᑦᑐᓕᕆᓂᕐᒥᒃ ᑕᐅᓇᓂ ᒪᓕᒐᓕᐅᖅᑎᖏᓐᓄᑦ ᐊᑐᕚᒥ.  
 
ᑲᑎᒪᔨᑦ ᑐᑭᓯᐅᒪᖏᒻᒪᑕ ᓱᖕᒪᑦ ᒐᕙᒪᒋᔭᖅᐳᑦ ᑐᓴᖅᑎᑎᓗᐊᕈᒪᖃᑦᑕᖏᒻᒪᖔᑕ ᑭᒃᑯᑐᐃᓐᓇᕐᓂᒃ ᓇᖕᒥᓂᖅ, 
ᐱᓗᐊᖅᑐᒥᒃ ᑕᒪᓐᓇ ᒐᕙᒪᒃᑯᓐᓄᑦ ᐊᑲᐅᓈᖅᑎᑎᓂᐊᖅᑎᓪᓗᒍ. 
 
ᒐᕙᒪᒃᑯᓪᓗ ᐱᒻᒪᕆᐅᔪᒃᑯᑦ ᑐᓴᖅᑎᑎᓯᒪᒋᐊᖃᖅᐳᑦ ᑭᒃᑯᑐᐃᓐᓇᕐᓂᒃ ᑲᑎᒪᔨᓂᒡᓗ ᒪᓕᒐᓕᐅᖅᑎᒃᑯᓐᓂᒡᓗ 
ᑕᒪᒃᑯᐊ ᑭᒡᓕᓕᕆᓂᖅ ᐱᔾᔪᑎᒋᔭᐅᓪᓗᓂ ᓄᓇᕗᒥ ᓲᕐᓗ ᐊᕐᕕᐊᒥ ᐊᒻᒪᓗ ᓴᓂᑭᓗᐊᒥ ᑭᒡᓕᕆᔭᐅᔪᑦ.  
 
ᑲᑎᒪᔨᑦ ᑐᓴᖅᑎᑎᖃᑦᑕᖁᔨᒋᓪᓗᑎᒃ ᖃᓄᐃᓕᐅᖅᐸᓪᓕᐊᓂᖏᑦ ᐊᑐᕚ ᐃᖃᓗᒃᑕᐅᖃᑦᑕᖅᑐᑦ 
ᖃᑦᓯᐅᒋᐊᖃᕐᓂᖏᓐᓄᑦ, ᐊᒻᒪᓗ ᐃᖅᑲᖅᑐᐃᕕᖕᒧᐊᖅᑕᐅᒍᑕᐅᓯᒪᓂᖓ ᖁᑭᐅᑎᓄᑦ ᓇᓗᓇᐃᒃᑯᑕᖃᕆᐊᖃᕈᑎᑦ. 
ᑲᑎᒪᔨᑦ ᑐᓴᕈᒪᕗᓪᓗ ᓄᓇᕗᑦ ᖃᓄᐃᓕᖓᑎᑕᐅᓕᕐᓂᖓᓄᑦ ᑭᕕᐊᖅ ᖃᓄᖅ ᐱᕙᓪᓕᐊᓂᖃᕐᓂᖓᓄᑦ 
ᐃᖅᑲᖅᑐᐃᕕᒃᑰᖅᓯᒪᓂᖓᓄᑦ, ᑕᒪᓐᓇ ᐃᓄᐃᑦ ᖃᓄᐃᓕᖓᑎᑕᐅᒐᔭᕐᓂᖏᑦ ᑲᓇᑕᒥᐅᑕᐃᑦ 
ᐱᔾᔪᑎᖃᑦᓯᐊᕐᓂᖓᓄᑦ. 
 
ᑲᑎᒪᔨᑦ ᑕᑯᒍᒪᕗᑦ ᓯᕗᓪᓕᖅᑎᒥᑦ ᒥᓂᔅᑕᖏᑦ ᐊᓯᖏᓪᓗ ᒥᓂᔅᑕᐃᑦ, ᒥᓂᔅᑕᐃᑦ ᓄᓇᕗᑦ ᒐᕙᒪᒃᑯᖏᓐᓂ 
ᐅᓂᒃᑳᖃᑦᑕᕆᐊᖃᕐᒪᑕ ᑲᑎᒪᕕᐅᑉ ᐃᓗᐊᓄᑦ ᖃᑯᑎᒃᑯᔾᔫᒥᐅᓂᖅᓴᐅᔪᒃᑯᑦ ᓄᓇᕗᑦ ᒐᕙᒪᒃᑯᖏᑦᑕ 
ᓯᕗᓪᓕᖅᐸᐅᖁᔭᖏᓐᓂᒃ. ᑕᐃᒪ ᐱᒋᐊᕐᓂᕆᓗᒍ, ᒐᕙᒪᒃᑯᑦ ᓴᖅᑭᑎᑎᖃᑦᑕᕆᐊᖃᕆᕗᑦ ᒥᓂᔅᑕᐃᑦ 
ᐃᖏᕐᕋᔭᖕᓂᕆᖃᑦᑕᖅᑕᖏᓐᓂᒃ ᐅᓂᒃᑳᕈᑎᖃᖃᑦᑕᕐᓗᑎᒃ, ᑲᑎᒪᔨᑦ ᑎᑎᖃᑎᒍᑦ ᐊᐱᖁᑎᖃᑦᑕᕐᓂᐊᖏᒻᒪᑕ 
ᑕᒪᑐᒪ ᒥᒃᓵᓄᑦ. 
 
ᑲᑎᒪᔨᑦ ᑕᐃᒪᖓᓕᒫᖅ ᐃᑲᔪᖅᑐᐅᖃᑦᑕᖅᐳᑦ ᒐᕙᒪᒃᑯᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐱᓕᕆᖃᑎᖃᕈᒪᓂᖏᓐᓄᑦ 
ᑮᓇᐅᔭᖅᑖᕈᑕᐅᕙᒃᑐᑦ ᐱᔾᔪᑎᒋᓪᓗᒋᑦ ᐱᓕᕆᐊᖃᕈᔭᐅᓯᒪᖃᑦᑕᖏᓐᓂᖏᓪᓗ ᑮᓇᐅᔭᓂᒃ ᑐᓂᐅᖃᐃᓂᕐᒧᑦ 
ᒪᓕᒐᖃᓗᐊᖏᓐᓂᖅᓴᐅᓗᑎᒃ ᖃᑦᓯᐅᓂᖏᑦ ᐃᓄᒋᐊᖕᓂᖏᓪᓗ ᑮᓇᐅᔭᖅᑖᖅᑎᑎᖁᔭᐅᖃᑦᑕᖏᓐᓂᖏᓐᓄᑦ 
ᒪᓕᒡᓗᑎᒃ ᑕᐃᒪᓐᓇ, ᑭᓯᐊᓂ ᐊᑐᕆᐊᖃᖅᑕᓪᓚᕆᖏᓐᓂᒃ ᒪᓕᖔᕐᓗᑎᒃ.  
 
ᑕᐃᒪ, ᑲᑎᒪᔨᑦ ᑎᓕᐅᕆᓯᒪᕗᑦ ᒐᕙᒪᒃᑯᓐᓂᒃ ᐱᓕᕆᖃᑎᖃᑦᓯᐊᕆᐊᖃᕐᓂᖏᓐᓄᑦ ᓄᓇᓕᖕᓂᒃ, ᐃᓕᓐᓂᐊᕐᕕᖕᓂᒃ 
ᐊᓯᖏᓐᓂᒡᓗ ᑎᒥᐅᔪᓂᒃ ᑕᐃᒪᓐᓇ ᖃᑦᓯᐅᓂᖏᑦ ᐃᓄᒋᐊᖕᓂᖏᑦ ᒪᓕᒃᑕᐅᖏᖔᕐᓗᑎᒃ ᓄᓇᕗᒥᐅᑕᐅᔪᑦ 
ᑮᓇᐅᔭᖅᑖᖅᑎᑕᐅᖃᑦᑕᕆᐊᖃᕐᓂᖏᓐᓄᑦ. 
 
ᑲᑎᒪᓕᕋᓛᑦ ᐱᓕᕆᖃᑎᖃᑦᓯᐊᕈᒪᕗᑦ ᓄᓇᕗᑦ ᒐᕙᒪᒃᑯᖏᓐᓂᒃ ᓄᓇᕗᑦ ᑐᓐᖓᕕᒃ ᑎᒥᖁᑎᖏᓐᓂᒡᓗ, 
ᑎᓕᐅᕆᓪᓗᑎᒡᓗ ᑐᓴᖅᑎᑎᖃᑦᑕᖁᓪᓗᒋᑦ ᑲᑎᒪᔨᓂᒃ ᑕᒪᒃᑯᐊ ᐋᔩᖃᑎᒌᒍᑕᐅᕙᓪᓕᐊᔪᑦ 
ᐊᖏᖃᑎᒌᒍᑕᐅᖏᑦᑐᓪᓗ ᐱᔾᔪᑎᒋᓪᓗᒋᑦ.  

ᑲᑎᒪᔨᕋᓛᑦ ᐃᑲᔪᖅᑐᐃᓪᓗᑎᒡᓗ ᓄᓇᕗᑦ ᒐᕙᒪᒃᑯᖏᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓪᓗ 
ᐱᓕᕆᖃᑎᒌᒃᐸᓪᓕᐊᒍᒪᓂᖏᓐᓄᑦ ᐊᔭᐅᖅᓯᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᓄᑖᒥᒃ 
ᑳᓐᑐᕌᒃᑖᖃᑎᒌᒋᐊᖃᕐᓂᖏᓐᓄᑦ ᐃᓄᐃᑦ ᐃᖅᑲᓇᐃᔭᒐᒃᓴᖅᑖᖅᑎᑕᐅᕙᓪᓕᐊᒋᐊᖃᕐᓂᖏᓐᓄᑦ 
ᐃᓕᓐᓂᐊᖅᑎᑕᐅᒋᐊᖃᕐᓂᖏᓐᓄᓪᓗ. 
 
ᓄᓇᕗᑦ ᒐᕙᒪᒃᑯᖏᑦ ᐱᓕᕆᐊᖃᕆᐊᖃᖅᐳᑦ ᑐᑭᓯᐅᒪᒍᑎᒃᓴᐃᑦ ᒐᕙᒪᒃᑯᑦ ᑎᑎᖃᖁᑎᖏᑦ 
ᓴᐳᔾᔭᐅᒋᐊᖃᕐᓂᖏᓐᓄᓪᓗ ᑲᖑᓇᖅᑐᑦ ᒪᓕᒐᖓᑦ ᑲᒪᒋᔭᐅᖃᑦᑕᕐᓂᖓᓄᑦ ᐃᖅᑲᓇᐃᔭᕐᕕᖕᒧᑦ ᑕᒡᕗᖓ. 
ᑲᑎᒪᔨᕋᓛᑦ ᐃᓕᑕᖅᓯᓯᒪᕗᑦ ᐱᕚᓪᓕᕈᑎᖃᖅᓯᒪᓂᖏᓐᓄᑦ ᐊᑐᓕᖁᔭᐅᒍᑕᐅᓚᐅᕐᓂᖓᓄᑦ ᑐᑭᓯᐅᒪᒍᑎᒃᓴᐃᑦ 
ᑲᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ ᐊᑐᓕᖁᓚᐅᖅᑕᖏᓐᓂᒃ ᑲᑎᒪᔨᕋᓛᓪᓗ. ᑲᑎᒪᔨᕋᓛᖅ ᑕᐃᒪᓐᓇ 
ᐱᓕᕆᖃᑎᒌᖃᑎᖃᕈᒪᒃᑲᓐᓂᕈᑎᖃᖅᖢᑎᒃ. 
 
ᒐᕙᒪᒃᑯᑦ ᑐᓴᖅᑎᑎᓗᐊᖃᑦᑕᖏᒃᑲᓗᐊᖅᖢᑎᒃ ᓵᑕᐅᔭᒃᓴᐅᖏᓐᓂᕋᖃᑦᑕᕋᓗᐊᖅᖢᑎᒡᓗ, 
ᑭᖑᕙᖅᐸᓪᓕᐊᑐᐃᓐᓇᖅᑑᔮᖅᐳᒍᑦ ᑐᑭᓯᐅᒪᒍᑎᒃᓴᖃᕆᐊᖃᕐᓂᐅᑉ ᒥᒃᓵᓄᑦ. 
 
ᑲᓇᑕᓕᒫᖅ ᑕᑯᓐᓇᕐᓗᒍ, ᐱᕙᓪᓕᕈᑎᖃᖅᓯᒪᓕᖅᐳᑦ ᑭᒃᑯᑐᐃᓐᓇᕐᓄᑦ ᑐᓴᕐᕕᐅᖃᑦᑕᖅᖢᑎᒃ ᐃᖏᕐᕋᔭᖕᓂᖏᓐᓄᑦ 
ᑐᓐᖓᓱᒃᑎᑎᓂᖏᓐᓄᓪᓗ ᑮᓇᐅᔭᓂᒃ ᐊᑐᕐᓂᕐᒥᖕᓄᑦ ᐊᖓᔪᖃᐅᑎᑦ ᒐᕙᒪᒃᑯᓐᓂᒃ, ᑕᒪᓐᓇ ᖃᐅᔨᓐᓇᕈᑕᐅᓚᐅᕐᒪᑦ 
ᑲᓇᑕᐅᑉ ᒐᕙᒪᒃᑯᖏᑦᑕ ᒥᓂᔅᑕᖏᑦ ᑕᐃᒪᓐᓇ ᖃᕆᑕᐅᔭᒃᑯᑦ ᐊᑐᖅᑕᖏᑦ ᑮᓇᐅᔭᑦ ᓴᖅᑭᔮᖅᑎᑕᐅᖃᑦᑕᓕᕐᒪᑕ. 
ᑲᓇᑕᐅᑉ ᒐᕙᒪᒃᑯᖏᑦ ᐊᑐᐊᒐᖃᕐᒪᑕ "ᑐᓴᖅᑎᑎᖃᑦᑕᕆᐊᖃᕐᓂᕐᒧᑦ" ᐃᖅᑲᓇᐃᔭᕐᕕᖏᑦ 
ᑳᓐᑐᕌᖃᑦᑕᐅᑎᓂᖏᓐᓄᑦ ᑮᓇᐅᔭᓂᒃ ᐊᑐᖅᑕᐅᒋᐊᖃᖅᑐᑦ ᐅᖓᑖᓄᐊᖅᑕᐅᓂᐊᕌᖓᑕ, ᐱᓗᐊᖅᑐᒥᒃ 
ᖁᕕᐊᓱᖃᑦᑕᖏᒻᒪᑕ ᑲᑎᒪᔨᑦ ᑕᒪᒃᑯᐊ ᑐᓴᖅᑎᑕᐅᒋᐊᖃᖁᔭᐅᓕᕌᖓᑕ ᑐᓴᖅᑎᑕᐅᒍᑕᐅᖃᑦᑕᖏᒻᒪᑕ 
ᒐᕙᒪᒃᑯᓐᓂᑦ. 
 
ᐃᒃᓯᕙᐅᑖᖅ, ᖃᐅᔨᒪᔭᐅᑦᓯᐊᕆᐊᖃᖅᐳᖅ ᑕᒪᒃᑯᐊ ᑐᑭᓯᐅᒪᒍᑎᒃᓴᐃᑦ ᑐᓴᖅᑎᑕᐅᖃᑦᑕᖅᐸᑕ 
ᑐᓴᖅᑕᐅᒋᐊᖃᓕᕌᖓᑕ ᐊᑐᕐᓂᕐᓗᒍᑕᐅᖏᓐᓂᖅᓴᐅᖃᑦᑕᕐᒪᑕ ᑮᓇᐅᔭᓂᒃ. 
 
ᑕᐃᒪ, ᑕᒪᕐᒥᒃ ᑲᑎᒪᔨᐅᖃᑕᐅᔪᑦ ᑐᓴᖅᑎᑎᒋᐊᖃᖃᑦᑕᕐᒪᑕ ᐃᖕᒥᓄᑦ ᐱᔾᔪᑎᖃᖅᑐᓂᒃ ᑕᐃᒪᓐᓇ ᐊᔾᔨᒋᖏᒻᒪᒍᓕ 
ᒐᕙᒪᒃᑯᑦ ᑐᓴᖅᑎᑎᒋᐊᖃᓪᓚᕆᖕᓂᖏᓐᓄᑦ ᑭᒃᑯᑐᐃᓐᓇᕐᓂᒃ. ᐋᓐᑎᐅᕆᔪᒥ, ᑕᑯᓐᓇᕐᓗᒍᓕ, ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᑦ ᑮᓇᐅᔭᓕᐊᖏᑦ ᑐᓴᖅᑎᑕᐅᒍᑕᐅᖃᑦᑕᕐᓂᖏᓐᓄᑦ ᒪᓕᒐᑦ ᒪᓕᒡᓗᒋᑦ ᐊᑎᖏᑦ, 
ᑭᓱᓕᕆᔨᐅᓂᖏᓪᓗ, ᑮᓇᐅᔭᓕᐊᖏᓪᓗ ᑲᑎᓪᓗᒋᓪᓗ ᑖᒃᓰᔭᐃᔭᕈᑎᖏᑦ ᑐᓴᖅᑎᑕᐅᒍᑕᐅᖃᑦᑕᕐᒪᑕ 
ᑮᓇᐅᔭᓕᐅᕈᑎᖃᖅᑎᓪᓗᒋᑦ $100,000 ᐅᖓᑖᓄᓪᓘᓐᓃᑦ ᐊᕐᕌᒎᒥ. ᑲᑎᒪᔨᑦ ᑎᑎᖃᑎᒍᑦ ᐊᐱᖅᓱᕆᐊᖃᖃᑦᑕᕐᒪᑕ 
ᑐᓴᕈᒪᓪᓗᑎᒃ ᖃᑦᓯᓂᒃ ᐊᕐᕌᒍᑕᒫᑦ ᐊᑭᓕᖅᑕᐅᒃᑲᓐᓂᖃᑦᑕᕐᓂᖏᓐᓄᑦ ᐊᖓᔪᖃᐅᑎᖏᑦ ᒐᕙᒪᒃᑯᑦ 
ᐱᓕᕆᑦᓯᐊᖅᓯᒪᓂᖏᓐᓄᑦ ᖁᔭᓐᓇᒦᖅᑕᐅᒍᓯᐊᖃᑦᑕᕐᓂᖏᓐᓄᑦ. 
 
ᑕᐃᒪ, ᑭᒃᑯᑐᐃᓐᓇᐃᑦ ᖃᐅᔨᒪᑎᑕᐅᒋᐊᖃᕐᒪᑕ, ᑮᓇᐅᔭᑦ ᓇᒧᖓᐅᓂᖏᓐᓄᑦ ᖃᐅᔨᒪᑎᑕᐅᒋᐊᖃᕐᒪᑕ. 
 
ᐃᒃᓯᕙᐅᑖᖅ, ᐱᓕᕆᖃᖃᑕᐅᒍᒪᓚᐅᖅᓯᒪᕗᒍᑦ ᐊᕐᕕᐊᓂ ᑲᑎᒪᔨᓕᒫᑦ ᑕᐃᑦᓱᒪᓂ ᑲᑎᒪᔭᖅᑐᖅᓯᒪᑎᓪᓗᒋᑦ 
ᑕᒪᒃᑯᓂᖓ ᐱᓕᕆᐊᖃᒃᑲᓐᓂᕈᒪᓪᓗᑕ ᒪᓕᒐᒃᓴᓂᒃ ᓵᑕᐅᔪᒃᓴᐅᒋᐊᖃᕐᓂᖏᑦ ᒐᕙᒪᒃᑯᑦ ᐱᓕᕆᕕᖏᑦ 
ᐱᔾᔪᑎᒋᓪᓗᒋᑦ. ᑕᐃᒪᓐᓇ ᐱᕙᓪᓕᐊᓂᖃᖃᑦᑕᕆᐊᖃᕐᒪᑕ, ᑕᒪᒃᑯᐊᓗ ᓯᕗᓕᖅᑎᒋᔭᐅᒋᐊᖃᖅᖢᑎᒃ ᑕᒪᑐᒥᖓ 
ᐊᐅᓚᑦᓯᔩ ᒐᕙᒪᐅᖃᑎᒌᓕᕆᔨᒃᑯᓪᓗ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕈᓱᒃᑲᓗᐊᖅᐳᑦ ᐃᖅᑲᓇᐃᔭᕐᕕᒃ ᑐᓴᖅᑎᑎᓚᐅᕋᓗᐊᖅᑎᓪᓗᒍ ᔫᓂ 30, 2003-ᒥ, 
ᓯᐊᒻᒪᒃᑎᖅᑕᐅᓯᒪᓂᖏᑦ 6 ᐃᖅᑲᓇᐃᔮᒃᓴᐃᑦ ᐸᖕᓂᖅᑑᒧᑦ, ᖃᐅᔨᒪᓇᖏᑉᐳᖅ ᓱᓕ ᐃᓐᓄᒃᑕᐅᓚᐅᕐᒪᖔᑕ,  

ᓄᓇᕗᑦ ᒐᕙᒪᒃᑯᖏᑦᑕ ᐅᓂᒃᑳᖏᑦ ᐊᕐᕌᒍᒥ ᓯᑕᒪᐃᖅᑕᕈᑎᓂ ᑐᓴᖅᑎᑕᐅᒍᑕᐅᓯᒪᖏᒻᒪᑕ ᐃᓐᓄᒃᑕᐅᓚᐅᕐᒪᖔᑕ. 
ᑕᒪᒃᑯᐊ ᐃᖅᑲᓇᐃᔭᖅᑎᑦ ᖃᐅᔨᓴᕈᑎᖃᖃᑦᑕᕆᐊᖃᖅᖢᑎᒡᓗ ᓯᐊᒻᒪᒃᑎᖅᑕᐅᕙᓪᓕᐊᔪᓕᕆᓂᕐᒥᒃ. 
 
ᖁᓅᒻᒥᓇᖅᑐᖅ ᑲᑎᒪᔨᕋᓛᕐᓄᑦ ᐱᓕᕆᕕᐅᑉ ᐱᓕᕆᓂᕐᒧᑦ ᐸᕐᓇᐅᑎᖓ ᐊᐱᕆᒍᒥᓇᖅᑐᒥᒃ ᐅᖃᐅᓯᖃᖅᑯᑦ 
ᐱᒻᒪᕆᐊᓗᒻᒥᒃ ᐊᑲᐅᙱᓕᐅᕈᒻᒥᑦ ᒐᕙᒪᒃᑯᑦ ᐱᓕᕆᐊᖏᓐᓄᑦ ᐱᔨᑦᑎᕋᐅᑎᖏᓐᓄᓪᓗ ᓴᖅᑭᖅᑐᖃᓚᐅᕐᓯᒪᙱᒻᒪᑦ 
ᓯᐊᒻᒪᖅᑎᕆᑎᓪᓗᒋᑦ, ᒪᓕᒐᓕᐅᖅᑎᓕᒫᑦ ᖃᐅᔨᒪᑦᑎᐊᑎᓪᓗᒋᑦ ᐊᑲᐅᙱᓕᐅᕈᑕᐅᕙᑦᑐᓂᒃ ᐃᓚᖏᓐᓂᒃ 
ᐃᓐᓄᑎᑦᑎᒐᓱᐊᖅᑎᓪᓗᒋᑦ ᐃᖅᑲᓇᐃᔮᔅᓴᐅᔪᓂᒃ ᐊᕙᑎᓕᕆᔨᒃᑯᓐᓂᒃ ᐃᒡᓗᓕᒻᒥ ᑎᑎᕋᕐᕕᒻᒥ, 
ᐊᕝᕙᕆᓗᐊᒻᒪᕆᑦᑕᖏᑦ ᓱᓕ ᐃᓄᖃᙱᒻᒪᑕ.  
 
ᐃᓚᖓᑦ ᑲᑎᒪᔨᕋᓛᑦ ᑕᑯᔪᓐᓇᖅᑕᖓ ᐊᑐᕐᓂᖓ ᒐᕙᒪᒃᑯᑦ ᐃᓚᐅᕕᒋᔭᖓᓐᓂ ᓇᒻᒥᓂᖅ ᕿᒥᕐᕈᔭᐅᓯᒪᔪᖅ 
ᐱᔾᔪᑎᒋᓪᓗᒋᑦ ᐊᑭᖏᑦ, ᑲᔪᓯᑦᑎᐊᕈᑕᐅᓯᒪᔪᑦ ᐊᔅᓱᕉᑕᐅᓯᒪᔪᓪᓗ ᓯᐊᒻᒪᖅᑎᕆᓂᕐᒧᑦ ᐸᕐᓇᐅᒻᒥᑦ.  
 
ᑕᕝᕗᖓᖅᐸᓪᓕᐊᔪᖓ, ᐃᔅᓯᕙᐅᑕᖅ.  
 
ᐱᔾᔪᑕᐅᔪᖅ ᐱᓪᓗᒍ, ᒪᓕᒐᓕᐅᖅᑏᑦ ᐅᖃᕐᓯᒪᒻᒪᑕ ᑲᒪᓪᓗᑎᒃ, ᐃᔅᓯᕙᐅᑕᖅ, ᐱᓕᕆᕕᐅᑉ ᓇᓚᐅᑦᑖᕐᓯᒪᔭᖏᑦ 
ᐱᓕᕆᓂᕐᒧᓪᓗ ᐸᕐᓇᐅᑎᖓ 2.6-ᖏᓐᓇᑯᓗᐃᑦ ᐃᖅᑲᓇᐃᔭᖅᑎᓄᑦ ᐃᓂᐅᔪᑦ ᓄᓇᕗᑦ ᒐᕙᒪᒃᑯᖏᑕ 
ᑎᑎᕋᕐᕕᐊᓃᒻᒪᑦ ᐋᑐᕚᒥ, ᒪᓕᒐᓕᐅᖅᑏᑦ ᑐᑭᓯᔪᑦ ᑕᓪᓕᒪᐃᑦ ᑐᖔᓃᙱᑦᑐᓂᒃ ᐃᖅᑲᓇᐃᔭᖅᑐᖃᕐᖓᑦ ᑕᐃᑲᓂ. 
ᐊᐱᕆᔭᐅᓛᖅᑐᑦ ᓇᓗᓇᙱᑦᑐᖅ ᑐᑭᓯᑎᑕᐅᒋᐊᕈᒪᓗᑎᒃ ᖃᖓᑭᐊᖅ ᓇᓚᐅᑦᑖᖅᑕᐅᓯᒪᔪᓕᕆᑎᓪᓗᒋᑦ ᑖᒃᑯᓂᖓ.  
 
ᓱᓕᓪᓗᓂ, ᓇᓗᓇᕐᖓᑦ ᑲᑎᒪᔨᕋᓛᕐᓄᑦ ᓄᓇᕗᑦ ᒐᕙᒪᒃᑯᖏᑦ ᐊᐅᓚᑎᑦᑎᕙᒻᒪᑕ ᑎᑎᕋᕐᕕᒻᒥᒃ ᐊᒥᓲᓂᖅᓴᐅᓪᓗᑎᒃ 
ᐃᖅᑲᓇᐃᔭᖅᑎᖏᑦ ᐊᓯᖏᑕ ᓴᓂᐊᓂ ᐊᐅᓚᑎᑕᐅᕙᑦᑐᓂᒃ ᑕᐃᑲᓂᔅᓴᐃᓐᓇᖅ ᒐᕙᒪᒃᑯᓐᓂᒃ ᓄᓇᑦᓯᐊᕐᒥ 
ᔫᑳᓐᒥᓗ, ᑕᒪᒃᑮᒃ ᐊᔾᔨᒌᐸᓗᑦᑎᐊᓂᒃ ᑲᒪᒋᔭᔅᓴᖃᖅᑐᑎᒃ ᐱᓕᕆᖃᑎᖃᖃᑦᑕᖅᑐᑎᒃ ᒐᕙᒪᑐᖃᒃᑯᓐᓂᒃ.  
 
ᐃᔅᓯᕙᐅᑕᖅ, ᑭᖑᓪᓕᖅᐹᖅ ᐅᖃᐅᓯᕆᔪᒪᔭᕋ ᐱᓕᕆᓂᕐᒧᑦ ᐊᑐᖅᑕᐅᕙᑦᑐᖅ. ᒪᓕᒐᓕᐅᖅᑏᑦ ᓇᓗᓇᐃᕐᓯᓯᒪᒻᒪᑕ 
ᐃᑲᔪᖅᓰᓪᓗᑎᒃ ᐱᓕᕆᕕᐅᑉ ᓇᓗᓇᐃᕐᓯᒪᔭᖓᓂᒃ ᐱᓕᕆᓂᕐᒧᑦ ᐸᕐᓇᐅᑎᖓᓐᓂᒃ ᑐᕌᒐᖓᓐᓂᒃ ᓴᖅᑮᔪᒪᓪᓗᑎᒃ 
ᓄᓇᕗᑦ ᒐᕙᒪᒃᑯᖏᑕ ᐱᓕᕆᓂᕐᒧᑦ ᐊᑐᕋᔅᓴᖓᓐᓂᒃ. ᑲᑎᒪᔨᕋᓛᑦ ᑕᑯᔪᒪᔪᑦ ᐱᓕᕆᕕᐅᑉ ᐱᓕᕆᓂᕐᒧᑦ 
ᐸᕐᓇᐅᑎᖓᓐᓂᒃ ᐃᓚᓕᐅᔾᔨᕙᓪᓕᐊᑎᓪᓗᒍ ᐱᓕᕆᓂᕐᒧᑦ ᐊᑐᕋᔅᓴᐅᔪᓂᒃ ᑕᑯᓐᓈᖅᑐᓂᒃ ᖃᓄᐃᒍᑕᐅᓪᓚᕆᑦᑐᓂᒃ 
ᑲᔪᓯᒍᑕᐅᓯᒪᔪᓂᓪᓗ, ᐊᒻᒪᓗ ᐱᓕᕆᐊᑐᐃᓐᓇᐅᖏᑦᑐᓂᒃ ᓴᓇᔭᐅᑐᐃᓐᓇᖏᑦᑐᓂᓪᓗ.  
 
ᐆᑦᑑᑎᒋᓗᒍ, ᐃᓚᖓᑦ ᐅᖃᐅᓯᐅᓯᒪᔪᖅ ᓯᕗᓪᓕᐅᔾᔭᐅᔭᕆᐊᓕᒃ ᐃᓕᓐᓂᐊᕐᓂᓕᕆᓂᕐᒥ 2005/06-ᒥ 
ᑲᒪᒋᔭᖃᕐᓗᑎᒃ ᐱᕙᓪᓕᐊᑎᑦᑎᓂᕐᒥᒃ ᐸᕐᓇᐅᑎᓂᒃ ᑲᒪᒋᔭᐅᖁᓪᓗᒋᑦ ᓄᖅᑲᐸᑦᑐᑦ ᐊᒥᓲᓂᖏᑦ. ᓱᓕᔪᒥᒃ, 
ᑲᒪᑦᑎᐊᕐᓗᑕ ᐱᑦᑎᐊᕐᓗᑕ ᑲᒪᔭᕆᐊᖃᕋᑦᑕ ᓇᒻᒥᓂᖅ ᑲᔪᓯᓂᑦᑎᓐᓂᒃ ᑲᔪᓯᑎᑦᑎᓚᑦᑖᓂᒃᑯᑦ ᑕᐃᒪᐃᑦᑐᒥᒃ 
ᐱᒻᒪᕆᐅᔪᓂᒃ ᑐᕌᒐᐅᔪᓂᒃ, ᐊᒻᒪᓗ ᐅᐸᓗᖓᐃᓯᒪᓗᑕ ᖃᐅᔨᓴᓕᖅᑭᓂᕐᒧᑦ ᓇᒻᒥᓂᖅ ᑮᓇᐅᔭᑐᕈᑎᒋᓯᒪᔭᑦᑎᓐᓂᒃ 
ᐊᒻᒪᓗ ᓄᐃᑦᑎᒋᐊᕈᑎᒋᓯᒪᔭᑦᑎᓐᓂᒃ ᓴᖅᑮᖏᑉᐸᑕ ᖃᓄᐃᒍᑕᐅᓯᒪᔪᓂᒃ ᐱᕚᓪᓕᕈᑎᖃᖅᑎᑦᑎᔪᓂᒃ 
ᓄᓇᓕᑦᑎᓐᓂᒃ ᓂᕈᐊᖅᑎᒋᓯᒪᔭᑦᑎᓐᓂᓗ.  
 
ᐃᔅᓯᕙᐅᑕᖅ, ᑕᕝᕗᖓ ᐃᓱᖃᕐᐸᓪᓚᐃᔪᖅ ᐅᖃᐅᓯᕐᖓᐅᑎᒐ. ᓇᓗᓇᙱᑦᑐᖅ ᐊᑐᓂᑦ ᑲᑎᒪᔨᕋᓛᖑᖃᑕᐅᔪᑦ 
ᐃᓱᒫᓘᑎᖃᑐᐃᓐᓇᕆᐊᓖᑦ ᐅᖃᐅᓯᔅᓴᖃᕐᓗᑎᓪᓘᓐᓃᑦ ᐱᕙᓪᓕᐊᑎᓪᓗᑕ. ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐃᑲᕐᕋᐅᑉ ᐊᕝᕙᖓᓂᒃ ᓄᖅᑲᖓᑲᐃᓐᓇᕐᓂᐊᕋᑦᑕ. ᖁᔭᓐᓇᒦᒃ.  

>>ᑲᑎᒪᔨᕋᓛᑦ ᓄᖅᑲᑲᐃᓐᓇᖅᑐᑦ 15:04 ᐅᑎᕐᓂᐊᖅᑐᑦ 15:37 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᑎᕐᒥᒐᑦᓯ. ᐅᖃᐅᓯᑐᐃᓐᓇᖅᑕᖃᕈᓐᓃᖅᑲᑦ ᒪᓕᒐᓕᐅᖅᑎᓂᒃ, 
ᑐᙵᓱᒃᑎᒍᒪᓪᓗᒍ ᓯᕗᓕᖅᑎ ᓯᕗᓪᓕᖅᐹᒥᒃ. ᐱᓕᕆᔨᑎᑦ ᐱᖃᑎᒋᔪᒪᒍᕕᒋᑦ, ᐃᓚᒋᔪᓐᓇᖅᐸᑎᑦ ᒫᓐᓇᐅᔪᖅ. 
ᑲᔪᓯᒋᑦ. 
 
ᓯᕗᓕᖅᑎ, ᓇᓗᓇᐃᖅᓯᒍᓐᓇᕈᕕᑦ ᐱᓕᕆᔨᓐᓂᒃ ᑎᑎᕋᖅᑕᐅᓯᒪᓂᐊᕐᒪᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᓃᖃᑎᒃᑲ ᐅᓪᓗᒥ ᑐᒡᓕᐊ ᐊᖓᔪᖅᑳᑉ 
ᐊᐅᓚᑦᑎᔩᑦ ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᑦ, ᔮᓐ ᐅᐊᔅ, ᐊᒻᒪᓗ ᑎᐅᕆ ᕌᔪ. ᐊᓯᖏᓐᓂᒃ ᐱᓕᕆᓂᐊᓕᕈᑦᑕ 
ᑮᓇᐅᔭᖁᑎᑦᑎᓐᓂᒃ, ᑕᐃᕕᑦ ᐅᒥᒍᐃᑦᑐᖅ ᑐᒡᓕᐊ ᐊᖓᔪᖅᑳᕆᓂᐊᖅᑕᕗᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᙵᓱᒋᑦ ᒥᔅᑕ. ᕌᔪ ᐊᒻᒪᓗ ᒥᔅᑕ. ᐅᐊᔅ. ᒪᓕᒐᓕᐅᖅᑏᑦ 10-ᒥᓂᔅᒥᒃ 
ᐅᖃᐅᓪᓚᒃᕕᖃᕐᓂᐊᖅᑐᑦ ᑕᒪᒧᖓ ᐊᐅᓚᑦᑎᔩᑦ ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯ. ᐅᕗᙵᓂᐊᖅᑐᒍᑦ ᒪᑉᐱᖅᑐᒐᖅ 
B-5. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᖃᕋᒪ ᑕᒪᑦᓱᒧᖓ ᐱᓕᕆᐊᕐᓄᑦ ᕿᒥᕐᕈᓂᕐᒥᒃ. (ᑐᓵᔨᒃᑯᑦ 
ᐃᓱᓕᑉᐳᖅ) ᓯᕗᓪᓕᖅ ᓄᓇᕗᑦ ᒐᕙᒪᒃᑯᑦ ᐱᓕᕆᐊᖃᓚᐅᖅᓯᒪᒻᒪᑕ ᐊᖏᔪᕐᔪᐊᕐᒥᒃ ᐱᓕᕆᐊᕐᓄᑦ ᕿᒥᕐᕈᓂᕐᒥᒃ 
ᐊᑐᖅᑐᑎᒃ ᐅᑭᐊᒃᓵᖓᓂ 2003. ᒪᓕᒐᓕᐅᖅᑏᑦ ᑐᓴᖅᑎᑕᐅᓚᐅᖅᓯᒪᔪᖅ ᐱᕙᓪᓕᐊᓂᕆᔭᖓᓄᑦ ᐱᓕᕆᐊᕐᓄᑦ 
ᕿᒥᕐᕈᓂᕐᒧᑦ ᐱᖃᓯᐅᑎᓪᓗᒍ ᖃᓄᖅᑑᕈᑕᐅᒍᓐᓇᖅᑐᑦ ᐊᖏᔪᓄᑦ ᐊᓯᔾᔨᕈᑎᓄᑦ ᒐᕙᒪᒃᑯᒃ ᐊᐅᓚᑦᑕᖏᓐᓄᑦ 
ᒪᑯᓄᖓ ᐲᖅᑕᐅᓂᖏᓐᓄᑦ ᐃᒻᒥᑰᖅᑐᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᐊ ᐊᒻᒪᓗ ᓄᖑᑎᕆᕚᓪᓕᖅᑐᓂ 
ᑮᓇᐅᔭᓂᒃ ᑕᒪᑯᒃᓄᖓ ᑕᓚᕖᓴᒃᑯᑦ ᐋᓐᓂᐊᖅᑐᓕᕆᓂᕐᒥᒃ. ᒐᕙᒪᒃᑯᑦ ᐋᖅᑭᒃᓱᐃᓕᖅᑭᓂᖃᓚᐅᖅᑐᑦ ᒫᑦᓯ 2004-
ᒥ. 
 
ᐊᐱᖅᑯᑎᒐ: ᓄᓇᕗᑦ ᒐᕙᒪᒃᑯᑦ ᐃᓱᒪᒋᔭᖃᑉᐸᑦ ᐱᓕᕆᐊᖃᕐᓂᐊᕐᓂᕐᒥᒃ ᐊᓯᒃᑲᓐᓂᐊᓂᒃ ᐊᖏᔪᒥᒃ ᐱᓕᕆᐊᕐᒧᑦ 
ᕿᒥᕐᕈᓂᕐᒥᒃ ᐊᐃᑉᐸᕆᓕᖅᑕᖓᓄᑦ ᐱᓕᕆᐊᒃᓴᖓᑕ; ᖃᓄᐃᒻᒪᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇᓕ ᐱᓕᕆᐊᕐᒧᑦ ᕿᒥᕐᕈᓂᖅ 
ᐃᑲᔫᑎᖃᒻᒪᕆᓚᐅᖅᑐᖅ ᐅᕙᑦᑎᓐᓄᑦ ᑕᐃᒃᓱᒪᓂ. ᐊᑐᓕᖅᑎᒍᓐᓇᖅᑐᑎᒍᑦ ᑖᓐᓇ ᓇᓗᓇᐃᖅᓯᒪᔭᑦᑎᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᕗᑦ ᒐᕙᒪᒃᑯᑦ ᑲᒪᒋᔭᕆᐊᓕᖏᑦ ᑕᒪᑐᒧᖓ ᑐᑭᓯᒋᐊᒃᑲᓐᓂᕈᓐᓇᓂᕐᒧᑦ 
ᐊᒻᒪᓗ ᑲᙳᓇᖅᑐᓂᒃ ᒪᓕᒐᖅ, ᐊᕐᕌᒍᓚᐅᖅᑐᓄᑦ, ᐊᑐᓕᖁᔭᐅᓯᒪᔪᑦ ᓴᖅᑭᑕᐅᓯᒪᔪᑦ ᑕᒪᒃᑮᓐᓄᑦ 
ᑐᑭᓯᒋᐊᒃᑲᓐᓂᕈᓐᓇᓂᕐᒧᑦ ᐊᒻᒪᓗ ᑲᖑᓇᖅᑐᓄᑦ ᑲᒥᓴᓇᒧᑦ ᐊᒻᒪᓗ  
ᑕᐃᒃᑯᐊ ᑲᑎᒪᔨᕋᓛᑦ ᑲᒪᔪᑦ ᑖᔅᓱᒥᖓ ᐋᖅᑭᒋᐊᖅᑕᐅᓂᖓᓄᑦ ᒪᓕᒐᐅᑉ. 
 
ᐱᓕᕆᕕᒃᑯᑦ ᐱᓕᕆᐊᕐᒧᑦ ᐸᕐᓇᒍᑎᖓ ᓇᓗᓇᐃᖅᓯᓯᒪᔪᖅ ᖃᐅᔨᓴᕐᓂᖃᕐᓂᐊᕐᕋᒥᒃ ᐋᖅᑭᒋᐊᕈᑕᐅᒍᓐᓇᖅᑐᓂᒃ 
ᒪᓕᒐᕐᒧᑦ ᐊᒻᒪᓗ ᓴᖅᑭᑕᐅᓗᓂ ᖃᖑᓇᖅᑐᓂᒃ ᐊᒃᑐᐃᓂᐅᔪᒧᑦ ᖃᐅᔨᓴᕐᓂᖅ ᓄᓇᕗᑦ ᒐᕙᒪᒃᑯᑦ ᑭᒃᑯᑐᐃᓐᓇᕐᓄᑦ  

ᑎᒥᐅᔪᑦ. ᖃᓄᐃᑦᑐᓂᒃ ᓇᓗᓇᐃᖅᑕᐅᓯᒪᔪᓂᑦ ᐋᖅᑭᒋᐊᕈᑎᑦ ᑖᒃᓱᒧᖓ ᑐᑭᓯᒋᐊᒃᑲᓐᓂᕈᓐᓇᓂᕐᒧᑦ ᐊᒻᒪᓗ 
ᑲᙳᓇᑐᓂᒃ ᓴᐳᔾᔨᓂᖅ ᒪᓕᒐᖅ ᐃᓱᒪᒋᔭᖃᑉᐸᑦ ᒐᕙᒪᒃᑯᑦ 2005/06-ᒧᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᒃᑯᑦ) ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᖃᖅᓯᒪᓕᕋᑦᑕ ᑕᒪᑐᒧᖓ ᐊᑯᓂᕈᓗᒃ 
ᐊᒻᒪᓗ ᐃᓱᒪᔅᓴᖅᓯᐅᕈᑎᖃᖅᓯᒪᓪᓗᑕ ᐊᓯᔾᔩᓂᕐᒥᒃ ᐅᕝᕙᓘᓐᓃᑦ ᐋᖅᑭᒋᐊᖅᓯᓂᕐᒥᒃ ᒪᓕᒐᕐᒥᒃ, ᑭᓯᐊᓂᓕ 
ᐱᓕᕆᖃᑎᒌᒃᑯᑦᑕ, ᒪᓕᒐᓕᐅᖅᑎᓂᒃ ᐱᓕᕆᖃᑎᖃᕈᒪᔪᒍᑦ ᐋᖅᑭᒋᐊᕐᕈᑎᖃᕐᓗᑕ ᒪᓕᒐᕐᒧᑦ. 
ᐅᖃᖃᑎᖃᕈᓐᓇᖅᑐᖓ ᒪᓕᒐᓕᐅᖅᑎᓂᒃ ᐊᒻᒪᓗ ᐱᓕᕆᖃᑎᒋᔪᒪᓪᓗᒋᑦ ᐋᖅᑭᒋᐊᕈᑎᖃᕐᓗᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐹᓇᐸᔅ. 
 
ᐹᓇᐹ_ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓇᐅᓂᐊᖅᐸᑦ ᓴᖅᑭᑕᐅᒍᒪᔪᖅ ᓇᒻᒥᓂᕐᒥᕐᓄᑦ ᐊᒃᑐᖅᑕᐅᓂᕐᒧᑦ 
ᖃᐅᔨᓴᕐᓂᖅ ᐱᓕᕆᕕᓐᓄᑦ ᐊᒻᒪᓗ ᐊᓯᖏᓐᓄᑦ ᑭᒃᑯᑐᐃᓐᓇᐃᑦ ᓄᓇᕗᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ 
ᐃᓚᐅᖃᑕᐅᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᑯᓇᒃᑲᓂᖅᓯᒪᖏᓇᑦᑎᒍ. ᒪᓕᒐᓕᐅᖅᑏᑦ 
ᐅᕙᓐᓂᒃ ᐅᖃᓪᓚᖃᑎᖃᕈᒪᑉᐸᑕ, ᐱᓕᕆᖃᑎᒋᔪᓐᓇᑕᒃᑲ ᐋᖅᑭᒋᐊᕈᑎᓕᐅᕐᓗᑕ ᒪᓕᒐᕐᒧᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓴᙵᓱᒃᑎᒋᐊᖃᖅᑲᐅᒐᒃᑯ ᓯᕗᓕᖅᑎ ᐊᒻᒪᓗ ᐱᓕᕆᔨᖏᑦ. 
ᑐᙵᓱᒃᑎᓕᖅᐸᒃᑲ. 
 
(ᑐᓵᔨᒃᑯᑦ ᐃᓱᓕᑉᐳᖅ): ᐊᐱᕆᔪᒪᓪᓗᖓ ᐆᒪᖅᑯᑎᓄᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ. ᑖᓐᓇ ᑎᒥᐅᔪᖅ 
ᓴᖅᑭᑕᐅᓚᐅᖅᓯᒪᔪᖅ ᒪᓕᒐᖅᑎᒍᑦ ᑕᐃᒃᑯᐊᖑᑎᓪᓗᒋ ᓯᕗᓪᓕᕐᒥ ᒪᓕᒐᓕᐅᖅᑏᑦ ᐊᓯᔾᔩᓗᑎᒃ ᑭᒃᑯᑐᐃᓐᓇᐃᑦ 
ᐆᒪᖅᑯᑎᓄᑦ ᑲᑎᒪᔨᖏᓐᓂᒃ. ᐅᖃᐅᔾᔨᒋᐊᖅᑎᐅᖃᑦᑕᖅᑐᑦ ᐊᑭᖏᓐᓄᑦ ᑐᒃᓯᕋᐅᑎᑎᒍᑦ ᐊᒻᒪᓗ ᐊᓯᖏᓐᓄᑦ 
ᐆᒪᖅᑯᑎᓄᑦ ᑐᕌᖓᔪᓂᒃ ᑲᒪᒋᔭᖃᑦᑐᒧᑦ ᐊᖓᔪᖅᑳᒧᑦ ᑕᐃᒪᐃᑦᑕᕆᐊᖃᑦᑐᖅ ᒪᓕᒃᑐᒍ ᑖᒃᑯᑎᒎᓴ ᐆᒻᒪᖅᑯᑎᑦ 
ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑕ ᒪᓕᒐᖓ. 
 
ᑮᓇᐅᔭᖁᑎᒃᓴᖏᑦ 2005/2006-ᒧᑦ $219,000. 2004/2005-ᒥ ᑮᓇᐅᔭᖁᑎᒃᓴᖏᑦ ᐃᒪᓐᓇᐅᓪᓗᑎᒃ 
$225,000. ᖃᓄᕐᓕ ᑖᒃᑯᐊ ᐆᒪᖅᑯᑎᓄᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᑮᓇᐅᔭᖅᑐᕈᑎᖃᖅᓯᒪᕙᑦ ᐅᓪᓗᒥᒧᑦ 
ᕿᒥᕐᕈᓂᖏᓐᓄᑦ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑦ ᐊᑭᑦᑐᕆᐊᕈᑎᒋᔪᒪᔭᖓᓄᑦ? ᐱᑕᖃᕆᐊᖃᕐᓂᐊᖅᐸᑦ 
ᐃᓚᒃᑲᓐᓂᖏᓐᓂᒃ ᑮᓇᐅᔭᓂᒃ ᐱᐊᓂᒃᑕᐅᓂᐊᕐᓗᓂ ᐱᓕᕆᐊᕐᖑᔪᖅ?. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ):ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒥᓲᓂᖓ ᑮᓇᐅᔭᐅᑉ ᐃᓕᓚᐅᖅᑐᕗᑦ ᐊᕐᕌᓂ, 
ᐊᒻᒪᓗ ᑖᒃᑯᐊ ᐆᒪᖅᑯᑎᓄᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᓄᓇᓕᓐᓂᒃ ᐅᖃᖃᑎᖃᖃᑦᑕᓚᐅᕐᒪᑕ, 
ᑮᓇᐅᔭᖅᑐᕈᑎᖃᓚᐅᖅᑐᑦ ᐅᖓᑖᓄᑦ ᐊᒻᒪᓗ ᓇᓂᓯᒍᓐᓇᓚᐅᖅᑐᑎᒃ ᑮᓇᐅᔭᒃᑲᓂᕐᓂᒃ ᐃᓗᐊᓂ ᐱᓕᕆᕕᐅᑉ 
ᑮᓇᐅᔭᖅᑐᕈᑎᒋᓗᐊᖅᑕᒥᓄᑦ ᐊᑭᓖᔾᔪᑎᐅᓂᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᑭᓇᓕᑕᐃᒻᒪ ᑎᑎᕋᓂᐊᖅᐸ ᐆᒪᖅᑯᑎᓄᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑕ ᐅᓂᒃᑳᖏᓐᓂᒃ 
ᓯᕗᓕᖅᑏᑦ ᑲᑎᒪᔨᖏᓐᓄᑦ, ᑲᑎᒪᔨᓄᑦ, ᖃᐅᔨᒪᔨᑕᓄᑦ ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᑦ ᐱᓕᕆᔨᖏᓐᓄᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᐄ, ᐅᓂᒃᑳᖅ ᐋᖅᑭᓱᖅᑕᐅᓯᒪᔭᕇᖅᑐᖅ ᐊᒻᒪᓗ 
ᓴᖅᑭᑎᒌᖅᓯᒪᔭᕗᑦ ᒪᓕᒐᓕᐅᕐᕕᖕᒥ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐹᓇᐸᔅ. ᒐᕙᒪᓕᕆᔨᒃᑯᑎᒍᑦ. ᐱᓕᕆᕕᖓᓃᙶᖅᑐᖅ ᓇᐃᓈᖅᓯᒪᔪᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐅᖃᐅᓯᕆᖅᑲᐅᔭᕐᓂ ᒪᑐᐃᖅᓯᔾᔪᑎᒃᑯᑦ ᐅᖃᐅᓯᖃᖅᑲᐅᒐᒪ ᒐᕙᒪᓕᕆᔨᒃᑯᑦ 
ᐱᓕᕆᕝᕕᐊ ᐱᓕᕆᐊᖃᖅᑐᖅ ᐱᓕᕆᕝᕕᐅᔪᖅ ᒪᓕᑦᓯᐊᕋᓗᐊᕐᒪᖔᖅ ᒪᓕᑦᑕᐅᔭᕆᐊᓕᓐᓂᒃ ᓴᖅᑭᑦᓯᓂᐊᕐᓗᓂ. 
ᐃᓱᒪᒋᔭᕋ ᐃᒻᒪᖃ ᐊᐅᔭᐅᓚᐅᖅᑐᖅ, ᔫᓂ 21-ᖑᕙᓪᓚᐃᑎᓪᓗᒍ, ᐃᓚᖓ, ᑲᑎᒪᖃᑎᒋᓚᐅᕋᑦᑎᒍ 
ᑕᒻᒪᖅᓯᒪᔪᖅᓯᐅᖅᑎ. ᐃᓱᒫᓘᒋᔭᐅᓚᐅᖅᑑᑉ ᐃᓚᖓ ᐊᑭᓕᒃᓴᑦ, ᑲᑎᒪᔨᕋᓛᖑᐃᓐᓇᖅᑐᑦ ᖃᐅᔨᓴᖃᑦᑕᖅᑐᖅ 
ᑭᒃᑯᑐᐃᓐᓇᕐᓄᑦ ᑮᓇᐅᔭᑦ ᑐᕌᖓᔪᓂᒃ. ᐱᔾᔪᑕᐅᓚᐅᖅᑐᖅ ᑕᐃᑦᓱᒪᓂᐅᑎᓪᓗᒍ ᑭᖑᕙᖅᓯᒪᒍᑕᐅᓂᕋᖅᑕᐅᑦᓱᓂ 
ᑕᐃᒃᑯᐊ ᓴᖅᑭᖅᑕᐅᔪᓐᓇᖏᔾᔪᑎᒋᓚᐅᖅᑕᖏᑦ ᕿᓚᒥᐅᓂᖅᓴᒃᑯᑦ ᐱᔾᔪᑕᐅᓂᕋᖅᑕᐅᓚᐅᖅᑐᖅ ᐅᕝᕙᓘᓐᓃᑦ 
ᐱᔾᔪᑕᐅᓚᐅᖅᑐᖅ ᑕᐃᑦᓱᒪᓂ ᐊᕐᕌᒎᑉ ᓄᙳᐊ ᐊᓯᔾᔨᖅᓯᒪᓕᓚᐅᕐᓂᖓᓄᑦ ᓄᓇᕗᒻᒥ ᐅᑭᐅᖅᑕᖅᑑᑉ 
ᓯᓚᑦᑐᓴᕐᕕᖓ. 
 
ᑕᐃᑦᓱᒪᓂ, ᒥᓂᔅᑕᐅᑉ ᑐᒡᓕᐊ ᑮᓇᐅᔭᓕᕆᓂᕐᒧᑦ ᓇᓗᓇᐃᖅᓯᓚᐅᖅᑐᖅ ᐅᖃᓚᐅᖅᑐᖅ ᐊᑲᐅᓂᖅᓴᐅᓇᔭᕆᐊᖓ 
ᐊᔾᔨᓴᐃᓐᓇᕆᑉᐸᒍ, ᐊᕐᕌᒎᑉ ᓄᙳᐊ ᑕᕝᕙᓂᑦᓴᐃᓇᐅᑉᐸᑦ ᐊᕐᕌᒎᑉ ᓄᙳᕆᖃᑦᑕᖅᑕᖓᑐ ᒐᕙᒪᒃᑯᑦ. 
ᑎᑎᕋᖅᓯᒪᔪᖅ ᓴᖅᑭᑕᐅᖅᑲᐅᔪᖅ ᐅᓪᓛᖅ, ᒐᕙᒪᒃᑯᑦ ᑭᒡᒍᓯᖓ ᐊᑐᓕᖁᔨᔾᔪᑎᒧᑦ ᐊᓯᔾᔨᖅᑕᐅᖁᓪᓗᒍ ᐊᕐᕌᒎᑉ 
ᓄᙳᐊ ᓄᓇᕗᑦ ᓯᓚᑦᑐᓴᕐᕕᖓᑕ ᓇᓗᓇᐃᖅᓯᓯᒪᔪᑦ ᐊᑑᑎᖃᕋᔭᙱᒋᐊᖓ ᐊᓯᔾᔨᖅᑕᐅᒐᓗᐊᖅᐸᑦ. 
 
ᑕᐃᒪᐃᒻᒪᑦ, ᐅᖃᐅᔾᔭᐅᔪᓐᓇᑐᑦᓴᐅᔪᖓ, ᐃᑲᔪᕐᓂᖃᕋᔭᖅᑐᖅ ᒪᓕᑦᑕᐅᔭᕆᐊᓖᑦ ᓴᖅᑭᑦᓯᓂᐊᕐᓗᓂ 
ᑭᓇᒃᑯᑐᐃᓐᓇᕐᓄᑦ ᑮᓇᐅᔭᑦ ᑐᕌᖓᔪᓄᑦ ᓱᑲᓐᓂᖅᓴᕈᕋᔭᖅᑐᑦᓴᐅᔪᑦ. ᑭᐅᔪᓐᓇᑐᑦᓴᐅᔮᖓ ᒥᓂᔅᑕᐅᑉ ᖃᓄᑭᐊᖅ. 
ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᑦᓯᕙᐅᑕᖅ. ᓇᓗᓇᐃᖅᓯᔾᔪᑎᒃᓴᕋ ᐅᑭᐅᖅᑕᖅᑐᒥ ᓯᓚᑦᑐᓴᕕᖕᒧᑦ 
ᐱᔭᕆᐊᑐᖃᑦᑕᕐᒪᑦ ᐃᓕᓐᓂᐊᕐᓇᐅᑉ ᐊᕐᕌᒍᖓᑕ ᕿᑎᑐᐃᓐᓇᖓᓂ ᐱᓇᓱᐊᕆᐊᒃᓴᖅ, ᐱᓇᓱᐊᕈᑎᒃᓴᑭᑦᑎᓪᓗᒋᑦ. 
ᐊᑲᐅᙱᓪᓕᐅᕈᑎᖃᒻᒪᕆᒐᔭᖅᑐᖅ ᐊᑲᐅᓐᓈᕋᔭᙱᑦᑐᖅ ᐊᕐᕌᒎᑦ ᐃᓱᐊᓂ ᖃᐅᔨᓴᖅᑕᐅᓕᖅᐸᑕ ᐊᒻᒪᓗ 
ᐃᓕᓐᓂᐊᖅᑏᑦ ᓱᓕ ᖃᐅᔨᓴᕈᑎᕐᔪᐊᓂ ᐃᓕᓐᓂᐊᑎᓪᓗᒋᓪᓗ ᓱᓕ ᐊᑕᐅᑦᓯᒃᑰᓕᖅᐸᑎᒃ. 
 
ᐱᐅᓂᖅᐸᐅᓇᔭᖅᑐᖅ ᐋᖅᑭᑦᓯᒪᔪᒥᒃ ᐱᐊᓂᓚᐅᖅᑎᓪᓗᒋᑦ ᐃᓕᓐᓂᐊᖅᑕᒥᓂᒃ ᐊᒻᒪᓗ ᐃᖅᑲᓇᐃᔭᖅᑏᑦ 
ᓵᙵᒍᓐᓇᓂᖅᓴᐅᓇᔭᕐᒪᑕ ᑮᓇᐅᔭᓕᕆᓂᕐᒨᖓᔪᓂᒃ ᔫᓂᒥ. ᑕᒪᓐᓇ, ᓇᓗᓇᐃᖅᓯᔾᔪᑎᒃᓴᑐᐊᕋ ᐅᓪᓗᖏᑕ 
ᐊᔾᔨᒌᙱᓐᓂᕆᖃᑦᑕᖅᑕᖏᓐᓄᑦ ᓯᓚᑦᑐᓴᕐᕕᐅᑉ. ᑕᒪᓐᓇ ᐋᖅᑭᑦᓯᒪᔪᓐᓇᖅᓱᕆᔭᕋᓗᐊᕋ ᑭᓯᐊᓂ, 
ᐱᓕᕆᐊᕆᒋᐊᖃᕋᔭᖅᑕᕗᑦ ᓴᖅᑭᕆᐊᖃᕐᓂᖓᓄᑦ. ᐅᒡᒍᕐᓇᕋᓗᐊᖅᐳᖅ ᑖᓐᓇᓴᐃᓐᓇᐅᔪᓐᓇᕋᔭᙱᒻᒪᑦ ᐅᓪᓗᖓ, 
ᑭᓯᐊᓂ, ᑲᑎᒪᔩᑦ ᐅᓂᒃᑳᓕᐊᒥᓂᕐᒥᒃ ᐱᓂᐊᖅᑐᑦ. ᑭᓯᐊᓂᑦᑕᐅᖅ ᐸᒡᕕᓴᒍᒪᙱᓇᑦᑎᒍ ᓯᓚᑦᑐᓴᕐᕕᒃ 
ᐊᐅᓚᓂᖃᖅᑎᓪᓗᒍ. ᖁᔭᓐᓇᒦᒃ, ᐃᑦᓯᕙᐅᑕᖅ. 

ᐃᑦᓯᕙᐅᖅᑕ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐸᒡᕕᓴᒐᓱᐊᙱᑦᑐᖓ ᓯᓚᑦᑐᓴᕐᕕᖕᒥᒃ ᐊᐅᓚᓂᖏᓐᓄᑦ. ᕿᒥᕐᕈᐊᓪᖢᒍ 
ᓯᓚᑦᑐᓴᕐᕕᐅᑉ ᐊᖏᔪᖅᑳᐅᑎᖏᓐᓃᖔᖅᑐᖅ ᒥᓂᔅᑕᐅᑉ ᓴᖅᑭᖅᑲᐅᔭᖓ. ᐊᒥᓱᓂᒃ ᐃᓱᒫᓗᒋᔭᒃᓴᖃᖅᑎᓪᓗᑎᑦ. 
ᐃᒻᒪᖃ ᐃᓚᖓᑦ, ᐅᖃᐅᓯᕆᓂᐊᕐᒪᖔᒃᑯ ᖃᐅᔨᒪᙱᒃᑲᓗᐊᖅᑐᖓ ᐅᕝᕙᓘᓐᓃᑦ ᑕᖅᑭᕆᓂᐊᖅᑕᑎᓐᓂ ᐅᑎᕈᑦᑕ 
ᐊᒻᒪᓗ ᐃᓕᓐᓂᐊᕐᓂᓕᕆᓂᕐᒧᑦ ᒥᓂᔅᑕ ᐊᐱᕆᔪᒪᓪᓗᒍ ᑮᓇᐅᔭᓕᕆᓂᕐᒧᑦ ᑎᒍᒥᐊᖅᑕᖏᑦ ᓯᓚᑦᑐᓴᕐᕕᐅᑉ 
ᐱᓕᕆᐊᕆᔪᓐᓇᓂᐊᖅᑕᕗᑦ. ᐊᐅᓚᓂᐅᔪᓄᑦ ᐃᖅᑲᓇᐃᔭᖅᑎᓄᑦ ᐱᓕᕆᐊᖑᔭᕆᐊᖃᕐᒪᑦ 
ᐃᓕᓐᓂᐊᑎᑦᓯᔨᓅᙱᑦᑐᖅ. 
 
ᑐᕌᖅᑎᓂᐊᖅᑕᕋ ᒥᓂᔅᑕᒧᑦ ᐱᓕᕆᐊᖃᖅᑐᒧᑦ ᐊᐱᖅᑯᑎᒋᓂᐊᖅᑕᕋ ᐄᑉᐳᓘᒥ. ᑕᐃᒪᐃᓐᓂᐊᓕᖅᑯᖓ. 
ᐅᖃᐅᓯᑐᐃᓐᓇᖅ, ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ. ᐊᑎᓕᐅᖅᓯᒪᔪᖁᑎᒃᑲ ᓄᖑᒻᒪᑕ. ᐱ-5-ᒦᑦᑐᒍᑦ. ᒐᕙᒪᓕᕆᔨᒃᑯᑦ. ᐱᓕᕆᕕᖕᒧᑦ 
ᓇᐃᓈᖅᓯᒪᔪᑦ. ᐊᖏᔪᖅᑲᐅᑏᑦ. ᑲᑎᓪᓗᒋᑦ. ᐊᐅᓚᓂᐅᔪᑦ ᐋᖅᑭᑦᓯᒪᔾᔪᑏᓪᓗ. $1,660,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ. ᐱ-6, ᐲᑐᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑕᕋ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ. ᓇᐃᑦᑐᒥᒃ ᐊᐱᖅᑯᑎᑦᓴᖃᕐᕕᒐ 
B-5. ᑐᑭᓯᐅᒪᔪᖓ ᓯᕗᓪᓕᕐᒥ ᑲᑲᑎᒻᒪᒍᑕᐃᓐᓂ ᒪᓕᒐᓕᐅᕐᕕᒻᒥ ᐊᖏᔪᒥᒃ ᐱᓕᕆᐊᓂᒃ ᕿᒥᕐᕈᓂᖅᑕᓕᒥᓂᖅ 
ᒐᕙᒪᐅᑉ ᐱᓕᕆᕕᓕᒫᖏᓐᓄᑦ. ᑕᐃᒪ ᐃᓱᒪᕗᖓ, ᐊᖏᔪᒥᒃ ᐱᓕᕆᐊᓂᒃ ᕿᒥᕐᕈᓂᖅᑕᖃᒫᖅᑲ ᒐᕙᒪᐅᑉ 
ᐱᓕᕆᕕᓕᒫᖏᓐᓄᑦ ᐊᐃᑉᐸᖓᓂ ᒪᓕᒐᓕᐅᕐᕕᒻᒥ ᑲᑎᒻᒪᒍᑕᐃᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖏᖅᓯᒪᔪᑎᑦ B-5-ᒧᑦ. ᐅᑎᕐᕕᒋᔪᒪᕕᐅᒃ B-5 ᑭᐅᒋᐊᕈᑎᒋᓗᒍ 
ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓂᒃ? ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐅᖃᒃᑲᓐᓂᙳᐊᑕᖅᓯᓐᓇᕈᒃ ᐊᐱᖅᑯᑏᑦ. 
 
ᐲᑕᓴᓐ: ᒪᒥᐊᓇᖅ, ᐃᒃᓯᕙᐅᑖᖅ, ᐃᓵᑦᓯᒪᖅᑳᕐᓂᖅᓴᐅᔪᕆᖅᑲᐅᒐᒪ ᐃᓕᑦᓯᓐᓂᒃ ᓯᕗᒧᐊᒋᐊᓚᐅᙱᓂᑦᓯᓐᓂ, 
ᑭᓯᐊᓂ ᓯᕗᓪᓕᕐᒥ ᒪᓕᒐᓕᐅᖅᑏᑦ ᑲᑎᒻᒪᑎᓪᓗᒋᑦ ᐊᖏᔪᒥᒃ ᐱᓕᕆᐊᓂᒃ ᕿᒥᕐᕈᓂᖅᑕᓕᒥᓂᖅ ᒐᕙᒪᐅᑉ 
ᐱᓕᕆᕕᓕᒫᖏᓐᓄᑦ. ᐃᓱᒪᑐᐃᓐᓇᖅᑐᖓ ᒥᓂᔅᑕᐅᑉ ᐅᖃᐅᑎᔪᓐᓇᕐᒪᖔᑦᑎᒍ ᐸᕐᓈᖃᕐᒪᖔᖅ ᐊᖏᔪᒥᒃ 
ᐱᓕᕆᐊᓂᒃ ᕿᒥᕐᕈᓂᕐᒥᒃ ᒐᕙᒪᐅᑉ ᐱᓕᕆᕕᓕᒫᖏᓐᓄᑦ ᖃᖓᑐᐃᓐᓇᖅ ᐊᐃᑉᐸᖓᓂ ᒪᓕᒐᓕᐅᕐᕕᒻᒥ 
ᑲᑎᒻᒪᒍᑕᐃᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᖁᔭᓕᖃᑦᑕᕋᔭᖅᐳᖓ ᐃᓵᖃᑦᑕᕈᓐᓇᕈᕕᑦ ᑕᐃᑲᓂ ᒪᑉᐱᒐᕐᒦᓐᓂᑎᓐᓂ 
ᐊᐱᕆᒋᐊᙱᓐᓂᓐᓂ, ᑐᑑ, ᐃᓵᑦᑐᖅ, ᑕᐃᒫᑦᓯᐊᖅᑐᕖᙶᓗᒻᒥᒃ ᑖᓐᓇ ᐆᑦᑑᑎᑦᓯᐊᕙᒃ. ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᑲᐃᓐᓇᕇᖅᑕᕋ, ᑕᒪ ᐅᖃᒃᑲᓐᓂᑐᐃᓐᓇᓂᐊᖅᐸᒃᑲ 
ᑭᐅᒍᓯᕆᑲᐃᓐᓇᖅᑕᒃᑲ ᐃᓚᖓᓐᓄᑦ ᒪᓕᒐᓕᐅᖅᑏᑦ, ᑕᐃᓐᓇ ᒪᓕᒐᓕᐅᖅᑎᐅᖃᑎᒐ, ᒥᓂᔅᑕᖓ ᑮᓇᐅᔭᓕᕆᔩᑦ,  

ᑲᑎᒻᒪᒋᐊᖅᓯᒪᒍᑎᖃᕐᒪᑦ ᑮᓇᐅᔭᐃᑦ ᐊᕐᕌᒍᑕᒫᖅᓯᐅᑎᖏᓐᓂᒃ ᑲᑎᒻᒪᖃᑎᒋᑦᓱᒋᑦ ᐃᓘᓐᓇᑎᒃ ᒪᓕᒐᓕᐅᖅᑏᑦ 
ᐋᖅᑭᑦᓱᐃᓂᐊᕐᓗᑕ ᓯᕗᓪᓕᐅᑎᒋᐊᓕᓐᓂᒃ ᑮᓇᐅᔭᓕᕆᓂᕐᓅᖓᔪᓂᒃ. ᑕᐃᒪ ᐃᓱᒪᒋᔭᕋ ᐱᓕᕆᐊᖅ 
ᐱᔭᕇᖅᓯᓂᐊᕆᐊᖓ ᑕᐃᑦᓱᒥᖓᑦᑕᐃᓐᓇᖅ ᐱᔭᕇᕋᓱᐊᖅᑐᒥᒃ. ᕿᒥᕐᕈᒋᐊᖃᕋᑦᑎᒍ ᑮᓇᐅᔭᐃᑦ ᐅᕙᑦᑎᓐᓄᑦ 
ᖃᓄᐃᓕᖓᓕᕐᒪᖔᑕ ᐊᒻᒪᓗ ᐱᓕᕆᐊᕆᒋᐊᓖᑦ ᐋᖅᑭᑦᓱᖅᓯᒪᔭᕗᑦ ᓇᒻᒥᓂᖅ ᐱᔭᕇᕈᒪᓯᒪᔭᕗᑦ ᐊᒻᒪᓗ ᖃᓄᖅ 
ᐱᔭᕇᕈᓐᓇᕋᔭᕐᒪᖔᑦᑎᒍ. 
 
ᑕᐃᒪ ᑕᒪᓐᓇ ᑕᐃᒪᐃᓐᓂᐊᐸᓪᓚᐃᒧᖅ ᐅᐱᕐᖔᖅ ᐅᕝᕙᓗ ᐅᑭᐊᕋᑖᖑᓕᖅᐸᑦ. ᑕᐃᒪ 
ᐃᖅᑲᓇᐃᔭᒃᑲᓐᓂᖅᑐᑦᓴᐅᔮᖅᐳᖓ ᐱᓕᕆᖃᑎᒋᓗᒋᑦ ᒪᓕᒐᓕᐅᖅᑎᐅᖃᑎᓕᒫᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᑐᑑ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ, ᐅᖃᐅᓯᓐᓂ ᒪᑐᐃᖅᓯᒍᑎᓐᓂ, ᐅᖃᓕᒪᐅᑎᖃᔪᔪᖓ ᑲᓇᑕᐅᑉ ᒐᕙᒪᖓᓂᒃ 
ᒪᓕᒐᖏᓐᓂᓪᓗ ᑐᓴᐅᒪᑎᑦᓯᑦᓴᐅᑎᒋᖃᑦᑕᓂᕐᒧᑦ. ᐃᓄᓐᓄᑦ ᑐᓴᖅᑕᐅᑎᑦᓱᓂᒋᑦ, ᖃᑯᑎᒃᑰᖅᑕᖅᑐᓂᒃ, ᑐᔪᕐᒥᒍᑏᑦ 
ᐊᐅᓪᓚᓂᕐᓄᓪᓗ ᐊᑭᓕᖅᑐᒐᐃᑦ ᐊᖓᔪᖅᑳᐅᑎᖏᓐᓄᑦ ᑲᓇᑕᐅᑉ ᒐᕙᒪᖓᓂ ᐃᓄᓐᓂᒃ ᐱᔨᑦᓯᖅᑏᑦ. 
ᐃᓱᒪᑐᐃᓐᓇᖅᑐᖓ ᓯᕗᓕᖅᑎ ᐊᓚᒃᑲᐅᒍᓐᓇᕋᔭᕐᒪᖔᖅ ᑕᐃᒃᑯᓂᖓ ᑐᓴᕈᑎᓂᒃ ᒪᓕᒐᓕᐅᖅᑎᓄᑦ ᐱᔾᔪᑎᒋᓗᒋᑦ 
ᐊᖓᔪᖅᑳᐅᑎᖏᑦ ᒐᕙᒪᖓᑕ ᓄᓇᕗᑦ ᐃᓄᓐᓂᒃ ᐱᔨᑦᓯᖅᑏᑦ ᑐᕌᖓᕕᓖᑦ ᐊᖓᔪᖅᑳᐅᑎᐅᑦᓱᑎᒃ 
ᐃᖅᑲᓇᐃᔭᖅᑎᖏᓐᓄᑦ ᒐᕙᒪᓕᕆᔩᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑑ. ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᔪᒪᓗᐊᖅᑕᕋ ᑕᐃᒪᐃᖁᔨᓂᖓ ᐊᒻᒪᓗ ᖃᓄᖅ 
ᐱᔭᕇᕈᓐᓇᕋᔭᕐᒪᖔᑦᑎᒍ. ᑕᐃᒫᒃ ᕿᒥᕐᕈᔪᓐᓇᕋᔭᕋᒃᑯ ᐊᒻᒪᓗ ᖃᐅᔨᓗᖓ ᓱᔪᓐᓇᕋᔭᕐᒪᖔᑦᑕ ᑕᒪᓐᓇ ᐱᓪᓗᒍ. 
ᐊᑏᑦ ᖃᐃᒐᓪᓚᕝᕕᒋᓛᖅᐸᙵ ᐊᐃᑉᕉᓪᒥ ᐃᒪᐃᖁᔨᒍᑎᓕᐅᓛᕋᒪ ᐊᖏᖅᑕᐅᒍᓐᓇᑐᐃᓐᓇᕆᐊᓕᓐᓂᖅᑲᐃ 
ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑑ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᐃᓐᓇᐅᒧᒍ ᒥᑦᓴᐃᓐᓄᑦ ᑮᓇᐅᔭᑦᓵᑦᑕ ᐊᓚᒃᑲᖅᑕᐅᓲᓂᒃ ᐅᕙᓂ 
ᒪᓕᒐᓕᐅᕐᕕᒻᒥ ᐊᕐᕌᒍᑕᒫᑦ, ᑭᓯᐊᓂ ᑕᐃᒃᑯᐊ ᐊᖓᔪᖅᑳᐅᑏᑦ ᐃᓄᓐᓂᒃ ᐱᔨᑦᓯᖅᑏᑦ ᒐᕙᒪᓕᕆᔩᑦ ᐱᖏᑦ 
ᐊᓚᒃᑲᕈᓐᓇᖏᑦᑐᑦ. 
 
ᖃᐅᔨᒪᔪᖓ ᐋᓐᑎᐅᕆᐅᒥ ᒐᕙᒪᖓᓂ ᑮᓇᐅᔾᔭᑦᓵᓂᒃ ᑕᑯᑦᓴᐅᑎᑦᓯᓲᑦ ᐊᑕᑦᓱᑎᒃ ᐊᑎᖏᑦ ᐊᒻᒪ 
ᓇᓕᖅᑭᓯᒪᓪᓗᐊᖅᓱᒋᑦ ᓈᓴᖅᑕᐅᓯᒪᓂᖏᑦ ᐃᓄᓐᓂᒃ ᐱᔨᑦᓯᖅᑏᑦ ᐊᑭᓕᖅᑐᖅᑐᐅᓯᒪᔪᑦ ᐅᖓᑖᓅᖓᔪᓂᒃ 
$100,000 ᐊᕐᕌᒍᑕᒫᑦ ᑎᑎᕋᖅᑕᐅᖏᓐᓇᓲᖑᑦᓱᑎᓪᓗ ᐊᕐᕌᒍᑕᒫᑦ. 
 
ᐃᓱᒪᑐᐃᓐᓇᖅᑐᖓ ᓯᕗᓕᖅᑎ ᑕᐅᑐᒐᖃᕈᓐᓇᕐᒪᖔᖅ ᑕᐃᒫᑦᓴᐃᓐᓈᕈᓐᓇᓂᕐᒥᒃ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᐅᖃᖅᑐᖅ ᒪᓕᒐᖅᑕᖃᕆᐊᖃᕆᐊᖓ ᑕᐃᒪ 
ᑕᒪᓐᓇ ᒪᑐᐃᖓᕕᒋᕙᕋ. ᐊᑭᕋᖅᑐᙱᑦᑕᕋ. ᖃᐅᔨᒍᒪᔪᖓ ᐊᑦᓱᐊᓗᒃ ᐊᖏᖃᑎᒌᒍᑕᐅᒻᒪᖔᖅ, ᐊᓱᐃᓪᓛᒃ 
ᕿᒥᕐᕈᓯᒐᔭᕋᑦᑕ ᒪᓕᒐᐅᓇᔭᖅᑐᒥᒃ ᒫᓂ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑑ. 

ᑐᑐ: ᖁᔭᓐᓇᒦᒃ, ᐅᖃᖅᑎ. ᖁᔭᒋᔭᕋ ᒥᓂᔅᑕᐅᑉ ᑭᐅᒍᓯᖓ. ᓇᓗᓇᙱᑦᑐᖅ ᐊᖏᖃᑎᒌᒍᑎᒋᒋᐊᖃᕋᔭᖅᑕᕗᑦ 
ᐃᓄᐃᓴᓐᓂᖅᐸᐅᓂᕆᔪᓐᓇᕐᓗᒋᑦ ᐊᖏᖃᑎᒌᑦ ᖁᓕᐅᓗᑎᒃ ᒫᓂ ᑕᐃᒪᐃᑦᑐᒥᒃ ᑕᑯᔪᒪᓇᔭᖅᑐᑦ. 
 
ᑭᖑᓪᓕᕐᒥ ᐊᐱᖅᑯᑎᒐ; ᐃᓱᒪᑐᐃᓐᓇᖅᑐᖓ ᒐᕙᒪᖓ ᓄᓇᕗᑦ ᐃᒻᒥᓂᕿᓗᓂ ᐊᓚᒃᑲᐃᒍᓐᓇᑕᕐᒪᖔᖅ ᖃᑦᓯᓂᒃ 
ᐊᑭᓕᐅᑎᖃᒃᑲᓐᓂᖅᓯᒪᑦᑕᕐᒪᖔᖅ ᐃᖅᑲᓇᐃᔭᑦᓯᐊᕈᒻᒪᓯᐊᒃᑲᓐᓂᕐᓂᒃ ᐊᕐᕌᒍᐊᓄᒃ 2003/04 ᐊᒻᒪᓗ 2004/05 
ᐅᕝᕙᓗ ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ ᑐᓂᓯᒃᑲᓐᓂᕆᐊᖃᕋᔭᖅᑲᑦ ᑎᑎᕋᖅᓯᒪᔪᓂᒃ ᐊᐱᖅᖁᑎᓂᒃ ᑕᒪᓐᓇ 
ᑐᓴᕈᒪᓗᒍ ᐃᓄᓐᓄᓪᓗ ᖃᐅᔨᔭᐅᒃᑲᕐᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᑐᑐ. ᓯᕗᓕᖅᑎ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᑐᓂᓯᔪᓐᓇᖅᑐᒍᑦ ᖃᑦᑎᐅᓂᕐᒪᖔᑕ ᐊᑭᓕᐅᑕᒥᓃᑦ 
ᐃᑲᔫᓯᐊᖑᑎᑕᐅᓪᓗᑎᒃ ᐊᒻᒪ ᓴᖅᑭᕐᓗᒋᑦ. ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑕᖅ. ᖃᐅᔨᒪᔪᖓ ᐊᖓᔪᖅᑳ ᐆᒻᒪᖅᑯᓯᕆᓂᕐᒧᑦ ᐊᒻᒪᓗ ᖃᐅᔨᓴᖅᑎᒻᒪᕆᒃ 
ᓇᓗᓇᐃᕐᓯᔪᒻᒪᑦ ᐃᓚᖏᓐᓂᒃ ᖁᑦᑎᑦᑐᐊᓗᓐᓂᒃ ᐱᓕᕆᓂᕐᒧᑦ ᐃᑲᔫᓯᐊᔅᓴᓂᒃ ᐊᑭᓕᐅᑕᒥᓂᕐᓂᒃ ᐆᒻᒪᖅᑯᓯᕆᓂᕐᒧᑦ 
ᖃᑦᑏᓐᓇᑯᓗᓐᓄᑦ ᓂᕈᐊᖅᑕᐅᓯᒪᔪᓄᑦ ᐱᑐᐃᓐᓇᕈᓐᓇᑎᐊᖅᑐᓄᑦ; ᑕᒫᓂᖃᐃ 15-ᒥ 25 ᐳᓴᓐᒧᑦ 30 
ᐳᓴᓐᒧᓘᓐᓃᑦ.  
 
ᖃᐅᔨᒪᔪᖓ ᐃᓄᓐᓂᒃ ᐱᔨᑦᑎᕋᖅᑎᓂᑦ ᐱᓕᕆᓂᕐᒧᑦ ᐃᑲᔫᓯᐊᖅᑖᖅᑐᖃᓲᖑᒻᒪᑦ ᐊᒻᒪᓗ ᒪᓕᓲᑦ 
ᖃᑦᑏᓐᓇᐅᓂᖅᓴᒻᒪᕆᓐᓂᒃ.  
 
ᐃᓱᒪᑕᓕᕐᒥᒐᒪ ᑭᒃᑯᑐᐃᓐᓇᐃᑦ ᐊᐅᓚᑦᑎᒻᒪᖔᑕ ᐱᓕᕆᕕᓐᓂᒃ; ᖃᐅᔨᓴᖅᑎᓪᓗᒋᑦ ᐱᓕᕆᓂᕐᒧᑦ 
ᐃᑲᔫᓯᐊᖑᕙᑦᑐᓂᒃ, ᐱᓕᕆᕕᒃ ᐊᑐᓗᐊᑳᓪᓚᑕᕐᓂᖅᑲᑦ ᑮᓇᐅᔭᑐᕈᑎᔅᓴᓂᒃ ᐋᖅᑭᓯᒪᔭᖏᓐᓄᑦ, ᑕᒪᓐᓇ 
ᐊᑦᑐᐃᓂᐅᓴᕙ ᐱᓕᕆᓂᕐᒧᑦ ᐃᑲᔫᓯᐊᖅᑖᕈᑎᔅᓴᖏᓐᓂᒃ? ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ ᓯᕗᓕᖅᑎ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐊᑐᓂᑦ ᐊᔾᔨᒌᙱᒻᒪᑕ. ᐱᓕᕆᐊᖑᔪᓂᑦ ᓲᕐᓗ 
ᐋᓐᓂᐊᖃᕐᓇᖏᑦᑐᓕᕆᓂᕐᒥ ᑐᐊᕕᕐᓇᖅᑐᓕᕆᔨᑕᖃᖅᑎᓪᓗᒍ ᐋᓐᓂᐊᖃᕐᓇᖏᑦᑐᓕᕆᓂᕐᒥ 
ᓄᖅᑲᖓᑎᑦᑎᕕᔅᓴᐅᖏᑦᑐᖅ ᐊᑐᓗᐊᖅᑕᐃᓕᑎᑦᑎᓂᕐᒥ ᐃᓚᖏᓐᓂ, ᑐᖁᖁᔨᙱᓇᑦᑕ ᑭᓇᑐᐃᓐᓇᕐᒥᒃ.  
 
ᑕᐃᒪ, ᐃᓚᖏᓐᓪᓂ, ᐃᓱᒪᒋᔭᖃᑦᑎᐊᕆᐊᖃᓲᖑᔪᒍᑦ. ᐄ, ᐋᖅᑮᓲᖅ ᑐᑭᑖᕈᑎᒋᓂᐊᖅᑕᕐᓂᒃ ᖃᐅᔨᓇᓱᐊᖅᑎᓪᓗᖓ 
ᐃᑲᔫᓯᐊᖅᑖᔅᓴᓂᒃ. ᑕᕝᕙᓴᐃᓐᓇᕐᓗ, ᑭᓇᑐᐃᓐᓇᕐᒥᒃ ᐊᑦᑕᓇᖅᑐᒦᑎᑦᑎᓕᕈᒪᒐᔭᙱᓐᓇᒪ. ᑕᐃᒫᒃ 
ᖃᐅᔨᒪᒋᐊᖏᓐᓇᖃᑦᑕᙳᓱᑦᑐᖓ ᑕᒪᓐᓇ ᐊᖏᔪᒥᒃ ᐃᑲᔫᓯᐊᔅᓴᓂᒃ ᕿᒥᕐᕈᖃᑦᑕᓂᕐᒥᒃ, ᑭᓯᐊᓂ ᑖᓐᓇ 
ᐱᔾᔪᑎᓪᓗᐊᑕᐅᙱᒻᒪᑦ. ᐊᑐᓂᑦ ᐊᑐᕇᕋᐃᒻᒪᑕ ᐅᖃᕈᓐᓇᖅᑐᑦ ᐱᓕᕆᕕ ᓇᓪᓕᐊ ᐅᖃᐅᓯᖃᕆᐊᖃᕋᔭᕐᓂᖏᓐᓂᒃ 
ᑮᓇᐅᔭᑐᕈᑎᔅᓴᓕᐊᖑᓯᒪᔪᒥᒃ ᓇᓪᓕᐊᓐᓄᑐᐃᓐᓇᖅ ᐊᕐᕌᒍᒧᑦ ᐊᑐᖅᑐᒧᑦ. ᐊᑐᓂᑦ ᐱᔾᔪᑕᐅᔪᑦ ᐊᔾᔨᒌᖃᑦᑕᖏᒻᒪᑕ. 
ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ: ᑐᑐ.  
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑖᓐᓇ ᐊᐱᖅᑯᑦ ᖃᐅᔨᒋᐊᕈᑎᐅᓗᐊᖅᑐᖅ ᐊᐱᖅᑯᑎᐅᖅᑲᐅᔪᒥᒃ ᑲᑎᒪᑎᓪᓗᑕ 
ᐊᖓᔪᖅᑳᕐᒧᑦ, ᐊᒻᒪᓗ ᐱᔾᔪᑎᖃᖅᑐᓂ ᐊᑐᐃᓐᓇᐅᑎᑦᑎᓂᕐᒥᒃ ᒪᓕᒐᓕᐅᖅᑎᓄᑦ ᐊᖓᔪᖅᑳᐅᑏᑦ  

ᐊᐅᓪᓚᖃᑦᑕᕐᓂᖏᓐᓄᑦ ᐊᒻᒪᓗ ᐊᓯᖏᓐᓂᒃ ᑐᑭᓯᒋᐊᕈᑎᔅᓴᓂᒃ ᓴᖅᑭᖅᑕᐅᓯᒪᔪᓂᒃ ᑕᕝᕙᓂ ᒪᓕᒐᓕᐅᕐᕕᒻᒥ. 
ᐊᖓᔪᖅᑳ ᑲᑦᑐᖓᐃᕈᑎᖃᕐᓯᒪᒻᒪᑦ ᓴᖅᑭᑎᑦᑎᓂᐊᕐᓂᕋᖅᑐᓂ ᑐᑭᓯᒋᐊᕈᑎᔅᓴᓂᒃ ᒪᓕᒐᓕᐅᕐᕕᒻᒧᑦ.  
 
ᐃᓱᒪᑐᐃᓐᓇᖅᑐᖓ ᑕᒪᓐᓇ ᐃᓱᒪᒋᒋᐊᕋᔭᕐᒪᖔᒍ ᓇᒻᒥᓂᖅ ᐱᔪᒪᓂᕐᒥᒍᑦ ᐊᕐᕌᒍᑕᒫᑦ ᒪᕐᕈᐊᑎᕐᓗᓂᓘᓐᓃᑦ 
ᐊᕐᕌᒍᑕᒫᑦ, ᐊᐱᖅᓱᐃᓐᓇᖃᑦᑕᕆᐊᖃᕐᓂᐊᙱᓇᑦᑕ ᑐᑭᓯᒋᐊᕈᑎᔅᓴᓂᒃ ᑕᖅᑲᐅᖓ ᓴᖅᑭᑎᑦᑎᓇᓱᐊᕐᓗᑕ, ᑖᓐᓇ 
ᓇᒻᒥᓂᖅ ᐱᔪᒪᓂᒃᑯᑦ ᓴᖅᑭᖅᑕᐅᒐᔭᕐᖓᑦ. ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᓴᖅᑭᖃᑦᑕᕈᓐᓇᕋᔭᖅᐸᓪᓚᐃᔭᕋ ᐊᕐᕌᒍᑕᒫᑦ. 
ᒪᕐᕈᐊᖅᑎᖃᑦᑕᕆᐊᖃᕐᓗᓂ ᐊᕐᕌᒍᑕᒫᑦ ᐃᓚᖃᒃᑲᓐᓂᕆᐊᖃᕋᔭᕐᖓᑦ. ᑕᐃᒪ ᐊᕐᕌᒍᑕᒫᑦ ᑲᒪᒋᔭᕐᓂᓂᖅᓴᐅᒐᔭᖅᑐᖅ 
ᒪᕐᕈᐊᖅᑎᕆᐊᖃᕐᓂᐅᑉ ᓴᓂᐊᓂ. ᐊᑐᐃᓐᓇᐅᑎᑦᑎᖃᑦᑕᕈᒪᒐᔭᖅᑐ ᐊᕐᕌᒍᑕᒫᑦ. ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ.  
 
ᐲᑕᓴᓐ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᐱᖅᑯᑎᒐ ᐱᔾᔪᑎᓕᒃ ᒪᑉᐱᒐᖅ B-9-ᒥᑦ ᐱᓕᕆᓂᕐᒧᑦ ᐸᕐᓇᐅᒻᒥᑦ 
ᐱᓕᕆᕕᒻᒧᑦ. ᐊᐱᖅᑯᑎᒃᓴᖃᕋᒪ ᐅᕙᓂ ᐱᓂᐊᕐᓂᖅᑕᖃᕐᒪᖔᑦ ᑕᐃᔭᐅᓪᓗᓂ ᐊᖓᔪᖅᑳᑉ ᑲᑎᒪᔨᕋᓛᖏᑦ 
ᑐᑭᒧᐊᑦᑎᑦᑎᒐᔭᕐᓂᖏᓐᓂᒃ ᐱᓕᕆᕕᐅᑉ ᓄᓇᓕᕆᓂᕐᒧᑦ ᐱᔾᔪᑎᒋᕙᑦᑕᖏᓐᓂᒃ ᓴᖅᑭᖅᓯᒪᔪᓂᒃ ᐱᔾᔪᑎᒋᓪᓗᒍ 
ᒪᑭᒪᓇᓱᐊᕐᓂᕐᒧᑦ ᑐᔅᓯᕋᐅᑏᑦ.  
 
ᐃᓱᒪᒐᒪ ᐊᖓᔪᖅᑳ ᓇᓗᓇᐃᕐᓯᒋᐊᒃᑲᓐᓂᕈᓐᓇᕐᒪᖔᖅ ᑲᑎᒪᔨᕋᓛᑦ ᖃᓄᐃᓕᐅᖃᑦᑕᕐᒪᖔᑕ 
ᐃᑲᔪᕆᐊᖃᖅᑎᓪᓗᒋᑦ ᓴᖅᑭᖅᑐᓂᒃ ᓄᓇᓕᓐᓂᕐᒥᒃ ᕿᑎᕐᒥᐅᓂᑦ. ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᓯᕗᓕᖅᑎ.  
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᒪᒥᐊᓇᖅ. ᓇᖢᓇᐃᕐᓯᔪᓐᓇᖅᑭᑦ ᓇᓪᓕᐊᓐᓂ ᒪᑉᐱᒐᕐᒦᒻᒪᖔᕐᐱᑦ? 
ᑕᑯᕋᑖᕋᑦᑕ B-9-ᒥᑦ ᑕᕝᕙᓃᑦᑐᕐᔫᔮᙱᒻᒪᑦ. 
 
ᐃᔅᓯᕙᐅᑕᖅ: ᐲᑕᓴᓐ, ᑐᑭᓯᑎᑲᐃᓐᓇᕈᒃ ᐊᖓᔪᖅᑳ ᓇᓪᓕᐊᓃᒻᒪᖔᖅᐱᑦ. ᖁᔭᓐᓇᒦᒃ.  
 
ᐲᑕᓴᓐ: ᐱᓯᒪᔪᖓ B-9, ᐊᐃᑉᐸᖓ ᑕᖅᓴᐅᑉ ᖁᓛᓃᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᓂᕕᐅᒃ, ᓯᕗᓕᖅᑏ? 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᒐᕙᒪᐅᓪᓗᑕ ᐊᑦᔨᒌᑎᑦᑎᒋᐊᖃᕋᑦᑕ ᑭᒃᑯᓕᒫᓂᒃ ᐊᒻᒪᓗ ᐃᑲᔪᖅᑐᐃᔪᒪᓪᓗᑕ 
ᐅᔭᕋᕐᓂᐊᕐᓂᕐᒥᒃ. ᐊᑦᔨᒌᒥᑦᑕᐅᖅ ᐃᑉᐱᒋᔪᒪᓪᓗᒋᑦ ᐊᒻᒪᓗ ᓱᒃᑲᐃᓕᑎᕈᒪᓇᖏᑦ. ᑕᐃᒪᓐᓇ ᑖᒃᑯᐊ ᑲᑎᒪᔨᕋᓛᑦ 
ᓴᖅᑭᑕᐅᓚᐅᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒻᒪᖃ ᐊᖓᔪᖅᑳ ᓇᓗᓇᐃᖅᓯᒍᓐᓇᖅᑐᖅ ᑭᒃᑯᑦ ᐃᒃᓯᕙᖃᑕᐅᒻᒪᖔᑕ 
ᑐᒡᓕᐊᑕ ᐊᖓᔪᖅᑳ ᑲᑎᒪᔨᕋᓛᕆᔭᖏᓐᓂ ᐊᒻᒪᓗ ᑭᓇ ᐃᒃᓯᕙᐅᑕᕆᔭᐅᒻᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᑕᖃᑦᑐᖅ ᑐᒡᓕᐊᓂᒃ ᐊᖓᔪᖅᑳᑉ 
ᐊᕙᑎᓕᕆᔨᒃᑯᓐᓂᑦ, ᐱᕙᓪᓕᐊᔪᓕᕆᔨᒃᑯᑦ, ᐊᒻᒪᓗ ᐃᖅᑲᑦᐃᕕᓕᕆᔨᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐊᖓᔪᖅᑳ ᑭᐅᒐᕕᑦ ᐊᒻᒪᓗ ᐊᖓᔪᖅᑳ ᓇᓗᓇᐃᖅᓯᒍᓐᓇᖅᑲ ᐅᕙᓐᓄᑦ ᖃᓄᖅ 
ᐱᓕᕆᖃᑎᒌᖃᑦᑕᕐᒪᖔᑕ ᐱᓕᕆᐊᒃᓴᒥᑎᒍᑦ ᐃᓱᒪᓕᐅᕈᑎᖃᕋᓱᐊᖅᑎᓪᓗᒋᑦ. ᑭᓇᓕ ᓯᕗᓕᖅᑎᒋᔭᐅᕙᑉᐸ 
ᐋᖅᑭᒃᓱᐃᓪᓗᓂ ᐊᒻᒪᓗ ᓄᓇᐅᑉ ᐊᐅᓚᑕᐅᓂᖓᓄᑦ ᐊᒻᒪᓗ ᐅᖃᐅᔾᔨᓕᖅᑐᑎᒃ ᐊᖓᔪᖅᑳᓂ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᑐᐃᓐᓇᖅᑐᖅ ᐱᓕᕆᖃᑦᑕᖅᑐᒍᑦ ᖃᖓᑐᐃᓐᓇᒃᑯᑦ 
ᑐᒃᓯᕋᐅᑎᒥᒃ ᖃᐃᑦᑎᔪᖃᕋᐃᒻᒪᑦ ᒐᕙᒪᒃᑯᓐᓄᑦ ᐱᓕᕆᐊᕐᕆᓂᐊᖅᑕᑎᓐᓂᑦ. ᖃᐅᔨᒪᒍᒪᑦᑎᐊᕐᕋᑦᑕ ᐱᓕᕆᐊᖑᔪᖅ 
ᑕᐃᒪᓕ ᒪᓕᑐᐃᓐᓇᖅᐳᖅ ᖃᓄᐃᓕᖓᓂᖓᓄᑦ. ᐱᓕᕆᖃᑎᒌᑦᑎᐊᓂᒃᑯᑦ ᐊᑐᖃᑦᑕᕈᒪᒐᑦᑕ ᑕᐃᒪᓐᓇ 
ᐋᖅᑭᓱᖅᓯᒪᕗᒍᑦ. ᑲᒪᓯᒪᖏᑦᑐᖓ ᐱᓕᕆᕕᐊ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ ᐃᓚᒋᓪᓗᓂᐅᒃᑕᐅᖅ 
ᑲᑎᒪᔨᕋᓛᑦ. 
 
ᑕᐃᒪᓕ, ᐊᑐᓂᒃ ᖃᓄᐃᓕᖓᓂᐅᔪᑦ ᐊᑦᒌᖃᑦᑕᖏᒻᒪᑕ ᑭᓯᐊᓂᓗ ᐸᕝᕕᓴᕈᒪᒻᒥᓇᑕ ᐱᕙᓪᓕᐊᓂᐅᔪᓂᒃ 
ᐱᓕᕆᐊᖑᓂᐊᖅᑐᓂᒃ ᑕᐃᒪᓐᓇ ᐋᖅᑮᓚᐅᖅᑐᒍᑦ ᑖᔅᓱᒥᖓ ᑲᑎᒪᔨᕋᓛᓂᒃ ᐊᑐᕋᓱᐊᕐᓂᐊᕐᓗᒋᑦ ᐱᔭᕐᓂᖏᑦᑐᒃᑯᑦ 
ᐱᓕᕆᐊᕐᕆᔭᕗᑦ ᒐᕙᒪᐅᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐊᖓᔪᖅᑳ ᑭᐅᔾᔪᑎᓐᓄᑦ. ᐊᑲᐅᖏᓕᐅᕈᑎᖃᓚᐅᖅᑐᒍᑦ 
ᐊᐅᔭᐅᓚᐅᖅᑐᖅ ᑖᓐᓇ ᐊᖓᔪᖅᑳ ᖃᐅᔨᒪᑦᑎᐊᖅᑐᖅ ᑖᒃᑯᐊ ᒪᕐᕉᒃ ᐱᓕᕆᕕᐅᔫᒃ ᑐᓴᕋᓱᓐᓂᕆᓚᐅᖅᑕᖏᒃ, 
ᐃᖃᓗᒃᑑᑎᐊᕐᒥ ᐃᓄᓐᓂᒃ ᑐᓴᕋᓱᓐᓂᐅᓚᐅᖅᑐᖅ ᓄᓇᕗᒻᒥ ᐊᒃᑐᐃᓂᕐᒧᑦ ᕿᒥᕐᕈᔩᑦ ᑲᑎᒪᔨᖏᑦ ᑖᒃᑯᐊᓗ 
Miramar ᐊᒻᒪᓗ ᐊᑲᐅᖏᓕᐅᕈᑎᖃᑦᑎᑦᑎᒻᒪᕆᓚᐅᖅᑐᖅ ᓄᓇᓕᓐᓂ ᐃᓄᖏᓐᓄᑦ ᖃᐅᔨᒪᓇᑎᒃ ᑭᓇᒧᑦ 
ᑎᒍᒥᐊᖅᑕᐅᒻᒪᖔᖅ. 
 
ᓱᓕᒍᒪ ᐊᖓᔪᖅᑳ ᐅᖃᑦᑐᖅ ᐱᕙᓪᓕᐊᔪᓕᕆᔨᒃᑯᑦ ᐅᕝᕙᓘᓐᓃᑦ ᐱᓕᕆᕕᐊ ᐊᕙᑎᓕᕆᔨᒃᑯᑦ 
ᓯᕗᓕᖅᑎᒋᔭᐅᒋᐊᓖᑦ ᑭᒡᒐᖅᑐᐃᓗᑎᒃ ᒐᕙᒪᒃᑯᓐᓂᑦ. ᑐᓴᕆᐊᖃᑦᑕᖅᓯᒪᒐᒪ ᑖᒃᑯᓇᙵᑦ Miramar 
ᐅᔭᕋᕐᓂᐊᖅᕕᒻᒥᒃ ᐊᒻᒪᓗ ᐅᖃᖅᓯᒪᓪᓗᑎᒃ ᒫᓐᓇᕋᑖᖅ ᑲᔪᓯᑦᑎᐊᕐᓂᕋᖅᑐᑎᒃ. ᑐᒃᓯᕋᕈᑎᖃᕐᓂᐊᖅᑐᑎᓪᓗ 
ᐃᓚᖓᓂᒃ ᑕᓪᓕᒪᖓᑕ ᑭᒃᑯᑐᐃᓐᓇᕐᓂᒃ ᑐᓴᕋᓱᐊᕐᓂᕐᒥᒃ ᓄᓇᕗᒻᒥ ᐊᒃᑐᐃᓂᕐᒧᑦ ᕿᒥᕐᕈᔩᑦ ᑲᑎᒪᔨᖏᓪᓗ. 
 
ᐊᑲᐅᖏᓕᐅᕈᑎᒋᓚᐅᖅᑕᓄᑦ ᐊᕐᕌᓂ ᐱᐊᓂᒃᑕᐅᓯᒪᓕᖅᑐᑦ ᑭᒃᑯᑐᐃᓐᓇᕐᓂᒃ ᑐᓴᕆᐊᕈᑦᑕ ᑐᑭᓯᓇᑦᑎᐊᕐᓂᐊᕐᕋᑦᑕ 
ᓇᓪᓕᐊᒃ ᒐᕙᒪᒃᑯᑦ ᐱᓕᕆᕕᐊ ᐱᓕᕆᓪᓗᐊᑕᕐᒪᖔᖅ ᐊᒻᒪᓗ ᓇᓕᐊᒃ ᐃᑲᔪᖅᑐᕆᐊᖃᒻᒪᖔᑦᑎᒍ ᐃᑲᔪᖅᑎᓪᓗᒋᑦ 
ᐅᔭᕋᕐᓂᐊᕐᓂᖅᑎᓂᒃ. 
 
ᓱᓕᒍᒪ ᑕᒪᔾᔭ ᐱᑦᔪᑎᖓ ᑖᒃᑯᐊ ᐱᓕᕆᕕᒃᐊ ᐃᑯᐱᕝᕕᓕᕆᔨᒃᑯᑦ ᐊᕕᒃᑕᐅᓚᐅᖅᑐᖅ ᐊᕐᕌᓂ ᑖᒃᑯᐊ 
ᐊᕙᑎᓕᕆᔨᒃᑯᑦ ᑎᒍᓯᓂᐊᕐᒪᑖ ᐊᕙᑎᓕᕆᓂᕐᒥᒃ, ᓴᐳᔾᔨᓗᑎᒃ ᐊᕙᑎᓕᕆᓂᕐᒥᒃ, ᐊᒻᒪᓗ ᐱᓕᕆᕕᐊ 
ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᑦ ᐃᑲᔪᖅᑐᐃᓗᑎᒃ ᐊᒻᒪᓗ ᐃᑲᔪᕐᓗᑎᒃ ᐅᔭᕋᕐᓂᐊᕐᓂᕐᒧᑦ 
ᑲᑉᐸᓂᐅᔪᓂᒃ ᐊᒻᒪᓗ ᐱᑕᖃᓕᕐᓗᓂ ᓇᓗᓇᖏᑎᐊᖅᑐᒥᒃ. 

ᓂᕆᐅᑉᐳᖓ ᑖᒃᑯᐊ ᑲᑎᒪᔨᕋᓛᑦ ᐅᓂᒃᑳᕈᓐᓇᓂᐊᖅᑐᑦ ᑖᒃᑯᓄᖓ ᒪᕐᕉᓐᓄᑦ ᐊᖓᔪᖅᑳᓐᓄᑦ ᐊᒻᒪᓗ 
ᐃᑲᔪᖅᑐᐃᓗᑎᒃ ᕿᑎᕐᒥᐅᓂᒃ, ᐊᒻᒪᓗ ᐊᓯᖏᓐᓂᒃ ᐊᕕᑦᑐᖅᓯᒪᔪᓂᒃ ᓯᕗᒧᐊᑉᐸᓪᓕᐊᑎᓪᓗᑕ. ᖁᔭᓐᓇᒦᒃ, 
ᐃᒃᓯᕙᐅᑕᖅ. ᐅᖃᐅᓯᑐᐃᓐᓇᐅᓂᖅᓴᐃᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐅᕙᓃᒃᑲᑦᑕ B-6. ᐊᐅᓚᑦᑎᔩᑦ ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᑦ. 
ᐱᓕᕆᕕᓐᓄᑦ ᓇᐃᓕᒋᐊᖅᓯᒪᔪᑦ. ᑐᓴᐅᒪᖃᑦᑕᐅᑎᓂᕐᒧᑦ ᐊᒻᒪᓗ ᐊᑐᐊᒐᖅ ᐊᒻᒪᓗ ᐸᕐᓇᑎᕆᓂᕐᒧᑦ 
ᖃᐅᔨᓴᕐᓂᕐᒧᓪᓗ. ᑲᑎᓯᒪᔪᑦ ᐊᐅᓚᑦᔪᑎᓄᒃ ᐊᒻᒪᓗ ᒪᑭᒪᐅᑎᓄᑦ. $2,258,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᓂᐊᕐᕋᒪ ᐅᕗᖓ ᐊᑐᐊᒐᖅ ᐊᒻᒪᓗ ᐸᕐᓇᑎᕆᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ, 
ᐱᖃᓯᐅᑎᔫᔮᕐᒪᑦ ᑭᖑᓪᓕᐅᓂᐊᖅᑐᒧᑦ ᓈᓴᐅᑎᑎᒍᑦᑕᐅᖅ. ᐱᓕᕆᑐᐃᓐᓇᖓ ᐱᓕᕆᕕᒃᑯᑦ ᐱᓕᕆᔭᕆᐊᖃᑦᑐᑦ 
ᖃᐅᔨᓴᕐᓂᕐᒥᑦ ᑭᒡᒐᖅᑐᐃᓗᑎᒃ ᒐᕙᒪᒃᑯᓐᓂᑦ. ᐃᓄᐃᑦ ᐃᖅᑲᓇᐃᔮᖃᕆᐊᖃᕐᓂᖓᓄᑦ ᐸᕐᓇᐅᑎᒧᑦ ᐅᓂᒃᑳᖅ, 
ᒫᓐᓇᕐᓂᓴᐅᓂᖅᐹᖅ ᓇᓗᓇᐃᖅᓯᓯᒪᔪᖅ ᐊᖏᔪᖅᑲᐅᑏᑦ ᐃᖃᓗᓐᓂ ᐊᒻᒪᓗ ᐋᑐᕚᒥ ᐊᓪᓚᕝᕖᓐᓂ, ᑭᓯᐊᓂᓕ 
ᓈᓴᐅᑎᑕᖃᙱᑦᑐᖅ ᐸᓐᓂᖅᑑᑉ ᐊᓪᓚᕝᕕᖓᓄᑦ. 
 
ᐃᓱᒫᓗᑐᐃᓐᓇᖅᑐᖓ ᖃᑦᓯᓂᒃ ᐃᖅᑲᓇᐃᔭᖅᑎᖃᕐᒪᖔᑦ, ᑕᐃᒃᑯᓇᙶᖓᔪᓂᒃ, ᒫᓐᓇ ᐃᓐᓄᑦᓯᒪᔪᓂᒃ. ᖁᔭᓐᓇᒦᒃ, 
ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᑦᓯᕙᐅᑕᖅ. ᑐᑭᓯᐅᒪᔭᒃᑯᓪᓕ ᖃᐅᔨᓴᕐᓂᕐᒧᑦ, ᐊᑕᐅᓯᕐᒥᒃ ᒫᓐᓇᒧᑦ ᐱᑕᓕᒃ 
ᐊᒻᒪᓗ ᑐᑭᒧᐊᒃᑎᑦᓯᔨᒧᑦ ᒫᓐᓇ ᒪᓂᒪᑎᑦᓯᔪᒍᑦ ᐃᖅᑲᓇᐃᔮᒃᓴᒥᒃ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕᖅ. ᑕᐃᒃᑯᐊ ᐃᓚᖓ ᓄᓇᖃᖅᑑᖅ ᑕᐃᑲᓂ ᐊᑯᓂᐅᔪᒧᑦ ᐃᖅᑲᓇᐃᔭᕈᒫᕐᓂᐊᖅᑐᖅ, 
ᐅᕝᕙᓘᓐᓃᑦ ᑎᑭᑎᑦᓯᓯᒪᕙᑦ ᐊᓯᐊᓃᙶᖅᑐᒥᒃ. ᖃᑦᓯ ᐃᓐᓄᑦᓯᒪᙱᓚᑦ? ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᑦᓯᕙᐅᖅᑕ. ᐃᖅᑲᓇᐃᔮᒃᓴᖅᑕᓕᒃ ᖃᐅᔨᓴᖅᑎᓄᑦ ᐊᒻᒪᓗ ᐊᑕᐅᓯᖅ 
ᐃᓐᓄᑦᓯᒪᓕᖅᑐᖅ ᐃᓄᓪᓚᑖᒥᒃ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᖅᑕ. ᑕᒪᓐᓇ ᑐᓴᕈᒥᓇᖅᑐᖅ. ᐱᓕᕆᕝᕕᐅᔪᖅ ᓂᕆᐅᒃᑯᑎᕙᕋ ᐃᓐᓃᓯᒪᓂᐊᕐᓂᖓᓂᒃ 
ᐃᓄᓪᓚᑦᑖᓂᒃ ᐃᖅᑲᓇᐃᔮᒃᓴᓄᑦ ᑕᐃᑲᓂᐅᒥᐅᓂᒃ. 
 
ᐊᓯᐊ ᐅᖃᐅᓯᕆᔪᒪᔭᕋ ᖃᐅᔨᒪᓪᓗᒍᓗ ᓯᕗᓕᖅᑎ ᐅᔾᔨᕈᓱᑦᓯᒪᔭᕆᐊᖓ ᐅᖃᐅᓯᕆᖃᑦᑕᖅᓯᒪᔭᕐᓂᒃ 
ᐅᑭᐅᕋᓴᒐᓛᖑᓕᖅᑐᓂᒃ, ᐊᒻᒪᓗ ᐱᖕᒪᕆᐅᓂᖓᓄᑦ ᐊᑐᕐᓂᖃᕐᓂᖓᓄᓪᓗ ᐊᔭᐅᖅᑐᐃᖏᓐᓇᖃᑦᑕᓂᐊᖅᐳᖓ  

ᒐᕙᒪᒃᑯᓐᓄᑦ ᐊᒻᒪᓗ ᑕᕝᕗᖓ ᒪᓕᒐᓕᐅᕐᕕᖕᒧᑦ, ᑐᓴᖅᑕᐅᔭᕆᐊᖃᒻᒪᕆᑦᑐᓂᒃ ᖃᐅᔨᓴᕐᓂᕐᒧᑦ 
ᖃᓄᐃᓕᐅᕐᓂᑎᓐᓂᒃ ᐊᐅᓚᓂᐅᔪᓂᒃ ᖃᐅᔨᓴᕐᓂᕐᒥᒃ. 
 
ᓇᓕᐊᓐᓂᓪᓗ ᒐᕙᒪᒃᑯᑦ ᐱᓇᓱᐊᒐᖏᓐᓂᒃ ᒐᕙᒪᒃᑯᑦ ᓯᕗᓪᓕᐸᐅᔾᔨᔪᒪᕙᑦ ᓯᕗᓪᓕᖅᐹᒥ ᑕᑯᔪᒪᓇᔭᖅᑕᒥᓂᒃ 
ᐊᐅᓚᓂᐅᔪᓂᒃ ᖃᐅᔨᓴᕐᓂᕐᒥᒃ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓴᒦᒃ, ᑐᑐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐅᓪᓗᒥᒧᑦ ᑐᑦᓯᕋᐅᑎᒃᑯᑦ ᐱᓕᕆᐊᕆᖃᑦᑕᖅᓯᒪᔭᕗᑦ 
ᐱᓕᕆᕝᕖᑦ ᓇᓕᐊᓐᓂᑐᐃᓐᓇᖅ. ᐃᖅᑲᓇᐃᔭᖅᑎᑖᖅᓯᒪᓕᕈᑦᑕ, ᐋᖅᑭᑦᓯᒪᑦᓯᐊᓂᖅᓴᐅᓕᕋᔭᖅᑐᒍᑦ ᓇᓗᓇᙱᑦᑐᖅ 
ᖃᐅᔨᓴᖃᑦᑕᓂᕐᒧᑦ ᐃᓕᓐᓂᐊᕋᒃᓴᑲᓐᓂᕐᓂᒃ ᐱᓯᒪᔭᑦᑕ ᖄᖓᒍᑦ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. ᐱᐊᓂᒃᐲᑦ? ᖁᔭᓐᓇᒦᒃ, ᑐᑐ. 
 
ᐱᓇᓱᐊᕐᕕᐅᔪᒥᒃ ᓇᐃᓈᖅᓯᒪᔪᖅ. ᑐᓴᐅᒪᖃᑦᑕᐅᑎᓕᕆᓂᕐᒧᑦ. ᐊᑐᐊᒐᑦ, ᐸᕐᓇᐅᑏᑦ ᐊᒻᒪᓗ ᖃᐅᔨᓴᕐᓂᖅ. 
ᑲᑎᓪᓗᒋᑦ. ᐊᐅᓚᓂᐅᔪᑦ ᐊᒻᒪᓗ ᐋᖅᑭᑦᓯᒪᐅᑎᒃᓴᑦ. $2,258,000. ᐊᖏᖅᑕᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱ-7-ᒧᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᐊᐱᖅᑯᑎᒃᓴᖃᖅᑐᖓ ᐊᐃᑉᐹᖔᖓᓂ ᒪᑉᐱᒐᐅᑉ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒐᕙᒪᓕᕆᔨᒃᑯᑦ. ᐱᓇᓱᒡᕕᐅᔪᒧᑦ ᓇᐃᓈᖅᓯᒪᔪᖅ. ᑭᒡᓕᓯᓂᐊᕐᓂᕐᒧᑦ. ᑲᑎᒪᓪᓗᒋ. 
ᐊᐅᓚᓂᐅᒧᑦ ᐊᒻᒪᓗ ᐋᖅᑭᑦᓯᒪᐅᑎᒃᓴᑦ $453,000. ᐊᖏᖅᑕᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱ-8-ᒧᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᓯᕗᓕᖅᑎ ᑲᑎᒪᖃᑎᖃᖅᐸᓪᓚᐃᓚᐅᕐᒪᑦ ᐃᓄᓕᕆᔨᑐᖃᒃᑯᑦ 
ᒥᓂᔅᑕᖓᓂᒃ ᐅᖃᐅᓯᖃᖅᓱᑎᒃ ᐊᔾᔨᒌᙱᑦᑐᓂᒃ ᐃᓱᒫᓘᑕᐅᔪᓂᒃ ᐊᒻᒪᓗ ᖃᐅᔨᒪᕙᓪᓚᐃᔪᒍᑦ $600,000-ᓃᑦᑐᑦ 
ᑖᒃᑯᓇᓂ ᓈᓴᐅᖅᓯᖅᑐᖅᑕᐅᓯᒪᔪᓂ ᓇᓗᓇᐃᖅᓯᒪᔭᖏᓐᓂᒃ. 
 
ᓯᕗᓕᖅᑎ ᐅᖃᖃᑎᖃᕈᓐᓇᖅᓯᓚᐅᖅᓱᕆᙱᓇᒃᑯ ᐃᓄᖕᓄᑦ ᐅᖃᐅᓯᕆᖅᑲᐅᔭᖏᑕ ᒥᑦᓵᓄᑦ ᓄᓇᕗᒻᒥᐅᓂᒃ 
ᑭᒡᒐᖅᑐᐃᓪᓗᓂ. ᓯᕗᓕᖅᑏ ᓇᓗᓇᐃᖅᓯᐊᕐᔪᒍᓐᓇᖅᑲ ᐃᓱᒪᒋᔭᖏᓐᓂᒃ ᐋᓐᑎ ᔅᑳᑦ, ᐊᒻᒪᓗ ᓱᓇᒥᒃ ᐱᔾᔪᑎᖃᕐᖢᓂ 
ᑕᒪᐅᙵᓂᕐᒪᖔᖅ ᓇᕗᒻᒧᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᒥᓂᔅᑕ ᑎᓕᔭᐅᖃᑦᑕᕐᒪᑦ ᑲᓇᑕᐅᑉ 
ᐊᖏᔪᖅᑳᕐᔪᐊᖓᓄᑦ ᓇᓗᓇᐃᖅᓯᖁᔭᐅᓪᓗᓂ ᓄᓇᕗᑦ ᐱᔭᕆᐊᓕᖏᓐᓂᒃ ᐊᒻᒪᓗ ᖃᓄᐃᓕᐅᕈᓐᓇᕐᒪᖔᑦᑕ  

ᒐᕙᒪᐅᓗᑕ ᐱᓕᕆᖃᑎᒌᓪᓗᑕ. ᐅᕝᕙᐅᒻᒪᑕ ᓄᓇᕗᑦ, ᔫᑳᓐ, ᐊᒻᒪᓗ ᓄᓇᑦᓯᐊᖅ. 
ᑲᑎᖃᑎᒌᒍᓐᓇᖃᑦᑕᕐᓯᒪᒐᓗᐊᕋᑦᑕ ᐅᖃᐅᓯᖃᕐᓗᑕ ᐱᔭᕆᐊᓕᖏᓐᓂᒃ ᓄᓇᕗᒻᒥᐅᑦ; ᑕᒪᓐᓇ ᐱᔾᔪᑎᒋᓪᓗᒍ 
ᑕᒪᐅᙵᕐᓯᒪᔪᒍᑦ. ᐃᖃᓗᑦᑑᑦᑎᐊᕐᒨᔪᒻᒥᔪᖅ ᔨᐊᓗᓇᐃᒧᓪᓗ.  
 
ᑲᑎᖃᑎᒌᑲᐃᓐᓇᖃᑦᑕᔪᔪᒍᑦ ᕿᓚᒥᕈᓗᒃ. ᑲᑎᖃᑎᒋᑲᐃᓐᓇᔪᔭᕋ ᖃᐅᔨᑎᓐᓇᓱᐊᖅᑐᒍ ᐃᓗᓕᖏᓐᓂᒃ 
ᖃᓄᐃᓕᐅᕋᓱᐊᕐᒪᖔᑦᑕ ᒐᕙᒪᐅᑎᓪᓗᑕ ᐊᒻᒪᓗ ᖃᓄᖅ ᐱᕙᓪᓕᐊᔪᓐᓇᕐᒪᖔᑦᑕ. ᐃᓪᓗᓕᕆᓂᖅ ᐱᑕᖃᔪᔪᖅ 
ᐃᓱᒫᓘᑕᐅᖏᓐᓇᖅᑐᖅ ᒐᕙᒪᒃᑯᓐᓄᑦ, ᐊᒻᒪ ᐱᓗᐊᖅᑐᒥᑦ ᐃᓄᓐᓂᒃ ᐃᓪᓗᖃᖅᑎᑦᑎᓂᐅᕙᑦᑐᖅ. ᖃᐅᔨᒪᒐᔅᓯ, 
ᓄᓇᖃᖅᑳᕐᓯᒪᔪᖃᕐᖓᑦ ᑲᓇᑕᒥ ᐃᓪᓗᖃᕐᓂᕐᒧᑦ ᑮᓇᐅᔭᖃᖅᑎᑕᐅᕙᑦᑐᓂᒃ.  
 
ᐅᖃᐅᑎᒐᓱᔪᒐᓗᐊᕋᒃᑯ ᐱᕚᓪᓕᕈᑎᖃᕋᔭᕐᓂᑎᓐᓂᒃ ᑮᓇᐅᔭᓂᒃ ᐱᒍᑦᑕ ᑕᕝᕙᙵᑦ ᐊᒻᒪᓗ ᐅᖃᔪᓪᓗᓂ 
ᑲᑎᖃᑎᖃᕐᓂᐊᕐᓂᕋᖅᑐᓂ ᐊᖓᔪᖅᑳᕐᒥᒃ ᐃᓪᓗᓕᕆᓂᕐᒧᑦ ᐊᒻᒪᓗ ᑲᑎᒪᒍᑎᖃᕐᓗᑎᒃ ᖃᓄᐃᓕᐅᕈᓐᓇᕐᒪᖔᕐᒥᒃ 
ᐅᕙᑦᑎᓐᓂᒃ ᐃᑲᔪᕐᓗᑎᒃ. ᑲᑎᒪᒍᑎᒌᓐᓇᖃᑦᑕᓂᐊᖅᑕᕗᑦ ᑕᒪᓐᓇ ᐃᓱᒫᓘᑕᐅᖏᓐᓇᕐᓂᖓᓂ.  
 
ᐱᕙᓪᓕᐊᔪᒍᑦ ᐊᒻᒪᓗ ᐅᖃᐅᑎᓯᒪᔭᕋ ᖃᓄᐃᓕᐅᕐᓯᒪᓕᕐᒪᖔᑦᑕ ᑕᒫᓂ. ᐊᑐᐃᓐᓇᐅᒐᔭᖅᑐᒍᑦ ᑲᑎᖃᑎᖃᕐᓂᕐᒥᒃ 
ᑕᐃᔅᓱᒥᖓ ᑎᓯᐱᕆᐅᓕᖅᑲᑦ ᐊᒻᒪᓗ ᐸᕐᓇᑦᑐᑕ ᑲᑎᒪᖃᑎᒌᓛᕐᓂᑎᓐᓂᒃ. ᓱᓕᓗ, ᐊᖏᖃᑎᒌᒍᑎᓕᒫᑦ 
ᐊᑦᑐᐃᓂᖃᖅᑐᐃᓐᓇᐅᙳᓱᑦᑐᑦ ᓄᓇᕗᒻᒥᐅᓂᒃ.  
 
ᐃᓚᒋᔭᐅᔪᒪᔪᒍᑦ ᑲᑐᔾᔨᖃᑕᐅᓗᑕᓗ. ᐅᖃᐅᑎᔪᔭᕋ ᐃᖃᓗᓕᕆᓂᖅ ᐃᓱᒫᓘᑕᐅᖏᓐᓇᕐᖓᑦ ᐊᒻᒪᓗ ᐅᖃᐅᑎᓪᓗᒍ 
ᓈᒻᒪᑦᑐᓂᒃ ᑰᑕᑖᕆᐊᖃᕐᓂᑎᓐᓂᒃ ᐃᒪᕕᒻᒥ ᐃᖃᓗᒐᓱᖃᑦᑕᓂᕐᒥᒃ. ᐱᔾᔪᑎᒋᓪᓗᒍ ᐊᖏᖃᑎᒌᒍᑦ, ᐊᒻᒪ 
ᐱᓗᐊᖅᑐᒥᑦ ᐃᓛᒃᑯᑦ 23, ᖃᓄᐃᓕᐅᕈᓐᓇᓂᑦᑎᓐᓂᒃ ᒐᕙᒪᐅᓪᓗᑕ ᐃᓚᒋᔭᐅᓗᑕ ᑲᑎᒪᓂᐅᕙᑦᑐᓂᒃ ᐊᒻᒪᓗ 
ᐊᒥᓱᕈᖅᑎᒋᐊᕐᓗᒋᑦ ᐃᓄᐃᑦ ᐃᖅᑲᓇᐃᔭᖅᐸᑦᑐᑦ ᒐᕙᒪᑦᑎᓐᓂᒃ; ᑕᑯᔪᒪᓚᐅᖅᑐᒍᑦ ᖃᓄᐃᓕᐅᕈᓐᓇᕐᒪᖔᑦᑕ 
ᒐᕙᒪᐅᓪᓗᑕ.  
 
ᑖᓐᓇ ᓇᐃᓈᕐᓯᒪᓪᓗᓂ ᓇᓗᓇᐃᕋᒃᑯ ᑲᑎᒪᖃᑎᒌᓐᓂᕆᓯᒪᔭᑦᑕ ᒥᔅᓵᓄᑦ ᐊᖓᔪᖅᑳᕐᓗ ᐅᕙᖓᓗ. 
ᐱᓕᕆᖃᑎᒌᓐᓂᖃᑦᑎᐊᓂᖅᓴᐅᔮᓕᖅᑐᒍᒃ ᐱᔾᔪᑎᒋᓪᓗᒍ ᐊᒥᓲᓗᐊᙱᑦᑐᑦ ᐊᕐᕌᒍᑦ ᓈᓕᖅᑐᑦ ᐅᕙᑦᑎᓐᓂᒃ 
ᓈᓚᓚᐅᕐᓯᒪᙱᑎᐊᕐᖓᑕ. ᒫᓐᓇᓕ ᐅᕙᑦᑎᓐᓂᒃ ᐃᑲᔪᕈᒪᓂᖅᓴᐅᔮᕐᕙᓗᓕᖅᑐᖅ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᔭᓐᓇᒦᕈᒪᔭᕋ ᓯᕗᓕᖅᑎ ᐊᒻᒪᓗ ᐃᖅᑲᐃᑎᒍᒪᓪᓗᒍ 
ᑲᑎᖃᑎᖃᕋᐃᒐᑦᑕ ᐊᓯᑦᑎᓐᓂᒃ ᐱᔪᓐᓇᐅᑎᖃᕐᕕᖃᖅᑐᓂᒃ, ᐱᐅᒋᒐᔭᖅᑕᕋ, ᐱᕕᖃᑐᐊᕈᓂ ᑭᓯᐊᓂ, 
ᖃᐅᔨᒃᑲᐃᖃᑦᑕᖁᓗᒍ ᐃᓄᓕᒫᓂᒃ; ᐃᑲᔪᖅᓯᖅᑕᐅᓂᕐᒥᒃ ᓴᖅᑭᔮᖅᑐᖃᕐᓂᖅᓴᐅᒐᔭᕐᖓᑦ, ᐱᓗᐊᖅᑐᒥᑦ ᑕᕝᕙᓂ 
ᒪᓕᒐᓕᐅᕐᕕᒻᒥ, ᐊᔭᐅᕐᓗᒋᑦ ᒐᕙᒪᒃᑯᑦ ᓴᖅᑮᔪᓐᓇᕋᑦᑕ ᐱᖁᔨᕗᖔᕈᒻᒥᑦ. ᐱᖁᔨᕗᖔᕈᑎᓕᐅᕈᓐᓇᕋᑦᑕ 
ᕿᒻᒦᔭᖅᑕᐅᓚᐅᕐᓯᒪᔪᑦ ᐱᓪᓗᒍ ᐊᒻᒪᓗ ᐱᓕᕆᖃᑎᒋᒃᑯᑦᑕ ᓇᓗᓇᙱᑦᑐᖅ ᐊᒻᒪᓗ ᓇᓗᓇᐃᕐᓯᒍᑦᑕ 
ᑭᒃᑯᑐᐃᓐᓇᕐᓄᑦ ᐃᑲᔪᖅᑕᐅᔪᓐᓇᕐᓂᖅᓴᐅᒐᑦᑕ.  
 
ᐃᓛᓐᓂᒃᑯᑦ, ᐅᓪᓗᒥᑦ ᖃᓄᐃᓕᖓᓕᕐᒪᖔᑦᑕ ᑐᓴᖅᑎᑕᐅᖃᑦᑕᕈᓐᓇᕋᑦᑕ ᐱᔾᔪᑎᒋᓪᓗᒍ ᐅᐱᓐᓇᕋᓂ, 
ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒧᑦ, ᐅᕙᒍᓕᒫᖑᙱᑦᑐᖅ ᑲᑎᖃᑎᖃᕈᓐᓇᕋᑦᑕ ᐊᖓᔪᖅᑳᕐᒥᒃ ᐃᓄᓕᕆᔨᑐᖃᒃᑯᓐᓂᒃ 
ᑲᓇᑕᒥ. ᑐᓴᐅᒪᓕᕋᒪ $5 ᒥᓕᐊᙳᒻᒪᑕ ᐊᔭᐅᖅᑐᐃᓂᖏᓐᓄᑦ ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᐊᒻᒪ ᓄᓇᕗᑦ 
ᑐᙵᕕᒃᑯᑦ. ᑕᒪᓐᓇ ᐊᑭᕋᖅᑐᕋᑦᑎᒍ ᐊᒻᒪᓗ ᑭᐅᔾᔪᑎᒥᓂᖓ. ᖁᔭᓐᓇᒦᒃ.  
 



ᐊᐃᐱᖅ, ᒫᑦᓯ 22, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᐃᓛᒃ, ᐅᖃᐅᑎᑲᐃᓐᓇᖅᑕᕋ ᑲᔪᓯᑐᐃᓐᓇᕆᐊᖃᕆᐊᑦᑕ. ᐋᕼᐊᓘᓇ, 
ᐃᓅᓂᕐᒥᒍᑦ ᐃᓱᒪᕙᙱᑦᑐᓪᓘᓐᓃᑦ ᐅᕙᑦᑎᓐᓂᒃ. ᖃᐅᔨᒪᙱᑦᑐᖓ ᖃᑦᓯᑐᕋᔭᕐᒪᖔᑕ, ᑭᓯᐊᓂ ᓇᒻᒥᓂᖅ 
ᒐᕙᒪᒋᒻᒪᒍ ᐊᒻᒪᓗ ᐅᐱᓐᓇᕋᓂ ᐅᕙᖓᑎᑐᑦ, ᐅᖃᐅᔾᔪᖅᑕᐅᒍᒪᙱᑦᑐᖓ ᐊᓯᑦᑎᓐᓄᑦ ᒐᕙᒪᓄᑦ ᖃᓄᖅ 
ᐱᓕᕆᒋᐊᖃᕐᒪᖕᖓᕐᒪ. 
 
ᐃᓅᑦᓱᑕ, ᐅᑕᖅᑭᔪᒍᑦ ᐊᑦᒪᓗ ᐊᓯᕗᑦ ᓄᓇᖃᖅᑳᖅᓯᒪᔪᑦ ᐱᕙᑦᑐᑦ ᑕᒪᒃᑯᓂᖓᕋᓴᒃ ᐃᑲᔪᖅᑕᐅᔾᔪᑎᒃᑲᓂᕐᓂᒃ 
ᑮᓇᐅᔭᓂᓪᓗ ᐊᒻᒪᓗ ᐊᔾᔨᒋᔭᐅᑎᑕᐅᒍᒪᒐᓗᐊᕋᑦᑕ ᐃᓅᑦᓱᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓖ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑐᓴᑲᐃᓐᓇᖅᑕᕋ ᓯᕗᓕᖅᑎ ᐅᖃᖅᑎᓪᓗᒍ ᑕᐃᓐᓇ ᐋᓐᑎ ᓯᑳᑦ 
ᑐᙵᓇᕐᓂᖅᓴᐅᓐᓂᕆᐊᖓ ᐊᒻᒪᓗ ᐃᖃᓗᑦᑑᑦᓯᐊᓕᐊᖅᑐᒥᓂᐅᑦᓱᓂ. ᓯᕗᓕᖅᑎ ᐅᖃᑲᐃᓐᓇᖅᑐᖅ 
ᒪᑐᐃᙶᓂᖅᓴᐅᓐᓂᕆᐊᖓ ᑐᙵᓇᕐᓂᖅᓴᐅᑦᓱᓂᓗ. 
 
ᑕᐃᒪ ᓂᕆᐅᒍᓐᓇᖅᐳᑎᑦ ᐃᖅᑲᓇᐃᔭᖃᑎᒌᑦᓯᐊᓂᖅᓴᐅᓂᕐᒥᒃ ᐅᕝᕙᓗ ᐱᓕᕆᖃᑎᒌᑦᓯᐊᓂᖅᓴᐅᓂᕐᒥᒃ 
ᒐᕙᒪᑦᑎᒍᑦ ᐊᒻᒪᓗ ᑲᓇᑕᐅᑉ ᒐᕙᒪᖓᑎᒍᑦ?. ᐊᒻᒪᓗ ᑕᐃᒪᐃᑉᐸᑦ, ᐃᓱᒪᔪᖓ ᐱᔭᕆᐊᑐᓗᐊᙱᒋᐊᖓ ᓄᓇᕗᑦ 
ᓇᒻᒥᓂᖅᓱᕈᓐᓇᖅᓯᓂᖅᓴᐅᓂᕆᔪᓐᓇᖅᑕᖓ ᐊᒻᒪᓗ ᐱᕙᓪᓕᐊᓂᖅᓯᐅᖅᑐᒍᑦ ᐃᖏᕐᕋᔪᒪᒐᑦᑕ. 
ᐅᖃᐅᑎᒃᑲᓐᓂᕈᓐᓇᖅᐱᑎᒎᑦ ᑕᒪᑦᓱᒥᖓ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᒥᓂᔅᑕᐃᑦ ᑕᒪᐅᙵᖅᓯᒪᔪᑦ, ᐊᒻᒪᓗ 
ᐊᑯᓂᒐᓚᐅᓕᖅᑐᖅ, ᑲᓇᑕᐅᑉ ᒐᕙᒪᖓᑕ ᐱᔨᑦᓯᖅᑎᒋᖃᑦᑕᖅᓯᒪᔭᖏᑦ ᑐᙵᓇᑦᓯᐊᖃᑦᑕᖅᓯᒪᒐᓛᙱᒻᒪᑕ 
ᑭᙴᒫᕆᔭᑦᑎᓐᓄᑦ ᒐᕙᒪᑦᑎᒍᑦ, ᑭᓯᐊᓂ ᐅᖃᔪᔪᖅ ᕿᒥᕐᕈᒍᒪᒋᐊᖅ ᐃᓱᒪᕕᒋᓗᓂᒋᓪᓗ, ᐊᒻᒪᓗ ᐊᑦᓱᐊᓗᒃ 
ᐃᖅᑲᓇᐃᔭᖃᑎᑲᑦᓯᐊᕈᒪᔪᔪᖅ ᐅᕙᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᔭᕇᖅᑮᑦ? ᖁᔭᓐᓇᒦᒃ, ᓯᕗᓕᖅᑏ. ᖁᔭᓐᓇᒦᒃ, ᑰᓖ. (ᑐᓵᔨ ᓄᖅᑲᖅᐳᖅ) ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑕᕋ ᒥᓂᔅᑕ ᑕᐃᒪ ᐅᖃᓕᒪᒻᒪᑦ ᒪᓕᒐᓕᐅᖅᑎᐅᖃᑎᓐᓄᑦ. 
 
ᐅᖃᕐᕕᒋᔪᒪᑐᐃᓐᓇᑕᒃᑲ ᐅᖃᐅᓯᖏᑦ ᑮᑕᐅᒐᓗᐊᖅ ᑕᐃᓐᓇ ᒥᔅᑕ ᓯᑳᑦ ᐃᑲᓗᑦᑑᑦᓯᐊᕐᒦᓐᓂᑰᒻᒪᑦ ᐱᓇᓱᐊᕈᓯᐅᑉ 
ᓄᙳᕆᔪᔭᖓᓂ ᐊᒻᒪᓗ ᐃᓚᖓᑦ ᐃᓱᒫᓘᑎᓪᒪᕆᐊᓗᒋᔪᔭᑦᑕ ᓄᓇᑦᑎᓐᓂ ᐊᒥᓱᓄᑦ, ᐊᒥᓱᐊᓗᓐᓄᑦ ᐊᕐᕌᒍᓄᑦ 
ᐱᑕᖃᑦᓯᐊᓲᖑᙱᒻᒪᑕ ᑲᓇᑕᐅᑉ ᒐᕙᒪᖓᓂᐅᒥᐅᑦ ᐱᔾᔪᑎᒋᓗᒋ ᐃᓄᓕᕆᔨᑐᖃᒃᑯᑦ ᐊᒻᒪᓗ 
ᐊᐱᖅᑯᑎᒋᒃᑲᓐᓂᖅᓱᑎᒍ ᒥᓂᔅᑕᒥᒃ. 
 
ᐅᖃᖅᑲᐅᒐᒪ ᐅᖃᓕᒫᕐᓂᕆᐊᖅ ᐅᓂᒃᑳᓂᒃ ᐱᕙᓪᓕᐊᔪᓃᑦᑐᓂᒃ ᓅᕕᒻᕙᒥᓂᑕᕐᓂᒃ ᑕᐃᓐᓇ 
ᑐᑭᒧᐊᑦᑎᑦᓯᔨᒋᑲᐃᓐᓇᖅᑕᖓ ᐃᓄᓕᕆᔨᑐᖃᒃᑯᑦ ᐅᖃᓚᐅᖅᓯᒪᒻᒪ ᐊᓚᒃᑳᕆᔪᖃᒃᑲᓐᓂᓛᕐᒪᒡᒎᖅ ᐃᖅᑲᓇᐃᔮᑦᓴᓂᒃ  

ᕿᑎᕐᒥᐅᓂ ᖃᖓᑐᐃᓐᓇᒃᑯᑦ, ᐊᒻᒪᓗ ᐃᓱᒪᔪᖓ, ᐃᑦᓯᕙᐅᑖᖅ, ᓯᕗᓕᖅᑎ ᐅᖃᖃᑎᖃᕈᓐᓇᖅᓯᔪᒥᓂᐅᒻᒪᖔᖅ 
ᑲᓇᑕᐅᑉ ᒐᕙᒪᖓᑕ ᒥᓂᔅᑕᖓᓂᒃ ᐱᑕᑦᓰᑲᓐᓂᕐᓂᐊᕐᓗᑎᒃ ᐃᖅᑲᓇᐃᔮᑦᓴᑲᓐᓂᕐᓂᒃ ᕿᑎᕐᒥᐅᓄᑦ. 
 
ᐃᓚᒋᔭᐅᔪᒍ ᓄᓇᕗᒻᒧᑦ, ᑭᓯᐊᓂ ᐃᖃᓗᓕᐊᑦᓴᐃᓐᓇᕆᐊᖃᖅᑐᕐᔫᔮᖅᑐᒍᑦ ᐃᓚᖑᓂᐊᕐᓗᑕ ᑲᓇᑕᐅᑉ ᒐᕙᒪᖓᓄᑦ, 
ᐊᒻᒪᐃᓛᒃ ᓱᓕ ᑐᓴᖃᑦᑕᖅᐳᖓ ᐊᑯᓐᓂᖏᓐᓃᒋᐊᖏᑦ 400 5500-ᐃᓪᓗ ᐃᖅᑲᓇᐃᔮᑦ ᑲᓇᑕᐅᑉ ᒐᕙᒪᖓᓂ 
ᐃᖃᓗᓐᓃᑦᑐᑦ, ᐊᒻᒪ ᓯᓚᑖᓂ ᐸᓖᓯᒃᑯᑦ ᐊᑕᐅᓯᑐᐃᓐᓇᐅᕙᓪᓚᐃᔪᖅ ᐃᓄᓕᕆᔨᑐᖃᒃᑯᓐᓂ ᐃᖅᑲᓇᐃᔭᖅᑎ 
ᕿᑎᕐᒥᐅᓂ ᖁᕐᓗᑦᑐᒦᑦᑐᖅ. 
 
ᑕᐃᒪ ᐊᐅᓚᓕᖅᐸᓪᓕᐊᑐᐃᓐᓇᖅᑎᓪᓗᒋᑦ ᕿᑎᕐᒥᐅᓂ ᒪᑯᐊ ᐅᔭᕋᓐᓂᐊᖅᑏᑦ ᐊᓯᖏᓪᓗ ᐃᖅᑲᓇᐃᔮᑦᓴᐃᑦ 
ᐊᐅᓚᑕᐃᑦ, ᐃᓱᒪᔪᒍ ᒫᓐᓇ ᐊᑲᐅᓈᓕᕆᐊᖓ ᐃᓱᒪᓕᕈᑦᑕ ᓄᑦᑎᖅᑎᕆᓇᓱᐊᕐᓂᕐᒥᒃ ᐃᓚᖏᓐᓂᒃ 
ᐃᓄᓕᕆᔨᑐᖃᒃᑯᑦ ᐃᖅᑲᓇᐃᔮᖁᑎᖏᓐᓂᒃ ᕿᑎᕐᒥᐅᓄᑦ, ᓯᕗᓕᖅᑎ ᐅᖃᖃᑎᖃᕈᓐᓇᖅᓯᓯᒪᔪᑦᓴᐅᓚᐅᖅᑐᖅ 
ᒥᓂᔅᑕᒥᒃ ᑕᒪᓐᓇ ᐱᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓕᒪᐅᑎᒋᓯᒪᔭᑐᐊᕋ ᐱᔾᔪᑎᒋᓪᓗᒍ ᐅᔭᕋᓐᓂᐊᕐᓂᖅ 
ᑕᐃᒃᑯᐊ ᑲᓇᑕᐅᑉ ᒐᕙᒪᓕᕆᔨᖏᑦ ᐊᐅᓚᑦᓯᖁᙱᓇᒃᑭᑦ ᐅᔭᕋᓐᓂᐊᕐᕕᓕᕆᓂᑦᑎᓐᓂᒃ. ᒐᕙᒪᕗᑦ ᐊᐅᓚᑦᓯᖁᔭᕋ 
ᑕᐃᑦᓱᒥᖓ ᐱᓕᕆᕕᒻᒥᒃ.  
 
ᑕᐃᒪ ᑕᒪᓐᓇ ᑐᕌᒐᕆᓇᓱᐊᖅᓯᒪᔭᕋ ᐊᔭᐅᕋᓱᐊᕐᓂᖅ ᒐᕙᒪᑦᑎᓐᓅᖃᐃᓂᕐᓂᒃ. 
 
ᑕᐃᒪ ᑕᒪᓐᓇ ᐊᑐᐃᓐᓇᖃᑦᑕᙳᓱᑦᑕᕋ. ᐃᓄᓕᕆᔨᑐᖃᒃᑯᓐᓄᑦ ᐊᐅᓚᑕᐅᖁᙱᓇᒃᑯ ᐅᔭᕋᓐᓂᐊᕐᓂᓕᕆᓂᖅ, 
ᑖᓐᓇᑐᐊᖑᒻᒪᑦ ᑲᑎᒪᒍᑎᒋᓯᒪᔭᕋ ᐊᖓᔪᖅᑳᕐᒧᑦ ᑕᒪᑐᒪ ᒥᔅᓵᓄᑦ. ᑲᒪᒋᔭᕗᑦ ᓯᐊᒻᒪᖅᑎᕆᓂᕐᒥ ᐊᒻᒪᓗ ᑐᓂᓯᓂᕐᒥ 
ᐱᔪᓐᓇᐅᒻᒥᑦ ᒐᕙᒪᑦᑎᓐᓄᑦ, ᓇᒻᒥᓂᖅ ᐊᐅᓚᒍᓐᓇᕐᓂᐊᕋᑦᑎᒍ. ᑕᐃᒪᐃᓕᖓᑎᓪᓗᒍ 
ᐅᖃᖃᑎᒌᒍᑕᐅᓯᒪᓗᐊᖅᑐᑐᐊᖅ ᓴᖅᑭᑦᑎᓐᓇᓱᐊᖅᑎᓪᓗᑕ ᐅᔭᕋᓐᓂᐊᕐᓂᓕᕆᓂᕐᒥᒃ. 
 
ᐊᓯᖏᓪᓕ ᐱᓪᓗᒋᑦ ᐅᖃᖅᓯᒪᔪᖓ ᐊᔾᔨᒌᙱᑦᑐᓄᑦ ᐊᖓᔪᖅᑳᐅᑎᓄᑦ ᐊᒻᒪᓗ ᐅᖃᖅᑐᖓ ᒐᕙᒪᑐᖃᒃᑯᓐᓄᑦ 
ᓴᖅᑭᔮᕐᕕᐅᖏᑦᑐᒍᑦ ᓄᓇᕗᒥ, ᐅᓇᑕᖅᑐᔅᓴᓕᕆᔩᓪᓕ ᐱᓪᓗᒋᑦ; ᐊᑕᐅᓯᕐᒥᒃ ᐊᖏᔪᖅᑳᖃᖅᑐᒍᑦ. 
ᐊᑐᕈᓐᓇᓪᓚᕆᒃᑲᓗᐊᕐᒥᔪᒍᑦ ᕿᓂᖅᑎᓂᒃ ᐊᓯᐊᓂ ᑕᒪᓐᓇ ᐊᑐᐃᓐᓇᐅᑎᑕᐅᑦᑎᐊᐸᑦᑐᓂ ᑲᓇᑕᒥ ᑕᐃᒫᒃ ᑕᒪᓐᓇ 
ᐊᔭᐅᖅᑐᐃᔾᔪᑎᒋᓯᒪᔭᕋ ᒐᕙᒪᑐᖃᒃᑯᑦ ᓴᖅᑭᔮᕐᓂᖃᕆᐊᖃᕐᓂᖏᓐᓂᒃ ᓄᓇᕗᓕᒫᒥ ᑕᐃᒪᐃᓕᖓᑎᓪᓗᒍ. 
ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᐲᑕᓴᓐ.  
 
ᐲᑕᓴᓐ: ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᔭᓐᓇᒦᖅᑲᕋ ᓯᕗᓕᖅᑎ ᐅᖃᐅᓯᖏᓐᓄᑦ. ᐊᖏᖃᑎᒐ ᓯᕗᓕᖅᑎ 
ᐱᔾᔪᑎᒋᓪᓗᒍ ᐃᓄᓕᕆᔨᑐᖃᒃᑯᑦ, ᐊᐅᓚᑦᑎᑐᐃᓐᓇᖁᙱᓇᑦᑎᒍ ᑲᒪᒋᔭᑦᑎᓐᓂᒃ ᑕᒫᓂ. 
ᐊᑲᐅᙱᓕᐅᕈᑕᐅᖃᑦᑕᕐᓯᒪᔪᑦ ᐊᕐᕌᒍᓂᒃ ᐊᖏᖅᑕᐅᑎᑦᑎᓇᓱᐊᖅᑐᑕ ᐋᑐᕚᒥ, ᒫᓐᓇᕋᑖᖑᓗᐊᖅᑐᖅ 
ᑕᖅᑭᐅᓚᐅᖅᑐᓂᒃ ᐊᑐᕋᑖᓚᐅᖅᑕᑎᓐᓂᒃ ᓇᓗᓇᙱᑦᑐᖅ ᓅᑦᑎᒋᐊᖃᓪᓚᕆᒃᑲᑦᑕ ᑐᑭᓕᐅᕆᖃᑦᑕᓂᕐᒥᒃ ᐋᑐᕚᒥ 
ᓄᓇᕗᒻᒧᑦ.  

ᒫᓐᓇᓕ, ᖃᐅᔨᒪᔪᖓ ᐊᑯᓂᐅᒐᓚᙳᓱᑦᑐᖅ ᓱᓕ, ᒫᓐᓇᓕ ᐱᓕᕆᖃᑎᒋᒋᐊᖃᕋᑦᑎᒍ ᐃᓄᓕᕆᔨᑐᖃᒃᑯᓐᓂᒃ 
ᐃᖅᑲᓇᐃᔭᖅᑏᑦ ᐊᒻᒪᓗ ᐃᓚᖏᑦ ᑕᒫᓃᑦᑐᓂᑎᒃ ᐃᖃᓗᓐᓂ, ᐋᑐᕚᒥᓘᓐᓃᑦ. ᐋᖅᑭᔅᓱᐃᒐᓱᐊᖅᑎᓪᓗᑕ 
ᐱᓕᕆᐊᖑᔪᒥᒃ ᓱᒃᑲᓕᓂᕐᓴᒥᒃ ᑲᒪᒋᔭᐅᖁᓪᓗᒋᑦ ᐸᐃᑉᐹᑦ. 
 
ᕿᑎᕐᒥᐅᓂᑦ ᐱᑕᖃᕆᐊᖃᖅᑐᒋᑦᑎᒐᑦᑕ ᐃᓚᖏᓐᓄᑦ ᐱᓕᕆᔨᐅᔪᓄᑦ ᐱᔾᔪᑎᒋᓪᓗᒍ ᐅᕙᑦᑎᓐᓄᑦ 
ᐱᔭᕆᐊᑐᓗᐊᖅᑐᐊᓘᒻᒪᑦ ᐊᐅᓪᓚᖃᑦᑕᕆᐊᖃᕐᓂᖅ ᑕᒪᐅᖓ ᑲᑎᖃᑎᖃᕆᐊᖅᑐᖅᑐᑕ ᐱᓕᕆᔨᐅᔪᓂᒃ 
ᐊᐅᓪᓚᕆᐊᖃᑦᑕᕆᐊᖃᕐᓂᓘᓐᓃᑦ ᐋᑐᕚᒧᑦ. ᐱᔭᕆᐊᑐᔪᐊᓘᒻᒪᑦ ᐊᒻᒪᓗ ᐱᑕᖃᕆᐊᖃᖅᑐᒋᑦᑎᒐᑦᑕ 
ᐃᓕᓴᕆᔭᐅᓯᒪᓗᓂ ᐅᔭᕋᓐᓂᐊᕐᕕᔅᓴᐅᓪᓚᕆᓐᓂᖓ ᕿᑎᕐᒥᐅᓂᑦ.  
 
ᐊᓯᖏᑦ ᓯᕗᓕᖅᑎᐅᑉ ᐅᖃᐅᓯᕆᖅᑲᐅᔭᖏᑦ ᒐᕙᒪᑐᖃᒃᑯᑦ ᐱᑕᖃᕆᐊᖃᕐᓂᖏᓐᓂᒃ ᓇᒥᓕᒫᖅ ᓄᓇᕗᒥ, 
ᐅᔾᔨᕈᓱᑦᑐᖓ ᑲᑐᔾᔨᖃᑎᒌᒥᒃ ᑲᑎᒪᔨᕋᓛᓂᓪᓘᓐᓃᑦ ᑕᐃᔭᐅᔪᓂᒃ ᓄᓇᕗᒥ ᒐᕙᒪᑐᖃᒃᑯᑦ ᑲᑎᒪᔨᖏᑦ 
ᒐᕙᒪᑐᖃᒃᑯᑦ ᐱᓕᕆᕕᖏᓐᓃᙶᕐᓯᒪᔪᒐᓚᐅᓪᓗᑎᒃ. 25 ᐅᕝᕙᓘᓐᓃᑦ 30.  
 
ᓇᓗᔪᖓ ᒪᓕᒐᖓᑦ ᐱᓇᓱᐊᒐᖓᓪᓘᓐᓃᑦ ᖃᓄᐃᑦᑑᒻᒪᖔᖅ ᑕᓛᓂ ᑭᓯᐊᓂ ᐊᐅᓪᓚᖃᑦᑕᐸᑦᑐᑦ ᐊᑕᐅᓯᐊᖅᑐᑎᒃ 
ᐊᕐᕌᒍᒥ ᐃᓚᖓᓄᑦ ᓄᓇᕗᑦ ᐊᒻᒪᓗ ᑲᑎᒍᑎᖃᖅᐸᑦᑐᑎᒃ ᐸᕐᓇᐅᑕᐅᓯᒪᔪᓂᒃ ᐃᓱᒪᒋᔭᐅᓯᒪᔪᓂᓪᓘᓐᓃᑦ. 
ᐅᖃᖃᑎᖃᕐᓯᒪᔪᖓ ᓄᓇᓕᓐᓂᑦ ᐃᓄᓐᓂᒃ ᐊᒻᒪᓗ ᑕᑯᓚᐅᕐᓯᒪᔫᔮᙱᑦᑐᖓ ᖃᓄᐃᓕᐅᕈᑎᒥᓂᕐᓂᒃ ᓄᓇᕗᒥ 
ᒐᕙᒪᑐᖃᒃᑯᑦ ᑲᑎᒪᔨᖏᑕ ᑲᑎᒪᔾᔪᑎᒥᓂᖏᓐᓂᒃ. ᑐᓴᖅᑎᑦᑎᔪᔅᓴᐅᕙᑦᑑᒐᓗᐊᑦ ᐊᖓᔪᖅᑳ ᑐᖏᓕᖏᓐᓂᒃ ᐊᒻᒪᓗ 
ᐊᖓᔪᖅᑳᖏᓐᓂᒃ ᐋᑐᕚᒥ.  
 
ᐃᓱᒪᒐᒪ ᓯᕗᓕᖅᑎ ᓇᓗᓇᐃᕐᓯᔪᓐᓇᕆᐊᖓ ᓄᓇᕗᒥ ᒐᕙᒪᑐᖃᒃᑯᑦ ᑲᑎᒪᔨᖏᑦ, ᖃᓄᖅ ᐱᓕᕆᐊᖃᖃᑦᑕᕐᒪᖔᑕ 
ᐅᕙᑦᑎᓐᓂᒃ ᐃᑲᔪᖃᑦᑕᓂᕐᒧᑦ ᒐᕙᒪᑐᖃᒃᑯᓐᓂᒃ ᐱᓕᕆᐊᖑᕙᑦᑐᓂᒃ ᐱᔨᑦᑎᕋᐅᑎᓂᓪᓗ ᑕᒫᓂ ᓄᓇᕗᓕᒫᒥ? 
ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᑲᐅᙱᓕᐅᕈᑎᒋᕙᑦᑕᕗᓄᓇ ᒐᕙᒪᑐᖃᒃᑯᑦ ᑲᑎᒪᔨᒋᒻᒪᒋ5 
ᐊᒻᒪᓗ ᑐᑭᓯᒋᐊᕈᑎᔅᓴᓕᒫᑦ ᐱᓯᒪᙱᓇᑦᑎᒍ ᐊᒻᒪᓗ ᖃᐅᔨᒪᔫᔮᕐᓇᑕ ᖃᓄᐃᓕᐅᖃᑦᑕᕋᓗᐊᕐᒪᖔᑕ. ᑕᐃᒪ 
ᖃᐃᖁᔭᐅᓚᐅᓲᖑᔪᒍᑦ ᑕᐃᒃᑯᓄᖓ ᐅᓂᒃᑳᕆᐊᖅᑐᖁᔭᐅᓪᓗᑕ, ᑭᓯᐊᓂ ᐊᓯᐊᒍᓪᓕ ᑖᔅᓱᒪ ᒐᕙᒪᑐᖃᒃᑯᓐᓄᑦ 
ᐱᓕᕆᕕᐅᒻᒪᑦ ᐊᐅᓚᒍᓐᓇᖏᓐᓇᑦᑎᒍ. ᑕᐃᒪ ᓇᓗᔪᖓ, ᑕᐃᓛᒃ ᒪᓕᒐᓕᐅᖅᑎ ᐅᖃᕋᑖᕐᖓᑦ, 
ᖃᓄᐃᓕᐅᓪᓚᕆᖃᑦᑕᕋᓗᐊᕐᒪᖔᑕ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᔭᓐᓇᒦᖅᑲᕋ ᓯᕗᓕᖅᑎ ᓱᓕᔪᒥᒃ ᐅᖃᐅᓯᖏᑦ ᐱᓪᓗᒋᑦ. ᓇᓗᔪᖓ ᑭᓯᐊᓂ 
ᑐᓴᖅᓯᒪᔪᖓ ᐊᖓᔪᖅᑳᑦ ᖃᐃᖁᔭᐅᖃᑦᑕᖅᓯᒪᔪᑦ ᓄᓇᕗᒥ ᒐᕙᒪᑐᖃᒃᑯᑦ ᑲᑎᒪᔨᖏᓐᓄᑦ 
ᑲᑎᒪᔭᖃᖅᑐᖁᔭᐅᓪᓗᓂ ᐊᒻᒪᓗ ᐊᖓᔪᖅᑳᑦ ᒐᕙᒪᑦᑎᓐᓄᑦ ᐊᖏᔪᖅᑲᐅᑎᒻᒪᕆᖏᓐᓄᑦ ᓴᖅᑭᕆᐊᖃᖃᑦᑕᕐᖓᑕ 
ᓄᓇᕗᒥ ᒐᕙᒪᑐᖃᒃᑯᑦ ᑲᑎᒪᔨᖏᓐᓄᑦ. ᐃᓱᒪᓇᓪᓚᕆᑦᑐᖅ ᑭᓇ ᐱᒻᒪᕆᐅᑦᑕᕐᒪᖔᖅ ᑕᑉᐹᓂ.  
 
ᓄᓇᕗᑦ ᐊᐅᓚᑕᐅᒻᒪᑦ ᓂᕈᐊᖅᑕᐅᓯᒪᔪᓄᑦ, ᓲᕐᓗ ᐅᕙᒍᑦ ᐃᓄᐃᓪᓗ ᓄᓇᕗᒥ ᐅᕙᑦᑎᓐᓄᑦ ᓵᙵᖃᑦᑕᕐᖓᑕ 
ᓯᕗᓕᖅᑕᐅᔪᒪᓪᓗᑎᒃ ᐊᒻᒪᓗ ᑐᑭᒧᐊᑦᑎᑕᐅᔪᒪᓪᓗᑎᒃ ᑕᐃᒪ ᑕᐃᒃᑯᐊ ᖃᐃᖁᖃᑦᑕᕆᐊᓕᒐᓗᐊᕗᑦ ᐅᕙᑦᑎᓐᓂᒃ 
ᑲᑎᒪᖃᑎᖃᕆᐊᖅᑐᖁᓗᒋᑦ, ᑲᑎᒪᓕᕋᐃᒍᑦᑕ.  
 
ᖃᐅᔨᔪᒪᒐᓗᐊᖅᑐᖓ ᖃᓄᖅ ᐃᖅᑲᓇᐃᔮᖃᕐᒪᖔᑕ ᓄᓇᕗᒥ ᒐᕙᒪᑐᖃᒃᑯᑦ ᑲᑎᒪᔨᖏᑦ ᐊᒻᒪᓗ ᓯᕗᓕᖅᑎ 
ᐱᓕᕆᔨᖏᓪᓗ ᖃᖓᑭᐊᖅ ᑭᖑᓪᓕᕐᒥᖃᐃ ᑲᑎᒪᓕᕐᒥᑉᒍᑦᑕ ᐊᐃᐳᕈᓪᒥ ᓄᐊᑦᑎᔪᓐᓇᑕᕐᒪᖔᑕ ᑐᑭᓯᒋᐊᕈᑎᔅᓴᓂᒃ 
ᐊᒻᒪᓗ ᓇᓗᓇᐃᕐᓯᒋᐊᓗᑎᒃ ᐅᕙᑦᑎᓐᓄᑦ, ᒪᓕᒐᓕᐅᖅᑎᐅᓪᓗᑕ ᒪᓕᒐᓕᐅᕐᕕᒻᒧᑦ ᐃᖅᑲᓇᐃᔮᖏᑦ ᑲᑎᒪᔩᑦ  

ᑭᓲᒻᒪᖔᑦ ᐊᒻᒪᓗ ᖃᓄᖅ ᐅᕙᑦᑎᓐᓄᑦ ᐃᑲᔪᖃᑦᑕᕐᒪᖔᑕ ᓂᕈᐊᖅᑕᐅᓯᒪᔪᓄᑦ ᐊᒻᒪᓗ ᖃᓄᖅ ᐃᑲᔪᖃᑦᑕᕐᒪᖔᑕ 
ᓄᓇᕗᒻᒥᐅᓕᒫᓄᑦ. ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᖅᑲᐅᒪᙱᑦᑐᖓ ᒥᓂᔅᑕᒥᒃ ᑲᑎᒪᔨᓅᖅᑐᖃᓚᐅᕐᓯᒪᒻᒪᖔᖅ. 
ᐃᒻᒪᖃ ᐊᖏᔪᖅᑲᐅᑎᖁᑎᑦᑕ ᐃᓚᖓ ᖃᐃᖅᑯᔭᐅᓯᒪᔪᒥᓂᖅ ᓇᓗᓇᐃᖅᓯᒋᐊᖅᑐᖁᔭᐅᓪᓗᓂ ᐃᒡᓗᓕᕆᓂᕐᒧᑦ 
ᑭᖑᓂᕆᓕᖅᑕᑎᓐᓂᒃ ᑭᓯᐊᓂᓕ ᐊᓯᐊᒍᑦ ᑐᓴᕈᑎᑕᖃᙱᑦᑐᖅ ᐊᓯᖏᓐᓂᒃ ᖃᐅᔨᒪᔭᐅᔭᕆᐊᖃᖅᑐᓂᒃ ᑲᑎᒪᔨᓄᑦ. 
ᑐᓴᕋᓱᐊᕐᓂᐊᖅᐳᒍᑦ ᖃᐅᔨᓇᓱᐊᕐᓗᑕ ᖃᓄᐃᓕᐅᖅᓯᒪᒻᒪᖔᑕ ᐊᒻᒪᓗ ᓇᒧᙵᐸᓪᓕᐊᓂᐊᕈᒪᒻᒪᖔᑕ. ᖁᔭᓐᓇᒦᒃ, 
ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑐᓴᓐ. ᐱᐊᓂᒃᐲᑦ? ᖁᔭᓐᓇᒦᒃ, ᐲᑐᓴᓐ. ᒪᑉᐱᒐᕐᒦᑦᑐᒍᑦ ᐱ-ᓐ. ᑰᓕ. 
 
ᑰᓕ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐄ ᐊᑕᐅᓯᕐᒥᒃ ᓱᓕ ᐊᐱᖅᑯᑎᒃᓴᖃᖅᑐᖓ ᒥᓂᔅᑕᓄᑦ. 
ᖃᐅᔨᒪᒻᒪᕆᙱᒃᑲᓗᐊᖅᑐᒍᑦ 100 ᐳᓴᓐᒥᒃ ᒥᓂᔅᑕᐃᑦ ᑲᑎᒪᔨᖏᑦ ᐃᖃᓗᒻᒥᐅᕈᖃᑦᑕᕆᐊᖃᕐᒪᖔᑕ ᐅᕝᕙᓘᓐᓃᑦ 
ᐊᐅᓪᓚᖃᑦᑕᕆᐊᖃᕐᒪᖔᑕ ᐅᕝᕙᓘᓐᓃᑦ ᐊᑐᐊᒐᖅ ᐅᖃᐅᓯᐅᓚᐅᖅᑐᖅ ᓇᓕᐊᓐᓄᑐᐃᓐᓈᖅᑲ 
ᓇᓕᐊᓐᓄᑐᐃᓐᓈᙱᓚᕐᓘᓐᓃᑦ ᑕᐃᒪᐃᑉᐸᑦ, ᖃᓄᐃᑦᑐᓂᒃ ᐅᑎᕈᑎᒃᓴᖃᖃᑦᑕᖅᐸᑦ ᐊᖏᕐᕋᒥᓄᑦ ᐊᑐᐊᒐᒃᑯᑦ 
ᒥᓂᔅᑕᐃᑦ ᐃᓱᒪᐃᓐᓇᕿᑎᑕᐅᖃᑦᑕᖅᑑᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᑦᓯᕙᐅᑕᖅ. ᓇᓕᐊᓐᓄᑐᐃᓐᓈᖅᑐᖅ. ᐊᑐᓂᑦ ᒥᓂᔅᑕᑦ ᐃᓱᒪᖅᓲᑎᓖᑦ 
ᑕᒫᓂᒥᐅᒍᒍᒪᑉᐸᑕ ᐃᖅᑲᓇᐃᔮᒃᓴᖏᑦ ᒪᓕᑦᑕᐅᓪᓗᑎᒃ ᑕᐃᒪᐃᖃᑦᑕᖅᑐᑦ. ᓇᓖᕋᕈᓐᓇᕐᕕᖃᖅᑎᑕᒃᑲ ᐊᒻᒪᓗ 
ᐃᑲᔪᖃᑦᑕᖅᑐᒋᑦ ᓯᓂᒃᑕᕐᕕᖏᓐᓄᑦ ᒥᓂᔅᑕᕗᑦ ᑕᒪᓐᓇ ᐃᖅᑲᓇᐃᔮᕆᒻᒪᐅᒃ ᒐᕙᒪᒃᑎᓐᓄᑦ 
ᐱᖃᑕᐅᖏᓐᓇᕆᐊᖃᕐᒪᑕ ᐊᒻᒪᓗ ᐱᖢᐊᖅᑐᒥ, ᑲᑎᒪᓕᕋᐃᒐᑦᑕ, ᐄ, ᑕᒫᓃᖃᑦᑕᕆᐊᓖᑦ. 
 
ᑕᐃᒪᐃᒪᑦ, ᐃᖅᑲᓇᐃᔮᕆᒻᒪᒍ ᑖᓐᓇ ᒪᓕᒐᓕᐅᕐᕕᒃ. ᐱᖃᑕᐅᙱᔾᔪᑎᑐᐊᕆᖃᑦᑕᓲᖏᑦ ᒪᓕᒐᓕᐅᕐᕕᖕᒥ FPT 
ᓄᓇᕗᒻᒧᑦ ᐱᖕᒪᕆᐅᒻᒪᑕ ᖃᖓᑐᐃᓐᓇᖅ ᐱᓕᕆᐊᖑᔭᕆᐊᓖᑦ. ᑕᒪᓐᓇ ᐱᓪᓗᐊᑕᐅᔪᖅ ᐃᓛᓐᓂᒃᑯᑦ 
ᐱᖃᑕᐅᙱᔾᔪᑎᒋᖃᑦᑕᖅᑕᕗᑦ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᐊᓂᒃᐲᑦ? ᖁᔭᓐᓇᒦᒃ. ᒐᕙᒪᓕᕆᔨᒃᑯᑦ, ᓇᐃᓈᖅᓯᒪᔪᖅ ᐱᓇᓱᐊᒡᕕᖓᓄᑦ. 
ᓄᓇᕗᑦ ᒥᓂᔅᑕᖏᑦ. ᑲᑎᒪᓪᓗᒋᑦ ᐊᐅᓚᓂᐅᔪᓄᑦ ᐊᒻᒪᓗ ᐋᖅᑭᑦᓯᒪᔾᔪᑎᒃᓴᓄᑦ, $3.915 ᒥᓕᔭᓐ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᑦᓯᕙᐅᑕᖅ, ᐊᑕᐅᓯᑐᐊᒥᒃ ᐊᐱᖅᑯᑎᒃᓴᖃᖅᑐᖓ. ᖃᐅᔨᒪᔪᖓ, ᐅᖃᖅᑲᐅᒐᒪ 
ᐅᐊᑦᓯᐊᖅ, ᑲᑎᒪᔨᓕᒫᑦ ᖃᐅᔨᒪᒻᒪᑕ, ᐃᑲᔫᑎᓕᒫᑦ ᐊᒻᒪᓗ ᐊᓯᖏᑦ ᑲᑎᒪᔩᑦ ᒪᓕᒐᓕᐅᕐᕕᖕᒧᑦ 
ᓴᖅᑭᖅᑎᖃᑦᑕᖅᑕᖏᑦ ᐊᕐᕌᒍᑕᒫᑦ ᒪᓕᒐᓕᐅᕐᕕᖕᒥ ᐊᒻᒪᓗ ᒪᓕᒐᖅᑎᒍᑦ ᓴᖅᑭᖅᑕᐅᖃᑦᑕᕆᐊᖃᓲᖑᒻᒪᑕ 
ᐊᕐᕌᒍᑕᒫᖅ ᒪᓕᒐᓕᐅᕐᕕᖕᒥ. ᖃᐅᔨᒪᔪᖓ ᒥᓂᔅᑕᐃᑦ ᑲᑎᒪᔨᖏᑦ ᐃᑲᔫᓯᐊᖅᑖᖃᑦᑕᕆᐊᖏᑦ ᖄᖓᒍᑦ 
ᒪᓕᒐᓕᐅᕐᕕᒃᑯᑦ. ᐃᓱᒪᒋᔭᕋᓕ ᒥᓂᔅᑕ ᓴᖅᑭᑦᓯᔪᓐᓇᕋᔭᕐᒪᖔᖅ ᑕᐃᒃᑯᓂᐊ ᐃᑲᔫᑎᒃᑲᓐᓂᐅᖃᑦᑕᖅᑐᑦ 
ᓇᓕᖅᑲᖏᓐᓂᒃ ᒥᓂᔅᑕᐃᑦ ᑲᑎᒪᔨᖏᓐᓄᑦ ᓴᙱᓂᕐᒥᒍᑦ ᐱᖃᑦᑕᖅᑕᖏᑦ ᑲᑎᒪᔨᐅᓂᕐᒥᒍᑦ  
 
ᒥᓂᔅᑕᓄᑦ ᐱᓕᕆᕝᕕᐅᔪᒃᑯᑦ ᐱᔾᔪᑎᒋᓪᓗᒍ ᑲᑎᒪᑐᐃᓐᓇᓕᒫᓅᖓᔪᑦ ᑐᓴᖅᑕᐅᖃᑦᑕᕐᒪᑕ ᐃᓚᐃᓐᓇᖏᑦ 
ᓯᕗᓕᖅᑏᑦ ᑲᑎᒪᔨᖏᑕ ᐱᖃᑦᑕᖅᑕᖏᑦ ᑐᓴᖅᑕᐅᖃᑦᑕᖅᑐᑦ. ᓇᓗᓇᐃᖅᑕᐅᒋᐊᒃᑲᓐᓂᖁᑐᐃᓐᓇᖅᓱᒋᑦ  

ᒪᑐᐃᖓᒋᐊᒃᑲᓐᓂᕈᒪᓂᕐᒧᓪᓗ, ᓴᖅᑭᖅᓯᖃᑦᑕᕈᓐᓇᑐᑦᓴᐅᔪᖅ ᑐᓴᕈᑎᓂᒃ ᐊᑯᓚᐃᔾᔫᒥᔪᒥᒃ. ᖁᔭᓐᓇᒦᒃ, 
ᐃᑦᓯᕙᐅᖅᑕ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᑦᓯᕙᐅᑕᖅ. ᑮᓇᐅᔾᔭᒃᓵᓕᒪᕗᑦ ᓴᖅᑭᖅᑕᐅᔭᕆᐊᖃᙱᑐᓪᓗ 
ᑲᑎᒪᔨᐅᖃᑎᑦᑎᓐᓄᑦ. ᐅᕙᓐᓅᖓᔪᓪᓕ ᑲᙳᓇᙱᑦᑐᑦ. ᓱᓕ ᑭᓱᓂᒃ ᓴᖅᑭᖅᓯᔭᕆᐊᖃᖅᐱᑕ? ᖁᔭᓐᓇᒦᒃ, 
ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᑦᓯᕙᐅᑕᖅ, ᖃᐅᔨᒪᔪᖓ, ᐊᒻᒪᓗᖃᐃ ᐃᒡᕕᑦ ᐊᒻᒪᓗ ᐲᑯ, ᒥᓂᔅᑕᐃᑦ 
ᐃᒡᓗᓕᕆᓂᕐᒧᑦ ᐃᑲᔫᓯᐊᖅᑖᖃᑦᑕᕆᐊᖏ, ᓄᒃᑎᕆᓂᕐᒧᑦ, ᐊᒥᓱᐊᖅᑎᖅᑐᐊᓘᓪᓗᑎᓪᓗ ᐊᐅᓪᓚᖃᑦᑕᓲᑦ, 
ᓄᓇᑦᓯᓐᓄᑦ ᐅᑎᖃᑦᑕᕆᐊᖃᕐᒥᔪᖅ ᑕᒪᐅᖓ ᓄᒃᑎᓯᐊᒻᒪᕆᙱᒃᑯᑎᒃ, ᑕᒪᐅᖓᓕ ᓄᒃᑎᕈᑎᒃ ᐱᔭᒃᓴᒥᓂᒃ 
ᐱᓕᕆᐊᖃᖃᑦᑕᕆᐊᖃᕐᓂᕐᒧᑦ ᒥᓂᔅᑕᐅᓂᕐᒥᓂᒃ. ᑕᒪᒃᑯᐊ ᑕᒪᔾᔭ ᑕᐅᑐᒃᑕᕗᑦ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᑦᓯᕙᐅᑕᖅ. ᑕᒪᓐᓇ ᖃᐅᔨᒋᐊᒃᑲᓐᓂᕈᓐᓇᖅᑕᕋ 
ᖃᓄᐃᓕᐅᕆᐊᒃᑲᓐᓂᕈᓐᓇᕐᒪᖔᑦᑕ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐱᐊᓂᒃᐲᑦ? ᖁᔭᓐᓇᒦᒃ. ᒐᕙᒪᓕᕆᔨᒃᑯᓐᓄᑦ. ᓇᐃᓈᖅᓯᒪᔪᖅ ᐱᓇᓱᐊᕐᕕᖓᓄᑦ. 
ᓄᓇᕗᒻᒥ ᒥᓂᔅᑕᐃᑦ. ᑲᑎᓪᓗᒋᑦ ᐊᐅᓚᓂᐅᔪᓄᑦ ᐊᒻᒪᓗ ᐋᖅᑭᑦᓯᒪᐅᑎᒃᓴᓄᑦ, $3 ᒥᓕᔭᓐ 915 ᑕᐅᓴᓐ. 
ᐊᖏᖅᑕᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᐊᐅᓚᑦᑎᔩᑦ B9. ᐊᐅᓚᑦᑎᔩᑦ ᐊᒻᒪ ᑰᓕ. 
 
ᑰᓕ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᐱᖅᑯᑎᑕᖃᖅᑲᐅᒻᒪᑦ ᒪᓕᒐᓕᐅᕐᕕᒻᒥ ᑲᒥᓯᓇᐅᑉ ᐃᓂᖓ ᐃᓱᖃᕐᓂᐊᕐᖓᑦ 
ᑕᖅᑭᐅᑉ ᓄᙳᐊᓂ.  
 
ᑕᐃᒪ, ᑲᑎᒪᓂᒃᑯᑦ ᖃᐅᔨᒪᔪᖓ ᒐᕙᒪᑐᖃᒃᑯᓐᓄᑦ ᐊᖓᔪᖅᑳ ᐅᖃᐅᔾᔭᐅᒋᐊᕈᑎᔅᓴᒥᒃ ᓯᕗᓕᖅᑎᒧᑦ, ᐊᐅᓚᑦᑎᔩᑦ 
ᑲᑎᒪᔨᖏᑦ ᐊᒻᒪᓗ ᐃᓘᓐᓇᑎᐅᕙᔪᔪᖅ ᑲᑎᒪᔩᑦ ᒪᓕᒐᓕᐅᕐᕕᒻᒦᖃᑦᑕᑎᓪᓗᖓ ᓯᕗᓪᓕᕐᒥ.  
 
ᑕᐃᒪ, ᐃᕝᕕᑦ ᐃᓱᒪᒋᔭᖓᒍᑦ, ᒐᕙᒪᑐᖃᒃᑯᑦ ᐊᖓᔪᖅᑳᖓᑦ ᓇᓗᓇᐃᕐᓯᔪᖅ ᐊᓯᔾᔨᖅᑐᖃᕐᓂᐊᕐᒪᖔᖅ ᐊᒻᒪᓗ 
ᕿᓚᒻᒥᐅᓗᐊᓕᕐᖓᑦ ᐋᒡᒐᓘᓐᓃᑦ ᑭᓇᑭᐊᖅ ᐸᕐᓇᓪᓗᓂ ᐊᐅᓪᓚᕆᐊᖃᓕᖅᑐᖅ ᐊᒻᒪᓗ ᐊᖏᕐᕋᕐᓗᓂ 31-
ᖑᓚᐅᙱᓐᓂᖓᓂ ᑕᕝᕙᓂ ᑕᖅᑭᕐᒥ ᑲᒥᓯᓇᑦᑎᓐᓄᑦ ᒫᓐᓇᐅᔪᖅ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖅ. ᖃᐅᔨᒪᔪᖓ ᓯᕗᓪᓕᕐᒥ ᒐᕙᒪᒥ ᐊᖓᔪᖅᑳ 
ᐃᓄᓕᕆᔨᑐᖃᒃᑯᓐᓄᑦ ᑎᑎᕋᔪᒻᒪᑦ ᐅᕙᑦᑎᓐᓄᑦ ᐊᑐᓕᖅᑎᑦᑎᖁᔨᓪᓗᓂ ᑭᓯᐊᓂ ᒫᓐᓇ ᑕᒪᓐᓇ ᑲᔪᓯᓯᒪᙱᑦᑐᖅ.  

ᒐᕙᒪᑐᖃᒃᑯᓐᓄᑦ ᑎᒃᑯᐊᖅᑕᐅᒪᒻᒪᑦ ᐊᒻᒪᓗ ᑎᑎᕋᕐᕕᐅᑲᓐᓂᓚᐅᕐᓇᖓ ᐊᑐᓕᖁᔨᓂᕋᖅᑐᓂᒃ ᒫᓐᓇᒧᑦ, 
ᐅᑕᖅᑭᔪᖓ ᒐᕙᒪᑐᖃᒃᑯᓐᓂᒃ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ.  
 
ᑰᓕ: ᖁᔭᓐᓇᒦᒃ. ᐄ, ᑐᑭᓯᔪᖓ ᒐᕙᒪᑐᖃᒃᑯᓐᓄᑦ ᐱᔾᔪᑕᐅᒻᒪᑦ ᑲᑎᒪᓂᒃᑯᑦ ᖃᐅᔨᒪᔪᑎᑦ ᐊᓪᓚᓕᕆᔩᑦ 
ᖃᐅᔨᒋᐊᕋᔪᓲᖑᒻᒪᑕ ᐅᖃᐅᔾᔭᐅᒋᐊᕈᑎᔅᓴᒥᒃ ᐊᒻᒪᓗ ᐊᓯᖏᓐᓄᑦ. ᐊᐱᕆᓂᐊᕋᓗᐊᖅᑲᑦ, ᓯᕗᓕᖅᑎᐅᓪᓗᑎᑦ 
ᐊᑐᓕᖁᔨᓯᒪᕕᑦ ᑭᓇᑐᐃᓐᓇᕐᒥᑦ? ᐅᕝᕙᓘᓐᓃᑦ ᐊᓯᔾᔨᖅᑕᐅᖁᔨᓪᓗᑎᑦ ᑖᔅᓱᒧᖓ? ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐅᖃᖃᑎᒋᓯᒪᔭᕋ ᐊᖓᔪᖅᑳ ᐊᒻᒪᓗ ᐊᐱᕆᓯᒪᓪᓗᖓ ᑭᓱ 
ᑲᔪᓯᓂᐊᕐᒪᖔᖅ, ᓱᓕ ᐅᑕᖅᑭᔪᖓ ᑎᒃᑯᐊᖅᑕᐅᓂᔅᓴᒥᒃ. ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐃᒫ? ᖁᔭᓐᓇᒦᒃ. B9. ᐊᐅᓚᑦᑎᔩᑦ ᒐᕙᒪᐅᖃᑎᒌᓕᕆᔩᓪᓗ. ᐱᓕᕆᕕᒻᒧᑦ. 
ᑲᒥᓯᓇ ᓄᓇᕗᒻᒧᑦ. ᑲᑎᑦᑐᒋᑦ ᐊᐅᓚᔾᔪᑏᑦ ᐊᐅᓚᐃᓐᓇᕈᑏᓪᓗ. $196,000. ᐊᖏᖅᑭᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ. B10. ᐊᐅᓚᑦᑎᔩᑦ ᒐᕙᒪᐅᖃᑎᒌᓕᕆᔩᓪᓗ. ᐱᓕᕆᕕᒻᒧᑦ. ᒐᕙᒪᐅᖃᑎᒌᓕᕆᔩᑦ. 
ᑲᑎᓪᓗᒋᑦ ᐊᐅᓚᔾᔪᑎᓄᑦ ᐊᐅᓚᐃᓐᓇᕈᑏᑦ. $958,000. ᐊᖏᖅᑭᓰ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᐊᐅᓚᑦᑎᔩᑦ ᒐᕙᒪᐅᖃᑎᒌᓕᕆᔩᓪᓗ, ᐱᓕᕆᕕᒻᒧᑦ B11. ᓄᓇᖃᖅᑳᕐᓯᒪᔪᒃᓂ ᐊᒻᒪᓗ 
ᐅᑭᐅᖅᑕᖅᑐᒥᐅᓕᒫᓕᕆᔩᑦ. ᑲᑎᑦᑐᒋᑦ ᐊᐅᓚᔾᔪᑏᑦ ᐊᐃᓚᐃᓐᓇᕈᑏᓪᓗ. $629,000. ᐊᖏᖅᑭᓰ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᖓ ᕼᖕᒃ. ᒪᒥᐊᓇᖅ. ᐊᐅᓚᑦᑎᔩᑦ ᒐᕙᒪᐅᖃᑎᒌᓕᕆᔩᓪᓗ. ᐱᓕᕆᕕᒻᒧᑦ. 
ᓇᓗᓇᐃᔭᕐᓯᒪᓂᖏᑦ ᑮᓇᐅᔭᑐᕈᑕᐅᓯᒪᔪᓪᓗ. ᑲᑎᑦᑐᒋᑦ ᐊᐅᓚᔾᔪᑏᑦ ᐊᐅᓚᐃᓐᓇᕈᑏᓪᓗ. $10,069.000. 
ᐊᖏᖅᑭᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᐅᐊ. ᐊᖏᖃᑎᒌᑉᐸᓪᓚᐃᔪᒍᑦ ᐊᐅᓚᑦᑎᔩᑦ ᒐᕙᒪᐅᖃᑎᒌᓕᕆᔩᓪᓗ ᐱᔭᕇᖅᖂᔭᓐᓇᒦᒃ 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᑭᖑᓪᓕᖅᐹᒥ ᐅᖃᐅᓯᔅᓴᖃᕈᕕᑦ. ᓯᕗᓕᖅᑎ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᐄ, ᖁᔭᓐᓇᒦᒃ. ᐃᔅᓯᕙᐅᑕᖅ. ᖁᔭᓐᓇᒦᖅᑕᐃᓐᓇᕆᕙᒃᑲ 
ᒪᓕᒐᓕᐅᖅᑎᐅᖃᑎᓕᒫᒃᑲ ᑲᔪᓯᑎᑦᑎᓂᖏᓐᓄᑦ ᓇᓚᐅᑦᑖᖅᑕᐅᓯᒪᔪᓂᒃ ᑮᓇᐅᔭᑐᕈᑎᔅᓴᓂᒃ ᐱᓕᕆᕕᑦᑎᓐᓄᑦ 
ᐊᒻᒪᓗ ᓇᓗᓇᙱᑦᑐᖅ ᐱᓕᕆᐊᔅᓴᓕᒻᒪᕆᐊᓘᒐᑦᑕ ᓯᕗᓂᑦᑎᓐᓂᒃ ᐊᒻᒪᓗ ᖁᔭᓐᓇᒦᖅᑕᐃᓐᓇᕆᓪᓗᒋᑦ 
ᐃᖅᑲᓇᐃᔭᖅᑎᖁᑎᒃᑲ ᐊᒻᒪᓗ ᐊᖏᕐᕋᒧᑦ ᐃᖏᕐᕋᑦᑎᐊᓛᖅᑯᓯ ᐊᒻᒪᓗ ᑕᖃᐃᖅᓯᑎᐊᕐᓗᓯ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ.  
 
>>ᑲᑎᒪᔨᕋᓛᑦ ᓄᖅᑲᑲᐃᓐᓇᖅᑐᑦ 16:34 ᐱᒋᐊᒃᑲᓂᖅᑐᑎᒃ 16:49 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒫᓐᓇ ᐊᓪᓚᕝᕕᖓᓃᓕᖅᑐᒍᑦ ᒪᓕᒐᓕᐅᕐᕕᐅᑉ. ᐅᖃᖅᑎ, ᐅᖃᐅᓯᑦᑕᖃᖅᑮᑦ 
ᒪᑐᐃᖅᓯᒍᑎᓂᒃ. 
 
ᐅᖃᖅᑎ (ᑐᓵᔨᒃᑯᑦ): ᐄ, ᔪᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᑏ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᑦᑐᖓ ᐊᓚᒃᑲᐅᑎᒋᐊᖅ ᑲᑎᑲᒻᒪᔨᕋᓛᑐᐃᓐᓇᕐᓄᑦ ᐅᓪᓗᒥ 
ᐅᖃᐅᓯᕆᓗᒋᑦ 2005/06 ᑮᓇᐅᔭᐃᑦ ᒥᑦᓴᐅᓯᑦᑕᐅᓂᖏᑦ ᐱᓕᕆᐊᑦᓴᓄᓪᓗ ᐸᕐᓇᐅᑏᑦ ᐊᓪᓚᕝᕕᖓᓄᑦ 
ᒪᓕᒐᓕᐅᕐᕕᐅᑉ. 
 
2005/06-ᒥ ᑮᓇᐅᔭᐃᑦ ᐊᑐᖅᑐᑦᓴᑦ 7-ᒋᔭᐅᑦᓱᑎᒃ ᑮᓇᐅᔭᓂ ᐊᑐᖅᑐᑦᓴᕆᔭᐅᓕᕐᒪᑕ ᓄᓇᕗᑦᑖᓚᐅᖅᓯᒪᒐᑦᑕᓂᑦ. 
1999-2000-ᒥ, ᓯᕗᓪᓕᖅᐹᑦᓯᐊᒥ ᑮᓇᐅᔭᓂᒃ ᐊᑐᖅᑐᑦᓴᓂᒃ ᒥᑦᓴᐅᓯᑦᓯᒍᑎᒋᓚᐅᖅᓯᒪᔭᕗᑦ $13,151,000 
ᒪᓕᒐᓕᐅᕐᕕᒻᒧᑦ. 
 
7 ᐊᕐᕌᒍᐃᑦ ᐊᓂᒍᓕᖅᑎᓪᓗᒋᑦ, 2005/06-ᒥ ᑮᓇᐅᔭᓂᒃ ᒥᑦᓴᐅᓯᑦᓯᓂᕗᑦ ᑐᕌᕐᕕᓖᑦ ᓇᓕᖅᑲᕆᓇᔭᕐᓗᒋᑦ 
ᐊᑭᓕᖅᑐᕆᐊᓖᑦ $13,262,000. ᑖᒃᑯᐊ ᐊᒥᓱᙳᕆᐊᕐᓂᓖᑦ 1-ᐳᓴᐅᙱᑦᑐᒥᓪᓘᓐᓃᑦ ᓯᕗᓪᓕᕐᐹᒥ ᐊᕐᕌᒍᕐᒥ 
ᐊᐅᓚᒋᐊᙵᓯᓚᐅᖅᓯᒪᒐᑦᑕᓂᑦ. 
 
ᐅᓐᓃᑦ ᑮᓇᐅᔭᐃᑦ ᐊᑐᖅᑐᑦᓴᐃᑦ ᐃᓘᓐᓇᒐᓚᖏᓐᓂ ᒐᕙᒪᖓᑕ ᓄᓇᕗᑦ ᐱᓕᕆᕕᖏᑕ 
ᐊᒥᓱᙳᕆᐊᖅᓯᒪᔪᐹᓘᒐᓗᐊᖅᑎᓪᓗᒋᑦ 1999-ᒥᓂᑦ, ᖁᕕᖓᑦᑐᖓ ᐊᑭᓕᖅᑐᐃᑦᓯᐊᕈᓐᓇᖅᓯᒪᒐᑦᑕ. 
 
ᐃᑦᓯᕙᐅᑖᖅ, ᓇᓗᓇᐃᖅᓯᑲᐃᓐᓇᕈᒪᔪᖓ ᐃᓚᖏᓐᓂᒃ ᐊᑭᓕᖅᑐᖅᑳᕆᐊᖃᖅᓯᒪᔭᑦᑕ ᐊᕐᕌᒍᐊᓄᑦ 2005/06. 
 
ᑕᐃᒫᒃ ᒪᓕᒐᓕᐅᖅᑏᑦ ᐃᖅᑲᐃᓂᐊᕐᒪᑕ ᐊᕐᕕᐊᕐᒥ ᒥᓂᔅᑕᓕᒫᑦ ᑲᑎᒻᒪᒍᑕᐃᓐᓂ, ᐊᓚᒃᑲᐃᒍᒫᕐᓂᐊᖅᓯᒪᔪᒍᑦ 
ᓂᕈᐊᖅᑕᐅᕖᑦ ᑭᓪᓕᓕᐅᕆᔨᖏᓐᓂᒃ ᑲᑎᒻᒪᔨᓂᒃ 2006-ᒥ. ᑮᓇᐅᔭᖅᑑᑎᒋᐊᙵᖏᑦ ᑖᑦᓱᒪ ᑎᒥᐅᑉ 
ᐋᖅᑭᑦᓱᖅᑕᐅᓯᒪᔪᑦ ᐊᕐᕌᒍᐊᓄᑦ 2005/06 ᑮᓇᐅᔭᓂ ᐊᑐᖅᑐᑦᓴᓂ. ᐅᓃᑦ ᓂᕆᐅᒋᒐᓗᐊᖅᑕᒃᑲᓂ 
ᐱᓕᕆᐊᕆᒋᐊᖃᓪᓚᕆᓗᐊᖅᑕᖏᑦ ᑲᑎᒻᒪᔨᖏᑕ ᐱᔭᕇᖅᑕᐅᒐᔭᕆᐊᖏᑦ 2006/07-ᒥ. 
 
ᐊᓯᖏᑦ ᓯᕗᓪᓕᐅᑎᒋᐊᓖᑦ ᐊᕐᕌᒍᐊᓄᑦ 2005/06 ᐅᑯᐊ: 
 

• ᐱᕈᕐᐸᓪᓕᐊᖏᓐᓇᕐᓂᖅ, ᑕᑯᑦᓴᐅᑎᑦᓯᓂᖅ ᓴᐳᒪᑦᓯᑦᓯᐊᓂᕐᓗ ᐱᓪᓗᒋᑦ ᑭᖑᕚᕆᓂᐊᖅᑕᕗᑦ ᓄᐊᓪᓗᒋᑦ 
ᓄᓇᕗᒻᒥ ᓴᓇᐅᒐᕗᑦ; 

• ᐱᐅᓯᒋᐊᕐᓗᒋᑦ ᒪᓕᒐᓕᐅᕐᕕᐅᑉ ᖃᑎᒻᒪᕕᖏᑦ; 
• ᐱᐅᓯᒋᐊᕐᓗᒋᑦ ᐊᐅᓚᓂᖏᑦ ᑐᓵᒍᑎᑦᑕ ᑐᓵᔨᓂᒃ ᑕᕐᕆᔭᕈᑎᑦᑎᓂᓪᓗ; ᐊᒻᒪᓗ 

• ᓴᓇᓗᑕ ᐃᓄᐃᑦ ᑐᓴᖃᑦᑕᐅᑎᑦᓴᖏᓐᓂᒃ ᐅᖃᓕᒫᒐᑲᓪᓚᐅᑎᓂᓪᓗ ᑐᓴᖅᑎᐸᓐᓂᐊᕋᑦᑎᒍ ᓄᓇᓄᒻᒥᐅᑦ 
ᐳᓛᕆᐊᖅᑐᓪᓗ ᐱᓕᕆᐊᖏᓐᓂᒃ ᒪᓕᒐᓕᐅᕐᕕᐅᑉ. 

 
ᖃᐅᔨᒪᔭᐅᒋᐊᖃᕐᒥᔪᖅᑕᐅᖅ ᐊᒥᓱᐊᓗᓐᓂᒃ ᐃᓄᑐᐃᓐᓇᕐᓂᒃ ᐃᖅᑲᓇᐃᔭᖅᑎᑦᓯᓯᒪᒍᓐᓇᕋᑦᑕ 
ᐱᓇᓱᐊᒐᐱᒋᐊᖃᖅᓯᒪᑦᓱᑎᒍ ᒪᓕᕐᓗᒋᑦ ᓄᓇᕗᒥ ᓄᓇᑖᕈᑎᒧᑦ ᐊᖏᖃᑎᒌᒍᑏᑦ ᐊᒻᒪᓗ ᐱᕕᖃᖅᑎᑦᓱᑎᒍ 
ᒪᓕᒐᓕᐅᖅᑏᑦ ᐅᖃᐅᓯᕐᒥᓐᓂᒃ ᐊᑐᕈᓐᓇᖅᓯᐊᖅᑎᑦᓱᑎᒍ. ᒫᓐᓇ, ᐃᓄᓪᓚᕆᓐᓂᒃ ᐃᖅᑲᓇᐃᔭᖅᑎᖃᕐᓂᕗᑦ 
ᑎᑭᐅᑎᓯᒪᔪᖅ 50-ᐳᓴᖏᓐᓂᒃ. 
 
ᐃᓚᓗᒋᑦ, ᐊᓪᓚᕝᕕᖓ ᐊᓪᓚᑦᑎᐅᑉ ᑐᕌᕐᕕᖃᑦᓯᐊᕐᓯᒪᔪᖅ ᐃᓕᓐᓂᐊᑎᑦᓯᓂᕐᓂᒃ ᐱᕕᖃᖅᑎᑦᓯᓂᕐᓂᓪᓗ 
ᐱᕙᓪᓕᐊᓂᕐᓂᒃ ᓄᓇᖃᖅᑳᖅᓯᒪᔪᑦ ᐃᖅᑲᓇᐃᔭᖁᓪᓗᒋᑦ. ᒫᓐᓇ, ᓯᑕᒪᑦ ᐃᖅᑲᓇᐃᔮᑦᓴᐃᑦ ᑐᕌᒐᐅᔪᒪᔪᑦ 
ᐃᓕᓐᓂᐊᖅᑎᑕᐅᒍᑕᐅᒍᓐᓇᕐᓗᑎᒃ ᒪᕐᕉᒃ ᐃᖅᑲᓇᐃᔮᑦᓵᒃ ᐱᔭᕇᖅᑕᐅᑦᓱᑎᒃ ᐅᕝᕙᓗ ᐱᔭᐲᑦᓯᐊᓕᖅᓱᑎᒃ 
ᐃᓚᒋᓕᐅᑎᔭᐅᑦᓯᐊᕈᓐᓇᕆᐊᕕᑦᓱᑎᒃ ᐊᓪᓚᕝᕕᒻᒧᑦ. 
 
ᑖᒃᑯᐊ ᒪᑐᐃᖅᓯᒍᑎᒃᑲ ᐅᖃᐅᓰᑦ, ᐃᑦᓯᕙᐅᑖᖅ. ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑏᑦ ᐃᑲᔪᖅᑐᕐᓂᖏᓐᓄᑦ, 
ᑐᙵᓱᑦᑎᑕᒃᑲᓄ ᐅᖃᐅᓯᑦᓴᓯ ᐊᑐᓕᖁᔭᓯᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᖅᑲᓇᐃᔭᖅᑎᖁᑎᖃᖅᑮᑦ ᐅᕗᖓ ᓇᑦᓴᕈᒪᔭᓐᓃᕕᑦ? 
 
ᐅᖃᖅᑎ (ᑐᓵᔨᒃᑯᑦ): ᐄ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᐱᖅᓱᖅᑕᐅᕕᒻᒨᖁᕕᒌᑦ. 
 
ᐅᖃᖅᑎ (ᑐᓵᔨᒃᑯᑦ): ᐄ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᖃᖅᑎ, ᐅᖃᐅᓯᕆᔪᓐᓇᕈᕕᒋᑦ ᑭᒃᑰᒻᒪᖔᑕ ᐃᖅᑲᓇᐃᔭᖅᑎᑎᑦ ᑎᑎᕋᖅᓯᒪᓂᐊᕐᒪᑕ. 
 
ᐅᖃᖅᑎ (ᑐᓵᔨᒃᑯᑦ): ᐃᒃᓯᕙᐅᑖᖅ, ᑕᓕᖅᐱᓐᓂ ᔮᓐ ᑰᒃ, ᐊᓪᓚᑦᑎ ᒪᓕᒐᓕᐅᕐᕕᒻᒥ, ᓴᐅᒥᓐᓂ ᓯᑏ ᐹᓚᒃ, 
ᒐᕙᒪᓕᕆᔨ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᙵᓱᒋᑦ ᐹᓚᒃ, ᐊᒻᒪᓗ ᑰᒃ. ᐅᖃᐅᓯᑦᓴᑲᖅᑐᖃᖅᐹ ᒪᓕᒐᓕᐅᖅᑎᓂᒃ? 
ᐋᒡᒐ. ᐅᖃᓯᑦᓴᖃᙱᑦᑐᑦ ᒪᓕᒐᓕᐅᖅᑏᑦ. 
 
ᐊᓪᓚᕝᕕᖓ ᒪᓕᒐᓕᐅᕐᕕᐅᑉ, ᐱᓕᕆᕕᒻᒧᑦ ᓇᐃᓈᖅᓯᒪᔪᑦ. $6,345,000. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑎᑦᓯᔨᐅᑉ ᐊᓪᓚᕝᕕᖓ ᑭᒡᒐᑐᖅᑐᖅ ᒪᓕᒐᓕᐅᖅᑎᓕᒫᓂᒃ 
ᒥᓂᔅᑕᐅᒐᓗᐊᖅᐸᑕ ᒪᓕᒐᓕᐅᖅᑎᑐᐃᓐᓇᐅᒐᓗᐊᖅᐸᑕᓘᓐᓃᑦ. 
 
ᐅᖃᑲᐃᓐᓇᕈᒪᑐᐃᓐᓇᖅᑐᖓ ᓯᕗᓪᓕᕐᒥ. ᐱᓕᕆᐊᖓ ᐅᖃᖅᑎᑦᓯᔨᖓᑕ ᒪᓕᒐᓕᐅᕐᕕᐅᑉ ᐱᔨᑦᓯᐊᕆᐊᓕᒃ 
ᐃᓘᓐᓇᖏᓐᓂ ᒪᓕᒐᓕᐅᖅᑎᓂᒃ ᐊᒻᒪ ᒪᕐᕉᓐᓂᒃ ᐅᖃᕈᒪᑐᐃᓐᓇᑲᐃᓐᓇᖅᑐᖓ ᐊᒻᒪᓗ ᐊᑕᐅᓯ ᐊᐱᖅᑯᑎᑦᓴᑲᓪᓚᒃ. 
ᓯᕗᓪᓕᕐᒥ, ᖁᔭᓐᓇᒦᕈᒪᔭᕋ ᐅᖃᖅᑎᑦᓯᔨ. ᐅᖃᖅᑎᑦᓯᔨ ᐃᖅᑲᓇᐃᔮᖃᑦᓯᖃᖅᑐᐊᓘᓯᒪᕙᓪᓚᐃᔪᖅ ᐃᓘᓐᓇᖏᓐᓂᒃ 
ᒪᓕᒐᓕᐅᖅᑎᓂᒃ. ᐱᑦᓯᐊᖅᓯᒪᔪᖅ ᐊᒻᒪᓗ ᐃᖅᑲᓇᐃᔭᑦᓯᐊᖅᑐᐊᓘᓯᒪᔪᖅ ᓯᓚᑖᓂ ᐃᓗᐊᓂᓗ ᒪᓕᒐᓕᐅᕐᕕᐅᑉ. 

ᐱᕕᖃᕐᓂᓐᓂ ᖁᔭᓐᓇᒦᕈᒪᒻᒥᔭᕋ ᑰᒃ. ᐱᑐᐃᓐᓇᐅᕙᓪᓚᐃᖏᑦᑐᖅ ᐊᒻᒪᓗ ᒪᓕᒐᓕᐅᖅᑏᑦ ᑕᑯᕙᓪᓚᐃᑲᐃᓐᓇᖅᑐᑦ 
ᑮᓇᐅᔭᓂ ᐊᑐᖅᑐᑦᓴᓂ. ᒪᓕᒐᓕᐅᕐᕕᐅᑉ ᑮᓇᐅᔭᐃᑦ ᐊᑐᖅᑐᑦᓴᖏᑦ ᐊᒥᓱᙳᐸᓪᓕᖅᓯᒪᔪᑦ 1-ᐳᓴᑐᐃᓐᓇᕐᒥᒃ 
1999-ᒥᑦ ᐊᒻᒪᓗ ᑕᐅᑐᑐᐊᕈᕕᑦ ᐊᑭᑦᑐᐸᓪᓕᐊᔪᓂᒃ ᐊᓯᖏᓐᓂᓪᓗ, ᐃᓱᒪᒋᔭᕋ ᑰᒃ, ᐊᓪᓚᑦᑎ 
ᐃᖅᑲᓇᐃᔭᖅᑎᖏᓪᓗ ᓂᖅᑐᖅᑕᐅᒋᐊᓖᑦ ᑮᓇᐅᔭᓂᒃ ᐊᐅᓚᑦᓯᓯᒪᓂᖏᑦ ᐊᒻᒪ ᐅᖃᖅᑕᕋ ᑕᒪᓐᓇ ᐱᑦᓯᐊᓂᒃᑯᑦ 
ᓱᓕᓂᒃᑯᓪᓗ. 
 
ᐊᑕᐅᓯᑐᐃᓐᓇᕐᒥᒃ ᐊᐱᖅᑯᑎᑦᓴᖃᖅᑐᖓ ᐱᔾᔪᑎᖃᖅᓱᓂ ᓂᕈᐊᖅᑕᐅᓯᒪᕖᑦ ᑭᓪᓕᖏᓄᖅ ᑲᑎᒻᒪᔩᑦ. 
ᐅᖃᐅᑎᒍᒪᔭᒋᑦ ᐃᓄᐃᑦ ᐊᒥᓱᙳᐸᓪᓕᖅᓯᒪᒻᒪᑕ ᐊᒻᒪᓗ, ᓂᕈᐊᖅᑕᐅᓯᒪᕕᓐᓂᒃ ᑭᓪᓕᓕᐅᕆᔩᑦ ᖃᑎᒻᒪᔨᖏᑦ 
ᐊᒥᓱᙳᕆᐊᕆᔪᓐᓇᖅᓯᓯᒪᑐᐃᓐᓇᕆᐊᓖᑦ ᖃᑦᓯᐅᓂᖏᓐᓂᒃ ᒪᓕᒐᓕᐅᖅᑏᑦ. 
 
ᐃᓪᓗ ᑖᓐᓇ ᐃᑎᖅᓯᒪᕕᕗᑦ ᒫᓐᓇ ᒐᕙᒪᒃᑯᓐᓄᑦ ᐊᓪᓚᕝᕕᑦᓴᒫᖑᓪᓚᕆᓚᐅᖅᑐᒥᓂᐅᒐᓗᐊᖅ. ᐱᓚᐅᖅᓯᒪᙱᓇᑦᑕ 
ᐊᒡᒍᖅᓯᒪᔪᓂᑦ ᖀᓇᐅᔭᖅᑑᑎᑦᓴᓂᒃ ᑲᓇᑕᐅᑉ ᒐᕙᒪᖓᓂᒃ ᓄᑖᒥᒃ ᒪᓕᒐᓕᐅᕐᕕᑦᑖᕈᑎᑦᓴᑎᓐᓂᒃ. ᓄᓇᕗᑦ 
ᐃᓪᓗᓕᐅᖅᑎᖏᑦ, ᐃᖅᑲᓇᐃᔭᑦᓯᐊᖅᓯᒪᒐᓗᐊᖅᓱᑎᒃ ᐊᐅᓚᑕᐅᑦᓱᑎᒃ ᐊᖓᔪᖅᑳᒥᓐᓄᑦ, ᑕᒫᓃᑐᐃᓐᓇᕆᐊᓕᒃ ᓱᓕ, 
ᐃᖅᑲᓇᐃᔭᑦᓯᐊᖅᑐᐹᓘᓯᒪᔪᑦ ᐆᒥᖓ ᐃᓪᓗᒥᒃ ᓴᓇᒋᐊᑦᓯᐊᖅᓱᑎᒃ ᐋᖅᑭᑦᓱᒍᓗ ᒪᓕᒐᓕᐅᕐᕕᐅᓂᐊᖅᑎᓪᓗᒍ. 
ᑕᐃᒪ ᐅᖃᓕᒫᖃᕐᕕᒃ ᐱᖓᔪᐊᓐᓃᓚᕿᕗᑦ ᓇᑎᖓᑕ. ᐅᖃᓕᒫᕐᕖᑦ ᐊᓪᓕᖅᐹᖓᓃᖓᔪᑦᑐᑦ ᓇᑎᖏᑕ 
ᐅᖁᒪᐃᑦᑑᑕᐅᒻᒪᑕ. 
 
ᑕᒪᒃᑯᐊᖑᓯᒪᑎᓪᓗᒋᑦ, ᐅᖃᖅᑎᑦᓯᔨ ᐅᕝᕙᓗ ᐊᓪᓚᑦᑎᖓ ᐅᖃᐅᔾᔨᒍᓐᓇᑐᑦᓴᐅᔪᖅ ᐅᕙᑦᑎᓐᓂᒃ 
ᓯᕗᒧᐊᒋᐊᖅᓯᒪᓕᕐᒪᖔᑦᑕ ᓱᓇᐃᑦ ᐱᓕᕆᐊᕆᓂᐊᕐᓗᒋᑦ, ᑐᙵᕕᒋᓗᒋᑦ ᓂᕈᐊᖅᑕᐅᓯᒪᕕᓐᓄᑦ ᑭᓪᓖᑦ 
ᑲᑎᒻᒪᔨᑎᒍᑦ ᓱᓯᒪᓕᕐᒪᖔᑕ, ᐊᒻᒪᓗ ᖃᓄᐃᓪᓗᐊᖅᑐᑦᓴᐅᒻᒪᖔᖅ ᐅᓇ ᒪᓕᒐᓕᐅᕐᕕᒃ ᐸᕐᓇᑕᐅᒍᑎᖏᓪᓗ, 
ᐊᓯᐊᓂ ᑕᐅᑐᒐᖃᕐᓗᓂ ᐃᓪᓗᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᒥᓱᙳᕆᐊᖅᓯᒪᓂᓖᑦ 1-ᐳᓴᑐᐃᓐᓇᕐᒥᒃ ᐊᒻᒪᓗ ᐱᓕᕆᕕᓕᒫᑦ ᐃᓕᒋᐊᓖᑦ 
ᒪᓕᒐᓕᐅᕐᕕᐅᑉ ᑮᓴᐅᔭᓂᒃ ᐊᑐᑦᑐᑦᓴᖃᕈᓯᖓᓂᒃ. ᐅᖃᐅᓯᑦᓴᖅᑕᐃᕈᑉᐸᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᐅᐱᒋᔪᒪᔭᕋ ᐊᓪᓚᕝᕕᖓ ᒪᓕᒐᓕᐅᕐᕕᐅᑉ ᐅᐱᓐᓇᕋᓂ ᔮᓐ ᑰᒃ ᑐᙵᓱᑦᑎᑦᓰᓐᓴᓇᓱᖅ 
ᒪᓕᒐᓕᐅᖅᑎᓕᒫᓂᒃ ᐊᒻᒪᓗ ᖃᐅᔨᓇᓱᐊᖅᑏᑦ ᐃᖅᑲᓇᐃᔭᖅᑎᕗᑦᑕᐅᖅ ᑐᙵᓇᖅᓯᑎᕖᙶᓘᒻᒪᑕ ᐅᕙᑦᑎᓐᓄᑦ 
ᐊᓪᓛᑦ ᐹᓚᒃ, ᒪᓕᒐᓕᐅᖅᑎᑐᐃᓐᓇᐅᑦᓱᑕ, ᐃᑲᔪᖅᑐᖅᑎᒋᔨᐹᓗᒋ�ᑕᕗᑦ. ᖁᔭᓐᓇᒦᕈᒪᔭᒃᑲ ᐃᖅᑲᓇᐃᔭᖅᑏᑦ 
ᐅᖃᖅᑎᑦᓯᔨᓗ. ᐃᒪᐃᒍᒪᓯᒪᒐᒪ ᑎᑎᕋᖅᓯᒪᔪᖓ ᐅᖃᖅᑐᓂᒃ ᐱᐅᓂᖅᓴᒥᒃ ᑳᐱᕐᕕᖃᕈᒪᑦᓱᖓ; ᑖᓐᓇ 
ᖃᕿᐊᖅᑐᐃᒍᑎᑐᐊᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐅᖃᓯᑦᓴᖃᖅᑐᖃᖅᐹ ᓱᓕ ᒪᓕᒐᓕᐅᖅᑎᓂᒃ; ᐊᐱᖅᑯᑏᑦ; ᐱᑕᐊᙱᓚᖅ? 
ᒪᓕᒐᓕᐅᕐᕕᒃ. ᐊᓪᓚᕝᕕᖓ ᐊᓪᓚᑦᑎᖓᑕ ᒪᓕᒐᓕᐅᕐᕕᐅᑉ. ᓇᓕᖅᑲᖏᑦ. ᐊᐅᓚᓂᖓᓄᑦ ᒪᑭᒪᑕᐅᓂᖓᓄᓪᓗ. ᐲᑯ 
ᐅᖃᐅᓯᑦᓴᓕᒃ. $6,345,000. ᐊᖏᖅᑭᓰ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᑲᓪᓗᖓ, ᑭᐅᒍᓐᓇᑐᑦᓴᐅᔮᖓ ᐅᖃᖅᑎᑎᔨᐅᑉ ᐅᕝᕙᓗ 
ᐊᓪᓚᑦᑎᖓᑕ ᒪᓕᒐᓕᐅᕐᕕᐅᑉ ᓯᐊᕈᒋᐊᖅ ᐊᐱᖅᑯᑎᒋᖅᑲᐅᔭᓐᓂᒃ ᐊᐱᕆᖅᑲᐅᒐᒪ ᓯᕗᒧᐊᑉᐸᓪᓕᐊᒻᒪᖕᖓᑦᑕ 
ᖃᓄᐃᑦᑐᑐᐃᓐᓇᕐᓄᑦ ᐊᑐᓕᕆᐊᓕᓐᓄᑦ ᐅᕝᕙᓗ ᐊᐅᓚᑦᓯᓂᕐᓄᑦ ᐸᕐᓇᐅᑎᓂᒃ ᖃᓄᐃᓕᖓᓂᑦᓴᖏᓐᓄᑦ  

ᑐᙵᕕᒋᓗᒋᑦ ᓂᕈᐊᖅᑕᐅᓯᒪᕕᓐᓄᑦ ᑭᓪᓕᓕᐅᕆᔩᑦ ᑲᑎᒻᒪᔨᖏᑦ ᐊᒻᒪᓗ ᐊᓯᔾᔨᖅᑕᐅᑐᐃᓐᓇᕆᐊᖃᕐᓂᖓᑕ ᑖᑦᓱᒪ 
ᒪᓕᒐᓕᐅᕐᕕᐅᑉ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑕᐅᑐᒐᕆᒋᐊᓕᕗᑦ ᑖᓐᓇ. ᑕᒪᓐᓇ ᐅᖃᐅᓯᕆᔪᓐᓴᖅᑕᑐᐊᕋ ᒫᓐᓇᐅᓂᖓᓂ. 
 
ᐃᒃᓯᕙᐅᑕᖅ: ᐲᑯ, ᐅᑕᖅᑭᔪᓐᓇᕈᕕᑦ. ᓱᓕ ᐊᐱᖅᑯᑎᑦᓴᐃᑦ? ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᖑᓯᒪᒧᑦᑕᐅᔪᑦ ᐊᐅᓚᑦᓯᓂᕐᓄᑦ ᐸᕐᓇᐅᑎᓄᓪᓘᓐᓃᑦ 
ᐅᕝᕙᓗ ᐱᓕᕆᐊᖑᒐᔭᑐᐃᓐᓇᖅᑲ ᑮᓇᐅᔭᐃᑦ ᐊᕐᕌᒍᐊᓂ ᑕᐃᒃᑯᓄᖓ ᖃᓄᐃᓕᖓᓂᕆᒐᔭᖅᑕᖏᓐᓄᑦ 
ᐅᖃᓕᒪᐅᑎᒋᑲᐃᓐᓇᑕᑦᑎᓐᓄᑦ. ᑕᒪᓐᓇ ᐱᔾᔪᑎᓂᒃ ᐊᓯᔾᔨᖅᑕᐅᑐᐃᓐᓇᕆᐊᖃᕐᓂᕆᒐᔭᖅᑕᖓᓄᑦ ᒫᓐᓇ 
ᒪᓕᒐᓕᐅᕐᕕᑎᓐᓂᒃ ᑐᙵᕕᒋᓗᒋᑦ ᑕᒪᒃᑯᐊ ᓂᕆᐅᓐᓃᑦ ᑕᐃᑲᙵᑑᙱᑦᑐᖅ ᓂᕈᐊᖅᑕᐅᓯᒪᕖᑦ 
ᑭᓪᓕᒋᓇᔭᖅᑕᖏᓐᓄᑦ ᑲᑎᒻᒪᔨᓂᒃ, ᑭᓯᐊᓂᑦᑕᐅᖅ ᐃᖅᑲᓇᐃᔭᖅᑏᑦ ᖃᑦᓯᐅᒋᐊᖃᕋᔭᕐᒪᖔᑕ ᒫᓐᓇ 
ᒪᓕᒐᓕᐅᕐᕕᑎᓐᓂ. ᐊᒻᒪ ᑕᒪᓐᓇ ᑕᐃᒪᐃᑉᐸᑦ ᐱᔾᔪᑎᖃᕐᓗᓂ ᓄᓇᒥᒃ ᑎᒍᓯᓃᑦ, ᑕᐃᒪ ᑕᐅᑐᒋᐊᖃᖅᐳᑦ 
ᖃᓄᐃᑦᓴᖏᓐᓂᐅᒐᔭᖅᑐᒥᒃ ᐸᕙᓇᐃᕐᓂᐊᕐᓗᒍ ᐃᓪᓗᓕᕕᑦᓴᖅ ᒪᓕᒐᓕᐅᕐᕕᐅᒐᔭᖅᑐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᓪᓇᑦᑎᐅᑉ ᑖᓐᓇ ᑭᐅᓂᐊᖅᐸᐅᒃ. 
 
ᐃᒃᓯᕙᐅᑕᖅ: ᑎᑎᕋᖅᑎ. 
 
ᑎᑎᕋᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᒍᑎᒐ ᐊᐱᖅᑯᑎᖓᓄᑦ ᐊᖓᔪᖅᑳᒧᑦ ᒪᓕᒐᓕᐅᖅᑎᒧᑦ ᐅᓇ ᐄ. 
ᐊᐅᓚᑦᓯᔩᑦ ᐱᓕᕆᒌᖅᓯᒪᔪᑦ ᐱᖃᓯᐅᑎᔭᐃᓐᓇᕆᑦᓱᒋᑦ ᒪᑯᐊ ᐃᒪᐃᑦᑕᖅᐸᓪᓖᖅᓯᒪᓃᑦ, ᑭᓪᓕᓕᐅᕆᔩᑦ 
ᓂᕈᐊᖅᑕᐅᓯᒪᕕᓐᓂᒃ ᐃᒪᐃᑦᑐᑦ, ᐊᒥᓱᙳᐃᒋᐊᖅᓱᑎᒃ ᒪᓕᒐᓕᐅᖅᑎᓂᒃ ᐅᕙᓂ ᒪᓕᒐᓕᐅᕐᕕᒻᒥ, 
ᓇᓗᓇᐃᖅᓯᑐᐃᓐᓇᕆᐊᖅᑲᖅᓱᑎᒃ ᓄᓇᒥᒃ. ᑕᒪᒃᑯᐊᓕᒫᑦ ᐱᔭᕇᖅᓯᒪᔪᑦ. 
 
ᐃᓱᒪᒋᓗᒍᓗ, ᐅᓇᑦᑕᐅᖅ, ᖃᐅᔨᒪᖏᓇᑦᑕ ᓂᕈᐊᖅᑕᐅᓯᒪᕕᓐᓂᒃ ᑭᓪᓕᓕᐅᕆᔩᑦ ᖃᑎᒻᒪᔨᖏᑦ ᖃᓄᖅ 
ᐅᓂᒃᑳᓕᐅᑦᑕᓛᕐᒪᖔᑕ ᐃᓱᒪᒋᓗᒍᑦᑕᐅᖅ, ᑕᐅᑐᒐᖃᕐᒥᒐᑦᑕ ᐃᒪᐃᓪᓚᕆᓐᓂᖓᓂᒃ ᐅᓇ ᑖᓐᓇ ᐃᓪᓗ ᓱᓂ 15 
ᐊᕐᕌᒍᐃᑦ ᐅᖓᑖᓄᑦ ᐊᑐᖅᑐᐊᒐᑦᓴᒫᖑᒻᒪᑦ. 
 
ᑕᐃᒪ ᑕᒪᒃᑯᐊᓕᒫᑦ ᐃᓱᒪᒋᔭᐅᕗᑦ ᐊᔾᔨᒌᙱᑦᑑᑎᑕᐅᑦᓱᑎᒃ ᓂᕈᐊᖅᑕᐅᔪᓐᓇᖅᑐᑦ; ᑕᕝᕙᓃᖏᓐᓇᕐᓗᑕᓘᓐᓃᑦ; 
ᐱᐅᓯᒋᐊᑐᐃᓐᓇᕆᐊᓕᕗᑦ ᐃᓪᓗ, ᑕᐅᑐᓪᓗᑕᓗ ᓄᑖᓂᒃ ᐃᓪᓗᓂᒃ, ᐱᐅᓯᒋᐊᕐᓗᒍᓗ ᐃᓪᓗ, ᑕᐅᑐᓪᓗᑕᓗ ᓄᑖᓂᒃ 
ᐃᓪᓗᓂᒃ, ᑕᐅᑐᓪᓗᒋᓪᓗ ᐃᓪᓗᓕᕕᒋᑐᐃᓐᓇᕆᐊᓖᑦ ᓱᑯᑦᓯᕐᒦᓂᖏᑦ. 
 
ᑕᐃᒫᑦᓯᐊᕐᓂᐅᕙᓪᓚᐃᔪᖅ ᒪᓕᒐᓕᐅᕐᕕᒃ ᐊᐱᖅᓱᖅᑎᓪᓗᒍ ᓇᒧᙵᕆᐊᖃᕐᒪᖔᕐᒥ ᑕᐅᑐᒋᐊᖃᖅᑎᓪᓗᑕ ᓯᕗᒧᑦ 
ᐊᒻᒪᓗ ᑕᑯᑐᐃᓐᓇᕆᐊᖃᕋᑦᑕ ᑭᓯᐊᓂ ᐋᖅᑭᔾᔪᒥᒻᒥᑉᐸᑦ ᑕᐃᒃᑯᐊ ᓂᕈᐊᖅᑕᐅᕕᓐᓂᒃ ᑭᓪᓕᓕᐅᕆᔩᑦ ᖃᑎᒻᒪᔨᖏᑕ 
ᐅᓂᒃᑳᓕᐊᖏᑦ ᑕᑯᓚᐅᖅᑕᕗᓐᓂ ᐅᐱᓐᓇᕋᓂ ᓱᑲᓕᖅᑎᑦᓯᕙᓪᓕᑐᐃᓐᓇᕆᐊᓖᑦ ᐱᕙᓪᓕᐊᓂᖓᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᖅᑯᑎᑦᓴᐃᑦ ᓱᓕ. ᐲᑯ? 
 
ᐊᖓᔪᖅᑳ ᐃᐊᑦ ᐲᑯ: ᐃᒃᓯᕙᐅᑖᖅ, ᐊᐅᒃᑲ; ᑖᓐᓇ ᑭᐅᔪᖅ ᐊᐱᖅᑯᑎᓐᓂᒃ. ᓱᖅᑯᐃᒪᒍᒪᑐᐃᓐᓇᖅᑐᖓ ᑕᐃᓐᓇ 
ᐋᕼᐊᓘᓇ, ᐸᕐᓇᐅᑎᑕᖃᔪᒻᒪᑦ ᐊᒻᒪᓗ ᑖᑦᓱᒪ ᐃᓪᓘᑉ ᓄᑭᖃᕐᓂᕆᔪᓐᓇᖅᑕᖓ ᓱᓕ ᐊᕐᕌᒍᕋᓴᒐᓛᓂᒃ  

ᐱᔪᓐᓇᐸᓪᓚᐃᔪᖅ. ᑕᐃᒪ ᑕᐃᒫᑦᓯᐊᕐᓂᐅᕗᖅ ᐸᕐᓇᐅᑎᓕᐅᕋᓱᖅᐸᓪᓗᓂ ᓯᕗᓂᕐᒧᑦ ᐱᒋᐊᑦᓴᐅᑎᒋᓯᒪᕙᓪᓗᓂᓗ. 
ᑕᐃᒪ, ᓱᓕ, ᓇᑯᕐᒦᒃ ᐅᖃᖅᑎ ᐃᖅᑲᓇᐃ.ᖅᑎᖏᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᓯᑐᐃᓐᓇᐅᑲᐃᓐᓇᖅᑐᖅ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᒋᐊᙵᕈᒪᖅᑲᐅᔭᕋ ᐅᓇ: ᓯᕗᓪᓕᕐᒥ ᒪᓕᒐᓕᐅᕐᕕᒻᒥ, 
ᓄᓇᓖᑦ ᐊᓯᐊᓐᓅᖃᑦᑕᔪᔪᑦ ᓄᓇᓕᓐᓄᑦ ᑲᑎᒻᒪᒋᐊᖅᓱᑎᒃ; ᑕᒪᓐᓇ ᓱᓕ ᐃᓱᒪᒋᔭᐅᖃᑦᑕᑐᑦᓴᐅᔪᖅ ᓯᕗᓂᕐᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑲᑎᒻᒪᒍᒪᓐᓂᕈᕕᑦ ᐃᖃᓗᐃᑦ ᓯᓚᑖᓐᓂ, ᐃᓘᓐᓇᑎᒃ ᒪᓕᒐᓕᐅᖅᑏᑦ ᓂᕈᐊᕆᐊᖃᕋᔭᖅᑐᑦ; 
ᓯᕗᓪᓕᕐᒥ ᑐᓴᕐᕕᒋᖅᑳᕐᓗᒋᑦ ᓄᓇᓖᑦ ᑲᑎᒻᒪᒋᐊᖁᔨᒻᒪᖔᑕ, ᑕᐃᒪ ᑐᑭᑖᕆᓐᓇᖅᓯᓇᔭᖅᐳᑦ ᒪᓕᒐᓕᐅᖅᑏᑦ; 
ᓂᕈᐊᕐᓗᑎᒃ ᓇᓗᓇᐃᖅᓯᒐᔭᖅᑐᑦ ᓇᓕᐊᓐᓂ ᓄᓇᓕᓐᓂ ᑲᑎᒻᒪᓂᐊᕐᒪᖔᕐᒥᒃ. 
 
ᐃᒃᓯᕙᐅᑕᖅ: ᐊᓚᕋᓚᒃ. 
 
ᐊᓴᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.. ᐱᐅᓂᖅᓴᐅᒐᔭᖅᐸᓪᓚᐃᔪᖅ ᕿᑎᕐᒥᐅᓅᕐᔫᒥᒍᑦᑕ 
ᑲᑎᒻᒪᓂᖅᓴᐅᖏᓪᓗᑕ ᑲᓇᓐᓇᕐᒥᐅᓂ. ᓱᓇᒥᖏᒃᑯᐊ ᐱᔾᔪᑎᓕᒥᓃᑦ ᑕᐃᑦᓱᒪᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᔮᓐ ᑭᐅᑎᓯᔭᕋ ᑖᑦᓱᒥᖓ. 
 
ᐃᒃᓯᕙᐅᑕᖅ: ᑎᑎᕋᖅᑎ. 
 
ᑎᑎᕋᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᖓ ᑲᑲᑎᒻᒪᑎᑦᓯᓗᓂ ᓯᓚᑖᓂ ᐃᖃᓗᐃᑦ, ᓯᑕᒪᐃᕋᔪᒐᑦᑕ 
ᐊᑭᓕᖅᑐᐃᒋᐊᖃᖅᓯᒪᔪᒍᑦ ᐅᕝᕙᓗ ᐊᑭᓖᒃᑲᓐᓂᕆᐊᖃᖅᓯᒪᔪᒍᑦ ᐅᖓᑎᒃᑲᓐᓂᖓᓄᑦ ᐊᑭᓕᕆᐊᖃᖅᓯᒪᔭᑦᑕ, 
ᐊᑎᓪᓛᐱᐊᓃᓚᐅᖅᓯᒪᔪᖅ $1-ᒥᓕᐊᓐ ᑲᑎᑦᑕᐅᓐᓇᕆᑦᓱᒋᑦ ᐃᓘᓐᓇᑎᒃ ᓯᑕᒪᑦ ᐊᒻᒪᓗ ᑕᒪᓐᓇ ᐱᖃᓯᐅᔾᑎᓐᓇᒍ 
ᐊᑭᖏᓐᓂᒃ ᐊᐅᓚᑕᐅᓂᖓᑕ ᒐᕙᒪᐅᑉ ᐱᓕᕆᕕᖏᓐᓄᑦ; ᐊᑭᓕᕆᐊᓕᖏᑦ ᐃᒻᒥᒃᑰᓚᐅᖅᓯᒪᒻᒪᑕ, ᑭᓯᐊᓂ 
ᒪᓕᒐᓕᐅᕐᕕᐅᑉ ᐊᑭᓕᕆᐊᓕᖏᑦ ᐊᑎᓪᓛᐱᐊᓃᓚᐅᖅᓯᒪᔪᑦ $1-ᒥᓕᐊᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐅᑐᓪᓗᒍᓕᑭᐊᖅ; ᐱᐅᓯᕚᓪᓕᖅᑐᒥᓂᐅᕚ ᑲᑎᒻᒪᒍᓯᕗᑦ; 
ᓈᒻᒪᖏᓐᓂᖃᐅᔪᕚ ᐅᕝᕙᓗ ᐊᑲᐃᓪᓕᐅᕈᑎᖃᐅᔪᕙ ᑲᑎᒻᒪᑎᑦᓯᓂᖅ ᐊᓯᖏᓐᓂ ᓄᓇᓕᓐᓂ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᑎᕋᖅᑎ. 
 
ᑎᑎᕋᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓪᓕᐊᑐᐃᓐᓇᖅ ᓅᓐᓂᖅ, ᓇᓪᓕᐊᖑᑦᑕᕋᓗᐊᖅᐸᑦ ᓅᓐᓂᕆᓯᒪᔭᕗᑦ 
ᐊᐅᓪᓚᕆᐊᙵᑎᓪᓗᑕ ᑲᖏᖅᓯᓂᕐᒧᑦ, ᐊᓱᐃᓪᓛᒃ ᐃᖃᓗᑦᑑᑦᓯᐊᕐᒧᑦ ᐊᒻᒪᓗ ᐊᓱᐃᓪᓛᒃ ᐸᓐᓂᖅᑑᒧᑦ, ᐊᒻᒪᓗ 
ᐊᓱᐃᓪᓛᒃ ᖃᒪᓂᕐᔪᐊᕐᒧᑦ, ᐊᔾᔨᒌᖏᓐᓇᐅᓯᒪᔪᑦ ᐅᓇᒻᒥᐊᒐᕗᑦ. 

ᓄᑦᑎᖅᑎᕆᒋᐊᖃᖅᓯᒪᔪᒍᑦ ᐃᓘᓐᓇᖏᓐᓂᒃ ᐃᖅᑲᓇᐃᔭᐅᑎᑦᑎᓐᓂᒃ, ᐱᓗᐊᖅᑐᒥᒃ ᑲᑎᒻᒪᓂᕐᒥᒃ ᓂᐱᓕᐅᕆᒍᑏᑦ 
ᒪᓕᒐᓕᐅᕐᕕᐅᑉ ᑲᑎᒻᒪᐅᑎᖏᓐᓂᒃ, ᐊᒻᒪᓗ ᐱᔪᓐᓇᕐᓂᖃᕐᓗᑕ ᑐᖓᓕᕇᑦᑕᐃᑦᓯᐊᓂᕐᒥᒃ ᐃ-ᒥᓂᑦ ᐊ-ᒧᓄᑦ. 
ᐸᓐᓂᖅᑑᓕᐊᕈᑎᑦᑎᓐᓂ ᐆᑦᑑᑎᒋᓗᒍ, ᐱᖓᓱᓂᒃ ᑎᒻᒥᔫᓂᒃ ᖃᖓᑕᑎᑦᓯᔪᔪᒍᑦ. ᐃᖃᓗᑦᑑᑦᓯᐊᓕᐊᕈᑎᑦᑎᓐᓂ 
ᑕᑕᑦᓱᑎᒍ ᑎᒻᒥᔫᖅ ᓱᐴᔫᖅ 737 ᐅᓯᑦᓴᑎᓐᓂᒃ ᑕᑉᐸᐅᙵᔪᔪᒍᑦ. ᑕᐃᒪ ᑕᒪᒃᑯᐊ ᑕᐃᒪᐃᑦᑐᑦ 
ᐅᓇᒻᒥᐊᒐᕆᒋᐊᖃᖅᓯᒪᔭᕗᑦ.  
 
ᑕᐃᒪᐃᑦᑐᓴᐅᓐᓇᐅᓚᐅᖅᑐᖅ ᖃᒪᓂᖅᑐᐊᕐᒥ, ᓵᑕᖅᑕᐅᔪᑦ ᓇᓚᐅᒃᓵᒐᒃᓴᐅᓚᐅᓐᖏᑦᑐᑦ, ᐱᖁᑏᑦ 
ᓅᖃᑦᑕᕐᓂᕆᔭᖏᑦ ᐊᒻᒪ ᑲᑎᒪᕕᐅᑉ ᐋᖅᑭᓱᖅᑕᐅᓂᖓ, ᐊᒻᒪᓗ ᐃᓕᓐᓂᐊᕐᕕᐊᓗᒻᒦᑦᑕᕆᐊᖃᖅᑐᑎᑦ, ᐅᓪᓗᓂᑦ 
ᐱᖓᓱᓂᑦ ᑎᓴᒪᓂᓪᓗᑭᐊᖅ ᐋᖅᑭᒃᓱᐃᔭᕆᐊᖃᖅᐸᒃᑐᑎᑦ. ᐃᓛᒃ ᑭᖑᓂᐊᒍᑦ ᐲᔭᖅᑕᐅᓂᖓ 
ᐅᓪᓗᓕᒫᑐᐃᓐᓇᐅᕙᓚᐅᖅᑐᖅ, ᐊᑕᖏᖅᑐᒍ. 
 
ᐊᒻᒪᓗ ᐊᐃᑉᐹ ᐱᔭᕐᓂᖏᑦᑑᓚᐅᕐᒥᔪᖅ ᑎᑎᕋᕐᕕᒃᓴᖃᕐᓂᖅ, ᑭᓯᐊᓂᓕ ᑕᐃᒃᑯᐊᖑᖃᑦᑕᖅᑐᑦ ᑎᓴᒪᐃᑦ 
ᐱᔭᕐᓂᓐᖏᓗᐊᖅᐸᒃᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. A-6ᒦᑉᐸᓚᐃᒐᑦᑕ. A-5 ᐱᔭᕇᖅᑲᐅᕙᓪᓚᐃᔭᕗᑦ. 
ᐊᐱᖅᑯᑎᖃᖅᑐᖓ. 
 
ᑲᑎᒪᔨᕋᓛᑎᒍᑦ ᑲᑎᒪᓂᑦᑎᓐᓂ, ᑲᑎᒪᔨᐅᔪᑦ ᐊᔾᔨᒌᓐᖏᑦᑐᓂᑦ ᓄᓇᓕᓐᓂᑎ; ᐃᓚᖏᑦ ᑲᑎᒪᔩᑦ ᓄᓇᓕᖏᑦ 
ᐅᖓᓯᒃᑑᕗᑦ, ᐊᒻᒪᓗᑦᑕᐅᖅ, ᑮᓇᐅᔭᖅᑐᕈᑎᒃᓴᖏᑦ ᐊᔾᔨᓴᐃᓐᓇᕆᓪᓗᓂᒋᑦ, ᐊᓪᓛᑦ ᑲᑎᒪᔩᑦ ᐃᖃᓗᓐᓃᖔᖅᑐᑦ. 
 
ᑐᓴᕈᒪᑐᐃᓐᓇᖅᑐᖓ ᐃᓱᒪᒋᔭᐅᓯᒪᒻᒪᖔᖅ ᐆᑦᑐᖅᑕᐅᓗᓂ, ᐱᓗᐊᖅᑐᒥᒃ ᑎᑭᑎᑦᑎᔭᕆᐊᖃᖅᐸᒃᑲᑦᑕ ᐊᒻᒪ 
ᓇᑉᐸᖓ ᐊᑭᓕᕐᓗᒍ ᐊᑭᓕᖃᑦᑕᕆᐊᖃᖅᐸᒻᒥᒐᑦ ᓂᕈᐊᖅᑕᐅᕕᒻᒥ ᐃᑲᔪᖅᑎᖁᑎᑦᑎᓐᓂᑦ ᐊᒻᒪᓘᓐᓃᑦ ᐱᔨᑲᑖᓂᑦ 
ᒪᓕᒐᓕᐅᕐᕕᒻᒥ ᐅᕝᕙᓘᓐᓃᑦ ᐃᖅᓱᖅᑎᒥᒃ. ᑮᓇᐅᔭᖅᑐᕈᑎᒃᓴᕗᑦ ᓈᒻᒪᑦᑎᐊᖅᑰᖅᑐᖅ. ᐃᒻᒪᖄ ᑕᑯᔭᐅᔭᕆᐊᓕᒃ 
ᐊᑐᖅᑕᐅᕙᓐᓂᖏᑦ ᐊᒻᒪᓗ ᐅᖓᓯᓐᓂᕆᔭᐅᔪᑦ ᒪᓕᒃᑕᐅᓗᑎᑦ. ᖁᔭᓐᓇᒦᒃ, ᐅᖃᖅᑎ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑎᑎᕋᖅᑎ ᑭᐅᑎᓐᓂᐊᖅᐸᕋ ᑖᑦᓱᒥᖓ.  
 
ᐃᒃᓯᕙᐅᑕᖅ: ᑎᑎᕋᖅᑎ. 
 
ᑎᑎᕋᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᓄᑦ ᑮᓇᐅᔭᐃᑦ ᐊᑐᖅᑐᑦᓴᑦ, ᓂᕈᐊᖅᑕᐅᓯᒪᕕᖏᓐᓄᑦ 
ᐊᑐᖅᑐᑦᓴᑦ, ᐃᑲᔪᖅᑎᖏᓐᓄᑦ ᑮᓇᐅᔾᔭᑦᓴᐅᑎᑦᓴᑦ, ᐊᓯᖏᓪᓗ ᐱᓕᕆᐊᒧᑦ ᒪᑯᓄᖓᒐᓚᑦ ᐱᔨᑲᑖᕋᒫᓅᖓᔪᑦ, 
ᐃᖅᓱᖅᑎᐅᑉ ᐊᓇᐅᑖᓗᒻᒥᒃ ᐱᓕᕆᐊᖏᓐᓅᖓᔪᑦ ᑐᕌᖓᕕᓖᑦ ᓴᓇᐅᖓᐅᓂᖓᓂᒃ ᓄᓇᕗᒻᒥ ᐊᕐᕌᒎᓐᓂᒃ 
ᒪᕐᕉᓕᖅᑑᓐᓂᒃ ᐃᓗᐊᓂ ᒪᓕᒐᓕᐅᕐᕕᐅᑉ. 
 
ᑕᒪᓐᓇ ᐅᖃᑦᑕᕋᒃᑯ, ᒫᓐᓇ ᐊᕐᕌᒍᐃᑦ ᐱᖓᓲᓕᖅᑐᑦ ᑕᐃᒪᙵᑦ ᕿᒥᕐᕈᓚᐅᖅᓯᒪᒐᑦᑎᒍ ᖃᓄᐃᓕᖓᓂᖓ 
ᐃᓂᖅᓯᒍᑎᖏᓐᓄᑦ ᑕᐃᒃᑯᓄᖓ ᑮᓇᐅᔭᓂᒃ ᐊᑐᖅᑐᑦᓴᓂᒃ. ᐊᖏᖃᑎᒌᑦᓯᒪᔪᒍᑦ ᑕᐃᒃᑯᐊᓕᒫᑦ ᑮᓇᐅᔭᓄᑦ 
ᐊᑐᖅᑐᑦᓴᓄᑦ ᐱᓕᕆᐊᑦ ᐊᑐᐃᓐᓇᐅᑎᑕᕗᑦ ᒪᓕᒐᓕᐅᖅᑎᓄᑦ ᕿᒥᕐᕈᔭᐅᒐᔭᖅᑐᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ 
ᐊᐅᓪᓚᖅᑎᒐᔭᖅᑕᕗᑦ ᐊᐅᓚᑦᓯᓂᕐᓂᒃ ᐱᔨᑦᓯᐅᑎᓕᕆᔨᓄᑦ ᑲᑎᒻᒪᔨᓄᑦ ᐱᔪᓐᓇᕐᕕᖃᖅᑎᓪᓗᒋᑦ 
ᐊᓯᕈᖅᑕᐅᒍᓐᓇᕐᓂᖏᓐᓂᒃ ᑕᐃᒪᐃᑦᓴᕆᐊᖃᑐᐊᕋᐃᑉᐸᑦ. ᑕᐃᒪ ᑕᐃᒃᑯᐊ ᐱᓕᕆᐊᓕᒫᑦ ᕿᒥᕐᕈᔭᐃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᔭᕇᖅᑮᑦ? ᖁᔭᓐᓇᒦᒃ, ᐊᓚᕋᓚᒃ. ᑰᓖ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓗᒍ ᐱᔨᑲᑖᕋᓛᓄᑦ ᐱᓕᕆᐊᖅ, ᐊᐱᖅᑯᑎᒋᓚᐅᖅᓯᒪᒻᒥᔭᕋ. 
ᐅᖃᖅᑎ ᐅᕙᑦᑎᓐᓂᒃ ᐃᑲᒧᖅᑐᕈᓐᓇᖅᑐᑦᓴᐅᔪᖅ. 
 
ᐱᔨᑲᑖᕋᓛᑦ ᐃᖃᓗᓕᐊᓕᕋᐃᒐᒥᒃ ᐊᓯᖏᓐᓃᙶᖅᓱᑎᒃ ᓄᓇᓕᓐᓂᒃ, ᐅᖃᐅᔾᔭᐅᓚᐅᖅᓯᒪᔪᒍᑦ 
ᐊᑭᓕᖅᑕᐅᖃᑦᑕᖁᔭᐅᑦᓱᑎᒃ ᓇᒻᒥᓂᖅ ᐅᕙᑦᑎᓐᓄᑦ. ᑕᐃᒪ ᑕᒪᓐᓇ ᐱᔾᔪᑎᒋᑦᓱᒍ ᓂᐅᕕᓚᐅᖅᓯᒪᙱᓪᓚᖓ 
ᑲᖏᖅᓯᓂᕐᒥᐅᒥᒃ ᐅᐱᓐᓇᕋᓂ ᑮᓇᐅᔭᐃᑦ ᐊᑐᖅᑐᑦᓴᖁᑎᒃᑲ ᐊᑐᖅᐸᑦᑐᑦ ᐊᐅᓪᓛᔭᕐᓂᕐᒧᑦ ᐅᐱᓐᓇᕋᓂ 
ᓇᑦᓴᕐᓂᕈᑦᑕ ᐱᔨᑲᑖᕋᓛᓂᒃ ᓄᓇᓕᑦᑎᓐᓂᒃ, ᐊᑭᓕᕆᐊᖃᕋᔭᕐᒥᔭᕗᑦ ᑭᓯᐊᓂ ᐅᖃᐅᔾᔭᐅᓚᐅᖅᓯᒪᔪᒍᑦ 
ᐊᑭᓕᕈᓐᓇᕐᓂᐊᕆᐊᑦᑎᒍ ᐊᕝᕙᓪᓗᐊᖏᓐᓂᒃ. 
 
ᑕᒪᓐᓇ ᐱᓕᕆᐊᖑᓂᖓ ᐃᒻᒥᒃᑰᖅᑎᑕᐅᒍᓐᓇᖅᑐᑦᓴᐅᔪᖅ ᑕᐃᒃᑯᐊ ᐅ=ᒃᑲᐃᑦ ᐱᕕᖃᑦᓯᐊᖃᑦᑕᕐᓂᐊᕐᒪᑕ 
ᐃᓕᓐᓂᐊᑲᓐᓂᕈᓐᓇᕐᓗᑎᒃ ᐊᒻᒪᓗ ᐃᓄᐃᑦ ᐊᒥᓲᓂᖅᓴᐃᑦ ᐅᐸᒍᑎᓯᒪᖃᑦᑕᕈᓐᓇᕋᔭᕐᒪᑕ ᑲᑎᒻᒪᓂᑦᑎᓐᓄᑦ. ᑕᐃᒪ 
ᑕᒪᓐᓇ ᑐᑦᓯᖄᐅᔨᒪᔪᖓ, ᐅᖃᖅᑎ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᓪᓚᑦᑎ ᑭᐅᑎᓐᓂᐊᖅᐸᕋ ᑖᑦᓱᒥᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᑎᕋᖅᑎ. 
 
ᑎᑎᕋᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓ ᕿᒥᕐᕈᓂᐅᑉ, ᑕᐃᒫᒃ ᐅᖃᐅᓯᕆᓯᒪᒐᒃᑯ ᒪᓕᒐᓕᐅᖅᑎᖓᓄᑦ 
ᐊᕐᕕᐊᕐᒥᐅᑦ, ᐱᔨᑲᑖᕋᒫᓄᑦ ᐱᓕᕆᐊᖅ ᐃᓚᒋᔭᖅ ᕿᒥᕐᕈᔭᐅᓂᕐᓄᑦ. 
 
ᖁᓇᒐᓛᙱᑦᑐᖓ ᑕᐃᓐᓇᓪᓚᕆᒃ ᐱᓕᕆᐊᖅ ᑕᐃᒃᑯᐊ ᐊᐅᓚᑦᓯᓂᕐᒧᑦ ᐱᔨᑦᓯᐅᑎᓄᑦ ᑲᑎᒻᒪᔩᑦ 
ᑐᑭᑖᕐᕕᖃᓪᓚᕆᓛᖅᑐᑦ ᑕᐃᑦᓱᒥᖓ ᐱᓕᕆᐊᒥᒃ ᓄᙳᐊᓂ ᐊᐃᑉᕉᓪ ᐅᐱᓐᓇᕋᓂ ᑕᐃᓐᓇ ᐱᓕᕆᐊᖅ 
ᐱᓕᕆᐊᖑᓯᒪᔪᖅ ᐱᕙᓪᓕᐊᒍᑕᐅᑦᓱᓂ ᐊᒻᒪᓗ ᑎᑎᖅᑲᖅᑕᓕᐅᖅᓯᒪᓂᖓ, ᐋᔩᕈᑎᑦᓴᐃᑦ ᐸᐃᑉᐹᒦᑦᑐᑦ ᑕᐃᓐᓇ 
ᐱᔾᔪᑎᒋᓗᒍ ᐱᔭᕇᑲᓴᑦᓯᐊᖅᓯᒪᓕᖅᑐᑦ ᐊᒻᒪᓗ ᖃᑎᒻᒪᔨᖏᑦ ᐊᐅᓚᑦᓯᓂᕐᒥᒃ ᐱᔨᑦᓯᐅᑎᓕᕆᔩᑦ 
ᐱᑦᓴᐅᑎᒋᓯᒪᓛᖅᑐᑦ ᐊᔾᔨᖏᓐᓂᒃ ᑎᑎᖅᑲᐃᑦ ᐱᓇᓱᐊᕈᓯᐅᓛᖅᑐᒥ ᐊᐃᑉᐸᖓᓂᓘᓃᑦ. 
 
ᓱᒃᑯᐃᖅᓯᓯᒪᔪᖓ ᑐᑭᑖᕈᑕᐅᓛᕆᐊᖓ ᑕᐃᓐᓇ ᐱᓕᕆᐊᖅ ᓄᙳᐊᓂ ᐊᐃᑉᕉᓪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᔭᕇᖅᑮᑦ? ᑲᑎᒻᒪᐅᑎᖃᖅᑐᒍᑦ ᐊᓪᓚᕝᕕᖓᓂᒃ ᒪᓕᒐᓕᐅᕐᕕᐅᑉ. 
ᓇᓕᖅᖃᖏᑦ. ᐊᐅᓚᒍᑎᓄᑦ ᒪᑭᒪᒍᑎᓄᓪᓗ, $6,345,000. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓪᓚᕝᕕᖓᓄᑦ ᒪᓕᒐᓕᐅᕐᕕᐅᑉ. ᐱᓕᕆᕕᒻᒧᑦ ᓇᐃᓈᖅᓯᒪᔪᑦ. A-6. 
ᐊᑭᓕᖅᑐᕆᐊᓖᑦ ᑭᒡᒐᖅᑐᕐᓗᒋᑦ ᒪᓕᒐᓕᐅᖅᑏᑦ. ᓇᓕᖅᑲᖏᑦ. ᐊᐅᓚᒍᑎᓄᑦ ᒪᑭᒪᒍᑎᓄᓪᓗ. $5,147,000. 
ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᐱᒐᖅ A-7. ᐊᓪᓚᕝᕕᖓ ᐅᖃᖅᑎᐅᑉ. ᓇᓕᖅᑲᖏᑦ. ᐊᐅᓚᒍᑎᓄᑦ 
ᒪᑭᒪᒍᑎᓄᓪᓗ. $210,000. ᐊᖏᖅᑭᓰ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᐱᒐᖅ A-8. ᐊᓪᓚᕝᕕᖓᓄᑦ ᒪᓕᒐᓕᐅᕐᕕᐅᑉ. ᐱᓕᕆᕕᒻᒧᑦ 
ᓇᐃᓈᖅᓯᒪᔪᑦ. ᐊᓪᓚᕝᕕᖓᓄᑦ ᐊᖓᔪᖅᑳᖓᑕ ᓂᕈᐊᖅᑐᓕᕆᔩᑦ. ᓇᓕᖅᑲᖏᑦ. ᐊᐅᓚᒍᑎᓄᑦ ᒪᑭᒪᒍᑎᓄᓪᓗ. 
$750,000. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): A-9, ᐊᓪᓚᕝᕕᖓᓄᑦ ᒪᓕᒐᓕᐅᕐᕕᐅᑉ. ᐱᓕᕆᕕᒻᒧᑦ ᓇᐃᓈᖅᓯᒪᔪᑦ. ᐊᓪᓚᔅᕕᖓᓄᑦ 
ᐃᒻᒥᓂᖅᓱᖅᑐᑦ ᑲᒥᓴᓇᐃᑦ. ᓇᓕᖅᑲᖏᑦ. ᐊᐅᓚᒍᑎᓄᑦ ᒪᑭᒪᒍᑎᓄᓪᓗ. $690,000. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᑎᕐᕕᒋᓗᒍ A-4, ᐊᓪᓚᕝᕕᖓᓄᑦ ᒪᓕᒐᓕᐅᕐᕕᐅᑉ. ᐱᓕᕆᕕᒻᒧᑦ 
ᓇᐃᓈᖅᓯᒪᔪᑦ. ᓇᓗᓇᐃᖅᑕᐅᓯᒪᓂᖏᑦ ᐊᑭᓕᕆᐊᓖᑦ. . ᓇᓕᖅᑲᖏᑦ. ᐊᐅᓚᒍᑎᓄᑦ ᒪᑭᒪᒍᑎᓄᓪᓗ. 
$13,142,000. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐊᖏᖅᑭᓰ ᒪᓕᒐᓕᐅᕐᕕᒃ ᐱᔭᕇᖅᑕᐅᒋᐊᖓ. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ ᐃᖅᑲᓇᐃᔭᖅᑎᑎᓪᓗ. ᐅᖃᐅᓯᑦᓴᖃᖅᑮᑦ ᒪᑐᓯᒍᑎᓂᒃ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᐃᑲᒧᖅᑐᕋᑦᑎᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ, ᐅᖃᖅᑎᑦᓯᐊᖑᒐᕕᑦ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᕗᙵᓐᓂᐅᓴᔪᒍᑦ X-1. ᓇᐃᓕᒋᐊᖅᓯᒪᔪ ᐊᒥᓲᓂᖏᑦ ᓂᕈᐊᕈᑕᐅᔭᕆᐊᓖᑦ. 
ᓇᐃᓕᒋᐊᖅᓯᒪᔪᑦ ᐊᐅᓚᑦᔪᑎᑦ ᐊᒻᒪᓗ ᒪᑭᒪᐅᑎᓄᑦ. ᐋᖅᑭᒋᐊᖅᓯᒪᔪᑦ ᐊᒥᓲᓂᖏᑦ $833,209,000. ᐊᖏᖅᐱᓯ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᕗᙵᓪᓗᓯ ᒪᓕᒐᒃᓴᖅ 8. ᖃᑯᖅᑕᒥ ᑎᑎᖅᑲᒃᑯᕕᑦᓯᓐᓂ ᒪᓕᒐᒃᓴᖅ 8. 
ᐃᒪᐃᑐᖅ.  
 
ᐅᕙᓃᑦᑐᒍᑦ ᒪᓕᒐᒃᓴᑦ 8. ᑮᓇᐅᔭᐃᑦ ᐊᑐᖅᑐᒃᓴᑦ. ᐊᐅᓚᑦᔪᑎᑦ ᐊᒻᒪᓗ ᒪᑭᒪᐅᑎᓄᑦ ᒪᓕᒐᖅ, 2005/06. 
ᓇᓗᓇᐃᒃᑯᑕᐃᑦ. ᐃᓚᖓ 1. ᐊᖏᖅᐱᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ 
 
ᐃᒃᓯᕙᐅᑕᖅ: ᐃᓚᖓ 2. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ 
 
ᐃᒃᓯᕙᐅᑕ: ᐱᖁᔨᕗᖔᕈᑎᑕᖃᑦᑐᖅ ᐃᓚᖓ 3-ᒥ. ᐊᒡᓘᒃᑲᖅ. 
 
ᑲᑎᔨᕋᓛᑦ ᐱᒋᐊᖅᑎᑕᖓᑦ 006 - 2(2): ᒪᓕᒐᒃᓴᖅ 8, ᑮᓇᐅᔭᐃᑦ ᐊᑐᖅᑐᒃᓴᐃᑦ (ᐊᐅᓚᑦᔪᑎᓄᑦ ᐊᒻᒪᓗ 

ᒪᑭᒪᐅᑎᓄᑦ) ᒪᓕᒐᒃᓴᖅ 2005/06 ᐊᑐᐊᒐᒃᓴᖓ ᐋᖅᑭᒋᐊᖅᑕᐅᓗᓂ 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᑕᖅ. ᐱᒋᐊᖅᑎᑦᑎᕗᖓ ᑖᓐᓇ ᐊᑐᐊᒐᒃᓴᖓ ᒪᓕᒐᒃᓴᐅᑉ 
ᐋᖅᑭᒋᐊᖅᑕᐅᓗᓂ ᐲᖅᓯᓂᒃᑯᑦ ᐅᑯᓂᖓ: 
 
ᐃ) $16,278,000 9-ᒥ, ᐊᒻᒪᓗ ᑭᖑᕝᕕᖔᕐᓗᒍ ᐆᒥᖓ $16,128,000 
ᐱ) $132,655 10-ᒥ, ᐊᒻᒪᓗ ᑭᖑᕝᕕᖔᕐᓗᒍ ᐆᒥᖓ $132,155,000 
ᑎ) $833,859,000 ᓇᒥᑐᐃᓐᓇᖅ ᑕᑯᒃᓴᐅᒍᓂ ᐊᒻᒪᓗ ᑭᖑᕝᕕᖅᑕᐅᓗᓂ $833,209,000-ᒥᒃ. 
 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐱᖁᔨᕗᖔᕈᑎᑕᖃᑉᐳᖅ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓚᖓ 3. ᐱᖁᔨᕗᖔᕈᑦ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐊᒡᓘᒃᑲᖅ. 
 
ᑲᑎᒪᔨᕋᓛᑦ ᐱᒋᐊᖅᑎᑕᖓᑦ 007 - 2(2): ᒪᓕᒐᒃᓴᖅ 8, ᑮᓇᐅᔭᐃᑦ ᐊᑐᖅᑐᒃᓴᐃᑦ (ᐊᐅᓚᑦᔪᑎᓄᑦ ᐊᒻᒪᓗ 

ᒪᑭᒪᐅᑎᓄᑦ) ᒪᓕᒐᖅ 2005/06 ᐃᓚᒍᑕᖓ ᐃᓚᖓᑕ 3(2) ᐋᖅᑭᒋᐊᖅᑕᐅᓗᓂ 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᒋᐊᖅᑎᑦᑎᕗᖓ ᐃᓚᒍᑕᖓ ᐃᓚᖓᑕ 3(2) 
ᒪᓕᒐᒃᓴᐅᑉ ᐋᖅᑭᒋᐊᖅᑕᐅᓗᓂ ᐲᖅᑕᐅᓗᓂ $833,859,000 ᐊᒻᒪᓗ ᑭᖑᕝᕕᖅᑕᐅᓗᓂ ᐆᒥᖓ $833,209,000. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐱᖁᔨᕈᖔᕈᑎᑕᖃᒻᒪᑦ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓ 4. ᐋᖅᑭᓱᖅᓯᒪᓂᖏᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᑮᓇᐅᔭᓕᕆᓂᖅ. ᐃᓚᖓ 5. ᐊᖏᖅᐱᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᑲᑎᒪᔨᕋᓛᑦ ᐊᖏᖅᐸᑦ ᒪᓕᒐᒃᓴᒥᒃ ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐊᖏᖅᐸᑦ ᑖᓐᓇ ᒪᓕᒐᒃᓴᖅ 8 ᐅᖃᓕᒫᖅᑕᐅᒍᓐᓇᖅᓯᔪᖅ 
ᐱᖓᔪᐊᓂ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᐊᖃᕈᒪᒐᑦᑕ ᐅᑯᓂᖓ ᒪᓕᒐᒃᓴᓂᒃ ᐃᒫᒃ ᒪᓕᓪᓗᒍ: ᒪᓕᒐᒃᓴᖅ 12, 
ᒪᓕᒐᒃᓴᖅ 11, ᒪᓕᒐᒃᓴᖅ 9, ᒪᓕᒐᒃᓴᖅ 10, ᒪᓕᒐᒃᓴᖅ 13, ᐊᒻᒪᓗ ᒪᓕᒐᒃᓴᖅ 14. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖓ ᑮᓇᐅᔭᓕᕆᔨᒃᑯᑦ ᐅᖃᐅᓯᙵᐅᑎᖃᑉᐸ? ᑲᔪᓯᒋᑦ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᓕᒫᓐᓂᐊᕐᕋᒪ ᐅᖃᐅᓯᙵᐅᑎᓐᓂ 
ᑖᒃᑯᓄᖓᓕᒫᖅ ᑎᓴᒪᓄᑦ ᒪᓕᒐᒃᓴᓄᒃ ᐊᑕᐅᑦᑎᑰᕐᓗᒋᑦ. 
 
ᐊᓕᐊᓇᐃᒍᓱᑉᐳᖓ ᓵᖓᓅᒋᐊᒥᒃ ᑲᑎᒪᑐᐃᓐᓇᖅᑎᓪᓗᑕ ᐅᖃᓕᒪᐅᑎᖃᕐᓂᐊᖅᑎᓪᓗᖓ ᓯᒪᑕᐅᔪᓂᒃ 
ᒪᓕᒃᓴᐅᔪᓂᒃ, ᓈᓴᐅᑎᓕᓐᓂᒃ 9, 10, 11, 12. 
 
ᒪᓕᒐᒃᓴᖅ 9 2004/05-ᒧᑦ ᑮᓇᐅᔭᐃᑦ ᐃᓚᒋᐊᕈᑎᖏᑦ ᐊᑭᑐᔪᓄᑦ ᓇᒻᒪ 3. ᑖᓐᓇ ᑮᓇᐅᔭᓄᑦ ᐃᓚᒋᐊᕈᑎ 
ᑮᓇᐅᔭᖃᑦᑎᑦᓯᒐᔭᖅᐳᖅ $1.289 ᒥᓕᐊᓐᓂᒃ ᐊᑭᑦᑐᕆᐊᖅᓯᒪᔪᓂᒃ ᑭᕙᓪᓕᕐᒥᒃ ᐋᓐᓂᕐᕕᒃᓴᖓᓄᑦ; $255,000 
ᐊᓪᓚᒡᕕᒋᔭᐅᔪᓂᒃ ᐃᒡᓗᓕᒃᒥ ᖃᐅᔨᓴᖅᕕᖓᓄᑦ, ᐊᒻᒪᓗ $490,000 ᓂᐅᕕᕐᓂᕐᒧᑦ ᐱᖓᓱᓂᒃ ᐃᓪᓗᓂᒃ 
ᐅᖅᓱᖅᑑᒥ ᐃᖅᑲᓇᐃᔭᖅᑎᓄᑦ ᐃᓪᓗᒃᓴᐅᒐᔭᖅᑐᓂᒃ. 
 
ᒪᓕᒐᒃᓴᖅ 10 2004/05 ᑮᓇᐅᔭᐃᑦ ᐃᓚᒋᐊᕈᑎᖏᑦ (ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ), ᓈᓴᐅᑖ 3. 
ᑖᓐᓇ ᑮᓇᐅᔭᓄᑦ ᐃᓚᒋᐊᕈᑎᐅᔪᖅ ᑮᓇᐅᔭᖃᖅᑎᑦᓯᓂᖃᕐᓂᐊᖅᐳᖅ $22 ᒥᓕᐊᓐᓂᒃ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᖓᓄᑦ ᐊᙳᒪᑎᓇᓱᐊᖁᓪᓗᒋᑦ ᐊᕐᕌᒍᕆᔭᑦᑎᓐᓂ ᑮᓇᐅᔭᓕᐅᕈᑎᒋᒋᐊᓕᖏᓐᓂᒃ ᐊᒻᒪᓗ 
ᑮᓇᐅᔭᖃᖅᑎᑦᓯᓂᐅᔪᖅ $1.1 ᒥᓕᐊᓐᓂᒃ ᐊᑭᓕᐅᑕᒃᓴᐅᓗᓂ ᐅᖅᓱᐊᓗᓕᕆᓂᕐᒧᑦ ᒪᑭᒪᑦᓯᐊᕈᑎᓄᑦ 
ᑮᓇᐅᔭᖃᐅᑎᖓᓂᒃ ᐅᖓᑎᐊᓅᖓᓂᖓᓂᒃ ᒪᓕᒐᐅᔪᑦ ᑭᓪᓕᓕᐊᖑᓯᒪᔪᒥᒃ. 
 
ᒪᓕᒐᒃᓴᖅ 11- ᐊᑭᓕᒃᓴᓂᔾᔪᑎᓄᑦ ᐊᖏᖅᑕᐅᔾᔪᑎ ᒪᓕᒐᖅ 2005/06-ᒧᑦ. ᑕᒪᓐᓇ ᐱᔾᔪᑎᖃᓗᐊᖅᑐᖅ 
ᐊᑭᓕᒃᓴᓂᔾᔪᑎᓄᑦ ᐊᖏᖅᑕᐅᔾᔪᑎ ᒪᓕᒐᖅ ᐊᖏᖅᑕᐅᖁᓪᓗᒋᑦ ᐊᑐᖅᑐᐊᖅᑎᑦᓯᒍᓐᓇᕐᓂᖓ ᓄᓇᓄᑦ ᒐᕙᒪᒃᑯᑦ 
ᓄᓇᓖᑦ ᒐᕙᒪᖏᓐᓄᑦ ᓄᓇᓂᒃ ᐱᕙᓪᓕᐊᑎᑦᓯᓇᓱᐊᖁᓪᓗᒋᑦ ᐊᒻᒪᓗ ᓄᓇᓕᓐᓂ ᐊᑭᑐᔫᑎᓄᑦ ᐱᖁᑎᓄᑦ 
ᓯᕗᓪᓕᐅᑎᓯᒪᔭᖏᓐᓄᑦ. ᑕᒪᓐᓇ ᐃᑲᔪᖅᑐᐃᓯᓯᒪᓂᐊᖅᐳᖅ ᓄᓇᓕᐅᔪᓂᒃ ᐊᑐᕈᓐᓇᕐᓂᖃᙱᑦᑐᓂᒃ 
ᐊᑐᖅᑐᐊᕐᕕᐅᕙᒃᑐᓂᒃ ᓇᒻᒥᓂᓕᓪᓄᑦ. 

ᖁᕝᕙᓯᓐᓂᓕᒃ ᐊᑐᖅᑐᐊᕈᑏᑦ ᑭᓪᓕᖃᕐᓂᕆᔭᐅᖁᔭᐅᔪᖅ $1 ᒥᓕᐊᙳᕗᖅ ᐊᒻᒪᓗ ᐊᑐᖅᑐᐊᖅᑕᐅᔪᑦ 
ᒪᓕᓐᓂᐊᖅᐳᖅ ᑐᐱᖅᓲᑎᓂᒃ ᑕᑕᑎᑦᑕᐅᕙᒃᑐᓂᒃ ᐊᒻᒪᓗ ᕿᒥᕐᕈᔭᐅᓂᕐᒥᒃ ᐊᑭᓕᒃᓴᖃᕐᓂᕋᐃᓂᕐᒧᑦ ᐸᐃᑉᐹᑎᒍᑦ 
ᑲᑎᒪᔨᕋᓛᒃᑯᓐᓂᑦ ᑲᑎᒪᔨᖃᖅᑐᑎᓪᓗ ᐱᓕᕆᕝᕕᖏᓐᓂᒃ ᓄᓇᓕᓐᓂ ᒐᕙᒪᓂᓪᓗ ᐱᔨᑦᓯᕋᖅᑎᑯᓐᓂᒃ ᐊᒻᒪᓗ 
ᑮᓇᐅᔭᓕᕆᔨᒃᑯᓐᓂᑦ.  
 
ᒪᓕᒐᒃᓴᖅ 12, ᖁᔭᓈᖅᓯᓂᖅ ᐱᖁᑎᓂᒃ ᐊᒻᒪᓗ ᐊᑭᓕᒃᓴᓄᑦ ᒪᓕᒐᖅ. ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᒪᓕᒐᖅ 
ᐱᑕᖃᕆᐊᖃᕐᓂᖃᕐᒥᒻᒪᑦ ᖁᔭᓈᖅᑕᓕᒫᑦ ᐊᑐᓂᒃ ᐅᖓᑖᓅᖅᑐᑦ $20,000-ᓂᑦ ᖁᔭᓈᖅᑕᐅᔭᕆᐊᖃᕐᒪᑕ ᑕᕝᕘᓇ 
ᖁᔭᓈᖅᓯᓂᒃᑯᑦ ᐱᖁᑎᓂᒃ ᐊᒻᒪᓗ ᐊᑭᓕᒃᓴᓄᑦ ᒪᓕᒐᖓᑎᒍᑦ. ᒪᕐᕉᕘᒃ ᖃᐅᔨᒪᒃᓵᒃ ᒪᓕᒐᒃᓴᒧᑦ: 
 
1. ᓯᕗᓪᓕᖅ ᖃᐅᔨᒪᔭᒃᓴᖅ ᐱᔾᔪᑎᖃᖅᐳᖅ ᐊᑭᑭᓪᓕᒋᐊᖅᑕᐅᕙᓪᓕᐊᓂᖏᑦ ᓈᓴᖅᑕᐅᒪᔪᐃᑦ ᐱᖁᑏᑦ ᓄᓇᕗᒻᒥ 

ᐱᕙᓪᓕᐊᑎᑦᓯᓂᒃᑯᑦ ᑯᐊᐸᕇᓴᒃᑯᑦ. ᐱᖃᑕᐅᓪᓗᓂ ᓂᐅᕕᐊᒃᓴᖃᕐᓂᖏᑦ ᐊᒻᒪᓗ ᓂᐅᕕᐊᒃᓴᖃᕐᓂᖏᓐᓂᒃ 
ᐅᓄᖅᑐᓂᒃ, ᑯᐊᐸᕇᓴᓐᑯᑦ ᐊᑭᑭᓪᓕᒋᐊᖅᑎᑦᓯᔭᕆᐊᖃᑲᐃᓐᓇᖅᐸᒻᒪᑕ ᓂᐅᕕᖅᑎᑦᓯᓇᓱᐊᕐᓂᖏᓐᓂᒃ 
ᓂᐅᕕᖅᑕᐅᕙᓪᓕᐊᙱᑦᑐᓂᒃ, ᓈᓴᐃᔾᔪᑏᑦ ᐱᓪᓗᒋᑦ ᐊᑭᑭᓪᓕᒋᐊᖅᓯᓂᖅ ᐊᓚᒃᑲᐅᒪᕗᖅ ᓈᓴᖅᑕᐅᒪᔪᓂᒃ 
ᐱᖁᑎᓂᒃ $55,931-ᓂᑦ ᑮᓇᐅᔭᐅᑉ ᐊᕐᕌᒍᐊᓄᑦ 2004/05-ᒧᑦ. 

 
2. ᐊᐃᑉᐸᖓ ᖃᐅᔨᓴᔭᒃᓴᖅ ᐱᑦᔪᑎᖃᖅᐳᖅ ᖁᔭᓈᖅᓯᓂᕐᒥᒃ ᐊᑭᓕᒃᓴᓂᒃ ᐱᔭᕆᐊᑐᓇᓱᐊᖅᑕᐃᓕᒪᓪᓗᓂ 

ᓄᐊᑕᐅᔪᓐᓇᖏᑦᑐᓂᒃ. ᓄᐊᑕᐅᒐᓱᐊᖅᓯᒪᔭᕆᐊᖃᖅᐳᖅ ᖃᓄᓕᒫᖅ ᐊᑭᓂᒃᓴᐅᔪᖅ 
ᖁᔭᓈᖅᑕᐅᓇᓱᐊᓚᐅᖏᓐᓂᖓᓂ. ᑲᑎᑦᑐᒋᑦ ᖁᔭᓈᖅᑕᐅᓇᓱᐊᖅᑐᖅ $189,880.16-ᖑᕗᑦ 
ᐊᑭᓕᒃᓴᕆᔭᐅᔪᓄᑦ ᓄᓇᕗᑦ ᒐᕙᒪᒃᑯᓐᓄᑦ.  

 
ᐃᒃᓯᕙᐅᑖᖅ, ᑭᐅᒍᓐᓇᒃᓂᐊᖅᑐᖓ ᐊᐱᖅᑯᑕᐅᔪᓂᒃ ᑲᑎᒪᔨᓂᒃ ᑖᒃᑯᓄᖓ ᒪᓕᒐᒃᓴᓄᑦ 9, 10, 11, ᐊᒻᒪᓗ 12. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᒡᓘᒃᑲᖅ. ᐃᒃᓯᕙᐅᑕᖓ ᑲᑎᒪᔨᐅᖏᓐᓇᖅᑐᑦ ᐅᖃᐅᓯᒃᓴᖃᑉᐸ? ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᒃᓴᖃᑦᑐᖓ ᒪᓕᒐᒃᓴᖅ 12-ᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᐃᓐᓇᖅᑐᑦ ᒐᕙᒪᒃᑯᑦ ᐊᐅᓚᑕᖏᓐᓄᑦ ᐊᒻᒪᓗ ᓵᑕᔅᓴᐅᖃᑦᑕᓂᕐᒧᑦ 
ᕿᒥᕐᕈᒍᓐᓇᖅᓯᓯᒪᒻᒪᑕ ᒪᓕᒐᒃᓴᖅ 12-ᒥᒃ, ᖁᔭᓈᖅᓯᓂᖅ ᐱᖁᑎᓂᒃ ᐊᒻᒪᓗ ᐊᑭᓕᒃᓴᓄᑦ ᒪᓕᒐᕐᒥᒃ, 2004-05. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᐃᓐᓇᖅᑐᑦ ᓈᒻᒪᓴᙱᔾᔪᑎᖃᓚᐅᖏᒻᒪᑕ ᒪᓕᒐᒃᓴᒧᑦ ᐊᒻᒪᓗ ᐊᑐᓕᖁᔨᓪᓗᑎᒃ 
ᐋᖅᑭᒋᐊᕈᑕᐅᔪᒥᒃ ᒪᓕᒐᒃᓴᖅ 12-ᒧᑦ ᒪᓕᒐᓕᐅᖅᑎᓕᒫᓄᑦ. ᐃᒻᒥᒃᑯᑦ ᒪᓕᒐᓕᐅᖅᑏᑦ ᐅᖃᐅᓯᖃᕈᓐᓇᖅᑐᑦ ᐊᒻᒪᓗ 
ᐊᐱᖅᑯᑎᖃᕐᓗᑎᒃ ᑲᔪᓯᕙᓪᓕᐊᑎᓪᓗᑕ. 
 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ, ᐊᐱᖅᓱᖅᑕᐅᓂᐊᖅᑐᓂᒃ ᑕᒪᐅᖓᑎᑦᑎᔪᒪᕕᑦ 
ᐊᐱᖅᓱᖅᑕᐅᕕᒻᒧᑦ? ᖁᔭᓐᓇᒦᒃ. ᑕᒪᐅᖓᑎᑦᑎᒋᑦ. 
 
ᖁᔭᓐᓇᒦᒃ, ᓇᓗᓇᐃᖅᓯᒍᓐᓇᖅᑭᑦ ᑭᒃᑰᓂᖏᓐᓂᒃ ᐊᐱᖅᓱᖅᑕᐅᓂᐊᖅᑐᑦ, ᐊᖓᔪᖅᑳᑦ? 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂ ᕚᕝ ᕚᑎ, ᑐᖓᓕᕆᔭᖅ ᒥᓂᔅᑕᖓᓄᑦ 
ᑮᓇᐅᔭᓕᕆᔩᑦ ᐊᒻᒪᓗ ᓴᐅᒥᓐᓃᑦᑐᖅ ᐸᐅᓗᓯ ᓱᕕᒐᖅ, ᐃᑲᔪᖅᑎ ᑐᖓᓕᖓᓄᑦ ᒥᓂᔅᑕᐅᑉ ᑮᓇᐅᔭᓕᕆᔨᓂ. 
ᖁᔭᓐᓇᒦᒃ  

ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᓪᖓᓱᒋᑦᑎᒃ ᕚᑎ ᐊᒻᒪᓗ ᓱᕕᒐᖅ. (ᑐᓵᔨ ᓄᖅᑲᖅᐳᖅ) ᑲᔪᓯᒋᐊᙱᓂᑦᑎᓐᓂ, 
ᐃᖅᑲᐃᑎᒍᒪᔭᒃᑲ ᒪᓕᒐᓕᐅᖅᑏᑦ ᐅᑯᓂᖓ: ᒪᓕᑦᑕᐅᒋᐊᓕᒃ 77(1) ᖁᓕᓂᒃ ᐃᑲᕐᕋᕈᓯᕐᓂᒃ ᐅᖃᕈᓐᓇᕐᕕᖃᖅᐳᑎᑦ, 
ᑭᓯᐊᓂ ᒪᓕᓪᓗᒍ ᒪᓕᑦᑕᐅᒋᐊᓕᑦ 77(2) ᐃᓱᒪᒋᔭᒃᑰᕙᖔᕈᓐᓇᖅᓱᓂᓗ ᐊᑐᓂᑦ ᒪᓕᒐᓕᐅᖅᑏᑦ 
ᐊᑕᐅᓯᖓᙱᓪᓗᑎᒃ ᐅᖃᕈᓐᓇᖅᑐᑦ ᑐᕌᖓᔪᒥᒃ ᑲᑎᒻᒪᐅᑎᒧᑦ, ᑭᓯᐊᓂ ᐅᖃᖅᑐᐃᓐᓇᐅᓚᐅᖅᑎᓪᓗᒋᑦ 
ᐅᖃᕈᒪᓯᒪᔪᑦ. 
 
ᐅᖃᐅᓯᑦᓴᓗᐊᙳᐊᖃᖅᑐᑲᖅᖂᔭᓐᓇᒦᒃ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᑭᖃᕐᕕᒋᒍᒪᔭᕋ ᒪᓕᒐᑦᓴᖅ 11 ᐊᒻᒪᓗ ᐱᔾᔪᑎᒋᓗᐊᖅᑕᕋ ᐃᒪᐃᒍᒪᑦᓱᖓ... 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓯᐊᕈ, ᓯᐊᕈᐊᐃ, ᑰᓖ, (ᑐᓵᔨ ᓄᖅᑲᖅᐳᖅ) ᐱᓕᕆᐊᖃᖅᑐᒍᑦ ᒪᓕᒐᑦᓴᒥᒃ 12 ᒫᓐᓇ. 
(ᑐᓵᔨᒃᑯᑦ): ᒪᓕᒐᑦᓴᒨᕈᑦᑕ 11-ᓄᑦ ᐅᖃᕈᓐᓇᓚᖓᔪᑎᑦ. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ (ᑐᓵᔨᒃᑯᑦ): ᐱᓕᕆᐊᖃᖅᑐᒍᑦ ᒪᓕᒐᑦᓴᒥᒃ 12 ᒫᓐᓇ. ᐅᖃᐅᓯᑦᓴᓗᐊᙳᐊᖃᕐᕕᐅᕚ 
ᒪᓕᒐᑦᓴᖅ 12? (ᑐᓵᔨ ᓄᖅᑲᖅᐳᖅ) ᐱᑕᖃᙱ. (ᑐᓵᔨ ᓄᖅᑲᖅᐳᖅ) ᖃᓄᐃᒍᒪᕙᑦ ᑲᑎᒻᒪᔨᕋᓛᑦ? 
ᐊᑐᐊᕐᓂᐊᖅᐸᕘᑦ ᐊᑐᓂᑦ ᑎᑎᖅᑲᖅᑕᖏᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ  
 
ᐃᒃᓯᕙᐅᑕᖅ: ᐊᖏᖅᑕᖅ. (ᑐᓵᔨᒃᑯᑦ): ᐱᓕᕆᐊᖃᕐᓂᐊᖅᑐᒍᑦ ᒪᓕᒐᑦᓴᒥᒃ 12. (ᑐᓵᔨ ᓄᖅᑲᖅᐳᖅ) 
ᓈᓴᖅᑕᐅᓯᒪᔪᓂᒃ ᐲᖅᓯᓂᕐᒧᑦ ᓱᓇᖁᑎᓂᒃ ᐊᑭᓕᑦᓴᓂᓐᓗ ᒪᓕᒐᖅ, 2004/05. ᒪᑉᐱᕐᓗᒍ. ᐊᑐᐊᒐᖅ ᐃᓚᖓ I. 
ᓱᓇᖁᑏᑦ ᐲᕐᓗᒋᑦ. ᓂᐅᕕᐊᑦᓴᐅᐃᑦ ᑎᑎᖅᑐᒐᐃᑦ ᓴᓇᙳᐊᒐᐃᓪᓗ ᓈᓴᖅᓯᒪᓂᖏᑦ. ᓇᓕᖅᑲᓖᑦ $55,931, 
ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓ II. ᐊᑭᓕᑦᓴᐃᑦ ᐲᕐᓗᒋᑦ. ᓇᓕᖅᑲᓖᑦ $189,880.16, ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᖅᑕᐅᓂᖏᓐᓅᕐᓗᑕ ᓱᓇᖁᑏᑦ, ᑎᑎᖅᖃᖏᑦ 1, ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᖅᑲᖏᑦ 2, ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᕋᓛᑦ ᐊᖏᖃᑎᖃᖅᑲᑦ ᒪᓕᒐᑦᓴᒧᑦ 12 ᐃᓘᓐᓈᒍᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᕋᓛᑦ ᐊᖏᖃᑎᖃᖅᑲᑦ ᒪᓕᒐᑦᓴᖅ 12 ᐱᖓᔪᐊᓐᓂ 
ᐅᖃᓕᒫᖅᑕᐅᑐᐃᓐᓇᕆᐊᖃᓕᕆᐊᖓ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᓕᕆᐊᕆᓂᐊᖅᑕᕗᑦ ᒪᓕᒐᑦᓴᖅ 11 ᐊᒻᒪᓗ ᑰᓕᐅᑉ 
ᐅᖃᐅᓯᑦᓴᖃᕐᕕᒋᕙᓪᓚᐃᑦᓱᓂᐅᒃ. ᑰᓕ ᐅᖃᓕᒪᒍᓐᓇᖅᑐᑎᑦ ᐃᑲᕐᕋᕈᓯᕐᓂᒃ ᖁᓕᓂᒃ. 
 
ᑰᓕ (ᑐᓵᔨᒃᑯᑦ): ᐅᖃᓕᒪᓚᖓᙱᑦᑐᖓ ᐃᑲᕐᕋᕈᓯᕐᓂᒃ ᖁᓕᓂᒃ ᐅᐱᓐᓇᕋᓂ ᐊᖏᕐᕋᕈᒪᓕᕋᑦᑕ. 
 
ᐃᒃᓯᕙᐅᑕᖅ: ᑰᓖ, ᓯᕗᒃᑲᖅᑕᓗᐊᓕᖅᑐᖓ. (ᑐᓵᔨᒃᑯᑦ): ᐃᑦᓯᕙᐅᑕᐅᑉ ᒪᑐᐃᖅᓯᒍᑎᖏᓐᓄᑦ 
ᐅᖃᐅᓯᑦᓴᖏᓐᓅᖅᑳᓚᖓᔪᒍᑦ. ᐅᖃᕈᓐᓇᕐᓂᐊᕋᕕᑦ ᑐᖔᓂ. (ᑐᓵᔨ ᓄᖅᑲᖅᐳᖅ) ᒪᒥᐊᓇᖅ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓕᒪᓇᓱᐊᕐᓂᐊᖏᑦᑐᖓᑦᑕᐅᖅ ᐃᑲᕐᕋᕈᓯᕐᓂᒃ ᖁᓕᓂᒃ. 
 
ᐃᑦᓯᕙᐅᑖᖅ, ᑲᑎᒪᔨᕋᓛᖑᐃᓐᓇᖅᑐᑦ ᒐᕙᒪᐅᑉ ᐊᐅᓚᓂᖏᓐᓄᑦ ᓱᖏᖅᑑᑕᐅᓂᖏᓐᓄᓪᓗ ᕿᒥᕐᕈᔪᓐᓴᖅᓯᓯᒪᔪᑦ 
ᒪᓕᒐᑦᓴᒥᒃ 11, ᐊᑐᖅᑐᐊᕈᓐᓇᖅᑎᑕᐅᓂᕐᒧᑦ ᒪᓕᒐᖅ, 2005/06. 
 
ᓯᕗᓪᓕᖅᐹᒥ ᑲᑎᒻᒪᒍᑕᐃᓐᓂ ᒪᓕᒐᓕᐅᖅᑏᑦ, ᐃᓚᖏᑦ ᒪᓕᒐᑦᓴᐃᑦ ᐊᓚᒃᑲᖅᑕᐅᓂᑯᐃᑦ ᑮᓇᐅᔭᐃᑦ ᐊᕐᕌᒍᐊᓐᓂ 
1999-2000, 2000/01, 2001/02 ᐊᒻᒪᓗ 2002/03. 
 
ᐃᑦᓯᐆᑖᖅ, ᑲᑎᒪᔨᕋᓛᖑᐃᓐᓇᖅᑐᑦ ᐊᑭᕋᖅᑐᖅᓯᒪᙱᑦᑐᑦ ᖃᓄᐃᓕᖓᓪᓚᕆᓐᓂᖓᓄᑦ ᒪᓕᒐᑦᓴᐅᑉ, 
ᐱᔪᓐᓇᑎᑦᓯᒐᔭᖅᑑᑉ ᒐᕙᒪᖓᓂᒃ ᓄᓇᕗᑦ ᐊᑐᖅᑐᐊᑎᑦᓯᓂᕐᒥᒃ ᒐᕙᒪᓛᓂᒃ. ᐃᑦᓯᕙᐅᑖᖅ, ᒥᓂᔅᑕ 
ᐊᓚᒃᑲᐅᑎᓯᒪᔪᖅ ᑲᑎᒪᔨᕋᓛᓄᑦ. ᒪᓕᒐᓕᐅᖅᑏᑦ ᖁᕕᐊᔪᔪᑦ ᐸᔭᓇᐃᖅᓯᒋᐊᖅ ᒥᓂᔅᑕᒥᙶᖅᑐᓂᒃ 
ᕿᒥᕐᕈᔪᓐᓇᕐᓂᐊᖅᓱᑎᒃ ᐃᓱᒫᓘᑕᐅᓂᖏᓐᓂᒃ ᕿᑐᕐᖏᐅᕐᓂᖏᓐᓄᑦ ᐊᑭᖏᓐᓂᒃ, ᐊᑭᓕᕋᑦᓴᓕᐊᒍᕙᑦᑐᓂᒃ 
ᐊᑐᖅᑐᐊᖅᑕᐅᓯᒪᔪᓄᑦ ᒪᓕᓪᓗᒍ ᒪᓕᒐᖅ. 
 
ᒪᓕᒐᓕᐅᖅᑏᑦ ᖃᐅᔨᓂᐊᖅᑐᑦ ᑎᑎᕋᖅᓯᒪᑦᓯᐊᕐᓂᕆᓇᓱᐊᖅᑕᖏᓐᓂᒃ ᒐᕙᒪᐅᑉ ᑮᓇᐅᔭᓂᒃ ᐊᐅᓚᑦᓯᓂᕐᒧᑦ 
ᐊᑐᐊᒐᖏᓐᓂ; ᐊᑐᖅᑐᐊᑎᑦᓯᓂᕐᓄᑦ ᒐᕙᒪᓛᓂᒃ ᓄᑕᙳᕆᐊᖅᑕᐅᓚᐅᖅᓯᒪᓪᓚᕆᙱᑦᑐᑦ 1996-ᒥᓂᑦ. 
ᒪᓕᒐᓕᐅᖅᑏᑦ ᑐᓴᐅᒪᑎᑕᐅᖏᓐᓇᕐᓂᐊᕈᒪᔪᑦ ᒥᑦᓵᓐᓄᑦ ᐊᑐᖅᑐᐊᖅᑕᐅᕙᑦᑐᑦ ᐱᔪᓐᓇᖅᑎᑦᓯᓂᖏᒍᑦ ᒪᓕᒐᐃᑦ. 
 
ᐃᑦᓯᕙᐅᑖᖅ, ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔨᔪᑦ ᒪᓕᒐᑦᓴᒥᒃ 11 ᐃᓘᓐᓇᐃᓐᓄᑦ ᒪᓕᒐᓕᐅᖅᑎᓄᑦ. ᐊᑐᓂᑦ 
ᒪᓕᒐᓕᐅᖅᑏᑦ ᓇᒻᒥᓂᖅ ᐅᖃᐅᓯᖃᕐᕕᖃᕈᓐᓇᖅᑐᑦ ᖃᐱᖅᑯᑎᖃᕐᕕᖃᕈᓐᓇᖅᓱᑎᓪᓗ ᑲᑎᒪᕙᓪᓕᐊᑎᓪᓗᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐅᖃᐅᓯᑦᓴᓗᐊᙳᐊᑦ. ᑰᓖ. 
 
ᑰᓕ (ᑐᓵᔨᒃᑯᑦ): ᑎᑎᕋᖅᓯᒪᓂᐊᕐᒪᑦ, ᐅᖃᖅᓯᒪᔭᕋ ᑲᑎᒪᔨᕋᓛᕈᑎᑦᑎᓐᓂ. 
 
ᓯᕗᓪᓕᖅᐹᒥ, ᖁᔭᓐᓇᒦᕈᒪᓪᓗᒋᑦ ᓄᓇᓖᑦ ᑖᓐᓇ $1 ᒥᓕᐊᓐ ᐊᑐᖅᑐᐊᕋᔅᓴᖅ ᐊᑐᐃᓐᓇᐅᓂᐊᕐᓕᕐᒪᑦ 
ᑖᒃᑯᓄᖓᓕᒫᖅ 26-ᖑᔪᑦ ᓄᓇᓕᓐᓄᑦ ᑭᓯᐊᓂᓕ ᓇᓗᖏᓚᖓ ᐃᓘᓇᖏᑦ ᓄᓇᓖᑦ ᐊᑐᔾᔮᖏᒻᒥᔪᑦ ᑖᔅᓱᒥᖓ 
ᑮᓇᐅᔭᒥᒃ. ᐃᖃᓗᓐᓅᑐᐃᓐᓇᓂᐊᖅᑐᓴᐅᒥᔪᖅ. 

ᐃᓱᒪᖅᑲᐅᒐᒪ, ᐊᕐᕌᒍᑕᒫᑦ ᑖᓐᓇ ᒪᓕᒐᒃᓴᖅ ᓴᖅᑭᖃᑦᑕᕐᒪ ᐊᕐᕌᒍᑕᒫᓯᐅᑎᒃᑯᑦ ᐊᒻᒪᓗ ᑕᐃᒪᐃᓐᓂᖓᓄᑦ 
ᓯᕗᓪᓕᖅᐹᕆᒐᔪᒻᒪᒍ ᐊᕐᕌᒍ ᐊᖏᓂᖅᐹᖑᓪᓗᓂ ᐊᒻᒪᓗ ᒥᑭᓪᓕᒋᐊᖅᑕᓕᖅᑐᓂᒃ ᑭᖑᓂᖏᒍᑦ ᐊᕐᕌᒍᐃᑦ. 
ᐃᓱᒪᖅᑲᐅᕗᖓ ᑕᒪᒃᑯᐊ ᓄᓇᓖᑦ ᓈᒻᒪᑦᑐᓂᒃ ᑮᓇᐅᔭᖃᖏᑦᑐᑦ ᐊᐅᓚᑦᔪᑎᓄᑦ ᐊᒻᒪᓗ ᒪᑭᒪᐃᓐᓇᑎᑦᑎᓂᕐᒧᑦ 
ᓯᕗᓪᓕᖅᐹᒥ, ᐅᖃᕈᒪᕗᖓ ᐱᑕᖃᖏᒋᐊᖓᓂᒃ ᐱᔪᒪᓂᕐᒥᒃ. 
 
ᑖᓐᓇ ᒪᓕᒐᒃᓴᖅ ᓴᖅᑭᒥᑉᐸᑦ, ᖃᐅᔨᒪᑦᑎᐊᕐᕈᒪᔪᖓ ᑖᓐᓇ $1 ᒥᓕᐊᓐ ᐊᑐᖅᑐᐊᕈᑎᓄᑦ ᐊᑐᖅᑕᐅᒍᓐᓇᕐᓗᓂ 
ᓄᓇᓕᓐᓄᑦ ᐱᔪᒪᓂᖃᖏᑦᑑᒐᓗᐊᓄᑦ. ᐃᓚᖏᑦ ᓄᓇᓖᑦ ᐊᒃᓱᕈᑉᐸᒻᒪᑕ ᐊᑭᓖᓇᓱᐊᖅᑐᑎᒃ ᐊᑐᖅᑐᐊᕈᑎᒥᒃ 
ᐊᑐᖅᑐᒥᓂᐅᑎᓪᓗᒋᑦ ᑮᓇᐅᔭᓂᒃ ᓄᓇᓕᕆᓂᕐᒧᑦ. ᐃᓛᖃᐃ ᐃᓱᒪᔅᓴᖅᓯᐅᕈᑎᖃᕆᐊᖃᓪᓚᕆᑦᑐᒍᑦ 
ᕿᑐᙱᐅᕈᑎᓕᐅᖏᑐᒃᑯᑦ ᐊᑐᖅᑐᐊᕈᑎᐅᓗᓂ ᐊᒻᒪᓗ ᐅᓄᖅᓯᑎᒋᐊᕐᓗᒍ ᐊᖏᓂᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐅᖃᐅᓯᒃᓴᖅᑕᖃᑉᐸ? ᐊᑎᖁᑎᖃᖏᓐᓇᒪ. ᑲᔪᓯᓂᐊᕐᕋᑦᑕ ᐊᑐᓂᒃ 
ᕿᒥᕐᕈᓗᑕ ᒪᓕᒐᒃᓴᖅ 11-ᐸᒥᒃ. 
 
ᒪᓕᒐᒃᓴᖅ, ᐊᑭᓕᒃᓴᓂᔾᔪᑎᓄ ᐊᖏᖅᑕᐅᔾᔪᑎ ᒪᓕᒐᖅ 2005/06. ᐃᓚᖓ 1. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 2, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 3, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 4, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 5, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 6, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 7. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 8. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 

ᐃᒃᓯᕙᐅᑕᖅ: ᐃᓚᖓ 9. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 10. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐊᖏᖅᐸᑦ ᒪᓕᒐᒃᓴᖅ 11 ᐃᓘᓇᖓᓂᒃ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔨᕋᓛᖅ ᐊᖏᖅᐸᑦ ᑖᓐᓇ ᒪᓕᒐᒃᓴᖅ 11 
ᐅᖃᓕᒫᖅᑕᐅᑐᐃᓐᓇᕆᐊᖃᓕᖅᑐᖅ ᐱᖓᔪᐊᓂᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᓕᕆᐊᖃᕐᓂᐊᕐᕋᑦᑕ ᒪᓕᒐᒃᓴᖅ 9-ᒥᒃ. ᐃᒃᓯᕙᐅᑕᖅ ᐅᖃᐅᓯᒃᓴᖃᑉᐸ? 
ᐊᕐᓇᖅ ᐊᖓᔪᖅᑳᖅ, ᐅᖃᐅᓯᒃᓴᖃᑉᐱᑦ ᑖᒃᓱᒧᖓ ᒪᓕᒐᒃᓴᖅ 9-ᒧᑦ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᖃᓯᐅᑎᖅᑲᐅᔭᒃᑲ ᐅᖃᐅᓯᒃᓴᒃᑲ ᐅᕙᓂ ᒪᓕᒐᒃᓴᖅ 
9 ᐅᖃᐅᓯᙵᐅᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᓕᕆᐊᖃᑦᑐᒍᑦ ᒪᓕᒐᒃᓴᖅ 9-ᒥᒃ, ᐃᓚᒋᐊᕈᑎᑦ ᑮᓇᐅᔭᐃᑦ ᐊᑐᖅᑐᒃᓴᓄᑦ 
ᐊᑭᑐᔪᓄᑦ ᓇᒻᒪ 3, 2004/05. ᒪᑉᐱᖅᑐᒐᖅ 4. ᓱᒃᑲᐃᔾᔪᒥᒋᐊᖁᔭᐅᖅᑲᐅᒐᑦᑕ ᑐᒡᓕᐊᓄᑦ ᑎᑎᕋᖅᑎᐅᑉ, 
ᓱᒃᑲᐃᓕᒋᐊᕐᓂᐊᖅᐳᒍᑦ. 
 
ᒪᑉᐱᖅᑐᒐᖅ 4, ᐱᓕᕆᐊᕆᔭᕗᑦ, ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐊᑭᑐᔪᖏᑦ. 
ᐊᖏᖅᑕᐅᓚᐅᖅᓯᒪᖏᑦᑐᑦ. ᐊᖓᔪᖅᑳᖃᕝᕕᒃ. $1,289,000. ᑲᑎᓯᒪᔪᑦ. ᐊᖓᔪᖅᑳᖃᕝᕕᒃ. $1,289,000. 
ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 5. ᐊᕙᑎᓕᕆᓂᕐᒧᑦ ᐊᑭᑐᔪᑦ. ᐊᖏᖅᑕᐅᓚᐅᖅᓯᒪᖏᑦᑐᑦ. 
ᐱᓕᕆᐊᕐᒧᑦ ᐱᕙᓪᓕᐊᑎᑦᑎᓂᖅ. $255,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓯᒪᔪᑦ ᐱᓕᕆᐊᕐᒧᑦ ᐱᕙᓪᓕᐊᑎᑦᑎᓂᖅ, $255,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᖅᑐᒐᕐᒧᑦ 6-ᒨᓪᓗᑎᑦ. ᓄᓇᕗᒻᒥ ᐃᓗᓪᓕᕆᔨᕐᔪᐊᒃᑯᑦ. ᐊᑭᑐᔪᑦ. ᓯᕗᓂᐊᒍᑦ 
ᐊᖏᖅᑕᐅᓯᒪᖏᑦᑐᑦ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. $490,000. ᑲᑎᓯᒪᔪᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. 

ᐅᑕᖅᑭᑲᐃᓐᓇᕆᑦ. 
 
ᐃᒃᓯᕙᐅᑕᖅ (ᐃᕝᔭᒍᑕᐃᓚᖅ): 2004/05 ᐃᓚᒋᐊᕈᑏᑦ ᑮᓴᐅᔭᓄᑦ ᓴᓂᕐᕙᖅᑐᓄᑦ. ᐊᑭᑐᔫᑎᓄᑦ 3. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᕐᕕᒋᔪᒪ.ᒃᖃ ᓄᓇᕗᑦ ᐃᓪᓗᓕᕆᔨᕐ)ᐊᖏᓐᓅᖓᔪᑦ 
ᐱᓪᓗᒋᑦ $21,199,000. ᓱᓇᒨᑦᑕᕐᒪᑕᑭᐊᖅ ᑖᒃᑯᐊ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓇᓰᖅ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ $490,000 ᓯᕗᕋᑦᑎᓐᓃᑦᑐᑦ ᓂᐅᕕᐅᑎᑦᓴᐃᑦ 
ᒪᕐᕉᓐᓂᒃ ᐃᓄᑐᐊᒃᑯᕖᓐᓂᒃ ᐃᓪᓘᓐᓂᒃ, ᐊᑕᐅᓯᕐᒥᒃ ᒪᕐᕉᓐᓂᒃ ᐃᓪᓗᕈᓯᓕᒻᒥᒃ ᐃᓪᓗᒥᒃ ᐊᒻᒪᓗ ᐊᑕᐅᓯᕐᒥᒃ 
ᐱᖓᓱᓂᒃ ᐃᓪᓗᕈᓯᓕᒻᒥᒃ ᐃᓪᓗᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᓇᑦᓰᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓪᓗᐃᑦ ᓇᒻᒥᓂᑦᓴᕆᔭᓪᓚᕆᐅᕙᑦ ᐃᓄᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓇᑦᑎᖅ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᖅ ᓇᒻᒥᓂᕆᔭᖅ ᐊᒻᒪᓗ ᒪᕐᕉᒃ 
ᓇᒻᒥᓂᕙᐅᑦᑕᖅᑰᒃ ᑮᓇᐅᔭᒃᑯᕕᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᓇᑦᓰᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᕆᔪᒪᕗᖓ, ᐃᓪᓗᓕᒑᕐᔪᒻᒥ ᑎᒍᔭᐅᒃᑲᓐᓂᖅᑐᖃᖅᓯᒪᔪᖅ ᐃᓪᓗᒥᒃ. ᑕᐃᒃᑯᐊ 
ᓂᐅᕕᖓᕆᔪᓐᓇᕋᔭᖅᐱᒋᑦ ᐃᓪᓄᐃᑦ? ᑎᒍᔭᐅᑦᑲᓐᓂᖅᓯᒪᒻᒪᑕ ᑮᓇᐅᔭᒃᑯᕕᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᓇᑦᓰᖅ. ᒥᓂᔅᑕᔅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᓐᓂᐊᖅᑐᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 
ᐅᖃᐅᔾᔭᐅᓗᑎᒃ ᐱᔪᒪᔪᖅᑕᖃᕐᒪᖔᖅ ᑕᐃᒃᑯᓇᓂ ᓄᓇᓕᓐᓂ ᑕᑯᓂᐊᕐᓗᒍ ᑕᐃᒫᑦᓴᐃᓐᓇ 
ᐊᑐᖅᑕᐅᖔᕆᐊᖅᓯᒪᔪᑎᑐᑦ ᐅᖅᓱᖅᑑᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᓇᑦᓰᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ, ᑭᓇᐅᑉ ᐅᐸᒍᓐᓇᖅᐸᖏᑦ. 
ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᑦ ᐃᓕᓐᓂᒃ ᐅᐸᓐᓂᐊᕐᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᕕᒋᓗᒋᑦ ᐋᔩᕈᑎᒋᓯᒪᔭᕗᑦ 
ᑲᑎᒻᒪᔨᕋᓛᖑᐃᓐᓇᖅᑐᓂ ᑲᑎᒻᒪᑦᓱᑕ, ᑕᐃᒪᓴᐃᓐᓇᖅ ᐊᐱᖅᓱᔪᒻᒥᔪᖓ ᑕᐃᑦᓱᒥᖓᑦᓯᐊᖅ ᒥᓂᔅᑕᒥᒃ. 
 
ᑕᐃᓐᓇᑦᓯᐊ ᒥᓂᔅᑕ ᒥᓂᔅᑕᒋᔭᐅᒐᔭᖅᑐᖅ ᐃᓪᓗᓕᕆᔨᕐᔪᐊᒃᑯᓐᓄᑦ. ᑕᐃᓐᓇ ᒥᓂᔅᑕ ᐊᖅᑯᔮᖅᑕᐅᒐᔭᖅᑐᖅ 
ᐱᔪᒪᔪᖅᑕᖃᑦᑕᕐᒪᖔᖅ ᓇᓗᓇᐃᕐᓗᒋᑦ ᑭᙴᒪᓇᕐᓂᖏᑎᒍᑦ ᑕᐃᒃᑯᓇᓂ ᓄᓇᓕᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᓇᑦᓰᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐃᓄᒃ ᐃᓪᓗᓕᒑᕐᔪᒻᒥᐅᖅ, ᖃᐅᔨᒪᔪᖓ 
ᓂᐅᕕᐅᑎᖃᕋᓱᐊᖃᑦᑕᖅᓯᒪᔪᖅ ᐃᓪᓗᒥᓂᒃ ᐊᕐᕌᓂᓂᑦ, ᐅᖓᑖᓂᓂᓪᓗᑭᐊᖅ. ᑐᓂᓯᓐᓂᕈᒃᑯ ᐃᓄᐃᑦ ᐊᑎᖏᓐᓂᒃ 
ᐊᒻᒪ ᑐᓂᓗᒍ ᐊᑎᖓ ᐃᓄᖁᑎᓐᓅᕕᑦ, ᖃᐅᔨᒋᐊᕐᕕᒋᓇᔭᖅᐱᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓇᑦᓰᖅ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇᑦᓯᐊᖑᒐᔭᖅᑐᖅ ᐃᓄᒃ ᖃᐅᔨᒋᐊᕐᕕᑦᓴᖅ 
ᐊᖓᔪᖅᑳᖓ ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ ᐱᑎᒍᓐᓇᖅᑕᕗᑦ ᖃᓄᖅ ᑲᓱᖅᑕᐅᒍᓐᓇᕋᔭᕐᖔᖅ ᒪᓕᒐᓕᐅᖅᑎᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᓇᑦᓰᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᑎᑦᓯᔩᑦ ᑎᑭᑐᐊᕋᐃᒻᒪᑕ, ᐊᑐᖅᑐᐊᕆᐊᖃᓯᓲᑦ ᐃᓪᓗᒥᒃ. 
ᑖᒃᑯᐊ ᐃᓪᓗᐃᑦ ᓂᐅᕕᐊᖑᓯᒪᑉᐸᑕ ᒐᕙᒪᒃᑯᓐᓄᑦ ᑕᐃᒪ ᓇᔪᒐᑦᓴᖃᑦᓯᐊᖃᑦᑕᕋᔭᖅᐳᑦ ᐃᓕᓐᓂᐊᑎᑦᓯᔩᑦ 
ᑎᑭᑉᐸᑦᑐᑦ ᓄᓇᑦᑎᓐᓄᑦ ᐊᒻᒪᓗ ᐋᖅᑭᐹᓪᓕᕈᑕᐅᒐᔭᖅᓱᓂ ᐊᑲᐃᓪᓕᐅᕈᑎᒋᔪᓄᑦ ᐃᓂᕆᐊᖃᕐᓂᐅᓯᕙᑦᑐᒧᑦ 
ᐃᓂᑦᓴᓂᒃ. ᖁᔭᓐᓇᒦᖅᑕᕋ ᒥᓂᔅᑕ ᕿᒥᕐᕈᒻᒪᑦ ᑕᒪᑦᓱᒥᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᐱᖅᑐᕈᓐᓇᑲᐃᓐᓇᕋᑦᓯ. ᐅᑎᕈᓐᓇᕈᑦᓯ ᐅᕗᖓ. 
 
ᐃᒃᓯᕙᐅᑕᖅ (ᓇᑦᑎᖅ) ᖁᔭᓐᓇᒦᒃ. ᐅᕙᓃᑦᑐᒍᑦ ᒪᑉᐱᖅᑐᒐᖅ 6. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯ. ᐊᑭᑐᔪᓄᑦ 
ᐊᖏᖅᑕᐅᓂᑰᖏᑦᑐᑦ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. $490,000. ᑲᑎᓯᒪᔪᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. 
$490,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᖅᑐᒐᖅ 3-ᒨᕐᓗᓯ. ᐊᑭᑐᔪᑦ ᐊᖏᖅᑕᐅᓂᑰᖏᑦᑐᑦ. ᑲᑎᓯᒪᔪᑦ ᐊᑭᑐᔪᑦ. 
$2,034,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᒐᒃᓴᖅ 9-ᒧᑦ ᐊᑐᓂᒃ ᕿᒥᕐᕈᔭᐅᓂᐊᕐᒪᑕ. ᒪᓕᒐᒃᓴᖅ 9. ᐃᓚᒋᐊᕈᑎᓄᑦ ᑮᓇᐅᔭᐃᑦ 
ᐊᑐᖅᑐᒃᓴᓄᑦ ᐊᖏᑐᔪᓄᑦ ᒪᓕᒐᖅ ᓇᒻᒪ 3 2004/05. ᐃᓚᖓ 1. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 

ᐃᒃᓯᕙᐅᑕᖅ: ᐃᓚᖓ 2. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 3. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 4. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 5. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 3 ᐊᖏᖅᑕᐅᕗᖅ. (ᑐᓵᔨᒃᑯᑦ ᐃᓱᓕᑉᐳᖅ) ᐅᓇᓕᑭᐊᖅ ᐃᓚᖓ 1, ᑲᑎᓯᒪᔪᑦ 
ᐊᑭᑐᔪᑦ? $2,034,000. ᑲᑎᓯᒪᔪᑦ ᐃᓚᒋᐊᕈᑎᑦ ᑮᓇᐅᔭᐃᑦ ᐊᑐᖅᑐᒃᓴᓄᑦ. $2,034,000, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᕈᑎᖃᑉᐱᓯ ᐃᓚᖓ 3-ᒥᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 4. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 5. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 6. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 7. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐊᖏᖅᐱᓯ ᒪᓕᒐᒃᓴᖅ 9-ᒧᑦ ᐃᓘᓐᓇᖓᓄᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 

ᐃᒃᓯᕙᐅᑕᖅ: ᐊᖏᖅᐱᓯ ᑖᓐᓇ ᒪᓕᒐᒃᓴᖅ 9 ᐅᖃᓕᒫᖅᑕᐅᒍᓐᓇᖅᓯᔪᖅ ᐱᖓᔪᐊᓄᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᒐᒃᓴᖅ 10. ᐃᓚᒋᐊᕈᑎᑦ ᑮᓇᐅᔭᐃᑦ ᐊᑐᖅᑐᒃᓴᓄᑦ. ᐊᐅᓚᑦᔪᑎᓄᑦ ᐊᒻᒪᓗ 
ᒪᑭᒪᐃᓐᓇᕈᑎᓄᓪᓗ ᓇᒻᒪ 3 2004/05. ᐱᒋᐊᓕᖅᑐᒍᑦ ᒪᑉᐱᖅᑐᒐᖅ 4-ᒥᒃ. ᐊᐅᓚᑦᔪᑎᓄᑦ ᐊᒻᒪᓗ 
ᒪᑭᒪᐃᓐᓇᕈᑎᓄᓪᓗ ᐊᖏᖅᑕᐅᓂᑰᖏᑦᑐᑦ ᓯᕗᓂᐊᒍᑦ. ᐊᑕᐅᓯᕐᒧᑦ ᑲᒪᒋᔭᐃᑦ ᑮᓇᐅᔭᑦ. $22 ᒥᓕᐊᓐ. ᑲᑎᓯᒪᔪᑦ. 
ᐊᑕᐅᓯᕐᒧᑦ ᑲᒪᒋᔭᐃᑦ ᑮᓇᐅᔭᑦ. $22 ᒥᓕᐊᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒥᐊᓇᖅ. ᑲᑎᓯᒪᔪᑦ ᐱᓕᕆᕕᐅᑉ. $22 ᒥᓕᐊᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᖅᑐᒐᖅ 5. ᓄᓇᓕᓐᓂ ᐊᒻᒪᓗ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ. ᐊᐅᓚᑦᔪᑎᓄᑦ 
ᐊᒻᒪᓗ ᒪᑭᒪᐃᓐᓇᕈᑎᓄᓪᓗ ᓯᕗᓂᐊᒍᑦ ᐊᖏᖅᑕᐅᓂᑰᖏᑦᑐᑦ. ᐊᖓᔪᖅᑳᖃᕝᕕᒃ. $1.1 ᒥᓕᐊᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᓯᒪᔪᑦ ᐊᖓᔪᖅᑳᖃᕝᕕᒃ. $1.1 ᒥᓕᐊᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐅᑎᕐᓗᓯ ᒪᑉᐱᖅᑐᒐᖅ 3. ᐊᐅᓚᑦᔪᑎᓄᑦ ᐊᒻᒪᓗ ᐋᖅᑭᐅᒪᔾᔪᑎᓄᓪᓗ ᓯᕗᓂᐊᒍᑦ 
ᐊᖏᖅᑕᐅᓂᑰᖏᑦᑐᑦ. ᑲᑎᓯᒪᔪᑦ ᐊᐅᓚᑦᔪᑎᓄᑦ ᐊᒻᒪᓗ ᐋᖅᑭᐅᒪᔾᔪᑎᓄᓪᓗ. $23,100,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᒪᓕᒐᒃᓴᖅ 10 ᐊᑐᓂᒃ ᕿᒥᕐᕈᓂᐊᖅᑕᕗᑦ. ᒪᓕᒐᒃᓴᖅ 10. ᐃᓚᒋᐊᕈᑎᑦ ᑮᓇᐅᔭᐃᑦ ᐊᑐᖅᑐᒃᓴᓄᑦ 
ᐊᐅᓚᑦᑎᔾᔪᑎᑦ ᐊᒻᒪᓗ ᐋᖅᑭᐅᒪᐃᓐᓇᕈᑎᓄᓪᓗ ᒪᓕᒐᖅ ᓇᒻᒪ 3 2004/05. ᓇᓗᓇᐃᕈᑎᑦ. ᐃᓚᖓ 1. 
ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 2. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 3. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐊᑐᐊᒐᒃᓴᖅ ᓂᕈᐊᕐᓂᖅ 1. ᐊᐅᓚᑦᔪᑎᓄᑦ ᐋᖅᑭᐅᒪᐃᓐᓇᕈᑎᓐᓄᓪᓗ. ᑲᑎᓯᒪᔪᑦ. ᐊᐅᓚᑦᔪᑎᓄᑦ 
ᐋᖅᑭᐅᒪᐃᓐᓇᕈᑎᓄᓪᓗ. $23,100,000. ᐊᖏᖅᐱᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᑲᑎᓯᒪᔪᑦ ᐃᓚᒋᐊᕈᑎᑦ ᑮᓇᐅᔭᐃᑦ ᐊᑐᖅᑐᒃᓴᓄᑦ. $23,100,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐅᑎᕐᓗᑕ ᐃᓚᖓ 3-ᒧᑦ. ᐃᓚᖓ 3. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 4. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 5. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 6. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 7. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐊᖏᕈᑎᖃᑉᐱᑕ ᒪᓕᒐᒃᓴᖅ 10-ᒥ ᐃᓘᓇᖓᓂᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᓯ ᑖᓐᓇ ᒪᓕᒐᒃᓴᖅ 10 ᐅᖃᓕᒫᖅᑕᐅᑐᐃᓐᓇᕆᐊᖃᓕᖅᑐᖅ ᐱᖓᔪᐊᓄᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒡᓘᒃᑲᖅ, ᐅᖃᐅᓯᒃᓴᖃᒃᑲᓂᖅᐱᑦ? 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕈᒪᔭᒃᑲ ᑮᓇᐅᔭᓕᕆᔨᒃᑯᓐᓄᑦ 
ᐃᖅᑲᓇᐃᔭᖅᑐᑦ ᐱᓕᕆᑦᑎᐊᕐᓂᖏᓐᓄᑦ ᑐᙵᕕᖃᑦᑎᐊᖁᓪᓗᑕ ᑮᓇᐅᔭᑎᒍᑦ ᐊᒻᒪ ᐅᐸᓗᖓᐃᔭᕐᓂᕐᒧᑦ 
ᑕᒪᒃᓱᒧᖓ ᑲᑎᒪᓂᕐᔪᐊᖑᔪᒧᑦ. ᖃᐅᔨᒪᔪᐃᓐᓇᐅᔪᒍᑦ ᐱᓕᕆᔾᔪᐊᕐᓯᒪᓂᖏᓐᓂᒃ ᑲᑎᒪᔨᐅᔪᑦ ᑮᓇᐅᔭᓕᕆᓐᓇᕐᒧᑦ 
ᑲᑎᒪᓂᖃᖅᑎᓪᓗᑕ. 
 
ᖁᔭᒋᔪᒪᒻᒥᔭᒃᑲ ᒪᓕᒐᓕᐅᖅᑎᐅᔪᑦ ᐃᑲᕐᕋᒐᓵᓗᓐᓂᑦ ᐅᐸᓗᖓᐃᔭᕐᓯᒪᓂᖏᓐᓄᑦ ᑕᐃᒃᑯᐊ ᓄᓇᕗᑦ ᒐᕙᒪᒃᑯᖏᑦ 
ᕿᒥᕐᕈᑦᑎᐊᕈᓐᓇᖁᓪᓗᒋᑦ ᑭᒃᑯᑐᐃᓐᓇᕐᓄᑦ ᓇᓚᒃᑕᐅᑎᓪᓗᑕ. ᖃᐅᔨᒪᔪᐃᓐᓇᐅᔪᒍ ᐃᓛᒃᑯᖓᔪᔮᕋᓗᐊᖅᑎᓪᓗᑕ, 
ᐱᒻᒪᕆᐅᒻᒪᑦ ᒪᓕᒐᓕᐅᖅᑎᓄᑦ ᐊᑐᓂᑦ ᐊᒻᒪ ᐃᓛᒃᑯᑦ ᑭᒡᒐᖅᑐᑦᑎᐊᕆᐊᖃᕋᑦᑕ ᐱᔪᓐᓇᕐᓂᕗᑦ ᒪᓕᒃᑐᒍ. 
ᑮᓇᐅᔭᓂᒃ ᐊᑐᖅᑐᒃᓴᓂᒃ ᕿᒥᕐᕈᓂᐅᔪᖅ ᐊᒃᓱᐊᓗᒃ ᐊᖅᑯᑎᑦᑎᐊᕙᐅᒻᒪᑦ, ᓵᑕᒃᓴᐅᔪᓐᓇᕐᓗᑕ ᑕᒪᒃᑯᓂᖓ 
ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ ᐊᒥᒐᕐᓯᕙᒃᑲᓗᐊᖅᑎᓪᓗᑕ ᑭᙳᒪᔭᐅᔪᓂᓪᓗ. 

ᖁᔭᓐᓇᒦᒃᑲᓐᓂᕈᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ, ᒪᓕᒐᓕᐅᕐᕕᒻᒥ ᐃᖅᑲᓇᐃᔭᖅᑎᐅᔪᑦ ᐊᒻᒪ ᑮᓇᐅᔭᓕᕆᔨᒃᑯᓐᓄᑦ 
ᐃᖅᑲᓇᐃᔭᖅᑐᑦ, ᐊᒻᒪ ᑕᐃᒃᑯᐊ ᑮᓇᐅᔭᖅᑐᕈᑎᑦᓴᒥᒃ ᐊᐅᓚᑎᑦᑎᑎᐊᖅᐸᒃᑐᑦ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᒡᓘᒃᑲᖅ ᐊᒻᒪ ᐃᖅᑲᓇᐃᔭᖅᑎᑎᑦ ᑲᑎᒪᔨᕋᓛᑦ ᓵᖓᓃᒍᓐᓇᕋᔅᓯ. 
ᖁᔭᒋᕙᕗᑦ. 
 
(ᑐᓵᔨᒃᑯᑎᒎᕈᓐᓃᖅᑐᖅ) ᒪᓕᒐᒃᓴᖅ 13 ᐊᒻᒪ 14, ᐃᓅᔪᓐᓃᕈᓂ ᕿᒪᒃᑲᑯᖏᓐᓄᑦ ᐱᖁᔭᖅ ᐊᒻᒪ ᐊᔾᔨᒌᙱᑦᑐᓄᑦ 
ᐋᖅᑭᒋᐊᕆᓂᕐᒧᑦ ᐱᖁᔭᕐᔪᐊᖅ. ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᒪᓕᒐᓕᕆᔨᒃᑯᓐᓄᑦ ᒪᑐᐃᓯᓂᕐᒧᑦ 
ᐅᖃᐅᓯᒃᓴᖃᕐᒪᖔᖅ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᓱᒃᐳᖓ ᐃᓕᒃᓯ ᓵᖓᓐᓃᑦᑕᕆᐊᒃᓴᖅ 
ᐃᓱᒪᒋᔭᖃᕐᓂᐊᖅᑎᓪᓗᑕ ᐋᖅᑭᒋᐊᕈᑕᐅᔪᒫᕐᓂᐊᖅᑐᒥᒃ ᐃᓅᔪᓐᓃᖅᑐᓄᑦ ᕿᒻᒪᒃᑲᑯᖏᓐᓄᑦ ᒪᓕᒐᖅ. 
 
ᐃᓅᔪᓐᓃᖅᑐᓄᑦ ᕿᒻᒪᒃᑲᑯᖏᓐᓄᑦ ᑎᑎᖅᑲᐅᔪᖅ ᐃᓄᒻᒧᑦ ᓇᓗᓇᐃᖅᑕᐅᔪᖅ ᐅᖃᕈᓐᓇᕐᓗᑎᒃ ᑭᓇᒃᑯᑦ 
ᕿᒪᒃᑕᖏᓐᓂᒃ ᑲᒪᓂᐊᕐᒪᖔᑕ. ᐅᖃᕐᓯᒪᔪᓐᓇᕐᒥᔪᖅ ᑭᒃᑯᑦ ᑭᓱᓂ ᐱᒐᔭᕐᒪᖔᑕ ᐱᖁᑎᒋᓚᐅᖅᑕᖏᓐᓂᒃ 
ᐃᓅᔪᓐᓃᕈᓂ. 
 
ᓄᓇᕗᑦ ᒪᓕᒐᖃᖅᑐᖅ ᐊᑎᖃᖅᑐᒥᒃ ᐃᓅᔪᓐᓃᑐᓄᑦ ᕿᒻᒪᒃᑯᖏᓐᓄᑦ ᐱᖁᔭᕐᔪᐊᒥ. ᑖᓐᓇ ᒪᓕᒐᐅᔪᖅ 
ᐱᑐᐃᓐᓇᐅᖏᑦᑎᐊᕐᒪᑦ ᖃᓄᖅ ᐊᑎᓕᐅᖅᑕᐅᔭᕆᐊᖃᕐᓂᖓᓄᑦ, ᑭᒃᑯᑦ ᑕᐅᑐᒋᐊᖃᕐᒪᖔᑕ, ᓇᐅᒃᑯᓪᓗ 
ᐊᑎᓕᐅᕆᐊᖃᕐᒪᖔᑕ ᑕᐅᑐᒃᑎᓪᓗᒋᑦ. 
 
ᐃᓛᓐᓂᒃᑯᑦ ᓇᓗᓇᓱᖑᙱᒻᒪᑦ ᖃᓄᖅ ᐃᓄᐃᑦ ᐃᓱᒪᖃᕐᒪᖔᑕ ᑕᐃᓐᓇ ᒪᓕᒐᐅᔪᖅ ᓴᓇᔭᐅᑎᓪᓗᒍ, ᑭᓯᐊᓂᓕ 
ᐊᑎᓕᐅᕐᓯᒪᙱᑉᐸᑦ ᑕᐅᑐᒃᑕᐅᓯᒪᙱᑉᐸᑦ ᒪᓕᒐᖅ ᒪᓕᓪᓗᒍ, ᐊᑐᖅᑕᐅᔪᓐᓇᖏᒻᒪᑕ. ᑕᒪᓐᓇ ᑕᐃᒪᐃᓚᕿᔪᖅ 
ᑕᐃᒃᑯᐊ ᕿᒪᒃᑕᐅᔪᑦ ᐃᓄᐃᑦ ᓴᓗᖅᑭᑕᕐᓂᐊᖏᒻᒪᑕ.  
 
ᐃᓚᖓᑦ ᐱᔾᔪᑎᒋᔭᖓᑦ ᒐᕙᒪᒃᑯᑦ ᐊᓯᔾᔩᔪᒪᔾᔪᑎᖓ ᕿᒪᑦᑕᐅᔪᓄᑦ ᖃᓄᐃᓕᖓᖁᔭᐅᓂᖏᓐᓄᑦ ᐱᖁᔭᕐᔪᐊᖅ 
ᑕᐃᒃᑯᐊ ᐃᖅᑲᖅᑐᐃᔨᒃᑯᑦ ᓇᓗᓇᐃᕐᓯᓂᐊᕐᒪᑕ ᑕᐃᓐᓇ ᑎᑎᖅᑲᐅᔪᖅ ᑎᑎᕋᖅᑕᐅᓚᐅᕐᒪᑦ ᐃᓅᔪᓐᓃᓚᐅᖅᑐᒧᑦ, 
ᑕᐃᓐᓇ ᐃᖅᑲᖅᑐᐃᔨᐅᔪᖅ ᐅᒃᐱᕈᓱᒍᓐᓇᖅᑐᖅ, ᑕᐃᒃᑯᐊ ᒪᓕᒃᑎᐊᕆᐊᖃᖅᑐᒻᒪᕆᐅᔪᑦ 
ᒪᓕᒃᑕᐅᑦᑎᐊᕐᓂᖏᒃᑲᓗᐊᖅᐸᑕ. 
 
ᓄᓇᕗᒻᒥᐅᑦ ᖃᐅᔨᒪᔪᒪᓂᖃᑦᑎᐊᕐᒪᑕ ᑕᒪᒃᑯᓂᖓ ᕿᒻᒪᒃᑯᔪᓂᒃ ᐊᒻᒪ ᐱᖁᑎᒋᔭᐅᔪᓂᒃ, ᖃᐅᔨᒃᑲᓐᓂᕈᒪᓪᓗᑎᓪᓗ. 
ᑕᐃᓐᓇ ᐊᓯᔾᔨᕆᐊᕈᑕᐅᔪᖅ ᐱᔭᕆᐊᑭᓈᕐᓯᑎᑦᑎᑲᓐᓂᓂᐊᖅᑐᖅ ᓄᓇᕗᒻᒥᐅᓂᒃ ᑕᐃᒪᐃᒃᑐᒧᑦ, ᐱᖃᑕᐅᓗᑎᓪᓗ 
ᑕᑕᑎᕆᐊᖃᖅᑐᑦ ᑎᑎᕋᕐᕕᒃᓴᐅᔪᓄᑦ ᑕᐃᒪᐃᑦᑐᓄᑦ, ᑕᐃᒃᑯᐊ ᑎᑎᕋᕐᕕᒋᑐᐃᓐᓇᕆᐊᓕᒃ ᐃᓅᔪᓐᓃᖅᑐᓄᑦ 
ᕿᒻᒪᒃᑯᖏᓐᓄᑦ ᖃᓄᐃᓕᖓᖁᔨᓂᖏᓐᓄᑦ ᑎᑎᕋᕐᕕᒃᓴᐃᑦ. 
 
ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᔾᔭ ᐅᖃᐅᓯᒃᓴᒃᑲ. ᖁᕕᐊᓱᓐᓂᐊᖅᑐᖓ ᑭᐅᓇᓱᐊᕆᐊᒃᓴᖅ ᑲᑎᒪᑐᐃᓐᓇᖅᑐᓄᑦ 
ᐱᑕᖃᖅᐸᑦ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ. ᑲᑎᒪᔨᕋᓛᑦ ᐃᒃᓯᕙᐅᑕᖓ ᒪᑐᐃᓯᓂᕐᒧᑦ ᐅᖃᐅᓯᒃᓴᖃᖅᐸ? ᒪᑉᓴᓚᒃ. 
 
ᒪᑉᓴᓚᒃ: ᐃᒃᓯᕙᐅᑕᖅ. ᐊᔭᐅᖅᑎᒃᑯᑦ ᑲᑎᒪᔨᕋᓛᖏᑦ ᕿᒥᕐᕈᔪᓐᓇᕐᓯᓚᐅᖅᑐᑦ ᒪᓕᒐᒃᓴᖅ 13, ᒪᓕᒐᖅ 
ᐋᖅᑭᒋᐊᕆᓂᕐᒧᑦ ᕿᒪᒃᑲᑯᓄᑦ ᖃᓄᐃᓕᖓᓂᐊᕐᓂᖏᓐᓄᑦ ᐱᖁᔭᕐᔪᐊᒧᑦ. 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐊᑐᓕᖁᔨᒍᑎᖃᑉᐸᑦ ᑭᒃᑯᑐᐃᓐᓇᐃᑦ ᖃᐅᔨᒪᑎᑕᐅᖁᓪᓗᒋᑦ ᑐᓴᖅᑎᑕᐅᖁᓪᓗᒋᑦ 
ᓄᓇᕗᒻᒥᐅᓂᒃ ᑕᐃᒪᓐᓇ ᑐᖁᒍᑎᒃ ᕿᒪᑯᖃᕆᐊᖃᕐᓂᖏᓐᓄᑦ, ᑕᐃᒪᓐᓇᐃᑦᑐᖃᖏᒃᑯᑎᒃ 
ᖃᓄᐃᑕᐅᓇᔭᕐᓂᖏᓐᓄᑦ ᕿᒪᒃᑕᖏᑦ ᐊᒻᒪᓗ ᐸᐸᑦᓯᔨᖃᕆᐊᖃᕐᓂᖏᓐᓄᑦ.  
 
ᑕᐃᒪᓐᓇ ᐃᑲᔪᕐᓂᖃᕋᔭᕐᒪᑕ ᓄᓇᕗᒻᒥᐅᑦ ᑕᒪᒃᑯᐊ ᐊᑐᖅᑕᐅᖁᔭᖏᓐᓄᑦ. ᑕᐃᒪᓐᓇ ᐃᑲᔪᕐᓂᖃᕋᔭᕐᒪᑕ 
ᓄᓇᕗᒻᒥᐅᑦ ᑕᒪᒃᑯᐊ ᐊᑐᖅᑕᐅᖁᔭᖏᑦ ᑐᖁᒍᑎᒃ ᑐᓂᐅᖃᖅᑕᐅᔪᓐᓇᖁᓪᓗᒋᑦ ᑐᓂᐅᖃᖅᑕᐅᖁᔭᖏᓐᓄᑦ 
ᐱᖁᑎᖏᓐᓂ ᑐᖁᒍᑎᒃ. 
 
ᒫᓐᓇ ᑐᖁᓪᓗᓂ ᕿᒪᑯᓂᒃ ᒪᓕᒐᖅ ᐃᓕᑕᖅᓯᓯᒪᖏᒻᒪᑦ ᐊᒥᓱᓂᒃ ᐊᑐᖅᑕᐅᕙᓕᖅᑐᓂᒃ ᓄᓇᕗᒻᒥ, ᓲᕐᓗ 
ᑕᒪᒃᑯᓂᖓ ᐊᐃᑉᐸᕇᓂᒃ ᑲᑎᑎᑕᐅᓯᒪᖏᑦᑐᓂᒃ ᐊᒻᒪᓗ ᐊᕕᑦᓯᓯᒪᔪᓂᒃ ᑕᒪᓐᓇ ᐃᓕᑕᕆᔭᐅᖁᔭᐅᓪᓗᓂ 
ᐊᑐᓕᖅᑕᐅᖁᔭᐅᓪᓗᓂᓗ. 
 
ᑲᑎᒪᔨᕋᓛᑦ ᐊᑐᓕᖁᔨᒍᑎᖃᖅᐳᑦ ᕿᒥᕐᕈᔭᐅᑦᓯᐊᖁᓪᓗᒋᑦ ᐱᖁᔭᒃᓴᐃᑦ ᑕᒪᕐᒥᒃ ᐱᓕᕆᐊᖃᖅᑐᑦ 
ᑐᓂᐅᖃᖅᑕᐅᖃᑦᑕᕐᓂᖏᓐᓄᑦ ᑐᖁᔫᑉ ᐱᖁᑎᖏᓐᓂᒃ, ᑕᒪᒃᑯᐊ ᐃᓚᐅᑎᑕᐅᓪᓗᑎᒃ ᑐᖁᔪᑦ ᕿᒪᑯᖏᓐᓄᑦ 
ᒪᓕᒐᖅ, ᐃᓅᔪᓐᓃᖅᑐᕕᓃᑦ ᐱᖁᑎᖏᑦ ᖃᓄᐃᑕᐅᓂᐊᕐᓂᖏᓐᓄᑦ ᐸᕐᓈᓂᒃᓯᒪᖏᑦᑐᑦ ᐱᖁᔭᔪᐊᖓᑦ ᐊᒻᒪᓗ 
ᑐᓂᐅᖅᑲᐃᓂᕐᒧᑦ ᕿᒻᒪᑯᓂᑦ ᐃᓅᔪᓐᓃᖅᑑᑉ ᐸᖅᑭᓚᐅᖅᑕᖏᓐᓄᑦ ᐱᖁᔭᕐᔪᐊᖅ, ᑕᒪᒃᑯᐊ 
ᓄᑖᖑᖅᑎᑕᐅᓂᐊᕐᓗᑎᒃ ᑲᑎᑕᐅᓗᑎᓪᓗ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᑲᔪᖅᑐᐃᕗᑦ ᐱᖁᔭᒃᓴᒥᒃ ᓇᓪᓕᑭᑖᖅᑕᐅᓪᓗᓂ ᐅᖃᓕᒫᖅᑕᐅᓚᐅᖅᑎᓪᓗᒋᑦ 
ᑲᑎᒪᔨᕋᓛᓄᑦ ᐊᒻᒪᓗ ᐋᖅᑭᒋᐊᖅᓯᓚᐅᕐᐳᑦ ᐅᐃᕖᑎᑑᖓᒧᖏᓐᓂᑦ ᑕᒪᕐᓯᒪᔪᕋᓛᖃᓚᐅᕐᒪᑦ. 
 
ᐃᒃᓯᕙᐅᑖᖅ, ᑕᕝᕙ ᐃᓱᑉᐳᑦ ᒪᑐᐃᖅᓯᒍᑎᒃᑲ. ᑲᑎᒪᔨᕋᓛᑦ ᐊᑐᓕᖁᔨᒍᑎᖃᖅᐳᑦ ᑲᔪᓯᑎᑕᐅᖁᓪᓗᒍ ᐱᖁᔭᒃᓴᖅ 
ᑲᑎᒪᔨᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑉᓴᓚᒃ. (ᑐᓵᔨᒃᑯᑦ ᐃᓱᓕᑉᐳᖅ) ᓯᕗᓕᖅᑏ, ᐱᓕᕆᔨᓐᓂᒃ ᑕᒪᐅᖓᖁᔨᕕᑦ 
ᐊᐱᖅᓱᖅᑕᐅᕕᒻᒧᑦ? ᖁᔭᓐᓇᒦᒃ. (ᑐᓵᔨᒃᑯᑦ) _ᓯᕗᓕᖅᑏ, ᓇᓗᓇᐃᖅᓯᒍᓐᓇᕈᕕᑦ ᐱᓕᕆᔨᓐᓂᒃ. ᖁᔭᓐᓇᒦᒃ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᖃᑎᒋᔭᒃᑲ ᐅᓪᓗᒥ ᓴᐅᒥᓐᓂ ᑐᒡᓗᐊ 
ᐊᖓᔪᖅᑳᑉ, ᒫᑲᔅ ᕕᐊᐳ ᐱᓕᕆᕕᐊᓂᒃ ᐃᖅᑲᑦᑐᐃᕕᓕᕆᔨᒃᑯᑦ ᐊᒻᒪᓗ ᑕᓕᖅᐱᓐᓂ ᑕᐃᐊᓐ ᐸᒃᓛᓐ, ᐊᐅᓚᑦᑎᔨᖓ 
ᐊᑐᐊᒐᐃᑦ ᐊᒻᒪᓗ ᐸᕐᓇᑎᕆᓂᕐᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᙵᓱᒋᑦᓯ. ᖁᔭᓐᓇᒦᒃ. ᒪᓕᒐᓕᐅᖅᑎᒥᒃ ᐅᖃᐅᓯᒃᓴᓕᒃᑕᖃᑉᐸᑦ ᒪᓕᒐᒃᓴᒧᑦ 13, 
ᒪᓕᒐᖅ ᐋᖅᑭᒋᐊᖅᑕᐅᓗᓂ ᑐᖁᔪᓄᑦ ᕿᒪᑯᓄᑦ ᒪᓕᒐᖅ. ᐃᓵᒃᓯᒪᔪᖃᖏᒻᒪᑦ ᒪᓕᒐᓕᐅᖅᑎᓂᒃ. ᐲᑕᓴᓐ. 
 
ᐲᑕᓴ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᐊᖓᔪᖅᑳᖅ ᐊᒻᒪᓗ ᐱᓕᕆᔨᖏᑦ ᖃᐃᒍᓐᓇᕐᒪᑕ, 
ᑕᐃᒫᑦᑎᐊᖑᓪᓗᓂᓗ. 
 
ᒪᐃᔭᖑᑎᓪᓗᖓ ᐃᖃᓗᒃᑑᑎᐊᕐᒥ, ᐊᒥᓱᓄᑦ ᐃᓄᓐᓄᑦ ᐅᐸᑦᑕᐅᖃᑦᑕᓚᐅᖅᓯᒪᒐᒪ ᐃᑲᔪᖅᑕᐅᔪᒪᔪᓄᑦ ᐃᓚᖏᑕ 
ᐱᓕᕆᐊᕐᕆᔭᕆᐊᓕᖏᓐᓄᑦ ᐃᓅᒍᓐᓃᖅᑐᓄᑦ ᐱᓇᓱᐊᖅᑐᓄᑦ ᐱᖁᑎᖏᓐᓂᒃ ᐊᒻᒪᓗ ᐊᔪᓐᓇᖃᑦᑕᓚᐅᖅᓯᒪᓪᓗ. 
 
ᐃᓚᖏᓐᓂ, ᐊᕐᕌᒍᓄᑦ ᐊᒥᓱᑦ ᐱᓕᕆᐊᖑᖃᑦᑕᓚᐅᖅᓯᒪᔪᑦ ᐊᒻᒪᓗ ᐊᑲᐅᓱᒋᓪᓗᒍ ᐃᑲᔪᕐᓗᑎᒍ 
ᐋᖅᑭᒋᐊᖅᓯᑎᓪᓗᒋᑦ ᐱᓕᕆᓂᕐᒥᒃ ᐊᒻᒪᓗ ᐊᑐᕐᓗᑎᒃ ᑕᑕᑎᕆᐊᓕᓐᓂᒃ. ᐃᓱᒪᓕᖅᐳᖓᓕ ᐃᓄᓐᓂᒃ ᓄᓇᓕᓐᓂ  

ᐱᒍᑎᒃ ᑕᑕᑎᕆᐊᓕᓐᓂᒃ ᐱᑕᖃᕐᒪᑦ ᑭᓇᑐᐃᓐᓇᕐᒥᒃ ᖃᐅᔨᒪᓂᖃᑦᑐᒥᒃ ᑐᖁᔪᓄᑦ ᕿᒪᑯᓄᑦ ᐃᑲᔪᕈᓐᓇᖅᑐᓂᒃ 
ᑖᒃᑯᓂᖓ ᓄᓇᓕᓐᓂ. ᖃᐅᔨᒪᖏᑦᑐᖓ ᐱᑕᖃᕋᔭᕐᒪᖔᖅ ᐃᑲᔪᕈᓐᓇᖅᑐᓂᒃ. 
 
ᖃᐅᔨᒪᔪᖓ ᐃᖃᓗᑦᑑᑦᓯᐊᕐᒥ ᕿᑎᕐᒥᐅᑎᒍᑦ ᒪᓕᒐᓕᕆᕕᖃᖅᑐᒍᑦ, ᐃᓄᐃᑦ ᐃᑲᔪᖅᑕᐅᕕᒋᒋᐊᖅᑐᒍᓐᓇᖅᑕᖓᓂᒃ, 
ᑭᓯᐊᓂ ᖃᐅᔨᒪᑦᓯᐊᖏᑦᑐᖓ ᐊᓯᖏᓐᓂᒃ ᓄᓇᓕᓐᓂᒃ. 
 
ᐱᒻᒪᕆᐊᓘᔪᕆᔭᕋ ᐃᓄᐃᑦ ᓄᓇᕗᒻᒥ ᖃᐅᔨᒪᑦᓯᐊᕆᐊᖃᕐᓂᖏᓐᓂᒃ ᖃᓄᑎᒋ ᐱᒻᒪᕆᐅᑎᒋᒻᒪᖔᑕ ᕿᒻᒪᑰᕐᓃᑦ 
ᑎᑎᖅᑲᑎᒍᑦ ᑭᖑᕚᓄᑦ ᓱᖅᑯᐃᖅᓯᓯᒪᓂᐊᕐᓗᑕ ᓱᓇᓂ ᕿᒪᐃᕕᒋᔪᒪᒻᒪᖕᖓᑦᑎᒍ ᐃᓚᕗᑦ ᐃᓅᔪᓐᓃᕐᓂᕈᑦᑕ 
ᐃᑉᐱᕙᐅᑦᓯᐊᕐᓂᐊᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᑎᖅᑕᐅᕈᑦᑐᖓ ᐅᖃᕈᒪᓯᒪᔪᓂᒃ. ᑲᔪᓯᕕᒋᓂᐊᓕᖅᑕᕗᑦ ᐊᑐᓂᑦ 
ᑎᑎᖅᑲᖅᑕᖏᑦ ᕿᒥᕐᕈᓗᒋᑦ ᒪᓕᒐᑦᓴᐅᑉ 13, ᒪᓕᒐᖅ ᐋᖅᑭᒋᐊᖅᓯᒍᑕᐅᓗᓂ ᑭᖑᕚᓄᑦ ᕿᒻᒪᑯᐊᕆᓂᐊᖅᑐᓄᑦ 
ᒪᓕᒐᕐᒥᒃ. ᐊᑐᓃᖅᑎᑦᓯᐊᕈᒪᕕᓯᐅᒃ ᑎᑎᖅᑲᖅᑕᖏᑦ? ᖁᔭᓐᓇᒦᒃ. 
 
ᐃᓚᖓ 1. ᐊᖏᖅᑭᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓ 2. ᐊᖏᖅᑭᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ: ᐃᓚᖓ 3. ᐊᖏᖅᑭᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓ 4. ᐊᖏᖅᑭᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ: ᐃᓚᖓ 5. ᐊᖏᖅᑭᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ: ᐃᓚᖓ 6. ᐊᖏᖅᑭᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ: ᐃᓚᖓ 7. ᐊᖏᖅᑭᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ: ᐊᖏᖅᑭᑖ ᒪᓕᒐᑦᓴᖅ 13 ᐃᓘᓐᓈᒍᑦ ᐱᔭᕇᕆᐊᖓ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᑭᓰ ᒪᓕᒐᑦᓴᖅ 13 ᐊᑐᐃᓐᓇᐅᓕᕆᐊᖓ ᐱᖓᔪᐊᓐᓂ ᐅᖃᓕᒫᖅᑕᐅᓂᑦᓴᖓᓄᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓅᕝᕕᒋᓂᐊᓕᕐᒥᔭᕗᑦ ᒪᓕᒐᑦᓴᖅ 14. ᒪᑐᐃᖅᓯᒍᑎᓂ ᐅᖃᐅᓯᑦᓴᖃᕈᕕᑦ 
ᓯᕗᓕᖅᑏ ᐅᖃᓖᖅ ᒪᓕᒐᑦᓴᒧᑦ 14-ᒧᑦ. ᐊᑕᐃ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᕕᐊᑦᑐᖓ ᐅᓪᓗᒥ ᐊᓚᒃᑲᐅᑎᔪᓐᓇᕋᒪ ᐅᖃᐅᓯᕆᓗᒋᑦ 
ᐋᖅᑭᒋᐊᖅᓯᓂᐅᒍᒪᔪᑦ. ᖃᓄᐃᑦᑐᑐᐃᓐᓇᐃᑦ ᒪᓕᒐᑦᓴᐃᑦ ᐅᓇᑎᑐᑦ ᐊᑐᖅᑕᐅᒐᒧᒻᒪᑕ ᐊᓯᖏᓐᓂ ᓄᓇᓕᖏᓐᓂ 
ᑲᓇᑕᐅᑉ ᐋᖅᑭᒋᐊᕐᓗᒋᑦ ᑕᒻᒪᖅᓯᒪᔪᑦ ᒪᓕᒐᕐᓂ ᐊᒻᒪᓗ ᐊᓯᖏᓐᓂᒃ ᐊᑲᐃᓪᓕᐅᖏᑦᑐᓂᒃ ᐊᓯᕈᕆᐊᖅᑐᓂᒃ. 
 
ᐃᒪᐃᓪᓚᕆᒻᒪᑦ, ᐊᒥᓱᑦ ᓄᓇᓖᑦ ᐊᑕᐅᓯᐊᖅᓱᑎᒃ ᐊᕐᕌᒍᑕᒫᑦ ᐋᖅᑭᒋᐊᕆᒐᔪᑦᑐᑦ. ᒪᓕᒐᑦᓴᖅ ᐋᖅᕿᒋᐊᕆᔪᖅ 
ᖁᓕᓂᒃ ᒪᓕᒐᕐᓂᒃ ᑕᒻᒪᖅᓯᒪᓂᖏᓐᓂᒃ. ᐊᑐᓂᑦ ᑕᐃᒃᑯᐊ ᒪᓕᒐᐃᑦ ᐋᖅᑭᒋᐊᖅᑕᐅᒻᒥᔪᑦ ᑐᕌᖓᒍᓐᓃᖔᕐᓗᑎᒃ 
ᓄᓇᑦᓯᐊᕐᒧᑦ ᑐᕌᖓᖔᕐᓂᐊᕐᒪᑕ ᓄᓇᕗᒻᒧᑦ. 
 
ᒪᓕᒐᑦᓴᖅ ᓇᓗᓇᐃᖅᓯᒻᒥᔪᖅ ᐊᑎᖏᓐᓂᒃ ᐊᒥᓱᑦ ᐃᓄᐃᑦ ᑎᒥᖁᑎᖏᑕ. ᐱᖓᓲᒻᒪᑕ ᐃᓄᐃᑦ ᑎᒥᖁᑎᖏᑦ 
ᓄᓇᕗᒻᒥ ᐊᑎᖏᑦ ᐊᓯᕈᕆᐊᖅᑕᐅᓚᐅᖅᓯᒪᙱᑦᑐᑦ ᓱᓕ ᒐᕙᒪᑦᓯᓂᖏᒍᑦ ᒪᓕᒐᒃᑯᑦ ᑐᕌᖓᕕᒋᓗᒋᑦ ᐊᕗᑎᓃᑦ 
ᓄᓇᑦᓯᐊᕐᒥᒃ, ᐱᓗᐊᖅᑐᒥᕐ ᐱᕙᓪᓕᐊᑎᑦᓯᔩᑦ ᑯᐊᐳᕋᐃᓴᖓ, ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ ᓇᓗᓇᐃᒃᑯᑕᖓ 
ᐊᕐᓇᐃᑦ ᑲᑎᒻᒪᔨᖏᑕ. 
 
ᐋᖅᑭᒋᐊᕆᓃᑦ ᐱᖃᓯᐅᔾᔭᐃᑦ ᑕᕝᕙᓂ ᒪᓕᒐᑦᓴᒥ ᑲᔪᓰᓐᓇᕐᓂᐊᑎᓪᓗᒋᑦ ᑖᒃᑯᐊ ᑎᒥᑯᑏᑦ ᓄᓇᕗᒻᒥᐅᑎᒍᑦ 
ᐊᑎᖃᖔᓕᕐᓗᑎᒃ. ᐊᓯᕈᕐᓂᐊᕐᓄᒋᑦ ᑖᒃᑯᐊ ᐊᑎᖏᑦ ᐊᓯᕈᐃᓚᕿᒍᑕᐅᒻᒥᔪᑦ ᐃᓄᓐᓂᒃ ᐱᔨᑦᓯᓂᕐᒧᑦ ᒪᓕᒐᕐᒥᒃ 
ᐊᒻᒪᓗ ᑮᓇᐅᔭᓕᕆᓂᕐᒧᑦ ᒪᓕᒐᕐᒥᒃ.  
 
ᑭᖑᓪᓕᖅᐹᒥ, ᑖᒃᑯᐊ ᓄᑖᙳᕆᐊᕆᓂᐊᖅᑐᑦ ᐊᑐᐊᖓᖏᓐᓂᒃ ᑮᓇᐅᔭᓕᕆᔩᑦ ᐊᐅᓚᑦᓯᕕᖏᑕ ᐊᒻᒪᓗ ᐃᓄᓐᓂᒃ 
ᐱᔨᑦᓯᐅᑏᑦ ᒪᓕᒐᖓᓂᒃ ᐊᓯᕈᕆᐊᕐᓂᖓᒍᑦ ᑐᕌᖓᔫᑉ ᓄᓇᕗᒻᒥ ᐃᑯᒻᒪᐅᓯᕆᔩᑦ ᑯᐊᐳᕋᐃᓴᖓᑕ ᐊᑐᐊᒐᕐᒥ A-ᒥ 
ᐃᓄᓐᓂᒃ ᐱᔨᑦᓯᓂᕐᒧᑦ ᒪᓕᒐᖓᓂ ᐅᓇᕈᕐᓗᒍ ᖁᓪᓕᖅ ᐃᑯᒪᐅᓯᕆᔨᒃᑯᑦ ᑯᐊᐳᕋᐃᓴᖓ, ᐊᓯᕈᕐᓗᒍ ᑐᕌᕐᕕᖓ 
ᒪᓕᒐᓕᕆᔩᑦ ᑲᑎᒻᒪᔨᖏᓐᓄᑦ ᓄᓇᑦᓯᐊᕐᒥ ᐅᓇᕈᕐᓗᓂ ᒪᓕᒐᓕᕆᔩᑦ ᑲᑎᒻᒪᔨᖏᑦ ᓄᓇᕗᒻᒥ ᐊᒻᒪᓗ 
ᑐᕌᒐᕈᒃᑲᓐᓂᖅᑎᓪᓗᒋᑦ ᐃᓄᐃᑦ ᐱᔪᓐᓇᐅᑎᖏᓐᓄᑦ ᑲᑎᒻᒪᔩᑦ ᐊᑐᐊᒐᕐᒥ A-ᒥ ᑭᓇᐅᔭᓕᕆᓂᕐᒧᑦ ᒪᓕᒐᕐᒥ, 
ᐊᓯᕈᕐᓗᒍ ᑐᕌᖓᕕᖓ ᓄᓇᑦᓯᐊᑉ ᓇᒻᒥᓂᖃᖅᑐᓕᕆᔩᑦ ᑯᐊᐳᕋᐃᓴᖓ ᐊᒻᒪᓗ ᓄᓇᕗᑦ ᓇᒻᒥᓂᖃᖅᑐᓕᕆᔩᑦ 
ᑯᐊᐳᕋᐃᓴᖓ ᐊᑐᐊᒐᕐᒥ B-ᒥ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᒪᓕᒐᕐᒥ. 
 
ᖁᔭᓐᓇᒦᖅᑕᒃᑲ ᑲᑎᒻᒪᔨᕋᓛᑦ ᖄᖐᓐᓈᕆᑦᑕᐅᓕᑦᓱᑎᒃ ᐃᓱᒪᕕᖃᖅᓯᒪᒻᒪᑕ ᑖᑦᓱᒥᖓ ᒪᓕᒐᑦᓴᒥᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑏ ᐅᑲᓖᖅ. 
 
ᐃᑦᓯᕙᐅᑕᖓ ᑲᑎᒻᒪᔨᕋᓛᑦ ᒪᑐᐃᖅᓯᒍᑎᓂᒃ ᐅᖃᐅᓯᑦᓴᖃᖅᑲ ᒪᓕᒐᑦᓴᒧᑦ 14-ᒧᑦ. ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᐃᑦᓯᕙᐅᑖᖅ, ᑲᑎᒻᒪᔨᕋᓛᑦ ᐊᔭᐅᖅᑏᑦ ᕿᒥᕐᕈᔪᓐᓇᖅᓯᓯᒪᔪᑦ ᒪᓕᒐᑦᓴᒥᒃ 14-ᒥᒃ, 
ᖃᓄᐃᑦᑐᑐᑉᓐᓇᕐᓄᑦ ᒪᓕᒐᕐᓄᑦ ᐋᖅᑭᒋᐊᕆᔪᑎ ᒪᓕᒐᖅ, 2005. 

ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᑐᑭᓯᐅᒪᔪᑦ ᑖᓐᓇ ᐱᖁᔭᖅ ᐋᖅᑭᒋᐊᕆᔾᔪᑎᑐᐃᓐᓇᐅᒻᒪᑦ, ᐋᖅᑭᒋᐊᕆᓪᓗᓂ 
ᑕᒪᕐᓯᒪᔪᓂᒃ ᑭᒥᑦᑑᑎᑯᓗᓐᓂᒃ ᐊᓯᔾᔩᓗᓂ ᐅᖃᐅᓯᖃᖅᑐᓂᒃ ᓄᓇᑦᓯᐊᕐᒥ ᓄᓇᕗᒻᒧᑦ. 
 
ᑭᓯᐊᓂᓕ, ᒪᓕᒐᓕᐅᖅᑎᐅᒧᑦ ᓇᓗᓇᐃᖅᓯᕗᑦ ᑕᐃᓐᓇ ᐋᖅᑭᒋᐊᕆᓂᐅᒧᖅ ᐃᖅᑲᖅᑐᐃᔨᓄᑦ ᒪᓕᒐᖅ 
ᐱᔭᕆᐊᖃᖅᑎᑦᑎᓂᐊᕐᒪᑦ ᑲᓇᑕᒥ ᒪᓕᒐᐅᔪᖅ ᐋᖅᑭᒋᐊᖅᑕᐅᓗᓂ. ᒪᓕᒐᓕᐅᖅᑎᐅᒧᑦ ᑐᓴᐅᒪᑎᑕᐅᔪᒪᕗᑦ 
ᑕᒪᒃᓱᒧᖓ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᐃᑲᔪᖅᑐᐃᓚᐅᖅᐳᑦ ᐱᖁᔭᒃᓴᒥᒃ ᐃᓛᒃᑯᖅᑎᓪᓗᒍ ᑲᑎᒪᔨᕋᓛᖑᒧᑦ 
ᕿᒥᕐᕈᓚᐅᖅᑎᓪᓗᒋᑦ. 
 
ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᓂᕐᒧᑦ ᐅᖃᐅᓯᒃᓴᒃᑲ. ᑲᑎᒪᔨᕋᓛ ᐊᖏᖅᑕᐅᖁᔨᒐᓗᐊᖅᐳᑦ ᑖᔅᓱᒥᖓ ᐱᖁᔭᒃᓴᒥᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑉᓴᓚᒃ. (ᑐᓵᔨᒃᑯᑦ) ᐅᖃᐅᓯᒃᓴᓕᒃᑕᖃᑉᐸ ᒪᓕᒐᓕᐅᖅᑎᓂᒃ ᑕᒪᑐᒧᖓ ᒪᓕᒐᒃᓴᖅ 14-
ᒧᑦ? ᐊᑎᖁᑎᖃᖏᓐᓇᒪ (ᑐᓵᔨᒃᑯᑦ ᐃᓱᓕᑉᐳᖅ) ᐊᑐᓂᒃ ᕿᒥᕐᕈᓂᐊᕐᕋᑦᑕ ᒪᓕᒐᒃᓴᖅ 14-ᒥᒃ ᐊᒻᒪᓗ ᐅᕗᙵᕐᓗᑕ 
ᒪᑉᐱᖅᑐᒐᖅ 2. ᒪᓕᒐᒃᓴᖅ 14, ᐊᑦᔨᒌᖏᑦᑐᓄᑦ ᐱᖁᔭᓄᑦ ᐋᖅᑭᒋᐊᕆᓂᕐᒧᑦ ᐱᖁᔭᕐᔪᐊᖅ. ᐃᓚᖓ 1, 
ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓ 2. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 3. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 4. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᒪᖓ 5 ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 6. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 7. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 8. ᐊᖏᖅᐱᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 9. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 10. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 11. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 12. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 13. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 14. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᓚᖓ 15. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᒪᓕᒐᒃᓴᖅ 14 ᐃᓘᓇᓂ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᒪᓕᒐᒃᓴᖅ 14 ᐅᖃᓕᒫᖅᑕᐅᑐᐃᓐᓇᕆᐊᖃᓕᖅᐹ ᐱᖓᔪᐊᓂ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᒃᑯᑦ) ᖁᔭᓐᓇᒦᒃ, ᓯᕗᓕᖅᑏ, ᐅᖃᐅᓯᒃᓴᖃᕈᕕᑦ ᒪᑐᕙᓪᓕᐊᑎᓪᓗᒍ 
ᒪᓕᒐᓕᐅᖅᑎᓄᑦ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᖁᔭᓐᓇᒦᕈᒪᓪᓗᖓ ᒪᓕᒐᓕᐅᖅᑎᓂᒃ 
ᐃᑲᔪᖅᑐᐃᓂᖏᓐᓄᑦ ᒪᓕᒐᒃᓴᒥᒃ. 
 
ᑕᑯᓇᒍᓐᓇᖅᓯᒪᒐᑦᑕ ᐃᓄᐃᑦ ᐱᑦᔪᓯᖏᓐᓂᒃ ᐱᓕᕆᓂᒃᑯᑦ ᐊᒻᒪᓗ ᐱᓕᕆᖃᑎᖃᕐᓂᐊᖅᑐᖓ ᐊᖓᔪᖅᑳᖓᓐᓂᒃ  

ᐃᓕᖅᑯᓯᓕᕆᔨᒃᑯᑦ ᖃᓄᖅ ᕿᒥᕐᕈᒍᓐᓇᕐᒪᖔᑦᑕ ᐃᓄᐃᑦ ᐱᖅᑯᓯᑐᖃᖏᓐᓂᒃ ᐊᒻᒪᓗ ᐱᒃᑯᒋᔭᖏᓐᓂᒃ. 
ᑕᑯᓇᓐᓂᐊᕐᒥᔪᒍᑦ ᐊᑦᔨᒌᖏᑦᑐᓄᑦ ᐱᖁᔭᒥ ᓱᓕ ᐊᒻᒪᓗ ᐃᓐᓇᑐᖃᐃᓐ ᐱᓕᕆᖃᑎᒋᓕᕐᓗᒋᑦ. 
 
ᖁᔭᓐᓇᒦᕈᒪᓪᓗᒋᑦ ᑲᑎᒪᔩᑦ ᐅᖃᕈᑎᖃᑦᑎᓪᓗᒋᑦ ᒪᓕᒐᒃᓴᒥᒃ ᐃᑲᔪᖅᑐᐃᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. ᖁᔭᓐᓇᒦᖅᐸᒃᑯ ᐱᓕᕆᔨᑎᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᒋᐊᖅᑎᑦᑎᔪᒪᓪᓗᖓ ᓄᖅᑲᕆᐊᕐᓕᕐᓗᑕ. 
 
ᐃᒃᓯᕙᐅᑕᖅ: ᐱᖁᔨᕗᖔᕈᑎᑕᖃᒻᒪᑦ ᓄᖅᑲᕆᐊᕈᑎᒥᒃ. ᐱᖁᔨᕗᖔᕈᑦ ᐊᐃᕙᒍᑕᐅᒍᓐᓇᖏᑦᑐᖅ. ᓈᒻᒪᓴᖅᑐᑦ 
ᐱᖁᔨᕗᖔᕈᑎᒧᑦ. ᓈᒻᒪᓴᖏᑦᑐᑦ. ᐱᖁᔨᕗᖔᕈᑎ ᑲᔪᓯᔪᖅ. ᓇᖏᖅᓯᓂᐊᕐᓯᕗᖓ ᓄᖅᑲᕆᐊᕈᑎᖃᓕᕐᓗᖓ. 
 
ᐅᖃᖅᑎ (ᑐᓵᔨᒃᑯᑦ): ᐃᖏᓪᓗᓯ. ᐅᑎᕐᓗᑕ ᑲᑎᒪᔾᔪᑎᒃᓴᓄᑦ, ᓈᓴᐅᓕᖓ 20, ᐅᓂᒃᑳᖏᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᓇᑦᑎᖅ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑲᑎᒪᔨᖁᑎᑎᑦ ᐃᓱᒪᒃᓴᓯᐅᖅᑲᐅᔪᑦ ᐅᑯᓂᖓ: ᒪᓕᒐᒃᓴᖅ 8, ᒪᓕᒐᒃᓴᖅ 
9, ᒪᓕᒐᒃᓴᖅ 10, ᒪᓕᒐᒃᓴᖅ 11, ᒪᓕᒐᒃᓴᖅ 12, ᒪᓕᒐᒃᓴᖅ 13 ᐊᒻᒪ ᒪᓕᒐᒃᓴᖅ 14. 
 
ᐊᒻᒪ ᐅᖃᕈᒪᓪᓗᖓ ᒪᕐᕉᓂᒃ ᑲᑎᒪᔨᕋᓛᑦ ᐱᖁᔨᕗᖔᖅᑲᐅᔪᑦ ᐊᖏᖅᑕᐅᓪᓗᑎᒃ ᐊᒻᒪ ᒪᓕᒐᒃᓴᖅ 8 
ᐋᖅᑭᒋᐊᖅᑕᐅᓪᓗᓂ ᐊᒻᒪ ᒪᓕᒐᒃᓴᐃᑦ 9, 10, 11, 12, 13 ᐊᒻᒪ 14 ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᕐᓯᔪᑦ ᐊᒻᒪ 
ᐅᖃᖅᑎ, ᐱᖁᔨᕗᖓ ᑲᑎᒪᑐᐃᓐᓇᖅᑐᑦ ᐅᓂᒃᑳᖏᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᖔᖅᑐᖃᕐᒪᑦ. ᐊᐃᒃᐱᖅᑕᐅᕙ ᐱᖁᔨᕗᖔᕈᑦ. ᓯᕗᓕᖅᑎ. ᐱᖁᔨᕗᖔᕈᑦ ᓇᒻᒪᒃᑐᖅ. 
ᓇᒻᒪᒃᓴᖅᑐᑦ. ᓇᒻᒪᒃᓴᙱᑦᑐᑦ. ᓂᕈᐊᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
 
ᓈᓴᐅᑎᓕᒃ 21, ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 8- ᐊᑐᖅᑐᒃᓴᐃᑦ (ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᖏᓐᓄᑦ) ᒪᓕᒐᖅ 2005/06 - ᐱᖓᔪᐊᓐᓂ 

ᐅᖃᓕᒫᖅᑕᐅᓂᖏᑦ 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ, ᐊᐃᒃᐱᖅᑕᐅᓪᓗᓂ ᐊᖓᔪᖅᑳᒧᑦ ᒪᓕᒐᓕᐅᖅᑎᒧᑦ 
ᐸᓐᓂᖅᑑᒧᑦ, ᐱᖁᔭᒃᓴᖅ 8, ᑮᓇᐅᔭᐃᑦ ᐊᑐᖅᑐᒃᓴᐃᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ ᐱᖁᔭᕐᔪᐊᖅ 2005/06 
ᐋᖅᑭᒋᐊᖅᑕᐅᓪᓗᓂ ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑦ ᓇᒻᒪᒃᑐᖅ. ᓇᒻᒪᒃᓴᖅᑐᑦ. ᐃᓵᓪᓗᓯ. ᓇᒻᒪᒃᓴᙱᑦᑐᑦ. ᓂᕈᐊᙱᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪ ᐱᖁᔭᒃᓴᖅ 8 ᐱᖓᔪᐊᓐᓂ ᐅᖃᓕᒫᖅᑕᐅᔭᕇᖅᐳᖅ. 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐊᒡᓘᒃᑲᖅ. 
 
ᒪᓕᒐᒃᓴᖅ 9- ᐃᓚᒋᐊᕈᑏᑦ ᐊᑐᖅᑐᒃᓴᐃᑦ (ᐊᑭᑐᔫᑎᓄᑦ) ᒪᓕᒐᖅ ᓈᓴᐅᑎᓕᒃ 3, 2004/05 - ᐱᖓᔪᐊᓐᓂ 

ᐅᖃᓕᒫᖅᑕᐅᓂᖏᑦ 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ, ᐊᐃᒃᐱᖅᑕᐅᓪᓗᓂ ᐊᖓᔪᖅᑳᒧᑦ ᒪᓕᒐᓕᐅᖅᑎᒧᑦ 
ᕿᑭᖅᑖᓘᑉ ᓂᒋᐊᓄᑦ, ᐱᖁᔭᒃᓴᖅ 9, ᐃᓚᒋᐊᕈᑏᑦ ᐊᑐᖅᑐᒃᓴᐃᑦ ᐊᑭᑐᔫᑎᓄ ᐱᖁᔭᕐᔪᐊᖅ ᓈᓴᐅᑎᓕᒃ 3, 
2004/05 ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑦ ᓇᒻᒪᒃᑐᖅ. ᓇᒻᒪᒃᓴᖅᑐᑦ. ᐃᓵᓪᓗᓯ. ᓇᒻᒪᒃᓴᙱᑦᑐᑦ. ᓂᕈᐊᙱᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪ ᐱᖁᔭᒃᓴᖅ 9 ᐱᖓᔪᐊᓐᓂ ᐅᖃᓕᒫᖅᑕᐅᔭᕇᖅᐳᖅ. 
 
ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐊᒡᓘᒃᑲᖅ. 
 
ᒪᓕᒐᒃᓴᖅ 10- ᐃᓚᒋᐊᕈᑏᑦ ᐊᑐᖅᑐᒃᓴᐃᑦ (ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᖏᓐᓄᑦ ᒪᓕᒐᖅ ᓈᓴᐅᑎᓕᒃ 3, 

2004/05 - ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ, ᐊᐃᒃᐱᖅᑕᐅᓪᓗᓂ ᐊᖓᔪᖅᑳᒧᑦ ᒪᓕᒐᓕᐅᖅᑎᒧᑦ 
ᐃᖃᓗᐃᑦ ᑲᓇᓐᓇᖓᓄᑦ, ᐱᖁᔭᒃᓴᖅ 10, ᐃᓚᒋᐊᕈᑏᑦ ᐊᑐᖅᑐᒃᓴᐃᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ 
ᐱᖁᔭᕐᔪᐊᖅ ᓈᓴᐅᑎᓕᒃ 3, 2004/05 ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑦ ᓇᒻᒪᒃᑐᖅ. ᓇᒻᒪᒃᓴᖅᑐᑦ. ᐃᓵᓪᓗᓯ. ᓇᒻᒪᒃᓴᙱᑦᑐᑦ. ᓂᕈᐊᙱᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪ ᐱᖁᔭᒃᓴᖅ 10 ᐱᖓᔪᐊᓐᓂ ᐅᖃᓕᒫᖅᑕᐅᔭᕇᖅᐳᖅ. 
 
ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐊᒡᓘᒃᑲᖅ. 
 
ᒪᓕᒐᒃᓴᖅ 11 - ᑮᓇᐅᔭᓂ ᐊᑐᖅᑐᐊᑎᑦᑎᓂᕐᒧᑦ ᒪᓕᒐᖅ 2005/06 - ᐱᖓᔪᐊᓂ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ, ᐊᐃᒃᐱᖅᑕᐅᓪᓗᓂ ᐊᖓᔪᖅᑳᒧᑦ ᒪᓕᒐᓕᐅᖅᑎᒧᑦ 
ᑲᖏᖅᖠᓂᐅᑉ ᓂᒋᐊᓄᑦ/ᑎᑭᕋᕐᔪᐊᒧᑦ, ᐱᖁᔭᒃᓴᖅ 11, ᑮᓇᐅᔭᓂ ᐊᑐᖅᑐᐊᑎᑦᑎᓂᕐᒧᑦ, 2005/06 ᐱᖓᔪᐊᓐᓂ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑎᑕᖃᒻᒪᑦ. ᑰᓕ  
 
ᑰᓕ (ᑐᓵᔨᒃᑯᑦ): ᐅᖃᖅᑎ, ᐃᓘᓇᖏᓐᓂᒃ ᖃᐅᔨᒪᖁᔨᑐᐃᓐᓇᖅᑐᖓ ᐃᑲᔪᖅᑐᐃᓂᓐᓂᒃ ᐊᑐᖅᑐᐊᕐᓂᕐᒧᑦ, 
ᑭᓯᐊᓂᓕ ᑖᓐᓇ $1 ᒥᓕᐊᓐ ᐊᑐᖅᑐᐊᕐᓂᖅ, ᐃᓱᒪᒋᓪᓗᒍ ᐊᑲᐅᓂᖅᓴᐅᒐᔭᕆᐊᖓᓂᒃ ᓄᓇᕗᒻᒥᐅᑕᓕᒫᓄᑦ 
ᕿᑐᙱᐅᕈᑎᖃᖏᑉᐸᑦ ᓄᓇᓕᓐᓄᑦ. ᐊᖏᓂᖅᓴᐃᑦ ᑯᐊᐳᕇᓴᐅᔪᑦ, ᑐᓂᖃᑦᑕᖅᑕᕗᑦ ᒥᓕᐊᖏᓐᓃᑦᑐᓂᒃ ᐊᒻᒪᓗ 
ᑖᓐᓇ $1 ᒥᓕᐊᓐ ᐊᑐᖅᑐᐊᕈᑦ ᕿᑐᙱᐅᓂᒃᑰᕆᐊᖃᖏᑦᑐᖅ ᐊᒻᒪᓗ ᑕᐃᒪᓐᓇ ᑕᑯᔪᒪᓪᓗᒍ ᐊᕐᕌᒎᓂᐊᖅᑐᖅ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑎᑕᖃᒻᒪᑦ. ᓈᒻᒪᓴᖅᑐᑦ. ᓈᒻᒪᓴᖏᑦᑐᑦ. ᓂᕈᐊᖏᑦᑐᖅ. ᐱᖁᔨᕗᖔᕈᑦ ᑲᔪᓯᕗᖅ. 
ᒪᓕᒐᒃᓴᖅ 11 ᐅᖃᓕᒫᖅᑕᐅᓯᒪᓕᖅᐳᖅ ᐱᖓᔪᐊᓂᒃ. 
 
ᐱᖓᔪᐊᓂ ᐅᖃᓕᒫᕐᓂᖅ ᒪᓕᒐᒃᓴᓂᒃ. ᐊᒡᓘᒃᑲᖅ. 

ᒪᓕᒐᒃᓴᖅ 12 - ᖁᔭᓈᖅᓯᓂᖅ ᐱᖁᑎᓂᒃ ᐊᒻᒪᓗ ᐊᑭᓕᒃᓴᓂᒃ ᐱᖁᔭᖅ 2004-2005 - ᐱᖓᔪᐊᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᖓᑕ ᖃᒪᓂᖅᑐᐊᑉ ᑖᓐᓇ ᒪᓕᒐᒃᓴᖅ 12, ᖁᔭᓈᖅᓯᓂᖅ ᐱᖁᑎᓂᒃ ᐊᒻᒪᓗ ᐊᑭᓕᒃᓴᓂᒃ ᒪᓕᒐᖅ 
2004/05 ᐅᖃᓕᒫᖅᑕᐅᓗᓂ ᐱᖓᔪᐊᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑎᑕᖃᑉᐳᖅ. ᓈᒻᒪᓴᖅᑐᑦ. ᓈᒻᒪᓴᖏᑦᑐ. ᓂᕈᐊᖏᑦᑐᖅ. ᐱᖁᔨᕗᖔᕈᑦ ᑲᔪᓯᕗᖅ. 
ᒪᓕᒐᒃᓴᖅ 12 ᐅᖃᓕᒫᖅᑕᐅᕗᖅ ᐱᖓᔪᐊᓂᒃ. 
 
ᐱᖓᔪᐊᓂ ᐅᖃᓕᒫᕐᓂᖅ ᒪᓕᒐᒃᓴᓂᒃ. ᐅᑲᓕᖅ. 
 
ᒪᓕᒐᒃᓴᖅ 13 - ᒪᓕᒐᖅ ᐋᖅᑭᒋᐊᕈᑦ ᑐᖁᔪᑦ ᕿᒻᒪᑯᖏᑦᑕ ᒪᓕᒐᖓᓄᑦ - ᐱᖓᔪᐊᓂᒃ ᐅᖃᓕᒫᕐᓂᖅ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᖓᓄᑦ ᐊᒥᑦᑐᖅ, ᑖᓐᓇ ᒪᓕᒐᒃᓴᖅ 13, ᒪᓕᒐᖅ ᐋᖅᑭᒋᐊᕈᑦ ᑐᖁᔪᑦ ᕿᒪᑯᖏᑦᑕ ᒪᓕᒐᖓᓄᑦ 
ᐅᖃᓕᒫᖅᑕᐅᓗᓂ ᐱᖓᔪᐊᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑎᑕᖃᑉᐳᖅ. ᓈᒻᒪᓴᖅᑐᑦ. ᓈᒻᒪᓴᖏᑦᑐᑦ. ᓂᕈᐊᖏᑦᑐᖅ. ᐱᖁᔨᕗᖔᕈᑦ 
ᑲᔪᓯᕗᖅ. ᒪᓕᒐᒃᓴᖅ 13 ᐅᖃᓕᒫᖅᑕᐅᕗᖅ ᐱᖓᔪᐊᓂᒃ. 
 
ᐱᖓᔪᐊᓂ ᐅᖃᓕᒫᕐᓂᖅ ᒪᓕᒐᒃᓴᓂᒃ. ᐅᑲᓕᖅ. 
 
ᒪᓕᒐᒃᓴᖅ 14 - ᐊᑦᔨᒌᖏᑦᑐᑦ ᒪᓕᒐᐃᑦ ᐊᓯᔾᔨᖅᑕᐅᒋᐊᕈᓐᓇᖁᓪᓗᒋᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. (ᑐᓵᔨᒃᑯᑦ ᐃᓱᓕᑉᐳᖅ) ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᑕ ᓇᑦᑎᓕᒃ ᑖᓐᓇ ᒪᓕᒐᒃᓴᖅ 14, ᐊᑦᔨᒌᖏᑦᑐᑦ ᒪᓕᒐᐃᑦ 
ᐊᓯᔾᔨᖅᑕᐅᒋᐊᕈᓐᓇᖁᓪᓗᒋᑦ ᒪᓕᒐᖅ ᐅᖃᓕᒫᖅᑕᐅᓗᓂ ᐱᖓᔪᐊᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑎᑕᖃᑉᐳᖅ. ᓈᒻᒪᓴᖅᑐᑦ. ᓈᒻᒪᓴᖏᑦᑐᑦ. ᓂᕈᐊᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 
ᒪᓕᒐᒃᓴᖅ 14 ᐅᖃᐅᓕᒫᖅᑕᐅᕗᖅ ᐱᖓᔪᐊᓂᒃ. 
 
ᐱᖓᔪᐊᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ. 
 
ᑲᔪᓯᓚᐅᖏᓂᑦᑎᓐᓂᒃ ᐅᖃᓕᒫᕐᓂᕐᒥᒃ ᐅᓪᓗᒥ ᑲᑎᒪᔾᔪᑎᒃᓴᓂᒃ, ᑎᑎᕋᖅᑏ, ᓇᓗᓇᐃᖅᓯᑲᐃᓐᓇᕈᓐᓇᖅᐲᑦ 
ᑲᒥᓴᓇᖓ ᓄᓇᕗᑦ ᐱᑐᐃᓐᓇᕆᐊᖃᓕᕐᒪᖔᖅ ᖃᐃᓗᓂ ᑲᑎᒪᕕᒻᒧᑦ ᐊᖏᕐᓂᐊᕐᓗᓂ ᒪᓕᒐᕐᓴᓂᒃ? 
 

ᐊᖏᖅᑕᐅᓂᖓ 

ᒪᓕᒐᒃᓴᖅ 8 - ᑮᓇᐅᔭᐃᑦ ᐊᑐᖅᑐᒃᓴᖏᓐᓄᑦ (ᐊᐅᓚᔾᔪᑎᓄᑦ ᐊᒻᒪᓗ ᐋᖅᑭᐅᒪᐃᓐᓇᓂᕐᒧᑦ) ᒪᓕᒐᖅ 2005-

2006 - ᐊᖏᕐᓂᖅ 
ᒪᓕᒐᒃᓴᖅ 9 - ᐃᓚᒋᐊᕈᑎᑦ ᑮᓇᐅᔭᐃᑦ ᐊᑐᖅᑐᒃᓴᖏᓐᓄᑦ (ᐊᑭᑐᔪᓄᑦ) ᒪᓕᒐᖅ ᓇᒻᒪ 3, 2004-2005 - 

ᐊᖏᕐᓂᖅ 
ᒪᓕᒐᒃᓴᖅ 10 - ᐃᓚᒋᐊᕈᑎᑦ ᑮᓇᐅᔭᐃᑦ ᐊᑐᖅᑐᒃᓴᖏᓐᓄᑦ (ᐊᐅᓚᔾᔪᑎᓄᑦ ᐊᒻᒪᓗ ᐋᖅᑭᐅᒪᐃᓐᓇᓂᕐᒧᑦ) 

ᒪᓕᒐᖅ ᓇᒻᒪ 3, 2004-2005 - ᐊᖏᕐᓂᖅ 
ᒪᓕᒐᒃᓴᖅ 11 - ᐊᑭᓕᒃᓴᓂᔾᔪᑎᓄᑦ ᐊᖏᖅᑕᐅᔾᔪᑎ ᒪᓕᒐᖅ 2005-2006 - ᐊᖏᕐᓂᖅ 
ᒪᓕᒐᒃᓴᖅ 12 - ᖁᔭᓈᖅᓯᓂᖅ ᐱᖁᑎᓂᒃ ᐊᒻᒪᓗ ᐊᑭᓕᒃᓴᓂᒃ ᒪᓕᒐᖅ 2004-2005 - ᐊᖏᕐᓂᖅ 
ᒪᓕᒐᒃᓴᖅ 13 - ᒪᓕᒐᖅ ᐋᖅᑭᒋᐊᕈᑦ ᑐᖁᔪᑦ ᕿᒻᒪᑯᖏᑦᑕ ᒪᓕᒐᖓᓄᑦ - ᐊᖏᕐᓂᖅ 
ᒪᓕᒐᒃᓴᖅ 14 - ᐊᑦᔨᒌᖏᑦᑐᑦ ᒪᓕᒐᐃᑦ ᐊᓯᔾᔨᖅᑕᐅᒋᐊᕈᓐᓴᖁᓪᓗᒋᑦ ᒪᓕᒐᖅ - ᐊᖏᕐᓂᖅ 
 
ᑲᒥᓴᓇ ᐃᕐᓂᖅ (ᑐᓵᔨᒃᑯᑦ): ᖃᓄᐃᖏᑦᑐᖅ ᓇᖏᕈᑦᓯ. ᐃᖏᓚᐅᕐᕆᑦᓯ.  
 
ᖁᔭᓐᓇᒦᒃ. ᑲᒥᓴᓇᐅᓪᓗᖓ ᐊᖏᖅᐳᖓ ᐅᑯᓄᖓ ᒪᓕᒐᒃᓴᓄᑦ. ᒪᓕᒐᒃᓴᖅ 8 - ᐃᓚᒋᐊᕈᑎᑦ ᑮᓇᐅᔭᐃᑦ 
ᐊᑐᖅᑐᒃᓴᖏᓐᓄᑦ (ᐊᐅᓚᔾᔪᑎᓄᑦ ᐊᒻᒪᓗ ᐋᖅᑭᐅᒪᐃᓐᓇᓂᕐᒧᑦ) ᒪᓕᒐᖅ 2005-2006. ᒪᓕᒐᒃᓴᖅ 9 - ᐃᓚᒋᐊᕈᑎᑦ 
ᑮᓇᐅᔭᐃᑦ ᐊᑐᖅᑐᒃᓴᖏᓐᓄᑦ (ᐊᑭᑐᔪᓄᑦ) ᒪᓕᒐᖅ ᓇᒻᒪ 3, 2004-2005 .ᒪᓕᒐᒃᓴᖅ 10 - ᐃᓚᒋᐊᕈᑎᑦ ᑮᓇᐅᔭᐃᑦ 
ᐊᑐᖅᑐᒃᓴᖏᓐᓄᑦ (ᐊᐅᓚᔾᔪᑎᓄᑦ ᐊᒻᒪᓗ ᐋᖅᑭᐅᒪᐃᓐᓇᓂᕐᒧᑦ) ᒪᓕᒐᖅ ᓇᒻᒪ 3, 2004-2005. ᒪᓕᒐᒃᓴᖅ 11 - 
ᐊᑭᓕᒃᓴᓂᔾᔪᑎᓄᑦ ᐊᖏᖅᑕᐅᔾᔪᑎ ᒪᓕᒐᖅ 2005-2006. ᒪᓕᒐᒃᓴᖅ 12 - ᖁᔭᓈᖅᓯᓂᖅ ᐱᖁᑎᓂᒃ ᐊᒻᒪᓗ 
ᐊᑭᓕᒃᓴᓂᒃ ᒪᓕᒐᖅ 2004-2005. ᒪᓕᒐᒃᓴᖅ 13 - ᒪᓕᒐᖅ ᐋᖅᑭᒋᐊᕈᑦ ᑐᖁᔪᑦ ᕿᒻᒪᑯᖏᑦᑕ ᒪᓕᒐᖓᓄᑦ 2003-
2006. ᒪᓕᒐᒃᓴᖅ 14 - ᐊᑦᔨᒌᖏᑦᑐᑦ ᒪᓕᒐᐃᑦ ᐊᓯᔾᔨᖅᑕᐅᒋᐊᕈᓐᓴᖁᓪᓗᒋᑦ ᐋᖅᑭᒋᐊᕈᑎ ᒪᓕᒐᖅ 2005. 
 
ᖁᔭᓐᓇᒦᒃ ᒪᓕᒐᓕᐅᖅᑎᓕᒫᑦ ᐊᒻᒪᓗ ᐃᖏᕐᕋᑦᑎᐊᖁᕙᑦᓯ ᐊᖏᕐᕋᒧᑦ ᖃᖓᑕᖃᑦᑕᑐᐃᓐᓇᐅᒐᑦᑕ ᓄᓇᕗᒻᒥ 
ᐊᒻᒪᓗ ᓄᓇᓕᓯ ᖃᓄᐃᖏᑦᑎᐊᖁᕙᒃᑲ ᐊᐅᔭᖃᑦᑎᐊᖁᓪᓗᒋᑦ ᐊᒻᒪᓗ ᓂᕈᐊᖅᑎᒋᓯᒪᔭᓕᒫᑦᓯ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᓪᓗᒥ ᑲᑎᒪᔾᔪᑎᒃᓴᑎᓐᓅᕐᓗᑕ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ.  
 
ᑲᑎᒪᔾᔪᑎᒃᓴᐃᑦ ᐊᐃᒃᐱᕐᒧᑦ ᐄᐳᕈᓪ 26, 2005: 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᓴᖅᑭᑕᐅᔪᖅ ᑎᑎᖅᑲᒃ 52 – 2(2) 

• ᓴᖅᑭᑕᐅᔪᖅ ᑎᑎᖅᑲᒃ 100 – 2(2) 

• ᓴᖅᑭᑕᐅᔪᖅ ᑎᑎᖅᑲᒃ 101 – 2(2) 

• ᓴᖅᑭᑕᐅᔪᖅ ᑎᑎᖅᑲᒃ 102 – 2(2) 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᓄᖅᑲᖓᓂᐊᖅᑐᑦ ᑎᑭᓐᓇᓱᐊᕐᓂᖓᓂ ᐊᐃᒃᐸ, ᐄᐳᕈᓪ 26, 2005 1:30-ᒥ 
ᐅᓐᓄᒃᓴᒃᑯᑦ. ᒪᓕᒐᓕᐅᖅᑎᐅᔪᑦ ᓇᓄᖅ ᑲᑎᒪᕕᖓᓄᕐᓂᐊᖅᑯᓯ ᐊᒻᒪ ᐃᖅᑲᓇᐃᔭᖅᑎᐅᔪᑦ ᑐᒃᑐ ᑲᑎᒪᕕᖓᓂ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:21



 

 

 


